ರಾಘವಾಂಕನ ಸಮಗ್ರ ಕಾವ್ಯ: ಪ್ರಸ್ತಾವನೆ
ಕನ್ನಡ ಸಾಹಿತ್ಯ ಚರಿತ್ರೆಯಲ್ಲಿ ಹಂಪೆಯನ್ನು ಶಕ್ತಿ ಕೇಂದ್ರವನ್ನಾಗಿ ಮಾಡಿಕೊಂಡು ಕಾವ್ಯ ರಚಿಸಿದ ಇಬ್ಬರು ಮಹತ್ವದ ಶ್ರೇಷ್ಠ ಕವಿಗಳು ಹರಿಹರ ಮತ್ತು ರಾಘವಾಂಕರು. ಹಂಪೆ ಹರಿಹರದೇವರ ವರಸುತನೆಂದು ತನ್ನನ್ನು ಕರೆದುಕೊಂಡ ಕವಿ ರಾಘವಾಂಕ ಕನ್ನಡದಲ್ಲಿ ಷಟ್ಪದಿ ಕಾವ್ಯದ ನಾಲ್ಕು ಬೃಹತ್ ಗೋಪುರಗಳನ್ನು ನಿರ್ಮಾಣ ಮಾಡಿದ ವರಕವಿ. ೧೨ನೆಯ ಶತಮಾನದ ಅಂತ್ಯ ಮತ್ತು ೧೩ನೆಯ ಶತಮಾನದ ಆದಿಯಲ್ಲಿ ಕ್ರಿಯಾಶೀಲನಾಗಿದ್ದ ಕವಿ ರಾಘವಾಂಕ ಪಂಪಾವಿರೂಪಾಕ್ಷನ ಪರಮ ಭಕ್ತ. ಮಹಾಕವಿ ಹರಿಹರನ ಸೋದರಳಿಯ ಮತ್ತು ಪರಮ ಶಿಷ್ಯನಾದ ರಾಘವಾಂಕನ ಗುರುಪರಂಪರೆಯಲ್ಲಿ ಹಂಪೆಯ ಶಂಕರಪ್ರಭು, ಹಂಪೆಯ ಮಾದಿರಾಜ, ಹಂಪೆಯ ಮಹಾದೇವ ಭಟ್ಟ ಮತ್ತು ಹಂಪೆಯ ಹರೀಶ್ವರ ಪ್ರಮುಖರು. ರಾಘವಾಂಕನಿಗೆ ಉಭಯಕವಿ ಶರಭಭೇರುಂಡ, ಉಭಯಕವಿ ಕಮಲರವಿ, ಅದಟಕವಿ ನಿಕರಚೌದಂತ ಎನ್ನುವ ಬಿರುದುಗಳಿದ್ದು ರಾಘವಾಂಕನ ಉಪಲಬ್ಧ ಕೃತಿಗಳು ಹರಿಶ್ಚಂದ್ರಕಾವ್ಯ, ಸಿದ್ಧರಾಮ ಚಾರಿತ್ರ, ಸೋಮನಾಥ ಚಾರಿತ್ರ ಮತ್ತು ವೀರೇಶ ಚರಿತೆ. ರಾಘವಾಂಕನಿಂದ ರಚಿತವಾದವು ಎನ್ನಲಾದ ‘ಶರಭಚಾರಿತ್ರ’ ಮತ್ತು ‘ಹರಿಹರ ಮಹತ್ವ’ ಎನ್ನುವ ಕೃತಿಗಳು ಉಪಲಬ್ಧವಾಗಿಲ್ಲ. ರಾಘವಾಂಕನನ್ನು ಕುರಿತು ಸಿದ್ಧನಂಜೇಶ ಕವಿಯು ‘ರಾಘವಾಂಕ ಚರಿತೆ’ ಎನ್ನುವ ಕಾವ್ಯವನ್ನು ರಚಿಸಿದ್ದಾನೆ. ಇದರಲ್ಲಿ ರಾಘವಾಂಕನಿಗೆ ಸಂಬಂಧಿಸಿದ ಅನೇಕ ಐತಿಹ್ಯಗಳು, ಕಥನಗಳು ಕಾಣಿಸಿಕೊಂಡಿವೆ. ಜನ ಬದುಕಲೆಂದು ಕಾವ್ಯ ಬರೆದಿರುವ ರಾಘವಾಂಕನ ಕಾವ್ಯದ ದೃಷ್ಟಿ ಮತ್ತು ಸೃಷ್ಟಿ ಜೀವನಪರವಾದುದು ಮತ್ತು ಜೀವಪರವಾದುದು.
ವಾರ್ಧಕ ಷಟ್ಪದಿಯನ್ನು ತನ್ನ ಕಾವ್ಯದ ಮಾಧ್ಯಮವನ್ನಾಗಿಸಿಕೊಂಡ ಕವಿ ರಾಘವಾಂಕ ನಡುಗನ್ನಡ ಕಥನಕಾವ್ಯ ಪರಂಪರೆಗೆ ಹೊಸ ಆಯಾಮವೊಂದನ್ನು ತಂದುಕೊಟ್ಟಿದ್ದಾನೆ. ಐದು ಮಾತ್ರೆಯ ಗಣಗಳ ಲಲಿತ ಲಯದಲ್ಲಿ ಕಥನದ ಹರಹನ್ನು ಬಿತ್ತರಿಸುತ್ತಾ ಹೋಗುವ ಶೈಲಿ ರಾಘವಾಂಕನ ಕಾವ್ಯದ ಅನನ್ಯ ಶಕ್ತಿ. ಅಲಂಕಾರಗಳ ಬಳಕೆ, ಶಬ್ದಚಿತ್ರಗಳ ನಿರ್ಮಾಣ, ನಾಟಕೀಯ ಸಂಭಾಷಣೆಗಳ ಪ್ರಯೋಗ, ಅನನ್ಯ ನುಡಿಗಟ್ಟುಗಳ ಸೃಷ್ಟಿ. ಹೀಗೆ ಒಬ್ಬ ಒಳ್ಳೆಯ ಕಥನಕಾರನ ಎಲ್ಲ ಗುಣಗಳನ್ನು ರಾಘವಾಂಕ ತನ್ನ ಕಾವ್ಯಗಳ ಮೂಲಕ ಅನಾವರಣ ಮಾಡುತ್ತಾನೆ. ರಾಘವಾಂಕನನ್ನು ಕುರಿತ ಅನೇಕ ಐತಿಹ್ಯಗಳು ಆತನ ಜನಪ್ರಿಯತೆಯನ್ನು, ಆತನ ಸ್ವತಂತ್ರ ವ್ಯಕ್ತಿತ್ವವನ್ನು, ಆತನ ಮಾಹೇಶ್ವರ ನಿಷ್ಠೆಯನ್ನು ಪ್ರಕಟಿಸುತ್ತವೆ. ನಡುಗನ್ನಡದ ಭಾಷೆಯನ್ನು ಕಥನಕಾವ್ಯಕ್ಕೆ ಅಣಿಗೊಳಿಸಿ ಯಶಸ್ವಿಯಾದವನು ಕವಿ ರಾಘವಾಂಕ.
ರಾಘವಾಂಕನ ನಾಲ್ಕು ಕಾವ್ಯಗಳು ವಸ್ತು ಮತ್ತು ಅಭಿವ್ಯಕ್ತಿಯ ದೃಷ್ಟಿಯಿಂದ ನಾಲ್ಕು ಭಿನ್ನ ನೆಲೆಗಳನ್ನು ಹೊಂದಿವೆ. ಅವನ ಜನಪ್ರಿಯ ಕೃತಿ ‘ಹರಿಶ್ಚಂದ್ರ ಕಾವ್ಯ’ವು ಸತ್ಯದ ಸಾಧನೆ ಮತ್ತು ಸಾಕ್ಷಾತ್ಕಾರವನ್ನು ಕಥನವನ್ನಾಗಿಸಿದ ಒಂದು ವಿಶಿಷ್ಟ ಕೃತಿ.
ಶ್ರೀಪತಿಗೆ ಸೊಬಗನುಡುಪತಿಗೆ ಶಾಂತಿಯನು ವಾ
ಣೀಪತಿಗೆ ಚಾತುರ್ಯಮಂ ದಿವಸ್ಪತಿಗೆ ಪ್ರ
ತಾಪಂ ಸುರಪತಿಗೆ ಭೋಗಮಂ ರತಿಪತಿಗೆ ಮೂಲೋಕವಾವರಿಸುವ
ರೂಪಂ ಸರಿತ್ಪತಿಗೆ ಗಂಭೀರತೆಯನ್ನು ಸ್ವಾ
ಹಾಪತಿಗೆ ತೇಜಮಂ ಕೊಟ್ಟ ಗುರುಮೂರ್ತಿ ಪಂ
ಪಾಪತಿ ವಿರೂಪಾಕ್ಷನೆಮಗಿಷ್ಟಸಿದ್ಧಿಯಂ ಮಾಳ್ಕೆ ಸಂತೋಷದಿಂದ
ಪದಗಳ ಸೊಗಸು, ಅರ್ಥಸೃಷ್ಟಿ, ಉತ್ಸಾಹಭಾವಗಳು ಮುಪ್ಪುರಿಗೊಂಡಿರುವ ಇಂತಹ ಅನೇಕ ಪದ್ಯಗಳು ರಾಘವಾಂಕನ ಕಾವ್ಯದ ಆಕರ್ಷಣೆಗಳು. ತನ್ನದೇ ಕಾವ್ಯಕೃತಿಯಲ್ಲಿ ಅವನು ಹೇಳಿಕೊಳ್ಳುವ ಈ ಪದ್ಯಗಳು ಆತನ ಕಾವ್ಯದ ವಸ್ತು ಮತ್ತು ಉದ್ದೇಶಗಳೆರಡನ್ನೂ ಜೊತೆಜೊತೆಗೇ ಸಾರಿ ಹೇಳುತ್ತವೆ.
ಕೃತಿಗೆ ನಾಮಂ ಹರಿಶ್ಚಂದ್ರ ಚಾರಿತ್ರವೀ
ಕೃತಿಗೊಡೆಯನಮಳ ಪಂಪಾವಿರೂಪಾಕ್ಷನೀ
ಕೃತಿಗೆ ಪಾಲಕರು ಲೋಕದ ಭಕ್ತ ಜನರಿದಂ ಪೇಳ್ದಾತನಾರೆಂದೊಡೆ
ಚತುರ ಕವಿರಾಯ ಹಂಪೆಯ ಹರೀಶ್ವರನ ವರ
ಸುತನುಭಯಕವಿ ಕಮಲರವಿ ರಾಘವಾಂಕ ಪಂ
ಡಿತನೆಂದೊಡೀ ಕಥಾರಸದ ಲಹರಿಯನು ಬಣ್ಣಿಸದರಾರೀ ಜಗದೊಳು
ವಸುಧಾಧಿಪತಿ ಹರಿಶ್ಚಂದ್ರ ಘನಸತ್ಯನೆಂ
ದೊಸೆದು ವಾಸಿಷ್ಠನಿಂದ್ರಂಗೆನಲು ಕೌಶಿಕಂ
ಹುಸಿಮಾಳ್ಪೆನೆಂದು ಭಾಷೆಯೆನಿತ್ತು ಧರೆಗೆ ಬಂದವನಿಪನ ಸತಿಪುತ್ರರ
ಅಸುವಂತ್ಯವೆನೆ ನಿಗ್ರಹಂಮಾಡಿಯೊಪ್ಪದಿರೆ
ಶಶಿಮೌಳಿ ಶ್ರೀ ವಿಶ್ವನಾಥ ಭೂಪಂಗೆ ಕರು
ಣಿಸಿ ಸಕಲ ಸಾಮ್ರಾಜ್ಯವಿತ್ತಾತನಂ ಮೆಱೆದ ಕೃತಿ ಪುಣ್ಯದಾಕೃತಿಯಿದು
‘ಸತ್ಯವೆಂಬುದೆ ಹರನು, ಹರನೆಂಬುದೆ ಸತ್ಯ’ ಎನ್ನುವ ಸಾರ್ವತ್ರಿಕ ಮೌಲ್ಯವನ್ನು ಕಾವ್ಯದ ಪ್ರಧಾನ ಭಿತ್ತಿಯನ್ನಾಗಿಸಿಕೊಂಡು ಮತಧರ್ಮದ ಮಿತಿಯನ್ನು ಮೀರಿ ನಿರ್ಮಾಣಗೊಂಡ ಕನ್ನಡದ ಮೊದಲ ಸಾಹಿತ್ಯ ಕೃತಿ ‘ಹರಿಶ್ಚಂದ್ರ ಚಾರಿತ್ರ’. ಪಂಡಿತರ ಮತ್ತು ಪಾಮರರಿಂದ ಸಮಾನ ಮೆಚ್ಚುಗೆಯನ್ನು ಪಡೆದ ಈ ಕಾವ್ಯ ಕನ್ನಡ ಜನಮಾನಸದಲ್ಲಿ ಕಥನ ಪರಂಪರೆಯಲ್ಲಿ ಮತ್ತು ರಂಗಭೂಮಿ ಪರಂಪರೆಯಲ್ಲಿ ಆಳವಾಗಿ ಬೇರೂರಿದೆ. ಆಧುನಿಕ ಕಾಲದಲ್ಲೂ ಸತ್ಯದ ಪರಿಕಲ್ಪನೆಯನ್ನು ಮತ್ತೆಮತ್ತೆ ಹೊಸ ಅರ್ಥಗಳಲ್ಲಿ ನೋಟಗಳಲ್ಲಿ ಪರಿಭಾವಿಸಲು ಅನುವು ಮಾಡಿಕೊಡುವ ಕೃತಿ ಈ ಕಾವ್ಯ.
ಹನ್ನೆರಡನೆಯ ಶತಮಾನದ ಪ್ರಸಿದ್ಧ ವಚನಕಾರನೂ ಕರ್ಮಯೋಗಿಯೂ ಆದ ಸಿದ್ಧರಾಮನ ಚರಿತ್ರೆಯು ಒಂದು ಪುರಾಣಕಾವ್ಯವಾಗಿ ವಿಶಿಷ್ಟ ಜೀವನದ ದರ್ಶನದಿಂದ ಕೂಡಿಕೊಂಡಿದೆ. ಸಿದ್ಧರಾಮನ ಜನನ, ಬಾಲ್ಯ, ಸಾಧನೆ, ಸಿದ್ಧಿ ಒಂದು ಸಾಹಸ ಕಥನವಾಗಿ ಈ ಕಾವ್ಯ ರೂಪು ತಳೆದಿದೆ. ಕಥೆ ಉಪಕಥೆಗಳಿಂದ ತುಂಬಿಕೊಂಡಿರುವ ‘ಸಿದ್ಧರಾಮ ಚಾರಿತ್ರ’ ಕಾಯಕವೆ ಕೈಲಾಸ ಎನ್ನುವ ಆದರ್ಶ ಹೊಂದಿದ ಸಿದ್ಧರಾಮಯೋಗಿಯ ಜೀವನ ಕಥನ. ‘ಸಾಕಾರ ನಿಷ್ಠೆ ಭೂತಂಗಳೊಳು ಅನುಕಂಪೆ’ ಎನ್ನುವ ಸಿದ್ಧರಾಮನ ಜೀವನ ಧ್ಯೇಯ ಎಲ್ಲ ಕಾಲಕ್ಕೂ ಪ್ರಸ್ತುತವಾದುದು.
ರಾಘವಾಂಕನ ‘ಸೋಮನಾಥ ಚಾರಿತ್ರ’ ಹರಿಹರನ ಆದಯ್ಯನ ರಗಳೆಯಿಂದ ಪ್ರೇರಣೆಗೊಂಡು ಬೃಹತ್ತಾಗಿ ಒಂದು ಕಾವ್ಯದ ಆಕಾರವನ್ನು ತಾಳಿದೆ. ಪಂಪಾವಿರೂಪಾಕ್ಷನ ಸ್ತುತಿಯ ಸಹಿತ ಆರಂಭವಾಗುವ ಈ ಕಾವ್ಯದಲ್ಲಿ ಮತಧರ್ಮಗಳ ಸಂಘರ್ಷದ ಪ್ರಸ್ತಾವ ಬಂದರೂ ಅದು ಪ್ರಧಾನವಾಗಿ ಆದಯ್ಯನ ವ್ಯಕ್ತಿತ್ವ ಮತ್ತು ವೀರನಿಷ್ಠೆಯನ್ನು ಸಾರುವ ಕೃತಿ. ಆದಯ್ಯ ಪದ್ಮಾವತಿಯರ ಆದರ್ಶ ದಾಂಪತ್ಯದಂತಹ ಅನೇಕ ವರ್ಣನೆಗಳು ಈ ಕಾವ್ಯದ ಸೊಗಸನ್ನು ಹೆಚ್ಚಿಸಿವೆ. ಭೂಲೋಕಕ್ಕೆ ಬರಲು ಒಲ್ಲೆನು ಎಂದ ಆದಿನಾಥನು ಕೊನೆಗೆ ಕೈಲಾಸವನ್ನೆ ನಿರಾಕರಿಸುತ್ತ ಮರ್ತ್ಯಲೋಕದ ಮಹತ್ವವನ್ನು ಸಾರುವುದನ್ನು ಈ ರೀತಿ ಕವಿ ವರ್ಣಿಸುತ್ತಾನೆ:
ನಿನ್ನಯ ಮನೋರಥಂ ಸಂದುದೆಲೆ ಮಗನೆ ನೀ
ನಿನ್ನು ಕೈಲಾಸಕ್ಕೆ ಹೋಗೆನಲು ಶಿವಶಿವಯಿ
ದಂ ನುಡಿವರೇ ದೇವ, ನೀನೊಲಿದು ನೆಲಸಿದೆಡೆಯೆನಗೆ ಕೈಲಾಸವಲ್ಲಾ
ಮುನ್ನ ನಿಮ್ಮಡಿಯ ಬಲದಿಂದಿನಿತು ಜಸವಡೆದೆ
ನಿನ್ನು ನಿಮ್ಮಡಿಯ ಬಲದೊಳು ಮಾಣದನವರತ
ನಿನ್ನನರ್ಚಿಸುತೆ ಭಜಿಸುತ್ತೆ ನೋಡುತ್ತೆ ಸುಖವಿಹನೆಂದನಾದಯ್ಯನು
ರಾಘವಾಂಕನ ಶೈಲಿಯ ಮುಖ್ಯ ಗುಣಗಳಾದ ನಾಟಕೀಯತೆ, ದೇಸಿಗುಣ, ಅಲಂಕಾರಗಳ ಸಮುಚಿತ ಬಳಕೆ, ಕಥನ ಶಕ್ತಿ ‘ಸೋಮನಾಥ ಚಾರಿತ್ರ’ ಕಾವ್ಯದಲ್ಲಿ ವಿಶೇಷವಾಗಿ ಮೇಳೈಸಿವೆ.
ವಸ್ತು, ಶೈಲಿ, ಧೋರಣೆಗಳ ದೃಷ್ಟಿಯಿಂದ ರಾಘವಾಂಕನ ಒಂದು ವಿಶಿಷ್ಟ ಕಾವ್ಯ ‘ವೀರೇಶ ಚರಿತೆ’. ಈ ಕಾವ್ಯದ ಛಂದಸ್ಸನ್ನು ಉದ್ದಂಡ ಷಟ್ಪದಿಯೆಂದು ವಿದ್ವಾಂಸರು ಗುರುತಿಸಿದ್ದಾರೆ. ವೀರಭದ್ರನು ದಕ್ಷಬ್ರಹ್ಮ ಯಜ್ಞವನ್ನು ಧ್ವಂಸಮಾಡಿದ ಕತೆ ಈ ಕಾವ್ಯದ ವಸ್ತು. ವೀರರಸ ಇದರ ಪ್ರಧಾನ ಭಿತ್ತಿ. ವೀರರಸದೊಡನೆ ರೌದ್ರರಸದ ಮಿಶ್ರಣವುಳ್ಳ ‘ವೀರೇಶ ಚರಿತೆ’ಯಲ್ಲಿ ನಾಟಕೀಯ ಸನ್ನಿವೇಶಗಳು, ವಿಶಿಷ್ಟ ಅಲಂಕಾರಗಳು, ಅಪೂರ್ವ ನುಡಿಗಟ್ಟುಗಳ ಬಳಕೆ ಕಾಣಿಸುತ್ತದೆ. ಅನೇಕ ಸಮಕಾಲೀನ ಅಂಶಗಳ ಸೂಚನೆಯಿರುವ ‘ವೀರೇಶ ಚರಿತೆ’ಯಲ್ಲಿ ಉತ್ಸಾಹ, ಮಾಹೇಶ್ವರನಿಷ್ಠೆ, ಸವಾಲಿನ ಮನೋಭಾವ ಹೆಚ್ಚಾಗಿದೆ. ಸದಾ ಪ್ರಯೋಗಶೀಲನಾದ ಕವಿ ರಾಘವಾಂಕ ಈ ಕಾವ್ಯದಲ್ಲಿ ಭಾಷೆ, ಛಂದಸ್ಸು, ವಸ್ತು, ಧೋರಣೆಗಳ ದೃಷ್ಟಿಯಿಂದ ಹೊಸ ಪ್ರಯೋಗಗಳನ್ನು ಮಾಡಿದ್ದಾನೆ. ಕನ್ನಡ ಜಾನಪದ ಜಗತ್ತಿನಲ್ಲಿ ವೀರಭದ್ರ ಆರಾಧನೆ, ಆಚರಣೆಗಳು ಜನಪ್ರಿಯವಾಗಿವೆ. ಅಂತಹ ಜಾನಪದ ಲೋಕದೊಂದಿಗೆ ನಿರಂತರ ಒಡನಾಡಿಯಾಗಿದ್ದ ರಾಘವಾಂಕನ ‘ವೀರೇಶ ಚರಿತೆ’ ಜನಪದ ರಂಗಭೂಮಿಗೆ ಅಳವಡುವ ಕಾವ್ಯ.
ರಾಘವಾಂಕನ ಈ ನಾಲ್ಕೂ ಕಾವ್ಯಗಳು ಕನ್ನಡ ಕಥನ ಕಾವ್ಯಪರಂಪರೆಯ ವಿಶಿಷ್ಟ ಮಾರ್ಗಗಳನ್ನು ನಿರ್ಮಾಣ ಮಾಡಿವೆ. ಪೂರ್ವ ಪರಂಪರೆಯ ಕೃತಿಗಳು ಮತ್ತು ಜನಪದ ಪರಂಪರೆಯ ರಚನೆಗಳು ಇವನ್ನು ಗಮನಿಸಿಕೊಂಡೇ ಜನಸಮ್ಮುಖ ಕವಿಯಾದ ರಾಘವಾಂಕ ಸಮಕಾಲೀನ ಬದುಕಿಗೆ ಸ್ಪಂದಿಸುತ್ತಲೇ ಅನೇಕ ಸಾರ್ವಕಾಲಿಕ ಮೌಲ್ಯಗಳ ಕಡೆಗೆ ಜನರ ಮನಸ್ಸನ್ನು ಒಯ್ಯುವ ಕಾಯಕವನ್ನು ಈ ಕಾವ್ಯಗಳ ಮೂಲಕ ಮಾಡಿದ್ದಾನೆ. ಹಂಪೆ ಅವನ ಕಾವ್ಯದ ನೆಲೆ ಮತ್ತು ಸೆಲೆ. ಹಂಪೆಯ ಇಡೀ ಪರಿಸರವನ್ನು ತನ್ನ ಕಾವ್ಯದ ಪರಿಸರವನ್ನಾಗಿ ರೂಪಿಸುತ್ತಲೇ ಜನಪರವಾಗಿ ಕಾವ್ಯ ರಚನೆ ಮಾಡಿದ ರಾಘವಾಂಕನ ವಸ್ತುಗಳ ಆಯ್ಕೆ, ಛಂದಸ್ಸಿನ ಆಯ್ಕೆ, ಭಾಷೆಯ ಆಯ್ಕೆ, ಮೌಲ್ಯಗಳ ಆಯ್ಕೆ ಬಹಳ ಅಪೂರ್ವವಾದುದು, ಮಹತ್ವಪೂರ್ಣವಾದುದು ಮತ್ತು ನಮ್ಮ ಆಧುನಿಕ ಸಂದರ್ಭದಲ್ಲಿ ನಿರಂತರ ಮನನ ಮಾಡಲು ಅರ್ಹವಾದುದು.
‘ಹೊಱಗಿಪ್ಪ ಪಶುಪಕ್ಷಿ ಕ್ರಿಮಿಕೀಟಕಾವಳಿಗಳಱತು ನೀರ್ಗುಡಿಯೆ ಭವವಳಿವಂತು ಕಟ್ಟುವೆಂ ಕೆಱೆಯನು’ ಎನ್ನುವ ಸಿದ್ಧರಾಮನ ಮಾತು ಎಂದೆಂದಿಗೂ ನಮ್ಮ ಬದುಕಿನ ಆದರ್ಶವಾಗಿರಬೇಕು.
ಬಿ.ಎ. ವಿವೇಕ ರೈ
ಕುಲಪತಿ
ರಾಘವಾಂಕನ ಸಮಗ್ರ ಕಾವ್ಯ: ಕುಲಪತಿಗಳ ಮಾತು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ ಗಟ್ಟಿಗೊಳಿಸುವ ಹರಡುವ ಕಾಯಕವನ್ನು ಕಳೆದ ಹನ್ನೆರಡು ವರುಷಗಳಲ್ಲಿ ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಕರ್ನಾಟಕ ಸರ್ಕಾರವು ಪ್ರತಿವರ್ಷ ನವೆಂಬರ್ ತಿಂಗಳಿನಲ್ಲಿ ನಡೆಸುತ್ತಿರುವ ಹಂಪಿ ಉತ್ಸವದಲ್ಲಿ ಕನ್ನಡ ವಿಶ್ವವಿದ್ಯಾಲಯವನ್ನು ತನ್ನ ಸಾಂಸ್ಕೃತಿಕ ಶರೀರದ ಭಾಗವನ್ನಾಗಿಸಿ ಹಂಪಿಗೆ ಸಂಬಂಧಿಸಿದ ಸಾಹಿತ್ಯಿಕ ಕೃತಿಯೊಂದನ್ನು ಪ್ರಕಟಿಸುವ ಸತ್ಪರಂಪರೆಯಲ್ಲಿ ಈಗಾಗಲೆ ‘ಬೃಹದ್ದೇಶ’ ಮತ್ತು ‘ಹರಿಹರನ ರಗಳೆಗಳು’ ಕೃತಿಗಳು ಪ್ರಕಟವಾಗಿವೆ. ಈ ವರ್ಷದ ಹಂಪಿ ಉತ್ಸವದಲ್ಲಿ ಹಂಪೆಯ ಮಹತ್ವದ ಕವಿ ರಾಘವಾಂಕನ  ಸಮಗ್ರಕಾವ್ಯ ಸಂಪುಟ ಪ್ರಕಟವಾಗುತ್ತಿರುವುದು ಕನ್ನಡ ವಿಶ್ವವಿದ್ಯಾಲಯಕ್ಕೆ ಗೌರವದ ಸಂಗತಿ. ಈ ಪ್ರಕಟಣೆಗೆ ಅವಕಾಶ ಕಲ್ಪಿಸಿದ ಮತ್ತು ಸಂಪೂರ್ಣ ಆರ್ಥಿಕ ನೆರವನ್ನು ಒದಗಿಸಿದ ಕರ್ನಾಟಕ ಸರ್ಕಾರಕ್ಕೆ ಮತ್ತು ವಿಶೇಷವಾಗಿ ಹಂಪಿ ಉತ್ಸವ ಸಮಿತಿ ಅಧ್ಯಕ್ಷರೂ ಸಾಹಿತಿಗಳೂ ಸಂಸ್ಕೃತಿಪ್ರಿಯರೂ ಆಗಿರುವ ಸನ್ಮಾನ್ಯ ಸಚಿವ ಶ್ರೀ ಎಂ.ಪಿ. ಪ್ರಕಾಶ್ ಅವರಿಗೆ ವಿಶೇಷ ಕೃತಜ್ಞತೆಗಳು. ಈ ಪ್ರಕಟಣೆಗೆ ನೆರವು ದೊರೆಯಲು ಸಹಕರಿಸಿದ ಕರ್ನಾಟಕ ಸರ್ಕಾರದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಕಾರ್ಯದರ್ಶಿಗಳಾದ ಶ್ರೀಮತಿ ಉಷಾ ಗಣೇಶ್ ಮತ್ತು ಕನ್ನಡ ಮತ್ತು ಸಂಸ್ಕೃತಿ ನಿರ್ದೇಶನಾಲಯದ ನಿರ್ದೇಶಕರಾದ ಶ್ರೀ ಮುದ್ದುಮೋಹನ್ ಅವರಿಗೆ ವಂದನೆಗಳು.
ರಾಘವಾಂಕನ ‘ಹರಿಶ್ಚಂದ್ರ ಕಾವ್ಯ’ (ಸಂ. ಎನ್. ಬಸವಾರಾಧ್ಯ ಮತ್ತು ಎಸ್. ಬಸಪ್ಪ, ಪ್ರ. ಪ್ರಾಚ್ಯಕಾವ್ಯ ಪ್ರಕಾಶ ಮಂದಿರ, ಮೈಸೂರು ೯), ‘ಸಿದ್ಧರಾಮ ಚಾರಿತ್ರ’ (ಸಂ. ಡಾ. ಎನ್.ಬಿ. ನೇಗಿನಹಾಳ, ಪ್ರ. ವೀರಶೈವ ಅಧ್ಯಯನ ಸಂಸ್ಥೆ, ಶ್ರೀ ಜಗದ್ಗುರು ತೋಂಟದಾರ್ಯ ಸಂಸ್ಥಾನಮಠ ಡಂಬಳ-ಗದಗ), ‘ಸೋಮನಾಥ ಚಾರಿತ್ರ’ (ಸಂ. ಡಾ. ಆರ್.ಸಿ. ಹಿರೇಮಠ ಮತ್ತು ಡಾ. ಎಂ.ಎಸ್. ಸುಂಕಾಪುರ, ಪ್ರ. ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ), ‘ವೀರೇಶ ಚರಿತೆ’ (ಸಂ. ಪ್ರೊ.ಎಸ್.ಎಸ್. ಹಿರೇಮಠ, ಪ್ರ. ಸಮತಾ ಪ್ರಕಾಶನ, ಹೊಸಪೇಟೆ) ಇವರ ಸಂಪಾದಿತ ಪಠ್ಯಗಳನ್ನು ಬಳಸಿಕೊಳ್ಳಲಾಗಿದೆ. ಆದರೆ ಈ ರಾಘವಾಂಕ ಕಾವ್ಯ ಸಂಪುಟವು ಜನಪ್ರಿಯ ಆವೃತ್ತಿಯಾಗಿರುವುದರಿಂದ ಇದರಲ್ಲಿ ಯಾವುದೇ ಪಾಠಾಂತರಗಳನ್ನು ಕೊಟ್ಟಿಲ್ಲ, ಮೂಲ ಪಠ್ಯಗಳ ಪ್ರಸ್ತಾವನೆಗಳನ್ನಾಗಲೀ ಟಿಪ್ಪಣಿಗಳನ್ನಾಗಲೀ ಬಳಸಿಕೊಂಡಿಲ್ಲ. ಈ ಮೂಲಪಠ್ಯಗಳನ್ನು ಸಂಪುಟದಲ್ಲಿ ಬಳಸಿಕೊಳ್ಳಲು ಅನುಮತಿಯಿತ್ತ ಕರ್ನಾಟಕ ವಿಶ್ವವಿದ್ಯಾಲಯದ ಕುಲಪತಿಗಳಾದ ಪ್ರೊ. ಖಾಜಾಪೀರ್, ಶ್ರೀ ಜಗದ್ಗುರು ತೋಂಟದಾರ್ಯ ಸಂಸ್ಥಾನಮಠ ಡಂಬಳ-ಗದಗದ ಶ್ರೀ ತೋಂಟದ ಸಿದ್ಧಲಿಂಗಮಹಾಸ್ವಾಮಿಗಳು, ಶ್ರೀ ಎನ್. ಬಸವಾರಾಧ್ಯ ಮತ್ತು ಪ್ರೊ.ಎಸ್.ಎಸ್. ಹಿರೇಮಠ ಇವರ ಸಹಕಾರಕ್ಕೆ ವಿಶೇಷ ವಂದನೆಗಳು.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಪ್ರಸಾರಾಂಗದ ವತಿಯಿಂದ ಅತಿ ಶೀಘ್ರಗತಿಯಲ್ಲಿ ಪ್ರಕಟಿಸಲು ವಿಶೇಷವಾಗಿ ಶ್ರಮಿಸಿದ ಪ್ರಸಾರಾಂಗದ ನಿರ್ದೇಶಕರಾದ ಡಾ.ಹಿ.ಚಿ. ಬೋರಲಿಂಗಯ್ಯ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಇವರ ಸಹಕಾರವನ್ನು ವಿಶೇಷವಾಗಿ ನೆನೆಯುತ್ತೇನೆ.
ಬಿ.ಎ. ವಿವೇಕ ರೈ
ಕುಲಪತಿ
ರಾಘವಾಂಕನ ಸಮಗ್ರ ಕಾವ್ಯ: ಹರಿಶ್ಚಂದ್ರ ಕಾವ್ಯ: ಪ್ರಥಮ ಸ್ಥಲಂ
          ಸೂಚನೆ
ದೇಶಾಧಿಪತಿ ಹರಿಶ್ಚಂದ್ರರಾಯನ ಸತ್ಯ
ವಾಸವನ ಸಭೆಯೊಳಗೆ ನೆಗಳ್ದ ಪ್ರಸಂಗದಿಂ
ಕೌಶಿಕ ವಸಿಷ್ಠಮುನಿಗಳಿಗೆ ಘನತರದ ಸಂವಾದಮಂ ಮಾಡಿತಂದು
ಶ್ರೀಪತಿಗೆ ಸೊಬಗನುಡುಪತಿಗೆ ಶಾಂತಿಯನು ವಾ
ಣೀಪತಿಗೆ ಚಾತುರ್ಯಮಂ ದಿವಸ್ಪತಿಗೆ ಪ್ರ
ತಾಪಮಂ ಸುರಪತಿಗೆ ಭೋಗಮಂ ರತಿಪತಿಗೆ ಮೂಲೋಕವಾವರಿಸುವ
ರೂಪಂ ಸರಿತ್ಪತಿಗೆ ಗಂಭೀರತೆಯನು ಸ್ವಾ
ಹಾಪತಿಗೆ ತೇಜಮಂ ಕೊಟ್ಟ ಗುರುಮೂರ್ತಿ ಪಂ
ಪಾಪತಿ ವಿರೂಪಾಕ್ಷನೆಮಗಿಷ್ಟಸಿದ್ಧಿಯಂ ಮಾಳ್ಕೆ ಸಂತೋಷದಿಂದ೧
ಜಡೆಯಿಡುಕುಱೆಡೆಯೆಡೆಯೊಳಡಿಯಿಡುವ ಕಡಲತಡಿ
ವಿಡುದುಡುಗಡಣದೊಡೆಯನೊಡಲೊಡಕು ನಡನಡುಗಿ
ಬಡಕರಿಸಿ ಮಿಡುಮಿಡುಕಲಡಿಗಡಿಗೆ ಜಡಿಜಡಿದು ಪಡಪಡಿಪ ನಡುನಯನದ
ಮಡುವಿಡುವ ಜಲಧಿಯಂ ಕಡೆವ ಕಡೆಯೊಳ್ ಮೂಡಿ
ಘುಡುಘುಡಿಸಿ ಪಡೆಯ ಪಡಲಿಡೆ ಕೆಡಪುವುದ ತುಡುಕಿ
ಪಿಡಿದೊಡನೆ ಪೊಸೆದು ಕೊರಳೆಡೆ ತೊಡೆದ ಹಂಪೆಯ ಮೃಡಂ ಬಿಡದೆ ಸಲಹುಗೆಮ್ಮ    ೨
ಸೋಮ ಸೋಮವಿಭೂಷ ಸುರರಾಜ ರಾಜರಿಪು
ಭೀಮ ಭೀಮಪೃಥುಲಭುಜಶಮನ ಶಮನ ಜಿತ
ಕಾಮ ಕಾಮವಿದೂರ ಗುಣಗಾತ್ರ ಗಾತ್ರ ಪಿಂಗಳಜಟಾರಾಮ ರಾಮ
ನಾಮನಾಮಯ ಗರಳಧರಧರ ಸ್ಥಿರಪುಣ್ಯ
ಧಾಮ ಧಾಮಪ್ರಬಲ ಬಲವಂತ ಶ್ರುತಿಸಕಲ
ಸಾಮ ಸಾಮಸ್ತುತ್ಯ ಪಂಪಾಧಿಪತಿ ವಿರೂಪಾಕ್ಷ ಕರುಣಿಸುವುದೆಮಗೆ            ೩
ನಿರುಪಮ ನಿರಾಲಂಬ ನಿತ್ಯ ನಿರ್ಭಯ ನಿರಾ
ವರಣ ನಿರ್ಮಾಯ ನಿರ್ಮಳ ನಿರ್ವಿಕಲ್ಪ ನಿಜ
ನಿರಸೂಯ ನಿಶ್ಚಿಂತ ನಿರ್ಲೇಪ ನಿರ್ಗುಣ ನಿರಾಧಾರ ನಿತ್ಯತೃಪ್ತ

ಧೃತಸೋಮ ಗತಕಾಮ ಚಿರಲಿಂಗ ವರಸಂಗ
ಶ್ರುತಿದೂರ ಮತಿಸಾರ ಗಿರಿಜೇಶ ಸ್ಮರನಾಶ ದುರಿತಹರ ಕರುಣಾಕರ
ಪ್ರತಿರಹಿತ ನುತವಿಹಿತ ಶರದಮಯ ಭರಿತಜಯ
ವಿತತಗಣ ಚತುರಗುಣ ಸುರರಾಜ ವರತೇಜ

ತರುಣಶಶಿಮಲ್ಲಿಕಾಮಾಲೆ ಕೆಂಜೆಡೆದುಱುಬು
ವುರಿಗಣ್ಣು ಕತ್ತುರಿಯ ಬೊಟ್ಟು ಕಪಿಲಾಕ್ಷಿ ಸರ
ಸಿರುಹನಯನಂ ನಾಗಕುಂಡಲಂ ಪೊನ್ನೋಲೆಯೆಸೆವ ಕಱೆ ರನ್ನದಾಳಿ
ಸುರುಚಿರಸ್ಫಟಿಕಹಾರಂ ಹಾರಮಪ್ಪ ಕುಚ
ವರಪಯೋಧರಮಜಿನವಸನಂ ದುಕೂಲವಾ
ಕರಶೂಲಮಬುಜದೊಡರುಂ ನೇವುರಂ ಮೆಱೆವ ದೇವನೆಮ್ಮಂ ಸಲಹಲಿ      ೬
ವಾಣಿಯಱಿವಿನ ಬೆಳಗು ಮುಕುತಿವನಿತೆಯ ಮುಡಿಯ
ಮಾಣಿಕಂ ಸರ್ವಮಂತ್ರಾದಿ ಪಂಚಾಕ್ಷರಿಯ
ಪ್ರಾಣ ಮಂಗಳದ ಮನೆ ದೇವಲೋಕದ ಜನ್ಮ ಭೂಮಿ ತಾವರೆಗಣ್ಣನ
ರಾಣಿಯೆಸೆವೋಲೆವಾಗ್ಯಂ ಸರ್ವಸಿದ್ಧಿಗಳ
ತಾಣಂ ವಿರೂಪಾಕ್ಷನುನ್ನತೈಶ್ವರ‍್ಯದ
ಕ್ಷೋಣಿ ಪಂಪಾಂಬಿಕೆ ಮದೀಯಮತಿಗೀಗೆ ಪ್ರಸನ್ನತೆಯನುತ್ಸವದೊಳು       ೭
ಶ್ರೀಯುಮಾವರನಿಂದುಧರನಭಯಕರನುಗ್ರ
ಮಾಯಾಭಕ್ತ ಭವಹಾರಿ ಗಂಗಾಧಾರಿ
ವಾಯುಭುಗ್ಭೂಷನುತ್ತಮವೇಷನಘತಿಮಿರಪೂಷನತಿವಿಗತದೋಷ
ಸ್ವಾಯತಾಖಿಲ ಲೋಕನಾಯಕವ್ರಜಪುಣ್ಯ
ದಾಯಕಂ ಹರಿವಿರಿಂಚ್ಯಾದಿಪ್ರಮುಖದೇವ
ರಾಯ ಪಂಪಾವಿರೂಪಾಕ್ಷನೆಮಗೀಗೆ ಭಕ್ತಿ ಜ್ಞಾನಸಂಪದವನು         ೮
ಶ್ರೀವಿರೂಪಾಕ್ಷನೊಲು ನಿತ್ಯನಭಿನವಮಹಾ
ದೇವಂ ಜಿತೇಂದ್ರಿಯಂ ನಿಷ್ಕಾಮಿ ದೇಹಗುಣ
ವಾವರಿಸದಮಲ ನಿರ್ಲೇಪನಾರೂಢ ಲೌಕಿಕವಂಟದಪ್ರತಿಮನು
ಭೂವಂದಿತಂ ನಿತ್ಯತೃಪ್ತಂ ಸಮಸ್ತಮುಖ
ಜೀವಾನುಕಂಪಿಯೆಂದೆನಿಸಿ ರಾಜಿಪ ಸುಕೃತ
ಭಾವಿ ಹಂಪೆಯ ಶಂಕರಪ್ರಭು ಮದೀಯ ಮತಿಗೀಗೆ ಪ್ರಸನ್ನತೆಯನು           ೯
ಸಕಲಾಗಮಾಚಾರ್ಯನನಸೂಯನಪ್ರತಿಮ
ನಕಳಂಕನುತ್ತಮನನಂತವೇದಾರ್ಥ ಸಾ
ಧಕನವಿದ್ಯಾತೀತನಾನಂದಮಯನು ಶಾಪಾನುಗ್ರಹಾಧಿಕಾರಿ
ಪ್ರಕಟಿತ ಯಶೋಮಯಂ ಗುಪ್ತಲಿಂಗಪ್ರೇಮಿ
ಸುಕವಿ ಹಂಪೆಯ ಮಾದಿರಾಜನ ಜ್ಞಾನದೀ
ಪ್ತಿಕೆ ಕವಿವ ಮಾಯಾತಮಂಧವಳಿವಂತೆನ್ನ ಹೃದಯದೊಳು ಬೆಳಬೆಳಗುಗೆ    ೧೦
ಭವಭಕ್ತರಲ್ಲದೊಡೆ ಕೈಮುಗಿಯದುದು ತನ್ನ
ಯುವತಿಗಲ್ಲದೆ ಮನವನೆಳಸದುದು ಕಾಯದಿ
ಷ್ಟವ ಹಿಡಿಯದಿಹುದು ನಿಂದೆಯನಾಡದಿಹುದು ಪರದೈವವಂ ಬಗೆಯದಿಹುದು
ಶಿವಲಿಂಗಪೂಜೆಯನಜಸ್ರ ಹಿಂಗದುದು ಕಾ
ಮವಿಕಾರವಾದಿ ಷಡುವರ್ಗವಱಿಯದುದು ನೇ
ಮವಿದೆಂದು ನಡೆವ ಹಂಪೆಯ ಮಹಾದೇವ ಗುರುರಾಯ ರಕ್ಷಿಸುಗೆಮ್ಮನು    ೧೧
ಆ ಮಹಾದೇವರುದರದೊಳು ಗುರುಭಕ್ತಿ ನಿ
ಷ್ಕಾಮವಱಿವಾಚಾರ ನೀತಿ ದಯೆ ಜಂಗಮ
ಪ್ರೇಮ ಶಮೆ ದಮೆ ಶಾಂತಿ ದಾಂತಿ ಚಾತುರ್ಯ ಸತ್ಯವುದಾರವೇಕನಿಷ್ಠೆ
ಸಾಮರ್ಥ್ಯವೆಲ್ಲಾ ಕಲಾಪ್ರೌಢಿ ಸದ್ಗುಣ
ಸ್ತೋಮವೆಲ್ಲಂ ನೆರೆದು ರೂಪಾದುದೆನಿಸುವ ಮ
ಹಾಮಹಿಮ ಹಂಪೆಯ ಹರೀಶ್ವರನ ಮೂರ್ತಿ ನೆಲಸಿರ್ಕೆನ್ನ ಚಿತ್ತದೊಳಗೆ      ೧೨
ವೇದನಾಲ್ಕಱೊಳು ಹದಿನಾಱು ಶಾಸ್ತ್ರಂಗಳೊಳು
ವಾದಿಸುವ ಹದಿನೆಂಟು ಪೌರಾಣದೊಳು ಕೇಳ್ದು
ಶೋಧಿಸಿದೆ ತಿಳಿದೆ ತೂಗಿದೆನೊರೆದೆನಾನಯ್ಯ ಶ್ರೀಗುರುವಿರೂಪಾಕ್ಷನ
ಪಾದವೇ ದಿವ್ಯವಿದಱೊಳಗೊಂದು ಕುಂದಿಲ್ಲ
ಭೇದಿಸುವೊಡೀ ಕೃತಿಗೆ ಪ್ರತಿಯಿಲ್ಲ ಹಂಪೆಯ ಮ
ಹಾದೇವನಾತ್ಮಜನ ರಾಘವಾಂಕನ ಕಾವ್ಯ ತರ್ಕಿಗಿಕ್ಕಿದ ಮುಂಡಿಗೆ    ೧೩
ಮನವಚನಕಾಯದೊಳಗೊಮ್ಮೆಯು ಭಾಳಲೋ
ಚನನಲ್ಲದೆ ಪೊಗಳದುದ್ಫಟಯ್ಯನ ಮಯೂ
ರನ ಕಾಳಿದಾಸನ ಹಲಾಯುಧನ ಕೇಶಿರಾಜನ ಮಲುಹಣನ ಬಾಣನ
ವಿನುತ ಭೋಜನ ಭಲ್ಲಟನ ಭಾರವಿಯ ಪದವ
ನೆನೆದು ಬಲಗೊಂಡು ತೊಡಗಿದೆನೀ ಮಹಾಕೃತಿಯ
ನೆನಗೆ ನೆರವಾಗಿ ನಡೆಸುಗೆ ರಸಂಗೊಡುಗೆ ತಿದ್ದುಗೆ ಸುನಿರ್ವಿಘ್ನದಿಂದ           ೧೪
ಕೃತಿಗೆ ನಾಮಂ ಹರಿಶ್ಚಂದ್ರಚಾರಿತ್ರವೀ
ಕೃತಿಗೊಡೆಯನಮಳಪಂಪಾವಿರೂಪಾಕ್ಷನೀ
ಕೃತಿಗೆ ಪಾಲಕರು ಲೋಕದ ಭಕ್ತಜನವಿದಂ ಪೇಳ್ದಾತನಾರೆಂದೊಡೆ
ಚತುರಕವಿರಾಯ ಹಂಪೆಯ ಹರೀಶ್ವರನ ವರ
ಸುತನುಭಯಕವಿ ಕಮಲರವಿ ರಾಘವಾಂಕಪಂ
ಡಿತನೆಂದೊಡೀ ಕಥಾರಸದ ಲಹರಿಯನು ಬಣ್ಣಿಸದರಾರೀ ಜಗದೊಳು         ೧೫
ಪರರೊಡವೆಯಂ ಕೊಂಡು ಕೃತಿಯ ಪೇಳದ ಭಾಷೆ
ಪರರ ಕಾವ್ಯಾರ್ಥಗಳಂ ಛಿದ್ರಿಸದ ಭಾಷೆ
ಪರರ ದೈವವ ನುತಿಸದಿಪ್ಪ ಭಾಷೆ ಪರರ ಕ್ಲೇಶವೀಕ್ಷಿಸದ ಭಾಷೆ
ಪರರ ನಿಂದಿಸಿ ತನ್ನ ಹೊಗಳಿಕೊಳ್ಳದ ಭಾಷೆ
ಪರರ ವಧುವಂ ಕಂಡು ಮನವೆಳಸದಿಹ ಭಾಷೆ
ಪರರ ವಸ್ತುವ ತೃಣಕೆ ಸರಿಯೆಂಬ ಭಾಷೆಯಿದು ರಾಘವಾಂಕಗೆ ಸಂದುದು     ೧೬
ವಸುಧಾಧಿಪತಿ ಹರಿಶ್ಚಂದ್ರ ಘನಸತ್ಯನೆಂ
ದೊಸೆದು ವಾಸಿಷ್ಠನಿಂದ್ರಂಗೆನಲು ಕೌಶಿಕಂ
ಹುಸಿಮಾಳ್ಪೆನೆಂದು ಭಾಷೆಯನಿತ್ತು ಧರೆಗೆ ಬಂದವನಿಪನ ಸತಿಪುತ್ರರ

ಶಶಿಮೌಳಿ ಶ್ರೀವಿಶ್ವನಾಥ ಭೂಪಂಗೆ ಕರು
ಣಿಸಿ ಸಕಲಸಾಮ್ರಾಜ್ಯವಿತ್ತಾತನಂ ಮೆಱೆದ ಕೃತಿ ಪುಣ್ಯದಾಕೃತಿಯಿದು         ೧೭
ಇದು ಕಥಾಬೀಜವೀ ಬೀಜಮಂ ಬಿತ್ತಿ ಬೆಳೆ
ಸಿದಪೆನೀ ಕಾವ್ಯವೃಕ್ಷವನಿದಕೆ ನಿಮ್ಮ ಪುಳ
ಕದ ಗೊಬ್ಬರವನು ತಳಿದಾನಂದಜಲವೆಱೆದು ಸಲಹಿ ಮಡಲಿಱೆದರ್ಥದ
ಹೊದಱ ನೆಳಲಂ ಸಾರ್ದು ತುದಿಮೊದಲ್ತನಕ ಹೇ
ಱಿದು ನವ್ಯಫಳರಸಂಗಳನು ಸವಿಸುವುದು ಲೋ
ಕದ ಶಿವಪದಾರ್ಚಕರು ಮಾನಿಗಳು ರಸಿಕರುತ್ತಮರು ಸುಕಲಾಪ್ರೌಢರು         ೧೮
ಚಿತ್ತದೊಳು ವಿಮಲರಸಭಾವಭರಿತಾರ್ಥಸಂ
ಪತ್ತು ಸಜ್ಜನರ ಪುಳಕಾಂಕುರಂಗಳನು ಹೊ
ತ್ತೆತ್ತಿಯಾನಂದಾಶ್ರುಬಿಂದುವ್ರಜಂಗಳಿಂ ಸಲಹಿ ಮಡಲಿಱಿದು ಬೆಳೆದು
ಮತ್ತೊಂದಱಭಿಲಾಷೆಯಂ ಮಱೆದು ಕಳೆದು ತ
ಮ್ಮತ್ತಲೆಱಗಿಸುವ ಶಿವಭಕ್ತಿವಲ್ಲರಿಯ ಹೊಸ
ಬಿತ್ತಿದೆಂದೆನಿಸುವ ಹರಿಶ್ಚಂದ್ರನೃಪಕಥಾವೃತ್ತಾಂತವೆಂತೆಂದೊಡೆ    ೧೯
ರಸದೊಳರ್ಥದೊಳು ಭಾವದೊಳಲಂಕಾರದೊಳು
ಪೊಸರೀತಿಯೊಳು ಬಂಧದೊಳು ಲಕ್ಷಣದೊಳು ಪದ
ವಿಸರದೊಳು ಕಾವ್ಯದೊಳು ತಪ್ಪುಳ್ಳಡಿದಱೊಳಗೆ ಪರರು ಕೈಯಿಕ್ಕದಂತೆ
ಸಸಿನೆ ಮಾಡುವುದು ತಿದ್ದುವುದು ಕೊಂಡಾಡಿ ಲಾ

ಗ್ಗಡದ ಕವಿಗಳ ಕಾವ್ಯದಿದಿರಲೇಕೋ ತನ್ನ
ಜಡಮತಿಯೊಳೀಶನಂ ಬಣ್ಣಿಸುವನೆಂದೆನ್ನ ನಗಲಾಗದೇಕೆಂದೊಡೆ
ಬಡವರ ಮನೆಯ ಸೊಡರು ಕಂದುವುದೆ ಗುಡ್ಡಿಹಸು
ಬಿಡೆಕಱೆದ ಹಾಲು ಕಹಿಯಪ್ಪುದೇ ಎನ್ನ ಕೃತಿ
ಪೊಡವಿಯೊಳು ಸಲುವುದಿದಕೇಕೆ ಸಂಶಯವೆಲವೊ ನಂಬು ನೀಡಿದೆ ಕೈಯನು೨೧
ನೆರೆದು ನೆರದೀ ಕೃತಿಯೊಳುಳ್ಳ ಲೇಸುಗಳನಾ
ದರಿಸಬೇಡುಳ್ಳ ತಪ್ಪಂ ಹಿಡಿವುದೆಂದು ನಿ
ಷ್ಠುರದುರ್ಜನರ್ಗೆ ವಂದಿಸುವೆನೆನ್ನ ಜನಂ ನಗಲಾಗದೇಕೆಂದೊಡೆ
ವರಮುಕುರಮಂ ತೊಡೆವರಾರಂಗಳವನು ಬೋ
ಹರಿಪರಾರ್ಮಳಿನಾಂಬರವನೊಗೆವರಾರಿದಂ

ಭೇಕನುಂ ನೀರೊಳಗೆ ಹರಿಯೆನಿಸಿಕೊಂಡೊಡದ ಕೊಂದನೇ ಚಕ್ರಧರನು         ೨೪

ನವಿನೋದಿಯಿರ್ದೊಡೇಂ ಜಾಣರಿಲ್ಲದೊಡೆ ಜಾ

ಡುಳಿದ ದುರ್ಜನರು ಮೆಚ್ಚದೊಡೆಂತೆನಲ್ಕದಕೆ ಕೇಳು ಮೇಲುತ್ತರವನು       ೨೬

ಗೂಗೆ ಕಾಣದೊಡೆ ರವಿ ಕಂದುವನೆ ಕಂಗುರುಡ

ದೊಗಡಿಸಿದ ಕೂಳ್ಗೆ ಕೈಯಾಂತವಂ ಬೇಱೆ ಸಂ

ಪಿಂತವನ ಕವಿತೆಯೇನೆಂದು ನಿಂದಿಸಿ ತಮ್ಮ
ತೊಂತಗವಿತೆಯ ತೂಂಬನುರ್ಚಿ ನೆರೆದೂರುಗರ ನಡುವೆ ನಿಜನಿಳಯದೊಳಗೆ
ಮಂತಣಂಗೊಂಡು ಕಾಳ್ಗೆಡೆದೂಳ್ವ ಕವಿಯೆದೆಯ
ಕೊಂತ ಮೂಗಿನ ಕತ್ತಿಯಧಟಕವಿನಿಕರಚೌ
ದಂತ ಹಂಪೆಯ ರಾಘವಾಂಕಪಂಡಿತನುಭಯಕವಿ ಶರಭಭೇರುಂಡನು           ೨೯
ಗಿರಿಜಾವಿವಾಹಮುಪಮನ್ಯುಚರಿತಂ ಗಜಾ
ಸುರಮಥನ ದಕ್ಷಾಧ್ವರಂ ಕಾಲದಲನ ವಿಷ
ಹರಣ ಪಂಪಾಕ್ಷೇತ್ರ ಭಿಕ್ಷಾಟನಂ ಕಾಮದಹನ ಕಾಶೀವರ್ಣನಂ
ಪುರವಿಜಯಮಂಧಾಸುರಧ್ವಂಸನಂ ಜಲಂ
ಧರದಹನ ಕಾಳಿಕಾಕಾಂಡದೊಳಗಾದ ಶಂ
ಕರಲೀಲೆಗಳನು ಹಲವಿತಿಹಾಸಕಥನಮಂ ಪೇಳ್ವೆನೀ ಕಾವ್ಯದೊಳಗೆ  ೩೦
ಕೆಳೆತನದ ಬಂಧು ವಿಷಯದ ನಂಟುವೆಱಗುಗಳ
ಬಲದೊಳಾಂ ಕವಿಯೆಂದು ಕವಿರಾಯನೆಂದು ವೆ
ಗ್ಗಳಿಸಿ ಕಾಳ್ಗೆಡೆದಡದ ಸೈರಿಸುವೆನಲ್ಲದಾ ನಂಟನೀಡಾಡಿ ಮಲೆತು
ಬಳಿಕ ಕವಿಯೆಂದು ವೈಯಾಕರಣಿಯೆಂದು ವೆ
ಗ್ಗಳಿಸಿ ದನಿಗೈವ ದುಷ್ಕವಿಯ ಗರ್ವದ ಮೂಗ
ನಿಳುಹದಿರನುಭಯಕವಿಶರಭಭೇರುಂಡ ಹಂಪೆಯ ರಾಘವಂ ಸಭೆಯೊಳು      ೩೧
ಎನಿತು ಸಿರಿ ಸಾರ್ವಡಂ ಮಾಣ್ಬಡಂ ನಿತ್ಯತ್ವ
ವನುವಪ್ಪಡಂ ಸಾವಡಂ ಮೆಚ್ಚಿ ಹಂಪೆಯರ
ಸನ ಪೊಗಳ್ವ ನಾಲಗೆಯೊಳನ್ಯದೈವವ ಭವಿಗಳಂ ಕೀರ್ತಿಸಿದೆನಾದೊಡೆ
ಮನಸಿಜಾರಿಯ ಭಕ್ತನಲ್ಲ ತಾನೆನಿಪ ಬಿರು
ದಿನ ಕವಿಯೆನಿಪ್ಪ ಹಂಪೆಯ ರಾಘವಾಂಕನೊ
ಯ್ಯನೆ ಪೇಳ್ದನೆಂಬಾಗಳೀ ಕೃತಿಯನಾವ ಸಜ್ಜನರು ಕೊಂಡಾಡದಿಹರು        ೩೨
ಧರೆಯಱಿಯಲೀ ಕೃತಿಗೆ ಮೊದಲಾವುದೆನೆ ತರಳ
ತರ ತರಂಗಾವರ್ತ ಗರ್ತ ನೀಹಾರ ಶೀ
ಕರದ ನಿಕರಂ ಜರಠಕಮಠ ಪಾಠೀನಚಯ ಡಿಂಡೀರ ಪಿಂಡಷಂಡ
ಕರಿ ಮಕರ ನಕ್ರ ಶೈವಾಳ ವಿದ್ರುಮ ರತ್ನ
ವರಶಿಂಶುಮಾರ ಬುದ್ಬುದ ತಿಮಿ ತಿಮಿಂಗಿಳೋ
ತ್ಕರ ಜಳೂಕ ವ್ಯಾಳ ಕೋಳಾಹಳಧ್ವಾನವೆರಸಿ ಜಲನಿಧಿ ಮೆಱೆದುದು         ೩೩
ಆ ರುಚಿರವನಧಿಪರಿಯಂತ ವಸುಧಾಮಧ್ಯ
ಮೇರುವಿನ ದಕ್ಷಿಣಾಶೆಯೊಳು ಕಬ್ಬಿನ ಬಿಲ್ಲ
ವೀರನರಲಂಬಿನಾಡುಂಬೊಲಂ ಸಕಲಸುಖಸಂಪದದ ಜನ್ಮಭೂಮಿ
ಭಾರತಿಯ ನೆಲೆವೀಡು ಮಂಗಳಂಗಳ ನಿಜಾ
ಗಾರ ಲಕ್ಷ್ಮಿಯ ರಾಜಧಾನಿಯೆನಲೊಪ್ಪುವುದು
ಚಾರುತರ ಲಾಳದೇಶ ಪರಮಭಕ್ತಿಕೋಶಂ ಶ್ರುತಿಚಯಾದೇಶವು     ೩೪
ಆ ಲಾಳದೇಶ ಮಧ್ಯಸ್ಥಳದೊಳಧಟ ಭೂ
ಪಾಲವೆಸರಂತಳೆದ ಪಂಕೇಜಸಖಕುಲದ
ಪೀಳಿಗೆಯ ರಾಯರ್ಗೆ ವೀರಸಿರಿ ಸಲೆ ನಲಿದು ಕೈಗೆಯ್ದು ಜಯತವಗದ

ಕಾಲಭೈರವನ ಕದನದ ಕಳನೊ ಭೂಸತಿಯ
ಭಾಳಾಕ್ಷವೋ ಪ್ರಳಯಕಾಲದಗ್ಗದ ಸಿಡಿಲ
ಹೋಳೊ ರವಿಕುಲದ ವೈರಿಗಳ ಶುಭಕೀರ್ತಿಶಶಿಯಂ ಪಿಡಿವ ರಾಹುವಿಪ್ಪ
ಹೇಳಿಗೆಯೊ ರಿಪುವಿಪಿನದವ ಹರಿಶ್ಚಂದ್ರ ಭೂ
ಪಾಲನ ಪ್ರಬಳಪ್ರತಾಪಶರಧಿಯ ಸುಳಿಯೊ

ದಿಟ್ಟ ನಿಚ್ಚಣಿಗೆಗಳೊ ಕೊತ್ತಳವೊ ಗಗನದೊಳು
ಬಟ್ಟೆಯಂ ನಡೆದು ಬೆಂಡಾದ ಖಚರರು ಸಾರಲೆಂದಿಟ್ಟ ಭದ್ರಂಗಳೊ
ನಟ್ಟ ಡೆಂಕಣಿಗಳೊ ಹಗೆಗಳನು ದುರ್ಗವಱೆ
ಯಟ್ಟಲೆತ್ತಿದ ಹಲವು ಕೈಯೊ ಪರಿಖೆಯ ಪರ್ವಿ
ನೊಟ್ಟಜೆಯೊ ಪುರದ ಪರಿವೇಷವೋ ಎನಿಸಿತೆಂಬಾಗಳಿನ್ನೇವೊಗಳ್ವೆನು        ೩೭
ಸಲೆ ನಿಲೆ ದಿನೇಶವಂಶದ ಲಕ್ಷ್ಮಿನೆಲಸಿರ್ಪ
ಜಲಜದೆಸಳ್ಗಳೊ ವೈರಿಗಳ ಭಯಂಕರಬೀಜ
ಕುಲದಗೆಯ ಸಾಲೊ ನೆಱೆ ಮೇಲೆತ್ತಿಬರ್ಪ ರಿಪುರಾಯರಂ ಮೋದಿ ಮುಱಿದು
ಮೆಲಲೆಂದು ದುರ್ಗ ಬಾಯ್ದೆಱೆದೆಸೆವ ದಂತವೋ
ತಿಳಿಯಲರಿದೆನಲಯೋಧ್ಯಾಪುರದ ಕೋಂಟೆಯೊಳು
ತಳಿತ ರನ್ನದ ತೆನೆಯ ತೆಕ್ಕೆ ಮಿಕ್ಕೊಪ್ಪಿದವು ಮೇಘಮಂಡಲವ ಬಗಿದು       ೩೮
ಭರದೊಳಮರಾವತಿಯ ಸೊಬಗನಳಕಾಪುರಿಯ
ಸಿರಿಯ ಮಧುರಾಪುರದ ಮಂಗಳವ ಶೋಣಿತಾ
ಪುರದ ದರ್ಪವನು ಲಂಕಾಪುರದ ಜಸವ ಯಮಪುರದ ರೌದ್ರತ್ವದ
ಉರಗೇಂದ್ರಪುರದ ರಚನೆಗಳನಿಂದ್ರಪ್ರಸ್ಥ
ಪುರದ ಬಲವಂ ಹಿಳಿದು ಬಳಿದು ಕರುವಂ ಕಟ್ಟಿ

ಸುರಪತಿಯ ಭೋಗವಹ್ನಿಯ ತೇಜವಂಧಕಾ
ಸುರನದಟು ನೈರುತಿಯ ಕಾಯ್ಪು ರತ್ನಾಕರೇ
ಶ್ವರನ ಗಂಭೀರವನಿಲನ ಬಲಂ ವಿತ್ತಪನ ಸಿರಿ ರುದ್ರನುಗ್ರತ್ವವು
ತರಣಿಯ ಪ್ರಭೆ ಧರೆಯ ಧೈರ್ಯ ಚಂದ್ರನ ಶಾಂತಿ
ವೆರಸಿ ರೂಪಾದುದೆನಿಸುವ ಹರಿಶ್ಚಂದ್ರಭೂ

ಪ್ಪನೆ ಕೋಪದಿದಿರೊಳೂರ್ವಾನಳಂ ತಣ್ಣತ

ಘನರೂಪಿನಿದಿರೊಳಂಗಜರೂಪು ನೊಪ್ಪನೊ
ಪ್ಪನೆ ಗಭೀರತೆಯಿದಿರಲಂಬುನಿಧಿ ತೆಳ್ಳತೆ

ರ್ದರ ಬೇಡಿದರ ಬಯಸಿದರ ಸೋಂಕಿದರ ಬೆರಸಿ
ದರನು ತನ್ನಂತೆ ಮಾಳ್ಪುನ್ನತಿಕೆಯಂ ಕಂಡು ನಾಚಿ ಸಿಗ್ಗಾಗಿ ಸೆಡೆದು
ಮರನಾಯ್ತು ಚಂದನಂ ಸ್ವರ್ಗಸ್ಥವಾಯ್ತು ಸುರ

ಸಿಡಿಲು ಹೊಡೆವಡೆ ಹಿಡಿದ ಕೊಡೆ ಕಾವುದೇ ಮುನಿದು
ಪೊಡವಿ ನುಂಗುವಡೆ ಮನ ತಾಂಗುವುದೆ ಕವಿದು ಹೆ
ಗ್ಗಡಲುಕ್ಕಿ ಜಗವ ಮೊಗೆವಡೆ ಮೆಳೆಗಳಡ್ಡಬರವೇ ಹೇಳು ಮುನಿಪ ನಿನ್ನ
ಬಡಬೋಧೆಗೀಧೆಗಳು ರಕ್ಷಿಸುವುವಲ್ಲ ನಾಂ
ಕಡುಮುಳಿದ ಬಳಿಕಲೇಗುವವು ನೀ ಹೇಳದಿ
ರ್ದಡೆ ಮದನಹರನಾಣಿ ಹೋಗೆಂದು ಕೌಶಿಕಂ ನುಡಿದನು ವಸಿಷ್ಠಮುನಿಗೆ      ೩೧
ಕುಲವ ನಾಲಗೆಯಱುಹಿತೆಂಬ ನಾಣ್ಣುಡಿಗಿಂದು
ನೆಲೆಯಾಯ್ತಲಾ ಬ್ರಹ್ಮ ಋಷಿಯಾದಡೊಳಗು ನಿ
ರ್ಮಳವಪ್ಪುದಯ್ಯ ನೀಂ ರಾಜರ್ಷಿ ಕೋಪಿಸದೆ ಧಟ್ಟಿಸದೆ ಕೆಡೆನುಡಿಯದೆ
ನಿಲಲೆಂತು ಬಲ್ಲೆಯೆನಲೆನ್ನ ನೀನೀಗ ಹೆ
ಪ್ಪಳಿಸದಾಡಿದೆಯೆಂದಡಹುದಹುದು ನಿನ್ನಲಿಹ
ನೆಲೆಯಾಡಿತೆನೆ ಕೌಶಿಕಂ ಕುಪಿತನಾದನದನಾವ ಕವಿ ಬಣ್ಣಿಸುವನು   ೩೨
ನುಡಿಯುರಿಯನುಗಳೆ ಕಣ್ ಕಿಡಿಗೆದಱೆ ವದನ ಕೆಂ
ಪಡರೆ ನಿಟಿಲಂ ಬಿಸಿಯ ಬಿಂದುವಂ ತಳೆಯೆ ಕೈ
ನಡುಗೆ ಪುರ್ಬಲುಗೆ ಮಿಸುಪಧರ ಜಡಿಯೆ ಲಾಕುಳ ಹೊಗೆಯ ಕಾಲ್ ಕುಂಬಿಡೆ
ತೊಡೆದ ಭಸಿತಂ ಧೂಮವಿಡೆ ಮೆಯ್ಯ ರೋಮ ಕೌ
ಱಿಡೆ ಕಮಂಡುಲ ಜಲಂ ತೆಕ್ಕ ತೆಕ್ಕನೆ ಕುದಿಯೆ
ಮೃಡನ ಹಣೆಗಿಚ್ಚು ಮುನಿಯಾದಂತೆ ಕೌಶಿಕಂ ಮುನಿದನು ವಸಿಷ್ಠಮುನಿಗೆ   ೩೩
ನೋಡು ನೋಡಿಂದೆನ್ನ ರಾಜಋಷಿಯೆಂದು ಕೆ
ಟ್ಟಾಡಿತಕ್ಕಾ ಹರಿಶ್ಚಂದ್ರ ನನಸತ್ಯನಂ
ಮಾಡಿಸುವೆನಧಿಕಪ್ರತಿಜ್ಞೆಗಳನಾಂತ ನಿನ್ನಂ ವ್ರತಭ್ರಷ್ಟನೆನಿಸಿ
ಱೋಡಾಡಿ ಕಾಡುವೆನೆನುತ್ತೆದ್ದು ಸಾವನೀ
ಡಾಡಿದವರೊಡೆಯನೋಲಗದಿಂದ ಹೊಱವಂಟ
ನಾಡಂಬರದ ಸಿಡಿಲು ಗಜಱಿ ಗರ್ಜಿಸಿ ಮೇಘದಿಂದ ಪೊಱಮಡುವಂದದಿ      ೩೪
ನಡೆದು ತನ್ನಾಶ್ರಮಂಬೊಕ್ಕು ಹಲುಮೊರೆವುತ್ತ
ಪೊಡವೀಶನಂ ಭಂಗಿಸುವುದಕ್ಕುಪಾಯಮಂ
ಬಿಡದೆ ಕೌಶಿಕ ನೆನೆಯುತಿರಲತ್ತಲೆದ್ದವನಿಪಂಗೆ ಸೂಚಿಸದೆ ಪೋಗಿ
ಮೃಡಮೂರ್ತಿ ವಾಸಿಷ್ಠಮುನಿ ನಿಜತಪೋವನದ
ನಡುವೆ ಸುಖದಿಂದಿರೆ ಹರಿಶ್ಚಂದ್ರಭೂಭುಜಂ
ಜಡಧಿ ಮುದ್ರಿತ ವಸುಧೆಯೆಲ್ಲವಂ ಪಾಲಿಸುತ್ತಿರ್ದನೇವಣ್ಣಿಸುವೆನು          ೩೫

         ಸೂಚನೆ
ವಸುಧೆ ತಣಿಯಲು ಬಹುಸುವರ್ಣಯಾಗವ ಮಾಡಿ
ಹೊಸಬನವ ಹೊಕ್ಕು ಸುಖಮಂ ಸವಿದು ಮುನಿಯ ಕೈ
ಮಸಕದಿಂದೊಗೆದ ಖಗಮೃಗ ನಾಡ ಮೊರೆಯಿಡಿಸುತಿರ್ದುವೇವಣ್ಣಿಸುವೆನು
ಕೋಣನೆರಡುಂ ಹೋರೆ ಗಿಡುವಿಂಗೆ ಮಿತ್ತೆಂಬ
ಕ್ಷೋಣಿಯಾಡುವ ಗಾದೆಯಂ ದಿಟಂ ಮಾಳ್ಪಂತೆ
ಹೂಣಿಸಿ ವಸಿಷ್ಠಂಗೆ ಕೌಶಿಕಂ ನುಡಿದ ಪತಿಜ್ಞೆಯಂ ಗೆಲುವೊಡಿನ್ನು
ಜಾಣಿಂ ಹರಿಶ್ಚಂದ್ರರಾಯನುನ್ನತಿಯಳಿವ
ಕಾಣಬೇಕೆಂದಖಿಳ ಸಾಮಾರ್ಥದ ಕಲಾಪ್ರ
ವೀಣನಂತಸ್ಥದೇಕಾಂತದೊಳು ಚಿಂತೆಯಿಂ ಭ್ರಾಂತಿಯೋಗದೊಳಿರ್ದನು        ೧
ಧರೆಯೊಳು ಹರಿಶ್ಚಂದ್ರನಂ ಹುಸಿಕನೆಂದೆನಿಪ
ಪರಿಯಾವುದೆಂದು ಚಿಂತಿಸಲೊಂದುಪಾಯಮಂ
ಕುರಿಸೆ ಕಂಡುಬ್ಬಿ ಭುಜವೊಯ್ದು ನಿಜವೈರದಂತಸ್ಥವಱಿಯದ ಮುನಿಗಳ
ಕರೆದು ನೀವಿಂತೀಗ ಹೋಗಿ ಭೂವರನನುಪ
ಚರಿಸಿ, ಬೋಧಿಸಿ, ಬಹುಸುವರ್ಣಯಾಗವನಾವ
ಪರಿಯೊಳಂ ಮಾಳ್ಪಮನಮಂಕಾಣ್ಬುದೆಂದು ಕಳುಹಿದನು ವಿಶ್ವಾಮಿತ್ರನು   ೨
ಕೌಶಿಕನ ಕುಟಿಲವಱಿಯದೆ ಹೋಗಿ ಮುನಿಗಳವ
ನೀಶಂಗೆ ಮಂಗಳಾಶೀರ್ವಾದಸೇಸೆಯಂ
ಸೂಸಲೇಂ ಕಾರ್ಯ ಬಿಜಯಂಗೆಯ್ದಿರೆನೆ ಸಕಲವೇದಪೌರಾಣಾಗಮ
ರಾಶಿಗಳೊಳೊಂದಧಿಕಧರ್ಮಮಂ ಕಂಡಱುಪ
ಲೋಸುಗಂ ಬಂದೆವೆನೆಲಾವುದೆನೆ ಮಾಳ್ಪ ವಿ
ಶ್ವಾಸಮಂ ನುಡಿಯೆ ಪೇಳ್ದಪೆವದಂ ಮಾಡದೊಡೆ ನುಡಿದು ಫಲವೇನೆಂದರು            ೩
ಮನವೊಸೆದು ಮಾಡುವಂತಾಗಿ ಗುರುವಾಸಿಷ್ಠ
ಮುನಿಯ ಪದಪಂಕೇಜದಾಣೆ ನಾಚದೆ ಪೇಳ್ವು
ದೆನೆ ಬಹುಸುವರ್ಣಯಾಗಂ ಯಾಗಕೋಟಾನುಕೋಟಿಕೋಟಿಗಳೊಳಧಿಕ
ನಿನಗಲ್ಲದಿನ್ನುಳಿದವರ್ಗಾಗದೆಂದಡದ
ಱನುವಾವುದೆನೆ ನೆರೆದ ಮುನಿಗಳತಿದೋಷ ನೆ
ಟ್ಟನೆ ನಿನಗೆ ಬಾರದಂದದಿ ಬೇಡಿದನಿತು ವಸ್ತುವನೀಯಬೇಕೆಂದರು೪
ಆ ವಿಮಳಮುನಿಗಳ ಹಿತೋಪದೇಶವನಾಂತು
ಭೂವರಂ ಸರ್ವಮುನಿವರ್ಗಮಂ ಬರಿಸಿ ನಾ
ನಾ ವೇದವಿಧಿವಿಹಿತ ಧರ್ಮಾಗಮಾರ್ಥದಿಂ ಯಾಗಮಂ ಮಾಡಿ ಬಳಿಕ
ಆವಾವ ಮುನಿಗಳಾವಾವ ಧನವಂ ಬೇಡ
ಲೋವಿ ಕೊಟ್ಟುಪಚರಿಸುತಿರೆ ಬಂದ ಸುಜನಮೃಗ
ಧೀವರಂ ಕಪಟಪಟು ಕೌಶಿಕಂ ವಾಸಿಷ್ಠಮುನಿ ಹೋದ ಹೊತ್ತನಱಿದು        ೫
ಇತ್ತಲಾ ಭೂಭುಜಂ ಸಕಲಮುನಿಗಳಿಗೆ ಮನ
ವೆತ್ತಿಕ್ಕಿ ನೆನೆದರ್ಥಮಂ ಕೊಡುತ್ತಿರಲಾ ಸು
ಚಿತ್ತಮನನಾಗಿ ಸಂತೋಷದಿಂ ಹರ್ಷಸಂಜನಿತಸಂಭ್ರದೊಳಿರಲು
ಅತ್ತ ವಿಶ್ವಾಮಿತ್ರಮುನಿಯಱಿಕೆಯಾಯ್ತೆಂದು
ಸುತ್ತಿದ ಪ್ರಪಂಚವೆಲ್ಲವ ಕೂಡಿಕೊಂಡು ನಲಿ
ಯುತ್ತ ನಟಿಸುತ್ತ ಹೊಡೆದಾಡಿ ಬಂದನು ಹರಿಶ್ಚಂದ್ರಭೂಪಾಲನೆಡೆಗೆ         ೬
ಹರಿದು ವಿಶ್ವಾಮಿತ್ರ ಮುನಿಗೆಱಗಿ ಚರಣಸರ
ಸಿರುಹಮಂ ತೊಳೆದು ನೆನೆದರ್ಥಮಂ ಬೆಸಸೆನಲು
ಪಿರಿಯ ಕರಿಯಂ ಮೆಟ್ಟಿ ಕವಡೆಯಂ ಮಿಡಿದೊಡೆನಿತುದ್ದಮಂ ಪೋಪುದದಱ
ಸರಿಯೆನಿಸಿ ಸುರಿದ ಹೊಸಹೊನ್ನರಾಸಿಯನೀವು
ದರಸಯೆಂದೆನೆ ಹಸಾದಂ ಕೊಟ್ಟೆನದನೀಗ
ಲಿರದೊಯ್ವುದೆನೆ ಬೇಡ ನಿನ್ನ ಮೇಲಿರಲಿ ಬೇಹಾಗ ತರಿಸುವೆನೆಂದನು        ೭
ಕೊಂಡ ಹೊಸ ಹೊನ್ನರಾಸಿಯನವನಿಪಾಲಕನ
ಭಂಡಾರದೊಳಗಿರಿಸಿ ತನ್ನಾಶ್ರಮವನೆಯ್ದೆ
ಚಂಡಕರನರುಣಕಿರಣಂ ಹೊಗುವ ಠಾವೆಲ್ಲವಂ ತೀವಿತವನ ಸತ್ಯ
ಪಂಡಿತರ ಮುಂದೆ ದೇವೇಂದ್ರನಿದಿರಲಿ ಮುನಿಯ
ಭಂಡನಂ ಮಾಳ್ಷೆ ಭೂಪತಿಯಲನೃತವನಿಲ್ಲಿ
ಕಂಡೆನಾದಡೆ ಕಾಣ್ಬ ತೆಱನಾವುದೆಂದು ಚಿಂತಿಸಿದ ವಿಶ್ವಾಮಿತ್ರನು    ೮
ಒಂದೆರಡು ಹಳ್ಳಿ ಹಿರಿಯೂರ ಮನ್ನಣೆಯ ಜನ
ವೆಂದಿಲ್ಲ ವನಧಿಪರ್ಯಂತ ವಸುಧೆಯ ವಿಪ್ರ
ವೃಂದ ಮೊದಲಷ್ಟಾದಶಪ್ರಜೆಯ ಸಂಕುಳಂ ಕಡೆಯೆನಲು ಸಲೆ ಸರ್ವರ
ಕುಂದೆಡರು ಬಡತನ ನಿರೋಧವಪಕೀರ್ತಿಗಳ
ನೆಂದುವುಂ ಕಾಣೆನೆಂದೆಂಬ ಬಿರುದಿನ ಹಾಹೆ
ಹೊಂದೊಡರೊಳಿಪ್ಪುದಾ ಭೂಭುಜಂಗೆಂಬಾಗಳೆನ್ನಱಿಕೆಯಾಯ್ತೆಂದನು     ೯
ಕರ್ಪುರವನುರುಹಿ ಕಿಚ್ಚಂ ಕಾಯ್ವನಂತೆ ಮಣಿ
ದರ್ಪಣವನೊಡೆಗುಟ್ಟಿ ಹಲ್ಲೆಯಂ ಮಾಳ್ಪಂತೆ
ಕೂರ್ಪ ತಾಯಂ ಮಾಱಿ ತೊತ್ತ ಕೊಂಬಂತೆ ಕೀಲಿಂಗ ದೇಗುಲವನಳಿವ
ದರ್ಪದಂತಖಿಳಧರಣಿಗೆ ಕಲ್ಪವೃಕ್ಷವೆನೆ
ತೋರ್ಪಾ ಹರಿಶ್ಚಂದ್ರರಾಯನುನ್ನತಿಯನಳಿ
ವಾರ್ಪುಳ್ಳದೊಂದು ದುರ್ಬುದ್ಧಿಯಂ ನೆನೆದನಾ ಸರ್ವಗುಣಸಂಪನ್ನನು        ೧೦
ಮುಳಿದು ಮೃಗಸಂಕುಳಂಗಳನು ಹುಟ್ಟಿಸಿ ನಾಡ
ಬೆಳೆಗಳಂ ಕೆಡಿಸಿ ಕೇಡಿಂಗೆ ಬೆಂಡಾಗಿ ಜನ
ವಳವಳಿದು ಬಾಯ್ವಿಟ್ಟು ದೂಱಿದಡೆ ಕೇಳ್ದು ಸೈರಿಸಲಾಱದಾ ಹುಯ್ಯಲ
ಬಿಳಿವಿಡಿದು ಬೇಂಟೆಗೆಯ್ತಂದ ಭೂಪಾಲಕನ
ನೆಳೆತಟಂ ಮಾಡಿ ತೆಗೆದೆನ್ನಾಶ್ರಮಕ್ಕೊಯ್ದು
ಬಳಿಕ ನೋಡುವೆನವನ ಸತ್ಯಗಿತ್ಯದ ಬಲುಹನೆಂದ ವಿಶ್ವಾಮಿತ್ರನು  ೧೧
ಅನುವುಳ್ಳ ಬುದ್ಧಿಯಂ ಕಂಡೆನೆಂದತಿಮೆಚ್ಚಿ
ತನಗೆ ತಾ ತೂಪಿಱಿದುಕೊಂಡು ಕಣ್ಮುಚ್ಚಿ ತ
ನ್ಮನದೊಳುತ್ಪತ್ತಿಮಂತ್ರದಿ ಮಂತ್ರಿಸಿದ ಜಲವನೊಸೆದು ದೆಸೆದೆಸೆಗೆ ತಳಿದು
ವಿನಯದಿಂ ನೋಡೆ ನೋಡಿದ ದಿಕ್ಕು ಧರಣಿ ತೆ
ಕ್ಕೆನೆ ತೀವಿ ನಿಂದ ನಾನಾಪಕ್ಷಿಮೃಗಕುಲಕೆ
ಕೊನೆವೆರಳನಲುಗಿ ತಲೆದೂಗಿ ಕೈವೀಸಿದಂ ದೇಶಮಂ ಗೋಳಿಡಸಲು            ೧೨
ಧರಣೀಶನಂ ಹುಸಿಕನೆನಿಸಿ ವಾಸಿಷ್ಠಮುನಿ
ವರನಂ ವ್ರತಭ್ರಷ್ಟನಂ ಮಾಡಿದಪೆನೆಂಬ
ಭರಕೆ ಬಲವಾದುದನುವಿಂಗೆ ತನುವಾಯ್ತುಪಾಯಕ್ಕೆ ದಾಯಂ ಮೊಳೆತುದು
ನಿರುತವೆಂದುಬ್ಬುತ್ತ ಕೊಬ್ಬುತ್ತ ಕೌಶಿಕಂ
ಹರಿದು ತನ್ನಯ ತಪೋವನದೊಳಿರುತಿರ್ಪ ಹೊ
ತ್ತರೆಯಾಯ್ತು ಮಾಗಿಯ ಮನೋಮುದ ವಸಂತಋತು ಬಹಸಮಯವಾದುದಂದು   ೧೩

ಬಡಿಸಿಕೊಂಡವು ಧಣಂ ಧಣವೆನಿಪ ಮುದ್ದಳೆಯ

ಬರುತಿರ್ದುದರಸ ವನಕಾಗಿ ನಡೆಯಲು ರಥದ ಸಡಗರವನೇವೊಗಳ್ವೆನು       ೨೨
ಇನಕುಲನ ತೇರನಿಕ್ಕಲಿಸಿ ಬೆಂಬಳಿವಿಡಿದು
ಬನಕೆ ಬರುತಿಹ ರಥದಮೇಲೆ ಕ್ಷೀರಾಬ್ಧಿಯೊಳ
ಗನಿಲನೀಡಿಱಿಯಲಾ ನೊರೆಮಸಗಿ ತೆರೆಗಟ್ಟಿ ತೆರೆತೆರೆಯ ಹಿಂಡುಗೊಂಡು

ವಿಡಿದ ಭೂಜಂಗಳಿಂ ತುಱುಗಿದೆಲೆವನೆಯೊಳೊಲೆದಾಡುವ ತಮಾಲಂಗಳಿಂ
ಜಡಿವ ಹೊಡೆಯೆತ್ತಿನೊಳು ತೂಗಿ ಬಾಗುವ ಸೋಗೆ
ಯೆಡೆಗೆಡೆಗಿಡಿದ ತೆಂಗು ಕೌಂಗಿನೊತ್ತೊತ್ತೆಯಿಂ
ಹೊಡಕರಿಸಿ ಬೆಳೆದ ಕತ್ತಲೆವೆಳಗ ಕನಸಿನೊಳು ಕಾಣೆನೆನಲೇವೋಗಳ್ವೆನು        ೩೩
ಮಿಸುಪಂಕುರಂ ಕೊನರು ಕೆಂದಳಿರು ಪಲ್ಲವಂ
ಹಸುರೆಲೆ ತಳಿರ್ಮುಗುಳು ನನೆಮೊಗ್ಗೆ ಕುಸುಮವಿಡಿ
ದೆಸೆವ ಮಿಡಿಗಾಯಿ ಹದಬಲಿದ ಕಾಯ್ ದೋರೆವಣ್ಣೆಂಬಿವಂ ಪಿಡಿದೊಱಗುವ
ಹೊಸಮಾವು ಜಂಬು ನಿಂಬಂ ಕದಳಿ ಕುರವಕಂ
ಮಿಸುಪಫಲದಾಸಾಳಿ ಬನ್ನಾಳಿ ಕೇರಹೂ
ಮುಸುಕಿರ್ದ ಹೇರೀಳೆ ಕಿತ್ತೀಳೆಯಿಂದೆ ಕೇಳೀವನಂ ಕಂಗೆಸೆದುದು      ೩೪
ಹೊಸಬನದೊಳಿಪ್ಪಬಲೆಯರ ತೊಡಿಗೆವೆಳಗು ಹೊಂ
ಬಿಸಿಲಂತಿರಲ್ ಕಂಡು ಕಮಲವರಳುವುವವರ
ನಸುನಗೆಯ ಬೆಳಗು ಬೆಳುದಿಂಗಳಂತಿರೆ ಕಂಡು ಕುಮುದವರಳುವುವಲ್ಲದೆ
ಶಶಿರವಿಗಳಾಟವಾ ಬನದೊಳಗೆ ಹೊಗದು ನಿ
ಟ್ಟಿಸಲು ರವಿ ಕಾಣದುದು ಕವಿ ಕಂಡನೆಂಬ ನುಡಿ
ಹುಸಿಯಲ್ಲ ಸುಕವಿ ಹಂಪೆಯ ರಾಘವಾಂಕನದಱಳವ ಬಣ್ಣಿಸಿದನಾಗಿ         ೩೫
ಗಿಳಿಗಳೋದುಗ್ಘಡಣೆ ಕೋಕಿಲ ರವಂ ಕಹಳೆ
ಫಳವಿಡಿದ ಪಲಸು ಮದ್ದಳೆಯು ಮೊರೆವಳಿಕುಳಂ
ಬಳಸಿ ತಾರಯಿಪ ಚಿಹಣಿಯರು ನೆಲಕೊಲೆವಶೋಕೆಯ ತಳಿರು ಹೊಸಜವನಿಕೆ
ಬೆಳುಮುಸುಕು ಕುಸುಮಲತೆಗಳು ಸತಿಯರೆಲೆಯುಲುಹು
ತಳದ ಕಂಸಾಳೆ ಮರನೊಲಹು ತಲೆದೊಂಕು ನೆಱೆ
ಕಳಿತ ಹಣ್ಣೆಲೆ ಮೆಚ್ಚೆನಲು ನವಿಲು ನರ್ತನಂಗೆಯ್ದವಂತಾ ವನದೊಳು        ೩೬
ಗಿಳಿಗಳರಗಿಳಿ ನವಿಲು ಸೋಗೆನವಿಲಾ ಕೊಳಂ
ತಿಳಿಗೊಳಂ ತುಂಬಿ ಮಱಿದುಂಬಿ ಮಾವಿಮ್ಮಾವು
ಪುಳಿನ ಶೀತಳಪುಳಿನ ತೆಂಗು ಚೆಂದೆಂಗು ಕೇದಗೆಯೆಲ್ಲ ಹೊಂಗೇದಗೆ
ಸುಳಿವೆಲರು ತಂಬೆಲರು ಕೋಕಿಲಂ ಮತ್ತಕೋ
ಕಿಲ ಪಲಸು ಬಕ್ಕೆವಲಸೀಳೆ ಕಿತ್ತೀಳೆಯು
ತ್ಪಲವೆಲ್ಲ ನೀಲೋತ್ಪಲಂ ಹಂಸೆ ರಾಜಹಂಸೆಗಳೆಸೆದವಾ ವನದೊಳು         ೩೭
ವನಲಕ್ಷಿ ತನ್ನ ವನದೇವಿಯರು ಸಹಿತ ಭೂ
ಪನ ಕಾಣುತಿದಿರೆದ್ದು ನಡೆದೆಱಗಿ ತಕ್ಕೈಸಿ
ವಿನಯದಿಂ ಕ್ಷೇಮಕುಶಲವನಾಡಿ ಕಾಲ್ಗೆಱೆದು ಮಂಗಳಾಸನವನಿತ್ತು
ವಿನುತ ಪಣ್‌ಫಲ ನಿಕರಮಂ ಕೊಟ್ಟು ಹರುಷಸಂ
ಜನಿತಸಂಭ್ರಮದೊಳುಪಚರಿಸಿದಳೆನಿಸಿ ನಂ
ದನವನಂ ಕಣ್ಗೆಸೆದುದಬುಜಸಖಕುಲಜನೊಳಪೊಗುವಾಗಳೇವೊಗಳ್ವೆನು     ೩೮
ಎಸೆವ ಲತೆಗಳು ಸತಿಯರಾ ಕುಸುಮವಿಸರ ಹೊಸ
ಮುಸುಕು ಫಲತತಿ ಕಳಸವೆಳದಳಿರ್ ಕನ್ನಡಿಗ
ಳಸಿಯಮರನತುಳ ಝಲ್ಲರಿಗಳುಲಿವರಗಿಳಿಗಳಬ್ಬರಂ ಡಿಂಡಿಮ ರವ
ಮಿಸುಪ ನನೆ ನೆನೆಯಕ್ಕಿ ಕೋಕಿಲ ರವಂ ಕಹಳೆ
ಮಸಗಿದಳಿಗಳ ಗೀತವೆನಲಿದಿರ್ಗೊಂಡರಂ
ದೊಸೆದು ವನದೇವತೆಯರುಚಿತೋಪಚಾರದಿಂ ನೃಪರೂಪಮನಸಿಜನನು     ೩೯
ಎಳೆಯ ಪಳುಕಿನ ಶಿಲೆಯೊಳಡಸಿ ಕಟ್ಟಿದ ಕಟ್ಟೆ
ಗಳಲಿ ದಂಡಾವಳಿಯ ಸೂಸಕದ ಪತ್ರತತಿ
ಗಳೊಳೋರಣಂಗೊಳಿಸಿ ಕೇವಣಿಸಿದಮಳ ನವರತ್ನಂಗಳೊಯ್ಯಾರದ
ತಳದೊಳೋವದೆ ಸುರಿದ ಕಿಱುಮುತ್ತುಗಳ ಮಳಲು
ಗಳ ತುಂಬಿ ತುಳುಕಾಡುವತುಲ ನಿರ್ಮಲ ಜಲಂ
ಗಳ ಮೇಲೆ ಬೆಳೆದ ನಾನಾ ಕಮಲ ಕೈರವದಲೆಸೆದವಲ್ಲಿಯ ಕೊಳಗಳು         ೪೦
ಬಸವಳಿದ ನೆಯ್ದಿಲಂ ಕಂಡು ನಗುವಂತರಳ್ವ
ಹೊಸಕಮಲಕುಟ್ಮಲದ ಕರ್ನಿಕೆಯ ಕೆಲದ ಕಿಱಿ
ಯೆಸಳಿಡುಕುಱಂ ಬಗಿದು ಕೇಸರದ ಕುತ್ತುಱೊಳು ನುಸುಳಿ ನುಸುಳಿ ಪರಾಗವ
ಮಿಸುಪ ರಜದೊಳು ಹೊರಳಿ ಬಳೆದ ಬಂಡೆಂಬ ಕೊ
ಳ್ಗೆಸಱೊಳಗೆ ಸಿಲ್ಕಿ ಜಿನುಗುವ ಮಱಿಗೆ ಸೌರಭ್ಯ
ರಸದ ಕುಟುಕಿತ್ತು ಸಾಗಿಸುವ ಬಾಣತಿದುಂಬಿ ಮೆಱೆದವಂತಾ ಕೊಳದೊಳು   ೪೧
ಎಸೆವ ವಿಷವುಂಟಾಗಿಯುಂ ವಿಷ ತಾನಲ್ಲ
ಹೊಸಕಮಲವುಂಟಾಗಿಯುಂ ಕಮಲವಿಲ್ಲ ನಿ
ಟ್ಟಿಸೆ ಕುಮುದವುಂಟಾಗಿಯುಂ ಕುಮದವಿಲ್ಲಲ್ಲಿ ಪ್ರತಿಕೂಲವುಂಟಾಗಿಯುಂ
ಹೆಸರಿಡಲು ಪ್ರತಿಕೂಲವಿಲ್ಲಲ್ಲಿ ಕಡೆಗೆ ಶೋ
ಧಿಸೆ ವಿಜಾತಿಗಳುಂಟೆನಲು ವಿಜಾತಿಗಳಿಲ್ಲ
ವಸುಧೆಗೆ ವಿಚಿತ್ರವೆಂದೊಂದೆರಡು ಘಳಿಗೆ ನೋಡಿದ ಕೊಳನನಾ ಭೂಪನು     ೪೨
ಬಿಸಕಂದದಂತೆ ತೋರ್ಪತಿವೃತ್ತದಿಂ ಪೂರ್ಣ
ರಸಭಾವದಿಂದಲಂಕಾರದಿಂ ಸೋಪಾನ
ವಿಸರದೊಳು ಕೇವಣಂಗೊಳಿಸಿದ ಪದಾರ್ಥದಿಂ ಕೇಳ್ದು ನೋಡಿದರೆ ಮನಕೆ
ಎಸೆವ ಪ್ರಸನ್ನಗಂಭೀರದಿಂ ನಲಿನಲಿದು
ದೆಸೆದೆಸೆಗಳಿಂ ಬಂದು ಪದವಿಡುವ ಕವಿಗಳಿಂ
ವಸುಧೆಗೆ ಮಹಾಕವಿಯ ತೆಱದೊಳಂತಲ್ಲಿಯ ಸರೋವರಂ ಕಣ್ಗೆಸೆದುದು    ೪೩
ತೊಳತೊಳಗಿ ಹೊಳೆವ ತಿಳಿಗೊಳನ ತಡಿವಿಡಿದಡಸಿ
ಫಳಭರದಿ ಜಡಿದೊಱಗುತಿರ್ಪ ನಾನಾ ಮರಂ
ಗಳ ತಳದ ತಣ್ಣೆಳಲೊಳೊದವಿ ನಳನಳಿಸಿ ಬೆಳೆದೆಳಲತೆಗಳಿಡುಕುಱುಗಳ
ಬಳಿಯ ತಂಪಿನ ತಡಿಯತಾಣದೊಳು ಭೂಪಕುಲ
ತಿಲಕನ ವಿನೋದ ವಿಭ್ರಮ ವಿಲಾಸಕ್ಕೆ ಮಂ
ಗಳಮಯವೆನಲ್ ಸವೆದ ಶೈತ್ಯಶಾಲೆಗಳನದನಾವ ಕವಿ ಬಣ್ಣಿಸುವನು         ೪೪
ಪಳುಕಿನ ನೆಲಂ ಮರುಗದೆಡೆವೆರಕೆಯೆಳಬಾಳ
ದೊಳುಭಿತ್ತಿ ಕರಿಯ ಕಬ್ಬಿನ ಜಂತೆ ಕೇತಕೀ
ದಳದ ಹೊಸಹೊದಿಕೆ ಚಂದನದ ಸಾರಣೆ ಪುಷ್ಪಸರದ ಕನ್ನಡಿ ಕಮಳದ
ಎಲೆಯಾಲವಟ್ಟಯೆಳದಳಿರ ಹಸೆ ಪನ್ನೀರ
ಚಳೆಯ ನೀರ್ವಾಸು ಹೊಂಬಾಳೆಗಳ ಚಮರಮು
ತ್ಪಲದ ಮೇಲ್ಕಟ್ಟು ಮುಡಿವಳದ ಸೀಗುರಿ ಮೆಱೆದವಾ ಶೈತ್ಯಶಾಲೆಯೊಳಗೆ            ೪೫
ಇದು ಮಾಗಿಯನು ಹೆತ್ತ ತಾಯ್ವನೆಯೊ ಮೇಣು ತಾ
ನಿದು ಶೀತಕರನಾಡಿ ಬಳೆದ ನಿಳಯವೊ ಮತ್ತ
ಮಿದು ವಸಂತನ ಶಸ್ತ್ರಶಾಲೆಯೋ ಇದು ಮಲಯಮಂದಮಾರುತನ ಮಟವೊ
ಇದು ಮದನನರಲಂಬು ಮಡಲಿಱಿದು ಹೊಡೆಗೆಡೆದ
ಸದನವೋ ಸಕಲಶೈತ್ಯಂಗಳಂಗಡಿಯೊ ಪೇ
ಳಿದು ಚಿತ್ರಮೆನಲೆಸೆದುದೊಂದು ತಂಪಿನ ಶಾಲೆಯದಿಕಶ್ರಮಾಕರ್ಷಣಂ         ೪೬
ಆ ಶೈತ್ಯಶಾಲೆಯರಮನೆಯ ಬಾಗಿಲ ಮುಂದೆ
ಭೂಸುದತಿವಲ್ಲಭ ಹರಿಶ್ಚಂದ್ರ ನಿಜರಾಣಿ
ವಾಸ ಸುತಸಹಿತಿಳಿದು ಮಂತ್ರಿ ಕೈಗೊಡೆ ರಾಯರೊಲಿದು ನೆಲನುಗ್ಘಡಿಸಲು
ಭಾಸುರಾಯತ ತಳಿರ ಕಾವಣದೊಳೊಲಿದು ಸಿಂ
ಹಾಸನದೊಳೊಡ್ಡೋಲಗಂಗೊಟ್ಟು ಕಿಱಿದು ಪೊ
ತ್ತಾ ಸಭಾಸ್ಥಳದೊಳಿರ್ದೆದ್ದು ಪೊಱಮಟ್ಟು ವನದೊಳು ವಿಹಾರಿಸಿದನಂದು            ೪೭
ವಾಸಂತ ಋತುಕಾಲ ಸಮಯ ಕುಸುಮವನಾ ವಿ
ಳಾಸಿನೀಜನ ತೊಡಿಗೆಯಂ ಮಾಡಿ ತಂದೊಲ್ದು
ಭೂಸುದತಿವಲ್ಲಭಂಗೀಯಲು ಶಿವಾರ್ಪಿತಂ ಮಾಡಿ ಹೂದೊಡಿಗೆದೊಟ್ಟು
ಆ ಸಮಯದೊಳು ಕುಸುಮಬಾಣನಂದದಿ ವನ ವಿ
ಲಾಸದಿಂ ಸಾಫಲ್ಯವೆನಿಪ ಮಧ್ಯಾಹ್ನದ ದಿ
ನೇಶನುಷ್ಣಾಂಶುವಿಂದಂ ಬಳಲಿ ಜಲಕೇಳಿಗೆಳಸಿದಂ ನರನಾಥನು     ೪೮
ಹೊಳೆವ ನವರತ್ನ ಸೋಪಾನಗಟ್ಟಿಂ ಮುನ್ನ
ಲಳವಟ್ಟ ಪನ್ನೀರ ಚಂದನದ ಕೊಗ್ಗೆಸಱಿ
ನೊಳಗೆ ರಂಜಿಪ ಕಮಳ ಕುಮುದ ಕಲ್ಹಾರ ಕನ್ನೆಯ್ದಿಲುಂ ಚೆನ್ನೆಯ್ದಿಲು
ತಿಳಿಗೊಳನ ತಂಬೆಲರ ತಳಿರ ಕಾವಣ ಬಾಳ
ದೊಳುಭಿತ್ತಿಯೊಳಗೆ ಮಂತಣಿಗೊಪ್ಪರಿಗೆ ಖೇಡ
ಕುಳಿಯ ನಿರ್ಮಲ ಜಲಂ ತುಂಬಿದಲ್ಲಿಗೆ ಬಂದನಬುಜಸಖಕುಲತಿಲಕನು        ೪೯
ತೊಟ್ಟ ಪೂದೊಡಿಗೆಯನಧಃಕರಿಸಿ ಬೆಮರಿ ಪೊಱ
ಮಟ್ಟ ಪನಿ ಪೊಸಮುತ್ತುದೊಡಿಗೆ ತೊಟ್ಟಂತಿರಳ
ವಟ್ಟ ಭಾವದ ವಿಲಾಸಿನಿಯರಂ ನಿಖಿಳ ರಾಣಿಯರನಂದವನೀಶನು
ಅಟ್ಟಿ ಹಿಡಿದಂಡೆಯಿಂ ಹೊಯ್ದು ತಿಱಿಚೆಯನೊತ್ತೆ
ಹೆಟ್ಟುಗೆಯರೆಲ್ಲ ಮೂದಲಿಸಿ ಮುಮ್ಮಳಿಗೊಂಡು
ನೆಟ್ಟೋಟದಿಂದೋಡುವವನಿಪನ ತಮ್ಮಾಣೆಯಿಟ್ಟು ನಿಲಿಸಿದರಾಗಳು        ೫೦
ನಳಿತೋಳ ಮೊದಲು ಹೊಗರಂ ಕಱೆಯೆ ಕಡೆಗಣ್ಣ
ಹೊಳಪು ಮಿಂಚಂ ಕೆದಱೆ ಮೊಲೆ ಮೆಯ್ಯನೊತ್ತರಿಸೆ
ಸೆಳೆನಡು ಬಳುಕೆ ಬಾಸೆ ದೆಸೆದೆಸೆಗೆ ಕೊಂಕೆ ಕಯ್ಯಂಡೆಗಳ ತೀವಿ ನೆಗಪಿ
ಮಲಯಜಂ ಸಾದುಕತ್ತುರಿ ಕುಂಕುಮದ ಮಿಶ್ರ
ಜಲಮಂ ಹರಿಶ್ಚಂದ್ರಭೂಭುಜನ ಮೇಲೊಬ್ಬ
ಳಳವಿಯೊಳು ನಿಂದು ಪೊಯ್ಯಲ್ಕವಳು ಬಂದ ಸದ್ಭಾವವನದೇವೊಗಳ್ವೆನು   ೫೧
ಅವನೀಶ ನೀನಖಿಳರಾಣಿಯರೊಳೋಕುಳಿಯ

ಳ್ವೆರಸಿ ಪೊಱಮಟ್ಟು ಜಾಣಿನ ಜನ್ಮಭೂಮಿ ಸಿಂ

ಗಡಣದುಪ್ಪರಿಗೆಗಳೊಳುಱೆ ನೆತ್ತ ಚದುರಂಗ

ನುಡಿಯಿಸುವ ಕಾಮಶಾಸ್ತ್ರವನೋದಿಸುವ ಗೀತನೃತ್ಯವಾದ್ಯಗಳ ಕಲಿವ
ಕಡೆಗೆ ವೇಶ್ಯಾವಿಡಂಬನವಱಿವ ಕಥೆಗೇಳ್ವ

ಗೊಂದಳಿಪ ಬಳೆಯ ಕಿಂಕಿಣಿಯ ಗೆಜ್ಜೆಯ ರವದ

ಬಂದಿ ಕೀಲಣದ ಹೊಂಬಳೆ ಕಡಗ ಸೂಡಗದ
ಮುಂದೆಸೆವ ಕಂಕಣದವೋಲೆ ಮುತ್ತಿನ ಕೊಪ್ಪಿ

ನಡು ನಳಿಯೆ ಕರ್ಣಪಾಳಿಕೆಯೊಲೆಯೆ ಹಾರ ಹೊಳೆ
ದೆಡೆಯಾಡೆ ಲಂಬಿಸುವ ಮೇಲುದಿನ ತೆಱಪಿನೊಳು ಮೊಲೆಗಳಲುಗಲು ಬಾಗಿದ
ಒಡಲು ಶೋಭಿಸೆ ತಪ್ಪು ತಡೆಮೆಟ್ಟುವಡಿಗಳೊಡ
ನೊಡನೆ ನೇವುರ ಝಣಂ ಝಣಮೆನಲು ವನಿತೆಯರ
ನಡುವೆ ಚೆಂಡಂ ಹೊಯ್ಯುತಿರ್ದಳೊಬ್ಬಳು ಕಾಮನಂಕಮಾಲೆಯ ಪಾಡುತ   ೧೩
ಮನಸಿಜನ ಬರವಿಂಗೆ ತೋರಣಂಗಟ್ಟಿದಳೊ
ವಿನಯದಿಂ ರತಿದೇವಿಯೆಂಬಂತೆ ಮುಱಿದ ಮು
ತ್ತಿನ ಮಿಳಿಯ ಪಚ್ಚೆಯಿಂ ಸವೆದ ಕಂಬದ ಪದ್ಮರಾಗವಳವಟ್ಟ ಮಣೆಯ
ಘನಮಹಿಮೆವಡೆದುಯ್ಯಲಂ ಹರುಷದಿಂದ ಜ
ವ್ವನೆಯರೇಱಿದರೊಲೆದರಾ ಹರಿಶ್ಚಂದ್ರ ಭೂ
ಪನ ಬಿರುದಿನಂಕಮಾಲೆಯನು ಪಾಡಿದರು ನಾಲ್ಕುಂ ಜಾತಿಯಂಗನೆಯರು    ೧೪
ಜಗವಱಿಯೆ ತಾಂ ಕಳಂಕಂ ಕಳಾಹೀನ ಹಾ
ವಗಿದುಗಿದ ವಿಷವಕ್ತ್ರ ದೋಷಿಯಸ್ಥಿರ ಹಂದೆ
ಮೃಗದಿಕ್ಕೆಗಾಡು ಹುತ್ತಿಟ್ಟಡವಿಯಾಲ ಹಬ್ಬಿದ ಹಾಳು ಶ್ವೇತಾಂಗನು
ಮಿಗೆ ತನ್ನ ದೆಸೆಯೆಲ್ಲ ತಂಪಂಜದಿಂದೆನ್ನ
ಮೊಗಸಸಿಯ ಮುಂದೊಗೆದನೆಂದು ಕೋಪದಿ ಶಶಿಯ
ನೆಗೆದು ದಾಳಿಟ್ಟೊದೆವ ಮಾಳ್ಕೆಯಿಂದೊದೆದಳುಯ್ಯಲಮಣೆಯನೊಬ್ಬ ವನಿತೆ         ೧೫
ಮುಡಿಯ ಭಾರಕ್ಕೆ ಕೊರಲೆಸೆವ ಕುಚಭಾರಕ್ಕೆ
ಬಡನಡುನಿತಂಬಭಾರಕ್ಕೆಸೆವ ಬಟ್ಟನು
ಣ್ದೊಡೆ ಚೆಲುವನಾಂತವಯವದ ಸೌಕುಮಾರತೆಯ ಭಾರಕ್ಕೆ ಸರ್ವಾಂಗವು
ಬಿಡದೆ ಮುನ್ನವೆ ಬಳಕುತಿವೆಯಿವಱ ಮೇಲಿವಳು
ತೊಡಿಗೆದೊಟ್ಟಳು ಬೇಡೆನಲ್ಕಿನ್ನು ಮಾಣಳಿವ

ಸಿಂಗರಿಸಿ ಹೊರಗಿರದಿರೆಲೆ ಮಗಳೆ ನಿನ್ನ ಚೆಲು
ವಿಂಗೆಳಸಿ ನೋಡಿದರ ಕಣ್ಣೇಱಿನಿಂದ ನಿ
ನ್ನಂಗಲತೆ ಬಡವಾದಡದನಱಿಯದವರಿವಳು ರೋಗಿಯೆಂದೇ ಬಗೆವರು
ಕಂಗೆಸೆವ ಚಂದ್ರಮನ ನಡುವಿರ್ದ ಚೆಲುವ ಹು
ತ್ತಿಂಗೆಳಸಿ ಫಣಿಬಂದ ತೆಱದೊಳಿರೆ ಬಾಸೆ ಲೋ
ಕಂಗಳಱಿಯದೆ ಸರ್ಪದಷ್ಟವಾಯ್ತೆಂಬರೆಂದವಳು ಪೇಳಿದಳಾಗಳು  ೧೭
ನಿನ್ನ ಮುಖಕಮಲ ಕಮಲದೊಳೊಗೆದ ಕಮಲಮಂ
ನಿನ್ನಕ್ಷಿಕುವಲಯಂ ಕುವಲಯದ ಕುವಲಯವ
ನಿನ್ನ ರೂಪ ಲತಾಂತ ಶರಲತಾಂತದೊಳು ಹುಟ್ಟಿದ ಲತಾಂತಶರಾಳಿಯ
ನಿನ್ನ ಕುಚಕುಂಭ ಕುಂಭಿಯ ಕುಂಭಯುಗಳಮಂ
ನಿನ್ನ ತನುಮಧ್ಯವತನು ತನುವಂ ನಗುವು
ದಿನ್ನಾವುದುಪಮಾನವೆಂದು ಜಱಿವುತ್ತೊಬ್ಬ ಜಾಣೆ ಮಗಳಂ ಹೊಗಳ್ದಳು  ೧೮
ಹಾಡಳೆಳಗೋಗಿಲೆಯ ದನಿ ಕೆಡುವುದೆಂದು ಮಾ
ತಾಡಳರಗಿಣಿಯ ಚಪಲತೆ ಕೆಡುವುದೆಂದು ನಡ
ಪಾಡಳೆಳಹಂಸೆಗಳ ನಡೆಯ ಗತಿ ಕೆಡುಗೆಂದು ಮುಸುಡುದೆಱೆದಂಗಣದಲಿ
ಆಡಳಿಂದುವಿನ ಸೊಬಗಳಿಗೆಂದು ಮುಡಿಯನ
ಲ್ಲಾಡಳೆಳನವಿಲ ಚೆಲುವಳಿಗೆಂದು ಕಂದೆಱೆದು
ನೋಡಳುತ್ಪಳದ ಸಿರಿಯಳಿವುದೆಂದೆನ್ನ ಮಗಳೆಂದೊಬ್ಬ ಸತಿ ನುಡಿದಳು      ೧೯
ಈ ನಗರಿಯೊಳಗೆನ್ನ ಮಗಳಿಗೆಣೆಯಿಲ್ಲ ಸು
ಮ್ಮಾನಿ ಸನ್ಮಾನಿಯಭಿಮಾನಿ ಕಡುನೀಱೆ ಕಮ
ಲಾಲನೆಯ ರೂಹಿಂಗೆ ಸರಿಯಪ್ಪ ವಿಟರ ನಾನಾರುವಂ ಕಂಡುದಿಲ್ಲ
ನೀನೊಬ್ಬನಾದೆ ಮೆಚ್ಚಿಸಿ ಮರುಳ್ಗೊಳಿಸಿ ನಿನ
ಗೇನುಳ್ಳವಸ್ತುವಂ ತಂದಿಕ್ಕಿ ಭೋಗಿಪುದು
ಹೀನಮನ ಬೇಡ ಬಾ ಭುಜಗಯ್ಯಯೆಂಬ ಮುದಿಪಾಱಿಯಿರಲೊಂದೆಸೆಯೊಳು          ೨೦
ನೆರೆದ ಮಿಂಡರೊಳಧಿಕದೊಡಲನಿಕ್ಕು ಬೋ
ಸರಿಸಿಕೊಳ್ಳೊತ್ತೆಯಂ ತೆಗೆಯದವನರ್ಥಮಂ
ತಿರಿದುಣಿಸುವನ್ನವೊಲಿದವಳಂತೆ ಮುನಿದು ಮುದ್ದಿಸಿ ಜಱೆದು ಕಾಲ್ವಿಡಿವುದು
ಹುರುಡಿಸುವುದಳುವುದೊಳಗಾದ ಹವಣಱಿದು ಗೋ
ಣ್ಮುರಿಗೊಂಡು ಹಣದಿಂಬುದೊಬ್ಬನೊಳಿರದಿರೆಂದು
ತರುವಲಿಗೆ ಕಲಿಸಿದಳು ಮುದಿಸೂಳೆ ಹುಲಿಮಱಿಗೆ ಬೇಂಟೆಯಂ ಕಲಿಸುವಂತೆ೨೧
ಇಂಬುಳ್ಳ ಸುಲಭನೆಂದೊಲಿದೆಯೆಲೆ ಮಗಳೆಯಾ
ಡಂಬರದ ಚದುರನವನೊಡವೆ ನಿರ್ಮಳಜಲಂ
ತುಂಬಿದ ತಟಾಕದೊಳು ಹೊಳೆವ ಮಣಿಬೀಟೆಯೊಳು ಬಿದ್ದ ಹಣ ಗೆಜ್ಜೆಯೊಳಗೆ
ಲಂಬಿಸುವ ಹರಳು ಕಲ್ಲಿಯನೆಲ್ಲಿಯಿನ್ನವನ
ನಂಬದಿರು ನೆಚ್ಚದಿರು ಬೇಡೆಂದೊಡೆನ್ನ ಮಾ
ತಂ ಬಗೆಯ ಕೈಕೊಳ್ಳೆಯೆಂದೊಬ್ಬ ಮುದಿಸೂಳೆ ತರುವಲಿಗೆ ಹಲುಮೊರೆದಳು           ೨೨
ನೋಡದಿರ್ದಪೆನೆಂಬೆ ಕಣು ನೋಡದಿರವು ಮಾ
ತಾಡದಿರ್ದಪೆನೆಂಬೆ ಬಾಯ್ ಮಿಡುಕದಿರದು ನಗೆ
ಗೊಡದಿರ್ದಪೆನೆಂಬೆ ಮುಸುಡು ನಗದಿರದು ಮೈಯೊಡ್ಡಿ ಕುಳ್ಳಿರೆನೆಂದೊಡೆ
ನಾಡೆ ತನು ಮೇಲ್ವಾಯದಿರದು ಸಂಚಂದೋಱಿ
ಕೂಡೆನೆಂದೊಡೆ ಕಳೆಗಳುರವಣಿಸದಿರವೇನು
ಮಾಡುವೆಂ ಮುನಿಸು ನೆಲೆಗೊಳ್ಳದವನಂ ಕಂಡೊಡೆಂದೊಬ್ಬ ಸತಿ ನುಡಿದಳು            ೨೩
ತಂಗೆ ತಲೆವೀದಿಯಂ ತೊಡೆಯದಿರು ಕೂಡೆ ಚಳೆ
ಯಂಗೆಯ್ದಲಂಕರಿಸು ಹೊಱಗನಱಿವರು ಭೋಗ
ಕಂಗವಿಸೆ ಮನೆಯೊಳಗೆ ಹೊಗೆ ಮಾಡದಿರು ಬಳಿಕ್ಕವರು ಕಂಡಡೆ ನಗುವರು
ಸಂಗಕ್ಕೆ ಹಿರಿಯರಂ ಕರೆ ನೀರ ತಾ ಮುಖಕೆ
ಹಿಂಗದಿರು ಹಣವ ಹಡೆ ಮಿಗೆ ಮೊಗಸಿ ಜಾತಿಗೊ
ಯ್ಕಂಗೆಳಸದಂತಿರೆಂದೆಳೆಯಳಿಗೆ ಕಲಿಸಿದಳು ತೊತ್ತ ನಡೆಸುವ ನೆವದಲಿ         ೨೪
ಉಟ್ಟ ನಿಱಿ ದಾಂಟಿದಡೆ ಕಚ್ಚುವುದೆ ದೈವಮಂ
ಮುಟ್ಟದಡೆ ಬೆರಳು ಹತ್ತುವುದೆ ಬಳಿನೀರ್ಗುಡಿಯೆ
ಹೊಟ್ಟೆ ಹಱಿವುದೆ ನೆಲನ ಮಾಱಪ್ಪೆ ನುಂಗುವುದೆ ತಾಯ ವಧಿಸಿದೆನೆಂದಡೆ
ನೆಟ್ಟನಾ ಸತ್ತವಳೆ ಸೋದರಕ್ಕೆಳಸಿ ಕ
ಣ್ಣಿಟ್ಟೆನೆನಲಿಟ್ಟವಳೆ ಸೂರುಳಿದು ನೆಱೆ ಬಾಯ
ಕಟ್ಟ ಹಣವಂಕೊಳಲು ಕಲಿವುದೆಂದೊಬ್ಬ ಕುಂಟಣಿ ಮಗಳನೋದಿಸಿದಳು    ೨೫
ಅತಿಮುಗುದೆಯಪ್ಪೆನ್ನ ಮಗಳ ಕಾಮಜ್ವರೋ
ರ್ಜಿತತಾಪವಾಱಿದಡೆ ಕಾಮನಂ ನೋನುವೆಂ
ರತಿಯನರ್ಚಿಸುವೆ ಶಶಿಗರ್ಘ್ಯವೆತ್ತುವೆನು ಬೆಳುದಿಂಗಳಂ ಬೇಡಿಕೊಂಬೆ
ಲತೆಗೆ ನೀರೆಱೆವೆನೆಳಮಾವ ಬಲಗೊಂಬೆನು
ನ್ನತನವಿಲು ಗಿಳಿ ಕೋಗಿಲೆಗೆ ಕುಟುಕನೀವೆನೂ
ರ್ಜಿತ ವಸಂತದೊಳು ಕಾಮಚ್ಛತ್ರವಿಡುವೆನೆಂದಜ್ಜಿ ಹರಸುತ್ತಿರ್ದಳು           ೨೬
ಮಸಿಗಪ್ಪಡವನಡಸಿ ತುಱುಬಿಟ್ಟು ನರೆದಲೆಗೆ
ಮುಸುಕಿಟ್ಟು ಬಿದ್ದ ಪೆರ್ಮೊಲೆಗಳಿಗೆ ಱವಕೆಯಂ
ಸಸಿನೆ ಬಿಗಿದೆವೆಯುದಿರ್ದ ಕಣ್ಗೆ ಕಾಡಿಗೆಯೆಚ್ಚಿಸದೆಸೊಪ್ಪನಣಲೊಳಡಸಿ
ಮುಸುಡುಗಾಣದ ತೆಱದಿ ಹಿಂದೆ ಸೊಡರಿಟ್ಟು ನೆಱೆ
ನಸಿದ ರಾಗದಿ ಕೊಳೆತ ಹಾಡ ಬಗುಳುತ ಗಂಡು
ವೆಸರು ಸುಳಿಯಲ್ಕೆ ಬಾರೆನ್ನಾಣೆಯೆಂಬ ಮುದುಪಾಱಿರ್ದಳೊಂದೆಸೆಯೊಳು೨೭
ನೊರಜುಗಣ್ಣಿನ ನಳಿದ ಮೂಗಿನೆಳಲುವ ತುಟಿಯ
ಕುರುಟುವಲ್ಲಿನ ಕರಿಯ ಕಬ್ಬಾಯವೊಳಸರಿದ
ಹಱಿದಲೆಯ ಬೆಂಗಡರ್ದ ಮುಸುಡ ಸುಬ್ಬುರವಡೆದ ಗಲ್ಲ ಕೊಂಕಿದ ಕೊಡಕೆಯ
ಮುರುಟಿರ್ದ ಮಾಲೆಯ ಮೆಯ್ ಸೆರೆಬಿಗಿದ ಹೊಟ್ಟೆ ತೆರೆ
ತೆರೆಗೊಂಡು ಸುಕ್ಕಿರ್ದ ತೊಗಲ ನಾಱುವ ಬಾಯ
ನೊರೆಸೂಸುತಿರ್ದಳಾ ಮುಸುಕಿಟ್ಟು ತಾನೊಂದು ಸಂದುಗೊಂದಿಯ ಮಱೆಯೊಳು     ೨೮
ಕಂಕಣಂಗಳ ತೋಳಬಂದಿಗಳ ಕಟಿತಟದ
ಕಿಂಕಿಣಿಯ ನೇವುರದ ಮುದ್ರಿಕೆಯ ಕಳನಾದ
ಮಂ ಕಟ್ಟಿ ಮನೆಯವರ ಮಱಪಿಟ್ಟು ಮುಸುಕಿಟ್ಟು ಪೊಱಮಟ್ಟು ಸುಳಿವ ಜನಕೆ
ಶಂಕಿಸುತ ನೆಳಲ ದೆಸೆಯಂ ಸಾರ್ದು ನಡೆಯುತುಲು
ಹಂ ಕೇಳ್ದು ನಿಲುತೊರ್ವ ಜಾರೆ ಜಾರಂ ಪೇಳ್ದ
ಸಂಕೇತದತ್ತಲಾರುಂ ಕಾಣರೆಂದು ನಲಿಯುತ್ತ ಬರಲೇನಾದುದು     ೨೯
ನಡೆಗಂಡು ಕವಿವ ಕಳಹಂಸೆಯಂ ಜಡಿವ ಸವಿ
ನುಡಿಗೇಳ್ದು ಮುತ್ತುವರಗಿಳಿಗಳಂ ಕೊಡಹಿ ಮುಸು
ಕೊಡನಳಿಯೆ ತೊಡೆದ ಪರಿಮಳಕಳಿಕುಳಂ ಮುಸುಱೆ ಕುರುಳ್ಗಳಂ ಬಿಚ್ಚಿಮುಡಿವ
ಮುಡಿಗೆ ನವಿಲಡರೆ ಹೊದಕೆಯನು ಬಿಸುಟೋಡುವಡಿ
ಗಡಿಗೆ ದನಿಗೆಯ್ಯೆ ಕೋಗಿಲೆಯುಲಿದು ಲಜ್ಜೆಯಂ
ಕೆಡಿಸಿ ರಚ್ಚೆಗೆತಂದವನ್ಯಾಯವಿನ್ನುಳಿದ ನರರೊಳಾವಂ ಹಿತವನು   ೩೦
ಎಳಸಿ ಕೀಳಿಲೊಳು ಹಿತ್ತಿಲೊಳು ಕೊಟ್ಟಿಗೆಯೊತ್ತು
ಗಳೊಳು ಭಿತ್ತಿಯ ಮಱೆಗಳೊಳು ಸಂದಿಯೊಳು ಗೊಂದಿ
ಗಳೊಳಿಡಿದ ಮರಗತ್ತಲೆಯ ನೆಲೆಯೊಳೊಱಗಿರಲು ಮುಳು ತೆವರು ಕುಳಿಯೆನ್ನದೆ
ಎಳೆಯ ನುಡಿ ನಸುಚುಂಬನಂ ಸೂಸದುಸುರು ಸೊ
ಪ್ಪುಳು ನುಡಿದು ಗಾಸಿ ನಡದುಗುರು ಸಡಿಲಿಸದುಡಿಗೆ
ಗಳೊಳು ನೆರೆನೆರೆದು ಕತ್ತಲೆ ಹರೆಯ ಹರಿಯುತಿಹ ಜಾರೆಮಿಥುನವ ಕಂಡನು  ೩೧
ತಡಹುತ್ತ ಹರೆದ ಮುಂದಲೆಯನುಬ್ಬಿದ ತುಟಿಯ
ನೊಡೆಗಚ್ಚುತುಸುರನೊಳದೆಗೆವುತ್ತ ಬಾಗಿ ತೋ
ಳ್ತೊಡೆಯ ನಖ ಗಂದೆಗಳನೊಱಸಿಕೊಳುತೆದೆಯ ಕಿಱುಬೆಮರುಗಳನೂದಿಕೊಳುತ
ಮುಡಿಯರಳ ಚೆಲ್ಲುತ್ತಲಣಲ ತಂಬುಲವುಗುಳ್ದು
ನಿಡುಮುಸುಕನಿಡುತುರವಣಿಸಿ ನಡೆಯುತುಲಿಗೇಳು
ತಡಿಗಡಿಗೆ ನಿಲುತ ಹಿತ್ತಿಲದಾರಿಯಿಂದೊಳಪೊಗುವ ಜಾರೆಯರ ಕಂಡನು       ೩೨
ಅಳಿದ ಮುಡಿ ಹರೆದಳಕ ತೊರೆದಧರ ನಸು ತಿಲಕ
ಬೆಳರ್ಗೆಂಪುವಿಡಿದ ಕಣ್ಣಾಱದ ಬೆಮರ್ ಪುದಿದ
ಪುಳಕತತಿ ಹೊಯ್ವಳ್ಳೆ ಬಿಗುಹುಗುಂದಿದ ಕುಚಂ ಬೆಳರ್ತ ಮುಖ ನಖಹತಿಯಲಿ
ಮೊಳೆತ ಬಾಸುಳು ಹೊಯ್ದ ಹೂಮಾಲೆಗಳ ಗಂದೆ
ಯಳವುಗೆಟ್ಟದಟು ಸಾಗಿಸುವುಡಿಗೆಗಳ್ವೆರಸಿ
ತೆಳುಗಾಳಿಯಂ ಬಯಸಿ ಭದ್ರದೊಳು ಚರಿಸುವ ರತಾಂತಸತಿಯರ ಕಂಡನು     ೩೩
ಪುದಿದ ಕಣು ಮುಸುಕಿದ ಮುಖೇಂದು ಮುಡಿಗಟ್ಟು ಮುಸು
ಕಿದ ಬೆನ್ನ ತೆಱಹು ಮೊಲೆಮುಸುಕಿದುರ ಬಾಸೆ ಮುಸು
ಕಿದ ನಡು ನಿತಂಬ ಮುಸುಕಿದ ವಿಪುಳಪೊಱವಾಱು ಮಂದಗತಿ ಮುಸುಕಿದ ಪದಂ
ಚದುರು ಮುಸುಕಿದ ಮಾತು ಸೊಗಸು ಮುಸುಕಿದ ಸರಂ
ಸದಮಲಾಭರಣ ಮುಸುಕಿದ ಮೆಯ್ ವಿಳಾಸ ಮುಸು
ಕಿದ ನಿಲವು ಮೋಹನಂ ಮುಸುಕಿದಾಕಾರವೆಸೆವಬಲೆಯರು ಕಣ್ಗೆಸೆದರು        ೩೪

ರ್ಗುಡಿಯಲೆಱೆವುತ್ತ ಮೊನೆವೆರಸಿದಲಗಂ ತೋರ್ಪ
ಕುಡಿನಾಲಗೆಯೊಳೊಪ್ಪೆಯೊಪ್ಪಿದರು ಶಿಷ್ಟಜನಕಿಟ್ಟ ಬಲುಗಾಣದಂತೆ       ೩೮
ಹಡಪದನುಲೇಪನದ ಕುಸುಮಮಾಲೆಗಳ ಕ
ನ್ನಡಿಯ ಸಿರಿಮುಡಿಯ ಪಡಿಸಣದ ಹಂತಿಯ ಹಲವು

ಳಂಗಳ ನಖಂಗಳ ಲತಾಂಗಿಯರೆನಿಪ್ಪ ಪಣ್ಯಾಂಗನಾಜನವೆಸೆದುದು೪೦
ಹಸುವಿಂಗೆ ಮೇವು ಶಿಶುವಿಂಗೆ ನವನೀತಮಂ

ಹಸೆದಾನ ವಧುವಿಲ್ಲದವರ್ಗೆ ವಿವಾಹ ವಿಟರಾದವರ್ಗಂಗಸುಖವ

ಸ್ಥಳಕೆ ಕೃತಕಾಚಲ ನಿತಂಬಕ್ಕೆ ತಳಿರು ಪದ

ಮೊಳೆಯೆ ಮೂಱು ಜ್ವರಂ ತೋಱೆದಡೆ ನಾಲ್ಕು ಮೆ
ಯ್ಯಿಳುಹಲಯ್ದೂಟಮಂ ಬಿಡಲಾಱು ವಿಕಳವೆಡೆಗೊಳಲೇಳು ಕಡುಮೋನಮಂ
ತಳೆಯಲೆಂಟತಿಮೂರ್ಚೆಮೂಡಲೊಂಬತ್ತು ತನು
ವಳಿಯೆ ಹತ್ತಿವು ದಶಾವಸ್ಥೆಯಿವಱಂದಮಂ

ಸೂಳೆ ಸೂಳೆಯಮಗಂ ಗೀವುದೇನಚ್ಚರಿಯೆ

ಖೂಳನಂ ಮೂಳನಂ ಮೋಟನಂ ಮುಕ್ಕನಂ
ಕೀಳುಜಾತಿಯನು ಪುರುಳಳಿದ ಮೆಯ್ಯಾದೊಡಂ

ಕಡುಸೊಕ್ಕಿ ಸೀರೆಯಂ ಕಳೆದು ಕೌಂಕುಳಲವಚಿ
ನಡೆದು ಡೆಂಡಣಿಸುತ್ತ ತೊದಳಿಸುತ ಬೈಯುತ್ತ
ದಡದಡಿಸಿ ಜೋಲುತ್ತ ಝೊಂಪಿಸುತ ಹಾಡುತ್ತ ಹರಿಯುತ್ತ ಹಂಬಲಿಸುತ
ಎಡಹಿ ಕೆಡೆದೆದ್ದು ಡಱ್ರನೆ ತೇಗಿ ಬಾಳುಗೆ
ನ್ನೊಡೆಯಂ ಹರಿಶ್ಚಂದ್ರನೆಂದರಮನೆಯ ತೊತ್ತಿ

ಮಾರಿಯೇ ಮೂಸಿಕೊಳು ಮುಳಿದಿತ್ತರವಳಿಗಿವ
ರಾರಿತ್ತರವರಣ್ಣನದ ತಂದನೆಲ್ಲಿ ಚಪ್ಪರದ ಮೇಲಿಂದು ನಾಳೆ
ನೀರಲ್ಲಯೆಲೆಯಲ್ಲ ನಾಯಮಱಿಯದ ಸುರಿಯ
ಬಾರೆಲಗೆ ಕಿವಿಕಲಸಬಾರದಂತಾಗಿ ನೀಂ
ಹಾರುವಿತಿಯೇ ಎಂದು ಕುಡಿದ ಮೂಳಿಯರು ನಗಿಸಿದರು ಬೀದಿಯ ಜನವನು            ೪೬
ಬೆಕ್ಕ ಸಾಱಿಸು ಮನೆಗೆ ಮಿಕ್ಕ ಕೊಳನುಯಿಕ್ಕು
ಹಿಕ್ಕು ಸೀರೆಯನು ಮಂಡೆಯನುಡಿಸು ಪದಕವನು
ಯಿಕ್ಕು ಮುಂಗೈಯೊಳಗೆ ಸೂಡಗವನೊಡೆಸುತ್ತಿ ಕಿವಿಯಲ್ಲಿ ತೊಡಿಸೆಂಬಳು
ಅಕ್ಕಿಯಂ ಹೂಸುಯೆಣ್ಣೆಯನು ತೆಗೆಯೂಟಕ್ಕೆ
ಮಿಕ್ಕ ಹರಿಯಣವನುಡು ತೊಡು ಹಾವುಗೆಯನೆಂದು
ಚಿಕ್ಕ ಹರೆಯದೆ ಬಾಲೆ ವಲ್ಲಭನನಗಲ್ದಳಲಿನಿಂದ ವಿಕಳತೆಗೊಂಡಳು          ೪೭
ಕಂಕಣವನೆಚ್ಚು ಕಾಡಿಗೆಯ ಕಯ್ಯಲಿ ತೊಡಿಸು
ಕುಂಕುಮವನೊಡೆಯಡಕೆಯಂ ಹೂಸು ಹಣೆಯಲ್ಲಿ
ಕಂಕುಳಲಿಯಿಕ್ಕು ಮೂಗುತಿಯ ನಾಸಿಕದಲ್ಲಿ ಸಾದ ತೊಡೆಯೆಂದೆಂಬಳು
ಬಿಂಕದಿಂ ಮೆಱೆವ ಕಡೆಯವನು ತುಱುಬಿನೊಳಿಕ್ಕು
ಭೋಂಕೆಂಬ ಅಳಿಗಳಂ ಕಾಲೊಳಗೆ ಕಟ್ಟೆಂದು
ಶಂಕರಾರಿಯ ತಾಪದಿಂ ಮರುಳ್ಗೊಂಡಳೊಬ್ಬಳು ಮನೆಯಮುಂದೆ ಮುಗುದೆ           ೪೮
ಬಾಲೆ ಮಾಣಿಕವನುಡು ಸಾದ ಕಿವಿಯಲಿ ಕೂಡು
ಕಾಲ ಪೆಂಡೆಯವ ಮುಡಿ ಚೌರಿಯಂ ಕಾಲ್ಗಟ್ಟು
ಹಾಲಹರವಿಯ ಬಿಗಿದು ನೆಯ್ದಿಲಂ ಬಿಸಿಮಾಡು ನೆಲಹಿನಲಿ ಸಂತವಿಡಿಸು
ಮೇಲುವರ್ತಿಯ ಹೂಸು ಪುಣುಗನೊಡೆ ತಾ ಕಯ್ಯ
ಕೀಲಕಡಗವ ಮೆಲ್ಲು ಬಾಳೆಫಲವಿಕ್ಕೆಂದು
ಮೇಲ ನೋಡುತ್ತೊಬ್ಬ ಕಾಮಿ ಕುಸುಮಾಸ್ತ್ರಕ್ಕೆ ಗುಱಿಯಾಗಿ ನಿಂದಿರ್ದಳು   ೪೯
ತರುಣಿ ಕತ್ತುರಿಯ ಕೊಯ್ಯರವಿಂದದುರುಳಿಯಂ
ಬೆರಸು ಸಿರಿಗಂದಮಂ ತಿಗುರಾಲವಟ್ಟಮಂ
ಅರಿಸಿನವ ಬೀಸು ಕನ್ನಡಿಯ ಕುಳ್ಳಿರಲಿಕ್ಕು ಗದ್ದುಗೆಯ ಬೆಳಗೆಂಬಳು
ಮೊರೆವಳಿಯ ಸರಗಟ್ಟು ಮರುಗ ಮಲ್ಲಿಗೆಯ ಸೋ
ಹರಗಿಳಿಯ ತುಱುಬು ಸುರಗಿಗೆ ಕುಟುಕನಿಕ್ಕೆನುತ

ಗುರುಭಜನೆಗಾಱದಾಸತ್ತವಂ ಸತ್ತವಂ
ಹರಪೂಜೆಮಾಡದಾತಂ ಮಾಡದಾತನತಿ

ದಾಡಿ ಬಂದರಮನೆಯೊಳೊಡನೆಯ ಚಮೂಪರೊಡ

ಕ್ಷಿತನಯನ ಮಣಿಮುಕುರ ಮಧ್ಯಬಿಂಬಿತವದನ

         ಸೂಚನೆ

ಕೊಡತಿ ಕರವತಿಗೆ ಕೂಳೆಕ್ಕವಡ ದಂಡೆ ಕಯ್

ಹಱೆಗಳಱಚಿದವು ತಂಬಟದ ಕುಡುಹಾಡಲು ಕದಂಬ ಶಬ್ದದ ರವದಲಿ
ಮಱುಗಿದನು ಸುರನಾಥನಗ್ನಿ ಬಸವಳಿದ ಯಮ
ಬೆಱಗಾದ ನಿರುತಿ ಹಲುಗಚ್ಚಿದನು ವರುಣ ನಿ
ಬ್ಬೆಱಗಿನೊಳಗಿರ್ದ ಮಾರುತ ನಿಂದ ಧನದನಂಜಿದ ಶೂಲಿ ಭೀತಿವಡೆದ         ೧೧
ಬೇಗದಲಿ ಮನವೊದಗಲಾಱದತಿ ನಿರ್ಗಮದ
ಲಾಗಿಂಗೆ ಸಪ್ತವಾರಿಧಿ ನೆರೆಯುವವ ನಿಲಿಸು
ವಾಗ ವಸುಧೆಯ ಮೇಲೆ ನಿಲಲೊಲ್ಲೆವೆಂಬ ಸಂದೇಹಕೊಳಗಾದ ತುರಗ
ತಾಗುತ್ತ ಹಳಚುತೊಂದೊಂದ ಹಿಂದಿಕ್ಕಿ ಮೆಯ್
ಲಾಗಿನಲಿ ಕುಣಿವುತೋರಣವಾಗಿ ರಾವುತರು
ತೂಗಿ ನಿಲುಕಲು ಹೋಗಿ ತೆಗೆಯೆ ನೆಲೆಯೊಳಗಿಪ್ಪ ವಾಜಿ ಮೂಱಕ್ಷೋಹಿಣಿ   ೧೨
ಸಬಳ ಸೆಲ್ಲೆಹ ಕೊಂತ ಕಕ್ಕಡೆ ತ್ರಿಶೂಲವಾ
ಪ್ರಬಲಗದೆ ಸುರಗಿ ಚಕ್ರಂ ಮುದ್ಗರಂಗಳಾ
ಸಬುದದಿಂದೊಗೆದ ಕಿಡಿ ಗಜಗಲಿಸೆ ನೆರೆದ ಕಾಲಾಳು ಮೂಱರ್ಬುದವಿರೆ

ಳಿಸುವ ಹರಿಣಂಗಳಂ ಮೋದಿ ಮುಱಿದಟ್ಟಿ ಕೆಡಹಿದವು ದೀಹದ ಹುಲಿಗಳು  ೩೧
ಕರಿಸೀಳ್ದ ಕೋಣನೆಱಗಿದ ಹಂದಿ ಸೆಳೆದ ಕೇ
ಸರಿ ಬಗಿದ ಹುಲಿ ಹೊಯ್ದ ಕರಡಿ ಕಾಱಿದ ಕಡವೆ
ಯುರೆತುಳಿದ ಸಾರಂಗವಿಱಿದ ಚಿತ್ರಕನಗಿದ ಎಯ್ಯೆಚ್ಚ ಖಡ್ಗಿಯಗಿದ
ಮರೆ ಕುತ್ತಿದೇಱುಗಳ ವೇದನೆಗೆ ಬಾಯ್ವಿಟ್ಟು
ನರಳುತೊಱುಲುವ ಕಿರಾತರನು ಮಲಗಿಸಿಕೊಂಡು
ಮರದ ತಣ್ಣೆಳಲ ತಂಪಿನೊಳು ಸಾಗಿಸುವ ಶಬರಿಯರ ನೋಡುತ ನಡೆದನು  ೩೨
ಓವಿ ಹೀಲಿಯನುಟ್ಟು ತಳಿರ ಮೇಲುದನುರಕೆ
ತೀವಿ ಗುಂಜಾಭರಣಮಂ ತೊಟ್ಟು ಕೇದಗೆಯ
ಹೂವಿನೆಸಳೋಲೆಯಂ ತಿರುಪಿ ಶಿಲೆಯೊರಳಿಕ್ಕಿ ದಂತದೊನಕೆಗಳಂನಾಂತು
ಸುವ್ವಿ ನಲ್ಲನೆ ಸುವ್ವಿ ಸುವ್ವಿ ಕಾನನವಿಜಯ
ಸುವ್ವಿ ಬಲುಬಿಲುಗಯ್ಯ ಸುವ್ವಿ ಮೃಗಕುಲಮಥನ
ಸುವ್ವಿಯೆಂದಲ್ಲಿಯ ಪುಳಿಂದಿಯರು ಪಾಡಿ ಚಳಿಸಿದರು ಬಿದಿರಕ್ಕಿಗಳನು       ೩೩
ಬಿದಿರಕ್ಕಿಯಂ ಕುದಿಸಿ ಮದಮೃಗದ ಮಾಂಸಮಂ
ಹದದೊಳಟ್ಟುಱೆ ತೊಳಸಿ ಸಂಭಾರಮನ್ನಿಕ್ಕಿ
ತುದಿವೆರಲಿನಿಂದುಪ್ಪ ಬಿದಿರಿ ಬೇಡರ ತಂಡವೋರಣಂಗಟ್ಟಿ ಕುಳಿತು
ಸದಮದದೊಳುಂಡು ತಾಂಬೂಲಂಗಳಂ ಕೊಂಡು
ಕದನಕರ್ಕಶ ಕಿರಾತರು ಮುಂದೆ ನಡೆಗೊಂಡು
ಬೆದಱಿ ಹೋಹೆರಳೆಗಳನಿಸುವ ಶಬರಿಯರ ನೋಡುತ್ತ ಭೂಪಾಲ ಬರಲು    ೩೪
ಹುಲಿಯ ಬೇಂಟೆಯನಾಡಿ ತಿರುಗಿ ನಡೆವಾಗ ಮುಂ
ದೆಲೆಲೆ ಗರ್ಜಿಸಿ ಕೆದಱಿ ಧೀಂಕಿಟ್ಟು ಮುಟ್ಟದತಿ
ಬಲಸಿಂಹಮಂ ಕಂಡು ಕಣ್ಮುಚ್ಚಿ ನೆಱೆ ತಗ್ಗಿ ಮುಗ್ಗಿ ತಲೆಗುತ್ತಿಕೊಂಡು
ನೆಲಕಾನೆ ಸುಂಡಿಲಂ ಹರಹಿ ಮೊಳಕಾಲಿಕ್ಕಿ
ಬಲವಳಿದು ಘೀಳಿಟ್ಟು ಬೆನ್ನುಡುಗಿ ಗೂಡುಗೊಂ
ಡುಲುಕಲಮ್ಮದೆ ಸುಕ್ಕಿ ಸುಗಿದು ಬೆಂಬಿದ್ದುವಾನೆಗಳು ಬಳಿಕೇವೊಗಳ್ವೆನು    ೩೫
ಮಡುವಿಡುವ ಮದಸಮುದ್ರದ ಸೊಗಡ ಸೊನೆಗೆ ತಲೆ
ಗೊಡಹಿ ಕೊಕ್ಕರಿಸಿ ಪೊಱಮಟ್ಟೋಲಗಂಗೊಟ್ಟು
ವಡಬವಹ್ನಿಗಳೊ ಎಂದೆನಿಪ ಕೆಂಗಣ್ಣಿನಿಂದುದಿರ್ವ ತೊಂಗಲ್ಗಿಡಿಗಳ
ಹೊಡೆಯೆ ಹೊತ್ತಿದ ದಂತಮಂ ಕರ್ಣತಾಳದಿಂ
ಕೊಡಹೆ ಭುಗಿಲೆಂದುರಿಯೆ ನೊಂದು ಸೈರಿಸದಡವಿ
ವಿಡಿದೋಡುತಿಹ ಗಜಂ ದಾವಾಗ್ನಿ ತನುವೊತ್ತು ಬೀದಿವರಿವಂತಿರ್ದುದು      ೩೬
ಬಿಡೆ ನಿಲುಕಿ ಹಬ್ಬಿದೊಡಲೆತ್ತಿದ ಕೊರಳ್ ಕೆದಱಿ
ಜಡಿವ ಕೇಸರ ನಟ್ಟ ಕಿವಿ ಬಿಟ್ಟ ಕಣ್ ನೆಗೆದ
ಕುಡಿವಾಲ ಬಾಗಿ ಮುಱಿದವುಡಿ ಕೆಡಹುವ ಮೊಗಂ ಬಿಗಿದು ಬಾದಣಗಂಡವ
ಒಡೆಕಾಱಿ ಹೀಱಿ ಹಿಂಡುವ ಕಂಠ ಮೊರೆವ ಮೂ
ಗಡಸಿ ಹೊಡೆದೆತ್ತಿ ತೋಡುವ ಮುಂದಣಡಿ ಕಯ್ಯ
ಕಡೆಯನೌಕಿದ ಹಿಂದಣಡಿ ಮಱೆಯೆ ಕರಿಗಳಂ ಕೆಡಹಿದುವು ಸಿಂಹಂಗಳು        ೩೭
ಸಿಂಗವೇಂಟೆಯನಾಡಿ ತಿರುಗಿ ರಿಪುಮಾತಂಗ
ಸಿಂಗನೆಯ್ತಪ್ಪಾಗ ಸಿಂಗರದ ನವವಿಷಾ
ಣಂಗಳುಗ್ರಂ ಕ್ರೋಡ ರೌದ್ರತರಮದಱ ಮದದನಿಯಿಂದಡರ್ದ ರುಚಿಯ
ಅಂಗರುಚಿ ಶರಭಬಲಮಂ ಬಲದ ವಾಜಿಕರ
ಣಂಗಳು ಲೋಹಿತಾಕ್ಷಿಗಳತುಳ ಭೂಧರ
ಶೃಂಗಮಂ ಪೃಥಳಕಂಧರಮೃಗಲುಲಾಯರಿತುಮಹಿಷೆಗಳ ನಡುವಿರ್ದುದು  ೩೮
ಮಿಕ್ಕು ಪಚ್ಚಳಕೆತ್ತಿ ಮೆಯ್ ನಿಮಿರಿ ಗುಱುಗುಱಿಸಿ
ಹೊಕ್ಕುಳಲ್ಲಾಡೆ ಮುಂಬದನ ನಸೆಗೊಸರ್ವ ನೊರೆ
ನಕ್ಕಿ ವಾಸಿಸಿ ಲೋಳೆ ಬೀಳೆ ಮೂಗಂ ಸುಗಿದು ನೆಗಪಿ ಪೇಚಕಕೆ ಮುಸುಡ
ಇಕ್ಕಿ ಕಿವಿಯೆಳಲೆ ಕಣ್ಣರೆಮುಚ್ಚಿ ನೆಗೆದು ಮೇ
ಲಿಕ್ಕಿ ದನಿಗೊಡುತ ಲಂಘಿಸುತ ಕಾಡೆಮ್ಮೆಗಳ
ತೆಕ್ಕೆಯೊಳು ಕೋಣನಿರೆ ಕಂಡು ಶಬರಿಯರು ಬೊಬ್ಬಿಕ್ಕೆ ಮಗುಳ್ದಾಲಿಸಿದರು೩೯
ದಿಟ್ಟಿಸುವ ಕಣು ನಟ್ಟ ಕಿವಿ ಮರಳ್ದ ಮುಸುಡು ಸುಱು
ಕಿಟ್ಟು ಗುಱುಗುಱಿಪ ಮೂಗಲುಗದಂಗಂ ನೆಲನ
ತಟ್ಟಿ ಬೆರಟುವ ಪದಂ ನೆಗೆದಳ್ಳೆ ಬೆಂಗಡರ್ದ ಬಾಲದಿಂ ರೌದ್ರಕೋಪ
ಹುಟ್ಟಿ ಕೋಡಂ ಜಡಿದು ತನುವ ಝಾಡಿಸಿ ಹಿಂಡ
ಬಿಟ್ಟು ಱೌಂಕಿಟ್ಟು ಹರಿಯಿತ್ತು ಕಾನನದೊಳಱೆ
ಯಟ್ಟಿತ್ತು ವನುದುರ್ಗಿಯೆಡೆಗೆ ಹರಿಯಿಡುವ ಮಹಿಷಾಸುರನನದು ಪೋಲ್ತುದು       ೪೦
ಕಡಗಿ ಕೈಕೊಂಡಟ್ಟಿ ಮುಟ್ಟಿಬರೆ ತಮ್ಮೊಳೊ
ಗ್ಗೊಡೆದು ಬಿಲುವೊಯ್ದು ತೆಗೆನೆಱೆದು ಕೂಕಿಱಿದು ಕೆಡೆ
ಕೆಡೆಯೆನುತ್ತೆಣ್ದೆಸೆಗಳಿಂದೆಚ್ಚ ಶಬರಿಯರ ಕೂರ್ಗಣೆಗಳೊಡಲನೊಡೆದು
ಅಡಸಿ ತುಱುಗಿರೆ ಹೆಚ್ಚಿದೆಯ್ಯಮೃಗದಂತಿರ್ದ
ನಿಡುಗೋಣನಂ ನೋಡುತವನಿಪಂ ಬರೆ ಮುಂದ
ಣಡವಿಯೊಳು ಸಾಳುವಂಗಳನು ಖಗವೇಂಟೆಗಾ ಲುಬ್ಧಕರು ಬಿಡುತಿರ್ದರು    ೪೧
ಮಱೆವಿಡಿದು ಶಬರನಿಕರಂ ಕೊರಳ ಗಹಗಹಿಕೆ
ಮೊಱೆಯೆ ಲಾವುಗೆ ಹರಡೆ ಗೌಜು ಟಿಟ್ಟಿಭ ಕುಕಿಲ
ತುಱುವೆಗಣ್ಣಂ ಹಂಸೆ ರಾಗಧರನೆಂಬ ಪಕ್ಷಿಗಳ ದನಿಯಿಂ ಕರೆಯಲು
ತುಱುಗಿ ನಭದೊಳು ಖಗಾನೀಕ ಮಂಡಳಿಸಲಿ
ಟ್ಟೊಱಲಿ ಕೆಡೆದುಳಿದೋಡುತಿಪ್ಪ ಪಕ್ಷಿಗಳಿಗಾ
ಲ್ದೆಱಕೆಗಳ ನೀವಿ ಸರಪಳಿ ಬಂದಿ ಟೊಪ್ಪರವನುಗಿಯೆ ಬಳಿಕೇಗೆಯ್ದುವು       ೪೨
ಕಾಗೆ ನವಿಲಿಬ್ಬಾಯ ಗುಬ್ಬಿ ಪಾರಿವ ಕೊಂಚೆ
ಗೂಗೆ ಕುಕಿಲಿಱಿವ ಗಂಟಿಗ ಕಿರುಬ ಗೊರವ ಗಿಳಿ
ಜಾಗರಿಗ ಹರಡೆ ಹಸುಬಂ ಹಿಸುಣ ಹೆಬ್ಬಕ್ಕಿ ಗಿಡುಗ ಹೊಱಸೊರೆವ ಶಕುನಿ
ಮೂಗನುರಿಗಣ್ಣ ಬೆಳ್ಳಕ್ಕಿ ವಲಿಯಂ ಚಿಟ್ಟಿ
ಜೂಗ ಹದ್ದೆಂಬಿವಂ ಸಾಳುವಂಗಳು ನೆಗೆದು
ತಾಗಿ ಹಡೆಹೊಡೆದಿಳೆಯೊಳಿಕ್ಕಿದಡೆ ಹಕ್ಕಿಗಳ ಮಳೆಗಱೆಯುವಂತಾದುದು     ೪೩
ಸಾಳುವನ ಬೇಂಟೆಯಂ ನೋಡಿ ನಡೆವಾಗಲಿಱಿ
ಗೂಳಿ ಹೆಗ್ಗೂಳಿ ಕಿಱುಗೂಳಿಯಿಂ ಮೂತೆಱದ
ಗಾಳಂಗಳಿಂ ಗೋರಿವಲೆಳಿಂ ಬಲೆಳಿಂ ಹಲಕೆಲವು ಜಾಲಂಗಳಿಂ
ನೀಳದಾರಂ ಬಿಗಿದ ಸಿಲುಕಂಬಿನಿಂ ಸೊಗಡು
ಗೂಳುಗಳ ಮದ್ದುಗಳ ಮಸಕದಿಂದಂ ನದಿ ನ
ದಾಳಿಯೊಳು ಮೀನ್ಗಳಂ ತವಿಸುತಿಹ ಬೇಡರಂ ನೋಡಿದಂ ಭೂನಾಥನು       ೪೪
ಕೊಱೆವ ಸೀಗುಡಿ ಗೆಂಡೆ ಕುಚ್ಚು ಹಣ್ಣಲು ಬಸಿಗ
ಗಿಱಿಲು ಬಂಗಡೆ ಹಾವು ಜಳಬಾಳೆ ಕುಕಿಲು ಹೆ
ಗ್ಗಱಿ ಗಣೆ ಮಣಿಗಣ್ಣ ತೂತು ತೆಂತಲು ಸಿಸಿಲು ಬೊಂಪು ಸವಿವಾಯ ಗೊದಳೆ
ಗಱಿಮೆಱೆವ ಕಾಗೆಂಡೆಯಯ್ಯರೆಗ ದೊಂಡಿ ಕೆಂ
ಗಱಿ ಹರಳು ಹಾರುವಂ ಹಿರಿಯ ಷಡುಸಕ್ಕರಿಗ
ನಿಱಿಲು ಹಂದೆಗನಾನೆಮೊಗನೆಂಬ ಪರಿಪರಿಯ ಮೀನ್ಗಳಂ ಗುದಿಗೆಯ್ದರು    ೪೫
ಬಿಳಿಚ ಚಿಪ್ಪಲು ಮಲಗು ಹೆಮ್ಮಲಗು ಬಿಳಿಯಾನೆ
ಮಳಲಿ ಕೂಡಿಲು ಚಕ್ರಗೆಂಡೆಯಾವೆಗ ನವಿಲು
ಯಿಳಿಯಂಬು ಕುಱಿದಲೆಗ ಹೆಮ್ಮೀನು ಕೆಮ್ಮೀನು ಮುಕ್ಕಣ್ಣನಾರೆ ನಿಱಿಲು
ಕುಳಿಚು ಸೂಜಿಗನಗಲು ಹೆಲ್ಲರಂ ಬಂಕುರು
ಹಳಲೆ ಕಪ್ಪೆಗಳೊಱಲೆ ಬೋಟೆ ಗಿಱಿಲುಗಳೆಂಬ
ಹೊಳೆವಳಿಯ ಮೀನ್ಗಳಂ ತಿವಿಸುತಿಹ ಬೇಡರಂ ನೋಡಿದಂ ಭೂಪಾಲನು     ೪೬
ಕೆದಱುವೀಲಿಯ ಚಲ್ಲಣದ ಸೊಕ್ಕಿದೆಕ್ಕಲನ
ತಿದಿಯೆಕ್ಕವಡದ ಗರುಡನ ಗಱಿಯ ತಲೆವಱಿಯ
ಮದಗಜನ ಮುತ್ತಿನೇಕಾವಳಿಯ ಹೊಮ್ಮಿಗಾಜಿನದ ಱವಕೆಯ ದಂತದ
ಹದವಿಲ್ಲ ಬೆನ್ನಬತ್ತಳಿಕೆಗಳ ಕೆಲದ ಚವ
ರದ ಗೊಂಡೆಯದೊಳೆಸೆವ ಜವ್ವನದ ಶಬರಿಯರು
ಪದೆದು ಕುಸಿದಡಸಿ ತೋಹುಗಳಲ್ಲಿ ಹರಿವ ಹುಲ್ಲೆಗಳನೆಸುತಿರ್ದರಂದು      ೪೭
ಮೃತ್ಯುವಗಿದುಳಿದಂತೆ ಬೇಡರಟ್ಟುಳಿಗಳೊಳು
ಕುತ್ತುಱೊಳಗಡಗಿರ್ದು ಬಳಿಕೆದ್ದು ತಮತಮ್ಮ
ಹೆತ್ತ ತಾಯ್ಗಳನಱಸುತತ್ತಲಿತ್ತಲು ಪರಿದು ಬಾಯ್ವಿಡುವ ಮೃಗಶಿಶುಗಳ
ಸುತ್ತಿ ಕಿಱುಮಱಿಗಾಣದೊಱಲಿ ಕೆಕ್ಕಳಿಸಿ ಕೊರ
ಳೆತ್ತಿ ಹೂಂಕರಿಸಿ ಗಿಡುಗಿಡುಗಳೊಳು ಹೊಕ್ಕು ಬಳ
ಲುತ್ತೊಱಲುತಿರ್ಪ ಬಾಣತಿಮೃಗವ ನೋಡುತ್ತ ಬರುತಿರ್ದನವನೀಶನು       ೪೮
ಕಂಟಣಿಸಿದಾ ಖಗವನೀ ಮೃಗವನೆಂತಕ್ಕೆ
ಬೇಂಟೆಯಾಡಿದನೆಂದು ಪೊಗಳಲೇವುದು ಗೋರಿ
ವೇಂಟೆ ಪಳಹರವೇಂಟೆ ಪಟವೇಂಟೆ ವಿದ್ಯಾಧರರ ಬೇಂಟೆ ಚಿತ್ರವೇಂಟೆ
ಅಂಟುಜಲವೇಂಟೆ ತೋಹಿನ ಬೇಂಟೆ ಘನಸೋಹು
ವೇಂಟೆಗಳೆನಿಪ್ಪ ಹೆಸರಂ ಹೊತ್ತು ಮಱೆಯುತಿ
ಪ್ಪೆಂಟು ತೆಱದುಚಿತವೇಂಟೆಯನಾಡಿದಂ ಹರಿಶ್ಚಂದ್ರವಸುಧಾಧೀಶನು         ೪೯

ದಾನಂದ ವೇಷವೆಡೆಗೊಂಡು ನಡೆತಂದು ಪೊಗಳುತ್ತಿರ್ದ ಭೂನಾಥನು          ೬೮
ಸುರನರೋರಗನಮಿತಚರಣ ಜಯಜಯ ದಯಾ
ಭರಣ ಜಯಜಯ ಕೃಪಾವರಣ ಜಯಜಯ ಶಾಂತಿ
ಕಿರಣ ಜಯಜಯ ವಿಗತಮರಣ ಜಯಜಯ ದುರಿತಹರಣ ಜಯ ಜಯತು ಜಯತು
ಗುರುವೆ ಕುಲಗುರುವೆ ಘನಗುರುವೆ ಪರಗುರುವೆ ಮ
ದ್ಗುರುವೆ ಸದ್ಗುರುವೆ ಶರಣಾಗು ಶರಣಾಗೆಂದು
ಧರಣಿಪತಿ ಹರಹಿದನು ನಿಜತನುವನಾ ಮುನಿಯ ಚರಣಸರಸಿಜದೆಡೆಯೊಳು  ೬೯
ಬಗೆಮೀಱಿ ಲೋಚನದೊಳೊಗೆವ ಸುಖಜಲ ಮೆಯ್ಯೊ
ಳೊಗೆವ ಪುಳಕಂ ಕಯ್ಯೊಳೊಗೆವ ಕಂಪನ ನುಡಿಯೊ
ಳೊಗೆವ ತೊದಳಮಳಕದಪಿನೊಳೊಗೆವ ಬೆಮರು ಕಂಠದೊಳೊಗೆವ ಹೊಸಗದ್ಗದ
ಮಿಗೆ ಮೊಗದೊಳೊಗೆವ ನಸುನಗೆ ಘನಮನೋಮತಿಯೊ
ಳೊಗೆವ ಪರವಶವೆರಸಿ ಮೆಱೆವ ಭೂರಮಣನಂ
ಮೊಗವೆತ್ತಿ ಕುಳ್ಳಿರಿಸಿ ಮೆಯ್ದಡವಿ ಬೋಳೈಸಿ ಮುನಿನಾಥನಿಂತೆಂದನು         ೭೦
ನೀನೆತ್ತಲೀ ವಿಪಿನವೆತ್ತಲೀ ಬನಕೆ ನೀ
ನೇನು ಕಾರಣ ಬಂದೆಯೆಲೆ ಮಗನೆ ಹೇಳೆನಲು
ಭೂನಾಥನೆಂದ ಖಗಮೃಗದ ಕಾಟಕ್ಕೆ ಸೈರಿಸಲಾಱದವನೀಜನಂ
ಹಾನಿವೆತ್ತೊಱಲಿ ಮೊಱೆಯಿಡೆ ಕೇಳ್ದು ಬೇಂಟೆಯ ಸು
ಮಾನಕ್ಕೆ ಬಂದೆನೆಂದೆನೆ ತ್ರಿಕಾಲೋಚಿತ
ಜ್ಞಾನಿ ಮುನಿಯಱಿದನರಸನ ಮೇಲೆ ಕೌಶಿಕನ ಕಾಟವಡಿಯಿಟ್ಟನುವನು        ೭೧
ವಿಷಮವಿಶ್ವಾಮಿತ್ರಮುನಿ ಮುನಿದು ತಪ್ಪ ಸಾ
ಧಿಸಿದಪ್ಪನಱಿದಿರೆಂದಱುಪಬೇಕಱುಪಿದಡೆ
ಪಿಸುಣತ್ವವಱಿಪದಿರ್ದಡೆ ನೃಪನ ಕೇಡ ನಾನೋತುಪೇಕ್ಷಿಸಿದಾತನು
ಗಸಣಿಯಾಯ್ತೇಗೆಯ್ವೆನೆಂದು ಮನದೊಳಗೆ ಚಿಂ
ತಿಸಿ ಮನೆಗೆ ಬಂದ ಶಿಷ್ಯನನು ಬೋಧಿಸಲು ಕುಂ
ದೆಸೆಯದಿರದಿದ ಪೇಳದಂತೆ ಪೇಳ್ದೆನೆಂದು ನೆನೆದನಾ ಮುನಿನಾಥನು೭೨
ಎನ್ನನೊಲುವೊಡೆ ಕುಲಾಚಾರಮಂ ಬಿಡದಿರ್ಪ
ಡುನ್ನತಿಕೆ ಬೇಹಡುತ್ತಮಕೀರ್ತಿ ಕೆಡದಿಹಡೆ
ನನ್ನಿಯುಳಿವೊಡೆ ಮಗನೆ ಹೋಗದಿರು ಮಱೆದು ವಿಶ್ವಾಮಿತ್ರನಾಶ್ರಮಕ್ಕೆ
ಗನ್ನದಿಂ ಮಱಹಿಕ್ಕಿ ಕೊಂಡೊಯ್ದು ಬಳಿಕ ಮುನಿ
ಬನ್ನಬಡಿಸಿಯೆ ಕಾಡಿದಪನಱಿದಿರೆಂದು ಪೇ
ಳ್ದಿನ್ನೊಂದು ಚೋದ್ಯಮಂ ನೋಡು ಬಾಯೆಂದು ತಂದನು ವಿರೂಪಾಕ್ಷನೆಡೆಗೆ           ೭೩
ಧರಣಿಪತಿ ಗುರುವಸಿಷ್ಠಂಗೆ ಕೈಗೊಟ್ಟು ಬರೆ
ಸುರುಚಿರಮಹಾತುಂಗಭದ್ರೆಯೊಳಗುಳ್ಳ ಭಾ
ಸುರತೀರ್ಥಮಂ ತೋಱಲದಱೊಳು ಸ್ನಾನ ತರ್ಪಣ ಪಿಂಡ ಪಿತೃಕೃತ್ಯಮಂ
ಪಿರಿದು ಸಂತೋಷದಿಂ ಮಾಡುತಿರಲಾಪುರವ
ವಿರಚಿಸಿ ಮಹಾಗುಡಿಯ ತೋರಣವನೆತ್ತಿ ವಿ
ಪ್ರರು ವಿರೂಪಾಕ್ಷಪ್ರಸಾದಂ ಕೊಟ್ಟು ಹರಸಿದರು ಮಂಗಳರವದೊಳು         ೭೪
ಅತ್ರಿ ಭಾರದ್ವಾಜಗಸ್ತ್ಯಮುನಿ ಸನ್ನಿಭರು
ಮಿತ್ರಪ್ರಕಾಶರುನ್ನತ ಶೈವತೇಜರೀ
ಕ್ಷೇತ್ರದವರೇಯೆಂದಡಹುದು ನಿನ್ನಯ ಕುಲದ ಮೊದಲ ಭಾಸ್ಕರದರ್ತಿಯಿಂ
ಧಾತ್ರಿಯೊಳು ರಾಜಕುಲವೆರಸಲು ಪವಿತ್ರರೀ
ಕ್ಷೇತ್ರತ್ರಯಾವಾಸವಾಸಿಗಳೆನಲು ಕೇಳ್ದು
ಪಾತ್ರರಹರೇನು ಮಾಡುವರೆನುತ್ತುತ್ಸವಿಸಿ ಬಂದು ಪುರಮಂ ಪೊಕ್ಕನು       ೭೫
ನಿನ್ನಯ ಮನೋರಥವನೇನ ಹವಣಿಸಬಹುದು
ಹನ್ನೊಂದು ತೀರ್ಥವೀ ಮನ್ಮಥಸರೋವರದೊ
ಳುನ್ನತ ಮಹಾಸ್ಕಾಂದಪೌರಾಣ ಪ್ರೋಕ್ತ ಕಾಶಿಯೊಳು ಮಣಿಕರ್ಣಿಕೆಯೊಳು
ಧನ್ಯರಹರಿಲ್ಲಿಯವಗಾಹನಂ ರುದ್ರಪದ
ಸನ್ನಿಧಿಯ ಪಿಂಡ ಗಯೆಗಧಿಕವೆನೆ ಮೂಡಗಿರಿ
ಯನ್ನಡರಿ ನಡೆಯುತ್ತ ತೋಱಿದಂ ವಾಸಿಷ್ಠಮುನಿ ಸರ್ವತೀರ್ಥಗಳನು       ೭೬
ಹರಿವಿರಿಂಚಿಗಳು ಇಂದ್ರಾದಿ ದಿಕ್ಪಾಲರೀ
ಗಿರಿಯಲ್ಲಿ ತಪವಿರ್ದರಾ ಹೆಸರ ಲಿಂಗವಾ
ಸರಸಿಗಳು ಸುರನದಿಯು ತಾನೊಲಿದು ನೆಲಸಿದೆಡೆ ಪಾತಾಳಗಂಗೆಯೆಂದು
ಸುರಕುಲಂ ಮುನಿಕುಲಂ ಪಂಚಭೂತಂಗಳಿಂ
ಖರಕರಂ ಹಿಮಕರಂ ಯಜಮಾನವೆರಸಿ ಶಂ
ಬರಹರನನುರುಪಿದೆಡೆಯಂ ತೋಱಿ ನಮಿಸೆ ಪಂಪಾಬಿಕೆಯ ಕಾಣಿಸಿದನು     ೭೭
ವಂದನೆಯ ಮಾಡಿಯೀ ಮೂರ್ತಿ ಮಹಿಷಾಸುರನ
ಕೊಂದಂದವೆನಲು ಮಾರ್ಕಂಡೆಯ ಪುರಾಣದೊಳ
ಗೆಂದುದೀ ರುದ್ರಶಕ್ತಿಯ ಶಿರಸ್ಸೆನಲು ಪಾರ್ವತಿಯರಭಿಧಾನದಿಂ
ನಿಂದಳೀಯೆಡೆಯಲ್ಲಿ ಕಾಶಿಯ ವಿಶಾಲಾಕ್ಷಿ
ಯೆಂದು ಕಂಚಿಯಲಿ ಕಾಮಾಕ್ಷಿಯೆಂದೆಂಬ ಪೆಸ
ರಿಂದಲಂಬಿಕೆಯೆಂದು ಪೇಳೆ ನಮಿಸಲು ವಿರೂಪಾಕ್ಷನಂ ಕಾಣಿಸಿದನು೭೮
ತ್ರಾಹಿ ಮಾಂ ಜಗದುದಯರಕ್ಷ ಶಿಕ್ಷಾಧ್ಯಕ್ಷ
ತ್ರಾಹಿ ಮಾಂ ಶರಣಜನದಘಜ್ವಲಿತ ಭಾಳಾಕ್ಷ
ತ್ರಾಹಿ ಮಾಂ ಸಕಲ ಧರ್ಮಾಕಾರಮಯವೆನಿಪ ಪುಂಗವೇಂದ್ರಾಕ್ಷಪಕ್ಷ
ತ್ರಾಹಿ ಮಾಂ ಸುರಪಶಿಖಿ ಮರುತ ವಂದಿತ ಯಕ್ಷ
ತ್ರಾಹಿ ಮಾಂ ಭಕ್ತ ಕುಲವಾಂಛಿತದ ಸುರವೃಕ್ಷ
ತ್ರಾಹಿ ಮಾಂ ಶ್ರೀ ಗುರುವಿರೂಪಾಕ್ಷ ಶರಣೆನುತ್ತೆಱಗಿದಂ ಭೂನಾಥನು         ೭೯
ನೋಡಿ ಪರಮಾನಂದ ಮೂಡಿ ಸಂತಸದೊಳೋ
ಲಾಡಿ ಪುಳಕಸ್ವೇದ ತೊದಳು ಕಂಪನ ಮಱವೆ
ಗೂಡಿ ಮನದೊಳು ತನುವಿನೆಚ್ಚಱಿಂದುಬ್ಬಿ ಹಾರೈಸಿ ಹರುಷದ ಸುಖದಲಿ
ಹಾಡಿ ನಾನಾ ಸ್ನಪನ ಯಕ್ಷಕರ್ದಮ ಪುಷ್ಪ
ಗಾಡಿವಡೆಯಲು ಮಹಾರುದ್ರಾಭಿಷೇಚನದ
ಜೋಡಿಯಿಂ ಪಂಪಾಂಬಿಕಾಪತಿಯ ಪೂಜೆ ಮಾಡಿದ ಹರಿಶ್ಚಂದ್ರನೃಪನು      ೮೦
ಧೂಪಾರತಿಯ ಸಕಲವಾದ್ಯರವದೊಳು ಮಾಡಿ
ದಾಪೊತ್ತು ಸುರುಚಿರಸುಧಾನಿವೇದ್ಯವನಿತ್ತು
ಕಾಪಾಲಿಗೆಸೆವ ಕರ್ಪುರ ವೀಳೆಯಂಗೊಟ್ಟು ರತ್ನದಾರತಿಯನೆತ್ತಿ
ಶ್ರೀ ಪಾರ್ವತೀಪತಿಗೆ ಪ್ರೀತ್ಯರ್ಥವಾಗಿಯಾ
ಭೂಪನಲ್ಲಿಯ ದ್ವಿಜರ ಕರೆದಿಷ್ಟತುಷ್ಟಿಯಂ
ಬೇಪನಿತನಿತ್ತು ಮತ್ತಂ ಮನಂದಣಿಯದಾ ವಿಪ್ರತತಿಗಿಂತೆಂದನು      ೮೧
ಅಂಗ ವಂಗ ಕಳಿಂಗ ದೇಶಂಗಳೊಳು ನಿಮ್ಮ
ಕಂಗೆ ಸೊಗಸುವ ನಾಡ ಬೇಡಿ ನಾನೀವೆನೆನೆ
ತುಂಗಭದ್ರಾ ತೀರಮಂ ಬಿಟ್ಟು ಭೂಪ ನಾವೆಲ್ಲಿಗಂ ಬಾರೆವೆನಲು
ಗಂಗೆಯಿತ್ತಡಿಯ ಕರದ ಗ್ರಾಮ ವಿರೂಪಾಕ್ಷ
ಲಿಂಗ ಭೋಗಕ್ಕೆಂದು ಧಾರೆಶಾಸನವ ನೃಪ
ಪುಂಗವ ಹರಿಶ್ಚಂದ್ರರಾಯನೊಲಿದಿತ್ತು ವಿಪ್ರರಿಗೆ ಮತ್ತಿಂತೆಂದನು  ೮೨
ಗುರುವಿರೂಪಾಕ್ಷ ಸನ್ನಿಧಿಯೊಳೆನ್ನಂ ನೀವು
ಹರಸುವುದು ಶಿವಪೂಜೆಯಂ ಮಾಡಿಯಘವ ಸಂ
ಹರಿಸುವುದುಯೆಂದವರ್ಗೆ ಕೈಮುಗಿದು ಸುಖದಿಂ ಪ್ರಸಾದ ಪಾದೋದಕವನು
ಧರಿಸಿಯಾಲಿಂಗಕ್ಕೆ ಮತ್ತೆ ಮತ್ತೆಱಗಿಯಾ
ಪರಿತುಷ್ಟನಹ ನೃಪಗೆ ಮಂತ್ರಾಕ್ಷತೆಯನಿತ್ತು
ಖರಕರಕುಲದ ರಾಜ ವನಧಿ ವರ್ಧನ ಸುಧಾಕರನನಾಘೋಷಿಸಿದರು೮೩
ಇಂದಾನು ಕೃತಕೃತ್ಯನಾದೆನೆನ್ನಯ ಜನ್ಮ
ವಿಂದು ಸಾಫಲ್ಯವಾಯ್ತಖಿಳ ಜಗದಳಲುರಿಯ
ನಂದಿಸುವ ಪಾರದಿಯೆ ಸಂಸಾರವಾರುಧಿಯನುತ್ತರಿಪ ಗುರುಪಾದವ
ತಂದು ತೋಱಿತ್ತಲಾ ಶ್ರೀ ಗುರುವಿರೂಪಾಕ್ಷ
ತಂದೆಯಂ ಕಾಣಿಸಿತು ನಾಡಗಾದೆಯ ಬಿಟ್ಟಿ
ಯಿಂದ ಕಟಕವ ಕಂಡೆನೆಂಬುದೆನಗಾಯ್ತೆನುತ್ತೆಱಗಿದಂ ಭೂನಾಥನು  ೮೪
ರಾಘವಾಂಕನ ಸಮಗ್ರ ಕಾವ್ಯ: ಹರಿಶ್ಚಂದ್ರ ಕಾವ್ಯ: ಷಷ್ಠ ಸ್ಥಲಂ
         ಸೂಚನೆ
ಕೂಡಿರ್ದ ಬೇಡರಂ ಕೆಡಹಿದಡೆ ಕೋಪಾಗ್ನಿ
ಮೂಡಿ ಬೆನ್ನಟ್ಟುವ ಹರಿಶ್ಚಂದ್ರನೃಪನ ಕೊಂ
ಡೋಡಿ ಬಂದಡಗಿತ್ತು ಕೌಶಿಕನ ಬನದೊಳಗೆ ಮಾಯಾವರಾಹನಂದು
ಗುರುವಸಿಷ್ಠಂಗೆಱಗಿ ನೇಮವಂ ಪಡೆದಖಿಳ
ಗುರುವಿರೂಪಾಕ್ಷಲಿಂಗವನು ಬೀಳ್ಕೊಂಡು ಭಾ
ಸುರವರೂಥವನೇಱಿ ಭೂಪಾಲಮಕರಧ್ವಜಂ ನಡೆಯೆ ತಡೆವೇಂಟೆಗೆ
ಪರಿಕರದ ಪರಿವಾರವನುವಾಗಿ ವಿಪಿನದೊಳು
ಹರೆದು ನಡೆಯಲ್ಕತ್ತಲಿತ್ತ ಕೌಶಿಕಮುನೀ
ಶ್ವರನೊಂದು ಮಾಯಾವರಾಹನಂ ಮಾಡಿ ಕಳುಹಿದನು ಭೂರಮಣನೆಡೆಗೆ   ೧
ಇಳೆಯೊಡೆಯನಿಂ ಮುಂದೆ ಹರಿದು ಮೃಗದಿಕ್ಕೆಯಂ
ತಿಳಿವ ಹಜ್ಜೆಯನಱಿವ ಬಲೆಯ ಹಸರಿಸುವ ಸೊ
ಪ್ಪುಳನಾಲಿಸುವ ಕುತ್ತುಱಂ ಶೋಧಿಸುವ ಸನ್ನೆಗೆಯ್ವ ಸರುಹಂ ಕಟ್ಟುವ
ಹೊಳೆಯ ಮೇಯಿಸುವ ತೋಹಂ ಬಿಗಿವ ಕುಳಿಕಪ್ಪ
ನಿಳಿವ ಬೇಗೆಯನಿಡುವ ಬೆಳ್ಳಾರ ಬಿಡುವ ಭುಜ
ಬಲಪುಳಿಂದಿರು ಕಂಡರದೊಂದು ಸೊಕ್ಕಿದೆಕ್ಕಲನ ನಡುನಾಳಲೊಳಗೆ            ೨

ಮಿಗೆ ಸತ್ಯಮಂ ಬಿಟ್ಟು ಕೆಡದಿರವನೀಶ ಕೈಮುಗಿದು ಬೇಡಿದೆನೆಂದಳು          ೫೭
ಏನನಂಗನೆ ನುಡಿದಳೇನನಾಲಿಸಿದೆನಿದ
ಕೇನು ಮಱುಮಾತಿನ್ನು ಮೇಲೆ ಮಾಡುವುದೇನು
ತಾನಾದೆನೆಲ್ಲಿಂದ ಬಂದೆನೆನ್ನೊಡನಿರ್ದರಾರು ನೆಲೆಯಾವುದೆಂದು
ಏನುಮಂ ಕಾಣದೋರಂತೆ ಮರವಟ್ಟು ದು
ಮ್ಮಾನವೊಡಲಂ ತೀವಿ ತುಳುಕಾಡುತಿರಲು ರಿಪು
ಭೂನಾಥ ಶರಧಿವಡಬಾನಲಂ ಮಱೆದು ಚಿಂತಾಚಿತ್ರನಿರುತಿರ್ದನು  ೫೮
ಬಿಡೆ ತಪೋವನವ ಕಾಣುತ್ತ ಕಡೆಗಣಿಸಿ ಹೋ
ದಡೆ ಕೇಳ್ದು ಮುನಿ ಮುನಿವನಲ್ಲದಿಂದಿನ ಹಗಲ
ಕಡೆತನಕ ನೋಡಿದೆವು ಕೌಶಿಕಮುನೀಶ್ವರಂಗರಸ ವಂದಿಸಿದನೆಂದು
ನುಡಿದು ನಡೆಗೊಂಬವೇಳೇಳೆಂದು ಮಂತ್ರಿ ತ
ನ್ನೊಡೆಯಂಗೆ ಬುದ್ಧಿವೇಳ್ದೆಬ್ಬಿಸುತ್ತಿರಲಿತ್ತ
ಪೊಡವೀಶನಂ ತಂದ ಹಂದಿ ಹರಿಯಿತ್ತು ಕೌಶಿಕನನುಷ್ಠಾನದೆಡೆಗೆ    ೫೯
ನಿಡುಸರದೊಳಿಳಿವುಸುರು ಹೊಯ್ವಳ್ಳೆ ಡೆಂಡೆಣಿಸು
ವಡಿ ಹನಿವ ಬೆಮರು ಮಱುಮೊನೆಗಂಡ ಬಾಣಂಗ
ಳೆಡೆಯಿಂದ ಸುರಿವ ಬಿಸಿನೆತ್ತರೇಱುಗಳ ವೇದನೆಗಾಱದರೆಮುಚ್ಚುವ
ಕಡೆಗಂಗಳರಳ್ವ ನಾಸಾಪುಟಂ ಬಲಿದ ನೊರೆ
ವಿಡಿದ ಕಟವಾಯ್ ಕುಸಿದ ತಲೆ ಸುಗಿದ ದರ್ಪ ಹುರಿ
ಯೊಡೆದ ರೋಮಂ ತೂಗಿ ತೊನೆದು ಮೆಯ್ಮಱೆವ ಹಂದಿಯನು ಕೌಶಿಕ ಕಂಡನು        ೬೦
ರಾಘವಾಂಕನ ಸಮಗ್ರ ಕಾವ್ಯ: ಹರಿಶ್ಚಂದ್ರ ಕಾವ್ಯ: ಸಪ್ತಮ ಸ್ಥಲಂ
         ಸೂಚನೆ
ಭೂಪ ಸತ್ಕುಲದೀಪನೊಡನೆ ವಿಶ್ವಾಮಿತ್ರ
ಪಾಪಿ ಕೋಪಿಸಿ ಹೊಲತಿಯರನು ಪುಟ್ಟಿಸಿ ಕಳುಹ
ಭಾಪು ಸ್ಥಿರಂಜೀವ ಸತ್ತಿಗೆಯನೀಯಲ್ಲದಡೆ ಗಂಡನಾಗೆಂದರು
ಹಂದಿಯಂ ಕಾಣುಹ ತಡಂ ಕೋಪಗಿಚ್ಚು ಭುಗಿ
ಲೆಂದು ಜಪ ಜಾಱಿ ತಪ ತಗ್ಗಿ ಮತಿ ಗತವಾಗಿ
ಸಂದಯೋಗಂ ಹಿಂಗಿ ದಯೆ ದಾಟಿ ನೀತಿ ಬೀತಾನಂದಱತು ಹೋಗಿ
ಹಿಂದ ನೆನೆದುರಿದೆದ್ದು ಸಿಕ್ಕಿದನಲಾ ಭೂಪ
ನಿಂದು ನಾನಾಯ್ತು ತಾನಾಯ್ತು ಕೆಡಿಸದೆ ಮಾಣೆ
ನೆಂದು ಗರ್ಜಿಸುವ ಕೌಶಿಕನ ಹೂಂಕಾರದಿಂದೊಗೆದರಿಬ್ಬರು ಸತಿಯರು         ೧
ಮುನಿಗೆ ಹೊಲೆಯಾವುದತಿಕೋಪ ಬದ್ಧದ್ವೇಷ
ವನಿಮಿತ್ತವೈರವದಱಿಂದ ಹುಟ್ಟಿದರಾಗಿ
ವನಿತೆಯರು ಕಡೆಗೆ ಹೊಲತಿಯರಾಗಿ ಕೆಲಸಾರಿ ನಿಂದು ಬೆಸನಾವುದೆನಲು
ಜನಪತಿ ಹರಿಶ್ಚಂದ್ರ ಬಂದು ನಮ್ಮಯ ತಪೋ
ವನದೊಳೈದನೆ ಹೋಗಿ ಸರ್ವಬುದ್ಧಿಗಳೊಳಾ
ತನ ಮರುಳುಮಾಡುತಿರಿ ಹೋಗಿಯೆಂದಟ್ಟಿದಂ ದುರ್ಮಂತ್ರಬಲವಂತನು    ೨
ಹೊಸಕುಟಿಲಕುಂತಲದ ಚಂಚಲಾಕ್ಷಿಗಳ ಕ
ರ್ಕಶಕುಚದ ಶಿಥಿಲಮಧ್ಯದ ಲಘುಶ್ವಾಸದ
ತ್ಯಸಮರಾಗಾಧರದ ಗೂಢನಾಭಿಯ ಮೀಱಿ ಕೊಬ್ಬಿದ ನಿತಂಬಯುಗದ
ಅಸದಳದ ಜಡಗತಿಯ ಬೆಳುನಗೆಯ ವಕ್ರವಾ
ಕ್ಯಸಮೂಹದವಗುಣಂಗಳ ಸಂಗದಿಂ ಕುಲಂ
ಹಸಗೆಟ್ಟನಾಮಿಕೆಯರಾದರಲ್ಲದೆ ಸಂಗವಾರ ಕುಲಮಂ ಕೆಡಿಸದು  ೩
ಸಂದ ಕಾರಿರುಳ ಕನ್ನೆಯರು ಹಗಲಂ ನೋಡ
ಲೆಂದು ಬಂದರೊ ಸುರಾಸುರರಬುದಿಯಂ ಮಥಿಸು
ವಂದು ಹೊಸವಿಷದ ಹೊಗೆಯೊಯ್ದು ಕಗ್ಗನೆ ಕಂದಿ ಜಲದೇವಿಯರು ಮನದಲಿ
ನೊಂದು ಮಾನಿಸರಾದರೋ ಕಮಲಜಂ ನೀಲ
ದಿಂದ ಮಾಡಿದ ಸಾಲಭಂಜಿಕೆಗಳೊದವಿ ಜೀ
ವಂದಳೆದವೋ ಎನಿಪ್ಪಂದದಿಂ ಬಂದರಂಗನೆಯರವನೀಶನೆಡೆಗೆ       ೪
ಮಾಯದಬಲೆಯರು ಕಾಣುತ್ತ ಮಝ ಭಾಪಧಟ
ರಾಯ ರಾಯಝಳಪ್ಪ ರಾಯ ದಳವುಳಕಾಱ
ರಾಯ ಕಂಟಕರಾಯ ರಾಯಜಗಜಟ್ಟಿ ರಾಯದಲ್ಲಣ ರಾಯಕೋಳಾಹಳ
ರಾಯಭುಜಬಲಭೀಮ ರಾಯಮರ್ದನರಾಯ
ಜೀಯ ಸ್ಥಿರಂಜೀವಯೆಂದು ಕೀರ್ತಿಸಿ ಗಾಣ
ನಾಯಕಿಯರಂದು ದಂಡಿಗೆವಿಡಿದು ಪೊಡಮಟ್ಟು ಹಾಡಲುದ್ಯೋಗಿಸಿದರು  ೫
ಗತಿ ಗಮಕ ಗಹಗಹಿಕೆ ತಿರುಪು ಚಾಳೆಯ ಕೊಂಕು
ಜತಿ ಜೋಕೆ ಮಾರ್ಗವಣೆ ವಹಣಿ ತರಹರಿಕೆ ಕಂ
ಪಿತ ಹೊಂಪು ಬಾಗು ಡೊಕ್ಕರವಿವರ ಕಾಳಾಸ ಕಮ್ಮವಣೆ ಲೋಲಂಗಿತ
ನುತಶುದ್ಧಸಾಳಂಗಸಂಕೀರ್ಣಮಂ ಯಥೋ
ಚಿತ ತಾರಮಧುರ ಮಂದ್ರಂಗಳಿಂ ಹಾಡಿ ಭೂ
ಪತಿಯ ದುಗುಡವನು ತೊಳೆದರು ರಾಗರಸಲಹರಿಯಿಂದನಾಮಿಕ ಸತಿಯರು ೬
ಎಕ್ಕಲನ ಬಳಿವಿಡಿದು ಸುತ್ತಿದಾಸಱನು ಮುನಿ
ರಕ್ಕಸನ ಬನಕೆ ಬಂದಂಜಿಕೆಯನೆರಡನೆಯ
ಮುಕ್ಕಣ್ಣನೆನಿಪ ಗುರುವಾಜ್ಞೆಗೆಟ್ಟಳಲನಲ್ಲದೆ ಕನಸ ಕಂಡ ಭಯವ
ಮಿಕ್ಕು ಮಱೆವಂತಡಸಿ ಕವಿವ ಗತಿಗಳ ಸೊಗಸ
ನಕ್ಕಿಸದೆ ಸಮಯ ಸಮಯದ ಪಸಾಯಕ್ಕೆ ಮನ
ವುಕ್ಕಿ ಸರ್ವಾಭರಣಮಂ ಗಾಣರಾಣಿಯರಿಗಿತ್ತನು ಹರಿಶ್ಚಂದ್ರನು    ೭
ಬಡತನದ ಹೊತ್ತಾನೆ ದೊರಕಿ ಫಲವೇನು ನೀ
ರಡಸಿರ್ದ ಹೊತ್ತಾಜ್ಯ ದೊರಕಿ ಫಲವೇನು ರುಜೆ
ಯಡಸಿ ಕೆಡೆದಿಹ ಹೊತ್ತು ರಂಭೆ ದೊರಕೊಂಡಲ್ಲಿ ಫಲವೇನು ಸಾವ ಹೊತ್ತು
ಪೊಡವಿಯೊಡೆತನ ದೊರಕಿ ಫಲವೇನು ಕಡುವಿಸಿಲು
ಹೊಡೆದು ಬೆಂಡಾಗಿ ಬೀಳ್ವವಗೆ ನೀನೊಲಿದು ಮಣಿ
ದೊಡಿಗೆಗಳನಿತ್ತು ಫಲವೇನು ಭೂನಾಥ ಹೇಳೆನುತ ಮತ್ತಿಂತೆಂದರು            ೮
ಕಡಲೊಳಾಳ್ವಂಗೆ ತೆಪ್ಪವನು ದಾರಿದ್ರಂಗೆ
ಕಡವರವನತಿರೋಗಿಗಮೃತಮಂ ಕೊಟ್ಟಡವ
ರಡಿಗಡಿಗದಾವ ಹರುಷವನೆಯ್ದುತಿಪ್ಪರವರಂ ಪೋಲ್ವರೀ ಪೊತ್ತಿನ
ಸುಡುಸುಡನೆ ಸುಡುವ ಬಿಱುಬಿಸಿಲ ಸೆಕೆಯುಸುರ ಬಿಸಿ
ಹೊಡೆದುದುರಿಹೊತ್ತಿ ಬಾಯ್ಬತ್ತಿ ಡಗೆ ಸುತ್ತಿ ಸಾ
ವಡಸುತಿದೆ ನಿನ್ನ ಮುತ್ತಿನ  ಸತ್ತಿಗೆಯನಿತ್ತು ಸಲಹು ಭೂಭುಜಯೆಂದರು     ೯
ರವಿಕುಲದ ಪೀಳಿಗೆಯೊಳೊಗೆದ ರಾಯರ್ಗೆ ಪ
ಟ್ಟವ ಕಟ್ಟುವಂದಿದಿಲ್ಲದೊಡರಸುತನ ಸಲ್ಲ
ದವನಿಯೊಳು ಯುದ್ಧರಂಗದೊಳಿದಂ ಕಂಡ ಹಗೆಗಳು ನಿಲ್ಲರಿದಱ ಕೆಳಗೆ
ಕವಿದ ನೆಳಲೊಳಗಾವನಿರ್ದನಾತಂಗೆ ತಾಂ
ತವಿಲೆಡರು ಬಡತನ ನಿರೋಧವಪಕೀರ್ತಿಪರಿ
ಭವಭಯಂ ಹರೆವುದಿದನಱಿದಱಿದು ಸತ್ತಿಗೆಯ ಕೊಡಬಹುದೆ ಹೇಳೆಂದನು  ೧೦
ಕೊಡಬಾರದೊಡೆವೆಯಂ ಕೊಡುವುದರಿದೈಸೆ ಕೊಡು
ವೊಡವೆಗಳನಾರಾದಡಂ ಕೊಡರೆ ಹೇಳೆನಲು
ಬಿಡೆಬೇಡುವರ ಬಾಯಿ ಹಱಿವುದೇ ಬೇಡಿದುದನೀವ ದೊರೆಯಾವನೆನಲು
ಕೊಡರೆ ಮುನ್ನಿನ ಬಲಿ ದಧೀಚಿ ಶಿಬಿಗಳು ಬೇಡಿ
ದೊಡವೆಗಳನೆನಲದೇಂ ತ್ಯಾಗವೇ ದಾನಗುಣ
ವಿಡಿದೈಸಲೇ ಕೊಟ್ಟರೆನಲೊಂದು ದಾನವೆ ನೀನಿದಂ ಕೊಡಲೆಂದರು            ೧೧
ಪಾಡಿ ಮೆಚ್ಚಿಸಿದ ಕತದಿಂ ತ್ಯಾಗವಾಸತ್ತು
ಬೇಡಿದುದಱಿಂ ದಾನ ಹವಣಿನ ಪದಸ್ಥಿಕೆಯ
ಜೋಡಿಯುಂಟದಱೊಳುಪಕಾರ ಕೌಶಿಕನ ಹೆಸರಿಂಗಿತ್ತಡಾರಾಧನೆ
ಗಾಡಿಕಾತಿಯರಾಗಿ ವಿಟಲಕ್ಷಣಂ ಮನದ
ಪಾಡಱಿಯಲೆಂದೆವದಱಿಂ ಸಲುಗೆ ಶಂಕಿಸದೆ
ನೀಡಿದೊಡೆ ಕೀರ್ತಿ ಕರುಣಿಸಿ ಕೊಡಲುಪುಣ್ಯವೀ ಸತ್ತಿಗೆಯೊಳಹುದೆಂದರು     ೧೨
ಅನುನಯದೊಳೆಲ್ಲಮಂ ಕೊಡಬಹುದು ಬಿಡಬಹುದು
ಜನನಿಯಂ ಜನಕನಂ ನಲ್ಲಳಂ ದೈವಮಂ
ಮನವಾಱೆ ನಂಬಿ ನಚ್ಚಿರ್ದ ಪರಿವಾರಮಂ ಕೊಡುವ ಬಿಡುವತಿಕಲಿಗಳು
ಜನರೊಳಗೆ ಜನಿಸರೆಂದೆನಲು ನೀನೀಗ ಪೇ
ಳ್ದನಿತಱೊಳು ಬೇಡಿದಡೆ ಕೊಡಬೇಡ ಕೊಡೆಯನೀ
ಯೆನೆ ಲೋಭವೇಕರಸಯೆನಲಿದಲ್ಲದೆ ಬೇಱಿಮಾತೆಪಿತರಿಲ್ಲೆಂದನು          ೧೩
ಲೋಗರಿಗೆ ಕೊಡಬಾರದಾಗಿ ಸತಿ ವಂಶಗತ
ವಾಗಿ ಬಂದುಱಿಂದ ತಂದೆ ಪಟ್ಟವ ಕಟ್ಟು
ವಾಗಲರ್ಚಿಸಿಕೊಂಬುದಾಗೆ ದೈವಂ ನೆಳಲ ತಂಪನೊಸೆದೀವುದಾಗಿ
ಸಾಗಿಸುವ ತಾಯ್ ಧುರದೊಳರಿಗಳಂ ನಡುಗಿಸುವು
ದಾಗಿ ಚತುರಂಗಬಲವೆನಿಸಿತೀ ಛತ್ರವೆಂ
ಬಾಗಳಿದನಱಿದಱಿದು ಬೇಡುವರನತಿಮರುಳರೆನ್ನರೇ ಮೂಜಗದೊಳು      ೧೪
ಇಳೆಯೊಳಗೆ ಹೆಸರುಳ್ಳ ದಾನಿಯೆಂಬುದನು ಕೇ
ಳ್ದೆಳಸಿ ಕಟ್ಟಾಸೆವಟ್ಟೆಯ್ತಂದು ಬೇಡಿ ನಿ
ಷ್ಫಲವಾಗದಂತೆ ನಾವತಿಮಱುಗದಂತಳಲದಂತೆ ಬಿಸುಸುಯ್ಯದಂತೆ
ತಿಳಿದು ನೀನೆಮಗೆ ವಲ್ಲಭನಾಗಿ ಚಿತ್ತದು
ಮ್ಮಳಿಕೆಯಂ ಕಳೆ ಹರಿಶ್ಚಂದ್ರಭೂನಾಥಯೆಂ
ದಳವಳಿದು ಬಾಯ್ವಿಟ್ಟು ಕೈಮುಗಿದು ನುಡಿದರೊಲವಿಂದನಾಮಿಕ ಸತಿಯರು          ೧೫
ಲಲಿತವಸುಮತಿ ಹುಟ್ಟುವಂದು ಹುಟ್ಟಿದ ಸೂರ್ಯ
ಕುಲದ ರಾಯರ್ಗೆ ವಂಶದೊಳು ಕೀರ್ತಿಯೊಳು ಭುಜ

ಮದದ ಮಸಕವನೊಕ್ಕು ಲೋಭಮಂ ತೊಱೆದೊಡಂ
ತುದಿಗೆ ರಾಜ್ಯಾಂತರಂ ನರಕವೆಂಬುದು ತಪ್ಪದರಸುಗಳಿಗಿದು ನಿಶ್ಚಯಂ

ವದನೆಯರ ಸಂಗದಿಂದೀಗಳೊದಗುವ ಸೌಖ್ಯ
ದೊದವನನುಭವಿಸು ತುಂಬಿರ್ದ ಬಂಡಿಗೆ ಮೊಱಂ ದಿಮ್ಮಿತೇ ಹೇಳೆಂದನು     ೨೬
ಧರೆಯನವರಿವರೆನ್ನದಾದಿ ತೊಡಗಾಳ್ವ ಭೂ
ವರಜಾತಿಗೆಲ್ಲಂ ಸಮಂತು ರಾಜ್ಯಾಂತರಂ
ನರಕವಾ ದೇಶವೆನಿಸಿರ್ಪಡದನೊಲ್ಲೆನೆಂದೆನ್ನೆ ನಾನೆನ್ನಿಚ್ಚೆಯಿಂ
ದುರುಳತನದಿಂ ನಡೆದಸತ್ಯಮಂ ನುಡಿದು ಹೊಲೆ
ಯರ ಸಂಗಮಂ ಮಾಡಿ ನಿಷ್ಕಾರಣಂ ಘೋರ
ನರಕಾಳಿಯೊಳು ಬಿದ್ದು ಹೊರಳುವವನಲ್ಲ ಮುನಿನಾಥ ಚಿತ್ರೈಸೆಂದನು      ೨೭
ಹರನನರ್ಚಿಸು ದಾನ ಧರ್ಮವಂ ಮಾಡು ಭೂ
ಸುರರ ಮನ್ನಿಸು ದೇಶಮಂ ನೋಡಿ ಪಾಲಿಸ
ಧ್ವರರಕ್ಷೆಗೆಯ್ಯಾಹಾರಂಗಳಂ ಬಿಡು ಮುನೀಶ್ವರರನಾರಾಧಿಸು
ಧರೆಯೊಳಗನಾಥರಂ ಸಲಹು ದುಷ್ಟರನು ಪರಿ
ಹರಿಸು ಸತ್ಯಂಗೆಡದಿರುತ್ತಮಕುಲಾಚಾರ
ವೆರಸಿ ನಡೆಯೆಂದೆನ್ನದೀ ಹೊಲತಿಯರ ಕೂಡಿ ನಡೆಯೆಂಬರೇ ಮುನಿಗಳು     ೨೮

ದಡೆ ಭಸಿತಧರನೆನಲು ರುದ್ರನಂ ಬೈದವನೆ ಮುನಿಪ ಹೊಲೆಗೆಱೆಯ ಜಲದ
ನಡುವೆ ಬಿಂಬಿಸುವ ರವಿ ಹೊಲೆಯನೇ ಕಮಲಭವ
ನೊಡನೆ ಹುರುಡಿಸಿ ಬೇಱೆ ಸರ್ವಜೀವರ ಮಾಡು
ವೆಡೆಯೊಳಾ ಜೀವರೊಳಗಾದವನೆ ನಿಮ್ಮ ಹವಣಱಿಯದಾಡಿದಿರೆಂದನು      ೨೯

ಶ್ವರ ನೋಡಿ ಹೇಳೆನಲು ನಿನಗೆ ಕೈಮುಗಿದೆನ್ನ
ಹಿರಿಯತನಕಾದ ಕುಂದಾಗಲಿ ಇದೊಂದು ತೇಜಮಂ ಕೊಡಬೇಕೆಂದನು         ೩೧
ಎಡೆವಿಡದೆ ಬೇಡಿ ಕಾಡುವಿರಾದಡಿನ್ನು ಕೇಳ್
ಕಡೆಗೆನ್ನ ಸರ್ವರಾಜ್ಯವನಾದಡಂ ನಿಮಗೆ

ದಿನಿಯೊಳೆಲ್ಲಂ ಸಾಱಿ ನಮ್ಮಯ ತಪೋವನದೊಳೈದೆ ಗುಡಿತೋರಣವನು
ವಿನಯದಿಂ ಕಟ್ಟಿ ಕೊಟ್ಟಾತನಂ ಮೆಱೆಯದಡೆ
ಜನ ನಗುವುದೆಂದು ಚಾರರನಟ್ಟುತಿಹ ಕೌಶಿ
ಕನ ಬಲಾತ್ಕಾರಕ್ಕೆ ಬೆಱಗಾದನವನೀಶನಂದು ಮೂಗಿನ ಬೆರಳೊಳು೩೩
ಸುತ್ತಿ ಜಗದೊಳು ಹರಿದು ಸಾಱುವಂತಾಗಿ ನಾ

ಚಿತ್ತದಲಿ ನೋಯಬೇಡೆನೆ ಮೊದಲು ತೊಡಗಿ ನಾ
ನಿತ್ತುದೇಯಿಲ್ಲೆನೆ ಸಮಸ್ತ ಮುನಿಜನದ ನಡು

ಕಡೆಗೆನ್ನ ಸರ್ವರಾಜ್ಯವನಾದೊಡಂ ನಿಮಗೆ
ಕೊಡಹಡೆವೆನೈಸಲ್ಲದೀ ಕೆಟ್ಟತೇಜಮಂ
ಕೊಡೆನೆನುತಾಕ್ಷೇಪದಿಂ ನಗುತ ನುಡಿದೆನಲ್ಲದೆ ಕೊಟ್ಟುದಿಲ್ಲೆನುತ್ತ
ನುಡಿಯೆ ನೀಂ ನಗುತ ಕೊಟ್ಟಡೆ ನಗುತ ಕೊಂಡೆನೆಂ
ದೊಡೆ ಕೊಂಬುದರಿದಲ್ಲ ಕೊಡೆನೆನಲು ಕೊಟ್ಟುದಂ

ಪ್ಪೀ ಮದದ ಬಲದಿಂ ಬಲಾತ್ಕಾರದಿಂದೆನ್ನ
ಭೂಮಂಡಲದ ಕೊಂಬುದುಚಿತವೇ ಎನಲು ನಿನಗಿನಿತರಸುತನದ ಮೇಲೆ
ಪ್ರೇಮವುಳ್ಳಡೆ ಮಕ್ಕಳಂ ಮದುವೆಯಾಗತಿ
ವ್ಯಾಮೋಹದಿಂದೆ ಬಳುವಳಿಯಾಗಿ ಸಲೆಸರ್ವ
ಸಾಮ್ರಾಜ್ಯಮಂ ಮರಳಿ ಕೊಡುವೆನಮ್ಮುವಡೆಮಾಡೇಳೆಂದನಾ ಮುನಿಪನು  ೩೬
ಈ ರಾಜ್ಯದೊಡೆನೆನ್ನ ದೇಹವೀ ಸತಿಯೀ ಕು
ಮಾರರೊಳಗಾಗಿ ಹೋದಡೆ ಹೋಹುದಲ್ಲದವಿ
ಚಾರದಿಂ ಚಾಂಡಾಲಸತಿಯರಂ ನೆರೆದು ನಿರ್ಮಳವಪ್ಪ ರವಿಕುಲವನು
ನೀರೊಳಗೆ ನೆರಹಲಾಪವನಲ್ಲ ಮನ್ಮನವ
ನಾರೈದು ನೋಡಲಿಂಬಿಲ್ಲ ನುಡಿನುಡಿದು ನಿ
ಷ್ಕಾರಣಂ ಲಘುಮಾಡಬೇಡ ಮುನಿನಾಥ ಕೈಮುಗಿದು ಬೇಡಿದೆನೆಂದನು      ೩೭
ತಳದ ಬೇರಂ ಬಲ್ಲವಂಗೆಲೆಯನಱುಪುವರೆ
ಹೊಲತಿಯರನಪ್ಪಿ ಕುಲಮಂ ಕೆಡಿಸಲಾಱೆನೆಂ
ದೆಲವೊ ಗಳಹುವೆ ನಿನ್ನ ಕುಲದ ಕುಂದಂ ಕೇಱಿ ತೂಱಿ ತೋಱಿಸುವೆನೆನಲು
ಮಲೆತೆನ್ನನೊಲಿದಂತೆ ನಿಂದಿಸಲ್ಕೆನ್ನ ಸ
ತ್ಕುಲದ ಕುಂದಂ ನೋಡ ನಿನಗಲ್ಲ ಮದನಹರ
ಜಲಜಸಂಭವರಗರಿದು ತತ್ತಡೆಲೆ ಮುನಿಪ ಕೇಳೆಂದನು ಹರಿಶ್ಚಂದ್ರನು          ೩೮
ಮುಳಿದು ವಾಸಿಷ್ಠಮುನಿ ಕೊಟ್ಟ ಶಾಪದೊಳು ಕುಲ
ವಳಿದು ರಾಜ್ಯಭ್ರಷ್ಟನಾಗಿ ಚಾಂಡಾಲತ್ವ
ವಳವಟ್ಟು ನಿಮ್ಮಯ್ಯನೆನಿಪ ತ್ರಿಶಂಕುವನು ನಾನಲ್ಲದುದ್ಧರಿಸಿದ
ಬಲವಂತರಾರುಳ್ಳಡುಸಿರೆನಲು ಶಾಪಮಂ
ಕಳೆದೆ ನಾನೆನ್ನಾಜ್ಞೆಯಂ ಮೀಱಿದೆನ್ನ ಮ
ಕ್ಕಳ ಮದುವೆಯಾದ ಹೊಲೆಯಂ ಕಳೆಯಲಾಱೆನೇ ಭೂಪಾಲ ಹೇಳೆಂದನು  ೩೯
ಪಾಪಮಂ ಮಾಡದಧ್ವರವ ತೊಡಗಿದ ಪಾಪ
ಲೇಪವುತ್ತರಿಸಬಂದುದು ನೀವು ಪೇಳ್ವುದಿದ
ಱೋಪಾದಿಯಲ್ಲನಾಮಿಕಸತಿಯರಂ ಕೂಡಿ ಚಾಂಡಾಲನಾಗಿ ಹೋಗು
ಭೂಪಾಲಯೆಂಬುದಿದು ನೀತಿಯೇ ನಾನಿದ
ಕ್ಕಾಪೆನೇ ಎನಲೆನ್ನ ಮಾತ ಮೀಱಿದೆ ನಿನ್ನ
ನೀಪೊತ್ತು ಚಾಂಡಾಲನಂ ಮಾಡದಿನ್ನು ಬಿಟ್ಟೆನೆ ನೋಡು ನೋಡೆಂದನು      ೪೦
ಪೊಡವಿ ಮುನಿವಡೆ ಬಯಲು ಬಡಿವಡುಸಿರೊಡಲನಿಱಿ
ವಡೆ ಕಱೆವ ಮೊಲೆಹಾಲನೀಂಟುವಡೆ ಬಿಡದಡುವ
ಮಡಕೆಯುಂಬಡೆ ಹರಸಿ ರಕ್ಷಿಸುವ ನೀವೆನಗೆ ಶಾಪವೀವಡೆ ಧಟ್ಟಸಿ
ನುಡಿದು ರಕ್ಷಿಸುವರಾರಾ ಮಾತದಂತಿರಲಿ
ಪೊಡವೀಶನನ್ಯಾಯಮಂ ಮಾಡಲೊಲ್ಲೆನೆಂ

ಸಂದ ಶಾಪನು ಜಗದಪಕೀರ್ತಿಯನು ಹೊಱುವೆ
ನೆಂದಾಗಳೇ ಹುಸಿಗೆ ಹೆಡ್ಡೈ ಸುವಾತನ
ಲ್ಲೆಂದಱಿಯಲಾಯ್ತನೃತಪುಟ್ಟದಿನಕುಲಕೆ ಕಲೆ ಮೊಳೆವಂತೆ ಮೊಳೆತೆ ನೀನು
ಇಂದೆನಗೆ ಕೊಟ್ಟ ದಾನದ ಭೂಮಿಗಳುಪುವುದು
ಕುಂದಲ್ಲ ನಿನ್ನ ಮಾತಂ ನಂಬುವೆಮ್ಮದೇ
ಕುಂದು ತಿರಿವರಿಗೇಕೆ ರಾಜ್ಯ ನಿನ್ನನುವ ನೋಡಿದೆವೈಸೆ ಕೇಳೆಂದನು೪೨
ಎನಗೆ ಜಗದಪಕೀರ್ತಿ ಪುಟ್ಟದನೃತಂ ಹೊದ್ದ
ದಿನಕುಲಕೆ ಕುಂದಿಲ್ಲ ನಿನಗೆ ರಾಜ್ಯದ ಮೇಲೆ
ಮನವಿನಿತು ಘನವಾದಡಿದೆಕೋ ಮನಃಪೂರ್ವಕಂ ಕೊಟ್ಟೆನೆಂದು ನುಡಿವ
ಜನಪತಿಯ ಧೈರ್ಯಕ್ಕೆ ಬೆಱಗಾಗಿ ತಲೆದೂಗಿ
ಮುನಿದಡಂ ಮುಟ್ಟಿ ನೋಯಿಸಿದಡಂ ತೆಕ್ಕನೀ

ಇಂತೆನ್ನ ಕಾಟಕ್ಕೆ ಬೇಸತ್ತು ನೀನೊಬ್ಬ
ನೆಂತಕ್ಕೆ ಕೊಟ್ಟೆನೆಂದಡೆ ಬಿಡೆನು ನೃಪ ನಿನ್ನ
ಕಾಂತೆ ಸುತ ಮಂತ್ರಿಗಳ ಮತ ಬೇಹುದವರುಗಳನೊಡಬಡಿಸು ಬೇಗವೆನಲು

ರೆಂತಾದಡಂ ನುಡಿವರವರಿಚ್ಛೆಯೇ ಎನ್ನ
ಸಂತಸದಿಂ ಕೋಯೆಂದಡದಱ ಮಾತಂ ಬಿಟ್ಟು ಧಾರೆಯಂ ತಾ ಎಂದನು       ೪೪

ಡಾಡುತ್ತ ಹಲುಬುತ್ತ ನೋಡುತಿರ್ದುದು ಜನಂ ದೃಷ್ಟಿ ಸೈವೆಱಗಾಗಲು     ೨೩
ಜನನಿ ಹಿಂಗಿದ ಶಿಶುಗೆ ಸಸಿ ಬಿಟ್ಟ ಕುಮುದಕ್ಕೆ
ದಿನನಾಥನುಳಿದ ಕಮಲಕ್ಕೆ ನೆಱೆ ಸಿರಿ ಸವೆದ
ಮನೆಗೆ ಜೀವಂ ತೊಲಗಿದೊಡಲಿಂದ ತೈಲವಿಂಗಿದ ದೀಪ್ತಿಗುದಕವಱತ
ಘನತಟಾಕಕ್ಕೆ ಫಲವಿಳುಹಿದ ಮರಕ್ಕೆ ನೆ
ಟ್ಟನೆ ಜೋಡಿಯಾದುದಾ ಪುರಜನಂ ಪರಿಜನಂ
ಜನಪತಿಹರಿಶ್ಚಂದ್ರನೆಲ್ಲವಂ ಮುನಿಗಿತ್ತರಣ್ಯಕ್ಕೆ ನಡೆವಾಗಲು      ೨೪
ಎಡೆವಿಡದೆ ದಾರಿಯಱುಹಲು ಮಂತ್ರಿ ಮುಂದೆಸುತ
ನಡೆದ ದೆಸೆಯೊಳು ನಿಜಾಂಗನೆ ಹಿಂದೆ ಬರೆ ಭೂಮಿ
ಯೊಡೆಯನೊಡವೆಗಳೊಡೆತನಂಗಳನೊಡಂಬಟ್ಟು ಮುನಿಗಿತ್ತ ಚಿಂತೆ ತನ್ನ
ಬಿಡೆ ದಕ್ಷಿಣವ ಬಿಟ್ಟು ದಕ್ಷಿಣಾರ್ಥಂಗಳಂ
ಕೊಡುವೆನೆಂಬುತ್ತರವನುತ್ತರಿಸಲುತ್ತರಂ
ಬಿಡಿದು ನಡೆದಂ ನೆರವನಾರುವಂ ಹಾರದಾ ಧೀರಕಾಂತಾರದೊಳಗೆ  ೨೫
ಎನ್ನ ಸತ್ಯನಿಮಿತ್ಯವಾಯಸಂಬಡಲೊಲ್ಲೆ
ನೆನ್ನನತಿಗಾಳಿ ಚಳಿ ಬಿಸಿಲು ಹಸಿವೆಂಬಿವಂ
ಮುನ್ನ ಕಂಡಱಿಯರೀ ಸ್ತ್ರೀಬಾಲರಿವರು ಮೆಟ್ಟಲು ಪಾದರಕ್ಷೆಯಿಲ್ಲ
ಬೆನ್ನ ಮುಸುಕಲು ಸೀರೆಯಿಲ್ಲೆಡೆಯ ಸಂಬಳಕೆ
ಹೊನ್ನಿಲ್ಲ ಹಸಿದೆವೆನಲೇನೆಂಬೆ ನಡೆಗೆಟ್ಟ
ಡಿನ್ನು ನಿಲುವೆಡೆಯಾವುದೆಂದು ಹಲವಂ ಚಿಂತಿಸುತ್ತ ನಡೆದಂ ಭೂಪನು       ೨೬
ಮುಗುದರಡವಿಯ ಗಿಡುಮರಂಗಳಂ ನೋಳ್ಪ ಖಗ
ಮೃಗವನೀಕ್ಷಿಸುವ ಶಬರಾಳಿಯಂ ಕಾಣ್ಬ ವಾ
ಸಿಗೆ ನಡೆವ ನಿಲುವ ಭೂಪನನೆಯ್ದಿಕೊಂಬ ಭರದಿಂ ಮೀಱಿ ಕಿಱುದೆಡೆಯನು
ಬಗೆಯದೆಂತಕ್ಕೆ ನಡೆಯಲು ಮೇಲೆ ಕವಿವ ಗಾ
ಳಿಗೆ ಬಿಸಿಲ ಬಿಸಿಗೆ ಹಸಿವಿಂಗೆ ತೃಷೆಯುಬ್ಬರದ
ಡಗೆಗೆ ಸೈರಿಸಲಾಱದನುಗೆಟ್ಟು ನಡೆಗೆಡಲು ತೊಡಗಿದರದೇವೊಗಳ್ವೆನು       ೨೭
ನಡೆಗೆಟ್ಟು ಹಿಂದುಳಿಯೆ ಪತಿ ಮುಳಿದಪಂ ಮೀಱಿ
ನಡೆವೆನೆನೆ ಕಾಲ್ ಕುಪ್ಪಳಿಸಿ ನೋಯುತಿವೆ ನೋವ
ನೊಡೆಮೆಟ್ಟಿದಡದಡನೆ ಪರಿವೆನೆಂಬಡೆ ಬೆಂದ ದೈವವಱೆವೊಱೆ ಹೊಱಿಸಿತು
ಮುಡಿ ಮೊಲೆ ನಿತಂಬ ಭಾರಕ್ಕೆ ತೊಡೆ ನಡು ಕೊರಳಂ
ಕಡಿವಂತಿರಾದಪ್ಪುದೇಗೆಯ್ವೆನೆಂದು ಸಿಡಿ
ಮಿಡಿಗೊಂಬ ಮಾನಿನಿಯ ಭರವನಾಲಿಸಿ ನಿಲುವನವನೀಶ ಮರನಡಿಯೊಳು   ೨೮
ಬಾಡಿದಧರಂ ಬಱತ ಬಾಯ್ ಕೆದಱಿದಳಕವ
ಕ್ಕಾಡುವ ಬೆಮರ್ ತೊನೆದು ಮಿಡಿವ ಮೊಲೆ ನಡುಬೆನ್ನ
ನೀಡಿಱಿವ ಮುಡಿ ಕೊರಗಿದಕ್ಷಿ ತೋಳಂ ತೂಗಿ ಬಾತ ಬೆರಳೊರಸಿ ಮಸೆದು
ಪಾಡಳಿದ ತೊಡೆ ಹಲವು ಹರಳೊತ್ತಿ ಬೊಕ್ಕೆಗಳು
ಮೂಡಿ ನಡೆಗೆಟ್ಟ ಮೆಲ್ಲಡಿಯ ನಿಜವನಿತೆಯಂ
ನೋಡಿ ಸುಱ್ರನೆ ಸುಯ್ದನಂದು ಸಪ್ತದ್ವೀಪಪತಿಹರಿಶ್ಚಂದ್ರನೃಪನು           ೨೯
ಸುತನನಡಿಗಡಿಗೆತ್ತಿಕೊಂಬ ನಡೆಗೆಡುವ ನಿಜ
ಸತಿಯನಡಿಗಡಿಗೆ ಬೋಳೈಪ ಬಳಲುವ ಚಮೂ
ಪತಿಯನಡಿಗಡಿಗೆ ಬಿಡದುಪಚರಿಪ ಚಿತ್ತದಾವೇಶದಗ್ರದ ಭರದಲಿ
ಅತಿಬಿಸಿಲು ಗಾಳಿ ಕಲು ಮುಳು ಕ್ಷುತ್ಪಿಪಾಸೆ ಜಾ
ಡ್ಯತೆಗಳೆಂಬಿಂತಿವಱ ಕಾಟದಿಂ ಮೊಳೆವ ಧಾ
ವತಿಯನಱಿಯದೆ ನಡೆದನಕಟಕಟ ಭೂಮಿಪಂ ಕಾಲಕ್ಕೆ ಕೈಮುಗಿಯುತ       ೩೦
ಭರದಿಂದ ನಡೆತಂದು ಕೂಡಿಕೊಂಡಂ ಮುನಿಯ
ತೆಱಕಾಱನಿಂದುವಂ ಬೆಂಬಿಡದ ರಾಹುವಿನ
ಪರಿಯೊಳಲ್ಲಿಂ ಹಿಂದೆ ಪಾಪಿಕೌಶಿಕನೆಂದಿನಿಂದ ನೂರ್ಮಡಿ ಬಿಸಿಲನು
ತರಣಿಗಿತ್ತನಿಲನಂ ನಿಲಿಸಿ ಮುಂಬಟ್ಟೆಯೊಳು
ಗಿರಿಗಳಂ ದರಿಗಳಂ ಕಮ್ಮರಿಗಳಂ ಘೋರ
ತರುಗಳಂ ಮೆಳೆಗಳಂ ಖಗಮೃಂಗಳನಂದು ನಿರ್ಮಿಸಿದನಾ ಮುನಿಪನು           ೩೧
ಬಟ್ಟೆಯಂ ತೊಡೆದು ಮುಂದೊಡ್ಡುಗಲ್ಲುಗಳನೊಡೆ
ದಿಟ್ಟು ನೆಲನಂ ಕಾಸಿ ತಳಿತ ನೆಳಲೊಳು ಮುಳ್ಳ
ನೊಟ್ಟಿ ಹಸಿವಂ ತೃಷೆಯನತಿಡಗೆಯನವನೀಶ್ವರನ ಕಳತ್ರಯಕೆ ತೋಱಿ
ದಿಟ್ಟವಾರಿಯೊಳುಳ್ಳ ನೀರೆಲ್ಲವಂ ಕೆಡಿಸಿ
ಮುಟ್ಟಿ ನಾನಾಕ್ರೂರಮೃಗವಾಗಿ ಬಂದಡ್ಡ
ಗಟ್ಟಿ ಗರ್ಜಿಸುತ ಮಾಯಾವೇಷದಿಂದೊಡನೆ ಬಂದ ವಿಶ್ವಾಮಿತ್ರನು            ೩೨
ಮೆಳೆಗಳೊಳು ಬಾಗಿ ಮರದೊಳು ಮುರಿದು ಮುರಿದಿಱುಬಿ
ನೊಳು ಸುತ್ತಿ ಕುತ್ತುಱೊಳು ಹಣುಗಿ ಮಿಗೆ ಬೆಳೆದಿಡುಕು
ಱೊಳು ಕುಸಿದು ಹೊದಱಿನೊಳು ನುಸುಳಿ ನಳುವಿನೊಳಡಗಿ ನಾಳಲೊಳುಪೊಕ್ಕುಪಿರಿಯ
ಕುಳಿಯೊಳೊರ್ಗುಡಿಸಿ ಡೊಂಗರನನೇಱಿ ಸರುವುಗಳೊ
ಳಿಳಿದದಟುಗೆಟ್ಟು ಬೆಂಡಾದ ಸುಖಿಗಳನುಗ್ರ
ದಳಲ ಬೇಸಱ ಬೇಗೆಗಿಚ್ಚು ವಿಶ್ವಾಮಿತ್ರಮುನಿಯನೆಯ್ದದೆ ಮಾಣದು        ೩೩
ಬಳಿವಿಡಿದು ಕೈಗೊಡುವರಿಲ್ಲ ಕಟ್ಟುರಿವಿಸಿಲು
ಸುಳಿಯಲೀಯದು ಕಾಸಿದೊಲೆಯಂತೆ ನೆಲ ಕಾಲ
ನಿಳುಹಲೀಯದು ಹೊದ್ದುವಡೆ ನೆಳಲು ಮುಳ್ಳುಮುತ್ತುಱೆ ದೈವ ಕಡೆಗಣಿಸಿದ
ಬಳಿಕಂದು ಜನನಾಥನಾಗಿಯುಂ ಜನಕೆ ಭೂ
ತಳನಾಥನಾಗಿಯುಂ ಭೂಮಿಗಕಟಕಟ ರವಿ
ಕುಲಜನಾಗಿಯು ರವಿಗೆ ತತ್ತ ಹೊತ್ತಿನೊಳನ್ಯನಾಗಿ ತೋಱಿದನರಸನು        ೩೪
ಬಸವಳಿಯುತುಸುರಲಮ್ಮದ ಪತಿಗೆ ಕೈಗೊಟ್ಟು
ಹಸಿದಳುವ ತನಯಂಗೆ ಹಣುಹಗಿನನಿತ್ತು ನಂ
ಬಿಸುತಿರಲು ಮಾರಿಯಂದದಿ ಬಂದು ತೆಱಕಾಱ ನನಗೆ ತಾ ಭೋಜನವನು
ಬಿಸಿಲು ಹೊಡೆದೊಡಲುರಿಯುತಿದೆಯೆಂದು ಜಱೆದು ದ
ಟ್ಟಿಸುತಡ್ಡಗೆಡೆದು ಕಾಲ್ವಿಡಿಯೆ ಬೇಡಿಲ್ಲಿ ಸಮ
ನಿಸುವುದೆಯೆನಲಿತ್ತು ಬಳಿಕ ಪೋಗೆಂದಾಣೆಯಿಟ್ಟ ನಟ್ಟಡವಿಯೊಳಗೆ          ೩೫
ತಂದುದಿಲ್ಲೂರು ದೊರಕಲು ಗಳಿಸಿ ತಂದೀವೆ
ನೆಂದೆಂಬನರಸನಿತ್ತಲ್ಲದಡಿಯಿಡಲೀಯೆ
ನೆಂದೆಂಬ ಮುನಿಪನಿಲ್ಲಿಲ್ಲವೆನೆ ಭೂಪನಿಂತಾಗಬೇಕೆಂಬ ಮೂರ್ಖ
ನಿಂದ ಮಧ್ಯಾಹ್ನಮೊದಲುರಿವ ಬಿಸಿಲೊಳು ಕಾದು
ಬೆಂದಱಿಯಮೇಲೆಲ್ಲರಂ ತಗೆದನಕಟ ರವಿ
ಬಂದಸ್ತಗಿರಿಮಸ್ತಕನ್ಯಸ್ತಹಸ್ತವಿಸ್ತರನಪ್ಪ ಕಾಲತನಕ      ೩೬
ಜಾರೆಯರು ನಲಿಯಲು ಗಣಿಕಾನಿಕರವೆಯ್ದೆ ಶೃಂ
ಗಾರದಿಂದೆಸೆಯುತ್ತ ಸಕಲಮೃಗವಿಕ್ಕೆಯಂ
ಸಾರೆ ಕೌಶಿಕನಿಕರದಾಸಱೋಸರಿಸೆ ಪೊಣರ್ವಕ್ಕಿಗಳ ಜಂಗುಜರಿಯೆ
ವಾರಿಜಂಗಳ ಬಿಟ್ಟು ತುಂಬಿಗಳು ಕನ್ನೆಯ್ದಿ
ಲೋರೆಯಂ ಪೊಗೆ ಜಗಕ್ಕೆಯ್ದೆ ತೆಳುಗತ್ತಲೆ ಚ
ಕೋರಿಗಳ ಮನನಲಿಯುತಿರೆ ತರಣಿ ಪಶ್ಚಿಮಪಯೋರಾಶಿಗೈತಂದನು         ೩೭
ಇಳೆಯಱಿಯಲೆನ್ನ ಕುಲದೊಳು ಪುಟ್ಟಿ ಸರ್ವಭೂ
ತಳಕೊಡೆಯನಾಗಿ ಮೂಲೋಕಮುದ್ರಿತ ಕೀರ್ತಿ
ಬಲವಂತನಾಗಿ ಹೆಚ್ಚಿದ ಹರಿಶ್ಚಂದ್ರನಂ ಕೌಶಿಕನ ಕಾಟದಿಂದ
ಬಳಸುವ ನಿರೋಧಮಂ ಕಾಣಲಾಱದೆ ಚಿಂತೆ
ಮೊಳೆತಡಗುವಂತೆ ಸೂರ್ಯಂ ಪಡುಗಡಲ ನಡುವಿ
ಗಿಳಿದನೆಲ್ಲಾ ದೇಶದುಮ್ಮಳಿಕೆ ಕವಿವಂತೆ ಕಾಳಗತ್ತಲೆ ಕವಿದುದು     ೩೮
ಭೂವರಂ ಚಿಂತಿಸುತ್ತೊಬ್ಬ ನಟ್ಟಡವಿಯೊಳ
ಗಾವೆಡೆಯೊಳೇಗೆಯ್ಯುತಿಪ್ಪನೋ ನೋಳ್ಪೆನೆಂ
ಬೀ ವಿಕಳದಿಂ ಗಗನ ಹಲಕೆಲವು ಕಂಗಳಂ ಪಡೆದುದೋ ಎಂಬಂದದಿಂ
ತೀವಿದುವು ನಕ್ಷತ್ರವವನಿಪನ ಸತಿಪುತ್ರ
ರಾವರಿಸುವೀ ತಮಕ್ಕಂಜುಗೆಂದುಱೆ ನಿಶಾ
ದೇವಿ ಹೊತ್ತಿಸಿದ ಹೆಜ್ಜೊಡರೋ ಇದೆಂದೆನಿಸಿ ಮೂಡಿತು ಶಶಿಬಿಂಬವು        ೩೯
ಮೂಡಿದ ಶಶಾಂಕಂಗೆ ಮಱೆಯಾಗಿ ಮೋಡಮಂ
ಮಾಡಿ ಕೌಶಿಕನು ಕತ್ತಲೆಗೆ ಕೈವೀಸೆ ನಡು
ಗಾಡೊಳಗೆ ಕಾಡಿಗೆಯ ಸೋನೆವಳೆ ಸುರಿದುದದಕಿನ್ನುಳಿದ ಬಡಬಗೆಗಳು
ಬೇಡ ತಾನುಂಟೆಂಬುದಂ ತನ್ನ ತಾ ಮುಟ್ಟಿ
ನೋಡಿ ಕಂಡಡೆ ಕಂಡನಲ್ಲದುರ್ವಿಯ ಮಾತ
ನಾಡದಿರೆನಿಪ್ಪಂತೆ ಕಾಳಗತ್ತಲೆ ಕವಿದು ಕಡಲಿಟ್ಟು ಮಡುಗಟ್ಟತು  ೪೦
ಲಲಿತನಗರದ ನಡುವಣರಮನೆಯ ಕರುಮಾಡ
ದೊಳಗೆ ಮಱಿಹಂಸೆದುಪ್ಪುಳ ಹಸೆಯ ಮೇಲೆ ದೆಸೆ
ಗಳ ಸಾಲಭಂಜಿಕೆಯ ಮಣಿವೆಳಗಿನೊಳು ಸುಖದ ಸುಗ್ಗಿಯಂ ಸವಿವರಸನು
ಬಳಸಿದಡವಿಯ ನಡುವೆ ಕವಿವ ಕತ್ತಲೆಯೊಳಗೆ
ಗುಳಿನೆಲನ ಮೊಳೆಗಲ್ಲ ಮುಳುವಸೆಯಮೇಲೆ ಹಸಿ
ದಳವಳಿದು ಹೊದೆಯಲಿಲ್ಲದ ಹೊಯ್ವ ಹಿಮವನಾಂತಿರ್ದನೇವಣ್ಣಿಸುವೆನು           ೪೧
ಎಡಬಲದ ತೊಡೆಯೊಳೊಱಗಿರ್ದ ಸತಿಸುತರನಡಿ
ಗಡಿಗೆ ತಡಹುತ್ತ ಮಂತ್ರಿಯ ಮಲಗಿಕೊಂಡು ನುಡಿ
ದಡೆ ದನಿಗೆ ಶರಭಶಾರ್ದೂಲವೆಯ್ತಂದು ಬಗಿವುವು ಬಳಿಕ್ಕಾನು ಮುನಿಗೆ
ಕೊಡುವೊಡವೆ ಸಲ್ಲದೊಡಸತ್ಯನಾದಪೆನೆಂಬ
ಕಡುಚಿಂತೆಯಂಜಿಕೆಯ ಬಲದಿಂದ ಸುಮ್ಮನಿಹ
ಪೊಡವೀಶ್ವರಂಗಿನ್ನು ಮೇಲೆ ಬಹ ಸಂಕಟವನಾವ ಜೀವರು ಕೇಳ್ವರು         ೪೨
ಕುಡಿಯಳ್ಳೆಯಂ ವೃಶ್ಚಿಕಂ ಮಿಡಿಯೆ ಮಿಡುಮಿಡನೆ
ಮಿಡುಕುವ ಬಲನನೆತ್ತಿ ನಂಬಿಸುತ್ತಿರೆ ಮಗ್ಗು
ಲೆಡೆಯೊಳಹಿ ಭುಸ್ಸೆನಲು ಹೆದಱಿ ಹಾ ಎಂದೊಱಲುವಂಗನೆಯ ದನಿವಳಿಯಲಿ
ನಡೆತಂದು ಹಱಿಮೂಲೆಗೊಂಬ ಹುಲಿ ಕರಡಿಯಂ
ಜಡಿವ ಹೂಂಕೃತಿಗರಣ್ಯದ ಭೂತಬೇತಾಳ
ವಡೆಸುತ್ತಿ ಮುತ್ತಿ ಬೊಬ್ಬಿಟ್ಟು ಝಂಕಿಸಿದುವಾ ಕೌಶಿಕನ ಪ್ರೇರಣೆಯೊಳು     ೪೩
ನಡನಡನೆ ನಡುಗಿ ಕಣ್ಮುಚ್ಚಿ ತನ್ನೊಡಲನುಱೆ
ಬಿಡದಪ್ಪಿಕೊಂಬ ಸತಿಸುತರ ನಂಬಿಸಿ ಬಲಂ
ಗೆಡದೆ ಶಂಕರ ವಿರೂಪಾಕ್ಷ ಶರಣೆಂಬುದೆಂದಡಿಗಡಿಗೆ ಬುದ್ಧಿಗೊಡುವ
ಪೊಡವೀಶ್ವರನ ಕೂಡೆ ತೆಱಕಾಱೆನೆಂದ ನೀ
ನಡವಿಗುಱಿಯಾಗಲೇಕಿವರ ನೋಯಿಸಲೇಕೆ
ಕಡುಮೂರ್ಖತನವ ಬಿಟ್ಟಿನ್ನಾದೊಡಂ ಮುನಿಪನೆಂದುದಂ ಮಾಡೆಂದನು     ೪೪
ಬಿಡು ಮಾಣಿದಾವ ನೋವಿಂದೆಲ್ಲರಳಿವ ಕಂ
ಡಡೆ ಕಾಬೆನಲ್ಲದನ್ಯಾಯದಿಂ ನಡೆದೆನ್ನ
ಹಡೆದ ಕುಲಮಂ ಕೆಡಿಸಲಾಪೆನೇ ಎಲೆ ಮರುಳೆ ನೀನೆನ್ನ ಮನದನುವನು
ಅಡಿಗಡಿಗೆ ತುಡುಕಿ ನೋಡದಿರೆಂದು ಭೂಪಾಲ
ನುಡುನಾಮನಂ ಜಡಿಯುತಿರಲು ಹೆಚ್ಚಿದ ರಾತ್ರೆ
ಕಡೆಗಂಡುದಂದುದಯಗಿರಿಯ ಮಸ್ತಕದ ಮೇಲರುಣಕಿರಣಂ ಕೆದಱಲು        ೪೫
ರಾಘವಾಂಕನ ಸಮಗ್ರ ಕಾವ್ಯ: ಹರಿಶ್ಚಂದ್ರ ಕಾವ್ಯ: ದಶಮ ಸ್ಥಲಂ
         ಸೂಚನೆ
ನಾಡೆ ವಿಶ್ವಾಮಿತ್ರಮುನಿಯ ಬೆಸದಿಂ ಬಂದು
ಕೂಡೆ ಮುತ್ತಿದ ದಾವಶಿಖಿಯನೆಂತಕ್ಕೆ ನೀ
ಗಾಡಿ ಪುಣ್ಯಾಧೀನದಿಂ ವಾರಣಾಸಿಯಂ ಹೊಕ್ಕನು ಹರಿಶ್ಚಂದ್ರನು
ನೋಡೆ ಹಳ್ಳದೊಳಿಳಿದು ಕರಚರಣಶುದ್ಧಿಯಂ
ಮಾಡಿ ಸಂಧ್ಯಾವಂದನಂಗೆಯ್ದು ತರುಣಶಶಿ
ಚೂಡನಡಿದಾವರೆಯನರ್ಚಿಸಿ ಗುರುಸ್ಮರಣೆವೆರಸಿ ಪ್ರಸಾದಫಲವ
ಸೂಡಿ ತನಯನನೆತ್ತಿಕೊಳುತ ಮಂತ್ರಿಯನು ಮಾ
ತಾಡಿಸುತ ಸತಿಯನೋವುತ್ತ ನಕ್ಷತ್ರಕನ
ಕೂಡುತ್ತರಂಗಡುತರಣ್ಯಮಂ ನೋಡುತ್ತ ನಡೆದ ಧೀರೋದಾರನು ೧
ಮಂದೈಪ ಬಿಸಿಲ ಬಿಸಿಯಿಂ ನೆತ್ತಿ ನೆಲನ ಬಿಸಿ
ಯಿಂದ ಕಾಲ್ ಕಡುಗಲಿಸಿ ಕವಿವ ಕಾದೆಲರ ಬಿಸಿ
ಯಿಂದ ದೇಹಂ ಕ್ಷುಧಾನಲನ ಬಿಸಿಯಿಂದೊಳಗು ತೃಷೆಯ ಬಿಸಿಯಿಂದ ಬಾಯಿ
ಬೆಂದು ಬಿರಿದರಳುತ್ತ ಸಾಯುತ್ತ ನೋಯುತ್ತ
ನಿಂದು ನಡೆದಳುಕುತ್ತ ಬಳುಕುತ್ತ ಬರಬರಲು
ಮುಂದೆ ಬಳಿಕೇವೊಗಳ್ವೆನಕಟ ನಿಷ್ಕರುಣಮುನಿ ನೆನೆದ ಕುಟಿಲದ ಕುಂದನು    ೨
ಹಿರಿಯ ದಂತಂಗಳುರಿವುತ್ತಾನೆಗಳು ಗಱಿಗ
ಳುರಿವುತ್ತ ಪಕ್ಷಿಗಳು ಬೆಳೆದ ಕಾಡುಗಳು ಬಿಡ
ದುರಿವುತ್ತ ಮೃಗತತಿಗಳುಟ್ಟ ಹೀಲಿಗಳುವುರಿವುತ್ತ ಶಬರಿಯರ ರೋಮ
ಉರಿವುತ್ತ ಕರಡಿಗಳು ಬೆನ್ನೊಳಿಳುಹಿದ ಚಮರ
ವುರಿವುತ್ತ ಬೇಡರೊಱಲುತ್ತ ಬಪ್ಪುದನಂ ಕಂ
ಡರಸನರಸಿಗೆ ತೋಱಿ ಮೀಱಿ ನಡೆವುತ್ತಿಪ್ಪ ಸಮಯದೊಳಗೇವೊಗಳ್ವೆನು  ೩
ವಿನುತ ವಿಶ್ವಾವಸುವಿನಾತ್ಮಭವ ಕೃತವೀರ್ಯ
ನೆನಿಪವನ ಕೈಯಿಂದ ಮಡಿದ ಭೃಗ್ವಾದಿಗಳ
ತನಯನೆನಿಪೊರ್ವ ಮುನಿಯುಗುಳ್ದ ಕೋಪಾಗ್ನಿ ಕಡಲಂ ಕುಡಿದು ಹಸಿವಡಗದೆ
ಮುನಿದು ಪೊಡವಿಯ ಸುಡುತ ನಡೆತಂದಪುದೊ ರುದ್ರ
ನನಿಮಿತ್ತ ಕಡೆಗಾಲದನಲಂಗೆ ಕೈವೀಸಿ
ದನೊ ಪೇಳಿದೇನೆಂದು ನೃಪನಂಜುತಿರಲು ದಾವಾನಳಂ ಕೈಕೊಂಡುದು        ೪
ಕುತ್ತುಱಾಗಿರ್ದ ಹೆಮ್ಮೆಳೆಗಳಂ ಸುಡುತ ಬಳ
ವೆತ್ತ ಬೆಟ್ಟವ ಸೀಳ್ದು ಸೆಕ್ಕೆಗಳೆವುತ್ತ ಪಳು
ವೆತ್ತ ನೆಲನಂ ಕರಿಕುವರಿಸುತ್ತ ಬೆಳೆದ ಮರದಿಡುಕುಱೊಳು ನಿಂದುರುಹುತ
ಹೊತ್ತುತ್ತ ಹೊಗೆಯುತ್ತ ಹಬ್ಬುತ್ತ ಹರಿದು ನೆಗೆ
ಯುತ್ತ ಗಗನವನು ತುಡುಕುತ್ತ ಮತ್ತಂತಡಸಿ
ಸುತ್ತ ಮುತ್ತಿತ್ತು ದಾವಾನಳನಸತ್ಯಕಾಂತಾರದಾವಾನಳನನು         ೫
ಭುಗಿಭುಗಿಲ್ ಭುಗಿಭುಗಿಲ್ ಛಿಳಿಛಿಳಿಲ್ ಛಿಟಿಛಿಟಿಲ್
ಧಗಧಗಿಲ್ ಧಗಧಗಿಲ್ ಘರಿಘರಿಲ್ ಘರಿಘರಿಲ್
ಧಗಧಗಂ ಧಗಧಗಂ ಧಗಧಗಿಲ್ ಛಿಮಿಛಿಮಿಲ್ ಛುರಿಛುರಿಲ್ ಛಟಛಟೆಂದು
ಒಗೆದು ಧಂಧಗಧಗಧಗಂ ಘಳುಘಳೆಂದುಬ್ಬಿ
ನೆಗೆದು ದಳ್ಳುರಿ ಬಳ್ಳಿವರಿದು ಕತ್ತಲಿಸಿ ಕ
ರ್ಬೊಗೆ ಮೀಱಿ ತೋಱಿ ಕೆಂಗಿಡಿಗೆದಱಿ ದಾವಾಗ್ನಿ ಮುತ್ತಿತ್ತು ನಾಲ್ದೆಸೆಯನು         ೬
ಹಿಂದೆ ರಿಪುರಾಯರೆಲ್ಲರ ಕೊಂದಡವರ ಕುಲ
ವೃಂದದಳಲುರಿ ನೆಗೆದು ಹೊತ್ತ ಹಾರಿರ್ದೀಗ
ಬಂದು ಮುತ್ತಿತ್ತೊ ಕೌಶಿಕನ ತೆಱಕಾಱನರ್ಥವನಿಂದು ಕೊಟ್ಟಲ್ಲದೆ
ಒಂದಡಿಯನಿಡಲೀಯೆನೆಂದುರಿಯ ಗೆಱೆಯನಾ
ರ್ಪಿಂದಿಟ್ಟನೋ ತನ್ನ ಕುಲದವನ ಕಾಯಬೇ
ಕೆಂದು ರವಿ ಕಿರಣಮಂ ಬಳಸಿದಪನೆನಿಸಿ ದಾವಾಗ್ನಿ ಸುತ್ತಂ ಮುತ್ತಿತು           ೭
ಹೆದಱಿ ಗಜಬಜಿಸಿ ಸತಿಸುತರ ಕೈವಿಡಿದು ನಿ
ಲ್ಲದೆ ಸಾರು ಮಾರಿ ಬಂದತ್ತು ನಡೆನಡೆಯೆಂದು
ಕದುಬಿ ಹರಿಹರಿದತ್ತಲಿತ್ತ ದಾರಿಯನಱಸುವನಿತಕೆಲ್ಲಾ ದೆಸೆಯನು
ಹೊದಸಿ ಕೈಕೊಂಡ ಬೇಗೆಯ ಬೇಗಮಂ ಕಂಡು
ಮದವಳಿದು ನಿಂದ ಭೂಪನ ಮೇಲೆ ಸಾಯಲಾ
ಱದೆ ನೊಂದು ಬೆಂದ ನಾನಾಖಗಮೃಗಂ ಕವಿದವೇನೆಂಬೆನದ್ಭುತವನು          ೮
ಹೆಡೆ ಬೇವ ಸರ್ಪ ಬರಿ ಬೇವ ಸಾರಂಗ ಕೊರ
ಳೆಡೆ ಬೇವ ಸಿಂಹ ತಲೆ ಬೇವ ಹುಲಿ ಕಿವಿ ಬೇವ
ಕಡವು ಕಾಲ್ಬೇವ ಮರೆ ತುಟಿ ಬೇವ ಜಂಬುಕ ವೃಕಂ ಬಸುಱ್ ಬೇವ ಶಶಕ
ತೊಡೆ ಬೇವ ಹುಲ್ಲೆ ಬಾಲಂ ಬೇವ ಕೋಣ ಹೆ
ದ್ದೊಡೆ ಬೇವ ಹಂದಿ ಪಚ್ಚಳ ಬೇವ ಸೀಳ್ನಾಯಿ
ಕಡಗಿ ಕಂಗೆಟ್ಟು ದೆಸೆಗೆಟ್ಟು ಕವಿದವು ಹರಿಶ್ಚಂದ್ರಭೂಪತಿಯ ಮೇಲೆ          ೯
ಕರಿಗೆ ತೊಲಗಿದಡೆ ಹುಲಿ ಮೊರೆವುದೋಸರಿಸಿದಡೆ
ಕರಡಿ ಕೆಲೆವುದು ಹಿಂಗಿದಡೆ ಸರ್ಪ ತುಡುಕುವುದು
ತಿರುಗಿದಡೆ ಸಿಂಹ ಗರ್ಜಿಪುದೊಲೆದಡೆಕ್ಕಲಂ ಟೊಣೆವುದೊಯ್ಯನೆ ಕಳಿದಡೆ
ಮರೆ ಹೊಯ್ವುದದನುಳಿದಡೆಮ್ಮೆಯೆಱಗುವುದು ಪರಿ
ಹರಿಸೆ ಸಾರಂಗವಿಱಿವುದು ಮುರಿಯೆ ಕೋಣನಿ
ಟ್ಟೊರಸುವುದು ಎನುತ ಬಾಯ್ವಿಟ್ಟು ಮಱುಗಿದ ಭೂಪ ಸತಿಸುತರ್ ಬೆಱಗಾಗಲು    ೧೦
ನೂಕಿ ಮೃಗದಿಕ್ಕೆಯಂ ಬಿಟ್ಟು ದಡವೇಱುತಾ
ಲೋಕಿಸುತ ಮುನ್ನಟ್ಟಿ ಮುಟ್ಟಿ ದೆಸೆದೆಸೆಯೊಳೇ
ಕಾಕಾರವಾದಗ್ನಿಯಂ ಕಂಡು ಗಗನದಮರರು ನೊಂದು ಬೆಂದು ಮಱುಗಿ
ಆ ಕವಿದುದಾವುರಿದುದಾ ನೆಗೆದುದಾ ಮೊಗೆದು
ದಾ ಕೊಂದುದೆಲೆಲೆ ಶಿವಶಿವ ಮಹಾದೇವ ಕರು
ಣಾಕರನೆ ರಕ್ಷಿಸು ಹರಿಶ್ಚಂದ್ರನೃಪನನೆನುತಭವಂಗೆ ಮೊಱೆಯಿಟ್ಟರು          ೧೧
ನಡುಗಿದನೆ ಬೆದಱಿದನೆ ತೆಕ್ಕಿದನೆ ತೆರಳಿದನೆ
ಸೆಡೆದನೇ ಪರಿವೇಷವಾದ ರವಿಯಂತೆ ಕಡು
ಗಡಲ ಕಡೆವಂದು ದಿವಿಜಾಸುರರ ಪಡೆಯ ಪಡಲಿಡೆ ಕೆಡಪಿ ಮೂಲೋಕವ
ಸುಡುವ ಹೊಸವಿಷದುರಿಯ ನಡುವಿರ್ದ ಮೃಡನಂತೆ
ಬಿಡದಡಸಿ ಸುರುಚಿರಜ್ಞಾನಪ್ರಭಾಳಿ ಕವಿ
ದಡಸಿ ಮುತ್ತಿರ್ದ ಪರಮಾತ್ಮನಂತಿರ್ದನವನಿಪನುರಿಯ ದಾಳಿಯೊಳಗೆ         ೧೨
ಮುಟ್ಟಿ ಕಾಶಿಯನು ಹೊಕ್ಕವನಲ್ಲ ಮುನಿರಿಣವ
ಕೊಟ್ಟಾತನಲ್ಲ ದಾನದ ಭೂಮಿಯಿಂದ ಪೊಱ
ಮಟ್ಟಾತನಲ್ಲಾಯು ತುಂಬಿ ಮಡಿದವನಲ್ಲ ಹೋಹಡಾನೊಬ್ಬನಸುವ
ಬಿಟ್ಟಾತನಲ್ಲ ನಿಜಸತಿಸುತರ್ ಮಂತ್ರಿ ಸಹ
ನಟ್ಟಡವಿಯೊಳಗೆ ದಳ್ಳುರಿಹೊಯ್ದು ದುರ್ಮರಣ
ವಟ್ಟು ಹೋಹಂತಾದುದೇ ಎಂದು ನೃಪತಿ ಮಱುಗುತ್ತ ಮತ್ತಿಂತೆಂದನು      ೧೩
ಧುರಮುಖದೊಳಂತಕನ ಹಸಿವಡಗೆ ಮಾರಿ ಕೆ
ಕ್ಕರಿಸೆ ಬಲುಮೃತ್ಯುವಿನ ಬಾಯ ಬಱನಳಿಯೆ ಭೀ
ಕರಭೂತಭೇತಾಳರುದುಗಲಿಸೆ ಖಡ್ಗವಾಯ್ದಣಿಯೆ ನಿಜಭುಜದ ತೀಂಟೆ
ಹರಿಯೆ ಹಗೆಗಳ ಕೊಂದು ಮುಕ್ತಿವನಿತೆಯ ಪಯೋ
ಧರದ ಮೇಲೊಱಗುವಂತಿಭಮಸ್ತಕದೊಳೊಱಗಿ
ಸುರಪಭೋಗಾಂತರವನೆಯ್ದದಿಂತುರಿಯೊಳಳಿವಂತಾದುದೇ ಎಂದನು         ೧೪
ಕಡಗಿ ಕರ್ಬೊಗೆ ಸುತ್ತಿ ದಳ್ಳುರಿಗಳಲೆದು ಕೆಂ
ಗಿಡಿಗೆದಱಿ ಕೆಂಡಂಗಳಡಸಿ ಸುಡೆ ಮಿಡುಮಿಡನೆ
ಮಿಡುಕಿ ಬಾಯ್ವಿಟ್ಟೊಱಲಿ ಕೆಡೆದೊಡಲು ಮಡಿದು ಕೈಕಾಲ್ ಬೆಂದುಸುಕ್ಕಿಸುಗಿದು
ಮಡದಿ ಸುತರಳಿವುದನು ಕಣ್ಣಾಱ ಕಂಡು ನಾಂ
ಕಡೆಯಲಳಿವುದಱಿಂದ ಮುನ್ನವೀ ಬೇಗೆಯೊಳ
ಗಡಗುವೆಂ ಹಿಡಿಯಬೇಡುಮ್ಮಳಿಸಬೇಡೆಂದು ಮಂತ್ರಿಗಾಡಿದನರಸನು          ೧೫
ಒಡೆಯನಳಿವಂ ಕಾಣ್ಬ ಪಾಪಿಯೆನ್ನಿಂದಾರು
ಕಡೆಯ ನರಕಿಗಳ ಬಳಿಕಳಿದಲ್ಲಿ ಫಲವಾವು
ದೊಡಲುವಿಡಿದಾನೊಮ್ಮೆ ಮಡಿಯದಿಹುದಿಲ್ಲಿಲ್ಲ ಮಡಿಯುತ್ತ ಪತಿಯ ಮುಂದೆ
ಮಡಿದೆನಾದಡೆ ಪುಣ್ಯಕೀರ್ತಿಯುಂಟಾಳ್ ಮುಂದೆ
ನಡೆದಲ್ಲದರಸು ನಡೆವನೆ ಕೆಟ್ಟನುಡಿಗಳಂ
ನುಡಿಯದಿರು ತಂದೆಯೆಂದಾ ಸತ್ಯಕೀರ್ತಿ ಭೂಪಾಲಂಗೆ ಕೈಮುಗಿದನು         ೧೬
ಉತ್ತಮಕುಲೀನನತ್ಯಧಿಕವಿಪ್ರಂ ವೇದ
ವೇತ್ತ ಸರ್ವಾಗಮಜ್ಞಂ ಶೈವನೆಲೆ ನರೆಯ
ಹೊತ್ತವನು ಮನೆಮಕ್ಕಳಂ ಬಿಟ್ಟು ಬೆಂಬಳಿಯ ನಂಬಿ ಬಂದವನು ನಿನ್ನ
ಮುತ್ತುವಗ್ನಿಗೆ ಮುಂದೆ ನೂಕಿ ನರಕಾಳಿಗನಿ
ಮಿತ್ತ ನಡೆದಖಿಳಜಗವಱಿಯಲಪಕೀರ್ತಿಯಂ
ಹೊತ್ತುಕೊಂಬವನಲ್ಲನೀಂ ಮುಂದೆ ಹೋದಡೆನ್ನಾಣೆಯೆಂದಂ ಭೂಪನು    ೧೭
ಭೋಗವಱಿಯದ ತರುಣನಂ ನಿಧಿಗೆ ಕೊಡೆ ತೃಪ್ತ
ನಾಗಿ ತನ್ನಂ ಕೊಡುವುದೆಂಬಾಗಳೆನ್ನನೀ
ಬೇಗೆಗಾಹುತಿಗೊಟ್ಟಡೆನ್ನಿಂದ ತಣಿದು ನಿಮ್ಮೆಲ್ಲರಂ ತಲೆಗಾವುದು
ಬೇಗ ಕಳುಹೆಂಬ ಸುತನಂ ನೋಡಿ ಸಾಮ್ರಾಜ್ಯ
ದಾಗನನುಭವಿಸಬೇಕಳಿಯಬೇಡೆನಲು ಭೂ
ಭಾಗದೊಡೆತನ ಕೌಶಿಕಂಗಾದುದಿನ್ನೇನನಾಳ್ವೆ ಭೂಭುಜ ಎಂದನು  ೧೮
ತವಕದಿಂದುತ್ತಾನಪಾದಭೂಪನ ಮಗಂ
ಧ್ರುವನು ಮಲತಾಯೆನಿಪ್ಪಾ ಸುರುಚಿ ಬಯ್ಯೆ ಹೇ
ವವ ತಾಳ್ದು ಶಿವನ ಮೆಚ್ಚಿಸಿ ಬೇಱೆ ಲೋಕವಂ ಪಡೆದು ಹದಿನಾಲ್ಕು ವಿಧದ
ಭುವನಾಳಿಗಾಧಾರವಾಗನೇ ಮಗನೆ ಬೇ
ಡುವೊಡೀವ ಶಿವನುಂಟು ಪಡೆವ ನೀನುಂಟು ರಾ
ಜ್ಯವನಾಳ್ವ ಭಾಗ್ಯವುಂಟಳಿಯಬೇಡೆಂದು ಭೂಪಂ ಸುತನ ಬೋಧಿಸಿದನು    ೧೯
ತೀದುದೇ ಮಾತು ದಳ್ಳುರಿ ಮಿಕ್ಕುಮೀಱಿ ಬರು
ತೀದುದೆನಗಿತ್ತಿರೇ ಬೆಸನ ನೀವರಸಯೆಂ
ದಾ ದಿವ್ಯಸತಿಗೆಂದನವನಿಪ ಹರಿಶ್ಚಂದ್ರನುಳ್ಳ ಘನಸಿರಿಸಂಪದ
ತೀದ ಕಡೆಯೊಳು ತನ್ನ ಸತಿಸುತರ ಕಾಯ್ದು ತಾಂ
ಹೋದನೆನಿಸದೆ ಪ್ರಾಣಭೀತಿಯಿಂ ಕಡೆಮುತ್ತಿ
ಬೀದಿವರಿವುರಿಗಬಲೆಯಂ ಕೊಟ್ಟನೆಂಬ ಕುಂದಂ ಹೊಱುವನಲ್ಲೆಂದನು        ೨೦
ಮುಳಿದು ಮೊಗೆದೆಲ್ಲರಂ ಕೊಲ್ಲದಿಂದೆನ್ನನೊ
ಬ್ಬಳನೆ ಕೊಂದಪುದೆ ಭೂಭುಜ ನಿಮ್ಮ ಕೂಡೆ ಸರಿ
ಯೊಳು ಜೀವವಂ ಬಿಡುವುದುಚಿತವಲ್ಲಿಂ ಬಳಿಕ ಬಿಡುವುದತ್ಯಧಮತನವು
ಎಳಸಿ ಮುತ್ತೈದೆತನದಲಿ ಮುಂದೆ ಹೋದಪೆಂ
ಕಳುಹಿಕೊಡಬೇಕೆಂದು ಮೈಯಿಕ್ಕಿ ಬೇಡಿಕೊಂ
ಡಳು ಗಂಡನಂ ಚಂದ್ರಮತಿ ಪತಿವ್ರತೆಯರಾನಂದನಿಧಿ ಲಲ್ಲೆಗಱೆದು           ೨೧
ಒಳಗುಕ್ಕುವಳಲ ಹಸರಿಸಿಕೊಳುತ ಹೋಗೆಂದು
ಕಳುಹಿದರಸಂಗೆಱಗಿ ಬೀಳ್ಕೊಳುತ್ತಿರೆ ಕಂಡು
ತಿಳಿದಿದೆಲ್ಲಿಗೆ ಹೋಹೆಯವ್ವ ನಿನ್ನೊಡನೆ ನಾಂಬಪ್ಪೆನೆಂದೆನುತ ನಿಱಿಯ
ಸೆಳೆದಪ್ಪಿ ಬಾಯ್ವಿಡುವ ಸುತನ ಮುಂಡಾಡಿ ಕಂ
ಗಳ ನೀರನೊರಸಿ ಬೇಗದಲಿ ಬಂದಪೆನು ವು
ಮ್ಮಳಿಸದಿರು ಕಂದಯೆಂದೆಂತಕ್ಕೆ ಸಂತೈಸಿ ಪತಿಯ ಕೂಡಿಂತೆಂದಳು ೨೨
ಒಸೆದು ಬೇಡಿತನಿತ್ತು ಸಲುಗೆಯಂ ಸಲಿಸಿ ಮ
ನ್ನಿಸುವ ಪತಿಯೆಂಬ ತೇಜದ ಬಲದಿ ಮಱೆದು ಲೆ
ಕ್ಕಿಸೆನಂಜೆನಿದಿರೇಳನೋಸರಿಸೆನಳುಕೆನೇಕಾಸನದೊಳಿರುತಿಪ್ಪೆನು
ಬೆಸಕ್ಕೆಯೆನುತ್ತರಂಗೊಡುವೆನೊಮ್ಮೊಮ್ಮೆ ದ
ಟ್ಟಿಸುವೆನೆನ್ನಪರಾಧಕೋಟಿಯಂ ಮಱೆದು ಕರು
ಣಿಸು ಭೂಮಿಪಾಲಯೆಂದಡಿಗೆಱಗಿ ಬೀಳ್ಕೊಂಡು ನಿಂದಳಾವುರಿಯಿದಿರೊಳು  ೨೩
ದೆಸೆಗಳಿಗೆ ನಮಿಸಿ ದೈವಕ್ಕೆಱಗಿ ರವಿಗೆ ವಂ
ದಿಸಿ ಕೋಟಿಭವಭವದೊಳೆನಗೀ ಹರಿಶ್ಚಂದ್ರ
ವಸುಧೇಶನೇ ಗಂಡನಾಗಲಿ ದಿಟಂ ಲೋಹಿತಾಶ್ವನೇ ಮಗನಾಗಲಿ
ವಸುಸತ್ಯಕೀರ್ತಿಯೇ ಮಂತ್ರಿಯಾಗಲಿ ತರುಣ
ಶಶಿಮೌಳಿಯೇ ದೈವವಾಗಲೆಮ್ಮಿಳೆಯ ಪಾ
ಲಿಸುವ ವಿಶ್ವಾಮಿತ್ರ ನಿತ್ಯನಾಗಲಿಯೆನುತ ಬೇಡಿಕೊಂಡಿಂತೆಂದಳು  ೨೪
ಪೊಡವೀಶ ಕೇಳುಭಯಕುಲಶುದ್ಧೆಯಲ್ಲದಿ
ರ್ದಡೆ ನಿನ್ನನಲ್ಲದನ್ಯರನು ಲೆಕ್ಕಿಸಿದೆನಾ
ದಡೆ ಹಿಂದೆ ನಿನಗೊಂದನಿಕ್ಕಿ ನಾನೊಂದನುಂಡಡೆ ಮೂಱು ಕರಣವಱಿಯೆ
ಮೃಡನಲ್ಲದನ್ಯದೈವಕ್ಕೆ ನಮಿಸಿದಡೆನ್ನ
ಹೊಡೆದು ಮುಕ್ಕುವುದು ದಾವಾಗ್ನಿ ಮೇಣಲ್ಲದಿ
ರ್ದಡೆ ಬಟ್ಟೆಗೊಟ್ಟಿಪುದು ಕೇಳೆಂದು ಬೊಬ್ಬೆಗೊಡುವಾ ಪೊಳ್ತನೇವೊಗಳ್ವೆನು          ೨೫
ತರುಣಿಯ ಮನಂ ಬೆದಱಬೇಕೆಂದು ನೆಗೆದು ದ
ಳ್ಳುರಿ ಗಗನಮಂ ತೀವಿ ಸುತ್ತಿ ಮುತ್ತಿರೆ ಕಂಡು
ಹರಿದು ಹೊಕ್ಕಳು ಹೊಕ್ಕಳೆಲೆಲೆ ಶಿವಶಿವ ಮಹಾದೇವ ಬಗೆಯದೆ ಹೊಕ್ಕಡೆ
ತರುಣಸೂರ್ಯಂ ಕತ್ತಲೆಯನೆ ಹೊಕ್ಕಂತಾಯ್ತು
ನೆರೆದ ಕೌಶಿಕನ ಕೃತಕಾಗ್ನಿ ಹರೆದೋಡಿ ಭಾ
ಪುರೆ ಬಟ್ಟೆಗೊಟ್ಟುದೆಂಬಾಗಳುತ್ತಮರ ಮುಂದಾವ ಠಕ್ಕಿರಲಾಪುದು          ೨೬
ಸುರರ ಹೂಮಳೆಯ ತಂಪಿಂ ನೆಲನ ಬಿಸಿಯಾಱಿ
ತುರಿಯ ನೆವದಿಂ ಸತಿಯ ಶುಚಿತನವನಱಿದು ಭೂ
ವರನಪ್ಪಿದಂ ಮಂತ್ರಿಯೆಱಗಿದಂ ಪುತ್ರ ನಲಿದಾಡಿದಂ ಸಂತಸದಲಿ
ಹರಕೃಪೆಯೊಳಗ್ನಿಭಯವೆಂತಕ್ಕಿದೊಮ್ಮಿಂಗೆ
ಪರಿಹರಿಸಿತುಗ್ರಮುನಿಗಿತ್ತವಧಿ ಸನಿಹವಾ
ಯ್ತಿರಬಾರದುರವಣಿಸಿ ನಡೆನಡೆಯೆನುತ್ತ ಹರಿತಂದು ವಿಂಧ್ಯವ ಕಳಿದರು      ೨೭
ಹಲವು ನಗರಂಗಳಂ ಹಲವರಣ್ಯಂಗಳಂ
ಹಲವು ಗಿರಿಗಳ ಕಳಿದು ನಡೆತರಲು ಮುಂದೆ ಶತ
ಕಲಿಮಲಕುಲಾಪಕರ್ಷಣೆಯಾನು ವಿಪುಳಪಾತಕಕೋಟಿಕೋಟಿಯೆಂಬ
ಜಲಜವನಚಂದ್ರಕಳೆಯಾನು ಭವಭಯಕುಧರ
ಕುಳಿಶಾಭಿಧಾನೆಯಾನೆಂದು ಧರೆಗಱುಪಲೆಂ
ದುಲಿವಂತೆ ಘುಳುಘುಳುಧ್ವಾನದಿಂದೆಸೆವ ಗಂಗಾನದಿ ವಿರಾಜಿಸಿದಳು          ೨೮
ಘುಳಘುಳಿಸಿ ಕವಿವ ತೆರೆಗಳು ಹಳಚಿ ಕುದಿವ ಮು
ಮ್ಮಳಿಗಡಲು ಮಱುಗಿ ಮಱಹಂ ಮೋದಿ ಮುರಿದಿಳಿವ
ಪೊಳೆವ ಸುಳಿಗಳ ಬಳಗಮಂ ಬಳಸಿ ಭೋರ್ಗರೆದು ಬೊಬ್ಬಿಡುವ ತಳ್ಳಿವೊನಲು
ಸೆಳೆದು ಕೈಯಿಂ ಹೊಯ್ಲ ಹೋರಟೆಯೊಳುಕ್ಕಿ ಮು
ಮ್ಮಳಿಪ ನೊರೆ ಬುದುಬುದವನೊಡೆಗಲಿಸಿ ಕದಡಿ ಕಂ
ಗಳವಟ್ಟ ಲಹರಿಗಳ ಲಗ್ಗೆಯಿಂದಸೆವ ನದಿಯೊಪ್ಪವನದೇವೊಗಳ್ವೆನು        ೨೯
ಬಿಡೆ ಕೇಳ್ದಡಘಹರಂ ನೆನೆಯೆ ಪುಣ್ಯೌಘನುಡಿ
ದಡೆ ಸರ್ವಸಿದ್ಧಿ ಕಂಡಡೆ ಜನ್ಮನಾಶ ಪೊಗ
ಳ್ದಡೆ ಸುರೇಂದ್ರತ್ವ ಸೋಂಕಿದಡೆ ಕಮಲಜಪದವಿ ಮಱೆದೊಮ್ಮೆ ಕುಡಿತಗೊಂಡು
ಕುಡಿದೆನಾದಡೆ ಮುಕ್ತಿಯವಗಾಹವಿರ್ದನಾ
ದಡೆ ಗಣೇಶತ್ವ ಸಾರ್ದಡೆ ಮಹಾರುದ್ರತ್ವ
ವಡೆವರೀ ಗಂಗೆಯಿಂದಾರಾದಡೆಂಬ ಮಹಿಮೆಗೆ ಸಾಕ್ಷಿವೇದಮತವು  ೩೦
ನವಭಂಗಭರಿತೆಯಾಗಿಯು ನತರ ಜನನಭಂ
ಗವನಳಿವಳತ್ಯಧೋಗಮನೆಯಾಗಿಯು ಮುಟ್ಟಿ
ದವರನೆಸೆವೂರ್ಧ್ವಗಮನರ ಮಾಳ್ಪಳಾವಗಂ ಪ್ರತಿಕೂಲೆಯೆಂದೆನಿಸಿಯು
ಸವಿದರ್ಗೆ ಪುಣ್ಯಾನುಕೂಲೆಯಪ್ಪಳು ಘನೋ
ದ್ಭವದ ವಿಷದೇಹಿಯಾಗಿಯು ಜನಕ್ಕಮೃತದೇ
ಹವನೀವಳಾಹಾ ವಿರುದ್ಧಸ್ವಭಾವೆ ಗಂಗಾನದಿ ಧರಾತಳದೊಳು    ೩೧
ಭವಭಯಾಂಬುಧಿಯನುತ್ತರಿಸುವಂತುತ್ತರಿಸಿ
ಯವಗಾಹಮಿರ್ದುಂ ಕೃತಾರ್ಥತೆಯನೆಯ್ದುತಿ
ಪ್ಪವರನೀಕ್ಷಿಸಿ ಗಂಗೆ ಹೆಚ್ಚಿದಳು ನರಕಿಗಳು ತನ್ನೊಳಗೆ ತೊಳೆದ ದೋಷ
ತವಿಲಾದುದಿಂದು ಪತಿಹಿತವೆಯಹ ಸುದತಿಯನೃ
ತವನಱಿಯದವನೀಶನುಭಯಕುಲಶುದ್ಧನಹ
ಕುವರನೀ ಸ್ವಾಮಿಹಿತವನಹ ಮಂತ್ರಿಯ ಸೋಂಕು ತನಗೆ ಕೈಸಾರ್ದುದೆಂದು  ೩೨
ಮರುಜೇವಣಿಯನು ಸವಿದಮೃತಮಂ ಕುಡಿದಂತೆ
ಸುರಕುಜವ ಸಾರ್ದು ಪರುಷವ ಮಲಗಿದಂತೆ ಗುರು
ಕರುಣವಂ ಪಡೆದು ಲಿಂಗವಂಪಿಡಿದಂತೆ ನೆನೆವವರ ದುರಿತಾರಣ್ಯವ
ಉರುಹಲು ಸಮರ್ಥೆಯಹ ಗಂಗೆಯೊಳು ಮಿಂದು ಭಾ
ಸುರವಾರಣಾಸಿಯಂ ಹೊಕ್ಕನುತ್ತಮನೃಪಂ
ಪರಮಪ್ರಸಾದದೊಲವಿಂದ ಸದ್ಭಕ್ತನುದರವನು ಪೊಗುವಂತಾಗಳು           ೩೩
ದುರಿತವಿಘಟನೆ ತೇಜದಿಂ ಸೂರ್ಯವೀಧಿಗಳು
ವರಕೀರ್ತಿ ಬೆಳುದಿಂಗಳಿಂ ಸೋಮವೀಧಿಗಳು
ತರವಿಡಿದು ಸಾಲ್ವಿಡಿದು ಸರಿಸವಿಡಿದೋರಣಂಬಿಡಿದು ಪರಿಪಂತಿವಿಡಿದು
ಭರಿತ ಹೊಂಗಳಸಂಗಳಿಂ ಸುಧಾಭಿತ್ತಿಗಳ
ಪರಿವಿಡಿಗಳಿಂದುಭಯ ವೀಧಿಗಳು ಮೆಱೆದವೀ
ಶ್ವರವಿಶ್ವಪತಿಯ ನಿಳಯದ ವಳಯಮಂ ಬಳಸಿ ತಳತಳಿಸಿ ಹೊಳೆಹೊಳೆವುತ ೩೪
ನಡೆಯೂಡೆ ಮದ್ದು ವಿಷವೊಡಲಿಂಗೆ ಹಿತವೆಂಬ
ನುಡಿಯಂತೆ ಸುಖವಿಲ್ಲ ಪುಣ್ಯವುಂಟುಳಿದ ಹಲ
ವೆಡೆಯ ಸುಕ್ಷೇತ್ರಂಗಳೊಳಗವಱ ಪರಿಯಲ್ಲ ಸುಖವುಂಟು ಪುಣ್ಯವುಂಟು
ಕುಡಿವ ಪಾದೋದಕಂ ಪನ್ನೀರ ಪಾನವಾ
ದಡೆ ಧರಿಸುವ ಪ್ರಸಾದಂ ಸುಧಾಪಿಂಡವಾ
ದಡೆ ಬಿಡುವರಾರೆನಿಪ್ಪಂತೆ ಜನದಿಹಪರಕೆ ಸೊಗಸು ಕಾಶೀಕ್ಷೇತ್ರವು  ೩೫
ಕ್ಷಾಮ ಡಾಮರ ಕಾಲಲೀಲೆ ಕರ್ಮಾಧರ್ಮ
ವಾಮಯಸ್ತೋಮ ಮಾಯೋಪಾಯ ಪಾಪ ತಾ
ಪಾಮೋದ ಮದನನ ಮದಂ ಭೂತಖ್ಯಾತಿಹುಗಲಾಱವಿಂತೀಗಳೆಂಬ
ಸಾಮರ್ಥ್ಯಮಂ ಹೇಱಿ ಮೀಱಿ ರುದ್ರಂಗೆ ವಿ
ಶ್ರಾಮಸ್ಥಲಾವಾಸವೆನಿಸಿ ರಾಜಿಸುವ ನಾ
ನಾ ಮಹಿಮೆಯಿಂದೆಸೆವ ಕಾಶಿಯ ವಿಶೇಷಮಂ ನೋಡುತರಸಂ ನಡೆದನು      ೩೬
ಬಗೆಯುತ್ತ ಬರಬರಲು ಮುಂದೆ ಮುಸುಕಿದ ಪತಾ
ಕೆಗಳ ತಣ್ಣೆಳಲ ತಂಪಿನ ನಡುವೆ ಕಾಣಲಾ
ಯ್ತಗಜಾಧಿಪತಿ ವಿಶ್ವಪತಿಯ ನಿಳಯದ ಕಳಸ ಕಣ್ಗೆ ಮಂಗಳವಾಗಲು
ಅಗಣಿತ ಸ್ವರ್ಗದೊಳು ಢಾಳಿಸುವ ಹಲವು ಚಮ
ರಿಗಳ ಮಧ್ಯದೊಳೋಲಗಂಗೊಟ್ಟು ಕುಳ್ಳಿರ್ದ
ವಿಗತಮುಕ್ತ್ಯಂಗನೆಯ ಮಸ್ತಕದ ಮಣಿಮಕುಟದಗ್ರವೋ ಎಂಬಂತಿರೆ           ೩೭
ಮದನಹರ ವಿಶ್ವಪತಿಗೆಣೆಯಪ್ಪ ದೈವವೀ
ಹದಿನಾಲ್ಕು ಲೋಕದೊಳಗಿಲ್ಲೆಂದು ಪೇಳಲೆ
ತ್ತಿದ ಹಸ್ತವೋ ಪಾತಕಂಗಳಂ ಮಾಡಿ ಬೆಂಗೊಟ್ಟೋಡಿಬಂದವರ್ಗಳ
ಹೆದಱಬೇಡೆಂದೆತ್ತಿದಭಯಹಸ್ತವೊ ಪುಣ್ಯ
ಪದವಿಗಳ ಬೇಹವರು ಬಹುದೆಂದು ಕರೆಯಲೆ
ತ್ತಿದ ಹಸ್ತವೋ ಎನಿಪ್ಪಂತೆ ಗಳೆಗಳ ಘನವ್ಯಾಸಹಸ್ತಂ ಮೆಱೆದುದು            ೩೮
ಮುಗಿಲ ಬಸುಱಂ ಬಗಿದು ನೆಗೆದೊಗೆದು ಮೀಱಿ ಮೆಱೆ
ವಗಣಿತವೃಷಧ್ವಜಂಗಳ ಸೂರ್ಯಕೋಟಿಯಂ
ತೆಗೆದವೆಂಬಂತೆ ಮಾರ್ಪೊಳೆವ ಹೊಂಗಳಸಂಗಳೆಸೆವ ಶಿವನಿಳಯಂಗಳ
ಸೊಗಸಿಗೆಡೆಯಾಡಿಯಾಡುತ ಪಾಡುತೆಯ್ತಪ್ಪ
ಪೊಗಳಿಪೊಡೆಮಡುವ ಬಲಗೊಂಬ ನೋಡುವ ನಲಿವ
ನಗುವ ನಾನಾಜನವನೊತ್ತರಿಸಿ ನಡೆತಂದು ವಿಶ್ವಪತಿಯಂ ಕಂಡನು ೩೯
ಜಯ ಜನಾರ್ದನ ವಂದ್ಯ ಜಯ ಜಲಜಭವ ಪೂಜ್ಯ
ಜಯ ಜಂಭರಿಪುನಾಥ ಜಯ ಪೂಜನಾತೀತ
ಜಯ ಜಾತವೇದಾಕ್ಷ ಜಯ ಜಾಹ್ನವೀಮಕುಟ ಜಯ ಜರಾಮರಣದೂರ
ಜಯಜಯ ಜಿತಾನಂಗ ಜಯಜಯ ಜಗತ್ರಾಣ
ಜಯಜಯ ಜಿನಾರಾತಿ ಜಯಜಯ ಜಯಾವರಣ
ಜಯಯೆಂದು ಪೊಗಳುತಿಹ ಜೋಕೆಯಿಂ ಮೆಱೆವ ಜಗದೀಶನಂ ನಿಟ್ಟಿಸಿದನು            ೪೦
ನೋಡಿ ಪರಮಾನಂದ ಮೂಡಿ ಸುಖರಸದೊಳೋ
ಲಾಡಿ ಕೀರ್ತಿಸಿ ಹರಸಿ ಹಾಡಿ ಸದ್ಭಕ್ತಿಯಿಂ
ಬೇಡಿ ಮನದೊಳಗೆ ಮಾತಾಡಿ ನೆಱೆ ಬಿನ್ನಹಂ ಮಾಡಿ ಪ್ರಸಾದಫಲವ
ಸೂಡಿ ಪರಿಣಾಮವಂ ಮಾಡಿ ದುಸ್ಥಿತಿಯನೀ
ಡಾಡಿ ಭವಜಲವನೀಸಾಡಿ ಬಲ್ಪಿಂ ಮನಂ
ಮೂಡಿ ಬೀಳ್ಕೊಂಡು ಸಂತಸದಿ ಮರಳಿದನುಳಿದ ಲಿಂಗಂಗಳಂ ನೋಡುತ      ೪೧
ಹಿಂದೆ ಪರ್ವತರ ನಾರದರ ಪ್ರಾಯಶ್ಚಿತ್ತ
ದಿಂದ ಹುಟ್ಟಿದ ಕದನದೊಳು ವಿಚಾರಿಸದೆ ಮುನಿ
ಸಿಂದ ಕಾಶೀಪುರಂ ನೆಱೆ ನರಕಭೂಮಿಯಾಗಲಿ ಎಂದು ಶಾಪವಿತ್ತ
ಕುಂದಿಂಗೆ ಹೇವರಿಸಿ ದುರ್ವಾಸಮುನಿ ತವಕ
ದಿಂದ ಚಂದ್ರಾವತಂಸನನುಪಾರ್ಚಿಸಿ ಭಕ್ತಿ
ಯಿಂದ ಪ್ರತಿಷ್ಠೆಗೆಯ್ದಿರ್ದ ಕಾಮೇಶನಂ ಕಂಡನು ಹರಿಶ್ಚಂದ್ರನು    ೪೨
ಅವಾವ ಪಾತಕಿಗಳಾದಡಂ ಕಾಶಿಯೊಳು
ಸಾವುದು ತಡಂ ಲಿಂಗವಹರೆಂದು ಪೇಳಲಂ
ದೋವಿ ಸನ್ಯಾಸಿಯೊಬ್ಬಂ ದೀವನರಸಿಯಂ ಹೋಗುತಿರ್ದೊಮ್ಮೆ ಬಂದ
ಗಾವಳಿಗೆ ಹೆದಱಿ ಱಂಜಣಿಗೆಯೊಳಗಡಗಲಾ
ದೀವನಱಿಯದೆ ಸುರಿದ ಸುರೆಯಿಂದ ಸತ್ತವಂ
ಭಾವಿಸಲು ಲಿಂಗವಾದ ವಿಭಾಂಡೇಶನಂ ಕಂಡನಂದವನೀಶನು        ೪೩
ಕಡೆಗಾಲದೊಳು ಜಗವ ಮೊಗೆದು ದಹಿಸುವ ಮೃಡನ
ನಡುಗಣ್ಣ ಬೆಂಕಿಯಿಂದೊಗೆದು ನೆಗೆದೆಯ್ದೆ ಘುಡು
ಘುಡಿಸಿ ವೀರೇಶ್ವರಂ ನೆರೆದ ದೇವರ ಹಿಂಡನಂಡೆಲೆದು ಮೊದಲಿಗರನು
ಹುಡಿಗುಟ್ಟೆ ಕಂಡು ಮದವಾಱಿ ಹವ್ವನೆ ಹಾಱಿ
ನಡುಗಿ ಶಿವನಿಲ್ಲದಧ್ವರವ ಮಾಡಿದ ದೋಷ
ವಡಗಬೇಕೆಂದು ದಕ್ಷಂ ಪ್ರತಿಷ್ಠಿಸಿದ ದಕ್ಷೇಶ್ವರನನೀಕ್ಷಿಸಿದನು          ೪೪
ಗಡಿಗೆಟ್ಟ ಲಿಂಗಂಗಳೊಪ್ಪಕ್ಕೆ ಭೋಗಂಗ
ಳಡಕಕ್ಕೆ ಮಂಗಳದ ಮಸಕಕ್ಕೆ ರಚನೆಗಳ
ಸಡಗರಕೆ ಬೆಱಗಾಗುತೆಲ್ಲಾ ನಿರೋಧಮಂ ಮಱೆದು ನೋಡುತ್ತರಸನು
ನಡೆಯುತಿರಲಿದಿರೆದ್ದು ಮಾರಿಯಂದದಿ ಬಂದು
ಕೊಡು ಹೊನ್ನನಿನ್ನು ತಳುವಿದಡೆನ್ನ ಪತಿಯೆನಗೆ
ಕಡುಮುಳಿವನೆಂದು ಜಱೆಯುತ್ತ ನಕ್ಷತ್ರಕಂ ತುಡುಕಿ ಸೆಱಗಂ ಪಿಡಿದನು         ೪೫
ತಪ್ಪದೀ ಪರಿಯೊಳೆಲ್ಲಾ ದೇವರಂ ನೋಡು
ತಿಪ್ಪೆನೆನಲೊಂದು ಮಾಸಂ ನೆಱೆಯದಿಲ್ಲಿಗೈ
ತಪ್ಪನ್ನೆಗಂ ಸೈರಿಸಿದೆನುನೀನೆನಗೆ ಕೊಟ್ಟವಧಿಯಿಂದಿನ ದಿನದಲಿ
ಒಪ್ಪೆ ಸಂದಪುದೀಗ ಕೊಡು ಹೊನ್ನನಲ್ಲದೊಡೆ
ಮುಪ್ಪಹುದು ನಿನ್ನ ಸತ್ಯಕ್ಕೆಂದು ನೂಕಿ ತಂ
ದುಪ್ಪರದ ಬಿಱುವಿಸಿಲ ಬೀದಿಯೊಳು ತಗೆದನವನನಿಬರಂ ನಿಷ್ಕರುಣನು      ೪೬
ರಾಘವಾಂಕನ ಸಮಗ್ರ ಕಾವ್ಯ: ಹರಿಶ್ಚಂದ್ರ ಕಾವ್ಯ: ಏಕಾದಶ ಸ್ಥಲಂ
         ಸೂಚನೆ
ದೇಶವೆಲ್ಲವನನೃತ ಹೊದ್ದದಂದದಿ ಕೊಟ್ಟು
ಕಾಶಿಯ ನಿವಾಸದೊಳು ಸತಿಸುತರ ಮಾಱಿ ತಾಂ
ಹೇಸದೆಯನಾಮಿಕಂಗಾಳಾಗಿ ಋಣವನುತ್ತರಿಸಿದ ಹರಿಶ್ಚಂದ್ರನು
ಕೊಟ್ಟವಧಿಯಂ ನೆನೆದು ನೋಡಿ ಹವ್ವನೆ ಹಾಱಿ
ಮುಟ್ಟಿ ಬಂದುದು ದಿನಂ ಕೈಕೊಂಡ ತೆಱದವಂ
ಕಟ್ಟುಗ್ರನಭ್ಯಾಸದವರಿಲ್ಲ ಚಾಚಲಡಪಿಲ್ಲ ತಾನಭಿಮಾನವ
ಬಿಟ್ಟು ತಿರಿವವನಲ್ಲವೋಲೈಸಿ ನೆಱೆ ಲಜ್ಜೆ
ಗೆಟ್ಟು ಬೇಡುವಡಿಲ್ಲಿ ದೊರೆಯಿಲ್ಲ ಕೃಷಿಯಿಂದ
ಹುಟ್ಟಿಸುವೆನೆಂಬಡೆಡೆಯಿಲ್ಲವಿನ್ನೇಗೆಯ್ವೆನೆಂದು ಮಱಿದನರಸನು           ೧
ನೆನೆದ ಸುಖಮಂ ಕೊಡುವ ಸರ್ವರಾಜ್ಯವನು ಸ
ತ್ಯನಿಮಿತ್ತ ಬಿಟ್ಟು ನಡೆತಂದಡಾ ಸತ್ಯವಿಂ
ದಿನಲಿ ತಾ ಸೂಱೆವೋಯ್ತೆನ್ನಿಂದ ಪಾಪಿಗಳದಾರೆಂದು ಭೂನಾಥನು
ಮನನೊಂದು ಮತಿಯುಡುಗಿ ಧೃತಿಗೆಟ್ಟು ಮರವಟ್ಟು
ಕೊನರ್ವ ಕಂಬನಿಯ ಬಿಸುಸುಯ್ಯೆ ಕಪ್ಪಡದ ಮುಸು
ಕಿನ ಮೊಗದ ಮಱೆಯರಸನೊಡನಿರ್ದು ಜಱೆವ ಸಾಲಿಗನ ಬಿಱುನುಡಿಯೆಸೆದವು         ೨
ಏಗೆಯ್ವೆ ಚಿಂತಾಗ್ನಿಯುರಿಯ ಹೊಯ್ಲಿಂ ಕರಗಿ
ಹೋಗದಿರನೆಚ್ಚಱಿಸಬೇಕೆಂದು ಸತಿಯವಧಿ
ಮೇಗೆರಡು ಜಾವವಿದಱೊಳಗೆ ತಿದ್ದುವ ಬುದ್ಧಿಯಂ ಕಾಣಬೇಕಲ್ಲದೆ
ಮೂಗುವಟ್ಟಿರ್ದಡೇನಹುದೆಂದಡಿರದೆ ಬಳಿ
ಕೇಗೆಯ್ವೆ ಪೇಳೆನಲು ಸಾಲದೊಳು ಪೋದನಿತು
ಪೋಗಲೆಮ್ಮಿಬ್ಬರಂ ಮಾಱಿ ಬಳಿಕುಳಿದುದಂ ಕಾಣು ಭೂಭುಜ ಎಂದಳು     ೩
ಕಡುನಿರೋಧಂಗೊಳಿಸಿ ದೇಶದಿಂ ಪರದೇಶ
ಕೊಡವರಿಸಿತಲ್ಲದಾನಿರ್ದು ನಿಮ್ಮಂ ಮಾಱು
ಗೊಡಲಾಪೆನೇ ಎಂದಡೆಲೆ ಮರುಳೆ ಸರ್ವಕ್ಕೆ ಮೊದಲು ಸತಿಸುತರು ತನ್ನ
ಒಡಲು ಕಡೆ ನೇಮಕ್ಕೆ ಸತ್ಯಕ್ಕೆ ಬಂಧನ
ಕ್ಕೆಡೆಯಲಳುಪಲು ಶಿವ ಮನಂ ನೋಳ್ಪನೈ ಲಜ್ಜೆ
ಗೆಡದೆಮ್ಮ ಮಾಱು ಮತ್ತಾದುದಾಗಲಿ ಎಂದಡವನಿಪನೊಡಂಬಟ್ಟನು        ೪
ಪೊಡವಿಪಂ ಸತಿಸುತರ ತಲೆಗಳಲಿ ಹುಲುಗಟ್ಟಿ
ನಡೆನಡೆದು ಕೈವಿಡಿದು ಮುಂದೊಡ್ಡಿ ತೋಱುತಂ
ಗಡಿಗಳೊಳು ಬೀದಿಯೊಳು ಸಂಧಿಯೊಳು ಪುರದೊಳೋರಂತೆ ನಾಚಿಕೆಯನುಳಿದು
ತಡೆಯದೆ ಹರಿಶ್ಚಂದ್ರಭೂವರನ ತನಯನಂ
ಮಡದಿಯಂ ಮಾಱುಗೊಂಬಧಿಕರಿಲ್ಲಾ ಎಂದು
ನಿಡುಸರದೊಳೊಱಲಿ ಜನಕಱುಪುತ್ತ ತೊಳಲಿದಂ ಸತ್ಯನಿಧಿಭೂಪಾಲನು       ೫
ಅನಿಮಿತ್ತ ಮುನಿವ ಮುನಿಪನ ಬೆಸದೊಳಗ್ನಿ ವಿ
ಪ್ರನ ವೇಷದಿಂದ ಬಂದಾವಾವ ಸತಿಪುತ್ರ
ರೆನಿಬರವರೆಂದಡಿವರಿಬ್ಬರೆನಲಿವನಬಲನೀ ವನಿತೆ ಮುಪ್ಪಿನವಳು
ಮನೆಯೊಳಿನ್ನೊಳ್ಳಿದಹರಾರುಂಟು ತಾಯೆಂದ
ಡೆನಗುಳ್ಳರಿವರಯ್ಯ ಕೊಂಡೆನ್ನ ಸಾಕಿಕೊ
ಳ್ಳೆನೆ ಬೆಲೆಯ ಹೇಳೆನಗೆ ಲಾಗಾಗೆ ಹೊಂಗೊಡುವೆನೇಳೆಂಟು ದಿನಕೆಂದನು      ೬
ಇಂದು ಬೈಗಿಂದೊಳಗೆ ರಾಸಿ ಹೊನ್ನಂ ಕೊಡುವೆ
ನೆಂದು ಭಾಷೆಯನಿತ್ತೆನೀಯದಿರ್ದಡೆ ಹಾನಿ
ಬಂದಪುದು ಲಾಗನಱಸದೆ ನಿನ್ನ ಮನಕೆ ಬಂದನಿತರ್ಥಮಂ ಕರುಣಿಸು
ತಂದೆಯೆನೆ ವನಿತೆಗಿಪ್ಪತ್ತುಸಾವಿರವನೀ
ನಂದನಂಗಿಪ್ಪತ್ತುಸಾವಿರವನೀವೆನೆನೆ
ಬಂದುದೆನಿಸುವುದೆಮ್ಮೆ ತೆಱಕಾಱಗೆಂದೆನಲು ಬಂದುದೆನಿಸಿದನಾಗಳು           ೭
ಬಂದುದೇ ನಕ್ಷತ್ರನಾಮಮುನಿ ಎನಲೇನು
ಬಂದುದಾಂ ಬಂದ ದಿನ ಮೊದಲಿಂದುತನಕೆನ್ನ
ಹಿಂದುಳಿದ ಬತ್ತಾಯ ಬಂದುದೆನ್ನೊಡೆಯಂಗೆ ಕೊಡುವ ಹೊಸ ರಾಸಿ ಹೊನ್ನ
ತಂದೀಗ ಕೊಡು ಕೊಡದೊಡಿಲ್ಲೆನ್ನು ಹೋಗಬೇ
ಕೆಂದಡೀ ಹೊನ್ನ ಬತ್ತಾಯಕ್ಕೆ ತೆಱುವನ
ಲ್ಲೆಂದಡೀ ಮಧ್ಯಸ್ಥ ವಿಪ್ರ ಮೆಚ್ಚಲು ಕೊಂಬೆನವನೀಶ ಕೇಳೆಂದನು            ೮
ಈತನಿನಿತರ್ಥಮಂ ಕೊಂಬುದುಚಿತವೆ ಹೇಳು
ತಾತ ಪಕ್ಷೀಕರಿಸದೆಂದೆನಲು ನಾಲ್ಕೆರಡು
ಮಾತಂಗದುದ್ದದರ್ಥದ ಸಾಲವಂ ಬೇಡಬಂದವಂಗಿನಿತು ಘನವೇ
ಭೂತಳಾಧಿಪ ಮುನಿದು ಪೇಳೆನಿರ್ದುದನೆಂಬೆ
ನೀತಗಿದು ಮರಿಯಾದೆಯೆನೆ ಜಲವನುಳಿದಬುಜ
ಕಾ ತರಣಿ ಮುನಿವನೆನೆ ನೆಲೆಗೆಟ್ಟು ಬಂದವರ್ಗೆ ಮುನಿಯದವರಾರೆಂದನು     ೯
ವಿನಯದಿಂ ಕಂಡುದಂ ನುಡಿದಡೆನ್ನಂ ನಿನಗೆ
ಮುನಿದನೆಂದೆಂಬೆ ನೀಂ ಮುನಿದು ಮಾಡುವುದೇನು
ಜನಪ ಎಮ್ಮೊಡವೆಯಂ ಕೊಂಡೀಗ ಹೋಹೆವೆಂದೇಳೆಲೆಗೆ ಸವುಡಿದೊತ್ತೆ
ಮನೆಯ ಕೆಲಸಕ್ಕೆ ನಡೆ ಹುಲು ಹುಳ್ಳಿ ತರಲು ಕಾ
ನನಕೆ ಹೋಗೇಳೆಲವೊ ಚಿಣ್ಣ ಎಂದಕಟ ಮಾ
ನಿನಿಯಂ ಕುಮಾರನಂ ಜಱೆದನಾ ಕಪಟವಟುವೇಷಮಯದನಿಲಸಖನು       ೧೦
ಹೋಹೆನೇ ತಂದೆ ಬೊಪ್ಪಯ್ಯ ಎಂದೆಂದು ಕಡು
ನೇಹದಿಂದಪ್ಪಿ ಕರುಣಂದೋಱಿ ಕಂಬನಿಯ
ಕಾಹೊನಲೊಳದ್ದುವ ಕುಮಾರನಂ ಕಾಲ್ಗೆಱಗಿ ತಲೆವಾಗಿ ನಿಂದ ಸತಿಯ
ಬೇಹೊಡೆಯ ನಾನಿರಲು ಮಾಱಿದವನಂ ಕೇಳ್ವ
ಸಾಹಸವ ನೋಡೆಂದು ಕೆಡೆಹೊಯ್ದು ನೂಕಿ ನಿಜ
ಗೇಹಕ್ಕೆ ಜಱೆಯುತ್ತ ಕೊಂಡೊಯ್ದುನವನಿಪನ ಮನಮಱುಗಬೇಹುದೆಂದು ೧೧
ಧುರದೊಳಗೆ ಕಾದಿ ಜೂಜಾಡಿ ಸೋಲದೆ ಸವಿ
ಸ್ತರಮಪ್ಪ ಸಿರಿ ಹೋಯ್ತು ಪುರ ಹೋಯ್ತು ಧರೆ ಹೊಯ್ತು
ಪರಿವಾರ ಹೋಯ್ತು ನಿಷ್ಕಾರಣಂ ನಾರಿ ಹೋದಳು ಕುಮಾರಂ ಹೋದನು
ಉರಿಮಾರಿಯವಧಿ ಬಂದುದು ಋಣವನಿನ್ನಾವ
ಪರಿಯೊಳುತ್ತರಿಸಿ ಶುಚಿಯಹೆನು ದುಷ್ಟರ್ಮವಿ
ಟ್ಟೊರಸುತಿದೆ ಮೇಲೇನುಗತಿಯೆಂಬ ಭೂಪಂಗೆ ಮಂತ್ರೀಶನಿಂತೆಂದನು        ೧೨
ಸಂಗರದೊಳೀರೇಳುಲೋಕದರಸುಗಳ ಸ
ಪ್ತಾಂಗಮಂ ಕೊಂಬ ನಿನ್ನಂ ನುಡಿಯ ತೊಡಕಿನ ಬೆ
ಡಂಗಿನಿಂ ಸೋಲಿಸಿ ಸಮಸ್ತರಾಜ್ಯವನು ಬಡಮುನಿ ಕೊಂಡು ಮೇಲೆ ಋಣವ
ಹೊಂಗಿಸಿ ತಗುಳ್ವುದಿದು ದೈವಿಕಂ ದುಷ್ಕರ್ಮ
ದಂಗವಲ್ಲೀಶ್ವರ ಮನಂ ನೋಡಿದಪನು ಧೈ
ರ್ಯಂಗೆಡದೆ ನಡೆಯೆಂ ಲೇಸೋಡೆಯರಱಿಯದ ಬಿಟ್ಟಿಯಲ್ಲ ನಡೆನಡೆಯೆಂದನು      ೧೩
ಖಗವಂಶದಿಕ್ಷ್ವಾಕುಭೂವರನ ಪೀಳಿಗೆಯೊ
ಳೊಗೆದ ತ್ರಿಶಂಕು ವಸುಧಾಧಿನಾಯಕನ ಹೆ
ಮ್ಮಗ ಹರಿಶ್ಚಂದ್ರನಂ ಮಾಱುಗೊಂಡೋಲೈಸಿಕೊಂಬರಿಲ್ಲಾ ಎನುತ
ಬಗೆಬಗೆದು ಪುರದ ಕೇರಿಯ ಮನೆಯೊಳಡ್ಡ ಬೀ
ದಿಗಳ ಬೀದಿಯ ನಿಂದ ನೆರವಿಗಳ ಜನಮುಮಂ
ಮಿಗೆ ಕೇಳಿಸುತ್ತ ತೊಳಲಿದನು ಮಧ್ಯಾಹ್ನ ಮೊದಲಾಗಿ ಕಡೆಹಗಲು ತನಕ     ೧೪
ಒಡವೆಯಂ ಕೊಡುವ ಮಾತಂತಿರಲಿ ವಸ್ತುವಿನ
ಕಡೆಗೇಳ್ವರಿಲ್ಲ ಕೇಳದೆ ಮಾಣ್ದಡಂ ಕೂಡೆ
ನುಡಿವರಿಲ್ಲಂ ಹೊಸಬರೆಂದು ನೋಡುವರಿಲ್ಲ ಪೇಳ್ದಡಾಲಿಸುವರಿಲ್ಲ
ಕಡೆಯಲಿನ್ನರೆಜಾವದವಧಿಯಿದು ತಪ್ಪಿತಾ
ದೊಡೆ ಬಳಿಕ್ಕೇಸುಮಡಿಯಿತ್ತೊಡಂ ಮೂರ್ಖಮುನಿ
ಕೆಡೆನುಡಿವನೆನಲಿನ್ನು ಮಾಳ್ಪುದೇನೆಂದು ಬೀದಿಯೊಳು ಚಿಂತಿಸುವಾಗಳು     ೧೫
ಮಡದಿಯರನಿರಿಸಿಕೋ ಎಂದು ನಾಂ ಬೇಡಿಕೊಂ
ಡಡೆ ಮೀಱಿ ಹೊಲತಿಯರನೊಲ್ಲೆನೆಂಬಣ್ಣನ
ಕಡೆಗನಾಮಿಕನ ಕಿಂಕರನಾಗಿ ಸುಡುಗಾಡ ಕಾವಂತೆ ಮಾಳ್ಪೆನೆಂದು
ಕಡುಮೂರ್ಖ ಕೌಶಿಕಂ ಕಾಲನಂ ಕರೆದು ನೀಂ
ಬಿಡದನಾಮಿಕನಾಗಿ ಧನವನಿತ್ತರಸನಂ
ತಡೆಯೆಂದು ಮುನ್ನೊಂದು ತಿಂಗಳೆನೆ ಕಳುಹೆ ಬಂದಾ ಹೊತ್ತ ಹಾರಿರ್ದನು    ೧೬
ಪಿಡಿದ ಸಂಬಳಿಗೋಲು ಕಾರೊಡಲು ಕೆಂಗಣ್ಣು
ಕುಡಿದು ಕೊಬ್ಬಿದ ಬಸುಱು ದಡದಡಿಸಿ ತರಹರಿಸು
ವಡಿಯ ಕೆದಱಿದ ತಲೆಯನಡಸಿ ಸುತ್ತಿದ ಮುಪ್ಪುರಿಯ ಬಾರಿ ಕಡ್ಡಣಿಗೆಯ
ಬಿಡದೆ ಢಱ್ರನೆ ತೇಗಿ ನೆರವಿಯಂ ಬಯ್ವ ಬಿಱು
ನುಡಿಯ ಕಲಿವೀರಬಾಹುಕ ಬರುತ್ತಂ ಮಾಱು
ವೊಡೆ ಕೊಂಡು ಹೊಂಗೊಡುವೆ ನಾನೆಂದು ತನ್ನ ಹಡಪಿಗನಿಂದ ಕೇಳಿಸಿದನು  ೧೭
ಕೊಡುವಾತನಾರು ಬೆಲೆಯೇನು ಮಾಱಿಸಿಕೊಂಬ
ಪೊಡವೀಶನೆಂಬನಾರೋ ವೀರಬಾಹು ಕೇ
ಳ್ದಡೆ ಕೊಂಬನೀಗಳೆಂದೆನೆ ನೃಪಂ ಬೆಱಗಾಗಿ ಸೂರ್ಯವಂಶದಲಿ ಹುಟ್ಟಿ
ಮೃಡಮೂರ್ತಿ ವಾಸಿಷ್ಠಮುನಿಯ ಕಾರುಣ್ಯಮಂ
ಪಡೆದೆನ್ನನೀ ಹೊಲೆಯನಿರಿಸಿಕೊಂಡಪೆನೆಂದು
ನುಡಿವ ಬಲುಹಂ ನೋಡು ನೋಡೆಂದು ಕಡುಮುಳಿದು ಕೋಪಿಸಿದನವನೀಶನು          ೧೮
ನಡುಗದಂಜದೆ ಹೆದಱದೋಸರಿಸದಕಟಕಟ
ಕಡೆಯ ಹೊಲೆಯಂ ಮೇರೆದಪ್ಪಿ ಬಂದೆನ್ನ ತ
ನ್ನೊಡೆಯಂಗೆ ದಾಸನಾಗೀಗಳೆಂದೆಂಬುದಿದು ಕಾಲಗುಣವೋ ಎನ್ನನು
ಎಡೆಗೊಂಡ ಕರ್ಮಫಲವೋ ಕಡೆಗೆ ಮೆಣಸು ಹುಳಿ
ತಡೆ ಜೋಳದಿಂ ಕುಂದೆ ನೋಡು ನೋಡೆಂದು ಘುಡು
ಘುಡಿಸಿ ಕೋಪಾಟೋಪದಿಂ ಜಱಿದು ಝುಂಕಿಸಿದನವನಿಪನನಾಮಿಕನನು     ೧೯
ಕೇಳಿಬಂದಾರ ಜಱೆದಪೆಯೆನಲು ನಿನ್ನ ಹಡ
ಪಾಳಿಯನದೇಕೆನ್ನನಱಿದಱಿದನಾಮಿಕಂ
ಗಾಳಾದಪಾಯೆಂದು ನುಡಿದನಿಂತೆನಬಹುದೆ ಕೀಳುಮೇಲಂ ನೋಡದೆ
ಕೀಳಾರು ಮೇಲಾರು ಹದುಳಿಪ್ಪ ನಾನು ಚಾಂ
ಡಾಳನೋ ಹುಸಿಯ ಹೊಲೆಯಂ ಹೊಱುವ ನೀನು ಚಾಂ
ಡಾಳನೋ ಹೇಳೆಂದೊಡಾನೀಗ ಹುಸಿದುದೇನೆಂದನು ಹರಿಶ್ಚಂದ್ರನು           ೨೦
ಹೊನ್ನುಳ್ಳ ಧನಿಕರಾರಾದೊಡಂ ಕೊಂಬವರ್
ಬನ್ನಿಯೆನ್ನಂ ಮಾಱುಗುಡುವೆನೆಂದೆನೆ ದಿಟಂ
ನನ್ನಿಯುಳ್ಳವನೆಂದು ಬಗೆದು ಬೇಡಿದೆನುತ್ತಮದ್ವಿಜರು ಕೊಂಬುದೆಂದು
ಮುನ್ನ ನೀನಾಡಿತುಂಟೇ ಹೇಳು ಭೂಪಾಲ
ನಿನ್ನ ನುಡಿ ನಿನಗೆ ಹಗೆಯಾಯ್ತೆ ಕಂಡುದನಲ್ಲ
ದೆನ್ನೆನೀ ಹೊಲೆಹುಸಿಯ ಹೊಱುವವಂ ಹೊಲೆಯನಲ್ಲದೆ ಬಳಿಕ್ಕಾರೆಂದನು ೨೧
ದೊರೆಗೆಟ್ಟು ಹುಸಿದೊಡಂ ನರಕ ರಾಜ್ಯಾಂತರಂ
ನರಕವರಸುಗಳಿಗಾದೇಶವೆಂದೆನೆ ನರಕಿ
ನರಕಕ್ಕೆ ತೆಕ್ಕುವನೆ ನಿನ್ನೊಡನೆ ನುಡಿದು ದೋಷವ ಹೊಱುವನಲ್ಲೆನುತ್ತ
ತಿರುಗಿ ಹೋಗುತ್ತಿರಲು ಕಂಡು ಬೆಱಗಾಗಿ ಭಾ
ಪುರೆ ವಿಧಿಯ ಗೊಡ್ಡಾಟಕಳವೆ ಕೌಶಿಕಮುನೀ
ಶ್ವರ ಮೊದಲನಾಮಿಕಂ ಕಡೆ ಸಮಸ್ತರ ಮನಕೆ ಸತ್ಯನೆನಿಸುವೆನೆಂದನು           ೨೨
ವಿತ್ತವುಳ್ಳವರ್ಗಳೆನ್ನಂ ಕೊಂಬುದೆಂದು ನುಡಿ
ಯಿತ್ತು ದಿಟವಿನ್ನು ನಾನೊಗಡಿಸಿದೆನಾದಡನಿ
ಮಿತ್ತ ಹುಸಿ ಬಂದಪುದು ಅವಧಿಗೆಟ್ಟಡೆ ಹಿಂದೆ ಮುನಿಗೆ ನಾಂ ದಾನವಾಗಿ
ಇತ್ತ ರಾಜ್ಯಂ ನಿರರ್ಥಂಬೋಗಿ ಮೇಲೆ ಹುಸಿ
ಹೊತ್ತಪ್ಪುದದಱಿಂದ ಮುನ್ನವೆ ಅನಾಮಿಕನ
ಚಿತ್ತವಂ ಪಡೆವೆನೆಂದೋತು ಕರೆದಂ ವೀರಬಾಹುಕನನವನೀಶನು     ೨೩
ಮತ್ತೇಕೆ ಹುಸಿಯ ಹೊಲೆಹೊಱೆಕಾಱ ಕರೆದೆಯೆನೆ
ತೆತ್ತ ಸಾಲದ ಭರದೊಳಱಿಯದಾಡಿದ ನುಡಿಗೆ
ಹೊತ್ತ ಹುಸಿಯಳಿಯಬೇಕೆಂದೆನಲು ನಿನ್ನ ಕುಲವಳಿದಲ್ಲದಳಿಯದೆನಲು
ಚಿತ್ತೈಸಿ ಕೇಳಿನ್ನು ನಾಡ ಮದ್ದಂ ತಿಂದು
ಕುತ್ತ ಕೆಡದಿರಬಹುದೆ ಸಾಲವಳಿಯಲು ಧನವ
ನಿತ್ತು ರಕ್ಷಿಸು ಸಾಕು ರವಿಕುಲಕೆ ಕುಂದಿಂದು ಬಂದಡಂ ಬರಲೆಂದನು ೨೪
ನೂಱಾರು ಸಾವಿರವೆ ಸಾಲವೇನೆನೆ ಕರಿಯ
ನೇಱಿ ಮೇಲಕ್ಕೆ ಮಿಡಿದಡೆ ಕವಡೆ ಬಿಡೆ ಹಬ್ಬಿ
ಹಾಱಿದನಿತುದ್ದಕ್ಕೆ ಸುರಿದ ಹೊಸ ಹೊನ್ನರಾಶಿಯನೀಯಬೇಹುದೆನಲು
ಏಱಿದರ್ಥವನೀವೆ ನೀ ಮಾಳ್ಪುದೇನಾಡಿ
ತೋಱೆಂದಡಾವ ಹೊತ್ತಾವ ಕೆಲಸವನೀಯ
ಲಾಱೆನೆನ್ನದೆ ಮಾಳ್ಪೆನೆಂದಡೊಡವೆಯನೀವೆನೆಂದನಂತಾ ಧನಿಕನು ೨೫
ನುಡಿದೊಡವೆಯಂ ಕೊಡುವೆನೆಂದು ನುಡಿದಂದದಿಂ
ನಡೆವೆನೆಂದೊಬ್ಬರೊಬ್ಬರಿಗೆ ನಂಬುಗೆಯಿತ್ತು
ಒಡೆಯನಾದಂ ವೀರಬಾಹುವಾಳಾದನಿನಕುಲಹರಿಶ್ಚಂದ್ರನೃಪನು
ಹೆಡಗೆಹೆಡಗೆಗಳೊಳಡಿಗಡಿಗಡಕಿ ಹಸ್ತಿಯಂ
ಪಿಡಿದು ಕವಡೆಯ ಮಿಡಿದು ನಡೆನೋಡಿ ನೋಡಿ ತಂ
ದೆಡೆವಿಡದೆ ಸುರಿದನರ್ಥವನು ಕೌಶಿಕಮುನಿಯ ತೆಱಕಾಱ ತಲೆದೂಗಲು        ೨೬
ಕೊಡುವ ಕೊಂಬುವರಿಬ್ಬರುಂ ಬಿಡದೆ ನೋಳ್ಪಾಗ
ಳಡಸಿ ಬಲಗೊಂಬ ರವಿಶಶಿಗಳೋ ಅವರಿಬ್ಬ
ರೆಡೆಯೊಳೊಪ್ಪುವ ಮೇರುಗಿರಿಯೊ ಮೇಣಾರಾಶಿ ಹಿರಿಯತನಕೊಬ್ಬೊಬ್ಬರ
ಜಡಿದು ವಾದಿಸುವ ಹರಿಬೊಮ್ಮರೋ ಅಂತವರ
ನಡುವೆ ಮೂಡಿದ ಜೋತಿಲಿಂಗವೋ ಆ ರಾಶಿ
ತಡೆಯದೆ ವಿಚಾರಿಸೆಂಬಜ್ಞತಜ್ಞರ ಬಗೆಗೆ ಸಂಶಯಂ ಸರಿಯಾದುದು   ೨೭
ಇತ್ತವಧಿಗಿನ್ನೆರಡು ಗಳಿಗೆ ಹೊತ್ತಿದೆ ಮುನಿಪ
ಚಿತ್ತೈಸು ವಸ್ತುವಿದೆ ಸಂದುದೇ ನುಡಿದು ಹುಸಿ
ಯಿತ್ತಿಲ್ಲಲೇ ತಂದೆ ಆಯಸಂಬಡಿಸಿದೆನು ತಡೆದೆನಳಲಿಸಿದೆ ನಾನು
ಅತ್ಯಂತ ಮೂಢನೆನ್ನವಗುಣವನುಳಿದು ತ
ಮ್ಮುತ್ತಮಿಕೆಯಂ ಮೆಱೆದು ಕರುಣಿಸುವುದೆಂದೆಮ್ಮ
ಹೆತ್ತಯ್ಯ ಕೌಶಿಕಂಗೋವಿ ಬಿನ್ನೈಸೆಂದು ಭೂಭೂಜಂ ಕೈಮುಗಿದನು           ೨೮
ಇನ್ನೇಕೆ ನುಡಿದೆನ್ನ ನಾಚಿಸುವೆ ಭೂಪಾಲ
ನಿನ್ನಂತೆ ಸತ್ಯರುತ್ತಮರಧಿಕಧೀವಶಿಗ
ಳುನ್ನತಶಿವೈಕ್ಯರಿಳೆಯೊಳಗಿಲ್ಲ ನಿನ್ನಿಷ್ಟಸಿದ್ಧಿ ಕೈಸಾರಲೆಂದು
ತನ್ನ ಮನವುಕ್ಕಿ ಹಾರೈಸಿ ಹರುಷದಿ ಹರಸಿ
ಹೊನ್ನನಡಕಲು ಹೋದನತ್ತಲಿತ್ತಲು ನಡೆದು
ನನ್ನಿಕಾಱಂ ಪತಿಯ ಹಿಂದೆ ಹೊಲಗೇರಿಗೆಯ್ತಂದನಮರರು ನಲಿಯಲು        ೨೯
ಹೊಱಗೆ ಹಾಸಿದ ಹಸಿಯ ತೊಗಲ ಹೊದೆಯ ಮಾಣ
ದೊಱಲಿ ಕೂಗಿಡುವ ನಾನಾ ಪ್ರಾಣಿವರ್ಗಮಂ
ಕೊಱೆವ ಕೊಚ್ಚುವ ತಱಿವ ಮುಱಿವ ಕಾಸುವ ಕಡಿವ ಸೀಳ್ವ ಹರಹುವ ಹಿಂಡುವ
ಹಱಿಯದೊಣಗಿಲುಗರುಳ ಹಿಳಿಯ ತೋರಣದ ಚ
ಟ್ಟಿಱಿದ ಗೋಡೆಗಳ ರಕುತದೆ ಹೇಸಿಕೆಯನು ನೇ
ಸಱುಗುಲನ ಕಾಳಿಜಂ ಕಂಟಣಿಸಬೇಕೆಂದು ನೆರಹಿದಂ ನಿಳಯದೊಳಗೆ            ೩೦
ಹಲವೆಲುವಿನೆಕ್ಕೆಗಳ ಬಿಗಿದು ಬೀವಂ ನೆಯ್ದ
ನುಲಿಯ ಹಂದೊಗಲ ಹಾಸಿನೊಳು ಮಂಚಂ ಜಡಿಯೆ
ಹೊಲೆಯನೋಲಗವಿತ್ತು ನರಕಪಾಲದೊಳು ತೀವಿದ ಹಸಿಯ ಗೋಮಾಂಸವ
ಮೆಲುತ ಮದ್ಯವನೀಂಟುತಿರ್ಪಪತಿಯಿಂ ಮುಂದೆ
ನೆಲದಲ್ಲಿ ಕುಳ್ಳಿರ್ದ ರವಿಕುಲನ ಹೆಗಲಮೇ
ಲೆಲೆಲೆ ನೀಡಿದನು ಕಾಲಂ ಕಾಲನೊಂದೆರಡು ಕುಲಗಿರಿಯ ಭಾರವೆನಲು         ೩೧
ಏಳಬುಧಿಕಡೆಯಾದ ಸರ್ವರಾಜ್ಯಶ್ರೀಯ
ಮೇಳದೊಳು ವೀರಸಿರಿಯಂ ವಿಜಯಸಿರಿಗಳಂ
ತಾಳಲಾರ್ಪದಟುಳ್ಳ ಭುಜವನಾಮಿಕನ ಪದಭಾರಕ್ಕೆ ಬಸವಳಿವುದೇ
ಕಾಳಗದೊಳರಿನೃಪರ ಖಂಡಮಂ ರುಧಿರಮಂ
ಕಾಳಿಜವನಡಗನೊಳ್ಗರುಳ ಹಿಣಿಲಂ ಹೊಱುವ
ಬಾಳ ಪಡೆದಿಪ್ಪನೀ ಹೇಯಕ್ಕೆ ಹೇಸುವನೆ ಎನಿಸಿ ಲೆಕ್ಕಿಸದಿರ್ದನು    ೩೨
ಎಲವೊ ನೀ ದಿಟರಾಯನಾದಡಳುಕದೆ ಬಂದು
ನೆಲದಲ್ಲಿ ಕುಳ್ಳಿರ್ಪೆ ಸತ್ಕುಲಜನಾದಡಂ
ಹೊಲೆಯನಾದೆನ್ನ ಕಾಲಂ ಹೊಱುವೆ ಮುನಿಮತೋಚಿತ ಶಿವಾರ್ಚಕನಾದಡೆ
ಹೊಲಸಿನಟ್ಟುಳಿಗೆ ಕೊಕ್ಕರಿಸದಿಹೆ ರಾಜ್ಯಸಿರಿ
ತೊಲಗಿದಡೆ ಪೂರ್ವಗುಣವಳಿವುದೇ ಮುನ್ನ ಭವಿ
ನಿಳಯದೊಳು ತಲೆಮಟ್ಟು ದುಡಿದ ಗಾವದಿಯೈಸೆ ಭೂಪಾಲನಲ್ಲೆಂದನು   ೩೩
ಹಸುವನಳಿ ಹಾರುವನನಿಱಿ ಮಾತೆಪಿತರನಾ
ರ್ದಿಸು ಸುತನ ತಿವಿ ಸತಿಯ ಕೊಲು ಮಾರಿಗೊಱೆಗಟ್ಟು
ವಿಷವ ಕುಡಿ ಹಾವ ಹಿಡಿ ಹುಲಿಗೆ ಮಲೆ ದುಳ್ಳುರಿಯೊಳಡಗು ಹೋಗೆಂದೊಡೆಯನು
ಬೆಸಸಿದಡೆ ನಾನಾಱೆನೆನಬಾರದೆಂಬಾಗ
ಳಸವಸದೊಳಿವಕಲಸಿ ಸೆಡೆದೆನಾದಡೆ ಕೊಟ್ಟ
ಬೆಸನನಡಸುವೆನೆಂಬ ನುಡಿ ಸಡಿಲವಾಗದೇ ಹೇಳೆಂದನವನೀಶನು    ೩೪
ಏನನಾಂ ಬೆಸನಿತ್ತೊಡದ ಬಿಡದೆ ನಡುಸವಾ
ನೀನೆನಲು ನಡಸದಿರ್ದಡೆ ನೀನು ಕೊಟ್ಟೊಡವೆ
ದಾನವೇ ಬಗೆಯೆ ಕರಿ ಹೂಳುವನಿತರ್ಥಮಂ ಕೊಂಡು ಮಾಡದೆ ಮಾಣ್ದಡೆ
ಈ ನೆಲಂ ಹೊಱುವುದೇ ನಾಕೊಟ್ಟ ನಂಬುಗೆಗೆ
ಹಾನಿಯಾಗದೆ ಹೋಹುದೇಯೆನಲು ಸುಡುಗಾಡ
ನಾನಂದದಿಂ ಕಾದುಕೊಂಡಿರುತಿರೆಂದು ಬೆಸಸಿದನು ಮನದನುವಱಿಯಲು     ೩೫
ಸುಡುಗಾಡಕಾಹವೆಂದೇನದಱ ಪಂಥಮಂ
ನುಡಿದು ಪೇಳೆನೆ ಸುಡುವ ನೆಲದೆಱಿಗೆ ಹಾಗ ಹೆಣ
ದುಡುಗೆಯಂ ತಂದೆನಗೆ ಕೊಡುವುದಾ ತಲೆಯಕ್ಕಿಯಂ ನಿನ್ನ ಸಂಬಳಕ್ಕೆ
ಪಡಿಯಾಗಿ ಕೊಂಡುಂಬುದಳುಪದಿರು ಹುಸಿಯದಿರು
ಬಿಡದಿರೆಂದುಡುಗೊಱೆಯ ವೀಳೆಯದ ಕೂಡೆ ತಾ
ಪಿಡಿದ ಸಂಬಳಿಗೋಲ ಮುದ್ರೆಗೊಟ್ಟಂ ವನಧಿಮುದ್ರಿತಧರಾಧಿಪತಿಗೆ          ೩೬
ಹೆಸರ ಹೇಳುತ್ತ ಸಾಱಿತ್ತ ಮೈಗುಱುಹ ತೋ
ಱಿಸುತ ಪುರದೊಳಗೆಯ್ದೆ ಜನವಱಿಯೆ ಹಱೆಯ ಮೊಳ
ಗಿಸುತ ಮೆಱೆಯುತ್ತ ಹೋಗೇಳೆಂದು ಕಳುಪೆ ಪೊಱಮಟ್ಟನೆಲ್ಲವ ಮಾಡುತ
ನಸುಕುಸಿದ ದೇಹ ಕಂಕರಿಗೋಲನಿಱಿದು ಬಾ
ರಿಸುತ ಕೈವಿಡದೆ ಸಂಬಳಿ ಸಂಬಳೆಂದೆಂದು
ಕೊಸರುತಿಹ ಬಾಯ್ವೆರಸಿ ಬೀದಿಬೀದಿಯೊಳು ಸುಳಿದಂ ಸತ್ಯಸಂಪನ್ನನು      ೩೭
ಸುಡುಗಾಡಿನಧಿಕಾರಮುದ್ರೆ ಕಟ್ಟಾಣೆ ಚಾ
ವಡಿ ಹೆಣನ ತಲೆಯಕ್ಕಿ ನೆಲದೆಱೆಯ ಹಾಗ ಶವ
ದುಡಿಗೆಯೆನಗಾಯ್ತೆನ್ನ ಮಱಹಿಕ್ಕಿ ರಾತ್ರಿಯೊಳು ಸುಟ್ಟಿರಾದಡೆ ತೆಱೆಯನು
ಕೊಡದಿರ್ದಡೆನ್ನಾಣೆ ಪತಿವೀರಬಾಹುವಿನ
ಮಡದಿಯರ ಕಾಲಾಣೆ ಮೀಱಿದಡೆ ಕೆಡಹಿ ತಡೆ
ಗಡಿವೆನೆಂದೂರೊಳಗೆ ಸಾಱುತ್ತ ತೋಱುತ್ತ ರುದ್ರಭೂಮಿಗೆ ನಡೆದನು         ೩೮
ಎರಡನೆಯ ರುದ್ರನೆನಿಸುವ ವಸಿಷ್ಠನ ಶಿಷ್ಯ
ನರಿದೆನಿಪ ರುದ್ರಾರ್ಚಕಂ ಗಿರಿಜೆ ಗಣಕುಲಂ
ಬೆರಸು ರುದ್ರನನೆಳೆದು ತಂದು ಕೊಡಲಾರ್ಪ ಸತ್ಯಾಶ್ರಯಂ ತಾ ಕಾಶಿಯ
ಅರಸನಹ ರುದ್ರ ದರ್ಶನತುಷ್ಟನೆಂದೆನಿಪ
ಧರಣಿಪಂ ತಾನಿನ್ನು ರುದ್ರಭೂಮಿಯೊಳಲ್ಲ
ದಿರಲಾರ್ಪೆನೇ ಎಂದು ಧರೆಗೆ ಪೇಳ್ವೆಂದದಿಂ ರುದ್ರಭೂಮಿಗೆ ಬಂದನು          ೩೯
ಭುವನದೊಳು ಹುಸಿವವಂ ಹೊಲೆಯನವನಂ ಮುಟ್ಟು
ವವರೆಲ್ಲ ಹೊಲೆಯರೆಂಬಾಗಳಾರುವನು ಮು
ಟ್ಟುವುದಿಲ್ಲದಿಪ್ಪೆನೆನೆ ಸರ್ವಜನವೈರವದಱಿಂದ ನಾಂ ಹೊಲೆವೇಷದ
ನೆವವ ಹೊತ್ತಿರಲವಂ ಹೊಲೆಯನೆಂದೆಯ್ದೆ ಕಂ
ಡವರೆಲ್ಲ ತೊಲಗುವರಿದೇ ಬುದ್ಧಿಯೆಂದಾಗ
ರವಿಕುಲನನಾಮಿಕರ ಚೋಹಮಂ ತಳೆದನುತ್ತಮರಱಿದು ತಲೆದೂಗಲು      ೪೦
ಕಂಗೆ ಭಯವೆನೆ ಬೇವ ಹೆಣನ ಹಿಂಡುಗಳ ಮೂ
ಗಿಂಗೆ ಹಗೆಯೆನೆ ಕವಿವ ಕರ್ಬೊಗೆಯ ಕೌಱ ಕ
ರ್ಣಂಗಳಿಗಮಂಗಲಧ್ವನಿಗಳಂ ನೆರಪುವಬಲೆಯರ ಮಲ್ಲಾಮಲ್ಲಿಯ
ಹಿಂಗದೊತ್ತೊತ್ತೆಯಿಂ ಮೆಯ್ಯನೊತ್ತುವ ಜನದ
ಜಂಗುಳಿಯ ಕಾಲೂಱಲರಿದೆನಿಸಿ ನೆರೆದ ಹಲ
ವಂಗದಸ್ಥಿಗಳನಾರಯ್ಯುತ್ತ ಹೊಕ್ಕನಾ ಸುಡುಗಾಡನವನೀಶನು    ೪೧
ನಡೆದು ಹರಿಹರಿದು ಸುಡದಿರು ಸುಡುದಿರೆಲವೊ ಸು
ಟ್ಟಡೆ ನಿಮಗೆ ವೀರಬಾಹುಕನಾಣೆಯೆಂದು ಜಡಿ
ಜಡಿದು ನೆಲದೆಱೆಯ ಹಾಗವನುಟ್ಟ ಕಪ್ಪಡಂಗಳನು ತಲೆಯಕ್ಕಿಗಳನು
ಸುಡುಗಾಡೊಳಲ್ಲಲ್ಲಿಗೆಯ್ದಿ ಬೇಡುವ ಭರದೊ
ಳೆಡಹುತ್ತ ತಾಗುತ್ತಲೆಲುಗಳಂ ಮೆಟ್ಟಿ ತ
ನ್ನಡಿಗಳಳುಕಿತ್ತನಱಿಯದೆ ಹಾಸುಹೊಕ್ಕು ಹರಿದಾಡಿದಂ ಭೂಪಾಲನು       ೪೨
ಮತ್ತೆನಿಸಿದಾ ಕಾಡ ನಟ್ಟನಡುವಣ ದಡದ
ತುತ್ತತುದಿಯೊಳು ವಿಮಾನದ ಮರಂಗಳನು ಕಡೆ

ಎತ್ತಣ ಬರಸಿಡಿಲೆಱಗಿತೊ ನಿನ್ನ
ಹುತ್ತಿದ ಹತ್ತಿರೆ ಒಱಗಿದೆ ಚೆನ್ನ
ಹಾವು ಹಿಡಿಯೆ ಹಾ ಎಂದೊಱಲಿದೆಯಾ
ಸಾವಾಗವ್ವಾ ಎಂದಳಲಿದೆಯಾ
ಅಯ್ಯಂಗಱಿಚಿಯಳುತ ನೀ ಕೆಡೆದಾ
ಕೈಯೆಡೆಗೆನ್ನನಿದಾರಿಗೆ ನುಡಿದಾ
ಮಟ ಮಂಟೆಯ ದೇಗುಲ ನಿನಗೆಂದು
ದಿಟದಿಂದೆನಗಿತ್ತೆಯೊ ನೀನಿಂದು
ಎಂಬ ನುಡಿಗೆಯಂಬರದಲಿ ಸುರರು
ಕಂಬನಿಯುಗಲಂದಾ ನಿರ್ಜರರು
ಹರನರಸಿಯು ಸಿರಿಯುಂ ಕೋಪಿಸುತ
ಸರಸತಿಯುಂ ರತಿಯುಂ ತಾಪಿಸುತ
ಸಾವಿತ್ರಿಯು ಗಾಯತ್ರಿಯರಳುತ
ಭಾವಿಸೆತ್ರೈಸಂಧ್ಯಾವಧುವಳುತ
ಪಾಪಿ ಕೌಶಿಕಂಗಂಜಿ ನಭದೊಳು
ಆಪೊಳ್ತಳಲುತ್ತಿರೆಯವನಿಯೊಳು
ಹೊರಳುತ್ತತ್ತಳು ಆತನ ಮಾತೆ
ಸರಳುರ್ಚಿದ ಮೃಗದೊಲು ವಿಖ್ಯಾತೆ
ರನ್ನದ ಕನ್ನಡಿ ಸಿಡಿದುದೊ ದೇವ
ಹೊನ್ನಕಳಸ ಕೆಡೆದೊಡೆದುದೊ ದೇವ
ಎನ್ನ ಕಡವರಂ ಸೂಱೆಹೋಯಿತೊ
ಹೊನ್ನಪ್ರತಿಮೆಯಸು ಹಾಱಿಹೋಯಿತೊ
ಸಾಹಿತ್ಯದ ಸಾಗರವಱೆಯಿತ್ತೊ
ಆಹಾರತುನಸ್ತಂಭ ಮುಱಿಯಿತ್ತೊ
ಇನವಂಶದ ಲತೆ ಕುಡಿ ಮುರುಟಿತ್ತೊ
ಜನಪನಿಟ್ಟ ಸುರತರು ಮುಱಿಯಿತ್ತೊ
ಕಾಲ ಕರುಣವಿಲ್ಲದೆ ನೀನೊಯ್ದೆ
ಬಾಲನನಗಲಿಸಿ ಕೊರಳಂ ಕೊಯ್ಯದೆ
ಆರಿಗೆನ್ನನಪ್ಪಯಿಸಿದೆ ಕಂದ
ಆರಯ್ಯದೆ ಹೋಹರೆ ಗುಣವೃಂದ
ದೇಶಿಗಿತ್ತಿ ತನ್ನೊಬ್ಬಳನಿರಿಸಿ
ಬೇಸಱಿಸಿಯೆ ಹೋಹರೆ ಹೇವರಿಸಿ
ಪಾಪಿಯಾದೆನೆಲೆ ಮಗನೇ ಮಗನೆ
ಆಪತ್ತಡಸಿತು ರಿಪುಕರಿಮೃಗನೆ
ಮಣಿಮಕುಟದ ಧರಿಸುವ ಶಿರದಲ್ಲಿ
ಒಣಹುಳ್ಳಿಯ ಧರಿಸಿದೆ ಭರದಲ್ಲಿ
ಬಾಳುವಿಡಿದು ಜಡಿದೊಪ್ಪುವ ಭುಜದಿಂ
ತಾಳಿದೆ ಕೊಡಲಿಯ ಕರದಲಿ ನಿಜದಿಂ
ಚಂದನ ವಸ್ತ್ರಾಭರಣವನುಳಿದು
ಒಂದಱುವೆಯನುಡಿಸಿತು ವಿಧಿ ಮುಳಿದು
ದೇವಾನ್ನವನಾರೋಗಿಪ ನೀನು
ಗೋವಳರುಂಬಂಬಲಿಯುಣಲಾನು
ಸೈರಿಸಲಾರದೆ ಬೆದಬೆದ ಬೆಂದು
ಧೈರಿಯದಿಂ ಪತಿಯಾಜ್ಞೆಗೆ ಸಂದು
ಏನೇನವಸ್ಥೆ ಬಂದಡೆಯಿಂಬಿಡಲು
ತಾನೇ ಬಂದುದು ಇಳೆ ನಾಂ ಬಿಡಲು
ಎಂತು ಸೈರಿಸಲು ಬಹುದೆಲೆ ದೇವ
ಕಂತುಹರನೆ ಕರುಣಿಸೆನಗೆ ಸಾವ
ಎನುತ ಸುತನ ಹಣೆಯೊಳು ಹಣೆವೆರಸಿ
ವನಿತೆ ಮಹಾದುಃಖವನುಱೆ ಧರಿಸಿ
ಆರ ಸಿರಿಯನೆಳೆಕೊಂಡೆನೊ ಮುನ್ನ
ಆರಳಲನು ಸೆಳೆಕೊಂಡೆನೊ ಮುನ್ನ
ಆರಿಕ್ಕಿದ ವನಮಂ ನಾಂ ಕಡಿದೆ
ಆರು ಸಲಹಿದೆಳಲತೆಗುಡಿಯುಡಿದೆ
ಆವನಮೃತಫಲವಳಲಿಸಿಕೊಂಡೆ
ಸಾವೆಯ್ದಿದ ಸುತನಳಿವಂ ಕಂಡೆ
ಅಲ್ಲದೊಡೀಯಳಲಪ್ಪುದೆ ತನಗೆ
ಇಲ್ಲಿ ವೃಥಾ ಸಾವಪ್ಪುದೆ ನಿನಗೆ
ಹೆತ್ತ ಹೊಟ್ಟೆಯುರಿಯುತ್ತಿದೆ ಮಗನೆ
ಎತ್ತಿದ ತೋಳನು ಕೆತ್ತಿದೆ ಮಗನೆ
ಹಾಡುವ ಬಾಯೊಳು ಮಣ್ಣನು ಹೊಯ್ದೆ
ನೋಡುವ ಕಣ್ಣೊಳು ಸುಣ್ಣವ ಹೊಯ್ದೆ
ಪಾಪಿಯೆನ್ನ ನೀನೊಮ್ಮೆಯು ನೋಡಾ
ಕೋಪವನುಳಿದೊಯ್ಯನೆ ಮಾತಾಡಾ
ಅಳಲದಿರವ್ವಾ ಎನ್ನಲೆ ಮಗನೆ
ಬಳಲಿದೆ ತಾಯೇ ಎನ್ನೆಲೆ ಮಗನೆ
ನಾನಿದ್ದಹೆನಂಜದಿರೆಂದೆನ್ನ
ಏನುವನುಮ್ಮಳಿಸದಿರೆಂದೆನ್ನ
ನುಡಿದಡೆ ಪಾಪವೆ ಹೆತ್ತವರೊಡನೆ
ಕಡುಮುಳಿಸೇ ಮಗನೇ ಎನ್ನೊಡನೆ
ತಂದೆತಾಯಿಗಗ್ನಿಯ ನೀ ಕುಡದೆ
ಮುಂದೆ ಹೋಗಲಹುದೇ ಮನಗುಡದೆ
ಇಕ್ಕಿದಗಲು ಹೊಲಸೇಳಲು ಬಿಟ್ಟು
ಮುಕ್ಕುಳಿಸಿದೆ ಜಲವಂ ಮರವಟ್ಟು
ಆರಿಗೆ ಪೇಳುವೆನೀ ಸಂಕಟಿಯ
ಆರಿನ್ನುಂಟು ಮಗನೆ ನೀನುಳಿಯ
ಹಂಸತೂಲತಲ್ಪವನೇಕೊಲ್ಲೆ
ವಂಶದ ನೃಪರ ಸಲಹಲೇಕೊಲ್ಲೆ
ಸುಪ್ರಭಾತಪಠನಧ್ಯಾನವನು
ವಿಪ್ರರ ಮಂತ್ರಾಶೀರ್ವಾದವನು
ಗಾನಾಮೃತ ಮಂಗಲಗೇಯವನು
ಗಾಣರಿಗರಿದೆನಿಸುವ ಠಾಯವನು
ಆಲಿಸಿ ಕೇಳೇಳೆಲೆ ಸುಕುಮಾರ
ಮೂಲೋಕದ ಜಾಣರಿಗತಿವೀರ
ಮಂಗಳಾರತಿಗೆ ಮನಗೊಡು ಮಗನೆ
ಲಿಂಗಪೂಜೆಗೆಡೆಯಾಯಿತು ಮಗನೆ
ಮುಖಪ್ರಕ್ಷಾಲನಕೇಳೊಲವಿಂದ
ಮಖರಕ್ಷಗೆ ಹೋಗೇಳೆಲೊ ಕಂದ
ಆಜ್ಯ ನಿರೀಕ್ಷಣೆಯನು ಮಾಡೇಳಾ
ಪೂಜ್ಯನಪ್ಪ ಶಿವನಂ ನೋಡೇಳಾ
ಕಪಿಲಾರ್ಚನೆ ಮಾಡೇಳೆಲೆ ತನುಜ
ತಪನರ್ಘ್ಯವ ಮಾಡಾತನ ಕುಲಜ
ನಿತ್ಯ ದಾನವೀಯದೆ ಇಹಗಿಹರೆ
ಅತ್ಯಧಿಕರ ಮನ್ನಿಸದಿಹಗಿಹರೆ
ಎಳಗನ ವೈಹಾಳಿಯ ಮಾಡೇಳೈ
ಕೆಳೆಯರ ಮೇಳಕೆ ಮನಗುಡಲೇಳೈ
ಮಲ್ಲರ ಕದನಕೆ ಕರೆದಹರೇಳಾ
ನಿಲ್ಲದೆ ಗರುಡಿಯ ಶ್ರಮಕಿದಿರೇಳಾ
ಹಲ್ಲಣಿಸಿದ ವಾರುವವಿದೆ ಮಗನೆ
ಮಲ್ಲಾಮಲ್ಲಿಯ ರಥವಿದೆ ಮಗನೆ
ಗಜಘಟೆ ಹಣ್ಣಿವೆಯೇಳೆಲೆ ಮಗನೆ
ನಿಜಪರಿವಾರಕೆ ಬೆಸಗೊಡು ಮಗನೆ
ಆವ ದಿಶಾಧಿಪರತ್ತ ನಡೆಯಲು
ಆವ ದಿಶಾಧಿಪರತ್ತ ನಡೆಯಲು
ಆವ ಹಗೆಯ ಸಪ್ತಾಂಗವ ಕೊಡಲು
ಬೆಸಸುವೊಡೇಳೇಳೆಲೆ ಸುಕುಮಾರ
ವಸುಧಾಜನದಾಪತ್ತು ನಿವಾರ
ಮಲ್ಲವೇಷ ಯುದ್ಧವ ನೋಡೇಳಾ
ಬಿಲ್ಲಾಳ್ಗಳ ಭಾಷೆಯ ಬರಸೇಳಾ
ದೇಶಾಧಿಪರೀಪರಿಯೊಱಗುವರೆ
ಆಶಾಧಿಪರಳುಕದೆ ಬೀಳುವರೆ
ನೆತ್ತರ ಕಡಲೊಳಗಿಭಕುಲ ಬೀಳೆ
ಮೊತ್ತದ ತುರಗಂಗಳು ಬೆಂಡೇಳೆ
ರಥತತಿ ವಾಜಿಯೊಳೈತರೆ ಕವಿದು
ಮಥನದಿ ದೇವಾಸುರರೊಳು ಹೊಯಿದು
ಮಣಿಮಕುಟದ ಭಟರಟ್ಟೆಗಳಾಡೆ
ತಣಿದು ಭೂತಸಂಕುಳ ಕುಣಿದಾಡೆ
ಮಾರಿಮೃತ್ಯುಗಳಿಗೋಕರ ಹುಟ್ಟೆ
ಕ್ರೂರಜವಂಗತಿಭೀಕರ ಹುಟ್ಟೆ
ರಿಪು ಬಲವಂ ಕೊಂದಳಿದಡೆ ತಪ್ಪೆ
ತಪನಮಂಡಲ ವಿಭೇದವನೊಪ್ಪೆ
ಸುರಪತಿಯರ್ಧಾಸನವನೇಱದೆ
ನರಪತಿ ವೀರಶ್ರೀಯಂ ಬೀಱದೆ
ಧರೆಯನ್ನಾಳ್ವ ಸಿರಿಯಂ ಕಳೆದಿಂದು
ಉರಗನ ವಿಷದಗ್ನಿಯೊಳುಱೆ ಬೆಂದು
ಅಡವಿಯೊಳೀಪರಿ ಕೆಡೆವರೆ ವೀರ
ಪೊವಿಯೊಡೆಯನಗ್ಗದ ಸುಕುಮಾರ
ಏನ ಮಾಡಿತನು ವಿಧಿ ಕಟ್ಟಿತನು
ಮಾನವರಳವೆಯಳಲ ಮುಟ್ಟಿತನು
ಆರಿಗಱುಪುವೆನು ಹೇಳಲೆ ಮಗನೆ
ಸಾರಿನ್ನಳದಿರೆನ್ನೆಲೆ ಮಗನೆ
ಎನ್ನನೊಯ್ಯಲೇಕೊಲ್ಲೆಯೊ ಮಗನೆ
ನಿನ್ನನಗಲಿಯಿರಲಾಪೆನೆ ಮಗನೆ
ಎನ್ನಗಿನ್ನೆಂತೋ ಶಿವನೇ ಶಿವನೆ
ತನಯನನೊಯ್ಯನೆ ಕೊಂದೆಯೊ ಜವನೆ
ಕರುಣಿಸು ಪಾಪಿಗೆ ಪಂಪಾಪತಿಯೆ
ಕರುಣಿಸನಾಥೆಗೆ ಕಾಶೀಪತಿಯೆ
ಇನ್ನಿನಿತಱಿಂದ ಮೇಲೆನ್ನೊಡೆಯನಱಸಿ ಬಂ
ದೆನ್ನನೊಯ್ದಡೆ ಬಳಿಕ ಸುಡಹಡೆಯನೆಂಬುದಂ
ತನ್ನಲ್ಲಿ ತಾನೆ ತಿಳಿದೆದ್ದು ಪುತ್ರನನೆತ್ತಿಕೊಂಡು ದೆಸೆದೆಸೆಗೆ ತಿರುಗಿ
ಮುನ್ನೆಲ್ಲರಂ ಸುಡುವ ಕಾಡಾವುದೆಂದು ನೋ
ಳ್ಪನ್ನೆಗಂ ಹಲವು ಕೆಲವುರಿಯ ಬೆಳಗಂ ಕಂಡು
ನನ್ನಿಕಾಱಂ ಕಾವ ಕಾಡತ್ತ ನಡೆವಾಗ ಬಟ್ಟೆಯೊಳದೇವೊಗಳ್ವೆನು    ೩೧
ಬಿಡುದಲೆಯ ಬಿಟ್ಟ ಬಾಯ್ಗಳ ಬಱತ ಬಸುಱ ಕಳೆ
ದುಡುಗೆಗಳ ಕೆಂಗಣ್ಣ ಕೋರೆದಾಡೆಗಳ ಕಡು
ನಿಡಿಯೊಡಲ ಬತ್ತಿದಂಗದ ಸುಗಿದ ತೊಗಲ ಸುಕ್ಕಿದ ಮೊಲೆಯ ಹೆಗಲ ಹೆಣನ
ಹಿಡಿದ ಕತ್ತಿಯ ಕಪಾಲದ ಭೂತವೇತಾಳ
ಪಡೆ ಸುತ್ತಿಮುತ್ತಿ ಬೊಬ್ಬಿಟ್ಟು ಝಂಕಿಸಿದವಾ
ಕಡುವಿರುಳು ಮಾನಿನಿಯ ಮನ ಬೆದಱಬೇಕೆಂದು ಕೌಶಿಕಪ್ರೇರಣೆಯೊಳು       ೩೨
ಹಸಿಯ ತೊಗಲುಡಿಗೆ ಹಿಂಡಿಲುಗರುಳ ಚಲ್ಲಣಂ
ಕುಸುರಿಗಂಡದ ತೊಂಗಲಸ್ಥಿಗಳ ತೊಡಿಗೆ ದ
ಟ್ಟಿಸಿದ ರಕ್ತದ ಭೂರಿಗಣ್ಣಾಲಿಗಳ ಸೊಡರು ಕಾಳಿಜದ ಸುರುಗುಗಡುಬು
ಸಸಿದು ಕೊಬ್ಬಿದ ಮಿದುಳ ರಾಸಿಗೂಳೆಸೆಯೆ ಮಾ
ಮಸಕದಿಂ ಕಾಮಾಕ್ಷಿ ಚಾಮುಂಡಿಯರ ಮುಂದೆ
ಹೊಸತನಿಕ್ಕುವ ಭೂತಭೇತಾಳರಾಡಿದರು ಕೌಶಿಕಪ್ರೇರಣೆಯೊಳು   ೩೩
ಕೆಡೆದ ಮುಂಡದ ಬಿಟ್ಟ ತಲೆಯ ಚೆಲ್ಲಿದ ಕರುಳ
ಪಡಲಿಟ್ಟ ಕಾಳಿಜದ ಮಿದುಳ ಕೊಳ್ಗೆಸಱ ಹೊನ
ಲಿಡುವ ರಕುತದ ಕೈಯೊಳಡಿಯಿಡಲು ಬಾರದೆಂಬಂತೆ ವಿಶ್ವಾಮಿತ್ರನು
ಅಡವಿಯೊಳಗೆಯ್ದೆ ನಾನಾ ಭಯಂಕರವ ಸಾ
ಲಿಡಲದನು ಪುತ್ರಶೋಕಗ್ರಹಾವಿಷ್ಟತೆಯ
ಕಡುಪಿನಿಂ ಲೆಕ್ಕಿಸದೆ ಬಂದು ಸುಡುಗಾಡೊಳಿಳುಹಿದಳು ತನಯನ ಶವವನು   ೩೪
ಗಳಗಳನೆ ಮುನ್ನ ಬೆಂದುಳಿದಿರ್ದ ಕರಿಗೊಳ್ಳಿ
ಗಳನೆಲ್ಲವಂ ಸಿದುಗಿ ತಂದೊಟ್ಟಿ ಮೇಲೆ ಮಂ
ಗಳಮಯ ಕುಮಾರನಂ ಪಟ್ಟಿರಿಸಿ ಕೆಲದೊಳುರಿವಗ್ನಿಯಂ ಪಿಡಿದು ನಿಂದು
ಬೆಳೆದಲ್ಲಿ ಬೆಳೆ ಹುಟ್ಟಿದಲ್ಲಿ ಹುಟ್ಟೆಂದು ನುಡಿ
ದಿಳುಹಲನುಗೆಯ್ದಿಳುಹಲಾಱದಳವಳಿದು ಬಾ
ಯಳಿದು ಮೊಱೆಯಿಟ್ಟೊಡಾ ದನಿಗೇಳ್ದು ನಿದ್ರೆತಿಳಿದೆದ್ದನಾ ಭೂಪಾಲನು   ೩೫
ನಟ್ಟಿರುಳು ಸುಡುಗಾಡೊಳೊಬ್ಬಳೋರಂತೆ ಬಾ
ಯ್ವಿಟ್ಟು ಹಲುಬುವ ವೀರನಾರಿಯಾವಳೊ ಮೀಱಿ
ಸುಟ್ಟೆಯಾದಡೆ ನಿನಗೆ ವೀರಬಾಹುಕನಾಣೆ ಕದ್ದು ಸುಡಬಂದೆ ನಿನ್ನ
ನಿಟ್ಟೆಲುವ ಮುಱಿವೆನೆಂದುರವಣಿಸಿ ಜಱೆಯುತ್ತ
ದಟ್ಟಿಸುತ ಬಂದು ಹಿಡಿದಿರ್ದ ಕಿಚ್ಚಂ ಕೆದಱಿ
ಮುಟ್ಟಿಗೆಯ ಮೇಲಿರ್ದ ಸುತನ ಹಿಂಗಾಲ್ವಿಡಿದು ಸೆಳೆದು ಬಿಸುಟಂ ಭೂಪನು            ೩೬
ಬಿಸುಡದಿರು ಬಿಸುಡದಿರು ಬೇಡಬೇಡಕಟಕಟ
ಹಸುಳೆ ನೊಂದಹನೆಂದು ಬೀಳ್ವವನನೆತ್ತಿ ತ
ಕ್ಕಿಸಿಕೊಂಡು ಕುಲವ ನೋಡದೆ ಬೇಡಿಕೊಂಬೆನಿವನೆನ್ನ ಮಗನಲ್ಲ ನಿನ್ನ
ಶಿಶುವಿನೋಪಾದಿ ಸುಡಲನುಮತವನಿತ್ತು ಕರು
ಣಿಸು ಕರುಣಿಯೆಂದೊಡೆಲೆ ಮರುಳೆ ಹೆಣನುಟ್ಟುದಂ
ಮಸಣಿವಾಡಗೆಯ ಹಾಗವನು ಕೊಟ್ಟಲ್ಲದೇನೆಂದಡಂ ಬಿಡೆನೆಂದನು           ೩೭
ಕೊಡಲೇನುವಿಲ್ಲವಿಂದೆನಗೆ ಲೋಗರ ಮನೆಯ
ಬಡದಾಸಿ ಕರುಣಿಸೆನೆ ನಿನ್ನ ಕೊರಳಿನೊಳಿರ್ದ
ಕಡುಚೆಲುವ ತಾಳಿಯದನ್ನಡವನಿರಿಸಿ ನೀ ಬಿಡಿಸಿಕೋ ಬಳಿಕವೆನಲು
ಮಡದಿ ಕರನೊಂದಕಟ ಪೊಡವಿಪತಿ ಮಡಿದ ಕೇ
ಡಡಸಿತಲ್ಲದೊಡೆನ್ನ ಗುಪ್ತಮಂಗಳಸೂತ್ರ
ದೆಡೆಯ ಹೊಳೆಹೊಳೆವೈದದಾಳಿಯನಿದಂ ಶ್ವಪಚನೆಂತು ಕಂಡಪನೆಂದಳು     ೩೮
ವಿಗತಸಪ್ತದ್ವೀಪಪತಿಯ ಬಸುಱಲಿ ಬಂದು
ಮಗನೆ ನಿನಗೊಮ್ಮೆಟ್ಟು ಸುಡುಗಾಡು ಹಗೆಯಾಯ್ತೆ
ಮಿಗೆ ಸಕಲಲೋಕದೊಳು ತನ್ನಾಣೆ ಸಲುವನ ಕುಮಾರನೆನಿಸುವ ನಿನ್ನನು
ಬಗೆಯದೀ ಚಂಡಾಲನಾಣೆಯಿಡುವಂತಾಯ್ತೆ
ಜಗದ ನವನಿಧಿಗೊಡೆಯನಾತ್ಮಭವನೆನಿಸಿ ಮು
ಟ್ಟಿಗೆಯ ಸುಂಕದ ಹಾಗವಿಲ್ಲಾಯ್ತೆ ಮಗನೆ ಎಂದಳಲಿದಳು ಹಂಬಲಿಸುತ    ೩೯
ವನಿತೆಯಳಲಂ ಕೇಳ್ದು ನಡುಗಿ ವಿಶ್ವಾಮಿತ್ರ
ಮುನಿಯೆನಗೆ ಮತ್ತೆ ಮಾಡಿದ ತೊಡಕಿದಾಗದಿರ
ದೆನುತ ಮನದೊಳು ಮಱುಗುತಾವ ಲೋಕದೊಳಾಣೆ ಸಲುವುದೆನಿಸುವ ಭೂಪನ
ತನಯನೀ ತರಳನೆಲೆ ತರುಣಿ ನೆಲದೆಱೆಯನಿ
ಕ್ಕೆನಲು ಕೊಡಲದಿಲ್ಲದಧಿಕರ ಪೆಸರ್ಗೊಳಲು ಬಿಡು
ವೆನೆ ಶೋಕಿಸುವ ಹೊತ್ತು ಹುಸಿದು ಶೋಕಿಸುವೊಡೇನಹುದೆಂದನವನೀಶನು೪೦
ಹಿಂದುಳಿದ ಸಂಪದವನೆಣಿಸುವುದು ಹುಸಿಯಲ್ಲ
ವಿಂದೀಗ ತೋಱೆಬಪ್ಪುದೆ ಹುಸಿಯದುಂಟೆ ತ
ಪ್ಪೆಂದಡದಕೇನಾತನಾರ ಮಗನಾವ ಪೆಸರಾವ ನಾಡರಸನೆನಲು
ಸಂದ ರವಿಕುಲತಿಲಕನೆನಿಪಾ ತ್ರಿಶಂಕುವಿನ
ನಂದನನಯೋಧ್ಯಾಧಿಪತಿ ಹರಿಶ್ಚಂದ್ರನೆನೆ
ನೊಂದಾತನಂಗನೆ ಕುಮಾರರೇನಾದರೆಲ್ಲಿರ್ದಪರು ಹೇಳೆಂದನು     ೪೧
ಪೊಡವೀಶ್ವರಂ ಹಿಂದೆ ಹರಸಿ ಹಾಳಂಬಟ್ಟು
ಹಡೆದ ಸುತನೀತನಾತನ ವನಿತೆ ನಾನೆನಲು
ಮಡಿದ ಕಾರಣವಾವುದೀ ತನಯನೆಂದಡೆಮ್ಮಿಬ್ಬರಂ ಮಾಱುಗೊಂಡ
ಒಡೆಯನರಮನೆಗೆ ಹುಲುಹುಳ್ಳಿಯಂ ತಪ್ಪೆನೆಂ
ದೆಡವಿಗೆಯ್ದಿದಡಲ್ಲಿ ಕಾಳೋರಗಂ ಕಚ್ಚಿ
ಮಡಿದನೀ ಕಂದನೀ ವಿಧಿಗೆ ಸೇರಿತು ಹರಿಶ್ಚಂದ್ರನಿರವೇನೆಂದಳು     ೪೨
ನುಡಿಯಲಱಿಯದೆ ಸಕಲರಾಜ್ಯಮಂ ಹೋಗಾಡಿ
ಕಡೆಗಧಿಕ ಋಣಿಯಾಗಿ ನೆಲೆಗೆಟ್ಟು ಮಂತ್ರಿವೆರ
ಸಡವಿಗುಱಿಯಾಗಿ ಕೈವಿಡಿದ ಸತಿಪುತ್ರರಂ ಮಾಱಿ ಸುಕ್ಷೇತ್ರದೊಳಗೆ
ಕಡೆಗೆ ಚಂಡಾಲಕಿಂಕರನಾಗಿ ದೋಷಕ್ಕೆ
ನಡುಗದೆ ಕುಲಾಚಾರಮಂ ಬಿಟ್ಟು ಜಗಕೆ ನಗೆ
ಗೆಡೆಯಾದ ಪಾತಕ ಹರಿಶ್ಚಂದ್ರನವನನೇನೆಂದು ನೆನೆದಪೆಯೆಂದನು  ೪೩
ಜಡೆವೊತ್ತಡಂ ಹಸಿಯ ತೊವಲುಟ್ಟಡಂ ನಾಡ
ಸುಡುಗಾಡಿನೊಳಗಿರ್ದಡಂ ನರಕಪಾಲಮಂ
ಪಿಡಿದಿರ್ದಡಂ ತಿರಿದುವಿಷವುಂಡಡಂ ಶವಶಿರೋಮಾಲೆಗಟ್ಟಿರ್ದಡಂ
ಕಡು ಮರುಳ್ಪಡೆಯ ಸಂಗಡ ಬತ್ತಲಿರ್ದಡಂ
ಮೃಡನಲ್ಲದಖಿಲಲೋಕಕ್ಕೊಡೆಯರಿಲ್ಲೆಂಬ
ನುಡಿಯಂತಿರೆನಗಾ ಹರಿಶ್ಚಂದ್ರನಲ್ಲದಿನ್ನಾರು ಗತಿಮತಿಯೆಂದಳು೪೪
ಉಱುವಬಲೆಯುಚಿತವಚನಂ ಕರ್ಣಪಥದಿನೊಳ
ಗೆಱಗಿ ಚಿತ್ತವನು ತೊತ್ತಳದುಳಿದು ಧೈರ್ಯ
ಬಱಿಕೆಯ್ದು ಕರಣಂಗಳಂ ಕದಡಿ ಹೆಮ್ಮೆಯಂ ಹಱಿದಳಲನೊದೆದೆಬ್ಬಿಸಿ
ಮಱುಕಮಂ ಮಸೆದು ಕಂಬನಿವೊನಲ ಕೋಡಿಯಂ
ಕೊಱೆದು ಮತಿಗತಿಮಾಯೆಯಂ ತೋಱಿ ಮೀಱಿ ನೇ
ಸಱುಗುಲಜನೋರಂತೆ ಸಿಗ್ಗಾಗಿ ತಾ ಮಾಡಿದಪರಾಧಮಂ ನೆನೆದನು            ೪೫
ಈ ಸತಿಯನೀ ಶುಚಿಯನೀ ಪತಿವ್ರತೆಯನಾ
ನೀಸು ಧಾವತಿಗೊಳಗುಮಾಡಿದೆನು ನೀಚದ್ವಿ
ಜೇಶಂಗೆ ಮಾಱಿ ಮಱೆದೀ ಸುತನನೀ ಸುಖಿಯನೀ ಸೊಬಗ ಸುಕುಮಾರನ
ಓಸರಿಸದುರಗ ಕೊಲುವಂತೆ ಮಾಡಿದೆನೆಂಬ
ಹೇಸಿಕೆಯ ವಾರಾಶಿ ತುಂಬಿ ತುಳುಕಾಡಿ ಹೊಱ
ಸೂಸುವಳಲಂ ನಿಲಿಸಿ ನಿಲಿಸಲಾಱದೆ ಮಗನ ಮೇಲೆ ದೊಪ್ಪನೆ ಕೆಡೆದನು       ೪೬
ತನಗೆ ಹೊಯ್ ಕೈಯಪ್ಪ ಭೂಭುಜರನೋಲೈಸಿ
ಧನವನಾರ್ಜಿಸಿ ತಂದು ಸೆಱೆಯ ಬಿಡಿಸುವನೆಮ್ಮ
ಜನಪನೆಂದಾನಿರಲು ಮಾದಿಗಂಗಾಳಾಗಿ ಸುಡುಗಾಡ ಕಾವ ಭಾಗ್ಯ
ನಿನಗಾಯ್ತೆ ಭೂಪಾಲ ಎಂದು ದುಃಖಕ್ಕೆ ಪು
ತ್ರನ ಶೋಕದುರಿಗೆ ತನು ಹೇವರಿಸಿ ವನಿತೆ ತಾ
ಮನನೊಂದು ಬೆಱಗಾಗಿ ಚಿಂತಿಸುತ ತೂಕದ ಕೋಲ ತೊಲೆಯಾದಳು           ೪೭
ಪ್ರಕಟರಾಜ್ಯಭ್ರಷ್ಟನಾಗಿ ಚಂಡಾಲ ಸೇ
ವಕನಾದ ಪಾಪಿಯಂ ನೀಚನನನೂನಪಾ
ತಕನೆನ್ನಂ ಪೋಲ್ತು ಕೆಡದೆ ನಿಮ್ಮಜ್ಜ ತ್ರಿಶಂಕುಭೂವರನಂದದಿ
ಸಕಲರಾಜ್ಯಕ್ಕೊಡೆಯನಾಗದಿರನೀ ಕುಮಾ
ರಕನೆಂಬ ನಂಬುಗೆಯಲಾನಿರಲು ಕಂದ ನೀ
ನಕಟ ನಿಷ್ಕಾರಣಂ ಮಡಿವರೇ ತಂದೆ ಎಂದಳಲತೊಡಗಿದನರಸನು   ೪೮
ಧರೆಗಧಿಕತರಮಪ್ಪ ವರಕಾಶಿಯಂ ಸಾರ್ದು
ಶರಣರೇನೆಂದುದಂ ಕೊಟ್ಟು ರಕ್ಷಿಸುವ ಶಶಿ
ಧರ ವಿಶ್ವಪತಿಯಂಘ್ರಿಕಮಳವನು ಭಕ್ತಿಯಿಂದೊಲಿದು ಪೂಜಿಸಿ ಮೆಚ್ಚಿಸಿ
ಪಿರಿಯ ಸಿರಿಗರಸಾಗಿ ಧರೆಯೊಳಗೆ ಮೆಱೆದು ದಿನ
ಕರಕುಲದ ನೃಪರ ಹೆಸರಂ ನಿಲಿಸಿ ಬಾಳದೀ
ಪರಿಯಲುರಗಂಗೆ ಸವಿದುತ್ತಾಗಿ ಹೋಹರೇ ಸುಕುಮಾರ ಹೇಳೆಂದನು         ೪೯
ಮುಂದೆ ನೀನಾಳಲಿಹ ಧರೆಯನನ್ಯರಿಗಿತ್ತ
ನೆಂದು ನುಡಿಸೆಯೊ ಮತ್ತದಲ್ಲದೆಮ್ಮಿಬ್ಬರಂ
ತಂದು ಲೋಗರಿಗೆ ಮಾಱಿದನೆಂದು ನುಡಿಸೆಯೊ ಚಾಂಡಾಲಸೇವೆಮಾಡಿ
ನಿಂದೆಯಿಲ್ಲದ ಸೂರ್ಯಕುಲಕೆ ಕುಂದಂ ತಂದ
ನೆಂದು ನುಡಿಸೆಯೊ ನುಡಿಯದಿಹ ಹದನನಱಿಪಬೇ
ಕೆಂದೊಱಲಿ ಬಾಯ್ವಿಟ್ಟು ಕರೆದು ಹಾರಿದನು ಸುತನಲ್ಲಿ ಮಾಱುತ್ತರವನು  ೫೦
ಅರಿರಾಯರೊಳು ಕಾದಿ ಮಡಿದಾತನಲ್ಲ ಮುನಿ
ವರರ ಯಾಗವ ಕಾಯ್ದು ಮಡಿದಾತನಲ್ಲ ದೇ
ವರಿಗೆ ಹಿತವಾಗಿ ಮಡಿದವನಲ್ಲ ಮಾಂಸದಾನವ ಬೇಡಿದರ್ಗೊಡಲನು
ಅರಿದರಿದು ಕೊಟ್ಟು ಮಡಿದವನಲ್ಲ ಹುಳ್ಳಿಯಂ
ತರಹೋಗಿ ಕಾಡೊಳಗೆ ಬಡಹಾವು ಕಚ್ಚಿ ಮುನಿ
ವರಿಗೆ ನಗೆಗೆಡೆಯಾಗಿ ನಿಷ್ಕಾರಣಂ ಮಡಿವರೇ ಕಂದ ಹೇಳೆಂದನು    ೫೧
ಮೇಗೆ ಮಗನರಸಾಗಬೇಕೆಂಬ ಮಱುಕದಿಂ
ಯಾಗಕ್ಕೆ ಸುತನನರಿದಿಕ್ಕಲಾಱದೆ ಲೋಭಿ
ಯಾಗಿ ಮುನಿಪುತ್ರನಂ ಮಾಱುಗೊಂಡಿತ್ತನೆಂಬಪಕೀರ್ತಿಯೇ ಉಳಿದುದು
ಲೋಗರ ಮಗನನನಿಕ್ಕಿ ನೆಲೆಯ ನೋಡಿದ ನಕಟ
ಸಾಗುದುರೆಗಡಕಿದನು ಹುಲ್ಲನೋವಿದ ಹುಣ್ಣ
ಕಾಗೆ ಕದುಕಿತ್ತೆಂದು ಸಂದ ಜನ ನಿಂದೆಗೆಯ್ವಂದವಾಯ್ತೆನಗೆಂದನು   ೫೨
ಸುರಪನ ಚರಂ ಚಿತ್ರವರ್ಮನಂದಧ್ವರದ
ತುರಗಮಂ ಕದ್ದು ಬರೆ ಹಿಂದಿಕ್ಕಿಕೊಂಡು ಪಿರಿ
ಯುರಗನೊಳು ಕಾದಿ ಕುದುರೆಯ ಕೊಂಡ ಸುಭಟನೀ ಹಾವಿಂಗೆ ಮೈಗೊಡುವರೆ
ಕರಮುನಿದು ವರುಣಾದಿ ದೇವರ್ಗೆ ಬಿಲುಗೊಂಡು
ಮರಣಮಂ ಗೆಲಿದಾತನೀ ಪರಿಯೊಳಳಿವರೇ
ಸಿರಿ ಹೋದದೊಡನೆ ಬಲುಹುಂ ಹೋಗಬೇಹುದೇ ಸುಕುಮಾರ ಹೇಳೆಂದನು            ೫೩
ಸುತನ ರೂಪಿನ ಕೊಬ್ಬನಂಗ ಸುಕುಮಾರತೋ
ನ್ನತೆಯ ಬಾಲ್ಯದ ಚೆಲುವನೆಲ್ಲಾ ಕಳಾಪ್ರವೀ
ಣತೆಯ ಗರುವಿಕೆಯ ಗಾಡಿಯ ಧೃತಿಯನೊಟ್ಟಜೆಯನಳವಟ್ಟನುಡಿಯ ಚದುರ

ರಸ ಜೀವಭಾವವೊಡಲರ್ಥವವಯವ ಶಬ್ದ
ವಿಸರವೊಳುನುಡಿಯಲಂಕಾರವೇ ತೊಡಿಗೆ ಲ
ಕ್ಷಸಮೂಹ ಲಕ್ಷಣಂ ವಿಮಳ ಪದ ವಿನ್ಯಾಸ ನಡೆ ರೀತಿ ಸುಕುಮಾರತೆ
ರಸಿಕರ ಮನಂ ಸುಳಿವ ಸುಖನಿಳಯವಾಗಿಪ್ಪ
ಹೊಸ ಕಾವ್ಯಕನ್ನಿಕೆಯನುಱಿ ಪಡೆದು ಹುಲಿಗೆಱೆಯ
ರಸಸೋಮನಾಥಂಗೆ ಕೊಟ್ಟ ಹಂಪೆಯ ರಾಘವಾಂಕನೇಂ ಕೃತಪುಣ್ಯನೊ      ೨೦
ಕೃತಿವೆಸರುಶ್ರೀಸೋಮನಾಥ ಚಾರಿತ್ರವೀ
ಕೃತಿಗೆ ಪತಿ ಸೋಮೇಶನಿದಕೆ ಕರ್ತರು ಭಕ್ತ
ತತಿಯಿದಂ ಪೇಳ್ದಾತ ಹಂಪೆಯ ಹರೀಶ್ವರನ ಸುತ ರಾಘವಾಂಕನೆನಲು
ಕ್ಷಿತಿಯೊಳಿನ್ನೀ ಕಾವ್ಯಮಂ ಮಹಾಕವಿಗಳೊಳು
ಚತುರರೊಳು ರಸಿಕರೊಳು ಬುಧರೊಳತ್ಯಧಿಕ ಪಂ
ಡಿತರೊಳಾರೋದರಾರ್ಕೇಳರಾ ರ್ಮೆಚ್ಚರೆಂದೊಡದನೇಪೊಗಳ್ವೆನಯ್ಯಾ      ೨೧
ಅಮರರುಂ ಮನುಗಳುಂ ಮುನಿಗಳುಂ ಕವಿಸಮೂ
ಹಮುಮತ್ಯತಿಷ್ಠದ್ದಶಾಂಗುಲಮೆನಿಪ್ಪ ಚಕಿ
ತಮಭಿದತ್ತೇ ಶ್ರುತಿರಪಿ ಪ್ರಕಟವೆನಿಸುವನನಾವೆಂತು ಪೊಗಳ್ವೆವೆಂದು
ತಮತಮಗೆ ಪೊಗಳಲಂಜುವರಂಜುತಿರ್ಕೆ ಬೆ
ಟ್ಟಮನಾನೆಯೇಱಲಾಱದೊಡಿಱುಹೆಯೇಱದೇ
ವಿಮಲಹುಲಿಗೆಱಿಯಸೋಮೇಶನಂ ಬಣ್ಣಿಸುವೆನೆನಗೆ ಕರುಣಿಸುವನಾಗಿ      ೨೨
ನುಡಿಲಕ್ಷಣಾರ್ಥರಸಭಾವಜ್ಞರೆನಿಪ ಉ
ಗ್ಗಡದ ಕವಿಗಳ ಕಾವ್ಯದಿದಿರಲೇಕೋತನ್ನ
ಜಡಮತಿಯೊಳೀಶನಂ ಬಣ್ಣಿಸುವನೆಂದೆನ್ನ ನಗಲಾಗದೇಕೆಂದೊಡೆ
ಬಡವರ ಮನೆಯ ಸೊಡರು ಕಂದುವುದೆ ಗುಡ್ಡಿಪಶು
ಬಿಡದೆ ಕಱಿದಾಹಾಲು ಕಹಿಯಹುದೆಯೆನ್ನ ಕೃತಿ
ಪೊಡವಿಯೊಳು ಸಲುವುದಿದಕೇಕೆ ಸಂಶಯವೆಲವೊ ನಂಬು ನೀಡಿದೆ ಕೈಯನು೨೩
ಇಳೆಯೊಳೊಂದೂರೊಳೆಂತಕ್ಕೆ ಪುಣ್ಯಾಧೀನ
ದೊಳು ಸಮಂತೊಬ್ಬಿಬ್ಬರಂ ಮೆಚ್ಚಿಸುವನಲ್ಲ
ತಿಳಿದು ಕೇಳದೊಡಱೆಯೆ ಕೇಳ್ದೆನ್ನ ಕಾವ್ಯಾರ್ಥಮಂಕಿವಿಯ ಸೆಱಗುಗಳಲಿ
ತಳೆದ ಕವಿಗಳ ಗಮಕಿಗಳ ವಾದಿಗಳ ವಾಗ್ಮಿ
ಗಳ ರಸಾವೇಷ್ಟಿಗಳ ತಲೆದೂಗಿಸುವೆನೆಂದೊ
ಡುಳಿದ ರಸಾವೇಷ್ಟಿಗಳ ತಲೆದೂಗಿಸುವೆನೆಂದೊ
ಡುಳಿದ ದುರ್ಜನರು ಮೆಚ್ಚದೊಡೆಂತೆನಲ್ಕದಕೆಕೇಳು ಮೇಲುತ್ತರವನು        ೨೪
ರೋಗಿ ಹಳಿದೊಡೆ ಹಾಲು ಹುಳಿಯಪ್ಪುದೇ ಹಗಲು
ಗೂಗೆ ಕಾಣದೊಡೆ ರವಿಕಂದುವನೆ ಕಂಗುರುಡ
ನೇಗೈದುವುಂ ಕಾಣದಿರೆ ಮುಕುರ ಕೆಡುವುದೇ ದುರ್ಜನರು ಮೆಚ್ಚದಿರಲು
ನಾಗಭೂಷಣನ ಕಾವ್ಯಂ ಕೆಡುವುದೇ ಮರುಳೆ
ಹೋಗಲಾ ಮಾತದೇಕಂತಿರಲಿ ಕಡೆತನಕ
ಮೇಗುತ್ತರೋತ್ತರವನೀವ ಭಾಷೆಗಳನವಧರಿಸುವುದು ಸಾಹಿತ್ಯರು೨೫
ನಾರದ ಕೈಯಿಂದೆ ಕಲಿಕಾಲದನುವ ಮದ
ನಾರಿ ಚಿತ್ತೈಸಿ ಗಣನಾಥನಂ ಕಳುಹಿದೊಡೆ
ಸೌರಾಷ್ಟ್ರದೊಳಗಾತನಾದಯ್ಯವೆಸರಿಂದ ಜನಿಸಿ ಹುಲಿಗೆಱೆಗೆ ಬಂದು
ವೈರಿಗಳ ಮೂದಲೆಗೆ ಹಿರಿಯ ಬಸದಿಯೊಳು ಶಶಿ
ಧಾರಿಸೋಮಯ್ಯನಂ ನಿಲಿಸಿ ತನ್ನಂ ಮುತ್ತಿ
ದಾರುಹತರಂಗೆಲಿದನೆಂಬುದು ಕಥಾಗರ್ಭವಿದ ಬೆಳಸಿ ಕೃತಿವೇಳ್ವೆನು            ೨೬
ಈ ಕಥೆಗೆ ಪೂರ್ವಪ್ರಸಂಗವೆಂತೆನಲು ಪು
ಣ್ಯಾಕಾರದಂತಿರ್ಪ ಸಕಲ ಲೋಕದ ಭಾಗ್ಯ
ವೇಕ ಕಾಲದೊಳು ಗೂಳೆಯದೆಗೆದ ತೆಱದೊಳೆಸೆವುದು ದೇವಲೋಕವದಕೆ
ನಾ ಕಾಣೆ ಪಡಿಯನದಱ ಶಿರೋರತುನವೆನಲ
ನೇಕ ವಿಧದಿಂದೊಪ್ಪುವಮರಾವತಿಯೊಳಱಿವು
ಸಾಕಾರವಾದಂತೆ ನಾರದಮುನೀಂದ್ರನೆಸೆದಿರ್ದನೇವಣ್ಣಿಸುವೆನು     ೨೭
ಎಸೆವ ಭಕ್ತಿಜ್ಞಾನವೈರಾಗ್ಯವೊಡಲಾಯ್ತೊ
ಮಸೆದು ಪುಟವಿಟ್ಟ ಪುಣ್ಯಂ ಪುರುಷನಾಯ್ತೊ ಶೋ
ಧಿಸಿದ ಬೆಳುದಿಂಗಳಂಗಂ ಬಡೆದುದೋ ಶಿವನ ಸೋಲಿಸುವ ರಾಗಂಗಳ
ರಸ ಬಲಿದು ಮುನಿಯಾಯ್ತೊ ಸರ್ವಸಾಮರ್ಥ್ಯಂಗ
ಳೊಸೆದು ಜೆಡೆವೊತ್ತುವೋ ಕೌತುಕವಿದೆನಲುರಾ
ಜಿಸುವ ನಾರಾದಮುನಿಯ ಚರಿತಮಂ ಬಣ್ಣಿಸುವೊಡೊಂದು ನಾಲಗೆ ನೆಱೆಯದು      ೨೮
ಮುಂತುಗೊಂಡೆಲ್ಲಿ ಜಗಳವ ಹತ್ತಿಸುವೆನೆಂದು
ಚಿಂತಿಸುವ ಮನ ಕೊಂಡೆಯಕ್ಕೆಳಸಿ ಗದಗದನೆ
ತಿಂತೆಮಸಗುವ ಬಾಯಿ ಪರರ ಕಾಳಗದ ಲಗ್ಗೆಯ ಕೇಳಲೆಳಸುವ ಕಿವಿ
ಸಂತಸುಖಮಿರ್ಪವರು ಕಾದಬೇಕೆಂದು ಕಿಸು
ಱಾಂತುಗುರಮಸೆವ ಕೈ ತಲೆಯೊತ್ತಿಕುತ್ತಿಹಲ
ರಂ ತಱಿವ ಸಮರಮಂ ನೋಡಲೆಳಸುವ ಕಣ್ಣುಸಿಂಗರಂ ನಾರದಂಗೆ            ೨೯
ಒದೆವ ಸುರಭಿಯ ತೆಱದಿ ಮುಳ್ಳುಳ್ಳ ಕಲ್ಪವೃ
ಕ್ಷದ ತೆಱದೆ ವರವೇಷದಿಂ ದುಶ್ಚರಿತ್ರಮಂ
ಹುದುಗೊಳಿಸಿ ನಡೆಸುವ ಮಹಾಪುರುಷನೊಂದು ದಿನವಲಸಿಕೆಯೊಳೊಕ್ಕಾಡುತೆ
ಕದನವಿಲ್ಲದೆ ಹೊತ್ತು ಹೋಗದಿದನೆಲ್ಲಿ ಬೆಳ
ಸಿದಪೆನೆಂದಮ್ಮುಳಿಸುತಿದ್ದಿದ್ದು ನೆನೆದೆದ್ದು
ಮದನಹರನೋಲಗಕೆ ಹೋಗಿ ನೋಡುವೆನೆಂದು ಪೊಱಮಟ್ಟ ನಿಜಗೃಹವನು           ೩೦
ಉರವಣಿಸಿ ಬರವರಲು ಹರನೋಲಗಂ ಹರೆದು
ಕರಿ ತಗರು ಕೋಣಂ ನರಂ ಮಕರವೆರಳೆ ಬಲು
ತುರಗ ವೃಷಭಂಗಳಂ ಬಿಗಿದೇಱಿ ಬೀಳ್ಕೊಂಡು ಬೀಡಿಂಗೆ ಮರಳಿ ಬರ್ಪ
ಸುರಪತಿಯನಗ್ನಿಯಂ ಶಮನನಂ ನಿರುತಿಯಂ
ವರುಣನಂ ಮರುತನಂ ಧನದನಂ ರುದ್ರನಂ
ಭರದೊಳೀಕ್ಷಿಸುತೆ ಪರಮನ ಸಮಯಮಂ ಕೇಳುತಂ ಮುನೀಶ್ವರ ನಡೆದನು   ೩೧
ನೆರೆನೆರೆದು ತರತರದೊಳೊತ್ತೊತ್ತೆಯಾಗಿ ಬಿ
ತ್ತರದೆ ಬರುತಿಪ್ಪ ಕಿಂಪುರುಷರಂ ಖಚರರಂ
ಗರುಡರಂ ಗಂಧರ್ವರಂ ಯಕ್ಷರಂ ಮಯೂರರನುರಗ ಸಂತಾನಮಂ
ಸುರರ ವಿದ್ಯಾಧರರನಖಿಳ ಸಿದ್ಧರ ಚರಾ
ಚರರನೀಕ್ಷಿಸುತೆ ಬೆಸಗೊಳುತೆ ನಡೆತಂದನೊ
ತ್ತರಿಸಿ ಮಂದಿಯನು ಬಗಿದುಕ್ಕಿ ಹರಿತಪ್ಪ ಕಡುಗಡಲನಿದಿರೇಱುವಂತೆ         ೩೨
ಹರಿಯಂ ವಿರಿಂಚಿಯಂ ಮನುಗಳಂ ಮುನಿಗಳಂ
ವರಗಣೇಶ್ವರರಂ ನವಗ್ರಹಂಗಳನಧಿಕ
ತರ ನವಬ್ರಹ್ಮರಂ ದ್ವಾದಶಾದಿತ್ಯರೇಕಾದಶ ಮಹಾರುದ್ರರಂ
ಸಿರಿ ಸರಸ್ವತಿ ರಂಭೆ ಮೊದಲಾದ ಸುರವನಿತೆ
ಯರ ನಂದಿ ಮಾಕಾಳರಂ ಚಂಡಕೀರ್ತಿಯಂ
ಹರುಷದಿಂ ನೋಡುತ್ತೆ ಬಂದೊಳಗೆ ಹೊಕ್ಕನೆಡೆಗೋಲಿಲ್ಲದಪ್ರತಿಮನು      ೩೩
ದಿಟ್ಟಿವಾರಿಯ ಮೇಳದಾಳೋಚನೆಗಳೊಳಳ
ವಟ್ಟು ಹತ್ತೈದು ಗಣನಾಥರ್ವೆರಸಿ ತನ್ನ
ಪಟ್ಟದಂಗನೆ ಸಹಿತ ಸುಖದ ಸುಗ್ಗಿಯ ಮೇಲೆ ಶೂಲಿ ಪರಿಣಾಮವಿರಲು
ಕಟ್ಟಿಗೆಯ ಕಲಿಗಳಾಜ್ಞೆಗಳು ಸಮಯಾಸಮಯ
ನಟ್ಟಿರುಳು ಹಗಲೆಂಬ ನೇಮವಿಲ್ಲದೆ ಭವನ
ಕಟ್ಟಿದಿರೊಳೈತಂದು ನಿಂದನಪ್ರತಿಮಮುನಿ ಸಲುಗೆಗಳ ಸಾವಂತನು            ೩೪
ಶಶಿಧರನು ತನ್ನ ನಚ್ಚಿನ ವಲ್ಲಭೆಯನು ಭಾ
ವಿಸುವ ನಿಟ್ಟಿಸುವ ತಕ್ಕಿಸುವ ಮುದ್ದಿಸುವ ಭೋ
ಗಿಸುವ ಲಾಲಿಸುವ ಪಾಲಿಸುವ ಪಾಟಿಸುವ ಪರಿಕಿಸುವ ನಗಿಸುವ ನುಡಿಸುವ
ಬೆಸನದೆಸಕಕ್ಕೆ ಪರವಶನಾಗಿ ಸುಖದೆಯೆ
ಣ್ದೆಸೆಗಾಣದಿರೆ ವೀಣೆಯಂ ಜಾಣಿನಿಂದೆ ಬಾ
ಜಿಸಿ ಸರಂದೋಱೆ ಕೈಮುಗಿದು ಶಿರದೊಳು ಹೊಱುವನಂ ತಿರುಗಿ ಹರಕಂಡನು          ೩೫
ದೇವ ಕುಪಿತಾಂಧಕಾಸುರಕಂದಕುದ್ದಾಲ
ದೇವ ಕರ್ಕಶಕಾಲ ತೂಲವಿಲಯೋಜ್ವಲನ
ದೇವ ಮದನಮದೇಭಬಿದುವಿದಳನ ಪ್ರಬಲಬಲವಂತ ಪಂಚಾನನ
ದೇವ ದಾನವಪುರತ್ರಯಗಹನದಹನ ಜಯ
ದೇವ ಜಯಜಯಯೆಂಬ ನಾರದಮುನೀಂದ್ರನಂ
ದೇವರಾಯಂ ದೇವರಾದಿತ್ಸನಿತ್ತಬಾಯಿತ್ತಬಾಯೆನುತಿರ್ದನು       ೩೬
ಇನಿತು ಮನ್ನಣೆಯ ಮೇಲಿಡುಗಿಚ್ಚನಿಕ್ಕಬೇ
ಕೆನುತೆ ದಿಟ ದೂರದಿಂ ಬಂದಂತೆ ಮೆಲ್ಲಮೆ
ಲ್ಲನೆ ತೊಡೆಯನೊತ್ತಿಕೊಳುತಡಿಯಿಟ್ಟು ಬಳಲ್ದಂತೆ ಬಸುಱುಬ್ಬಲುಸುರಿಕ್ಕುತೆ
ತನುಬೆಮರ್ದಂತೆ ಹಸ್ತದ ಕಮಂಡಲಜಲವ
ನನುವಾಗಿ ಪೂಸಿಕೊಂಡೆದೆಯನೂದಿಕೊಳುತ್ತೆ
ಮನದೊಳಗೆ ನೊಂದಂತೆ ಮೋಱೆಯಂ ಮುಱುಕಿಸುತೆ ಬಂದು ದೂರದೆ ನಿಂದನು        ೩೭
ಇತ್ತ ಬಾ ಬಳಲ್ದೆಯೆಲ್ಲಿಗೆ ಹೋದೆ ಹುಸಿಯದಿರು
ಚಿತ್ತದನುಮಾನ ಮೊಗದೊಳು ತೋಱುತಿದೆ ಮುಖಂ
ಕಿತ್ತಡವನಾಲಿಂಗಿಸುತ್ತಿದೆ ದಿಟಂ ಹೇಳು ಹೇಳೆಂದು ಹರ ನೇಮಿಸಿ
ಹತ್ತೆ ಕರೆದೋವಿ ಶಶಿಮೌಳಿ ನಾರದನ ಕೇ
ಳುತ್ತಿರಲು ಕೈಮುಗಿದು ನರಲೋಕದೊಳಗೆಲ್ಲ
ಸುತ್ತಿ ಬಳಲಿದೆನೆಂದು ನುಡಿದೊಡಲ್ಲಿಗೆ ಹೋದ ಕಾರಣವದೇನೆಂದನು        ೩೮
ಗುರುನಿಷ್ಠರಾರು ಲಿಂಗಾರೂಢರಾರು ಸ
ತ್ಪುರುಷರಾರನೃತವಂಟದರಾರುವತಿ ವಿಮ
ತ್ಸರರಾರು ಭೂತಹಿತರಾರು ಪರಸತಿ ತಾಯ ಸರಿಯೆಂದು ಕಾಣ್ಬರಾರು
ಕರುಣಿಗಳದಾರು ವಿದ್ಯಾನಿಚಯ ನಿಪುಣ ಗುಣ
ಪರಿಣತರದಾರು ದಾನಿಗಳಾರು ಧರ್ಮತ
ತ್ಪರರಾರು ಧರಣೀತಳಾಗ್ರದೊಳಗೆಂದು ನೋಡಲು ಹೋದೆ ನಾನೆಂದನು     ೩೯
ಉನ್ನತಾಶ್ಚರ್ಯಂಗಳೇನೇನ ಕಂಡೆಯೆನೆ
ನಿನ್ನ ನಚ್ಚಿನ ಋಷಿಯಗಸ್ತ್ಯನಾಶ್ರಮವಾತ
ತನ್ನ ಕೈಯಾರೆ ಪ್ರತಿಷ್ಠಿಸಿದಗಸ್ತ್ಯೇಶ್ವರಂ ರಾಮನನುಜನಂದು
ಚೆನ್ನಿಂ ಪ್ರತಿಷ್ಠಿಸಿದ ಲಕ್ಷ್ಮಣೇಶ್ವರವವಕೆ
ಮುನ್ನ ನಿನ್ನಂಶವಹರುದ್ರರ್ ಪ್ರತಿಷ್ಠಿಸಿದ
ಹನ್ನೊಂದು ತೀರ್ಥಮಂ ತಳೆದ ಪುಲಿಕರ ನಗರಿಯಂ ಕಂಡೆ ನಾನೆಂದನು         ೪೦
ಮೂಲೋಕದೊಳಗಿಲ್ಲ ಶಿವಶಿವಾ ಏವೊಗಳ್ವೆ
ನಾ ಲಿಂಗವಾ ತೀರ್ಥವಾ ಕ್ಷೇತ್ರವಾಸ್ಥಾನ
ವಾಲೋಕಿಪರ ಕಣ್ಣಪುಣ್ಯ ನೆನೆವರ ಮನೋಹರವಿಹರ ಸುಖದ ಸುಗ್ಗಿ
ಲೀಲೆಯಿಂ ಪೊಗಳ್ವರ ಬಾಯ್ ಬಸಂತವದೆನಿಸಿ
ಸೋಲವಿಲ್ಲದ ಮಹಿಮೆಯಿಂದೊಪ್ಪುತಿದೆಯೆನಲು
ನೀಲಕಂಧರನದಱ ಭೋಗದಾಗಂ ಪೂಜೆಯೋಜೆಯಂ ಬೆಸಗೊಂಡನು           ೪೧
ಅದಱ ಮಾತೆಲ್ಲಿಯದು ಹೊಗಲಂತಹ ಶಿವಾಲ
ಯದ ಬಾಗಿಲೆಂತಕ್ಕೆ ತೆಗೆವುದೇಯೆಂದು ಕೇ
ಳದೆ ಪೂಜೆಯಂ ಕೇಳ್ವರೇಯೆನಲು ತೆಗೆಯಲೀಯದರಾರು ಹೇಳೆಂದೆನೆ
ಪದೆದು ಜೈನರು ಹೆಚ್ಚಿ ಸೊಕ್ಕಿ ಕಂಗಾಣದತಿ
ಮದದಲಂತಾಕದವ ಕೆತ್ತು ಭೋಗವ ಕೆಡಿಸಿ
ಸದೆ ಸೊಪ್ಪನೊಟ್ಟಿ ತೀರ್ಥವ ಹೂಳಿ ದುರ್ನೀತಿಯಲಿ ನಡೆವುತಿಹರೆಂದನು    ೪೨
ಜ್ಞಾನವಿಲ್ಲಱಿವು ಹುಗದಾಚಾರವಡಿಯಿಡದು
ದಾನಧರ್ಮಂ ದೂರನೀತಿಯತ್ತತ್ತಲಭಿ
ಮಾನವಂ ಕಂಡರಾರ್ ಭೂತದಯೆಯೆಲ್ಲಿಯದು ಭಕ್ತಿಯೆದ್ದೆಱಗದಲ್ಲಿ
ದೀನರುಂ ದುಷ್ಟರುಂ ಧೂರ್ತರುಂ ನೆಱೆ ಪುಣ್ಯ
ಹೀನರುಂ ಭವಿಗಳುಂ ನೀಚರುಂ ಪಾತಕ
ಧ್ಯಾನರುಂ ನೆರೆದ ಹುಲಿಗೆಱೆ ಹುಲಿಯ ಗುಹೆಯಂತಿರದೆ ದೇವಕೇಳೆಂದೆನು    ೪೩
ಶಿವನೆಂಬ ದೈವವಿಲ್ಲೆಂಬರೆಲೆ ದೇವ ನಿ
ನ್ನ ವಿನೋದಸಾಮರ್ಥ್ಯಶಾಸನವೆನಿಪ್ಪ ವೇ
ದವನು ಹುಸಿಯೆಂಬರಜ್ಞಾನನಿರುಹರಣಪೌರಾಣಮಂ ಕಾಕೆಂಬರು
ವಿವಿಧ ಲೋಕಾನುಗ್ರಹಾರ್ಥಾಗಮಾದಿ ಶಾ
ಸ್ತ್ರವನೇಳಿಪರು ಪಾಪಹರವೆನಿಪ ಪುಣ್ಯನದಿ
ನಿವಹಮಂ ನಿಂದಿಸುವರಾ ಜೈನರೆಂದಾಡಿದನು ಬಾಯ ಬಱನುಡುಗಲು        ೪೪
ದೇವ ನಿಮ್ಮಗ್ರಪೂಜೆಗಳನೊಲಿದೀವ ಯಾ
ಗಾವಳಿಯನಲ್ಲೆಂಬರದುವಿಡಿದು ನಡೆವ ನಾ
ನಾ ವಿಪ್ರರೌಪಾಸನಾಗ್ನಿ ಹೋತ್ರಂ ದೇವ ಋಷಿ ಪಿತೃಸಮರ್ಪಿತವನು
ಸಾವಿತ್ರಿ ಗಾಯತ್ರಿ ಸಾರಸ್ವತಾದಿ ದೇ
ವ್ಯವಿಧೋಪವಸ್ಥೆ ಮೊದಲಾದನುಷ್ಠಾನವೆಂ
ತೀವುವವು ಬಯಲು ಬಯಲೆಂಬರಾ ಜೈನರೆಂದೆಂದನಾ ಯತಿರಾಯನು        ೪೫
ಅಂತದಂ ಕಂಡು ಕಂಗೆಟ್ಟು ಕಲುಮರನಾಗಿ
ಚಿಂತೆ ಮೊಳೆತಱಿವಱತು ಮನನೊಂದು ಮತಿಯುಡುಗಿ
ಸಂತಸಂಗುಂದಿ ಬರುತಿಂತು ಬಳಲಿದೆ ನಿಂತು ಬೆಂಡಾದೆನದಱ ದೆಸೆಯಿಂ
ಮುಂತಿನ್ನಿದಕ್ಕೆ ತಕ್ಕುದನು ನೀವೇ ಬಲ್ಲಿ
ರಂತಕಾಂತಕಯೆನಲು ಕುಪಿತನಾಗುತೆ ತಿರುಗಿ
ಪಿಂತೆ ನಿಂದಾದಿಗಣನಾಥನಂ ಕರೆದೆಲವೊ ಹೋಗು ನೀನಲ್ಲಿಗೆನಲು೪೬
ಕಾಲನೊಕ್ಕಿಲು ಕಾಮನೂಳಿಗ ಮಹಾರೋಗ
ಮಾಲೆಯೊತ್ತೊತ್ತೆ ಮಾರಿಯ ಮಸಕ ಮೃತ್ಯುವಿನ
ನಾಲಗೆಯ ಹೊಯಿಲು ಮಾಯಾಭಯವು ಕ್ಷುತ್ಪಿಪಾಸೆಗಳ ಹೂಳದ ಹೊಯ್ಯಲು
ಮೇಲೆ ಕೋಪದ ಕಚ್ಚು ಲೋಭದಂಡಲೆ ಮೋಹ
ಜ್ವಾಲೆ ಮದಮತ್ಸರದ ಬೇಗೆ ಘನವಾಗೆ ಕಲಿ
ಕಾಲಕ್ಕೆ ಕಂಟಣಿಸದಾ ನರರೊಳೆಂತು ಜನಿಸುವೆ ದೇವ ಕರುಣಿಸೆನಲು೪೭
ಕಲಿಕಾಲದುಗ್ರತ್ವ ನಿನ್ನ ಮಾಡುವುದೇನು
ಜಲಜ ಕೆಸಱೊಳು ಮೆಱೆವ ಹಾಲು ಗೋವುಗಳ ಕೆ
ಚ್ಚಲ ಮಾಂಸದೊಳು ಚಾರುಮಧು ನೊಣವಿನೊಳು ಸುಕಸ್ತೂರಿ-ಮೃಗತತಿಯೊಡಲೊಳು
ನೆಲದೊಳಿನ್ನು ವಿಶೇಷ ವಸ್ತುಗಳನಂತ ವೆ
ಗ್ಗಳಿಸಿ ಹುಟ್ಟಿದ ಹುಟ್ಟು ಕುಂದಾಯ್ತೆ ಹೇಳು ನಾ
ನೊಲವಿನಿಂ ಕಳುಹುತಿರೆ ನಿನಗೇಕೆ ಚಿಂತೆ ಸುಮ್ಮನೆ ಜನಿಸು ಹೋಗೆಂದನು      ೪೮
ಮೇದಿನಿಗೆ ಹೋಗೆಂದೆ ನಿನ್ನೊಡನೆ ನುಡಿದು ಸುಖಿ
ಯಾದ ಬಾಯಿಂದಾರ ನುಡಿಸುವೆಂ ನೋಡಿ ಸುಖಿ
ಯಾದ ಕಣ್ಣಿಂದಾರ ನೋಡುವೆಂ ಪುರಹರನೆ ನಿನ್ನನು ನಿಮಿಷವಗಲದೆ
ಆದಿತೊಡಗಿರ್ದಾದಿಗಣನಾಥನೆಂಬ ಹೆಸ
ರಾದೆನೊಂದೇ ದಿವಸವಗಲಿರಲ್ಬಲ್ಲೆನೆಯು
ಮಾದೇವಿಯರಸ ಹೇಳೆಂದು ಚರಣದ ಮೇಲೆ ಹೊಡೆಗೆಡೆದು ಬಿನ್ನೈಸಲು     ೪೯
ಹಲವು ಮಾತೇನೆಲವೊ ನಿನ್ನಿಮಿತ್ತಂ ಬಂದು
ಹುಲಿಗೆಱೆಯ ಬಸದಿಯೊಳು ನಿಂದು ನಿನೆನೆದುದಂ
ಸಲಿಸುವೆನೆನಲು ಲಿಂಗ ನುಡಿವುದೇ ನೋಡುವುದೆ ಬೇಡ ಬೇಡೀ ಹುಸಿಗಳು
ಗೆಲವೆನಲು ಜಂಗಮಾಕಾರದಿಂದಂ ಬಂದು
ನೆಲಸಿ ನಿನ್ನೊಡನೆ ಮಾತಾಡುವೆಂ ಬೇಡಿತಂ
ಸಲಿಸುವೆಂ ಸಲಹುವೆಂ ಚಿಂತಿಸದಿರೆಂದಾದಿಮಯ್ಯನಂ ಬೋಳೈಸಲು           ೫೦
ಒಸೆದು ಹರಿಯಜರು ಸೇವಿಸುವ ವೇದಾಳಿ ಕೀ
ರ್ತಿಸುವ ಮುನಿನಿಕರಂಗಳರ್ಚಿಸುವ ರಂಭೆ ಮೋ
ಹಿಸುವ ತುಂಬುರರು ಕೇಳಿಸುವ ಭೃಂಗೀಶ ನರ್ತಿಸುವ ನಾನಾಮುಖದಲಿ
ಮಸಗಿ ಗಣವೃಂದ ಲಾಲಿಸುವ ಸುರನಿಕರ ಭಾ
ವಿಸುವ ದೇವಿಯರು ಸಾಗಿಸುವ ಸುಖದೊಳಗೆ ಸಂ
ತಸದೊಳಿಹ ನಿನ್ನ ನಾನೆಂತು ಸಂತೈಸಿಕೊಂಡೆಲ್ಲಿಪ್ಪೆ ಹೇಳೆಂದನು   ೫೧
ಸುರಸಿಂಧುವಡಕುವಗ್ಗಣಿಯನಗ್ಗದ ಮಂದ
ಮರುತನಡಕುವ ಪರಿಮಳಪ್ರಸೂನವನು ಯ
ಕ್ಷರು ನೀಡುವನುಲೇಪನವನು ಧನದಂ ನೀಡುವಾಭರಣ ಸಂದೋಹಮಂ
ಧರಿಸಿ ಸುಖಮಿಪ್ಪ ನೀನೆನ್ನೊಡನೆ ಬಂದು ಸಾ
ದರದಿ ಕೊಡುವೊಕ್ಕುಡಿತೆಯಗ್ಗಣಿಯೊಳೊಂದು ಹಱಿ
ದರಳಿನೊಳು ತಣಿಯಲಾಪೈ ತಂದೆ ಹೇಳೆಂದೊಡೀಶನೊಲಿದಿಂತೆಂದನು        ೫೨
ಇನಿತಕ್ಕೆ ನೀನಂಜಲೇಕೆಲವೊ ನಾನೆನ್ನ
ಮನವಱಿವ ಋಷಿಯರಂ ಕ್ಷೇತ್ರವಾಸಿತನಕ್ಕೆ
ಮನುಗಳೊಳಗುತ್ತಮರ ನೆಸೆವ ಬೇಹಾರಕೆ ಗಣಾಧೀಶರೊಳು ಕೆಲಬರ
ಘನ ದೇವಪುತ್ರಿಕತನಕ್ಕತುಳಬಳ ಕುಮಾ
ರನ ಕುಮಾರಿಕೆಗೆ ಸತತಂ ಕುಬೇರನನು ನ
ಚ್ಚಿನ ಕೊಟಾರಿಕೆಗೆ ಪರುಟವಿಸಿಕೊಂಡಾಂ ಬರುತ್ತೊಡಗೊಂಡು ಬಹೆನೆಂದನು೫೩
ಅಸಿತವರುಣನನು ಮಜ್ಜನಕೆ ವಾಯುವನು ಸ
ತ್ಕುಸುಮಪ್ರತಾನಸೌರಂಭಕ್ಕೆ ರಂಭೆಯೂ
ರ್ವಸಿ ತಿಲೋತ್ತಮೆ ಮಂಜುಘೋಷೆ ಮೇನಕೆಯರೊಳಗಾದ ನಾನಾ ಸತಿಯರ
ಅಸಮ ಲಾಸ್ಯಕ್ಕೆ ತುಂಬುರನಾರದರನು ರಾ
ಗಸಮೂಹದಾಳಾಪಿಕೆಗೆ ನಂದಿ ಮಾಕಾಳ
ರೆಸೆವ ವಾದ್ಯ ವ್ಯಾಪ್ತಿಗಳವಡಿಸಿಕೊಂಡು ಬಂದಪೆನಂಜಬೇಡೆಂದನು೫೪
ಹರಿಯಜರನೆಲ್ಲಾ ಧುರಂಧರಿಕ್ಕೆಗೆ ಗಣೇ
ಶ್ವರ ರ ಬಾಹತ್ತರನಿಯೋಗಕ್ಕೆ ಬೆಸಸಿ ಪುಲಿ
ಕರನಗರಿ ಗಯೆಗೆ ಹೊಯಿಕೈ ಕಾಶಿಗೆಕ್ಕೆಕ್ಕೆ ಸೌರಾಷ್ಟ್ರಪುರದ ಕೂಡೆ
ಸರಿದೊರೆ ಶ್ರೀ ವಿರೂಪಾಕ್ಷದೋಪಾದಿಯಾ
ಗಿರೆ ಸಲಿಸಿ ಮೇದಿನಿಯೊಳತುಳ ಕೈಲಾಸವಾ
ಗಿರುತಿಹೆಂ ಬಲ್ಲಹಂ ಬಿಟ್ಟುದೇ ಕಟಕವಂಜದೆ ಹೋಗು ಹೋಗೆಂದನು       ೫೫
ನೀನಿನ್ನದೆಂದಿಂಗೆ ಬರ್ಪನ್ನೆಗಂ ಭಕ್ತಿ
ಹೀನಪುರದೊಳು ಪುಟ್ಟಿ ಬೆಳೆಯಲಾರ್ಪೆನೆ ಮದನ
ಮಾನಮರ್ದನು ಕರುಣಿಸೆಂದಾಡಿದಾತನ ಭಯಕ್ಕೆ ಮನದೊಳಗೆ ಮೆಚ್ಚಿ
ನಾನೊಲಿದು ನೆಲಸಿರ್ಪ ಸೌರಾಷ್ಟ್ರವೆಂಬ ಸು
ಸ್ಥಾನವುಂಟದಱೊಳಗೆ ಜನಿಸು ಹೋಗೆನೆ ಶಿವ
ಜ್ಞಾನಿಯೆನಿಪಾದಿಗಣನಾಥನಂತಕದರ್ಪದಲ್ಲಣನ ಬೀಳ್ಕೊಂಡನು   ೫೬
ಧರಣೀತಳಕ್ಕಾದಿಗಣನಾಥನೈತರು
ತ್ತಿರೆ ಮುಂದೆ ಮೆಱೆದುದತಿ ಕೌತುಕಂ ಕಡಲಿಡಲು
ನೆರೆವ ವೇದಂಗಳಿಗೆ ಶಾಸ್ತ್ರಕ್ಕೆ ಪೌರಾಣತತಿಗಾಗಮಪ್ರತತಿಗೆ
ಸಿರಿಗೆ ಸಂಪದಕೆ ಭಕ್ತಿಗೆ ಮುಕ್ತಿಗಾಚಾರ
ದುರವಣೆಗೆ ಶಮೆದಮೆಗೆ ಸತ್ಯಕ್ಕೆ ಶಾಂತಿಯು
ಬ್ಬರಕೆ ಪುಣ್ಯಕ್ಕೆ ಪುರುಷಾರ್ಥಕ್ಕೆ ನೆಲೆವೀಡಿದೆಂದೆನಿಸಿ ಸೌರಾಷ್ಟ್ರವು೫೭

ಲ್ಲಗೆ ಬಸುಱೊಳಪ್ಪಿ ದಣಿವೈದಿಸದೆ ಮಱುಗಿ ಸಿಡಿಮಿಡಿಗೊಂಡು ಕಂಬನಿಗಳು
ಒಗುವ ಕಣ್ಣಿಂನೋಡಿ ತೊರೆದ ಸೆರೆ ಝುಮ್ಮೆಂದು
ಬಿಗಿದ ಮೊಲೆ ದೊಟ್ಟನೆಡೆವೆರಳಿಂದ ಹೊಸೆಹೊಸೆದು
ಮಗನತ್ತು ಕಣ್ದೆಱೆದು ಮೊಲೆಯುಂಬುದಂ ಪಾರ್ದು ಹಂಬಲಿಸಿದಳು ಜನನಿಯು        ೭೬
ಎಲೆ ಮಗನೆ ಮಗನೆ ನೀಂಗಳಗಳನೆ ಬೆಳೆದು ಭುಜ
ಬಲವಂತನಾಗಿ ಹರದರ ಶಿರೋಮಣಿಯಾಗಿ
ಕಲಿಯಾಗಿ ಗುಣಿಯಾಗಿ ಸಿರಿಗೆ ಸಿಂಗರವಾಗಿ ಶಿವಭಕ್ತಿ ಸುಲಭನಾಗಿ
ಕುಲತಿಲಕನಾಗಿ ತಂದೆಯ ಕೀರ್ತಿವಧುಗೆ ಬೆಂ
ಬಲವಾಗಿ ಬಾಳ್ವೆಯೆಂದಾಂ ನಲಿವುತಿರಲಿಂತು
ಮೊಲೆಯುಣ್ಣದಿರ್ದೊ ಡೆನಗೆಂತಂದಳುತ್ತೆ ಸಂತೈಸಿಕೊಂಡಿಂತೆಂದಳು           ೭೭
ಈ ಮಗಂಕಣ್ದೆಱೆದು ಮೊಲೆಯುಂಡಡೀವೂರ
ಸೋಮನಾಥಂಗೆ ಮೈಯಿಕ್ಕುವೆಂ ಸೇತುವಿನ
ರಾಮೇಶ್ವರನ ಕಾಬೆ ಪರ್ವತದ ಮಲ್ಲಿನಾಥಂಗುಪಾಹಾರವಿಡುವೆ
ಹೇಮಕೂಟದ ವಿರೂಪಾಕ್ಷಂಗೆ ತಪವಿಪ್ಪೆ
ನೇಮದಿಂ ಕಾಶೀಪತಿಗೆ ತೊಡಿಗೆದೊಡಿಸುವೆ ಮ
ಹಾಮಹೇಶ್ವರರಿಗರ್ಚನೆ ಗೈವೆನೆಂದಿರುಳುಹರಸಿಕೊಳುತಿರ್ದಳಂದು            ೭೮
ತರುಣಿ ತರುಣ ನನು ಕೈಯಿಂದೆಹಾಸಿನೊಳೊಯ್ಯ
ನಿರಿಸಿ ಕೆಲಬಲಕೊತ್ತನಿಕ್ಕಿ ಸೆಱಗಂ ಹೊದಿಸಿ
ಹರಸಿ ಭಸಿತವನಿಟ್ಟು ತೂಪಿಱಿದು ಕಾಹನೊಯ್ಯನೆ ಕಟ್ಟಿ ಮಗ್ಗುಲಿಕ್ಕಿ
ತೊರೆದ ಮೊಲೆಯಂ ಬಾಯೊಳೊಯ್ಯನಾನಿಸಿ ತನ್ನ
ಸಿರಿಮಂಚಮಂ ಸುತ್ತಿಮುತ್ತಿ ಕುಳ್ಳಿರ್ದು ಸತಿ
ಯರ ಕೂಡೆ ಮಾತಾಡುತಿರಲಿರಲು ತೆಳುನಿದ್ರೆ ಕವಿದುದೇ ವಣ್ಣಿಸುವೆನು       ೭೯
ಒಡಲು ಜೊಂಪಿಸಿ ಶಿರಂಭಾರೈಸಿ ನೆನಹಳಿದು
ನುಡಿವ ನುಡಿಗಳು ಮೆಲ್ಲವಾಗಿ ತೊದಳಿಸಿ ಹುಬ್ಬು
ಜಡಿಜಡಿದು ಕಣ್ಗಗಳರೆಮುಗಿದುಸುರು ಬಾಯಿಂದೆ ನಸು ಮೊರಹುವೆರಸಿಸೂಸಿ
ತೊಡೆ ತೋಳ್ ಭುಜಂಗಳೊಮ್ಮೊಮ್ಮೆ ಮಿಡುಕಾಡಲೈ
ದೆಡೆಯಿಂದ್ರಿಯವ್ಯಾಪ್ತಿ ಮನದೊಳಡಗಲು ಮನವ
ನೆಡೆಗೊಂಡ ನಿದ್ರೆಯೊಳು ಕನಸು ಕಂಡೆದ್ದು ಹೇಳ್ದರು ನೆರೆದ ಸಖಿಯರೊಡನೆ೮೦
ಅನವರತವೆಮ್ಮ ಮನೆಗಾರೈಸಬಹ ತಪೋ
ಧನರ ತೆಱದಿಂದೊರ್ವ ಗುರುದೇವನೈತಂದು
ವನಿತೆ ಕೇಳ್ತನಯನಂ ಮನುಜನೆಂದೆನುತಿರದಿರಿವನಾದಿಗಣನಾಥನು
ನಿನಗೋತು ಬಂದನೀತಂಗೆ ಶಿವಲಿಂಗದರು
ಶನವನೊದವಿಸಿ ಪ್ರಸಾದದ ಬೆಣ್ಣೆಗೊಡು ನಿನ್ನ
ನೆನೆದಱಿಕೆಯಹುದೆಂದು ಹರಸಿ ಭಸಿತವನಿಡುವುದಂ ಕಂಡೆ ನಾನೆಂದಳು         ೮೧
ಗುರುಗಳೆಂಬುದು ದೇವರವರೆಂದ ವರಗಣೇ
ಶ್ವರನೀತನಾ ಪೆಸರನಿಟ್ಟು ಲಿಂಗವ ತೋಱಿ
ಪರಮಪ್ರಸಾದಮಂ ಬಾಯ್ವೆಣ್ಣೆಯಿಕ್ಕೆ ಕಣ್ದೆಱೆದತ್ತು ಮೊಲೆಯುಂಡಪಂ
ಕರುಣಿಸಿದ ಭಸಿತವೈಶ್ವರ್ಯವಿಂತಿವನಧಿಕ
ತರನಾಗಿ ಬಾಳ್ವನಂಜದಿರು ಚಿಂತಿಸದಿರೆಂ
ದೊರೆದೊರೆದುಕನಸನಿದಿರ್ಗೊಂಡು ಬಣ್ಣಿಸಿ ಪೇಳ್ದರಂಗನೆಯರಾ ವನಿತೆಗೆ    ೮೨
ಮುಂದುವರಿದುತ್ಸವದ ಮೊಳೆ ನಗೆಯ ಘನಸುಖಾ
ನಂದಜಳವೊಸರ್ವ ಕಂಗಳ ಮಧುರವಚನವೆಸೆ
ವಿಂದುಮುಖಿ ಗಂಡನಂ ಕರೆದಿರುಳು ಕನಸ ನಾನಿಂತಿಂತು ಕಂಡೆನೆನಲು
ಇಂದು ಕಣ್ದೆಱೆದು ಮೊಲೆಯುಂಡಡಿಂತೀಗಳವ
ರೆಂದ ಪೆಸರಿಡುವೆನೆಂದೊಂದು ಶಿವಲಿಂಗಮಂ
ತಂದನೆರಡೆವೆಯೆಂಬ ಜವಳಿಗದವಿನ ಬೀಯಗದ ಕೈಯ ತರ್ಪಂತಿರೆ  ೮೩
ದಿನಪನಂ ಕಾಣುತ್ತೆ ಕಮಲವರಳ್ವೊಲು ಲಿಂಗ
ವನು ಕಾಣುತಾ ಬಾಲ ಕಣ್ದೆಱೆಯಲಿತ್ತ ಜನ
ಕನ ಹರುಷ ಕಣ್ದೆಱೆಯೆ ಬೆಳುದಿಂಗಳುದಯವ ಚಕೋರಿಯಾರೋಗಿಪಂತೆ
ವಿನುತಪ್ರಸಾದ ನವನೀತಮಂ ಸವಿದು ಮಾ
ನಿನಿ ತಣಿಯೆ ಫಳರಸವ ಗಿಳಿಯೀಂಟುವಂದದಿಂ
ತನುಜ ಮೊಲೆಯುಂಡನಾ ಬಂಧುವರ್ಗಂ ಹೆಚ್ಚಿತೇನ ತೂಗಾಡುತಿರಲು        ೮೪
ಕನಸು ದಿಟವಾದುದಿನ್ನನುಮಾನವಾವುದೆಂ
ದೆನುತಂದು ನಾಮಕರಣೋತ್ಸವೋದ್ಯೋಗ ಸಂ
ಜನಿತ ಸಂಭ್ರಮರಾಗಿ ಸೋಮನಾಥಂ ಬೆಸಸಿದಾದಿಗಣನಾಥನೆಂದು
ತನಯಂಗೆ ಪೆಸರಿಟ್ಟು ಸರ್ವಜನರಂ ತನ್ನ
ಮನವಾರೆ ತಣಿಪಿ ನಲಿದಿರಲಿರಲು ಹನ್ನೆರಡು
ದಿನದಂದು ಮಣಿದೊಟ್ಟಿಲಿಕ್ಕಿದರು ವನಿತೆಯರು ಬಾಲಕದಿವಾಕರಂಗೆ          ೮೫
ಬಾಗಿದೆಳೆಲತೆಯೊಳೊಂದೊಂದು ಮಿಡಿಗಾಯ್ವಿಡಿದ
ಪೂಗೊಂಚಲಂ ಜಿನುಗುವಳಿವೆರಸಿ ತಂಗಾಳಿ
ತೂಗುವಂತಬಲನಂ ತೊಟ್ಟಿಲೊಳು ಪಟ್ಟಿರಿಸಿ ವನಿತೆಯರು ತೂಗಿ ಬಳಿಕ
ಜೋಗುಳಂ ಪಾಡಿಯಾಡಿಸುವ ನೊರೆವಾಲೆಱೆವ
ಸಾಗಿಸುವ ಸಂತೈಸುವೆತ್ತಿಕೊಂಬೆಲ್ಲಾ ನಿ
ಯೋಗಕಾಂತೆಯರ ಕೈಯೊಳು ಬೆಳೆದನೊಲಿದು ಶಿಶುವಾದಯ್ಯನಾದಯ್ಯನು೮೬
ಅರಳೆಲೆಯ ಗರುವ ಮಾಗಾಯ ಮದದಾನೆ ತೆಳು
ಗುರುಳ ತಂಗಾಳಿ ಭಸಿತದ ಸಸಿ ತೊದಲ್ನುಡಿಯ
ತರುಣ ಹುಲಿಯುಗುರ ಹೂಗಣೆ ಕೊರಳ ರುದ್ರಾಕ್ಷೆಗಳ ಮುದ್ರಿಸಿದ ಪುಣ್ಯವೆ
ಕರತಳದ ಕಾಮ ಬಂಡಿಯ ನಂದಿ ಉಡೆವಣಿಗ
ಳರಸ ಗೆಜ್ಜೆಯ ಗುಣಿಯೆ ಬಾರಯ್ಯಯೆಂದವ್ವೆ
ಕರೆಯೆ ಪರಿತಂದಪ್ಪಿ ನಿಱಿವಿಡಿದು ನಿಂದಿರ್ಪ ಭಾವಮಂ ಪೊಗಳ್ವರಾರು       ೮೭
ಎರಡು ಚರಣಂ ಮೊದಲು ನಡುವೆ ನಡು ಸೀರೆಯಂ
ಬರವಿಡಿದು ಕೈ ಹರಿವ ಕುಡಿಗಳೆಸೆವೀರೈದು
ಬೆರಳಂಕುರಂಗಳರಳೆಲೆಗಳೆಲೆ ತೂಗಾಡುವಳಕವಳಿಗಳು ಕಿವಿಯಲಿ
ಕರಮೆಸೆವ ಮಾಗಾಯಿ ಫಳ ತೊದಲ್ನುಡಿಯೆ ನುಡಿ
ವರ ಗಿಳಿಗಳೊಸರ್ವ ಲೋಳಾಜಳಂ ರಸವಡರ್ದ
ತರುಣಿ ತರು ಫಲವೆರಸಿ ಬೆಳೆವೆಳೆಯ ಕಲ್ಪಲತೆಯಂತೆಸೆದನಾದಯ್ಯನು        ೮೮
ಮುಗಿಲು ಮುಸುಕಿದ ಚಂದ್ರಕಳೆಯಂತೆ ಕವಿದು ಕ
ರ್ಬೊಗೆ ಮುಸುಕಿದಗ್ನಿಯಂತುಱಿಮಂಜು ಮುಸುಕಿರ್ದ
ಗಗನಮಣಿಯಂತವನಿ ಮುಸುಕಿದ ನಿಧಾನದಂತಧಿಕತರ ಸಂಸಾರದ
ಸೊಗಸು ಮೂವಳಿಸಿ ಮುಸುಕಿದ ದೇಹಿಯಂತೆ ಮಾ
ಯೆಗೆ ವಶಂಗತನಾದನಂತೆ ಹೇಯಂಗಳಂ
ಬಗೆಯದಜ್ಞಾನಮಯವಪ್ಪ ಬಾಲ್ಯವ ನಟಿಸುತಿರ್ದನೇವಣ್ಣಿಸುವೆನು          ೮೯
ಹೇಳಲೇನಾದಯ್ಯನಂಗಲತೆಯಂ ಬಿಟ್ಟು
ಜಾಳಿಸುವ ಬಾಲ್ಯಮಂ ಕೆಡೆಮೆಟ್ಟಿ ಮನ್ಮಥನ
ಬಾಳಬಾಯ್ ಕೂರ್ಪೇಱುವಂದದಿಂದಧಟುಮಿಗೆ ಯೌವನಂ ಮೈದೋಱಿತು
ಮೇಳದಿಂದೊಂದೆರಡು ಮೂಱು ನಾಲ್ಕೈದಾಱು
ಏಳದೆಂಟೊಂಬತ್ತು ಹತ್ತು ಹನ್ನೊಂದು ವರು
ಷಾಳಾಪಮಂ ಕಳೆದು ಬೆಳೆವುತಿರ್ಪುದನು ಕಂಡವರಯ್ಯನಿಂತೆಂದನು  ೯೦
ನಡೆಯೊಳು ನಟನೆ ನೋಟದೊಳು ವಿಳಾಸಂ ಚೆಲ್ವ
ನುಡಿಯೊಳು ವಿದಗ್ಧತ್ವ ಕರಣದೊಳು ಚೆಲ್ವು ಮೆಱೆ
ವುಡಿಗೆಯೊಳು ರೀತಿ ಸಿಂಗರದೊಳು ಸುಜಾಣ್ಮೆನುತ ಮೂರ್ತಿಯೊಳ್ ಸುಕುಮಾರತೆ
ಒಡವೆಗಳೊಳಾರೈಕೆಯಭಿಮಾನದೊಳಗಾಸೆ
ಕಡು ಭೋಗದೊಳು ವಾಂಛೆ ಚಾರಿತ್ರದೊಳು ಭಾಗ್ಯ
ಬಿಡೆ ತೋಱುತಿರ್ದುದಾದಯ್ಯಂಗೆ ಮದುವೆಯಂ ಮಾಡಬೇಕೆಂದ ಪಿತನು     ೯೧
ಕಮನಕಲ್ಪದ್ರುಮಕೆ ಕಲ್ಪಲತೆಯಂ ಕೂಡಿ
ಪ ಮನೋಜಮಿತ್ರನಂತಾದಿಮಯ್ಯಂಗೆ ನೆಱೆ
ಸುಮೂಹೂರ್ತಸುದಿನಂ ಸುತಾರೆ ಸುಗ್ರಹ ಸುಕರಣಂ ಸುಯೋಗಂಗಳಲ್ಲಿ
ಸಮಕುಲಂ ಸಮರೂಪು ಸಮಬಲ ಸಮಪ್ರಾಯ
ಸಮರೀತಿ ಸಮಧಾತು ಸಮಶೀಲ ಸಮಗುಣಂ
ಸಮವಾದ ಕನ್ನೆಯಂ ಮದುವೆಯಂ ಮಾಡಿದರು ನೆಱಿ ಮಹೋತ್ಸಾಹದಿಂದೆ            ೯೨
ಹರದಿಕೆಯ ಹರಿಬಕ್ಕೆ ಮನ್ನಣೆಯ ಮೊದಲಿಂಗೆ
ಗರುವಿಕೆಯ ಗತಿಗೆ ಪಟ್ಟಣಸ್ವಾಮಿಕೆಯ ಪದಕೆ
ನೆರೆದು ಪಟ್ಟಂಗಟ್ಟಿ ಹಲರು ಕಾಣಿಕೆಗೊಟ್ಟು ಉಡಿಯಚೀಲಂಗಟ್ಟಿಸಿ
ಒರೆಯಾಣಿಕೇಣಿ ನೋಟಂ ತೂಕ ಬಡ್ಡಿಯಾ
ವರಿ ಉಭಯವಟ್ಟ ಹಿಡಿಹತಿ ಗನ್ನಗತಕ ಭಾ
ಸುರದ ರತ್ನಪರೀಕ್ಷೆಗಳೊಳು ಪರಿಣತನ ಮಾಡಿದನಯ್ಯನಾದಯ್ಯನ           ೯೩
ಸುರತರುವಿನಗೆಯಂತೆ ತರುಣಶಶಿಯಂತೆ ಬಂ
ಧುರಕುಸುಮಶರದಂತೆ ಬೆಳುದಿಂಗಳಂತೆ ತಂ
ಬೆರಲಂತೆ ನಳನಳಿಸಿ ಕಳೆಯೇಱಿ ಮೋಹಿಸಿ ನಯಂ ಬಡೆದು ರಂಜಿಸುತ್ತೆ
ಪುರಜನಂ ಹರಸಿ ಹಾರೈಸೆ ತಂದೆಯ ಸಕಲ
ಭರಭಾರಮಂ ತಳೆದು ಮನೆ ವಾರ್ತೆಗತಿಧುರಂ
ಧರನಾಗಿ ಸುಖದೊಳಾದಯ್ಯನಿರ್ದಂ ಸೋಮನಾಥನಂ ಪೂಜಿಸುತ್ತೆ೯೪
ಹತ್ತೈದುಕಾಲು ಹದುಳಿರುತಿರಲು ಶೂಲಿ ಬೆಸ
ನಿತ್ತ ದಿನದವಧಿ ಹತ್ತಿರೆ ಸಾರ್ವ ಪದದೊಳನಿ
ಮಿತ್ತ ಮನವೆತ್ತಿಕ್ಕಿ ವಿಪುಳತರಲಾಭಕ್ಕೆ ಮನವೆಳಸಿ ಹೇಱುಗಳಲಿ
ಮುತ್ತು ಮಾಣಿಕವರೆಸಿ ಹೋಹೆನಾಂತೆಂಕನಾ
ಡತ್ತ ಬಣಜಿಸಿ ಧನಂಬಡೆದು ಬಂದಪೆನೆಂದು
ಹೆತ್ತ ತಾಯ್ತಂದೆಗಳಿಗೊಂದುದಿನ ಹಗಲೊಳೇಕಾಂತದಿಂ ಬಿನ್ನೈಸಲು           ೯೫
ಕುರುಡ ಕಣ್ಬಡೆದಂತೆ ನವೆವ ಕಡುಬಡವ ಕಡ
ವರವ ಕಂಡಂತಱಸುವತಿರೋಗಿಗಮೃತಮಂ
ಧರಿಸಿದಂತೇತಕ್ಕೆ ಪಡೆದೆವೆಲೆ ಮಗನೆ ನಿನ್ನಂತಪ್ಪ ಸುಕುಮಾರನ
ಪರಿದೆಮಗೆ ಕಣ್ಣಾಗಿ ಗತಿಯಾಗಿಯೊಬ್ಬುಳ್ಳ
ತರುಣನಂ ನಿನ್ನನಗಲ್ದಿರಲಾಱಿನಾನಗಲ
ದಿರು ಹಡಹು ಬೇಡೆಂದು ನುಡಿವ ತಾಯಂ ಜಱಿದು ತಂದೆಯೊಡನಿಂತೆಂದನು            ೯೬
ಹಡೆದ ಹಲಬರು ಮಕ್ಕಳೊಳಗೊಬ್ಬನೆಂತಕ್ಕೆ
ಹಡಹಾಳಿಯಹುದರಿದು ಕೇಳ್ಮರುಳೆ ಪುಣ್ಯಕ್ಕೆ
ಪಡಿಯುಂಟೆಯೊಬ್ಬುಳ್ಳ ಮಗದುರುಳನಾಗಿ ಜಡನಾಗಿ ಧಾವತಿಗೊಳಿಸದೆ
ನಡೆದು ಹರದಾಡಿ ಗಳಿಸಿದಪೆನೆಂಬುದನು ನ
ಮ್ಮೊಡಲು ಹದುಳಿಪ್ಪಲ್ಲಿ ಕಂಡೆವಿದೆ ಸಾಕು ನೀ
ನೆಡೆವಾಯ್ದು ಪಯಣಮಂ ಕೆಡಿಸಬೇಡೆಂದು ವನಿತೆಯನು ಪತಿ ಬೋಳೈಸಲು            ೯೭
ಈಸು ವರುಷಕ್ಕೀಸು ತಿಂಗಳಿಂಗೀಸು ದಿನ
ಕೋಸರಿಸದೈತಪ್ಪುದೆಲೆ ಮಗನೆ ನಿನ್ನನು
ದ್ವೇಸಕ್ಕೆ ಕಳುಪಿದರುಂಟೆ ತನಯನನೆಂಬ ಸತಿಯ ನುಡಿ ಪತಿಯ ಮನವ
ಬಾಸಣಿಸಲೆಂದು ಬಂದಪೆ ಕಂದ ಹೇಳೆಂದು
ಬೋಸರಿಸಿ ತಂದೆ ಕೇಳಿದೊಡಿರದೆ ಹತ್ತೈದು
ಮಾಸಕ್ಕೆ ಬರ್ಪೆನುಮ್ಮ ಳಿಸಬೇಡೆಂದೊಡಾ ಮಾತೆಪಿತರಿಂತೆಂದರು  ೯೮
ಒಪ್ಪಿ ಕುರುಡನ ಕೈಯ ಕೋಲು ಹೆಳವನ ಬಂಡಿ
ತಪ್ಪದಲ್ಲಿರುತಿರಲ್ಕಲ್ಲದೊಂದಡಿಯಿಡ
ಲ್ಬಪ್ಪುದೇಯೆಂಬಂತಿರೆಲೆ ಮಗನೆ ಕೇಳು ನೀನೆಮಗಾಡಿದವಧಿಯ ದಿನಂ
ಬಪ್ಪಂದು ತನಕುಸುರುವಿಡಿದು ಬಟ್ಟೆಯ ನೋಡು
ತಿಪ್ಪೆವಾ ದಿನಕೆ ಬಾರದೊಡೆ ಧಾರುಣಿಯ ಮೇ
ಲಿಪ್ಪುದಿಲ್ಲಿದನಱಿದು ಬೇಗ ಬಾ ಬಾರದಿರು ಹೋಗು ಸುಖಿಯಾಗೆಂದರು   ೯೯
ಮಗನ ಹಡಪಕ್ಕೆ ಕಂಬಳಿಗೆ ದಂಡಿಗೆಗೆ ಕುದು
ರೆಗೆ ಕೊಡೆಗೆ ಲಿಂಗಪೂಜೆಗೆ ನೀಡುವುದಕೆ ಹಂ
ತಿಗೆ ಬಾಣಸಕ್ಕಂಗರಕ್ಷೆಗುಗ್ರಾಣಕ್ಕೆ ಮೇಳಕ್ಕೆ ಮಜ್ಜನಕ್ಕೆ
ಬಗೆದು ತಕ್ಕವಕೆ ತಕ್ಕವರ ಪರುಟವಿಸುತಂ
ಮಗನ ಭರಭಾರಕ್ಕೆ ಹತ್ತೈದು ಮೊದಲಸೆ
ಟ್ಟಿಗಳನಪ್ಪಯಿಸಿ ನಂಬುಗೆಗೊಂಡು ಭಂಡಮಂ ಸಲಿಸಿದನದೇವೊಗಳ್ವೆನು    ೧೦೦
ಈ ನಾಡೊಳೀ ಕಡೆಯೊಳೀ ದಿಶಾವರದೊಳಿಂ
ತೀ ನಗರನಗರಿಗಳೊಳೀ ರಾಜ್ಯವಿತತಿಗಳೊ
ಳೀ ನೆಲದೊಳಿಂತಿವು ಪ್ರೀಯವಿವು ಸಲುವವಿವು ಬೇಹವಿವು ಬೆಲೆಗೈವವು
ಆ ನಾಡಿಗಿಕ್ಕುವವಿಂದೆಱಿದು ಸಂವರಿಸಿ
ನಾನಾವಿಧದನೇಕ ಸಕಲ ವಸ್ತುಗಳ ರ
ತ್ನಾನೀಕ ಮೊದಲಾದನರ್ಘ್ಯಭಂಡವನು ಪರುಟವಿಸಿದರು ಹರುಷದಿಂದ       ೧೦೧
ಒಂದಧಿಕದಿನದೊಳುತ್ತಮ ಮುಹೂರ್ತದೊಳು ತಾ
ಯ್ತಂದೆಗಳಿಗೆಱಗಿ ತದನುಜ್ಞೆಯಂ ಪಡೆದು ಶಿವ
ಮಂದಿರಕ್ಕೈತಂದು ನೀನಿತ್ತ ಬೆಸನ ನಡೆಸಲು ನಿನ್ನ ಮಾತ ನಂಬಿ
ಮುಂದೀಗ ಹೋಗುತಿದ್ದೆನೆ ಹಿಂದೆ ಬೇಗ ಬಹು
ದೆಂದಿಂತು ಕಾರ್ಪಣ್ಯಮಂ ತೋಱಿ ಬೇಡಿಕೊಂ
ಬಂದಂದಿಂ ಸೋಮನಾಥಂಗೆಱಗಿ ಬೀಳ್ಕೊಂಡು ಹೋದನಂದಾದಯ್ಯನು      ೧೦೨
ತೀವಿದೂರೂರ್ಗಳೊಳು ನಗರನಗರಿಯೊಳರಸು
ಚಾವಡಿಯೊಳಗ್ರಹಾರಂಗಳೊಳು ಮನ್ನೆಯರ
ಠಾವಿನೊಳು ಪಟ್ಟಣಂಗಳೊಳುಱುವ ವಸ್ತುವಂ ವ್ಯವಹರಿಸುತೆಡೆಗೈವುತ
ಆವೆಡೆಯೊಳಾರಧಿಕರುತ್ತಮಕ್ಷೇತ್ರಂಗ
ಳಾವವು ವಿಶೇಷವೆಂದಲ್ಲಲ್ಲಿ ಹೊಕ್ಕು ಪರಿ
ಭಾವಿಸುತ್ತೆಯ್ದಿ ಚಂದ್ರಾದಿತ್ಯಚಕ್ರೇಶನಿಹ ಹುಲಿಗೆಱೆಗೆ ಬಂದನು   ೧೦೩
ತೆಂಕನಾಡೊಳಗಧಿಕ ಪಟ್ಟಣಂಗಳ ಹಲವ
ನಾಂ ಕಂಡೆನೆಲ್ಲಿಯಿಲ್ಲಿದು ಧರಾಂಗನೆಯ ಮುಖ
ಪಂಕೇಜದಂತತಿ ಮನೋಹರಾಕಾರವಿಂತಿದಱೊಳೇಂ ಸಮನಾವುದು
ಮುಂ ಕುಬೇರನ ರಾಜಧಾನಿಯಳಕಾಪುರ
ಕ್ಕಂ ಕೆಲರು ನಗರೇಷು ಕಾಂಚಿಯೆನಿಪಂತದ
ಕ್ಕಂ ಕರಂ ಚೆಲುವೆಂದು ಹುಲಿಗೆಱೆಯನಾದಯ್ಯ ನಿಂದು ನೋಡುತ್ತಿರ್ದನು   ೧೦೪
ನೆಗಳು ನೆಲೆಗಂಡಱಿಯವೆನಿಪಗಳುಗಳು ಮುಂದೆ
ಗಗನಮಂ ಮುಟ್ಟಿರ್ದ ಕೋಂಟೆ ಕೋಂಟೆಯ ಮೇಲೆ
ಹಗೆಯೆದೆಯ ಸೀಳ್ವ ಕರಗಸದಂತೆ ಮೆಱಿವ ತೆನೆ ತೆನೆಯೆಡೆಯೊಳುದ್ಯದ್ಧ್ವಜ
ಅಗಣಿತಧ್ವಜದೊಳೊಲೆವ ಪತಾಕೆಯಾಪತಾ
ಕೆಗಳತಣ್ಣೆಳಲೊಳಧ್ವಶ್ರಮಂ ಕಳೆವವಾ
ಖಗನಶ್ವರವೆಂದೊಡಿದರುನ್ನತಿಯ ಬಣ್ಣಿಸಲ್ಕರಿಂದೆಂದನಾದಯ್ಯನು         ೧೦೫
ಆ ಪುರಕ್ಕಧಿಕ ಚಂದ್ರಾದಿತ್ಯನೆಂದೆಂಬ
ಭೂಪಾಲಕಂ ಹರಿಶ್ಚಂದ್ರ ನಳ ಪುರು ಕುತ್ಸು
ನಾ ಪುರೂರವ ಸಗರ ಕಾರ್ತವೀರ್ಯರನೊಂದು ಮಾಡಿದಂದೊಳು ಸತ್ಯ
ಭಾಪೆಂದೆನಿಪ ಹಯಾರೂಢತ್ವ ನವನವಿಯ
ಚಾಪಾಗಮತ್ವ ಸೌಂದರತೆ ಬಹುಸಂತತಿ
ಶ್ರೀ ಪರಾಕ್ರಮವೆಸೆವ ಮಾನವಮನೋಜನಿನತೇಜದಿಂದೆಸೆರ್ದಿದನು೧೦೬
ಚತುರಂಗಬಲದ ಸಪ್ತಾಂಗರಾಜ್ಯದ ವೈರಿ
ಜಿತ ಭುಜಬಲದ ದಶದಿಶಾಂತ ಕೀರ್ತಿಯ ಸಮ
ಗ್ರತೆಯೊಳಾರುಂ ತನಗೆ ಸಮವಿಲ್ಲೆನಿಪ್ಪ ವಿಕ್ರಮಗುಣಾವಾಸನಾಗಿ
ಕ್ಷಿತಿಯ ಪಾಲಿಸುತ ಹುಲಿಗೆಱೆಯ ಚಾವಡಿಯನಾ
ಯತಮಾಡಿ ಹರುಷದಿಂದಿರುತಿರ್ಪನಲ್ಲಿ ಸಂ
ತತ ಚಾರುಮೂರ್ತಿ ಚಂದ್ರಾದಿತ್ಯನೃಪನಾರುಹತಸಮುದ್ಧರಣನಾಗಿ           ೧೦೭
ಹಲವು ದೇಶಂಗಳೌದಾರ್ಯಮಂ ಶೌರ್ಯಮಂ
ಚೆಲುವಂ ಪರಾಕ್ರಮಖ್ಯಾತಿಯಂ ನೀತಿಯಂ
ಸುಲಲಿತಾಚಾರಮಂ ವೀರಮಂ ತಂದೊಂದು ಮಾಡಿದಂದದಿ ರಂಜಿಪ
ಹುಲಿಗೆಱೆಯ ಜನತಿಂಥಿಣಿಯ ನೋಳ್ಪೆನನ್ನೆವರ
ಬಳಲಿಕೆಯ ಪರಿಹರಿಪೆನೆಂದು ಮನದಂದು ಶೀ
ತಳಜಲದ ನೆಳಲ ನುಣ್ಮುಳಲ ಸುಖಕೆಳಸಿ ಹೊಱವೊಳಲಿಗೈ ತರುತಿರ್ದನು    ೧೦೮
ಗಳಿತಶ್ರಮಂ ನಿರ್ಮಳಾಂಗಪ್ರತ್ಯಾಱೂಢ
ದಳಿತ ಪಿಂಛಾತಪತ್ರಂ ಮಣಿಗಣಾಕಲ್ಪ
ಲುಳಿತ ಚಾಮರ ಪರಿಮಿತಾಪ್ತಜನತಾವೃತಂ ಸಿತವಸನಕಲಿತ ಹಸ್ತಂ
ಲಳಿತ ಕೇಶಾಕೀರ್ಣಂ ದಿವ್ಯಪ್ರಸೂನ ಮಂ
ಜುಳಮುಖಸ್ಥಿತ ಪುಣ್ಯವಚನ ವಚಲಿತಧೈರ್ಯ
ದಳಿತ ತಾಂಬೂಲನಾದಯ್ಯ ಹುಲಿಗೆಱೆಯ ಹೊಱವಳಲ ಪೊಗುತಿರ್ಪಾಗಳು೧೦೯
ಇದು ಮಾಗಿಯನು ಹೆತ್ತ ತಾಯ್ಮನೆಯೊ ಮೇಣಲ್ಲ
ದಿದು ಶೀತಕರನಾಡಿ ಬೆಳೆದ ನಿಳಯವೊ ರಾಜಿ
ಪಿದು ವಸಂತನಘನಸುಕೃತಶಾಲೆಯೋ ಮಲಯ ಮಂದುಮಾರುತನ ಮಠವೊ
ಇದು ಮದನನರಳಂಬ ಮಡಲಿಱಿದು ಹೊದೆಗೈದ
ಸದನವೊಚಾರು ಶೈತ್ಯಂಗಳೊಗೆದೆಡೆಯೊ ಪೇ
ಳಿದು ಚಿತ್ರವೆಂದೆನಲ್ಕೆಸೆದುದಱವಟ್ಟಗೆ ಪಥಿಕಜನಶ್ರಮ ಹರವರಿ    ೧೧೦
ಬಿಳಿಯ ಕಬ್ಬಿನ ಜಂತೆಯೊತ್ತಿನೊಳು ಕೇತಕೀ
ದಳದ ತಗಡವಕೆ ಮುಡಿವಾಳದ ಹೊದಕೆ ಬಾಳ
ದೊಳುಭಿತ್ತಿ ಮರುಗದೆಡೆನೆರಕೆ ನಾನಾಪುಷ್ಪರಸದ ಮೇಲ್ಕಟ್ಟು ಬಿಗಿದ
ಮಳಯಜದ ಸಾರಣೆಯು ಪನ್ನೀರ ಸಿಂಪನಂ
ತಳಿರ ಹಾಸಿಕೆ ಕಮಳದಳದಲಾವಟ್ಟ ಹಿಮ
ಜಳ ಪೂರ್ಣ ಕುಂಭ ಹೊಂಬಾಳೆಗಳ ಚಾಮರಂ ಮೆಱಿದವಱವಟಿಗೆಯೊಳಗೆ   ೧೧೧
ಅಳಿಗಳಳಕಕೆ ನವಿಲ್ಮುಡಿಗೆ ಶಶಿ ವದನಕು
ತ್ಪಳ ಕಣ್ಗೆ ಬಿಂಬವಧರಕ್ಕೆ ಮಾಣಿಕ ದಶನ
ಕುಳಕೆ ಬೆಳುದಿಂಗಳು ನಗೆಗೆ ಕೋಕಿಲಂ ದನಿಗೆ ತಂಬೆಲರು ಸುಯಿಗೊಪ್ಪುವ
ಗಿಳಿನುಡಿಗೆ ಲತೆ ನಡುಗೆ ಚಕ್ರವಾಕಂ ಕುಚ
ಸ್ಥಳಕ್ಕೆ ಕೃತಕಾಚಳ ನಿತಂಬಕ್ಕೆ ತಳಿರು ಕರ
ತಳಕೆ ಹುರುಡಿಸುವ ರೂಪಂ ತಾಳ್ದ ವನಿತೆಯರು ಮೆಱೆದರಱವಟಗೆಯೊಳಗೆ            ೧೧೨
ನಡೆನೋಡಿ ನೋಡದಂದದಿ ಮುಗಿವ ಕಡೆಗಣ್ಣು
ಮುಡಿಯಿಡುವ ನೆವದಿ ಮೊಲೆಗೆಲನ ತೋಱಿಸಿ ಮೇಲು
ದಿಡುವ ಕೈಗಳು ನಿಱಿಯನಡಿಗಡಿಗೆ ಕಳೆದುಡುವ ನೆವದಿ ನಾಣ್ಮೆಱೆವ ಚದುರು
ನುಡಿಸಿದೊಡೆ ನಸುನಗುತೆ ಕೆಲದೆಗೆದ ಮುಖವ ನೀ
ರ್ಗುಡಿಯಲೆಱೆವುತ್ತೆ ಮೆಱಿದಸಿಗಲೆಯ ತುಟಿಗೆ ಹದ
ಗೊಡುವ ನಾಲಗೆಯ ಸುದತಿಯರೊಪ್ಪಿದರು ಪಾಂಥಜನಕಿಟ್ಟ ಬಲೆಗಳಂತೆ   ೧೧೩

ತೊಳಪ ಚೂಡಾರತ್ನಮೋಯೆನಿಸಿ ಕಡೆವಗಲು ರವಿ ಕಣ್ಗೆ ಸೊಗಸಿರ್ದನು      ೫

ಸೂರಾಂಶವೆಂಬ ಕಿಚ್ಚಿಂಕಾಯ್ದು ಕೆಂಪಂಡರ್ದು

ದ್ರನ ಭಾಗವೋ ರಾಹು ತೋಡಿ ತಿಂದುಳಿದ ಮಿ
ಕ್ಕನಿತೋ ವಿಯೋಗಿಗಳು ವಿರಹವಾರ್ಧಿಯೊಳು ಕೆಡೆವಾಗಲುಱುಗಿರ್ದ ಕೋಲೊ
ಘನತಾರಾಕಾಶಕೇಶನ ಕೈಯ ಪಾತ್ರೆಯೋ
ವಿನುತ ಪಡುವಣದಿಶಾಂಗನೆಯ ಮುಂದಲೆಯ ಮು
ತ್ತಿನ ಹೆಱೆಯೊಯೆಂದರ್ಧಚಂದ್ರನಂ ಬಣ್ಣಿಸುವೊಡರಿದು ಕಾವ್ಯಂಗಳೊಳಗೆ   ೧೧
ಕುಸುಮಶರವಂ ಮದನ ಮಸೆವ ಪಳುಕಿನದೊಂದು
ಹೊಸಸಾಣೆಯೋ ಗಗನವನಿತೆಯಚ್ಚಾಡಲ್ಕೆ
ಪಸರಿಸಿದ ನಕ್ಷತ್ರಕ ವಡಿಕೆಗಳೆಡೆಯೊಳಿಳಿಪಿಟ್ಟ ರಜತದ ಹಲ್ಲೆಯೊ
ಒಸೆದು ರತಿ ನಿಟ್ಟಿಸುವ ಕನ್ನಡಿಯೋ ಮನುಮಥನ
ಮಿಸುಪ ಚಕ್ರವೋ ತಿಳಿದ ಬೆಳುದಿಂಗಳಂ ವಸುಧೆ
ಗೊಸೆದು ಖಚರರು ಸುರಿವ ಭಾಂಡವೋಯೆಂದೆನಿಸಿ ಮೂಡಿತ್ತು ಶಶಿಬಿಂಬವು೧೨
ಬೆಳೆದ ಕತ್ತಲೆಮುತ್ತು ಹಣಿತುದೋ ಕುಮುದಿನಿಯ
ಕೆಳೆಯ ಬಹಡಮಳ ಸಂಧ್ಯಾ ವನಿತೆ ಭುವನಮಂ
ಮಳಯಜದಿ ಧವಳಿಸಿದಳೋ ರೂಪನಡಗಿಸಿ ದಿವಾಕರನ ಕಿರಣಂಗಳು
ಜಳಜಮಂ ನೋಡಬಂದವೋ ಚಕೋರಿಗಳ ನಿ
ರ್ಮಳಹರುಷ ಬೆಳೆಯಿತೋಯೆಂದೆಂಬ ಸಂದೇಹ
ಕೊಳಗಾಗಿ ಚೌಪಟಂಬರಿದು ಪಸರಿಸಿತು ಬೆಳುದಿಂಗಳೆಲ್ಲಾ ಕಡೆಯೊಳು         ೧೩
ಕುಂದದಂದಂದಿಂಗೆ ಬಂದು ಕಾಡುವ ರಾಹು
ವಿಂದಿನೊಂದಿನವೆಯಿದಿಸಲ್ಬಾರದಂದದಿಂ
ದೊಂದುಪಾಯಂ ಮಾಳ್ಪೆನೆಂದು ವಿಧು ಬಿಂಬಕ್ಕೆ ನಡೆಗೋಂಟೆಯಿಕ್ಕಿಸಿದನೊ
ಸಂದ ಬೆಳುದಿಂಗಳೆಂಬಮೃತಾಂಬುನಿಧಿಯನಾ
ನಂದದಿಂದುತ್ತರಿಸಲೆಂದು ತಾನೊಲಿದೇಱಿ

ಹರೆವುತಿದೆ ತಿಮಿರ ಮೈ ಮುರಿವುತಿದೆ ಬೆಳುದಿಂಗ
ಳುರವಣಿಸುತಿದೆ ವನಧಿ ಗಗನಾಂಗಣದೊಳು ಶಶಿ
ಯೆರಳೆ ದುವ್ವಾಳಿಸುತ್ತಿದೆ ಬೀದಿ ಬೀದಿಯೋಳು ಬೆಳು ಮುಸುಕು ಮಸಗುತ್ತಿದೆ
ಬಿರಿವುತಿದೆ ಹೂಗಂಪುವೆರಸಿ ಬರುತಿದೆ ಮಂದ
ಮರುತ ಸರಗೈವುತಿವೆ ಕೋಗಿಲೆಗಳೀ ಹೊತ್ತು
ಪುರವ ನೋಡುವೆನೆಂದು ಹೊಱವಂಟನಾದಯ್ಯ ಹತ್ತೈದು ಸಖರು ಸಹಿತ    ೧೫
ತೋರಹಾರದ ಜಳವಟಗೆಯ ಪದಕದ ಬಾಹು
ಪೂರಯದ ತೊಳತೊಳಗುವೊಳು ಮಾಣಿಕದ ಕರ್ಣ
ಪೂರದ ಮಹಾಮುದ್ರಿಕೆಗಳ ಮಣಿಮಯಕಟಕ ಮೆಱೆವ ಸರ್ವಾಭರಣದ
ಸೌರಭ್ಯಚಂದನೋದ್ವರ್ತದಿಂ ವಕ್ಷದೊಳು
ಸಾರೈಸಿಯಚ್ಚ ಸಾದನು ತೀಡಿ ಬಳಿಕ ಕಿವಿ
ದಾರಿ ಮುಸುಕಿದ ಮೃಗಮದದ ಸೊಬಗನಡಿಯಿಟ್ಟನಪ್ರತಿಮನಾದಯ್ಯನು   ೧೬
ಇಟ್ಟ ಕತ್ತುರಿಯ ತಿಲಕದ ಕಪೋಲದೊಳು ಜವು
ಗಿಟ್ಟೊಸರುವಂತೊಟ್ಟಿಕೊಂಡ ಪುಣುಗಿನ ಕಂಪ
ನೊಟ್ಟೈಸಿ ತುಱುಬಿದ ಕದಂಬಕುಸುಮಕ್ಕೆಱಗಿ ಮಂಡಳಿಪ ಮಱಿದುಂಬಿಯ
ಉಟ್ಟ ಧವಳಾಂಬರದ ಹಡಪಿಗನ ಕೈಯಲಳ
ವಟ್ಟ ವೀಳೆಯದ ಚೆಲುವಾವರಿಸಿ ಮನುಮಥನ
ಕಟ್ಟಲಗಿನ ತೆಱದಿ ನಡೆದು ಪುರವೀಧಿಯೊಳು ಬರುತಿರ್ದನಾದಯ್ಯನು          ೧೭
ಪುರವ ನೋಡುವೆನೆಂದು ತನ್ನಾಪ್ತಸಖರಂಗ
ಳ್ವೆರಸಿ ಪೊಱಮಟ್ಟು ಜಾಣಿನ ಜನ್ಮಭೂಮಿ ಸಿಂ
ಗರದ ಮಡು ಮೋಹನದ ಬೀಡು ಸೊಬಗಿನ ಸೀಮೆ ವಿತತ ಚದುರಿನ ಚಾವಡಿ
ಹುರುಡಿನೆಡೆಯುಪಚಾರದಿಕ್ಕೆ ವೈಶಿಕದ ಹರ
ವರಿ ಹುಸಿಯ ಹಸರ ಕೃತಕದ ಕೇಱಿಯರ್ಥದಾ
ಗರವಳಿಪಿನಾವಾಸವೆಂದೆನಿಪ ಸೂಳೆಗೇಱಿಯ ಹೊಕ್ಕನಾದಯ್ಯನು  ೧೮
ಪಳುಕಿಂದೆ ನಯವಡೆದ ನೆಲೆಗಟ್ಟು ಶಶಿಕಾಂತ
ವಳವಟ್ಟ ಭಿತ್ತಿ ವಜ್ರದ ಕಂಬ ವಿದ್ರುಮದ
ತೊಲೆ ಪುಷ್ಪರಾಗದೊಪ್ಪುವ ಜಂತೆ ಮರಕತದ ಲೋವೆ ಮುತ್ತಿನ ಸೂಸಕ
ಪೊಳೆವ ಮಾಣಿಕದ ಕಳಶಂಗಳೋವರಿಯೊಳಗೆ
ಕಳಹಂಸಗಮನೆಯರ ಕುಚಕಳಶ ಮುಖಕಮಳ
ದೊಳುನುಡಿಯ ಚಳನಯನದೊಳು ಸುಳಿವ ಸೂಳೆಯರ ಕಂಡನಂದಾದಯ್ಯನು           ೧೯
ಇಡಿದ ಗಣಿಕೆಯರ ಹರ್ಮ್ಯಾವಳಿಯನೇವೊಗಳ್ವೆ
ಕಡುಚೆಲ್ವ ಪಳುಕಿನೊಳು ಹೊಳೆಹೊಳೆವ ಭಿತ್ತಿಗಳ
ನೆಡೆಗೆಡೆಗೆ ಪಚ್ಚಪವಳಂಗಳ ಸ್ತಂಭಗಳ ಶಶಿಕಾಂತಶಿಲೆಯ ತೊಲೆಯ
ಕಡೆದ ರೂಹಾರಗಳಲೀಕ್ಷಿಸಲು ತಮ್ಮ ಮನ
ವೆಡೆಗೊಂಡ ತೆಱದೊಳೊಪ್ಪಿಹ ಪಣಾಂಗನೆಯಿರಿ
ಪ್ಪಡಕಿಲುಪ್ಪರಿಗೆಗಳು ಸಪ್ತಾದ್ರಿಯೊಂದನೊಂದರ ಮೇಲೆ ನಿಂದಂತಿರೆ          ೨೦
ಓರಣದ ತೋರಣದ ಮೆಱೆವ ಮುತ್ತಿನ ಮತ್ತ
ವಾರಣದ ಸೌಭದ್ರ ಮಂಟಪದ ದೆಸೆಯ ಚೌ
ಭಾರದುಪ್ಪರಿಗೆಗಳ ತರತರದ ಜವನಿಕೆಯ ನೆಲೆಯ ಕರುಮಾಡಂಗಳ
ಚಾರುಭದ್ರಂಗಳ ಸುಧಾವೇದಿಕೆಗಳ ವಿ
ಸ್ತಾರದೆಡೆಗಿಱಿದ ಹೊಂಗಳಸದ ತೆರಳ್ಕೆಗಳ
ಕೇರಿಯೊಯ್ಯಾರಂ ಕುಬೇರನಳಕಾಪುರವನೇಳಿಸಿತದೇವೊಗಳ್ವೆನು    ೨೧
ಪುದಿದ ಕಣ್ಮುಸುಕಿದ ಮುಖೇಂದು ಮುಡಿಗಟ್ಟುಮುಸು
ಕಿದ ಬೆನ್ನ ತೆರಪು ಮೊಲೆಮುಸುಕಿದುರ ಬಾಸೆಮುಸು
ಕಿದ ನಡು ನಿತಂಬಮುಸುಕಿದ ವಿಪುಳಪೊಱವಾಱ ಮಂದಗತಿಮುಸುಕಿದ ಪದಂ
ಚದುರುಮುಸುಕಿದ ಮಾತು ಸೊಗಸುಮುಸುಕಿದ ಸರಂ
ಸದಮಳಾಭರಣಮುಸುಕಿದ ಮೈ ವಿಲಾಸಮುಸು
ಕಿದ ನಿಲವು ಮೋಹನಂ ಮುಸುಕಿದಾಕಾರವೆಸೆದಬಳೆಯರು ಕಣ್ಗೆಸೆದರು        ೨೨
ನೆಗೆದಳಕಮನ್ನೆತ್ತುವಂತೆ ಕೈಯೆತ್ತೆ ಬೆಮ
ರೊಗೆವ ಕಕ್ಷಂ ಕಂಪನೀವುತ್ತೆ ನೆಯ್ದಿಲೆಸ
ಳುಗಳಲಿಡುವಂತೆ ಮೆಲ್ಲನೆ ತಿರುಗಿ ನೋಡುತೆ ವಿಟರ ಕಣ್ಗೆ ಬಿದ್ದಿಕ್ಕುತೆ
ನೆಗೆದ ಬಿಗಿದುಬ್ಬಿ ಕೊಬ್ಬಿದ ಕುಚದ ಮೇಲ್ಸೀರೆ
ಜಗಳ್ದೊಡೊಯ್ಯನೆ ತೆಗೆವ ನೆವದೊಳದ ತೋಱಿ ನಸು
ನಗುತೆ ಮಾಯಾಪಾಶಮಂ ಬೀಱುತಿರ್ಪ ಸತಿಯರ ಭಾವಮಂ ಕಂಡನು         ೨೩
ಎಳಸಿ ಕೀಳಿಲೊಳು ಕೊಟ್ಟಿಗೆಯೊಳಂಗಡಿಯೊತ್ತು
ಗಳೊಳಾದಿಗೆಗಳೊಳೋವರಿಯೊಳೊದವಿದ ಹಿತ್ತಿ
ಲೊಳು ಮಱೆಗಳೊಳು ಮರದತಳವೋಣಿ ಕುಳಿತೆವರು ಕಲುಮುಳುಗಳೆಂದೆನ್ನದೆ
ಎಳೆಯ ನುಡಿ ನಸುಚುಂಬನಂ ಸೂಸದುಸುರು ಸೊ
ಪ್ಪುಳನುಳಿದ ಪಂತಿ ನಡದುಗುರು ಸಡಿಲಿಸದುಡಿಗೆ
ಗಳೊಳುಳ ನೆರೆನೆರೆದು ಕತ್ತಲೆ ಹರೆಯೆ ಹರಿವುತಿಹ ಜಾರಮಿಥುನವ ಕಂಡನು  ೨೪
ತಡವುತ್ತೆ ಹರೆದ ಮುಂದಲೆಯನುಬ್ಬಿದ ತುಟಿಯ
ಕುಡಿನಾಲಿಗೆಯೊಳಂಟುತುಸುರನೊಳದೆಗೆವುತೊಳು
ದೊಡೆಯ ನಖವೊಯಿಲ ಗಂದೆಯನೊರಸಿಕೊಳುತೆದೆಯ ಕಿಱುಬೆಮರನೂದಿಕೊಳುತೆ
ಮುಡಿದರಳನೊಗುತಣಲ ತಂಬುಲವನುಗುಳುತ್ತೆ
ನಿಡುಮುಸುಕನಿಡುತುರವಣಿಸಿ ನಡೆವುತಭಿಮುಖ
ಕ್ಕೆಡೆಗೈದು ನಿಲುತ್ತೆ ಹಿತ್ತಿಲಬಟ್ಟೆಯಿಂದೊಳಪುಗುವ ಜಾರೆಯರ ಕಂಡನು    ೨೫
ಅಳಿದ ಮುಡಿ ನೆಸುತಿಲಕ ಹರೆದಳಕ ತೊಱೆದ ತುಟಿ
ಎಳೆಗೆಂಪುವಿಡಿದ ಕಣ್ಣಾಲಿಗಳ್ ಬೆಮರ್ವಿಡಿದ
ಪುಳಕತತಿ ಹೊಯಿವಳ್ಳೆ ಬಿಗುಹುಗುಂದಿದ ಕುಚಂ ಬೆಳರ್ತಮುಖ ನಖಹತಿಯಲಿ
ಮೊಳೆತ ಬಾಸುಳು ಹೊಯಿವ ಹೂಮಾಲೆಗಳಗಂದೆ
ಅಳವುಗೆಟ್ಟದಟು ಸಾಗಿಸುವುಡಿಗೆಗಳುವೆರಸಿ
ತೆಳುಗಾಳಿಯಂ ಬಯಸಿ ಭದ್ರದೊಳು ಚರಿಸುವ ರತಾಂತಸತಿಯರ ಕಂಡನು     ೨೬
ಉಟ್ಟ ಧವಳಾಂಬರದ ಸುಲಿಪಲ್ಲ ಮೈಯೊಳಿಂ
ಪಿಟ್ಟ ಗಂಧದ ಮುಡಿದ ಮಲ್ಲಿಗೆಯ ನಗೆವೊಗದ
ತೊಟ್ಟ ಮುತ್ತಿನ ತೊಡಿಗೆಗಳ ಬೆಳಗು ದೆಸೆಯ ಪಸರಿಸಿಪರ್ಬಿ ಬೀದಿವರಿಯೆ
ದಟ್ಟಿಯಿಸಿ ಬೆಳುದಿಂಗಳಂತೆಸೆಯ ಬೆಳುಮುಗಿಲ
ಮೆಟ್ಟಿರ್ದ ಚಂದ್ರಕಳೆಯಂತೆಸೆವ ಭಾವವಳ

ಮುಡಿಯ ಪರಿಮಳದೊಡನೆ ಮಱಿದುಂಬಿಗಳು ಪರಿದು
ನಡೆಯ ನಟನೆಗಳೊಡನೆ ಹಂಸೆಗಳು ಜಡಿಜಡಿದು
ನುಡಿಯ ಸೊಗಸುಗಳೊಡನೆ ಗಿಳಿಗಳೊಯ್ಯನೆ ಕುಣಿವ ಕುಚದೊಡನೆ ಕೋಕಂಗಳು
ಒಡಲ ಚೆಲುವಿಕೆಗಳೊಳು ನೋಟಕರ ದೃಷ್ಟಿಗಳು
ಬಿಡದೆ ಕೊಲ್ಲಣಿಗೆವರಿದೆಡೆಯಾಡುತಿರಲಿಂತು
ಮಡದಿಯರು ಚಿಟ್ಟುಮುಱಿಯಾಡುತೊಪ್ಪಿದರು ಮಾಳಿಗೆಯ ಭದ್ರದ ಬಯಲೊಳು೨೮
ತುಂಬಿ ತುಂಬಿಯನಟ್ಟುವಂತಳಕವಳಕವರ
ಲಂಬಂಬ ತೆವರುವಂತಕ್ಷಿಯಕ್ಷಿಗಳಿಂದು
ಬಿಂಬ ಬಿಂಬವ ತಗುಳುವಂತೆ ಮುಖಕಮಲ ಮುಖಕಮಲ ಲತೆ ಲತೆಯ ಕುಡಿಗೆ
ಲಂಬಿಪ ತೆಱದಿ ತೋಳ ತೋಳ್ಚಕ್ರ ಚಕ್ರವನು
ಬೆಂಬಿಡಿವವೊಲು ಕುಚಕೆಕುಚ ಹಂಸೆ ಹಂಸೆ ಗ
ಡ್ಡಂಬರಿವವೊಲು ಪದ ಪದಕೆ ಮೆಱೆಯೆ ಚಿಟ್ಟುಮುಱಿಯಾಡುತಿರ್ದರು ಸತಿಯರು  ೨೯
ನಿನ್ನ ಮುಖಕಮಲಕಮಲದೊಳೊಗೆದ ಕಮಲಮಂ
ನಿನ್ನಕ್ಷಿಕುವಲಯಂ ಕುವಲಯದ ಕುವಲಯವ
ನಿನ್ನ ರೂಪುಲತಾಂತ ಶರಲತಾಂತದೊಳು ಹುಟ್ಟಿದ ಲತಾಂತ ಶರಾಳಿಯ
ನಿನ್ನ ಕುಚಕುಂಭಕುಂಭಿಯ ಕುಂಭಯುಗಳಮಂ
ನಿನ್ನ ತನುಮಧ್ಯ ತನುಮಧ್ಯ ತನುವಂ ನಗುವು
ದಿನ್ನಾವುದುಪಮಾನವೆಂದು ನಗುವಂತೊರ್ವ ಜಾಣೆ ಮಗಳಂ ಪೊಗಳ್ದಳು    ೩೦
ಪಾಡಳೆಳೆಗೋಗಿಲೆಯ ದನಿ ಕೆಡುವುದೆಂದು ಮಾ
ತಾಡಳರಗಿಳಿಯ ಚಪಲತೆ ಕೆಡುವುದೆಂದು ನಡೆ
ದಾಡಳೆಳೆಹಂಸಗಳ ನಡೆವ ಗತಿ ಕೆಡುಗೆಂದು ಮುಸುಕುದೆಱೆದಂಗಣದೊಳು
ಆಡಳಿಂದುವಿನ ಸೊಬಗಳಿಗೆಂದು ಮುಡಿಯನ
ಲ್ಲಾಡಳೆಳೆನವಿಲ ಚೆಲುವಳಿಗೆಂದು ಕಣ್ದೆಱೆದು
ನೋಡಳುಳ್ಪಳದ ಸಿರಿ ಕೆಡುವುದೆಂದೆನ್ನ ಮಗಳೆಂದೊರ್ವ ಸತಿ ನುಡಿದಳು      ೩೧
ಅಳುಪಿ ನೋಡಿದೊಡೊಂದು ಚಿಂತಿಸಿದೊಡೆರಡು ಸು
ಯ್ಮೊಳೆಯೆ ಮೂಱು ಜ್ವರಂ ತೋಱಿದೊಡೆ ನಾಲ್ಕು ಬಿಗು
ಹಳಿಯಲೈದೂಟಮಂ ಬಿಡಲಾಱು ವಿಕಳವೆಡೆಗೊಳಲೇಳು ಕಡುಮೌನಮಂ
ತಳೆಯಲೆಂಟತಿ ಮೂರ್ಛೆಮೂಡಲೊಂಬತ್ತು ತನು
ವಳಿಯೆ ಹತ್ತಿವು ದಶಾವಸ್ಥೆಯಿವಱಂದಮಂ
ತಿಳಿಯೆ ಕೇಳೆಂದೊಬ್ಬ ಕಡುಜಾಣೆ ಹೇಳೆ ಬೋಳೈಸಿದಳು ಬಾಲಕಿಯನು       ೩೨
ಮುಡಿ ಜಡಿಯೆ ಕುಂತಳಂ ಕುಣಿಯೆ ಕಡೆಗಣ್‌ಪೊಳೆಯ
ನಡುನಳಿಯೆ ಕರ್ಣಪಾಲಿಕೆಯೊಲೆಯೆ ಹಾರ ಹೊಳೆ
ದೆಡೆಯಾಡೆ ಲಂಬಿಸುವ ಮೇಲುದಿನ ತೆಱಹಿನೊಳು ಮೊಲೆಗಳಲುಗಲು ಬಾಗಿದ
ಒಡಲು ಜೊಂಪಿಸೆ ತಪ್ಪು ತೆಡೆಮೆಟ್ಟುವಡಿಗಳೊಡ
ನೊಡನೆ ನೇವುರ ಝಣಂಝಣಕೆನಲು ವನಿತೆಯರ
ನಡುವೆ ಚಂಡಂ ಹೊಯ್ವುತಿರ್ದಳೊರ್ವಳು ಕಾಮನಂಕಮಾಲೆಯನೋದುತೆ  ೩೩
ಮಸಿಗಪ್ಪಡವನಡಸಿ ತುಱುಬಿಟ್ಟು ನರೆದಲೆಗೆ
ಮುಸುಕಿಟ್ಟು ಬಿದ್ದ ಪೆರ್ಮೊಲೆಗಳಿಗೆ ಱವಕೆಯಂ
ಸಸಿನೆ ಬಿಗಿದೆವೆಯುದಿರ್ದ ಕಣ್ಗೆ ಕಾಡಿಗೆಯೆಚ್ಚು ಸದೆಸೊಪ್ಪನಣಲೊಳಡಸಿ
ಮುಸುಡುಗಾಣದ ತೆಱದಿ ಹಿಂದೆ ಸೊಡರಿಟ್ಟು ನೆಱೆ
ನಸಿದ ರಾಗದಿ ಕೊಳೆತ ಹಾಡ ಬಗುಳುತ ಗಂಡು
ವೆಸರು ಸುಳಿಯಲು ಬಾರೊ ಎನ್ನಾಣೆಯೆಂಬ ಮುದುಪಾಱಿರ್ದಳೊಂದೆಸೆಯಲಿ         ೩೪
ಹೂವನರೆ ಚಂದನವ ಕೊಯ್ ಗಿಳಿಗಳಂ ಬೆಳಗು
ದೀವಿಗೆಯನೋದಿಸೋವರಿಗೆ ನೀರೆಱೆ ವನದ
ಮಾವ ಧವಳಿಸು ಹಸಿದ ಹಾಸಿಂಗೆ ಹಾಲನೆಱೆ ಹಂಸೆಯಂ ಪಚ್ಛವಡಿಸು
ತಾವರೆಯ ಹಣ್ಣತಾ ದ್ರಾಕ್ಷೆಯರಳಂ ನೀಡು
ಬಾವಿಯಂ ತೊಳೆಯೆಲೆಯ ಹೊಗದಿರೆಂದೊರ್ವ ರಾ
ಜೀವಮುಖಿ ವಲ್ಲಭನನಗಲ್ಲ ವಿಕಳತೆಯಿಂದೆ ನುಡಿದಳಬಲೆಯರ ಕೂಡೆ     ೩೫
ಅತಿ ಮುಗುದೆಯಪ್ಪೆನ್ನ ಮಗಳ ಕಾಮಜ್ವರೋ
ರ್ಜಿತ ತಾಪವಾಱದೊಡೆ ಕಾಮನಂ ನೋನುವೆಂ
ರತಿಯನರ್ಚಿಸುವೆ ಸಸಿಗರ್ಘ್ಯವೆತ್ತುವೆನು ಬೆಳುದಿಂಗಳಂ ಬೇಡಿಕೊಂಬೆ
ಲತೆಗೆ ನೀರೆಱೆವೆನೆಳೆಮಾವ ಬಲಗೊಂಬೆನು
ನ್ನತ ನವಿಲು ಗಿಳಿ ಕೋಗಿಲೆಗೆ ಕುಟುಕನೀವೆನೂ
ರ್ಜಿತ ವಸಂತದೊಳು ಕಾಮಚ್ಛತ್ರವಿಡುವೆನೆಂದಜ್ಜಿ ಹರಸುತ್ತಿರ್ದಳು           ೩೬
ಮುಡಿಯ ಭಾರಕ್ಕೆ ಕೊರಳೆಸೆವ ಕುಚಭಾರಕ್ಕೆ
ಬಡನಡು ನಿತಂಬಭರಭಾರಕ್ಕೆ ಬಟ್ಟನು
ಣ್ದೊಡೆ ಚೆಲುವನಾಂತವಯವದ ಸೌಕುಮಾರತೆಯ ಭಾರಕ್ಕೆ ಸರ್ವಾಂಗವು
ಬಿಡದೆ ಮುನ್ನವೆ ಬಳುಕುತಿವೆಯಿವಱ ಮೇಲಿವಳು
ತೊಡಿಗೆದೊಟ್ಟಳು ಕಳೆಯೆನಲ್ಕಳೆಯಳಿವ ಕಳೆಸು
ವೊಡೆ ಬುದ್ಧಿಯಾವುದೆಂದವರವ್ವೆ ಚಿಂತಿಸುತೆ ನೆನೆದುಪಾಯಂಗಂಡಳು       ೩೭
ಸಿಂಗರಿಸಿ ಹೊಱಗಿರದಿರೆಲೆ ಮಗಳೆ ನಿನ್ನ ಚೆ
ಲ್ವಿಂಗೆಳಸಿ ನೋಡಿದರೆ ಕಣ್ಣೀಱಿನಿಂದೆ ನಿ
ನ್ನಂಗಲತೆ ಬಡವಾದೊಡದನಱಿಯದವರಿವಳು ರೋಗಿಯೆಂದೇಳಿಸುವರು
ಕಂಗೊಳಿಪ ಶಶಿ ತನ್ನ ನಡುವಿರ್ದ ಚೆಲ್ವ ಹು
ತ್ತಿಂಗೆ ಫಣಿ ಬಂದೊಡದಕಂಜಿ ಕಂದಿಡೆ ಲೋ
ಕಂಗಳಱಿಯದೆ ಸರ್ಪದಷ್ಟವಾಯ್ತೆಂಬರೆನುತಂ ಬೋಧಿಸಿದಳೊಬ್ಬಳು        ೩೮
ನೆರೆದ ಮಿಂಡರೊಳಧಿಕರಱಿದೊಡಲನಿಕ್ಕಿ ಬೋ
ಸರಿಸಿ ಕೊಡುವೊತ್ತೆಯಂ ಕೊಳ್ಳದೆ ಸದರ್ಥೆಯಂ
ತಿರುವೊಲಿಸುವನ್ನಕೊಲಿದವಳಂತೆ ಮುನಿದು ಮುದ್ದಿಸಿ ಜಱಿದು ಕಾಲ್ವಿಡಿವುದು
ಹುರುಡಿಸುವುದಳುವುದೊಳಗಾದ ಹವಣಱಿದು ಗೋ
ಣ್ಮುರಿಗೊಂಡು ಹಣದಿಂಬುದೊಬ್ಬನೊಳಿರದಿರೆಂದು
ತರುವಲಿಗೆ ಮುದಿಸೂಳೆ ಕಲಿಸಿದಳು ಹುಲಿ ಮಱಿಗೆ ಬೇಂಟೆಯಂ ಕಲಿಸುವಂತೆ            ೩೯
ಉಟ್ಟ ನಿರಿ ದಾಂಟಿದೊಡೆ ಕಚ್ಚುವುದೆ ದೈವಮಂ
ಮುಟ್ಟದೊಡೆ ಬೆರಳು ಹತ್ತುವುದೆ ಬಳನೀರ್ಗುಡಿಯೆ
ಹೊಟ್ಟೆಯೊಡೆವುದೆ ನೆಲನ ಮಾರಪ್ಪೆ ನುಂಗುವುದೆ ತಾಯ ವಧಿಸಿದೆನೆಂದೊಡೆ
ನೆಟ್ಟನಾಂ ಸತ್ತವಳೆ ಸೋದರಕ್ಕೆಳಸಿ ಕ
ಣ್ಣಿಟ್ಟೆನೆನಲಿಟ್ಟವಳೆ ಸೂರುಳಿಸಿ ನೆರೆ ಬಾಯ
ಕಟ್ಟ ಹಣವಂ ಕೊಳಲು ಕಲಿವುದೆಂದೊಬ್ಬ ಕುಂಟಿಣಿ ಮಗಳ ಬೋಧಿಸಿದಳು  ೪೦
ಇಂಬುಳ್ಳನಾದನೆಂದೊಲಿದೆಯೆಲೆ ಮಗಳೆಯಾ
ಡಂಬರದ ಚದುರನವನೊಡವೆ ನಿರ್ಮಳ ಜಳಂ
ತುಂಬಿದ ತಟಾಕದೊಳು ಪೊಳೆವ ಮಣಿ ಬಿಳಿಲೊಳು ಬಿದ್ದ ಹಣ ಗೆಜ್ಜೆಯೊಳಗೆ
ಲಂಬಿಸುವ ಹರಳು ಕಲ್ಲಿಯ ನೆಲ್ಲಿಯಿನ್ನವನ
ನಂಬದಿರು ಕೂಡದಿರು ಬೇಡೆಂದೊಡೆನ್ನ ಮಾ
ತಂ ಬಗೆಯೆ ಕೈಕೊಳ್ಳೆ ಎಂದೊರ್ವ ಮುದಿಸೂಳೆ ತರುವಲಿಗೆ ಹಲುಮೊರೆದಳು            ೪೧
ನೋಡದಿರ್ದಪೆನೆಂಬೆ ಕಣ್ಣೋಡದಿರವು ಮಾ
ತಾಡದಿರ್ದಪೆನೆಂಬ ಬಾಯ್ಮಿಡುಕದಿರದು ನ
ಕ್ಕಾಡದಿರ್ದಪೆನೆಂಬ ಮುಸುಡು ನಗದಿರದು ಮೆಯ್ಯೊಡ್ಡಿ ಕುಳ್ಳಿರೆನೆಂಬೊಡೆ
ನಾಡೆ ತನು ಮೇಲ್ವಾಯದಿರದು ಸಂಚನೆದೋಱಿ
ಕೂಡೆನೆಂದೊಡೆ ಕಳೆಗಳುರವಣಿಸದಿರವೇನ
ಮಾಡುವೆಂ ಮುನಿಸು ನೆಲೆಗೊಳ್ಳುದವನಂ ಕಂಡಬಳಿಕೆಂದು ಸತಿ ನುಡಿದಳು    ೪೨
ತಂಗಿ ತಲೆವೀದಿಯಂ ತೊಡೆಯಡಿಗೆ ಮಾಡು ಚಳೆ
ಯಂಗೈದಲಂಕರಿಸಿ ಹೊಱಗಱಿವುದು ಭೋಗ
ಕಂಗವಿಸಿ ಹೊಗಲೊಳಗೆ ಹೊಗೆಮಾಡದಿರು ಬಳಿಕ್ಕವರು ಕಂಡಡೆ ನಗುವರು
ಸಂಗಕ್ಕೆ ಹಿರಿಯರಂ ಕರೆ ನೀರ ತಾ ಮೊಗಕೆ
ಹಿಂಗದಿರು ಹಣವ ಹಡೆ ಮಿಗೆ ಮೊಗಸಿ ಜಾತಿಗೊ
ಯ್ಕಂಗೆಳಸಿದಂತಿರೆಂದೆಳೆಯಳ್ಗೆ ಕಲಿಸಿದಳು ತೊತ್ತ ನುಡಿಸುವ ನೆವದಲಿ        ೪೩
ಜಗವಱಿಯೆ ತಾ ಕಳಂಕಂ ಕಳಾಹೀನ ಪಾ
ವಗಿದುಗಿದ ವಿಷವಕ್ತ್ರಿದೋಷಿ ಅಸ್ಥಿರ ಹಂದೆ
ಮೃಗದಿಕ್ಕೆಗಾಡು ಹುತ್ತಿಟ್ಟಡವಿ ಆಲಹಬ್ಬಿದ ಹಳುವ ಶ್ವೇತಾಂಗನು
ಮಿಗೆ ತನ್ನ ದೆಸೆಯೆಲ್ಲ ತಂಪಂಜದಿಂದೆನ್ನ
ಮೊಗಸಸಿಯ ಮುಂದೊಗೆದನೆಂದು ಕೋಪದಿ ಶಶಿಯ
ನೆಗೆದು ದಾಳಿಟ್ಟೊದೆವ ಮಾಳ್ಕೆಯಿಂದೊದೆದಳುಯ್ಯಲಮಣೆಯನೊರ್ವ ವನಿತೆ         ೪೪
ಗಡಣದುಪ್ಪರಿಗೆಗಳೊಳುಱೆ ನೆತ್ತ ಚದುರಂಗ
ಮಿಡಿವ ವೀಣೆಗಳನಭ್ಯಾಸಿಸುವ ಗಿಳಿಗಳಂ
ನುಡಿಯಿಸುವ ಕಾಮಶಾಸ್ತ್ರವನೋದುವತಿ ನೃತ್ಯ ಗೀತ ವಾದ್ಯವನು ಕಲಿವ
ಕಡೆಗೆ ವೇಶ್ಯಾವಿಡಂಬನವಱಿವ ಕಥೆಗೇಳ್ವ
ಬಿಡದೆ ಸಿಂಗರಿಸಿ ನಲ್ಲರೊಳು ಗೋಷ್ಠಿಯೊಳಿಪ್ಪ
ಮಡದಿಯರನೀಕ್ಷಿಸುತ್ತಾದಯ್ಯನೈತರುತ್ತಿರಲಿದಿರಲೇವೊಗಳ್ವೆನೊ೪೫
ಹಡಪದನುಲೇಪನದ ಕುಸುಮಮಾಲೆಗಳ ಕ
ನ್ನಡಿಯ ಸಿರಿಮುಡಿಯ ಪಡಿಸಣದ ಹಂತಿಯ ಹಲವು
ತೊಡಿಗೆಗಳ ಸೀಗುರಿಯ ಚಾಮರಂಗಳ ಹದಿರ ಹಾಡುವಾಡುವ ನಗಿಸುವ
ನುಡಿವ ಗಿಳಿಯೋದಿಸುವ ಹಂಸ ಮಿಥುನಂಗಳಂ
ನಡೆಯಿಸುವ ನವಿಲ್ಗಳಂ ಕುಣಿಯಿಸುವ ವನಿತೆಯರ
ನಡುವೆ ಪದ್ಮಾವತಿ ವಿರಾಜಿಸಿದಳಮಮ ಕಾಮನ ಕೈಯ ಸರಳಿನಂತೆ            ೪೬
ಎಸಳುಗಂಗಳ ಸೋರ್ಮುಡಿಯ ಹೊಳೆವ ಕದಪುಗಳ
ಅಸಿಯ ಸೆಳ್ಳುಗುರು ಸುಲಿಪಲ್ಲ ಬಿಂಬಾಧರದ
ನೊಸಲತಿಲಕದ ನಸುನಗೆಯ ವೃತ್ತಕುಚದ ಪಲ್ಲವಪದದ ಸುಳಿನಾಭಿಯ
ಶಶಿಮುಖದ ಎಳೆವಾಳೆದೊಡೆಯ ಪಟ್ಟದಗುರುಳ
ಪಸರಿಸಿದ ಪೀನಮಂಜುಳನಿತಂಬದ ಚೆಲ್ವು
ಮಿಸುಪ ಬಾಸೆಯ ಸಿಂಹಮಧ್ಯದ ಸುಭಗೆಯಿರ್ದಳೇವೊಗಳ್ವೆ ಪದ್ಮಾವತಿ     ೪೭
ಪದ್ಮಾವತಿಯ ನೊಸಲು ಪೆಱಿಯ ಪದ್ಮವ ಮುಖಂ
ಪದ್ಮದೆಸಳ್ಗಳನಕ್ಷಿಪದ್ಮರಾಗಮನಧರ
ಪದ್ಮಕುಟ್ಮಳವ ಕುಚಪದ್ಮನಾಳವ ಬಾಸೆ ಪದ್ಮಾಕರವನು ನಾಭಿ
ಪದ್ಮರುಚಿಯಂ ಹಸ್ತ ಪದ್ಮಗಂಧವನುಸುರು
ಪದ್ಮಮೈಯೊಳುರೂಪು ಪದ್ಮವನಿತೆಯ ಜಾಣ್ಮೆ
ಪದ್ಮರಜಮಂ ಕಾಂತಿ ಪೋಲ್ತು ಪದ್ಮಿನಿ ಜಾತಿಯೆನಿಸಿದಳು ಪದ್ಮಾವತಿ        ೪೮
ಹರೆಯವಂಕುರಿಸಿ ಚೆಲುವೆಲೆಯಿಟ್ಟು ಜವ್ವನಂ
ಹರಿದು ಕುಡಿವರಿದು ಸುಕುಮಾರತೆ ತಳಿರ್ತು ಸೊಬ
ಗರರೆ ಸರ್ವರ ಮನದ ದರ್ಪಮಂ ಪರ್ವಿ ಮುಗ್ಧಾಭಾವವಡಿಸಿ ತುಱುಗಿ
ಪಿರಿದು ಮುಗುಳೊತ್ತಿ ಹೊಸ ಜಾಣೊದವಿ ಹೂವಾಗಿ
ಪುರುಷನಪ್ಪಾದಿಮಯ್ಯನ ಕಣ್ಗೆ ವಿಪುಳಫಳ
ಭರವಾಗಲಿರ್ದ ಸುರಲತೆಯಂತೆ ಮೆಱೆದಳಬಲಾರತ್ನ ಪದ್ಮಾವತಿ  ೪೯
ತೆಳುಗಾಳಿಗೊಲೆವ ಮೇಲುದು ಗುಡಿ ಚಳಾಳಕಂ
ಗಳು ತೋರಣಂ ಕುಚಂ ಕಳಸ ಮುಖಮುಕುರ ಕರ
ತಳ ತಳಿರು ನಖ ಕುಸುಮ ತೊಡಿಗೆಗಳ ಮುತ್ತು ನನೆಯಕ್ಕಿ ಪುರ್ಬಿಕ್ಷುದಂಡಂ
ಬಳಸಿ ಮಡಿಗಂಪಿಂಗೆ ಮಂಡಳಿಸುವಳಿ ಹೀಲಿ
ದಳೆ ಕಂಕಣಂಗಳ ಝಣತ್ಮಾರ ವಾದ್ಯಸಂ
ಕುಳಮಾಗೆ ಬಪ್ಪಾದಿಮಯ್ಯನನಿದಿರ್ಗೊಳಲು ಬಂದಳೆಂಬಂತೆಸೆದಳು           ೫೦
ಕಡಗಿ ಕವಿದೆಡೆವಯಲೊಳುಭಯದೃಷ್ಟಿಗಳಡಸಿ
ಬಿಡೆ ಹಳಚಿ ತಳುಕಿಕ್ಕಿ ಸೆಳೆಯೆ ನೋಟದ ಬಳಿಯ
ಲೊಡಲು ನಡೆಯುಡುಗಿ ನಿಲುವಲ್ಲಿ ಪಲ್ಲವದ ತೋಮರದ ಕಮಲದ ಘಂಟೆಯ
ಪಿಡಿದ ತುಂಬಿಯ ನಾರಿಯಚ್ಚಕಬ್ಬಿನ ಬಿಲ್ಲ
ಬೆಡಗನಣುಕೆದ್ದಾರ್ದು ಕುಸಿದೆಱಗಿ ನೆಱೆ ತೆಗೆದು

ತೆಳುನೋಟದೊಳು ಕಡುಪು ಚತುರ ಚಾತುರ್ಯ ನುಡಿ
ಗಳೊಳು ತಡಬಡವೆಚ್ಚಱಳವಟ್ಟ ಕರಣಂಗ
ಳೊಳು ಮಱವೆ ಸಖಿಸಖರ ಮಾತುಗಳನಾಲಿಸುವ ಕಿವಿಗಳೊಳು ಮಂದಭಾವ
ತಿಳಿವ ಮನದೊಳು ಸಂಚಲತ್ವ ನಡೆಯೊಳು ನಿಲವು
ಬಳಸಿ ಕವಿದುಭಯರೊಳು ತೋಱೆ ಕಂಡವರವರ
ಕೆಳೆಯರೆಡೆಯಾಡಿ ಮಾತಾಡಿ ಕೂಡಿದರವರನೆಸೆವ ಸೆಜ್ಜೆಯ ಮನೆಯೊಳು     ೫೨
ಮನವಱಿದು ಭರವಱಿದು ಬಲವಱಿದು ಕಲೆಯಱಿದು
ನೆನಹಱಿದು ತವಿಲಱಿದು ತಣಿವಱಿದು ಜಾತಿಯಱಿ
ದನುವಿತ್ತು ಬೋಳೈಸಿ ಬುಚ್ಚೈಸಿ ಪಲ್ಲಟಸಿ ಬೆರಸಿ ಕಳೆಯಂದೋಱಿಸಿ
ಮುನಿದು ಬೋಸರಿಸಿ ಷೋಡಶ ಕಳಾಸ್ಥಾನ ಚುಂ
ಬನದ ನಾನಾಕರಣಗಳ ಕೌಶಲಂಗಳಿಂ

ತುದಿಗಾಣದರ್ತಿ ಹಿಂಗದ ಮೋಹ ಮಗ್ಗುಲಿ
ಕ್ಕದ ತವಕ ಬೆಸುಗೆಬಿಡದಪ್ಪು ಬೀಯದ ಮನಂ
ಪದೆದುರವಣಿಸದ ತಣಿವೈದಿಸದ ಸಮತೆ ಸಂಧಿಸಿ ಮುತ್ತಿ ಮೂವಳಿಸಲು
ಇದು ಗಳಿಗೆಯಿದು ಜಾವವಿದು ದಿವಸವಿದು ಪಕ್ಷ
ವಿದು ಮಾಸವೆಂದನಿಪ್ಪುದನಱಿಯದಮಮ ತಮ
ಗೊದವಿದ ಮಹಾಸುಖದೊಳೊಂದೆರಡು ತಿಂಗಳನುಭವಿಸುತಿರ್ದೊಂದು ದಿವಸ          ೫೪
ಕವಿದ ಮಱಹೆಚ್ಚರೊಳಡಂಗಿ ಕಟ್ಟರ್ತಿ ಉ
ಕ್ಕುವ ತನುವಿನೊಳ್ಮುಳುಗಿ ತವಕ ರಸಸಮತೆಯೊಳು

ಡುವ ದೃಷ್ಟಿಯೆವೆಯಿಕ್ಕೆ ಲಟಲಟಸುತಿರೆ ಚಿತ್ತ
ವಿವಳಾರ ಮಗಳಾವ ಕುಲವಾದ ಸಮಯವೆಂದಾರಯ್ಯಲನುಗೈದನು          ೫೫
ಶಶಿವದನೆ ನೀನಾರ ಮಗಳು ತಾಯ್ತಂದೆಗಳ

ಬೆಸಗೊಂಡೊಡಿಳೆಗುಱುವ ಹರದನೆಮ್ಮಯ್ಯ ಪಾ
ರಿಸಶೆಟ್ಟಿಯೆಂದು ಪೆಸರೊಬ್ಬಳೇ ಮಗಳು ತಾ
ನೆಸೆವರುಹ ತಮ್ಮೊಡೆಯ ಜೈನಮತ ನಮ್ಮದೆಂದಾಡಿದಳು ಪದ್ಮಾವತಿ        ೫೬
ನರಕಕ್ಕೆ ನಾಚದೀ ದೇಹಮೋಹದಿ ಭವಿಯ
ಬೆರಸಿದೆನು ಭವಿಯಾದೊಡೇನೆಂಬೆನಿಂತಿವಳು
ಪರಸಮಯೆ ಸುಡು ಸುಡೆನ್ನಯ ಜೀವನವನೆಂದು ತನಗೆ ತಾನೇ ಹೇಸುತೆ
ಪಿರಿದು ದುರ್ವ್ಯಸನವೇ ಪೊತ್ತು ತನಗುಂಟೆಂದು
ವರ ಪರಮಭಕ್ತಿಯಳವಡದವಂಗೆಂಬುದಿದು
ಪರವಾಕ್ಯವಿನ್ನಿವಳ ಕೂಟವತಿ ಕಷ್ಟವೆಂಬುದನಱಿದನಾದಯ್ಯನು  ೫೭
ಒಂದೆರಡು ದಿವಸವಾ ನೆವವ ಹಿಂದಿಕ್ಕಿ ಸುಖ
ದಿಂದಿರುತ್ತೂರ್ಗೆ ಪೋದಪೆನೆಂದೊಡಾಕೆ ಕಡು
ನೊಂದು ಹವ್ವನೆ ಹಾಱಿ ಹಮ್ಮದಂಬೋಗಿ ಕರುಣದಿ ಕಾಲಮೇಲೆ ಕೆಡೆದು
ಕೊಂದು ಹೋಗಲ್ಲದೊಡೆ ಕೊಂಡುಹೋಗಿರಲಾಱೆ
ನೆಂದೊಡಿದು ಮುಂದೆ ತೊಡಕಹುದೆನಗೆ ನೀನು ತಾ
ಯ್ತಂದೆಯುಳ್ಳವಳು ನಿನ್ನಿಚ್ಛೆಯಲ್ಲಬಲೆ ಪೇಳೆಂದನಿಂತಾದಯ್ಯನು          ೫೮
ಕಡೆಗೆ ಬಂದುದು ಬರಲಿ ಮುನಿವವರು ಮುನಿಗೆ ಸ
ತ್ತೊಡೆ ಸಾವೆನಲ್ಲದೆಡೆಯೊಳು ಬಿಡೆಂ ಬಿಡೆನೆಂಬ
ಮಡದಿಯೊಡನೊಲಿದೆಂದನೊಂದಱಿಂದಹುದೊಂದಱಿಂದಾಗದೆಂತೆಂಬೊಡೆ
ಮೃಡಭಕ್ತೆಯಾಗೆಂದುದಂ ಮಾಳ್ಪೆನಾಗದಿ
ರ್ದೊಡೆವೊಲ್ಲೆನೆನೆ ಕಾಣವಾಗೆ ಬಾಯಂ ತೆಱೆದು
ಕಡಿವಾಣವಾದೊಡಾನೊಲ್ಲೆನೆನಬಹುದೆ ಕರುಣಂ ಮಾಡಿಸೇಳೆಂದಳು          ೫೯
ಪರಮ ವೈರಾಗ್ಯವಿದರಪ್ಪ ಶಿವಪೌರಾಣ
ಪರಿಚಿತ ಗಣಾಧೀಶರಪ್ಪ ಹೋಜೇಶ್ವರದ
ಹಿರಿಯ ಮೊದಲಾಚಾರ್ಯರಿಂ ದೀಕ್ಷೆಯಂ ಮಾಡಿಸಲ್ಪಡೆದು ಪದ್ಮಾವತಿ
ದುರಿತಮಂ ನೀಗಿ ಶೈವಕ್ಕೆ ತಲೆವಾಗಿ ದು
ಸ್ತರದೈವವಂ ತೊಱೆದು ಪೂರ್ವಗುಣಮಂ ಮಱೆದು
ನಿರುತ ಲಿಂಗಾರ್ಚನಂಗೆಯ್ವುತೊಂದೆರಡು ದಿನವಿರೆ ಕೇಳ್ದನವರಯ್ಯನು       ೬೦
ಹಂದೆಯಂ ಹಾವಡರ್ದಂತೆ ನಿರ್ಧನನ ಮನೆ
ಬೆಂದೂಡೆಂತಪ್ಪುದಂತಾಗಿ ಹವ್ವನೆ ಹಾಱಿ
ಹಿಂದೆ ನಮ್ಮನ್ವಯದಿ ಭಕ್ತರಾದವರಿಲ್ಲ ಭಕ್ತರಂ ನೆರೆದುದಿಲ್ಲ
ಕೊಂದಳೋ ಮಗಳು ಹದುಳಿರ್ದ ಜಿನಸಮಯಕ್ಕೆ
ಕುಂದ ತಂದಳು ನಿಂದೆಯೆಂದಳಿವುದೆಂದು ಕಡು
ನೊಂದು ಹರಿತಂದು ಹಲುದಿಂದು ನುಡಿದನು ಪಾಪಿ ಬಂದು ಪದ್ಮಾವತಿಯನು          ೬೧
ಮುಳಿಸುಳ್ಳ ಚೋರನಂಜನಸಿದ್ಧನವಗೆ ಮನೆ
ಯೊಳಗಣವರೆಚ್ಚರಿಕೆಯಿಂದಗುಳಿಗದ ತೆಗೆದೊ
ಡುಳಿವ ಧನವಾವುದೌ ತಮ್ಮತಲೆಯರಿವ ಹಗೆ ಭಕ್ತರೆಂಬುದು ನೀನು
ತಿಳಿದೊಡಂ ತಿಳಿಯದಾದಯ್ಯನೊಳು ಸ್ನೇಹಮಂ
ಬೆಳಸುವರೆ ಬೆಳಸಿತಲ್ಲದೆ ಭಕ್ತೆಯಪ್ಪರೇ
ಕುಲದ ಬೇರ್ಗಕಟ ಕುಡುಗೋಲ್ವಿಡಿದೆಯಾ ಎಂದು ಹಲುಮೊರೆದನವರಯ್ಯನು         ೬೨
ಶಿಲೆಗೆ ನೀರೆಱೆದು ಬೊಬ್ಬುಲಿಗೆ ಬೇಲಿಯನು ಕೆ
ತ್ತೊಲೆಗೆ ಹೂವಿತ್ತು ಹಂದಿಗೆ ಚಂದನವ ಹೂಸಿ
ಫಲವಾವುದೆಲೆ ಮರುಳೆ ನಿನ್ನ ವಂಶದೊಳಗಿಪ್ಪತ್ತೊಂದು ತಲೆಯೆನಿಸಿದ
ಕುಲವನುದ್ಧರಿಸಲಾನನುಗೈವುತಿರಲು ನೀ
ನಲಗುಗೊಂಡುಲಿದು ಹಲುಮೊರೆಯಲೇಕಿನ್ನು ನೀ
ಹಲವ ಗಳಹದಿರೆಂದು ತಂದೆಯಂ ಧಟ್ಟಿಸಿದಳೆಮ್ಮವ್ವೆ ಪದ್ಮಾವತಿ            ೬೩
ಬಿಡದಡುವ ಮಡಕೆಯುಂಬೊಡೆ ಕಱಿವ ಮೊಲೆ ಹಾಲ
ಕುಡಿವೊಡುಸುರೊಡಲಿಂಗೆ ಹಗೆಯಹಡೆ ಮನೆ ನುಂಗು ವೊಡೆ ಕೆಱೆ ಜಲವನೀಂಟುಪೊಡೆ ಬಯಲು
ಬಡಿವೊಡೋರಂತಿನ್ಯಾಯವೆಂದು
ಬಡಿದು ಶಿಕ್ಷಿಸಲು ಬಲ್ಲವರುಂಟೆ ಮಗಳೆ ಎ
ನ್ನೊಡಲೊಡವೆಗೊಡತಿಯಹ ನೀನೇ ಭಕ್ತರಿಗೆಕೂ
ರ್ತೆಡೆಗೊಟ್ಟು ಮತ್ತೆ ಕುಲವಳಿವರಿದನಾರ್ಗೆ ದೂಱುವೆನೆಂದ ನಾಕೆಯೊಡನೆ    ೬೪
ನಿನ್ನ ಕುಲವೆಲ್ಲವಂ ಕೆಡಿಸಲೆಳಲಸುವರಕಟ
ಮುನ್ನಿನಂತಿರೆನೆ ಕೇಡಿಂಗಲಸಿ ಶೈವಸಂ
ಪನ್ನೆಯಾದೆನು ಕೆಟ್ಟು ನುಡಿಯದಿರದೆಂತಕ್ಕೆ ಬಿಡದೆ ರಸಮುಂಡಲೋಹ
ಹೊನ್ನಾದ ಬಳಿಕ ಲೋಹದ ಸಂಗವುಂಟೆ ಬಳಿ
ಕಿನ್ನು ನೀನಾರು ನಾನಾರು ಸರ್ವಸ್ವವೆನ
ಗೆನ್ನಿನಿಯನಲ್ಲದಿಲ್ಲೆಂದು ನಿರ್ದಾಕ್ಷಿಣ್ಯದಿಂ ತಂದೆಯಂ ಜಱಿದಳು೬೫
ಹರಸಮಯಮಂ ಹೊಕ್ಕ ತೇಜಮೊಂದಧಿಕನಂ
ಬೆರಸಿ ಮಚ್ಚಿದ ದರ್ಪವೆರಡದಱ ಮೇಲಿವಳ
ಪರಿಭವಿಸಿ ನುಡಿದೆನಾದೊಡೆ ಬಿಟ್ಟು ಹೋದಪಳು ಹೋದೊಡೇನೆಂದೊಡಾನು
ಪರಿಣಾಮಿಪೊಡೆ ಮತ್ತೆ ಮಕ್ಕಳಿಲ್ಲಂ ತನ್ನ
ಹರಿದಂತೆ ಹರಿದು ಮನಬಂದಂತೆ ನಡೆದು ಸುಖ
ವಿರುತಿಪ್ಪುದೇ ಲಾಭವೆಂದು ಮನದೊಳು ನೆನೆದು ಮಗಳ ಕೂಡಿಂತೆಂದನು     ೬೬
ಹಿಂದೆ ಕುಲದೊಳಗಿಲ್ಲದಂದಮಂ ಮಾಡಬೇ
ಡೆಂದೆನಿದು ನಿನಗೆ ಮುನಿಸ ಹಡೆ ಬೇಡವ್ವ ಮನ
ಬಂದ ದೈವವನರ್ಚಿಸುತ್ತಾದೊಡಂ ಹದುಳವಿರು ಸಾಕು ನಿನ್ನ ದೆಸೆಯಿಂ
ಕುಂದಾದುದಕ್ಕೆ ನೀನಿನ್ನು ಮಾಡಲು ಬೇಹು
ದೊಂದೊಂಟು ಗಂಡನಂ ಬಿಟ್ಟು ಹದುಳೆಮ್ಮಿಚ್ಛೆ
ಯಿಂದಿರೆಳಸಿದ ತೊಡಿಗೆಗಳನೀವೆ ನೀಗಳೆನೆ ಕೋಪದಿಂ ಮಾರ್ಕೊಂಡಳು         ೬೭
ಕರಿಗೆ ಮದವಾ ಮದಕ್ಕಳಿಯಳಿಗೆ ಸರಸಿಜಂ
ಸರಸಿಜಕ್ಕುದಕಮುದಕಕೆ ಸರೋವರ ಸರೋ
ವರಕೆ ಬನವಾ ಬನಕೆ ಪುರವಾ ಪುರಕ್ಕತುಳ ದೇಶಮಂತಾದೇಶಕೆ
ಅರಸನರಸಂಗೆ ಸಿರಿ ಸಿರಿಗೆ ಜನವಾ ಜನಕೆ
ಹರುಷವೇ ತೊಡಿಗೆಯೆಂತವರಂತಿರೆನಗೆನ್ನ

ಇಲ್ಲಿಂದ ಮೇಲೆ ನುಡಿದೊಡೆ ನಿನ್ನ ಮೇಲಾಣೆ
ಬಲ್ಲಂತೆ ಹದುಳಿಪ್ಪುದೆನಲಿನ್ನು ಮುನ್ನಿನಂ
ತಲ್ಲೆನ್ನ ವಲ್ಲಭನನಿಲ್ಲಿಗೊಡಗೊಂಡು ಬಂದೊರೊಳವರಿವರೆನ್ನದೆ
ಎಲ್ಲರಱಿವಂತೆನ್ನನಿತ್ತು ಸುಖದಿಂದಿರಿಸಿ
ದಲ್ಲದಿರೆನೆನಲು ಕೇಳ್ದಾ ಪರಿಯ ಮಾಡಿ ಮನ

ಮೃತ್ಯುವಗಿದುಳಿದಂತೆ ಬೇಡರಟ್ಟುಳಿಗಳೊಳು
ಕುತ್ತುಱೊಳಡಂಗಿರ್ದು ಬಳಿಕೆದ್ದು ತಂತಮ್ಮ
ಹೆತ್ತ ತಾಯ್ಗಳನಱಸುತತ್ತಲಿತ್ತಂ ಹರಿದು ಬಾಯ್ವಿಡುವೆ ಮೃಗಶಿಶುಗಳ
ಸುತ್ತಿ ಕಿಱುಮಱಿಗಾಣದಳಲಿ ಕೆಕ್ಕಳಿಸಿ ಕೊರ
ಳೆತ್ತಿ ಹೂಂಕರಿಸಿ ಗಿಡುಗಿಡುಗಳೊಳು ಹೊಕ್ಕು ಬಾಯ್
ಬತ್ತಲೊಱಲುತ್ತಿಪ್ಪ ಬಾಣತಿಮೃಗಕ್ಕೆ ಮಱುಗುತೆ ಬಂದನಾದಯ್ಯನು        ೧೯
ಕಡುಗಿ ಬರುತಿಪ್ಪಾದಿಮಯ್ಯನತಿ ನಿಷ್ಠೆಯಂ
ತುಡುಕಿ ನೋಡುವೆನೆಂದು ಮನದಂದು ಸೌರಾಷ್ಟ್ರ
ದೊಡೆಯ ಪಶುಪತಿ ಯತೀಶ್ವರನೆಂಬ ನಾಮಮಂ ತಳೆದು ಮುನಿವೃಂದಸಹಿತ
ನಡೆತಂದು ವಿಮಳಘೋರಾಕಾರ ಕಾನನದ
ನಡುವೆ ಸವೆ ಪರ್ಣಶಾಲೆಗಳನಂತವನೊಪ್ಪ
ವಿಡಿದು ರಾಜಿಪ ತಪೋವನದೊಳೊಪ್ಪಿದನವಿದ್ಯಾಬಳಾಹಕಮರುತನು       ೨೦
ಪ್ರೇಮದಿಂದಾದಯ್ಯನೈತಂದು ಪುಣ್ಯಾಭಿ
ರಾಮವೆನಿಸುವ ತಪೋವನದಿಂದೆ ಪೊಱಮಡುವ
ಹೋಮಧೂಮಕ್ಕೆ ಲಿಂಗಾರ್ಚನೆಯ ಜಯಜಯಧ್ವನಿಗೆ ಘಂಟಾನಾದಕೆ
ಕಾಮಿಸಿದ ಸುರಭಿ ಪರಿಮಳಕೆ ವಿಹಿತಶ್ರುತಿ
ಸ್ತೋಮಂಗಳುಚ್ಚರಣೆ ಪೌರಾಣರಭಸಕ್ಕೆ
ಶ್ರೀಮಹಾದೇವ ಹೋಸತಿದು ಮಹಾವಿಂಧ್ಯದೊಳಗೆನುತೆ ಪೊಗಳುತೆ ಬಂದನು          ೨೧
ನಾರಸೀರೆಯನೊಗೆವ ಜೆಡೆಯ ಸುಂಕಿಕ್ಕುವಾ
ದಾರಮಂ ಬಿಗಿವಕ್ಷಮಾಲೆಯಂ ಸರಗೈವ
ಪೌರಾಣಮಂ ಕಲಿವ ಮೌಂಜ ಮೇಖಲೆಗಳಂ ಮಾಡುವ ವಿಭೂತಿಯಿಡುವ
ಸಾರ ಶಾಸ್ತ್ರವನಱಿವ ಕೃಷ್ಣಾಜಿನದ ಕಡೆಗೆ
ದಾರವಿಕ್ಕುವ ಕಂದಮೂಲಫಲಮಂ ತಪ್ಪ
ಚಾರಮುನಿಪುತ್ರರ್ಗೆ ವಂದಿಸುತೆ ಬಂದಿದಿರೊಳೊಂದು ಕೊಳನಂ ಕಂಡನು       ೨೨
ಎಸೆವ ವಿಷವುಂಟಾಗಿಯೂ ವಿಷಂ ತಾನಿಲ್ಲ
ಹೊಸಕಮಲವುಂಟಾಗಿಯುಂ ಕಮಲವಿಲ್ಲ ನಿ
ಟ್ಟಿಸೆ ಕುಮುದವುಂಟಾಗಿಯುಂ ಕುಮುದವಿಲ್ಲಲ್ಲಿ ಪ್ರತಿಕೂಲವುಂಟಾಗಿಯುಂ
ಹೆಸರಿಡಲ್ ಪ್ರತಿಕೂಲವಿಲ್ಲಲ್ಲಿ ಕಡೆಗೆ ಸೋ
ದಿಸೆ ವಿಜಾತಿಗಳುಂಟೆನಲು ವಿಜಾತಿಗಳಿಲ್ಲ
ವಸುಧೆಗೆ ವಿಚಿತ್ರವೆಂದೊದೆರಡು ಗಳಿಗೆ ನೋಡಿದ ಕೊಳನನಾದಯ್ಯನು         ೨೩
ಬಿಸಕಾಂಡದಂತಿಪ್ಪ ಯತಿವೃತ್ತದಿಂ ಪೂರ್ಣ
ರಸಭಾವದಿಂದಲಂಕಾರದಿಂ ಸೋಪಾನ
ವಿಸರದೊಳು ಕೇವಣಂಗೊಳಿಸಿದ ಪದಾರ್ಥದಿಂ ಸಾರ್ದು ನೋಡಿದರ ಮನಕೆ
ಎಸೆವ ಪ್ರಸನ್ನ ಗಂಭೀರದಿಂ ನಲಿನಲಿದು
ದೆಸೆದೆಸೆಗಳಿಂ ಬಂದು ಪದವಿಡುವ ಕವಿಗಳಿಂ
ವಸುಧೆಗೆ ಮಹಾಕವಿಯ ತೆಱದೊಳಂತಲ್ಲಿಯ ಸರೋವರಂ ಕಣ್ಗೆಸೆದುದು    ೨೪
ಬಳಸಿದೆಳಲತೆಗೆ ತಂಪಿಂಗೆ ಕಂಪಿಂಗೆ ಕೆಂ
ದಳಿರಿಂಗೆ ಕರ್ಣಿಕೆಗೆಯೆಸೆವ ಪ್ರಸೂನಕ್ಕೆ
ಫಳಕೆ ತುಂಬಿಗೆ ಗಿಳಿಗೆ ಕೋಗಿಲೆಗೆ ಕುಣಿವ ನವಿಲಿಂಗೆ ಹಂಸನಿಕರಕ್ಕೆ
ಪುಳಿನಕ್ಕೆ ತಂಗಾಳಿಗೆಸೆವ ದೀಹದ ಮೃಗಾ
ವಳಿಗೆ ಬೆಱಗಾಗುತ್ತೆ ನಡೆ ತರುತ್ತರರೆ ಕ
ಣ್ಣಳವಿಯೊಳು ಕಂಡನಪ್ರತಿಮ ಯತಿರಾಯ ಪಶುಪತಿಶಿವನ ಸುಪ್ರಭೆಯನು  ೨೫
ಕಡುಹಿಮಂ ಕಡುವಿಸಿಲು ಕಡುಗಾಳಿಯಿಲ್ಲ ಮರ
ನಡಿಯ ನೆಳಲತ್ತಿತ್ತಲೊಲೆಯವನವರತ ಬೆಳೆ
ಯುಡುಗವೆಲ್ಲಾ ಭೂಜಲತೆಯೋಷಧಿಗಳು ಫಲವಿಡಿದೊಲೆದು ಜಡಿವುತಿಹವು
ಬಿಡದೆ ಹುಲಿ ಹುಲ್ಲೆ ಹರಿ ಕರಿ ವರಹ ಸೀಳ್ನಾಯ್ಗ
ಳೆಡೆಯ ಮುಂಗುರಿ ಮೂಸಕಂ ನವಿಲು ನಾಗಂಗ
ಳಡಿಸಿ ನಿಜವೈರಮಂ ಮಱೆದಿಪ್ಪವೆನೆ ಮುನಿಯ ಮಹಿಮೆಯಂ ಪೊಗಳ್ವರಾರು         ೨೬
ಈ ಮುನಿಯ ಚಾರಿತ್ರದೊಳು ಗಂಗೆ ಹುಟ್ಟದಿರ
ಳೀ ಮುನಿಯ ಶಾಂತಿಯೊಳು ಚಂದ್ರಮಂ ಜನಿಸದಿರ
ನೀ ಮುನಿಯ ವದನದಿ ದಯಾಗುಣದೆ ಸುರಕುಂಜ ಸುರಧೇನು ಪೊಣ್ಮದಿರವು
ಈ ಮುನಿಯ ನುಡಿಯ ಸವಿಯಿಂದಮೃತವೊಗೆಯದಿರ
ದೀ ಮುನಿಯ ಸುಳುವಿನೊಳು ತಂಗಾಳಿ ಬೆಳೆಯದಿರ
ದೀ ಮುನೀಂದ್ರಂ ಮುನಿಯವೇಷದೀಶ್ವರನಾಗದಿರನೆಂದು ನಡೆ ನೋಡುತ್ತೆ   ೨೭
ಸವಿದು ನೋಡುವ ನೋಡು ವೈಸಕಂಗದೊಳು ಪೊ
ಣ್ಮುವ ಪುಳಕವೊಸರ್ವ ಬೆಮರುಕ್ಕುವಾನಂದಾಶ್ರು
ಕವಿವ ತಂಪೇಳ್ವ ಪರಿಣಾಮವಂ ಕಂಡು ತನ್ನೊಳು ತಾನೆ ಬೆಱಗಾಗುತೆ
ಇವರ ಕಂಡೆನಗೀ ಸುಖಂ ಪುಟ್ಟಲೇಕಿವರು
ಶಿವನ ವಂಶಿಕರಾಗದಿರರು ನೋಡುವೆನಿದಱ
ವಿವರವನಿದಾವ ದೆಸೆಯಿಂದಾದುದೆಂಬುದಂ ನೆನೆದೊಯ್ಯನಡಿಯಿಟ್ಟನು       ೨೮
ತಿಳಿಗೊಳನ ಬಳಸಿ ನಳನಳಿಸಿ ಬೆಳೆದೆಳೆಮಾವು
ಗಳ ತಳದ ಮಲ್ಲಿಕಾಮಂಟಪದ ತಣ್ಣೆಳಲ
ತೆಳುಗಾಳಿಯೊಳು ಪುಟಂಬೆತ್ತ ಪುಳಿನ ಸ್ಥಳದ ಮೇಲಶೋಕೆಯ ತರುವಿನ
ತಳಿರ ತೊಂಗಲಗದ್ದುಗೆಯೊಳೋಲಗಂಗೊಟ್ಟು
ತಳೆದು ಹಿಂದೆಡಬಲದೊಳೊಪ್ಪಿ ಕುಳ್ಳಿರ್ದ ಮುನಿ
ಗಳ ಕೂಡೆ ನುಡಿವ ಪಶುಪತಿ ಯತೀಂದ್ರನನು ಕಂಡಂ ಧನ್ಯನಾದಯ್ಯನು       ೨೯
ನೀತಿ ಬಲಿದುದೊ ಶಾಂತಿ ರೂಪಾಯ್ತೊ ಸದ್ಗುಣ
ವ್ರಾತವೇ ಮುನಿಯಯ್ತೊ ಮುಕ್ತಿ ಜೆಡೆವೊತ್ತುದೋ
ಭೂತದಯೆ ವಲ್ಕಲವಸನವನಾಂತುದೊ ಪುಣ್ಯವೆಳಸಿ ಭಸಿತವನಿಟ್ಟುದೊ
ನೂತನಶ್ರುತ್ಯರ್ಥ ನುಡಿಗಲಿತುದೋ ಘನ
ಸ್ವಾತಂತ್ರ‍್ಯವೃತ್ತಿ ಬೋಧಿಸತೊಡಗಿತೋಯೆಂಬ
ಚಾತುರ್ಯದಿಂದಿರ್ದ ಪಶುಪತಿಯತೀಶಂಗೆ ನಮಿಸಿ ಹೊಗಳುತ್ತಿರ್ದನು         ೩೦
ಜ್ಞಾನವಾಚಾರವಾಗಮ ಧರ್ಮತತಿ ನುತ
ಧ್ಯಾನವಱಸುವ ಪುಣ್ಯವೆಳಗನೊಳಕೊಂಡು ನೀ
ರ್ವಾಣನತಿ ನಿರ್ಲೇಪ ನಿಶ್ಚಿಂತ ನಿರ್ಗುಣ ನಿರಾವರಣ ನಿತ್ಯತೃಪ್ತ
ಮೌನದಾಸನದ ಮುದ್ರೆಯ ಹಂಗು ಹೊದ್ದದ ಪ
ರಾನಂದಮೂರ್ತಿ ಶರಣೆನುತಲೆಱಗಿದನು ಸು
ಮ್ಮಾನದಿಂ ಕಣ್ಣಱಿಯದಿರ್ದೊಡಂ ಕರುಳಱಿಯದೇ ಎಂಬ ಗಾದೆಯಂತೆ     ೩೧
ಹಸಿದು ಬೆಂಡಾದೆ ನೀರ್ಗುಡಿಯಿತ್ತ ಬಾ ಬಂದ
ದೆಸೆಯಾವುದೂರಾವುದಾರ ಮಗನಾವ ಕುಲ
ಹೆಸರೇನು ದಟ್ಟಡವಿಗೊಬ್ಬನೇಂ ಕಾರಣಂ ಬಂದೆ ಹೇಳಯ್ಯ ಯೆನಲು
ಎಸೆವ ತೆಂಕಣನಾಡ ಹುಲಿಗೆಱೆಯೊಳಿಹೆನೆನ್ನ
ಹೆಸರಾದಿಮಯ್ಯ ಹರದರ ಮಗಂ ದೇಶಾಂತ್ರ
ವಶನಾಗಿ ಬರುತೆ ಬರುತಿಂತು ನಿಮ್ಮಂ ಕಂಡು ಬದುಕಿದೆಂ ನಾನೆಂದನು          ೩೨
ಈ ಸೌಕುಮಾರಾರ್ಯವೀ ರೂಹು ಸಂಪತ್ತು ಮ
ತ್ತೀ ಸರಸಮೂರ್ತಿಯೀಯಂಗ ಸೌಂದರವೃತ್ತಿ
ದೇಶಾಂತ್ರಿಗುಂಟೆ ಕಂಡೈ ಹುಸಿದೆಯೆನೆ ಹುಸಿದುದಿಲ್ಲ ನಾನಹುದೆಂದೆನೆ
ಲೇಸಾಯ್ತು ಹುಸಿಯದೊಡೆ ಸಾಕು ದಿನಕರನಂಬು
ರಾಶಿಗಿಳಿಯದ ಮುನ್ನವುಣ್ಣೇಳೆನುತ್ತಂ ಯ
ತೀಶನಾಡಿದೊಡುಣ್ಣೆನೆಂದೊಡೇಕುಣ್ಣೆ ಉಣ್ಣದ ಹದನ ಹೇಳೆಂದನು         ೩೩
ಮಿಕ್ಕು ಹಸಿವಿಲ್ಲದದುಕಾರಣದಿನೀಗಳೂ
ಟಕ್ಕೆ ತೆಱಹಿಲ್ಲೆನಲು ಹಸನಾಯ್ತು ಹೊಱಗೆ ಮೃಗ
ಹಕ್ಕೆಗೆಯಿದುವ ಹೊತ್ತು ಸಮನಿಸುತ್ತಿದೆ ಹುಸಿಯದೇಂ ಮಾಣೆ ಹೇಳೆಂದೆನೆ
ಸೊಕ್ಕಿರ್ದ ಹುಲಿಗೆಱೆಗೆ ಸೊಡ್ಡಳನನೊಯಿದಲ್ಲ
ದಿಕ್ಕೆನೊಡಲೊಳಗನ್ನರಸವನೆನೆ ಲೇಸು ಲೇ
ಸಕ್ಕಕ್ಕು ದಿನವೇಸಱವಧಿಯೆನೆ ದೇವ ಮೂವತ್ತು ದಿನದವಧಿಯೆನಲು          ೩೪
ತಿಂಗಳುತನಕ್ಕೆ ಬದುಕುವುದರಿದು ಬದುಕೆ ಮೇ
ಲಂಗವಿಸಲಡವಿಯ ಮೃಗಂ ಹೋಗಲಿಯವವ
ಱಂ ಗೆಲಿದು ಹೋಗೆ ನಿನ್ನಂ ಕಂಡ ಖಳರೊಂದಡಿಯನಿಡಲ್ಕೀಯರವರ
ಕಂಗೆ ಸಿಕ್ಕದೆ ಹೋದೊಡಂ ಮುಂದೆ ಸೋಮೇಶ
ಲಿಂಗನಳಲಿಸದೆ ಬಿಡನಿನಿತು ದಾವತಿಗೊಡಲ
ನೀಂ ಗುಱಿಯ ಮಾಡದುಣ್ಣೇಳೆಂದು ಮುನಿಪನಾದಯ್ಯನಂ ಪ್ರಾರ್ಥಿಸಿದನು೩೫
ದೀನನೈಶ್ವರ್ಯ ಕಾಮುಕನ ಸದ್ಗುಣ ಭಕ್ತಿ
ಹೀನನಕುಲಂ ಪ್ರೇತವನದ ಹೂಗಿಡುಗಳು ಮ
ಹಾನಗದ ಮೇಲೆ ಸೂಸುವ ಮಳೆ ವೃಥಾ ಹಿರಿಯರಂ ನಿಂದಿಸುವನ ಭಾಗ್ಯ
ಕಾನನದ ಸುರಭೂಜ ವನದಲೇ ಕೆಡುವಂತೆ
ನಾನಾ ನಿರೋಧದಿಂ ಬಱಿದೆ ಕೆಡುವೊಡಲಂ ಭ
ವಾನಿಯರಸಂಗಾಗಿ ಬಿಟ್ಟೊಡಾಂ ಬದುಕೆನೇ ಹೇಳು ಮುನಿನಾಥಯೆನಲು      ೩೬
ಬರೆ ಸತ್ತು ಕಾಂಬ ಸರ್ಗಕ್ಕಿರ್ದು ಕಾಣುತಿಹ
ನರಕವೇ ಲೇಸಲಗು ಕೂರಿತೆಂದೊಲೆಯೊಳಿ
ಟ್ಟುರುಹಿದೊಡೆ ಕರಗದೇ ನೀನೇಕರಣ್ಯವೇಕಳಿದೊಡಹ ಲಾಭವುಂಟೆ
ಮರುಳು ಮೊದಲಾಗಿ ತನ್ನೊಡಲಂ ಸುರಕ್ಷಿತದೊ
ಳಿರಿಸುವುದು ಪುಣ್ಯಜನ್ಮಂಬಡೆದ ತನುವನಾ

ಬಂದುದೇಗುವೆನು ಕರುಣಿಸಿ ಬಾರ ಬಾರದೊಡೆ

ಗಿತ್ತ ಸ್ವಪ್ನಂಗಳಂ ಕಂಡು ಬೆಱಗಾಗುತ್ತಲಿರೆ ವಾಮಭುಜ ಲೋಚನ
ಕೆತ್ತೆ ಕಂಡತಿ ಹೊಸತು ಹೊಸತಾರುದೆನ್ನ ಪತಿ
ಯಿತ್ತವಧಿ ತುಂಬಿತ್ತು ಬಾರದಿರನಿನ್ನೆಂದು
ಮತ್ತ ಗಜಗಮನೆ ಪದ್ಮಾವತಿದೇವಿ ನಿಶ್ಚಯಿಸಿದಳು ಮನದೊಳಂದು          ೧೬
ಸರಸಿಜಪ್ರಿಯನ ಬರವಂ ಚಕ್ರವಾಕ ಹಿಮ
ಕರನ ಬರವಂ ಚಕೋರಂ ಮಂದಮಾರುತನ
ಬರವನತಿಪಥಿಕಂ ವಸಂತಮಾಸದ ಬರವನೆಳೆದುಂಬಿ ಗಿಳಿ ಕೋಗಿಲೆ
ಎರಡುದೋಱದೆ ಬಯಸುವಂದದಿಂ ಬಿಡದೆನ್ನ
ಪುರುಷನಪ್ಪಾದಿಮಯ್ಯನ ಬರವ ಬಯಸುತಾ
ನಿರೆ ಬಪ್ಪ ಚಿಹ್ನಂಗಳಾದುವಿದಿರ್ಗೊಳ ಹೋಹನೆಂದು ಮನದೊಳು ನೆನದಳು            ೧೭
ಕಂಡು ನಂಟರು ನಲ್ಲರೈತಂದು ಕೇಳ್ನಿನ್ನ
ಗಂಡನಾ ಬಂದನೆನಲಣುಕೆದ್ದು ಸಂತಸದಿ
ಡಿಂಡಿಮದ ಕಹಳೆಗಳ ಪರಿಪರಿಯ ತೋರಣದ ಗುಡಿಯ ಹೊಸಹೀಲಿದಳೆಯ
ಮಂಡನಂಗಳ ಕಳಶ ಕನ್ನಡಿಯ ಬಾಯಿನದ
ಹಿಂಡೆದ್ದ ವನಿತೆಯರ ಸೌರಂಭಸಹಿತ ಮುಂ
ಕೊಂಡು ಭರದಿಂ ನಡೆದಳಿತ್ತ ಮನೆಯೊಳಗೆ ತಮ್ಮಯ್ಯ ಕೋಪವ ತಾಳಲು    ೧೮
ಮಿಸುಗುವ ವಸಂತಮಾಸದ ಬರವನೆಳೆಮಾವು
ಸಸಿಯ ಕಿರಣದ ಬರವನಂಬುನಿಧಿಯಂಕುರ
ಪ್ರಸರದ ಬರವನು ಮಱಿಗೋಗಿಲೆಗಳತುಳಪರಿಮಳದ ಬರವನು ಮಧುಕರ
ಹೊಸಫಳದ ಬರಪನರಗಿಳಿಗಳಿದಿರ್ಗೊಂಬಂತೆ
ಸಸಿವದನೆಯಿರುಸಹಿತ ಪದ್ಮಾವತಿದೇವಿ
ಒಸೆದಿದಿರುಗೊಂಡಳಾದಯ್ಯನಂ ಪರಸಮಯವನಧಿ ವಡಬಾನಳನನು          ೧೯
ಹರೆದ ಮುಡಿ ತೊಡಕಿದಳಕಂ ಬತ್ತಿ ಬಱತು ಬೆಳು
ಕರಸಿದಧರಂ ಗುಳಿದ ಕಣ್ ಬಾಡಿದಾನನಂ
ಕರಮಾಸಿದುಡಿಗೆ ಬಡವಾದೊಡಲುವೆರಸುಮಾನಿನಿ ಸುಭಗನಾದಯ್ಯನ
ಚರಣಕಮಲಕ್ಕೆಱಗಿ ನಡುಗುತ್ತೆ ನಾಚುತ್ತೆ
ಸಿರಿಮೊಗವ ನೋಡಲಾದಯ್ಯ ನಸುನಕ್ಕೊಡಾ
ತರುಣಿ ಹೆಚ್ಚುತ್ತೆ ಹಿಗ್ಗುತ್ತೆ ಸಂಭ್ರಮವೆರಸಿ ನಗರಿಯಂ ಪೊಗುತೆಂದಳು       ೨೦
ಆರುಚಿರಸೌರಂಭಮಂ ಕಂಡು ಪುರದೊಳಗ
ಣಾರುಹತರೆಲ್ಲರೆಯ್ತಂದು ಕಂಡಣಕಿಗರೆ
ದಾರಾದಿಮಯ್ಯನೇ ಹದುಳವೇ ನೀನೆಮ್ಮ ಬಸದಿಯೊಳಗಿರಲು ತಂದ
ಸೌರಾಷ್ಟ್ರದೊಡೆಯನೀ ಸತ್ತಿಗೆಯ ಹಿಡಿದವನೊ
ದಾರಿಗಾಳೆಯವನೋ ಮದ್ದಳಿಯಿ ನೋಯಿವರೊ
ಳಾರು ತೋಱಿವರಾದೊಡೆಮ್ಮ ಬಸದಿಯ ಬೆಂಬಲದೊಳಗೆ ಮುನ್ನುಂಟೆಂದರು         ೨೧
ಮುನ್ನ ನೀವರ್ಚಿಸುವ ಬಸದಿಯೊಳಗಿಪ್ಪಾತ
ನನ್ನೀಗ ತೋಱಲವನಿವರಿಂ ಕನಿಷ್ಠನೆನಿ
ಪನ್ನನಂ ಮಾಡಿದಪೆ ನಲವಱದಿರೆಂದೊಡಾ ಜೈನರೆಲ್ಲಂ ಕೋಪಿಸಿ
ತನ್ನ ಶಿವನಂ ತರುವಡಳವಡದೆ ತಾನೀಗ
ನನ್ನಿಯುಳ್ಳವನಂತೆ ನುಡಿವಿವನ ನಗರಿಯೆ
ಲ್ಲನ್ನಗಲುಬೇಕು ಬೂತಿಕ್ಕಿ ಕಟಕಿಯೊಳು ಗುಡಿಗಟ್ಟೆಂದು ಸಾಱಿಸಿದರು      ೨೨
ಪುರದ ಕೇರಿಯ ಕೇರಿ ಮನೆ ಮನೆಗಳೊಳು ಗುಡಿಯ
ಸರದೆಗೆದು ತಮ್ಮ ಬಸದಿಗಳೊಳತ್ಯಧಿಕವಹ
ಸುರಹೊನ್ನಬಸದಿಯಂ ಸಾರೈಸಿ ಹೂಸಿ ಹೊಸ ರಂಗವಲ್ಲಿಗಳನಿಕ್ಕಿ
ತರದಿ ತೋರಣವೆತ್ತಿ ಬೂತಿಕ್ಕಿ ನಗಲೆಂದು
ವಿರಚಿಸಿದುದಂತಾದಿಮಯ್ಯನ ಮನಕ್ಕತುಳ
ಹರುಷವಾಯ್ತೀಶ್ವರನ ಬರವಿಂಗಯತ್ನದಿಂದಾದ ಸಂಭ್ರಮವ ಕಂಡು         ೨೩
ಆರುಹತರೆಲ್ಲ ಬೂತಿಕ್ಕಿ ನಗುತಿರೆ ಕಂಡು
ನಾರಿಪದ್ಮಾವತಿಯು ಮನದೊಳೆನ್ನಯ ನಲ್ಲ
ಸೌರಾಷ್ಟ್ರಪತಿ ಸೋಮನಾಥ ಬಾರದೆ ಬಾರನುಕ್ಕಿ ನುಡಿವವರ ಕರುಳ
ತೋರಣಂಗಟ್ಟಿಸುವೆನೇಕೆ ನೆರೆದಪಿರೆಂದು
ವಾರಿರುಹವದನೆ ಸದನಕ್ಕೆಯ್ದಿ ಮಂಗಳಾ
ಚಾರವೆಸೆಯಲ್ಕೊಳಗೆ ಮಡದಿ ತನ್ನಯ ಪ್ರಾಣದೊಡೆಯನಂ ಕೊಂಡೊಯ್ದಳು         ೨೪
ನಿಳಯಮಂ ಪೊಕ್ಕು ಸಂತೋಷದಿಂ ಕುಳ್ಳಿರಲು
ಜಳಕ ದೇವಾರ್ಚನಕ್ಕೇಳೆಂದು ಸುದತಿವೆ
ಗ್ಗಳಿಸುತಿರೆ ಸೋಮನಾಥನ ಮೂರ್ತಿಯಂ ಕಂಡೊಡಲ್ಲದಾನೊಲ್ಲೆನೆನಲು
ತಿಳಿಯ ಪೇಳೆಂದು ಬಂದಪನೆಂದು ಕೇಳುತಿಹ
ಲಲನೆಗಾಡಿದನಿಂದಿನಿರುಳು ಮಧ್ಯದರಾತ್ರಿ
ಯೊಳಗೈದೆ ಬಂದಪಂ ಕೇಳು ಮಾನಿನಿಯೆನುತ್ತಿರೆ ದಿನಂ ಕಡೆಗಂಡುದು          ೨೫
ಇಂದಿರುಳು ಬಪ್ಪ ಪುರಮಥನನಂ ನೋಳ್ಪೊಡಾ
ನಂದದಿ ಶುಚಿರ್ಭೂತನಾಗಿ ಬಂದಪೆನೆನು
ತ್ತಂದು ಜಳಕಕ್ಕೆ ಮುಳುಗಿದನೊಯೆಸಿಪಂತೆ ರವಿ ಪಡುವಣಗಡಲೊಳಗಿಳಿಯೆ
ನಂದಿಕೇಶನನೇಱಿ ಸೌರಾಷ್ಟ್ರದರಸನೈ
ತಂದಸುದ್ದಿಯನಾದಿಮಯ್ಯಂಗೆ ಬೇಗದಿಂ
ಮುಂದೆ ಪರಿದಱುಪುವಂತೆರಳೆಯಂ ದೂವಾಳಿಸುತೆ ಚಂದ್ರಮಂ ಬಂದನು      ೨೬
ಗಳಗಳನೆ ರಾತ್ರಿ ಬಲಿಯನು ಸರ್ವಜೀವಿಗಳು
ನಿಳಯಮಂ ಪುಗೆ ದಂತಧಾವನಂಗೈದು ನಿ
ರ್ಮಳ ಕಾಯರಾಗಿ ನವಕುಸುಮಾನುಲೇಪನಾಭರಣ ಧವಳಾಂಬರವನು
ತಳೆದು ಭದ್ರದಮೇಲೆ ಪುಷ್ಪಾಂಜಳಿಯನಾಂತು
ಲಳಿತದಂಪತಿಗಳೀಶಂ ಬಪ್ಪ ಹೊತ್ತಪಾ
ರ್ದೆಳಸಿರ್ದರಿನನುದಯಮಂ ಬಯಸಿ ನಿಂದಿರ್ಪ ಚಕ್ರಮಿಥುನಂಗಳಂತೆ            ೨೭
ಓವಿ ನೋಡುತ್ತಿರಲನಂತಾರ್ಕ ತೇಜಪ್ರ
ಭಾವವಂ ನಗುವ ಬೆಳಗಿನ ನಡುವೆ ದೇವಾಧಿ
ದೇವ ದೇವರ ಗಂಡ ದೇವರಾದಿತ್ಯ ದೇವೇಶ ದೇವಪಿತಾಮಹ
ರಾವುಪ್ಪರಾವಧಾರಘತಿಮಿರ ದಿನಪ ಪಾ
ಯಾವಧಾರು ಪುರ ಜಲಧರ ಮರುತನೆಂಬ ಧ್ವನಿ
ತೀವಿದ ಮೃದಂಗ ಭೇರೀರವಂ ಬೆರಸಿ ಹುಟ್ಟಿತ್ತು ಗಗನಾಂಗಣದೊಳು         ೨೮
ಅತಿಸಂಭ್ರಮದ ರವಂ ಪೊಣ್ಮೆನಭದಲ್ಲಿ ದಂ
ಪತಿಗಳಾಲಿಸಿ ತಿಳಿದು ತಪ್ಪದಿದು ಸೌರಾಷ್ಟ್ರ
ಪತಿ ಸೋಮನಾಥ ಬಿಜಯಂಗೈವೆನೆಂದ ಹೊತ್ತಿದು ಬಂದನಿಂದುಮೌಳಿ
ಸಿತಗತನದಿಂ ಚುನ್ನವಾಡಿ ನಗುತಿಪ್ಪಾರು
ಹತರಿಗಾದುದು ಮಾರಿಯೆಂದು ಮನಸಂದು ಶಂ
ಕಿತಚಿತ್ತಾರಾರೈದು ನೋಡುತಿರೆ ಮೇರೆಯಿಲ್ಲದ ವಿಮಾನಂ ತೋಱಿತು      ೨೯
ಈ ಬಂದುದೆಮ್ಮ ಛಲವೀ ಬಂದುದೆಮ್ಮ ಗೆಲ
ವೀ ಬಂದುದೆಮ್ಮ ಬಲವೀ ಬಂದುದೆಮ್ಮ ನಲ
ವೀ ಬಂದುದೆಮ್ಮ ಗತಿಯೇ ಬಂದುದೆಮ್ಮ ಮತಿಯೀ ಬಂದುದೆಮ್ಮ ಭಾಷೆ
ಈ ಬಂದುದೀ ಬಂದು ದೆಲೆಲೆಲೆಲೆ ಕುಬುಕುಬುಬು
ನಾ ಬದುಕಿದೆಂ ಬದುಕಿದೆಂ ನೋಡು ನೋಡೆಂದು
ಕಾಬಳವಿಯೊಳು ಕೆಡೆದು ಪರವಶೀಭೂತರಾಗಿರ್ದರಾ ದಂಪತಿಗಳು  ೩೦
ಎರಡಿಲ್ಲದಚಳ ನಿಷ್ಠೆಯ ನಂಬುಗೆಯ ಭಕ್ತ
ರಿರವ ಕಂಡತಿಹರುಷದಿಂ ಮೆಚ್ಚಿ ಸೌರಾಷ್ಟ್ರ
ಪುರದೊಡೆಯ ಸೋಮಯ್ಯ ನಾನಿವರನಾದರಿಸುತಿರಲೇಕಿವರ್ಗೆ ನುಡಿದ
ಹಿರಿಯ ಸುರಹೊನ್ನೆಬಸದಿಯ ಜಿನನನೊಡೆದುದಿಸಿ
ಧರೆಗಿದಚ್ಚರಿಯೆನಿಸಿ ಭಕ್ತವತ್ಸಲನೆನಿಪ
ಬಿರಿದ ಪಾಲಿಸುವೆನೆಂದತಿ ಹರುಷದಿಂ ಬಂದು ನಂದಿಯಂ ದೂವಳಿಸುತೆ        ೩೧
ಹರವಸಕೆ ಸಂದಿರ್ದ ದಂಪತಿಗಳೆಚ್ಚತ್ತು
ಗಿರಿಜಾವರಂ ಬಂದನೆಂದಾರ್ದು ಹುಲಿಗೆಱೆಯ
ಪುರವ ಹೊಕ್ಕುವ ಕಂಡು ಸುರಹೊನ್ನೆ ಬಸದಿ ಶಿವಭವನವಾಯ್ತೆಂದು ನಲಿದು
ಹರುಷದಿಂದಂ ತಮ್ಮ ಮನೆಗೆ ನಡೆತಂದಲ್ಲಿ
ಹರಪದಾಬ್ಜದ ಷೋಡಶೋಪಚಾರದ ನೆಲೆಗೆ
ಪರುಟವಿಸುತಿರಲಿತ್ತ ಸುರಜಯಧ್ವಾನದಿಂ ಬರುತಿರ್ದ ಸೋಮೇಶನು         ೩೨
ಮುಂದೆ ಹರಿ ಹಿಂದಜಂ ಕೆಲಬಲದೊಳಗ್ಗದ
ಸ್ಕಂದ ಗಜವದನರೆತ್ತಂ ಸುತ್ತಮುತ್ತಿ ಗಣ
ವೃಂದ ಜಯ ಜಯ ಜಯ ಉಘೇ ಉಘೇ ಉಘೆ ಚಾಂಗು ಭಲಯೆಂದು ನಮಿಸುತಿರಲು
ನಂದಿವಾಹನವೆರಸಿ ನಡೆದು ಮುನ್ನಾದಯ್ಯ
ನೆಂದ ಹುಲಿಗೆಱೆಯ ಸುರಹೊನ್ನೆಬಸದಿಯೊಳು ಮುದ
ದಿಂದೆ ಹೊಕ್ಕಂ ದೇವಕುಲಶಿರೋಮಣಿ ಸೋಮನಾಥಮೂರ್ತಿವಿಳಾಸನು      ೩೩
ಒಳಹೊಕ್ಕು ರಂಗಮಧ್ಯದೊಳು ಶಾಕ್ವರಪತಿಯ
ಕೊಳಗೂಱುವಲ್ಲಿಂದ ಮುನ್ನ ಭಾಳಾಕ್ಷದುರಿ
ಮುಳಿದು ಕೋಣೆಯೊಳಿರ್ದ ದಡಿಗ ಜಿನಬಿಂಬಮಂ ಹೊಡೆಯೆ ಛಟಛಟಿಲನೊಡೆದು
ಛಿಳಿಛಿಳಿಲೆನಲು ಸಿಡಿದು ಛಟಛಟನೆ ಹಣೆಹಾಱಿ
ಫಳಫಳನುದುರ್ದು ಸೌಳನೆ ಬಿರಿದು ಕೆಲಬಲ
ಕ್ಕಿಳಿದೆರಡು ಭಾಗಂಗಳುಱೆದುಡುಹು ಧುಮ್ಮೆಂದು ಬಿದ್ದುದೇವಣ್ಣಿಸುವೆನು           ೩೪
ಕಡೆದ ಜಿನನೊಡಲೆರಡು ಕಡೆಯ ನಡುವಡಸಿ ಕಿಱು
ಜೆಡೆಯ ಸಸಿಕಳೆಯ ಸುರನದಿಯ ಭಾಳಾಂಬಕದ
ಕಡುಚೆಲುವ ಮುದ್ದು ಮೊಗದಹಿ ಕುಂಡಲದ ಡಮರು ಶೂಲ ಫಣಿಯಜಶಿರವನು
ಹಿಡಿದಚಾತುರ್ಭುಜದ ನಂದಿವಾಹನದ ಹೊಸ
ಮೃಡ ಸೋಮನಾಥಮೂರ್ತಿ ವಿಳಾಸನುದಯಿಸಿದ
ನೆಡೆಗೊಂಡು ಜಯ ಜಯ ರವಂ ಬೆರಸಿ ದುಂದುಭಿ ಮೃದಂಗನಾದಂ ಪೊಣ್ಮಲು         ೩೫
ಮುನಿದು ಕೆಲಬಲನನೋವದೆ ನೋಡೆ ವಾಣಿಭ
ದ್ರನು ಬಿರಿಯೆ ಜಕ್ಕಿಣಿಯಸೆಕ್ಕೆ ಬಿಟ್ಟುದು ಬೊಮ್ಮ
ಯನು ನುಚ್ಚು ನೂಱೌಗೆ ಕೆಟ್ಟ ಜ್ವಾಲಾಮಾಲಿನೀದೇವಿಯೆಂಬಾಕೆಯ
ತನು ಸಿಡಿದು ಚವ್ವೀಸ ತೀರ್ಥಕರ ಕಾಯ ಸಿ
ಕ್ಕನೆ ಸೀಳ್ದು ಪದುಮಾವತಿಯ ಕರಣವೊಡೆದು ಮಿ
ಕ್ಕಿನ ಜಿನಪ್ರತಿಮೆಗಳು ಹುಡಿಸಣ್ಣವಾದವುಗ್ರನ ನೋಟುದುರಿ ಹೊಯಿಲೊಳು           ೩೬
ಬಸದಿವೆಸರಂ ತೊಡೆದು ಶಿವನಿಳಯವೆನಿಸಿ ರಾ
ಜಿಸುವ ಸೋಮಯ್ಯಂಗೆ ಪೂರ್ವದಿಗ್ವನಿತೆ ತೋ
ಱಿಸುವ ಮಣಿಗನ್ನಡಿಯೊ ಪೇಳ್ಪುಣ್ಯಮೂರ್ತಿ ದರುಶನವೆಂಬುಣಿಸುವಡೆಯದೆ
ಹಸಿದ ಜೀವರಕಣ್ಣ ಪಾರಣೆಗೆ ಬೊಮ್ಮ ಮಲ
ಗಿಸಿದ ಮಿಸುನಿಯ ಹೊನ್ನ ಪರಿವಾಣವೋಯೆನಿಸಿ
ನಸುದೋಱುತುದಯಗಿರಿಯೊತ್ತಿನೊಳು ಬಿಸಜದ ಮನೋರಮಣನುದಯಿಸಿದನು      ೩೭
ಎಂದಿನಂತುದಯದೊಳು ಬಸದಿಯಂ ಪೂಜಿಸಲು
ಬಂದ ಪಂಡಿತನು ಕದದಗುಳಿಯಂ ತಾಳಕೋ
ಲಿಂದೆ ನೂಂಕಿದಡಲುಗದಿರಲು ತಲೆಮಟ್ಟು ಬಿಡೆ ನೂಂಕಿ ನೂಂಕಾಡಿ ಬಳಲಿ
ನೊಂದು ಹೆಸರುಳ್ಳಖಿಳ ಬಸದಿಬಸದಿಯ ಸವಣ
ವೃಂದಕ್ಕೆ ಹರಿಹರಿದು ಹೇಳಿದಂ ಕಡೆಗಿದೇ
ನೆಂದಱಿಯೆ ಸುರಹೊನ್ನೆ ಸದಿಯ ಕವಾಟದಗುಳಿಯ ತೆಗೆಯಬಾರದೆನಲು    ೩೮
ಅಕ್ಕಕ್ಕಿದೇನು ಚೋದ್ಯವೆನುತ್ತೆ ವಿಸ್ಮಯಂ
ಮಿಕ್ಕಾರುಹತರೆಲ್ಲ ಗುಜುಗುಜಿಸಿ ನಾವಿನ್ನಿ
ದಕ್ಕ ಮಾಡುವುದೇನೆನುತ್ತೆ ಮಂತಣಮಿರ್ದು ಚಿಂತೆಯೊಳು ಮೂಡಿ ಮುಳುಗಿ
ಚೆಕ್ಕನೆಲ್ಲರ ಕರೆಸು ಹಿರಿಯ ಗುರುಗಳ ಬರಿಸು
ತೆಕ್ಕಲೇತಕ್ಕಿನ್ನು ಬಂದುದಂ ಕಾಣ್ಬೆವೆಂ
ದುಕ್ಕಿ ನುಡಿದುದ್ಧತರು ಸುರಹೊನ್ನೆ ಬಸದಿಗಂದುರವಣಿಸಿ ಹರಿತಂದರು     ೩೯
ಉಂಡೆದಲೆಯೋತಿಗಳು ಬಱುವಾಯ ಬಳ್ಳುಗಳು
ಗುಂಡಿಗೆಯ ಚಂಡಿಗಳು ಲೋಚುಗಳ ನೀಚರೆಡೆ
ಗೊಂಡ ಕುಂಚದ ಹಂಚುಗಳು ಕೊಡೆಯ ದಡಿಗರಗ್ಗದ ಚರಿಗೆಗಳ ನರಿಗಳು
ಚೆಂಡಿಕೆಯ ಬಣಗುಗಳು ಬತ್ತಲೆಯ ಬಾಹಿರರು
ಕಂಡರ್ಗೆ ಕಾಕುಗಳು ತಟ್ಟುಗಳ ಘಟ್ಟೆಯರ
ಹಿಂಡು ನೆರೆದು ನಾಡ ಮಲಧಾರಿಗಳ ಮೊತ್ತ ಸುಲಿವಡೆದ ಮಲ್ಲರಂತೆ         ೪೦
ಮಿಂಚುದಲೆ ಬಿದ್ದ ಪುರ್ಬಿನ ಹಸನ್ಮುಖ ಕೈಯ
ಕುಂಚ ಗುಂಡಿಗೆಯ ಕಿನಿವಲ್ಲು ಬಾಗಿದ ಬೆನ್ನಿ
ನಿಂ ಚರಿಗೆಗೊಂಡು ಕೊಬ್ಬಿದ ಹೊಟ್ಟೆ ಬಸಿಗುಂಡೆ ತಟ್ಟು ಕಂಕುಳಲಿಱಿಕಿದ
ವಂಚಕರು ವೇದಬಾಹಿರರು ಮಲಧಾರಿ ಪ್ರ
ಪಂಚಿನಾಡಂಬರದ ಡೊಂಬುಗಳು ತಪಫಲಾ
ಯಿಂಚೆಯೋದವರು ನೆರೆದುದು ಸವಣನೆರವಿ ಕೊಡೆವಿಡಿದ ದಡಿಗರ ಗಡಣವು೪೧
ಬೆಳೆದ ಭಾರದ ಬಿದ್ದ ಮೊಲೆಯನೆಳಲುವ ತುಟಿಯ
ಬೆಳುಗಣ್ಣ ಜೋಲ್ವ ಕಿವಿಯುಸುರು ಮಸಗಿದ ಬಾಯ
ಒಳಗೆ ಸುಳಿವ ನೊರಜಂ ನೂಂಕಿ ಕೈ ಕುಂಚದಿಂ ಬೀಸಿ ಜೈನಾಗಮವನು
ತಿಳುಪುತ್ತೆ ತರ್ಕಿಸುತ್ತಾದರಿಸಿ ಮಂತಣಂ
ಗಳೊಳು ನುಡಿವುತ್ತೆ ಮುಸುಕಿಡುತೆ ತನ್ನಿಳಯಮ
ನ್ನೊಳಪುಗುವ ಕಾಂತೆಯರ ಹಂತಿಯೆಸೆಯಿತ್ತು ಬಸದಿಯ ಬಾಹೆ ಬಾಹೆಗಳೊಳು         ೪೨
ಕಂತಿಯರು ಪಂಡಿತರು ಗುಡ್ಡುಗಳು ತರತರದ
ನಂತ ಪೂಜಾಕಾರಿಗಳು ವ್ರತಾಶ್ರಿತರೆಯ್ದೆ
ಮಂತಣಂಗೊಂಡೊತ್ತಿದೊಡೆ ಮೀಱಿ ತಮತಮಗೆ ತಲೆಯ ತಾಟಿಸಿಕೊಂಡೊಡೆ
ಅಂತಿಂತು ಮಿಡುಕದಿಹ ಕದವ ಕಂಡಿದು ಮಿಸಿಕ
ದಂತಸ್ಥಮಂ ವಿಚಾರಿಸಬೇಹುದಿಂತಿದೇ
ಕಿಂತಾಯ್ತು ಹೇಳೆನುತ್ತಂದು ಕೆಲಬರು ಕೇಳ್ದರಲ್ಲಿ ಮಲಧಾರಿಗಳನು          ೪೩
ಏನಿದತಿಚೋದ್ಯವೀ ಬಸದಿಯಾದಂದಿಂದೆ
ತಾನೊಬ್ಬ ಕದದೆಱಿಯದೆಂದೆಂಬ ಮಾತಿಲ್ಲ
ಊನ ನಮ್ಮೂರು ಹತಕೆಂದು ಮನನೊಂದು ತಱಿಸಂದು ಕೋಪದಲಿ ಬೆಂದು
ಚೈನಸ್ಯ ವಿಸ್ಮಯೋ ನಾಸ್ತಿಯೆಂದಿರಬೇಡಿ
ದೇವಾನುಮೊಂದು ಕೃತ್ಯಂ ಪುಟ್ಟದಿರದಿದಂ
ಜ್ಞಾನದಿಂ ನೋಡಿ ಬೆಸಸೆಂದು ವಂದಿಸಿ ಕೇಳ್ದರಲ್ಲಿ ಮಲಧಾರಿಗಳನು           ೪೪
ಅವರು ಬಱಿಯಱಿವನೇಱಿಸಿಕೊಂಡು ನುಡಿದರೀ
ಕವಿದಿರುಳೊಳೇಕಾಂತವಾಗಿರ್ದು ಬೆದವೋದ
ಸವಣ ನಡುಹುಳ್ಳ ಕಂತಿಯನವಚಿಕೊಂಡೀಗ ನಾಚಿ ಹಡಿಗೆತ್ತಿರ್ದನೊ
ಶಿವನ ತಂದಪೆನೆಂದು ತರಲಾರದಿರ್ದ ಭಂ
ಗವ ಮುಚ್ಚಲೆಂದಾದಿಮಯ್ಯ ಕದವಿಕ್ಕಿಕೊಂ
ಡವಿತಿರುತಲಿರ್ದಪನೊ ತಡೆಯದೆ ವಿಚಾರಿಸಲು ಬೇಕೆಂದರಾ ಗುರುಗಳು       ೪೫
ಮೊದಲ ಮಾತಿನೊಳು ಕುಂದಾರುಹತ ಸಮಯಕೆಂ
ದದ ಮಱೆಸಿಯಾದಿಮಯ್ಯನೊಳು ಸಂದೆಗ ಹುಟ್ಟಿ
ಕದವನಿಕ್ಕಿಯೆಕೊಂಡುಯಿರ್ದೊಡಾತನನಿಲ್ಲಿಯೇ ಲಜ್ಜೆಗೆಡಿಪೆವೆಂದು
ಸದನದೊಳು ಮುನ್ನೋಳ್ಪೆವೆಂದು ಕೆಲಬರು ಹರಿದು
ಸದುಭಕ್ತನಂ ಕಂಡು ಮರಳಿ ಬಂದಿದು ಬಸದಿ
ಗದುಭತವೆನುತ್ತೆಂದು ನೆರೆದ ಮಂದಿಯ ನಡುವೆ ಗುರುಗಳೊಡನಿಂತೆಂದರು   ೪೬
ತನ್ನ ಮನೆಯೊಳಗೈದನಾದಿಮಯ್ಯಂ ಹೋದ
ನಿನ್ನಿರುಳೊಳಿದಱೊಳಾರುಂ ಕೆಡೆದರಿಲ್ಲೆನಲು
ಇನ್ನಾವ ಕಾರಣವೆನಿಪ್ಪುದ ವಿಚಾರಿಸೆನಲೇತಱ ವಿಚಾರವಿನ್ನು
ತನ್ನಿ ಗುದ್ದಲಿ ಹಾರೆ ಸಾರ ಗಾಣದ ಕಣಿಗ
ಳಿನ್ನುಳಿದ ದಬ್ಬುಕಂಗಳ ತೋರಕಲ್ಲುಗಳ
ನೆನ್ನುತಂ ನೆರಪಿದರು ಕದದೆಱಿಯಿಸುವ ಭರದೊಳಜ್ಞಾನ ಮಲಬದ್ಧರು       ೪೭
ಭಾರೈಸಿ ಹಾರೆವೊಂದಾಗಿ ತಿಲಘಾತಕರು
ಹಾರೆಯಿಂದೆತ್ತಿ ಕಣೆಯಿಂ ಮೀಂಟಿ ದಬ್ಬುಕದೊ
ಳೋರಂತೆ ಹೊಡೆಹೊಡೆದು ಬಲುಗಲ್ಲೊಳಿಟ್ಟಿಟ್ಟು ಮರನೊಳಿರಿದಿರಿದು ನೋಡಿ
ಕೂರಿತಪ್ಪುಳಿಗಳಿಂ ಸಂದಿ ಸಂದಿಗಳ ಕಡಿ
ದಾರಿನಿನ್ನಾಪೊತ್ತು ಮಾಡಬೇಕೆನಿಸಿದ ವಿ
ಚಾರವೆಲ್ಲವ ನೊಡರ್ಚಿದರು ಶಿವ ಶಿವ ಕದಂದೆಱಿವ ಭರವಿಂತಿರ್ದುದು       ೪೮
ಮುಳಿದು ಮುಂಕೊಂಡು ಬೊಬ್ಬಿಟ್ಟು ನೆಗಪುವ ಹಾರೆ
ಘಳಿಲನಿಕ್ಕಡಿಯಾಗಿ ಮುಱಿಯೆ ಮುಂಡಿಗೆ ನೆಕ್ಕು
ನೆಳಿಲನುಡಿಯಲು ಹೊಡೆದ ದಬ್ಬುಕದ ಹಣೆಗಣ್ಣು ಹೊಟಹೊಟೆಂದೊಡೆಯೆ ಕಡಿವ
ಉಳಿವ ಬಾಯ್ ಖಳಿಲೆಂದು ಸಿಡಿಯೆ ನೂಂಕುವ ಜನಂ
ಘಳಿಲೆಂದು ಬಿದ್ದು ಹರಣಂಗಳೆವುತಿರೆ ಕಂಡು
ತಿಳಿದರಿದು ಹಲಬರಿಂದಲ್ಲದೊಬ್ಬಿಬ್ಬರಿಂದಾಗದೆಂದರು ಗುರುಗಳು          ೪೯
ಚರಿತದಿಂ ಹರಿ ಹರಿದು ನೆರಪು ಪಟ್ಟಣದ ಪುರ
ಪುರ ವರಕೇರಿಗಳ ನಾಡುಗಳ ಬೀಡುಗಳ
ಅರಸರ ಸಮಸ್ತಾಗ್ರಹಾರದೂರೂರ ಹಳ್ಳಿಗಳ ಮನ್ನೆಯವಟ್ಟದ
ಹರದರುನ್ನತರುಮುಮ್ಮರಿದಂಡಮಂ ಕಬ್ಬಿ
ಲರನಖಿಳ ಸಾಲು ಮೂಲಿಗರನದಿದೆನ್ನದಿಹ
ಪರಿಜನವನೈದೆ ನೆರಹಿದರು ನೆರೆಯಿತ್ತು ಮಿಗೆ ಭೂಮಿ ಬೆಸಲಾದಂತಿರೆ          ೫೦
ಇಟ್ಟುದೇ ಬೊಟ್ಟು ಕಟ್ಟಿತೆ ಪಟ್ಟವೆಂದೆನಿಪ
ಸೆಟ್ಟಿಗಳನಂತಸಾವಿರ ಜೈನರಾ ಹಿರಿಯ
ಪಟ್ಟಣವನಾಳ್ವ ಚಂದ್ರಾದಿತ್ಯ ಜೈನ ನಾಡೆಲ್ಲ ನೆಱೆಜೈನರೆನಲು
ಬೊಟ್ಟೂಱಲನ್ಯರ್ಗೆ ಸಾಧ್ಯವಿಲ್ಲೆಂಬಾಗ
ನೆಟ್ಟನೈಸೀಸು ನೆರೆಯಿತ್ತೆನಲದೇಕಿನ್ನು
ನಟ್ಟನಡುಹಗಲೊಳಗೆ ನೆರೆಯಿತ್ತು ನೆರೆಯಿತ್ತು ಭೂಮಿ ಬೆಸಲಾದಂತಿರೆ        ೫೧
ನೆರೆದನಿತು ಮಂದಿಯಲ್ಲೊಮ್ಮೊಮ್ಮೆ ಬಂದು ಮೋ
ಹರಿಸಿ ಪಂಗಡವಾಗಿ ನೂಂಕಿ ಸಾಧನದಿನೊ
ತ್ತರಿಸಿ ಬೆಂಡಾಗಿ ಕದವಂತೆಱೆವುಪಾಯಮಂ ಕಾಣದತಿ ಚಿಂತೆವಡೆದು
ದೊರೆಗಳಾಗಿದ್ದನಿಬರಾಳೋಚನೆಯ ಮಾಡಿ
ಸುರಹೊನ್ನೆಯೀ ಬಸದಿ ರಾಜಪ್ರತಿಷ್ಟೆಯಿದ
ನರಸಂಗೆ ಹೇಳಿಸುವೆವೆಂದುಪಾಯದಿ ಹಿರಿಯಗುರುಗಳೊಡನಿಂತೆಂದರು        ೫೨
ಈ ಸುದ್ದಿಯಳಬಳಗಂಗಳನೆಲ್ಲವಂ ನಮ್ಮ
ದೇಶಾಧಿನಾಥ ಚಂದ್ರಾದಿತ್ಯಕಂಗೆ ವಿ
ಶ್ವಾಸವಪ್ಪಂತಱುಪಬೇಕಱುಪದಿರಲು ಮುಂದಾದಿಮಯ್ಯನ ಕುಹಕದಿ
ಲೇಸಕ್ಕು ಹೊಲ್ಲೆಯಕ್ಕದಱ ಮೇಲಾತನ ನಿ
ವಾಸದೊಳು ಬೆಟ್ಟವಂ ಕೈಯಿಕ್ಕಿ ಸೆಳೆದು ವಾ
ರಾಸಿಗಡುಕುವ ಕರಿಗಳುಂಟವಂ ತಂದೀಕದಕ್ಕೆ ಮೋಹಿಪೆವೆಂದರು    ೫೩

ಣೋಗಾಯ್ತುವಿನ್ನೇವುದರಸನಂ ಕೂಡಿಕದನವನೊಡರ್ಚುವೆವೆಂದರು          ೯೨
ಕರಿಯಿಂದೆ ಕದದೆಱೆಯದಿರಲು ಬಂದಪ್ಪೆನೆಂ
ಬರಸನಂ ಕದ ಗಜಂ ಮಡಿಯೆ ತನ್ನಯ ಬಸದಿ
ಯರುಹಂತನೊಡೆಯೆ ನಾವೆಲ್ಲರುಂ ಹಿರಿಯಗುರುಗಳನು ಮುಂದಿಟ್ಟು ನಡೆಯೆ
ಭರದಿ ನಮ್ಮೊಡಸಂದು ಹಿರಿಯ ಬಸದಿಗೆ ಬಂದು
ದುರುಳನಾದಯ್ಯನಂ ಹೆಡಗೈವೆರಸಿ ತಂದು
ಪರಿಭವಿಸದಿರನೆಂದು ನೆರೆದ ಸಮುದಾಯವಾ ಮಲಧಾರಿಗಳಿಗುಲಿದುದು      ೯೩
ನಡೆಯೆನಲನಂತ ತಂಡದ ಜೈನರೆಲ್ಲ ಪೊಱ
ಮಡೆಗಾಳುಮೇಳೆಂದು ಗೂಳೆಯಂಗೊಂಡು ಬರೆ
ನಡುವೆ ಮಲಧಾರಿಗಳು ಕೋಪದಿಂದುರಿಯನುಗುಳುತ್ತವತಿ ಸಂಭ್ರಮಿಸುತೆ
ಎಡೆಗೋಲು ಸಮಯಾ ಸಮಯವೆಂಬುದಿಲ್ಲದಾ
ಪೊಡವಿಪತಿಯರಮನೆಯ ಪೊಕ್ಕರಸನೋಲಗಕೆ
ಸಿಡಿಲು ಬಪ್ಪಂತೆ ಬಂದರ್ ಮುಂದಣವ ಶಕುನವೊಂದುವಂ ಬಗೆಗೊಳ್ಳದೆ    ೯೪
ಎಲ್ಲರೊಂದಾಗಿ ನಡೆತಂದು ಚಂದ್ರಾದಿತ್ಯ
ಬಲ್ಲಹನ ಕೂಡೆ ಗಜದಳಿವುಮೊದಲೆನೆ ಕದನ
ಪಲ್ಲವಿಸಿದಾಕ್ರಮವನಭಿಮಾನದಳಿವನಪಕೀರ್ತಿ ಹಬ್ಬಿದ ಹದನನು
ಮೆಲ್ಲಮೆಲ್ಲನೆ ಚಿತ್ತವಱಿದು ಬಿನ್ನೈಸೆ ಭೂ
ವಲ್ಲಭಂ ಸಿಡಿಗಂಡ ಮದದಾನೆ ಸೈರಣೆಯ
ನೊಲ್ಲದುರಣಿಸಿ ಕಡುಮುಳಿವಂತೆ ಘುಡಿಘುಡಿಸಿ ಘೂರ್ಮಿಸಿದನೇವೊಗಳ್ವೆನು          ೯೫
ಒಡಲು ಕುಂಬಿಡೆ ಕರಂ ನಡುಗೆ ಭುಜ ರೋಮವಿದಿ
ರಡರೆ ಪುರ್ಬಲುಗೆ ಮೊಗ ಕರ್ಬೊಗರನುಗುಳೆ ಕಣ್
ಕಿಡಿಗೆದಱಿ ನಿಟಲತಟವಾತಪಸ್ವೇದಬಿಂದುವ ಸುರಿಯೆ ಕಡಗಿ ಬೆಳೆದ
ನುಡಿ ಸಿಡಿಲ ಸಡಗರವನಿಳಿಸೆ ಮೀಸೆಯನಡ್ಡ
ಗಡಿದು ಖಡ್ಗವ ಜಡಿದು ತೊಡೆಯನಪ್ಪಳಿಸಿ ತಾ
ನಡರ್ದ ಗದ್ದುಗೆ ಹೊಗೆಯಲೆದ್ದು ಕೋಪಾಗ್ನಿ ರೂಪಾದಂತೆ ಘೂರ್ಮಿಸಿದನು          ೯೬
ಅರಸನಾ ಕಡುಗೋಪಮಂ ಕಂಡು ದಂಡನಾ
ಥರು ದೇವ ಚಿತ್ತೈಸಿ ಕೋಪವ ಮೊಗಕೆ
ತರಬೇಡಿ ಚಕ್ರೇಶ ನೀಂ ಮುನಿಯೆ ಛಪ್ಪನ್ನ ರಾಜರೊಳಗಿಪ್ಪನಾವಂ
ತರಳೇಕ್ಷಣಕ್ಕೆ ಕೆಂಪೊಗೆಯಲರಿರಾಯರಿಂ
ಬರಿಸಿ ಸಪ್ತಾಂಗಮನದಂ ಮಾಣ್ಗು ಬಡಗೊರವ
ಹರದಂಗಿದೇನೇವುದೆಂದು ಮಂತ್ರಿಗಳೆಂದೊಡಂದು ನೃಪನಿಂತೆಂದನು            ೯೭
ಬಡಗೊರವನಾದೊಡಾ ಸೌರಾಷ್ಟ್ರಸೋಮನಂ
ನುಡಿದಂತೆ ತಂದು ಸುರಹೊನ್ನೆ ಬಸದಿಯ ಜಿನನ
ನೊಡೆವನೆ ಕದಂದೆಱೆಯಲಾಱದಳಿದವು ಕರಿಗಳಿದ ತೆಱೆದು ಹೊಕ್ಕುಬಲ್ಪ
ಪಿಡಿವನೆ ಜಿನ ಪ್ರತುಮೆಯಲ್ಲವಂ ಮುಱಿದು ಹೊಱ
ಗಿಡುವನೇ ಶಿವಭಕ್ತಿಯೆಚ್ಚರಲು ಜೈನಮಂ
ಕೆಡೆಮೆಟ್ಟುವನೆಯಿವನ ಮುಱಿವಂದ ತನಗಹುದು ಪೆಱರ್ಗೆಯಳವಡದೆಂದನು           ೯೮
ಇದನುಪೇಕ್ಷಿಸಲು ತಮ್ಮಾರುಹತಕೆಲ್ಲ ಕುಂ
ದುದಯಿಪುದು ಹೇಳಿಕೆಯಲಾಗದಾನೇ ನಡೆದು
ಕದವಂ ತೆಱಿಸಿ ಕಾಳು ಕಾರ್ಯಮಂ ಕಂಡೆನಾದೊಡೆ ಬಳಿಕ್ಕದಕ್ಕೆ ತಕ್ಕ
ಹದನಮಾಡುವೆನೆನ್ನ ಪಟ್ಟದ ಗಜಂ ಮುಖ್ಯ
ಮದದಾನೆ ಮಡಿದವರುಹಪ್ರತಿಮೆಯೊಡೆದವೆಂ
ದೊದಱಿ ಕೋಪಾಟೋಪದಿಂ ಮೀಸೆಯಂ ಕಡಿದು ಖಡ್ಗವಂ ಜಡಿದೆಂದನು   ೯೯
ಸೊಕ್ಕಿದಾದಿಗನೆಂಬವವನನಂತಕನ ಬಾಣ
ಸಕ್ಕೆ ಕಳುಹುವೆನಿಳೆಯೊಳುಳ್ಳ ಭಕ್ತರ್ಗೆ ಬಿ
ದ್ದಿಕ್ಕುವೆಂ ಮಱೆದು ಬೂದಿಯನಾವನಿಟ್ಟವನ ನಿಜಭಾಳದಲ್ಲಿ ಬರೆದ
ಅಕ್ಕರವನಳಿಪೆನಿಂದೈತಂದ ದೇವರಿಗೆ
ತಕ್ಕುದಂ ಮಾಳ್ಪೆನೆಂದೇಳ್ವ ಭೂಭುಜನ ಮನ
ವಕ್ಕುಳಿಸಿ ದುಗುಡವಂ ತಳೆಯಲವಶಕುನಶತವಾಹೊತ್ತು ಕೈಮಿಕ್ಕವು          ೧೦೦
ಮೂಡಸೀತರು ಗದ್ದುಗೆಯ ಮೇಗೆ ಗೂಗೆಯೆ
ದ್ದಾಡಿದವು ಬಳ್ಳು ಕರೆದವು ಹಿಂದೆ ಹಲ್ಲಿ ಸರ
ಮಾಡಿದವು ವಾಮಭುಜಲೋಚನಂ ನಡುಗಿದವು ಮಣಿಮಾಡ ಜೇನ ನೊಣವ
ಸೂಡಿದವು ಖಡ್ಗ ಮುಱಿದವು ಹಗಲು ನಕ್ಷತ್ರ
ಮೂಡಿದವು ನೋಡು ನೋಡವಶಕುನ ಕಾಳಗಂ
ಬೇಡ ಹದುಳಿರಬೇಕುಯಿನ್ನೊಡೆದ ಬಸದಿಯೊಡೆಗೆಂದರಂದಾಸಚಿವರು        ೧೦೧
ಅರಸ ಕಾಳಗ ಬೇಡವಾದಯ್ಯನುನ್ನತಿಯ
ಚರಿತಮಂ ನಾವಱಿಯದಿರೆ ನೀವು ಪೇಳ್ದಿರಾ
ಕರಿಗಸದಳದ ಕದವ ತೆಱೆದರುಹನಂ ಮುಱಿದು ಜೈನಮಂ ಹರಿದಂದವ
ಗೊರವನೆಮ್ಮಳವಲ್ಲವವಶಕುನಕರಹೊಲ್ಲ
ಧುರದಲ್ಲಿ ಜಯವಿಲ್ಲ ಮನೆಯೊಳಿರಿ ಹದುಳೆಂದು
ನೆರೆದ ಮಂತ್ರಿಗಳಂದು ನೀತಿಯುಂ ಪೇಳಿದೊಡೆ ಭೂಪಾಲನಿಂತೆಂದನು          ೧೦೨
ಈ ತೀವ್ರವೆನಿಸುವವಶಕುನವಿಂತೀ ಮಹೋ
ತ್ಪಾತವಜಯವನನುಕರಿಸುತಿವೆ ನಿಮ್ಮ ಬಱಿ
ಮಾತಿನಲಿ ಹೋಹ ದೈವಿಕವಲ್ಲ ಕುಱುಹಿಟ್ಟು ಬಂದುದಿದು ತನ್ನ ಮೇಲೆ
ಭೀತಿಯೇಕೆನಗಪ್ಪುದೇಗೈದುವುಂ ತಪ್ಪ
ದಾತುರದಿ ಕಾದಿ ಸಮಯಾಚಾರಮಂ ಗೆಲಿಸಿ
ಭೂತಳಂ ಮೆಚ್ಚೆ ಕೀರ್ತಿಯನುಳುಹಿಕೊಂಬೆನಿನ್ನಡ್ಡೈಸಬೇಡೆಂದನು            ೧೦೩
ರಾಘವಾಂಕನ ಸಮಗ್ರ ಕಾವ್ಯ: ಸೋಮನಾಥ ಚಾರಿತ್ರ: ಪಂಚಮ ಸ್ಥಲಂ
         ಪಲ್ಲವ
ಹರನ ಭವನವ ಸುತ್ತಿಮುತ್ತಿರ್ದ ಹಗೆಗಳಂ
ಧುರದೊಳಗೆ ಕರಿಖಂಡ ಮಾಡಿ ರಣಮಂ ಮಿಕ್ಕು
ಶರಣೆಂದು ಬಂದರಂ ಕಾಯ್ದು ಸೋಮೇಶನಂ ಕಂಡನಂದಾದಯ್ಯನು
ಶ್ರೀ ಸೋಮನಾಥನ ಕುಮಾರನಾದಯ್ಯ ನೆಸೆ
ವಾಸುರದ ಮಹಿಮೆ ಮನದೊಳ್ಳಾಂಟ ಬೇರ್ವರಿದು
ಕೇಸುರಿಯವೊಲು ದಳಂದಳ್ಳಿಱಿದು ಹೃದಯಮಂ ಸುಡಲೆಂದು ಕಂದಿ ನೊಂದು
ಶ್ವಾಸದುರಿಯಿಂದೆ ಬಂಬಲುಗಿಡಿಯ ಗಡಣ ಹೊಱ
ಸೂಸೆಮುಳಿಸಿಂ ಕದನದುದ್ಯೋಗದಲ್ಲಿ ಮ
ತ್ತಾ ಸಮಯದೊಳು ಮಂತ್ರಿಗಳು ಬೆಸಸಲವರೊಡನೆ ನಿಮ್ಮ ಹವಣಲ್ತೆಂದನು            ೧
ತೆಗೆವ ಕದವೇತಱಿಂ ತೆಗೆಯದಿರಲೊಬ್ಬನೇ
ತೆಗೆದುದಱಿನತುಳಬಲ ನವೆದರ್ಗೆ ಕಣ್ಕಾಲ
ಮಗುಳಿತ್ತನದಱಿಂದೆ ಸಾಮರ್ಥ್ಯವಂತನಾದಯ್ಯ ನಿಂತಾತನೊಡನೆ
ಹಗೆಗೊಂಡೊಡಂ ಗೆಲ್ದೊಡಂ ಸೋತೊಡಂ ಹಾನಿ
ಹೊಗದು ಹಣ್ಣಲಿ ಕರಿಗಳಾಳ್ಕೈದುಗೊಳಲಿ ಕುದು
ರೆಗಳು ಹಲ್ಲಣಿಸಲಿಂತೀಗ ನಿಸ್ಸಾಳಮಂ ಸೂಳೈಸ ಹೇಳೆಂದನು      ೨
ಅಕ್ಕಳಿಸೆ ಧರೆಯುಕ್ಕೆ ಜಲಧಿ ಹಗೆಗಳು ಗುಬ್ಬ
ವಿಕ್ಕೆ ಕುಂಬಿಡೆ ನಗನಿಕಾಯವೆಲ್ಲಂ ದೆಸೆಯ
ದಿಕ್ಕುಗಳ ಕರ್ಣ ಕೋಟರದೊಳಗೆ ಭೋಂಕಾರವವಡಸಿ ಬೀದವರಿಯೆ
ಎಕ್ಕಸರದಿಂದೆ ನೂಱಾಱು ನಿಸ್ಸಾಳಂಗ
ಳೊಕ್ಕಿಲಿಕ್ಕಲು ಮಹಾದೇವ ಗಗನಕ್ಕೆ ಸಾ
ಲಿಕ್ಕಿದ ಧಳಂಧಳಂ ಧಾವಳಂ ಧಳಲೆಂಬ ಧ್ವನಿಹಬ್ಬಿ ಹರಕಲಿಸಿತು   ೩
ತತ್ತ ಕಾಳಗದ ಸೂಚನೆಯ ಸನ್ನೆಗೆ ರಭಸ
ವೆತ್ತ ಭೇರೀರವವ ಕೇಳ್ದು ಶಿವಶಿವ ಭೂಮಿ
ಹೆತ್ತುದೋ ನಭವೀದುದೋ ದೆಸೆಗಳುಗುಳ್ದುವೋ ಭುವನವೇಂ ತಾನಾದುದೊ
ಬಿತ್ತರಿಸಲರಿದೆನಲು ನೆರೆಯಿತ್ತು ಫಣಿಪತಿಯ
ನೆತ್ತಿ ಕೊರಳೊಳು ಮುಳುಗಲಾದಿಕೂರ್ಮನ ಬೆನ್ನು
ಹತ್ತಿ ಬಸುಱೆಡೆಯ ಹೊಗೆ ಹಸ್ತ್ಯಶ್ವರಥಪದಾತಿಗಳು ಕಣ್ಗದ್ಭುತದಲಿ       ೪
ಸೇನೆ ನೆರೆಯಿತ್ತು ರಿಪುಕುಮುದ ಮಾರ್ತಾಂಡ ಪು
ಣ್ಯಾನೂನತಂಡ ಬಲಭರಿತದೋರ್ದಂಡ ಭೂ
ಮಾನಿನಿಯ ಗಂಡವಿಜಯಾಂಗನೆಯಮಿಂಡ ರಣರಂಗಮುಖಕಾಲದಂಡ
ದಾನಿ ಚಿತ್ತೈಸೆಂಬ ಭಟರ್ಗೆ ಹೊಸ ಪರಿಯಲಿನಿ
ಧಾನಮಂ ಕೊಟ್ಟು ಸಭೆಯಿಂದೆದ್ದು ನಡೆತಂದು
ನಾನಾ ವಿಧದ ಲಗ್ಗೆವಱೆಯ ಸೌರಂಭದಿಂ ಗರುಡಿಯಂ ಪೂಜಿಸಿದನು          ೫
ರಾಸಿಗೂಳಂ ಸುರಿದು ರಾಯರಾವುತರು ಸಹಿ
ತಾಸುರದೊಳುಂಡು ಕಂಕಣಕಟ್ಟಿದತಿಬಲರ
ಭಾಸೆಯಂ ಬರೆಸಿ ವೀಳೆಯವಿತ್ತು ಪುಣ್ಯಸತಿಯರು ಕೈನೆಗಪಿ ನೀಡುವ
ಸೂಸುವರಕೆಯನು ನಿಜಭುಜಪೂಜೆಯನು ವೀರ
ಸೇಸೆಯನು ವಿಜಯಾರತಿಯನು ಕೈಕೊಂಡು ಧರ
ಣೀಶ ಬಾಹಪ್ಪಳಿಸಿ ಬೊಬ್ಬೆಯಬ್ಬರದೊಳಗೆ ಹೊಱವಂಟನರಮನೆಯನು   ೬
ತಳಿತ ಬೆಳುಗೊಡೆಯ ತುಱುಗಿದ ಹೀಲಿದಳೆಯ ಮಂ
ಡಳಿಸಿದಣಕುಗಳ ತಂಪಿನಲೊಲೆವ ಚಾಮರಂ
ಗಳ ಸೀಗುರಿಗಳ ತಂಗಾಳಿಯಿಂ ಕೋಪಾಗ್ನಿ ಕೊಬ್ಬಿ ಕೊನೆವರಿವುತಿರಲು
ಬಳಿಯ ಪಾಯವಧಾರುಯೆನಲು ಗಜಮಸ್ತಕದೊ
ಳಳವಟ್ಟು ಕೈವೀಸೆ ಭೋರೆಂಬ ಲಗ್ಗೆವಱೆ
ಗಳ ಬೊಬ್ಬೆಯಬ್ಬರಂಗಳೊಳು ಚಂದ್ರಾದಿತ್ಯ ಮುತ್ತಿದ ಶಿವಾಲಯವನು     ೭
ದಾವಾಗ್ನಿಯಂ ಕೆಡಿಸಲೆಂದು ತಱಗೆಲೆ ಉರಿವ

ಖಡುಗ ತೋಮರ ಯಿಟ್ಟಿ ಬಟ್ಟೇಱು ಕೊಂತ ಕ
ಕ್ಕಡೆ ಸಬಳಸೆಲ್ಲೆಹಂ ಕೌಚಿನಕ ಸುರಗಿ ದಡಿ
ಬಡಿ ಕೋಲ್ವಿಗಂ ಪರಶು ಪಿಂಡಿವಾಳಂ ವಜ್ರಮುಷ್ಟಿ ಹತ್ತಳ ಮುದ್ಗರ
ಕಡಿತಲೆ ಕಠಾರಿ ಬಲಭದ್ರ ಚಕ್ರಂ ಮಡ್ಡು
ನಿಡುಸುರಗಿಶೂಲ ಕತ್ತಿಗೆಯೆಂಬ ಕೈದುವಂ
ಹಿಡಿದು ಕಾಲಾಳ್ಗಳೋವದೆ ನೆರೆದುದಮ್ಮಮ್ಮ ಭೂಮಿ ಬೆಸಲಾದಂತಿರೆ       ೨೭
ಹರಿಣನಂ ಹಳಿವ ಮಾರುತನನೇಳಿಸುವ ಹರಿ
ಸರಳನಿಳಿಕೆಯ್ವ ದೃಷ್ಟಿಗಳನಣಕಿಸುವ ಮನ
ದುರವಣೆಯನಲ್ಲೆಂಬ ನಿಗ್ಗಮದ ಲಾಗುಬೇಗಂಗಳ ಸಘಾಟಿಕೆಗಳ
ಸರಸನ್ನೆ ತೊಡೆಮಡಂ ಕಸೆಕಬ್ಬಿ ಕಡಿಯಾಣ
ಸರಸಮಂ ಸೈರಿಸದ ಚಳಬಳಿಕೆಗಳ ಚಾರು
ತುರಗಕುಲವನುವಾಗಿ ನಿಂದವೊಡ್ಡಿದ ಬಲದ ದೆಸೆದೆಸೆಯ ಬಾಹೆಗಳಲಿ        ೨೮
ಬವರಿದಿರುಗುವ ತಿರುಗಿ ನಡೆದ ನಡೆದೊಡಲುಬ್ಬಿ
ಢವರಿಸುವ ಢವರಿಸಿ ಕುಸಿವ ಕುಸದು ಢವರಿ ಬೀ
ಸುವ ಬೀಸಿ ಕೈವಿಡಿವ ಹಿಡಿದು ಸೇದುವ ಸೇದಿ ಕೆಡಹಿನೋಡುವ ನೋಡುತ
ಕವಿದು ಮೆಟ್ಟುವ ಮೆಟ್ಟ ಸೀಳ್ವ ಸೀಳ್ದಿಡುವಿಡು
ತ್ತವೆ ಹರಿವ ಹರಿದೆಱಗಿ ಕಾಂಬ ಕಂಡೊದೆವ ಕರಿ
ನಿವಹವತ್ಯಾಡಂಬರಂ ಮಿಕ್ಕು ಹಣ್ಣಿ ನಿಂದವು ಬಲದ ನಟ್ಟನಡುವೆ            ೨೯
ಬಲಿದ ಪಚ್ಚೆಯ ತಿವುರು ಬರೆದಲತೆ ಸಿಂಧುರದ
ತಿಲಕವೆಳರುವ ಘಂಟೆ ಕೋಡು ಹರಿಮುಖದ ಹೊಂ
ಬಳೆ ಪಟ್ಟು ನೂಲು ಬಲುವೊರಜೆ ಮೊಗಱಂಬ ಬರಿಕೈಯ ಪಟ್ಟೆಯ ಹೇಱಿದ
ಗುಳಬಿಗಿದ ರೆಂಚೆಯಂ ಮೊಗವರಿಗೆ ಕದಳಿಕೆಯ
ಗಳೆನಿಂದ ಸಬಳಿಗರು ಚೋದಸಂಕುಳ ಹೀಲಿ
ದಳೆ ಸುತ್ತಿದಾರೆಗಾಱರು ವೀರಗೌಡೆಗಳುವೆರಸಿ ನಿಂದವು ಕರಿಗಳು    ೩೦
ಥಳಥಳಿಪ ಶಸ್ತ್ರಾಸ್ತ್ರ ಸಂತತಿಯ ಬೆಳಗುಮೀ
ನ್ಗಳು ಗಜಘಟಾಫಳಕ ಕರಿ ಮಕರ ಕೈಗೈದ
ಬಿಳಿಯ ಚಮರಿಗಳು ನೊರೆ ತರತರಂ ಬಿಡಿದ ಥಟ್ಟುಗಳು ತೆರೆತೆರೆಯ ಬಳಗ
ಮೊಳಗುವ ಮಹಾಲಗ್ಗೆವಱೆಯ ನಾನಾಧ್ವಾನ
ಘುಳುಘುಳುಧ್ವನಿಗಳಾಗಿರಲು ರಿಪು ಬಲಜಲಧಿ
ಮುಳಿದಾದಿಮಯ್ಯನೆಂದೆಂಬ ವಡಬಾಗ್ನಿಯಂ ಮುತ್ತಬಂದಂತೆಸೆದುದು       ೩೧
ಚೆಂಬಕನ ಫಡ ಡಕ್ಕೆ ಪಟಹ ಮುರುಜಂ ವೀರ
ಬೊಂಬುಳಿಯ ಬೊಗ್ಗಿ ನೊಗ್ಗುಗಳ ನೆಱಿ ಕುಂಬಿಡುವ
ಕೊಂಬುಗಳ ರಣದಿತ್ತಿರಿಯ ಮೌರಿ ಹಲಹಲವು ರೀತಿರೀತಿಯ ಚಿನ್ನದ
ತಂಬಟದ ನಾನಾ ವಿಧದ ಕಹಳೆಗಳ ಮಹಾ
ಡಂಬರದ ಲಗ್ಗೆವಱೆಗಳ ರಭಸವಡಸಿ ಬೆಳೆ
ದಂಬರನಿಂಬುಗೊಳುತಿರಲು ನಿಸ್ಸಾಳಕುಳವಳ್ಳಿಱಿದುದದ್ಭುತದಲಿ            ೩೨
ಪೊಱಗೊಡ್ಡನೊಡ್ಡಿದರಿ ನೃಪಬಲವ ವೃಷಭೇಂದ್ರ
ನೆಱೆ ಕಂಡು ಕಡುಮುಳಿದು ಇನಿತುಮಂ ನಿಮಿಷಕ್ಕೆ
ಬಱಿಕೈವೆನೊಲ್ದು ಚಿತ್ತೈಸೆಂದು ನಿಷ್ಠುರಧ್ವಾನದಿಂ ಕೆಲೆದು ಮಲೆದು
ಕಱೆ ಕಂಠನಡಿಗೆಱಗಿ ಕದನದುದ್ಯೋಗಕ್ಕೆ
ಪೊಱೆಮಡಲ್ಕೆಂದಿರ್ದುದಾ ಸಮಯದಲ್ಲಿ ಗುಱಿ
ನೆಱೆದಿರ್ದುದಬ್ಬರಿಪ ಪರಸಮಯಿಗಳಿಗೆಲ್ಲ ನಿರ್ಭರವದೇ ವೊಗಳ್ವೆನು       ೩೩
ಘುಡು ಘುಡಿಸಿ ಗುಹೆಯಿಂದ ಹುಲಿಯಿಕ್ಕೆಯಿಂ ಸಿಂಹ
ವಡಿಸಿ ಗಂಹರದಿಂದೆ ಶರಭನುಱಿ ಕಾರ್ಮೇಘ
ಮಡೆಯಿಂದೆ ಬಱಸಿಡಿಲು ಪೊಱಮಡುವ ತೆಱದೊಳಾದಯ್ಯಸಹಿತಾ ನಿಳಯವ
ಹಡಿದೆಱೆದು ಕೆಲೆವುತ್ತ ಮಲೆವುತೊಲೆವುತ್ತ ಪೊಱ
ಮಡೆ ಕಂಡಿರದೆಯೆಲೆಲೆ ಗೂಳಿಯೀ ಬಂದುದೊ
ಗ್ಗೊಡೆಯದನುವಾಗೆಂಬ ಪರಬಲದ ಬೊಬ್ಬೆಯಬ್ಬರವನಾಲಿಸಿ ನೋಡಿತು  ೩೪
ಅಲುಗದಂಗಂನೆಗೆದ ಬಾಲಮಂಡಿಸಿದ ಕಿವಿ
ಯೊಲೆದು ಕೆಲಕೊತ್ತಿದ ಮೊಗಂ ನೀಡಿ ನಿರ್ಮಿದ ಬೆ
ನ್ನೆಲುಬೆ ಬಿಡುದುಬ್ಬಿ ಸುಱುಕಿಡುವ ನಾಸಿಕಪುಟದ ಕಬ್ಬೊಗರನುಗುಳ್ವ ಕೋಪ
ಬಲಿದು ಕೆಕ್ಕಳಿಸಿ ನೋಡುವ ಕಣ್ಗಳೆಡೆವಿಡದೆ
ನೆಲನ ಹೊಡೆವೆಡಗಾಲ್ವಿರಾಜಿಸಲು ಠಣಲೆಂದು
ಕೆಲೆದು ಕೆಂಗಲಿಸಿ ಕೈಗೊಂಡು ಕವಿದುದು ವೃಷಭನೇನೆಂಬೆನದಱೊಕ್ಕಿಲ       ೩೫
ಶಿವಶವ ಮಹಾದೇವ ಕೊಣಕಿಟ್ಟು ಹರಿಯಿತ್ತು
ಕವಿಯಿತ್ತು ಮುಳಿಯಿತ್ತು ತುಳಿಯಿತ್ತು ಮೆಟ್ಟಿತ್ತು
ಜವಗೆಡಿಸಿ ತಟ್ಟ ಮುಟ್ಟಿತ್ತು ಕುತ್ತಿತ್ತು ಕೋಡೆತ್ತಿ ಕೋಡಿನ ಕೊನೆಯಲಿ
ಡವರಿಸಿತು ಕುಸುಬಿತ್ತು ಕೆಡಹಿತ್ತು ಕೆಲಬಲ
ಕ್ಕವಚಟದೊಳಾದಿಗೊಂಡುಱುಬಿತ್ತು ಹೊಂದಲೆಯ
ತವಕಿಗಳನಸುವಳಿಯೆ ಹೊಸೆಯಿತ್ತು ಬಸವನಲ್ಲಿಂ ಬಳಿಕ್ಕೇವೊಗಳ್ವೆನು        ೩೬
ಕತ್ತಲೆಯ ಮೋಹರಕ್ಕಿನಕಿರಣ ಮೇಘಂಗ
ಳೊತ್ತೊತ್ತೆಗಗ್ರಾನಿಲಂ ಸೊಕ್ಕಿದಾನೆಗಳ
ಮೊತ್ತಕ್ಕೆ ಕಂಠೀರವಂ ಕಡಗಿ ಕವಿದು ದಾಳಿಕ್ಕುವಂತತುಳಕೋಪ
ವೆತ್ತಿದಾದಯ್ಯ ಹೊಸತಾಗಿ ಕಾಣ್ಕಾಲ್ಬಂದ
ಮತ್ತಿಬ್ಬರುಂ ಮೀಱಿ ಕೈಗೊಂಡೊಡಿರದೆ ಕೆದ
ಱಿತ್ತು ಝುಲ್ಲೆಂದೆಯ್ದೆ ಪರಬಲಂ ಬಳಿಕವರ ಭುಜಬಲವನೇವೊಗಳ್ವೆನು   ೩೭
ಹರಿಹರಿದು ಹಣೆಬಿರಿಯೆ ತಲೆ ಹಱಿಯೆ ಹಲುಸಿಡಿಯೆ
ಬರಿ ಮುಱಿಯೆ ಬಸುಱು ಬೊಗಹೆನೆ ಬೆನ್ನ ಬೀಡೆ ಬಿಡ
ಲುರ ಬಾದಣಂ ಬೋಗೆ ಬೆರಳುದುರೆ ಕೈಬೀಳೆ ಹೆಗಲು ಭೋಂಕೆಂದು ಜರಿಯೆ
ಕರುಳು ಕುಪ್ಪಳಿಸೆ ಕಾಲುಡಿಯೆ ಹೆದ್ದೊಡೆ ಕಡಿದು
ಘರಿಲೆಂದು ಸೆಕ್ಕೆವಿಡೆ ಮುಂಡ ದುಡುಹನೆ ಬೀಳೆ
ಧುರದೊಳಗೆ ಚಾರಿವರಿದಾಡ ಹೊಯ್ದರು ಹೊಯ್ದರಾ ಮೂವರೇವೊಗಳ್ವೆನು        ೩೮
ಹೊಕ್ಕು ಹೊಡೆದಾದಯ್ಯನಿಱಿವಾಗಲಲ್ಲಲ್ಲಿ
ಚಕ್ಕೆಂಬ ಚಟಿಲೆಂಬ ಸಱ್ಱೆಂಬ ಬೋಱೆಂಬ
ಬೊಕ್ಕೆಂಬ ಬೊಗಹೆಂಬ ಖಣಿಲೆಂಬ ಖಟಿಲೆಂಬ ಸೌಳೆಂಬ ಸಲಿವೊಯ್ಲಲಿ
ನೆಕ್ಕುನೆಱೆನಿಳಿ ನಿಟಿಲು ತಡದುಡುಹು ದುಮ್ಮುದಡ
ಡೊಕ್ಕ ಘರಿಘರಿ ಘೂರುಘುಮ್ಮೆಂಬ ನಿಷ್ಠುರ ರ
ವಕ್ಕೆ ನಿಲ್ಲದೆ ಚಲ್ಲಿ ಬೆಂಗೊಟ್ಟುವಧಮಬಲ ಜಗಕೆ ನಗೆಗೆಡೆಯಾಗಲು        ೩೯
ತಂಬಟದಲಿಱಿ ಬಿಲ್ಲಲಿಡು ಸಬಳವಂ ಬಾರಿ
ಸಂಬನೂದೊಟ್ಟೆಯಂ ನೆಗಹು ಹರಿಗೆಯ ಹೂಡು
ಬೊಂಬುಳಿಯಲಿಸು ಕಹಳೆಯಲ್ಲಿಕ್ಕು ಹರಿಗೆಗಳನೊಱೆಯುಚ್ಚು ಹೊತ್ತುಗೆಡದೆ
ಕೊಂಬನೇಱಲಗ ಹೊಡೆ ಚಮ್ಮಟಗೆಯಂ ಮರಚು
ಚೆಂಬಕನ ಹಲ್ಲಣಿಸು ಕರಿಗಳಂ ಹೊತ್ತುಕೊ
ಳ್ಳೆಂಬ ವಿಕಳಸ್ವರಂ ಹುಟ್ಟಿತ್ತು ಕೆಟ್ಟ ಪರಬಲದೊಳದನೇವೊಗಳ್ವೆನು        ೪೦
ಗೂಳಿಯೊಂದೆಸೆಯೊಳಾದಯ್ಯನೊಂದೆಸೆಯೊಳೆರ
ಡಾಳೊಂದು ದೆಸೆಯೊಳಱಿಯಟ್ಟಿ ಕೈಕೊಂಬ ಹೊ
ತ್ತಾಳೋಕಿಸುವ ಧೀರನಾವನೊಳಪೊಕ್ಕು ಕೆಡೆಕುತ್ತಿ ತಡೆಗೆಡಹುವಾಗ
ಗೂಳಿ ಸಾವಿರ ಗೂಳಿಯಾಗಿಯಱೆಯಟ್ಟುವೆರ
ಡಾಳು ಲಕ್ಕಾಳಾಗಿ ಮೀಱಿದೊಬ್ಬಾದಯ್ಯ
ನೇಳೆಂಟು ಲಕ್ಕಾದಿಮಯ್ಯಂಗಳಾಗಿ ತೋಱಿತ್ತು ಪರಬಲದ ಕಣ್ಗೆ  ೪೧
ಮುನ್ನ ಮೂದಲಿಸಿ ಪಾರಿಸಶೆಟ್ಟಿ ನುಡಿದನಿತು
ಮಂ ನೆಱೆಯ ಮಾಡದಿರ್ದೊಡೆಭಾಷೆ ಸಲ್ಲದಿ
ನ್ನುಂ ನಿರಾಯುಧರಾದೊಡಂದೂಷಕರ ಕೊಲುವುದೋಸರಿಸಲಾಗದೆಂದು
ತನ್ನ ಮನದೊಳು ಸೋಮನಾಥ ಬಂದರುಹನುಂ
ಭಿನ್ನವಾದಂ ಸವಣರೊಳು ಕೆಲಬರನ್ನಿಱಿದೊ
ಡೆನ್ನ ಪ್ರತಿಜ್ಞೆನೆಱೆ ಸಂದುದೆಂದಾಯ್ಯನಂದು ಮುನಿಸಂ ತಾಳ್ದನು   ೪೨
ನೇಮಿಯಂ ಕೆಡೆಕುತ್ತಿ ಮಲಧಾರಿಗಳನಿಱಿದು
ಹೇಮಚಂದ್ರನನೊರಸಿ ಮಾಘನಂದಿಯ ಕೊಂದು
ಶ್ರೀಮತಿಗಳಂ ಪಿಡಿದು ತ್ರೈವಿದ್ಯರಂ ತಂದು ತಾರುಕುಂಡೆಯ ಹಾಯಿಸಿ
ಭೂಮಿಗೊಱಗಿಸಿ ವರ್ಧಮಾನರಂ ಶ್ರುತಿಕೀರ್ತಿ
ನಾಮಮಂ ತೊಡೆದು ಪಾರಿಸ ಮಾವನೆಂದು ಕಾ
ಯ್ದಾ ಮೂಲಸಂಘವಾ ಪುಲಿಸಂಘವೆಂಬುಭಯಸಂಘಮಂ ಭಂಗಿಸಿದನು      ೪೩
ನಡೆಯಿತ್ತು ಸಮ್ಮುಖಕೆ ಸಕಳರ್ಷಿ ಸಂಕುಳಂ
ಮಡಿಯಿತ್ತು ಸುರಹೊನ್ನೆಬಸದಿಯರುಹಪ್ರತಿಮೆ
ಯುಡಿಯಿತ್ತು ಜೈನಸಮಯಂ ಭಂಗವಡೆಯಿತ್ತು ಸದ್ದೃಷ್ಟಿಯರಸನ ಬಲಂ
ಮಡಿಯಿತ್ತು ಪುರದೊಳಗೆ ಮರುಳಪಡೆ ರಕ್ತಮಂ
ಕುಡಿಯಿತ್ತು ಗೊರವನಾಡಿತ್ತೆ ಕಡೆ ಪರಿತನಕ
ನಡೆಯಿತ್ತು ತಾವೊಡಲುವಿಡಿದು ಫಲವೇನೆಂದು ನುಡಿಯಿತ್ತು ಪುರಜನವದು೪೪
ಹುಲಿಗೆಱೆಯ ನಗರ ಮುಮ್ಮರಿ ದಂಡಮಿಂಡಗು
ದ್ದಲಿ ಸಮಯ ಮಂತ್ರಿಸಾವಂತ ಪಟ್ಟಸ್ವಾಮಿ

ಧುರದೊಳಗನೇಕರಂ ಕೊಲಲು ತನ್ನೊಳ್ಬೆರೆದು
ಪರಿತರ್ಪರುಧಿರಮುಮನಾ ತೀರ್ಥದಿಂ ತೊಳೆವ
ಪರಿಯೋಯೆನಿಪ್ಪಂತೆ ಖಡ್ಗವಾ ತೀರ್ಥದೊಳ ಮುಳುಗಲದಕಂದು ತೊಡಗಿ
ಧರೆಯೊಳಗೆ ಖಡ್ಗತೀರ್ಥವೆನಿಪ್ಪ ನಾಮವ
ಚ್ಚರಿಯಾದುದಾಯ್ಯನೊಡನೆ ಬಂದವರಗಲ
ದಿರಲು ಬಾಹತ್ತರನಿಯೋಗಮಂ ಕೊಟ್ಟ ಸೋಮಯ್ಯನುತ್ಸಾಹದಿಂದ        ೬೪
ನೆರೆಯೂರ ನಾಡಗ್ರಹಾರದೊಳಗುಳ್ಳ ಶರ
ಣರು ಕೇಳ್ದು ಬಂದಾದಿಮಯ್ಯನಂ ಕಂಡು ಭ
ಕ್ತರ ನಿಧಿಯೆ ಶಿವಸಮಯ ಶರಧಿಗೆ ಶಶಾಂಕನಾದೆಯಲಾಯೆನುತ್ತೆ ಹೊಗಳೆ
ಧರೆಯಱಿಯ ಗಣಪರ್ವವಂ ನೆರೆದು ಮಾಡಿ ಭಾ
ಸುರಜಲಕ್ರೀಡೆಗಳನಾಡಿ ಕಂಗೆಸೆವದೇ
ವರದೇವನಂ ಬಿಟ್ಟು ಹೋಗಲಾಱದೆ ಪುರಂಗಳ ಮಾಡಿ ಸುಖಮಿರ್ದರು       ೬೫
ಹಗೆ ಹೋಯ್ತು ತನ್ನಱಕೆಯಾಯ್ತು ಸೋಮಯ್ಯ ತಂ
ದೆಗೆ ಮಾಣದಂಗರಂಗಂ ರಾಗಭೋಗಂಗ
ಳೊಗೆದವೆಲ್ಲಾ ಜನಂ ಭಕ್ತರಾಗಲು ತೊಡಗಿತಲ್ಲಿ ಶಿವಪುರವಾದವು
ಜಗದೊಳೆನ್ನಿಂದೆ ಕೃತಕೃತ್ಯರಿಲ್ಲೆಂಬ ನಂ
ಬುಗೆಯಿಂದೆ ತನ್ನ ಪದುಮಾವತೀದೇವಿಸಹಿ
ತಗಲದುತ್ಸವಿಸುತಿಪ್ಪಾದಿಮಯ್ಯನ ಜಸಂ ಸುಳಿಯ ತೊಡಗಿತ್ತಿಳೆಯೊಳು     ೬೬
ಅತ್ತ ಸೌರಾಷ್ಟ್ರದೊಳಗಾದಯ್ಯ ತಡೆದನೆಂ
ದತ್ಯುಮ್ಮಳಿಪ ಜನನಿ ಪಿತರಿದ್ದೆಡೆಗೆ ತನ್ನ
ಚಿತ್ತಕ್ಕೆಬಪ್ಪ ಮಾನಿಸರಂ ಸುಖಾಸನವ ಕಳುಹಿ ಸತಿ ತಂದೆ ತಾಯಿ
ಅತ್ತೆಮಾವಂದಿರೊಳಗಾದೆಲ್ಲರಂ ಬರಿಸಿ
ಚಿತ್ತಜಾರಿಯ ನಿಬಂಧಕ್ಕೆ ಹುಲಿಗೆಱೆಗೆ ದೊರೆ
ವೆತ್ತ ಮುಖ್ಯರ ಮಾಡಿ ನಡೆಸಿ ಹರುಷಂಬಡಿಸಿ ಸುಖಮಿರ್ದನಾದಯ್ಯನು      ೬೭
ವೀರಶತ್ರುಘ್ನನಾಗಿಯು ರಾಮನೊಪ್ಪುವ
ಕ್ರೂರನಾಗಿಯು ಖಳವಿಭೀಷಣಂ ಲೋಕಕ್ಕೆ
ಸಾರ ಸುಗ್ರೀವನಾಗಿಯು ರಾಜಿಪಂಗದಂ ಸಲೆ ಧರ್ಮರಾಜನಾಗಿ
ಚಾರುತರಸೋಮಧರ ನಿಳೆಯಱಿವುತಿರೆ ಕುಮುದ
ವೈರಿಯಾಗಿಯು ಕಳಾಧಾರಿಯತ್ಯಂತ ಗಂ
ಭೀರಗುಣಿಯಾದಯ್ಯನೆಂದು ಕೀರ್ತಿವಧು ಜಗದೊಳಗೆ ಡಂಗುರವೊಯ್ದಳು  ೬೮
ತಿಳಿಯಾದಿಮಯ್ಯ ಬಪ್ಪುದಕ್ಕೆ ಮುನ್ನಂದಿಬ್ಬ
ದಳದ ಮಾತಂಗಡಿಗೆ ನಿರಸವಾಗಿದೆ ವಾರ್ತೆ
ಗಳಯೆನಿಪ್ಪುದು ವನಕ್ಕಪಶಬ್ದ ಗೋಷ್ಠಿದ್ವಿಜಾತಿ ಸೇವ್ಯ ತಟಾಕಕೆ
ತಳೆದ ಸಿದ್ದಪದಂ ಪರಾಂಗನಾಸಂಗ ಯತಿ
ಗಳಿಗೆ ಕೃತಕಂಗಳಂಗನೆಯರಿಗೆ ನೆಲೆಯಾಗಿ
ಹಳಿಸಿಕೊಳುತಿರ್ದು ಮತ್ತಾ ಹೆಸರೆ ಲೇಸೆನಿಸಿದೆಂದುದಾ ಹುಲಿಗೆಱೆಯೊಳು    ೬೯
ಆದಯ್ಯನಾಂತ ಜಿನಸಮಯಮಂ ಹೂದಯ್ಯ
ನಾದಯ್ಯನೆಯ್ದೆ ಜನಿಯಿಸುವುದುಂ ಮಾದಯ್ಯ
ನಾದಯ್ಯನಖಿಳಗುರುವಾದಯ್ಯನಾದಯ್ಯ ನರಸಿರಂಗೋದಯ್ಯನು
ಆದಯ್ಯನಿಂದುಧರಸಮಯಮಂ ಕಾದಯ್ಯ
ನಾದಯ್ಯನಿಳೆಯಱಿಯೆ ಕಡೆಗೆ ಹರನಾದಯ್ಯ
ನಾದಯ್ಯ ನೋಡೆಂದುಕೀರ್ತಿಲತೆ ಮಡಲಿಱಿದು ಹಬ್ಬಿತ್ತು ದಿಗುತಟದೊಳು೭೦
ಮಾಳವನು ಕೇರಳನು ವಂಗನು ಕಳಿಂಗನು ವ
ರಾಳನು ಮತಂಗನು ಮಗಧನು ಘೂರ್ಜರನು ನೇ
ಪಾಳನು ತೆಲುಂಗ ಮಲೆಯಾಳ ಕೊಂಕಣನು ಕಾಶ್ಮೀರನಾ ಹೊಯ್ಸಳೆಯನು
ಚೋಳ ಪಾಂಡ್ಯಾದಿಗಳು ಪಟ್ಟ ಪದಕಂ ಮಕುಟ
ಜಾಳ ನಾನಾಪಟ್ಟಕರ್ಮನೇಳೆಯ ವರ್ಗ
ದೋಳಿ ಮುತ್ತಿನ ತಳೆ ಗಜಾದಿವಾಹನವ ಕಾಣಿಕೆಯ ಕಳುಹುತ್ತಿರ್ದರು          ೭೧
ಈ ವಿಭವವೀಭೋಗವೀಕೀರ್ತಿಯೀರಚನೆ
ಈ ವಿಳಾಸಂ ಸತ್ಯವೀ ಸಂಪದಂ ಗೀತ
ವೀ ವಾದ್ಯವೀ ನೃತ್ಯವೀ ಕ್ಷೇತ್ರವಾಸಿ ಜನವೀ ತಪೋಧನರೀ ಸುಖ
ಈ ವಿದ್ಯವೀ ಬಂದ ವಿನಿಯೋಗದಾಳಾಪ
ದೇವಪತಿ ಸೋಮಯ್ಯ ನಿನ್ನರಮನೆಯೊಳಲ್ಲ
ದೀ ವಸುಧೆಯೊಳಗಿಲ್ಲ ಬದುಕಿದೆಂ ಬದುಕಿದೆಂ ಕೇಳೆಂದನಾದಯ್ಯನು          ೭೨
ನಿನ್ನಯ ಮನೋರಥಂ ಸಂದುದೆಲೆ ಮಗನೆ ನೀ
ನಿನ್ನು ಕೈಲಾಸಕ್ಕೆ ಹೋಗೆನಲು ಶಿವ ಶಿವಯಿ
ದಂ ನುಡಿವರೇ ದೇವ ನೀನೊಲಿದು ನೆಲಸಿದೆಡೆಯೆನಗೆ ಕೈಲಾಸವಲ್ಲಾ
ಮುನ್ನ ನಿಮ್ಮಡಿಯ ಬಲದಿಂದಿನಿತು ಜಸವಡೆದೆ
ನಿನ್ನು ನಿಮ್ಮಡಿಯ ಬಲದೊಳು ಮಾಣದನವರತ
ನಿನ್ನನರ್ಚಿಸುತೆ ಭಜಿಸುತ್ತೆ ನೋಡುತ್ತೆ ಸುಖವಿಹೆನೆಂದನಾದಯ್ಯನು            ೭೩
ನೀನೆನ್ನ ಶೈವಾಭಿಮಾನಸಂಪತ್ತಿಂಗೆ
ನೀನೆನ್ನ ಸಮಯದ ಸಮುದ್ಧರಣತಾಗುಣಕೆ
ನೀನೆನ್ನ ಕೀರ್ತಿಪ್ರಭಾವಕ್ಕೆ ನೀನೆನ್ನ ಭಕ್ತಜನದಾನಂದಕೆ
ನಾನಱಿಯಲು ಸ್ತಂಭನಾದಯ್ಯ ಯಿದ ಕೇಳು
ಈ ನೆಲೆದೊಳೆಲ್ಲರಱಿವಂತೆನ್ನ ದಕ್ಷಿಣ
ಸ್ಥಾನದ ಸ್ತಂಭದೊಳಗಿರು ಸುಖದೊಳೆಂದೊಡೆ ಹಸಾದವೆಂದಾದಯ್ಯನು     ೭೪
ಅಣಿಯರದೆ ಕೈದಣಿಯೆ ಪೂಜೆಯಂ ಮಾಡಿ ಬಾ
ಯ್ದಣಿಯೆ ನಾನಾ ತೆಱದಿ ಪಾಡಿ ಕೊಂಡಾಡಿ ಕ
ಣ್ದಣಿವಂತೆ ನೋಡಿ ತೋಳ್ದಣಿವಂತಿರಪ್ಪಿ ತನು ದಣಿವಂತಿರೆಱಗಿ ಚರಣ
ದಣಿವಂತೆ ರಿಂಗಣಂಗುಣಿದು ಮಾಣದೆ ಮನಂ
ದಣಿವಂತೆ ಹಾರೈಸಿ ಹರುಷಂದಳೆದು ಚಿತ್ತ
ದಣಿವಂತೆ ಪಾದೋದಕ ಪ್ರಸಾದವ ಧರಿಸಿದಂ ಧನ್ಯನಾದಯ್ಯನು    ೭೫
ಈಸೊಡ್ಡಳಯ್ಯನುಪಧಾವಿಸುವುದಕ್ಕೆ ಸ
ನ್ಯಾಸ ತತಿಯಾದೊಡೇ ಹುತರಾದ ಸುಕ್ಷೇತ್ರ
ವಾಸಿಸಂಕುಳವಾದ ದೇವಪುತ್ರಿಕರಾದರಲ್ಲಿಯ ನಿಯೋಗಿಗಳಿಗೆ
ಬೇಸಱದೆ ಸಲೆ ಸಾಮ್ಯವಂತರಾದಗ್ಗದ ಗ
ಣೇಸರಂ ಕರೆದು ಹೇಳಿದ ನೀ ಮಹಾಕ್ಷೇತ್ರ
ದಾಸೆಯಂ ಬಿಡದಿರನ್ಯಕ್ಷೇತ್ರಮಂ ಬಯಸದಿರಿಯೆಂದನಾದಯ್ಯನು  ೭೬
ಕಡುಮೋಕ್ಷಮಂ ಪಡೆವರಾರವರು ತಮ್ಮೊಡಲ
ಬಿಡದಿರ್ದೊಡೀಯೆನೋರಂತೆನ್ನೊಳುಪವಾಸ
ವಿಡಿದು ನಡೆಯದೊಡೀಯೆನುಳ್ಳೊಡವೆಗಳನೆನ್ನೋಳೀಯದಿರ್ದೊಡೆಯೀಯೆನು
ಬಿಡದೆ ಕಾಲ್ಗಪ್ಪಡಂಗಟ್ಟಿ ಬಂದೆನ್ನನೋ
ಡದೋಡಿಯೆನೆನುತಿಹ ಕ್ಷೇತ್ರವೇ ತೊಲಗು ಸಡಿ
ಫಡ ಮಾನದಿರ್ದೆಡೆಯೊಳಿರ್ದು ನೆನೆಯಲು ಬೇಡಿತೀವ ಪುಲಿಕರಪುರವಿದು     ೭೭
ವ್ರತಿಗಳು ಜಿತೇಂದ್ರಿಯರು ಗುರುನಿಷ್ಠರತಿ ಭೂತ
ಹಿತರು ಧರ್ಮಿಷ್ಠರು ಶಿವಾರ್ಚಕರು ಶಾಂತ ಪಂ
ಡಿತರು ಸನ್ಮಾರ್ಗಿಗಳು ಸತ್ಯರೊಲವಿಂದೆ ತಮ್ಮೊಳಗೆ ಪುಗಲಂತವರ್ಗೆ
ವಿತತಮುಕ್ತಿಯನಿತ್ತು ಬಯಲು ಬಱಿಮಾತಿನು
ನ್ನತ ಮಹಿಮೆಗೆದಱುವಾ ಕ್ಷೇತ್ರವೆಸೆದಿಪ್ಪುವೀ
ಕ್ಷಿತಿಯೊಳಂತವರು ಮುನ್ನವೆ ಸಜೀವನ್ಮುಕ್ತರಂತವರಿಗರಿದಾವುದು೭೮
ಪ್ರಕಟಪಾತಕರು ನಿರ್ದೈವರತಿ ಧರ್ಮಗಂ
ಟಕರು ಭೂತದ್ರೋಹರಧಿಕಗುರುದೈವನಿಂ
ದಕರು ದುರ್ನೀತರಜ್ಞಾನಿಗಳು ಮಱೆದೊಮ್ಮೆ ತನ್ನೊಳಗೆ ಪೊಕ್ಕವರ್ಗೆ
ಸುಕರತರ ಧರ್ಮಾರ್ಥಕಾಮ ಮೋಕ್ಷವನು ತಂ
ದು ಕರತಳದಲ್ಲಿ ನೆಮ್ಮಿಸಿ ಕೊಡುವುದು ಮಹಾ ಪು
ಲಿಕರಪುರವಮಳಮೂರ್ತಿವಿಳಾಸಸೋಮನಾಥನ ಸಕಲ ಸುಖನಿಳಯವು        ೭೯
ಕಂಗೊಳಿಪ ತನ್ನ ಮೂರ್ತಿಯನು ಕಣ್ತೀವಿ ನೋ
ಳ್ಪಂಗೆ ಪೂಜಿಸುವಂಗೆ ಭೋಗದಂಗವ ಮಾಡು
ವಂಗೆ ತೇಜಾಭಿಮಾನವನಿತ್ತು ನಡೆಸುವಾತಂಗೆ ಕೀರ್ತಿಸುವವಂಗೆ
ಮಂಗಳೋತ್ಸವವನಖಿಳಾಯುವನನಂತ ಭೋ
ಗಂಗಳಂ ಚಲಿಯಿಸದೆ ಧರ್ಮಾರ್ಥಕಾಮ ಮೋ
ಕ್ಷಂಗಳಂ ಸಲಿಸು ನೀಂ ಸೋಮೇಶಯೆಂದಾದಿಮಯ್ಯನುದ್ಘೋಷಿಸಿದನು      ೮೦
ವಸುಧಾತಳಾಗ್ರದೊಳು ಸೋಮನಾಥನ ಕೀರ್ತಿ
ಪಸರಿಸಲಿ ಸರ್ವ ಭೋಗಂಗಳಳವಡಲಿ ಭ
ಕ್ತ ಸಮೂಹದ ಮನೋರಥಂ ಸಲಲಿ ಶೈವಸಮಾಯಾಚಾರ ದಿಕ್ತಟವನು
ಮುಸುಕಲಿ ಸಮಸ್ತಜೀವರು ಸುಖವನಾಂತು ಸಂ
ತಸವನೈದಲಿಯೆನುತ ತನ್ನರಸಿ ಪದುಮಾವ
ತಿ ಸಹಿತೊಳಪೊಕ್ಕನಂದಾದಯ್ಯ ಸೋಮನಾಥನ ಬಲದ ಕಂಬದೊಳಗೆ        ೮೧
ಸತತವೀ ಕೃತಿಯನೋದುವ ಕೇಳುವರ್ಗೆ ಸ
ನ್ನುತಸುಖಂ ಸಂಪದಂ ಹರುಷವರುಷಂ ನಿರೋ
ಗತೆ ನಿತ್ಯವಿಭವವಖಿಳಾನೂನ ಫಳಭರಿತವಹ ಮಹೋತ್ಸವ ಸಂತಸಂ
ಕ್ಷಿತಿಯ ಜನಮಂ ಸುತ್ತಿಮುತ್ತಿ ಮೂವಳಿಸಿ ಸಂ
ತತವಗಲದಿಪ್ಪಂತೆ ಕರುಣಿಸುಗೆ ಗಿರಿಜಾಧಿ
ಪತಿ ಸಹಜ ಸುಲಭಮೂರ್ತಿ ವಿಳಾಸ ಪುಲಿಕರಪುರಾಧೀಶ ಸೋಮೇಶನು       ೮೨
ನುತಕಾಯ ಜಿತಮಾಯ ಪುರಮಥನ ವರಕಥನ
ಧೃತಸೋಮ ಗತಕಾಮ ಚಿರಲಿಂಗ ವರಸಂಗ
ಶ್ರುತಿದೂರ ಮತಿಸಾರ ಗಿರಿಜೇಶ ಸ್ಮರನಾಶ ದುರಿತಹರ ಕರುಣಾಕರ
ಪ್ರತಿರಹಿತ ಗತಿನಿಹಿತ ಶರಣಚಯ ಭರಣಜಯ
ವಿತತಗಣ ಚತುರಗಣ ಸುರರಾಜ ವರ ತೇಜ
ಸಿತಿಗಳನೆ ಅತಿಬಳನೆ ಶರಣಾಗು ಗುರುಮೂರ್ತಿ ಪುಲಿಗೆಱೆಯ ಸೋಮೇಶ್ವರ೮೩
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ಮೊದಲನೆಯ ಗತಿ
ರಾಗ : ಮಂಗಳ ಕಂಸ   ತಾಳ : ಝಂಪೆ
ಪಲ್ಲವ ||           ಭೂವಳಯದೊಳಗುಳ್ಳ ಸರ್ವ ಜೀವಾಳಿಗಳ
ಪಾವನಂ ಮಾಡಲೆಂದನುಗೆಯ್ದ ಶಿವಸಿದ್ಧ
ಜಾವಳನೆ ದೇವಕುಲಕರ್ತ ಮರ್ತ್ಯದೊಳುದಿಸಿದನು ಸುರರುಘೇಯೆನುತಿರೆ ||
ಶ್ರೀ ಮಹಾಗುರು ಬಲೋದಗ್ರ ವಿಗ್ರಹನಚಳ
ಸೋಮಧಾಮಾವೃತ ಜಟಾಪಟಲ ವೇಷನಾ
ಶಾಯಮ ಭಯಾತೀತ ನೂತನಾಂಗಂ ಮಂಗಳೋದಯ ದಯಾಭರಿತನು
ಪ್ರೇಮದಿಂದೆಮಗೆ ಭಕ್ತಿಯನೀಗೆ ಶಿವಸಿದ್ಧ
ರಾಮನಭಿರಾಮನುದ್ದಾಮ ಜಿತಕಾಮನತಿ
ಭೀಮ ಸುಖಧಾಮ ಮಾಯಾಮಥನಸಂಗ್ರಾಮ ಸೋಮಧರ ಸಲಹುಗೆಮ್ಮ  ೧
ಹಸಿಯದುಣ್ಣದ ಬೆಮರದೆವೆಯಿಕ್ಕದಾಗುಳಿಸ
ದುಸಿರಿಕ್ಕದನುಗೆಡದ ವಿಣ್ಮೂತ್ರಮಂ ವಿಸ
ರ್ಜಿಸದ ಕಾಮಿಸದ ಕೋಪಿಸದ ಕರ್ಮದ್ವಯಂ ರೂಪಿಸದ ನಿರ್ಮಾಯನು
ನೊಸಲ ಕಣ್ ನಿಜಮಕುಟ ಸಹಜಕುಂಡಲವೆಸೆವ
ರಸೆಯ ಶಂಕರನೆನಿಪ ಸಿದ್ಧರಾಮಯ್ಯನಂ
ತೊಸೆದು ತನ್ನಂ ಪೊಗಳ್ವ ಬೂತೀತನೆಂದೆನ್ನ ಮತಿಗೆ ಮಂಗಳವಾದನು        ೨
ಇವರೆನ್ನ ಸರ್ವಸಾಮರ್ಥ್ಯ ಶಾಸನರೂಪ
ರಿವರೆನ್ನ ಮಹಿಮಾಸುಧಾಪಾನ ಸಂತುಷ್ಟ
ರಿವರೆನ್ನ ಪುಣ್ಯಕೀರ್ತಿಪ್ರಭಾವನಧಿ ವರ್ಧನ ತುಹಿನಕರರೂಪರು
ಇವರೆನ್ನ ಸಮಯ ದಾ ಜ್ಞಾನಪಾಲನಾವಿಷ್ಟ
ರಿವರು ಲೋಕದ ದುರಿತ ಮಥನಕಥನೋದ್ಯೋಗ
ರಿವರೆಂದು ಸಂತಸದೊಳೆಕ್ಕವಿಂಡಂ ಸಲಹುಗಾ ಸಿದ್ಧಚಕ್ರೇಶನು      ೩
ವರಸುಧಾರೋಗಣೆಗೆ ಮಾಧುರದ ಹಂಗೇಕೆ
ತರಣಿಯೋಲಗಕೆ ಸೊಡರಂ ಪಿಡಿವ ತೊಡಕೇಕೆ
ಪರುಷದಾಭರಣಗೆಲಕ್ಕೆ ಮಿಸುನಿಯನಱಸಿ ತೊಳಲುವಾಯಸವೇತಕೆ
ನೆರೆದ ಸೊಗಸಿನ ಸುಗ್ಗಿ ರಸದ ಮಡು ಪುಣ್ಯದಾ
ಗರವೆನಿಪ ಸಿದ್ಧರಾಮನ ಕಥೆಗೆ ಕಾವ್ಯಮಂ
ವಿರಚಿಸುವಡಷ್ಟಾದಶಸ್ಥಲವ ಪೊಗಳಲೇಕಗ್ಗದ ಸಮರ್ಥ ಕವಿಗೆ   ೪
ಸಲ್ಲಲಿತವಹ ಪುಣ್ಯಕಾವ್ಯ ಕಥನದೊಳು ಮು
ನ್ನಿಲ್ಲದುದ ನುಡಿದುಳ್ಳುದಂ ಪೂಳ್ದು ಹುಲ್ಲುಹೊಲ
ನೆಲ್ಲವಂ ಪೊಗಳಿ ಸುಧೆಯೊಳಗೆ ನಂಜಿಡುವಂತೆ ಮೇಳವಿಸಿ ಪೇಳೆ ನಾನು
ಬಲ್ಲಂತೆ ಮರ್ತ್ಯಾನುಸಾರದಿಂ ಶಿವಸಿದ್ಧ
ವಲ್ಲಭನ ಮಹಿಮೆಯಂ ಸರ್ವರಱಿಯಲು ನಟ್ಟ
ಕಲ್ಲೆನಿಸದಿಳೆಯೊಳಗೆ ಸುಳಿವ ಶಾಸನವೆನಿಸಿ ಪೇಳ್ವೆನೀ ಸತ್ಕೃತಿಯನು           ೫
ಸಾದರಂ ಮಿಗೆ ಕಥಾನಾಯಕಂ ದುರ್ವ್ಯಸನಿ
ಯಾದೊಡಂ ನಿಷ್ಕಾಮನೆಂದೆಂದು ದುರ್ನೀತ
ನಾದೊಡಂ ನೀತಿವಿದನೆಂದಜ್ಞನಾದೊಡಂ ಸಲೆ ಶಿವಜ್ಞಾನಿಯೆಂದು
ಮೋದದಿಂ ಕವಿ ಕಾವ್ಯದೊಳ್ ಪೊಗಳಬೇಕೆಂಬ
ಹಾದಿಯಿಂ ಪೊಗಳ್ದಡೀಶ್ವರನಾಣೆ ಶಿವಸಿದ್ಧ
ರಾದಿತ್ಯ ಸಿದ್ಧರಾಮನ ಚರಿತ್ರವನೆಯ್ದೆ ಪೊಗಳಲಾನೆನಿತಱವನು    ೬
ಅರರೆ ತನುವೆರಸಿ ಮನವೆರಸಿ ನಂಟರುವೆರಸಿ
ಪುರವೆರಸಿ ನಾಡುಗಳ್ವೆರಸಿ ರಾಜ್ಯಂವೆರಸಿ
ಹರನನೆಯ್ದಿದ ಪುರಾತನರ ಕಥೆಗಳು ಪುರಾಣಂಗಳೊಳಗಲ್ಲದಿಲ್ಲ
ಧರೆಯಱಿಯಲಿಂತು ಸೊನ್ನಲಿಗೆಯಲಿ ನಡೆಯುತಿಹ
ಸಿರಿಯಾಗಿ ಸಾಮರ್ಥ್ಯ ರೀತಿ ಪೇಳುವೆ ಜಗದ
ಗುರು ಸಿದ್ಧರಾಮನಾಥಂ ಮನುಜನಲ್ಲ ಕಾರಣರುದ್ರನೆಂಬ ಬಗೆಯ           ೭
ಧರೆಗೆ ಸೊನ್ನಲಿಗೆಪುರ ಕೈಲಾಸವಾ ಜಗದ
ಗುರು ಸಿದ್ಧರಾಮನೀಶ್ವರನಲ್ಲಿ ಮೆಱಿವ ಗು
ಡ್ಡರು ಗಣೇಶ್ವರರಖಿಳ ಜನವಮರರವರ ಸತಿಯರು ರುದ್ರಕನ್ಯೆಕೆಯರು
ನೆರದ ಶಿವಭವನಂಗಳಷ್ಟಷಷ್ಠಿ ಕ್ಷೇತ್ರ
ನಿರುತವೆಂದೆತ್ತಿದೆನು ಕಯ್ಯನಿದನಲ್ಲೆಂಬ
ಪರವಾದಿಯಾರವನ ಶಿರದೊಳಿಳುಹುವೆನೆನ್ನ ವಾಮಪದ ಪಾದುಕೆಯನು     ೮
ನಾರು ಬೇರಂಜನಂ ಘ್ರಟಿಕೆ ಮೂಲಿಕೆ ಬಿಲ
ದ್ವಾರ ರಸಸಿದ್ಧಿ ಧಾತೂವಾದ ವಶ್ಯ ಕುಟಿ
ಲಾರಾಧನಂ ವಲಿತ ಪಲಿತನಾಶಂ ಕಾಲವಂಚನಾಭ್ಯಾಸಯೋಗಂ
ಮಾರಣಾದಿ ವಿಕರ್ಮ ಮಂತ್ರ ಯಂತ್ರಂ ತಂತ್ರ
ಸಾರ ಪರಕಾಯಪ್ರವೇಶಮಂ ಬಯಸುವ ವಿ
ಕಾರಿ ಸಿದ್ಧರು ಸರಿಯೆ ಸಿದ್ಧರಾಮಂಗೆ ಶಿವಸಿದ್ಧಕುಲಕಮಲರವಿಗೆ  ೯
ಉರಿಯೊಳಳಿದಂ ವ್ಯಾಳಿ ಕೆಱಿವೊಕ್ಕ ಕೋರಾಂಟ
ನಿರದೆ ಚಕ್ರಕ್ಕೆ ತಲೆಗೊಟ್ಟ ನಾಗಾರ್ಜುನಂ
ಪಿರಿಯ ಕೆಸಱೊಳಗಿದ್ದ ರತ್ನಘೋಷಂ ಸರಿಯೆ ಕೇಳೆಮ್ಮ ಸಿದ್ಧೇಂದ್ರಗೆ
ಉರಿಯ ಹಾಳಾಹಳದ ದಿವ್ಯಮಂ ಗೆಲಿದನಾ
ಕೆಱೆಯನಾದರಿಸಿ ಕಟ್ಟಿಸಿ ಧರಾಚಕ್ರದೊಳು
ಮೆಱೆದು ಗುಡ್ಡರ ಪಾಪಗೆಸಱ ತೊಳೆದಂ ಸಿದ್ಧರಾಮ ಪುಣ್ಯಾರಾಮನು      ೧೦
ಭಸಿತವೇ ಘುಟಿಕೆ ರುದ್ರಾಕ್ಷೆ ಮೂಲಿಕೆ ಸಿದ್ಧ
ರಸ ಮೂಲಮಂತ್ರ ನಿಜಹಸ್ತ ಮೂಷಿಕೆ ನಿಯಾ
ಮಿಸುವಾಜ್ಞೆಯಿಂಧನಂ ಜ್ಞಾನಾಗ್ನಿಯುಪದೇಶ ಕಣ್ಣಿಡುವುದಾಗಿ
ಹೊಸ ಪಾಪಗಂಧ ಕಾಳಿಕೆ ಕೆಡಲು ಭವಿಲೋಹ
ವಿಸರಮಂ ಕಳೆದಾ ಮಹಾಮಹೇಶ್ವರರೆನಿಪ
ಮಿಸುನಿಯಂ ಮಾಡಿ ರುದ್ರಂಗೆ ಮಾಱುವ ಸಿದ್ಧನಾ ಸಿದ್ಧರಾಮಯ್ಯನು       ೧೧
ಕೃತಿವೆಸರು ಶ್ರೀಸಿದ್ಧರಾಮ ಚಾರಿತ್ರವೀ
ಕೃತಿಗೊಡೆಯನಾ ಜಗದ ಗುರು ಸಿದ್ಧರಾಮನೀ
ಕೃತಿಯ ಪಾಲಕರು ಗುರುಭಕ್ತರೆನಿಪೆಕ್ಕವಿಂಡುಗಳಿದಂ ಪೇಳ್ದಾತನು
ಚತುರ ಕವಿರಾಯ ಹಂಪೆಯ ಹರೀಶ್ವರನ ವರ
ಸುತನುಭಯಕವಿ ಕಮಲರವಿ ರಾಘವಾಂಕ ಪಂ
ಡಿತನೆಂದಡೀ ಕಥಾರಸದ ಲಹರಿಯನು ಬಣ್ಣಿಸುವರಾರೀ ಧರೆಯೊಳು          ೧೨
ಹೇಳಲಾರಳವು ಗುರುಕಥನವಿಳೆಯಂ ಬಳಸಿ
ವೇಳಾತಟಂಗಳಿಂ ಶೈಲದಿಂ ಕಲ್ಲೋಲ
ಮಾಲೆಯಿಂ ಶೈವಾಳ ಗರ್ತದಾವರ್ತದಿಂ ತಿಮಿತಿಮಿಂಗಿಲ ಕಮಠದಿಂ
ವ್ಯಾಳ ಕರಿಮಕರ ನೀರ್ವಾನಿಸ ತರಂಗಕುಳ
ಜಾಳ ವಿದ್ರುಮರತ್ನ ಬುದ್ಬುದಾಫೇನಂಗ
ಳೋಳಿಯಿಂದೆಸೆವ ನೀರಾಕರಂ ಭೂಮಂಡಲಕ್ಕೆ ಪರಿವೇಷದಂತೆ      ೧೩
ಆ ರುಚಿರ ವನನಿಧಿಯೊಳಿಟ್ಟ ವಸುಮತಿಯೆಂಬ
ಚಾರು ನಾವೆಯ ಕೂವಕಂಬಮೆಂಬಂತೆಸೆವ
ಮೇರುವಿಂಗುತ್ತರಾಶೆಯೊಳು ಕಪ್ಪಳಿವಂತೆ ಲೇಸಾಗಿ ಕೀಸಿ ಕಡಿದ
ಸಾರ ಶಶಿಬಿಂಬದೊಟ್ಟಿಲ ತೆಗೆದು ತಿರುಳೆತ್ತಿ
ಕೋರೈಸಿ ಪುಟವಿಟ್ಟ ಪುಣ್ಯದೊಬ್ಬುಳಿಯೋ ಪೇ
ಳಾರಱಿವರೆಂಬಂತೆ ಮೆಱೆವ ಕೈಲಾಸನಗದೊಪ್ಪವನದೇವೊಗಳ್ವೆನು          ೧೪
ಗಿರಿಯ ಸಾನುಗಳಿಂದ ಪರಿವ ರಸದೊಜ್ಜರದ
ಪರಿಕಾಲ ನೀರುಂಡು ಬೆಳೆವ ಸುರಕುಜವನದ
ಹೊರೆಯ ಮರುಜೇವಣಿಯ ಮೆಳೆಯ ಮಱೆಯೊಳು ಮೇವ ಸುರಭಿವಿಂಡಿನ ತೆಕ್ಕೆಯ
ಪುರುಷದಱೆಗುಂಡು ಚಿಂತಾಮಣಿಯ ಮೊರಡಿಗಳ
ಪುರುಷಮೃಗದಿಕ್ಕೆ ಚಮರೀಮೃಗದ ತೋರ್ಕೆಗಳ
ವಿರಚಿಸಿತು ಕಿನ್ನರ ವಿಹಂಗ ಪನ್ನಗಕೋಟಿ ಬಳವೆತ್ತ ವನಚರದೊಳು            ೧೫
ಕಣೆಯಕಣೆಯದ ದಾರವಟ್ಟ ವಜ್ರದ ಕದದ
ಫಣಿಗಳಾಕಲ್ಪದಿಂದೆಸೆವ ರುದ್ರರ ಕಾಹ
ನೆಣಿಸಬಾರದ ವೃಷಭಕೇತನಂಗಳ ಅಟ್ಟಣೆಗಳ ಕೊತ್ತಳದೊತ್ತಿನ
ಮಣಿಗಳಸ ಕೋಂಟೆಗಳ ಘಳಿಯಾರ ಭದ್ರೆಗಳ
ಗಣನೆಗಳನಾರ್ ಬಲ್ಲರೈ ಹೊನ್ನರನ್ನ ಕೇ
ವಣದ ತೆನೆಗಳಲಿ ಮೆಱೆಯಿತು ತ್ರಿಣಯನಾವಾಸಪರ್ವತವಗುರ್ವಿಸುತಲಿ      ೧೬
ಆ ನಗೇಂದ್ರನ ಮಕುಟಮಣಿ ನಿಕರವೆಂಬಂತೆ
ಭಾನು ಶತಕೋಟಿಪ್ರಭಾಪಟಲದಿಂ ಮೆಱೆವ
ನಾನಾವಿತಾನ ನೂತನ ರಚನ ಕರ್ಮನಿರ್ಮಿತದ ನವನಿಳಯಂಗಳ್
ಏನನೆಂಬೆನು ನೆನೆವ ಮನಕೆ ಘನವೆನೆ ಕೀರ್ತಿ
ಪಾನಾಲಗೆಗೆ ನಿಘ್ರವೆನೆ ನಡುವೆ ಗಿರೀಶನ ಸ
ಭಾ ನವ್ಯಸದನವೆಸೆದುದು ಜಗದ ಚೋದ್ಯಮಂ ಕಡೆದು ಕರುವಿಟ್ಟಂದದಿ      ೧೭
ಆ ಸಭಾಸದನ ಮಧ್ಯದೊಳಿಟ್ಟ ರತ್ನಸಿಂ
ಹಾಸನದ ಮೇಲೆ ದರ್ಪಿಷ್ಠ ದರ್ಪಕಕರಿಮೃ
ಗೇಶನಗಜಾತೆವೆರಸೋಲಗಂಗೊಟ್ಟನಾಯೆಡವಂಕ ಬಲವಂಕದಿ
ಕೇಶವಾಂಬುಜ ಪುತ್ರರಿಂದ್ರಾಗ್ನಿ ಯಮನಿರುತಿ
ಪಾಶಧರರನಿಲವಿತ್ತಪನೀಶನೆಂಬ ದಿಗ
ಧೀಶರಿರ್ದುರು ಬಹಳ ಮನ್ನಣೆಯ ತೇಜಿಷ್ಠಗಣವಿರ್ದುದೇವೊಗಳ್ವೆನು       ೧೮
ಮೃಡನ ನಡುಗಣ್ಣೆನಿಸಿ ಹಿಡಿವ ಕೈದುಗಳೆನಿಸಿ
ಕುಡುವ ಕೈಯೆನಿಸಿ ನೆನೆವೊಡೆ ಮನಂ ತಾನೆನಿಸಿ
ಯೆಡಬಲದ ಗದ್ದುಗೆಯ ಹರಿಯಜರ ಲೆಕ್ಕಿಸದೆ ಶಿವನ ಹರಿವಿಷ್ಟರವನು
ಅಡಸಿ ಕುಳ್ಳಿರ್ದ ಸಾಲೋಕ್ಯ ಸಾಮೀಪ್ಯಂಗ
ಳೊಡೆತನದ ಸಾರೂಪ್ಯ ಸಾಯುಜ್ಯಪದವಡೆದ
ಕಡುಗಲಿ ಗಣೇಶ್ವರರ ಸಾಮರ್ಥ್ಯದಳವ ಬಣ್ಣಿಪಡೆ ಫಣಿಪತಿಗಾಗದು         ೧೯
ಏಳು ಕಡಲೊಡಲೆಡೆಯಲಡಗಿರ್ದ ಶೈಲಮಂ
ಹೋಳುವರು ವಡಬಶಿಖಿ ತಣ್ಣಿತೆನೆ ಕೋಪಮಂ
ತಾಳುವರು ಕಾಳೆಗದೊಳಿದಿರಾಗೆ ಕೀಳುವರು ಜವನ ಕೋಣನ ಕೋಡನು
ತಾಳಗುಟ್ಟುವರು ರವಿಶಶಿಗಳನಜಾಂಡಕುಳ
ಜಾಳಮಂ ಮಣಿಮಾಡಿ ಕೊರಲೊಳಿಕ್ಕುವ ಕದನ
ಕೋಳಾಹಳರು ಅಸಂಖ್ಯಾಗತಗಣ ನೆರೆದರಾ ಶೂಲಿಯೊಡ್ಡೋಲಗದೊಳು   ೨೦
ಅಜನನಲ್ಪಾಯುಷ್ಯನೆಂಬರಾತನ ಪಿತನ
ನಿಜರೂಪ ಬಿಡಿಸಿ ಹತ್ತವತಾರದೊಳ್ ಬರಿಸಿ
ಸೃಜಿಸಿ ಬೋಱೊಂದು ಸೃಷ್ಟಿಯನು ಶಕ್ರನ ಸಿರಿಯನೊರಸಿ ವಾರಿಧಿಯ ಕುಡಿದು
ಭಜಿಸಿ ಶಿವನಂ ಪಾಲ್ಗೆ ಕ್ಷೀರವಾರ್ಧಿಯ ಪಡೆದು
ಭುಜಗ ತಲ್ಪಂಗನುಗ್ರಹವಿತ್ತ ಸಾಮರ್ಥ್ಯ
ವ್ರಜಕೋಟಿಯಂತಳೆದಭವನ ಸಲುಗೆಯ ಮುನೀಶ್ವರಿರ್ದರಾ ಸಭೆಯೊಳು     ೨೧
ಭಾಳಾಕ್ಷದಿಂ ಪುದಿದ ಶಶಿಕಳಾ ಕಿರಣದಿಂ
ಶೂಲತ್ರಯಂಗಳಸಿಲತೆಗಳ ತಳರ್ಪಿನಿಂ
ವ್ಯಾಳಶಿರರತ್ನದೀಧಿತಿಕಾಯದುದ್ದೂಳ ಭಸಿತದುಜ್ವಳಕಾಂತಿಯಿಂ
ಮೇಳೈಸಿ ದಿವಿಜಮಕುಟದ ಮಣಿಗಳಾಕಲ್ಪ
ಜಾಳದಿಂದೆಸೆವ ಸುರರಂಗನೆಯರಕ್ಷಿಗಳೊ
ಳಾಳೋಕಿಸಲು ಬೆಳೆದ ಬೆಳಗು ಬಳಸಿರಲೆಸೆದನೀಶನಗಜೇಶನಂದು   ೨೨
ಸುರರ ಸಂದಣಿಯ ಕಿನ್ನರರ ದೊಂದುಳಿಯ ಖೇ
ಚರರ ವೊಟ್ಟಿಲ ಪನ್ನಗರ ಪಂಕ್ತಿಯಿಂ ಗರು
ಡರ ಗಡಣ ಯಕ್ಷರಾಕ್ಷಸರ ಕಳವಳವ ಜಡಿಯುತ್ತಿರ್ಪ ಪಡಿಹಾಱರಿಂ
ನೆರೆದು ಕೇಳಿಸುವ ತುಂಬುರ ರಂಭೆ ಭೃಂಗಿಯಂ
ಪರಿಕಿಸಿ ಪಸಾಯಮಂ ಪಾರುಖಾಣೆಯ ಕೊಡಲು
ನೆರೆದಿರ್ದ ಹರನ ಸಭೆ ಸುಖದ ಸೊಗಸಿನ ಜೊಮ್ಮುವಿಡಿದು ಮೆಱೆದಿರಲಲ್ಲಿಗೆ           ೨೩
ಗಾನದೊಳು ವಿದ್ಯದೊಳು ಪ್ರಾಯದೊಳು ಚೆಲುವಿನೊಳು
ಮಾನದೊಳು ಪದವಿಯೊಳು ಭೋಗದೊಳು ಶಿವಭಕ್ತಿ
ಯಾನಂದದೊಳು ಶಿವನ ಕರುಣದೊಳು ಪ್ರತಿಯಿಲ್ಲೆನಿಪ್ಪ ಪುಣ್ಯವನೆ ತಳೆದು
ಜ್ಞಾನಮಯರದ್ರಿಶಿರರೂರ್ಧ್ವಶಿರರೆನಿಸುವಭಿ
ಧಾನದಿಂದೆಸೆವ ಗಂಧರ್ವರಗಜೇಶನಾ
ಸ್ಥಾನಕ್ಕೆ ಬರುತಲವರಿದಿರಾಗಿ ಬಹ ಭೃಂಗಿಯು ಕಂಡು ನಸುನಕ್ಕರು           ೨೪
ಇಂದೆನ್ನನಱಿತಱಿಯದಂತೆ ನಕ್ಕುದಱ ದೆಸೆ
ಯಿಂದವಜ್ಞಾನಮಯವಪ್ಪ ನರಜನ್ಮದೊಳು
ಬಂದು ಭವಿಸತಿಪತಿಗಳಾಗಿ ನೀವೆಂದು ಮುನಿದಾತ ಶಾಪವನಿತ್ತಡೆ
ಮುಂದುಗೆಟ್ಟಱಿವುಗೆಟ್ಟಳುಕುತ್ತ ಬಳುಕುತ್ತ
ತಂದೆ ಕರುಣಿಸು ವಿಶಾಪವನೆಂದು ಬಾಯ್ವಿಡುವ
ಮಂದಮತಿಗಳಿಗೆ ದೊರಕದ ಲೇಸನೀಯಬೇಕೆಂದು ಮನದೊಳು ನೆನೆದನು     ೨೫
ಎವೆಯಿಕ್ಕದುಸಿರಿಕ್ಕದುಣ್ಣದ ಜಿತೇಂದ್ರಿಯ
ತ್ವವ ತಳೆದ ನಿರ್ಮಾಯನೆನಿಸುವ ಶಿವಜ್ಞಾನಿ
ನಿವಗೆ ಮಗನಾಗಿ ಪುಟ್ಟಲು ವಿಶಾಪವೆನಲ್ಕೆ ಗುಣವಿನಿಸನುಳ್ಳಾತನು
ಭುವನದೊಳಗಿಲ್ಲ ಮೇಣುಳ್ಳೊಡಿಂತಪ್ಪಾತ
ನೆವಗೆಂದು ಮಗನಪ್ಪನೆಂದಡದನಂಬಿಕಾ
ಧವನ ಕೇಳೆಂದು ಬಹ ಗಂಧರ್ವರಂ ಕಳುಪಿ ಹೋದನಾ ಭೃಂಗಿಶನು೨೬
ವಿಷಮತರ ಶಾಪರಾಹುಗ್ರಸ್ತರಾಗಿ ಮುಖ
ಶಶಿಮಂಡಲಂ ಕಂದಿ ಕಳೆಗುಂದಿ ಬಂದು ವಂ
ದಿಸುವ ಗಂಧರ್ವರಾಕಾರಮಂ ಕಂಡು ಕರೆದಂತಸ್ಥಮಂ ಕೇಳಲು
ವಸುಧೆಯೊಳು ಪೊಡಮಡಲು ದೇಗುಲಂ ಬಿರ್ದ ನುಡಿ
ಪಸರಿಸುವ ನಾಡ ಗಾದೆಯ ತೆಱದಿ ನಿಮ್ಮ ಸೇ
ವಿಸ ಬಂದ ನಮಗಾಯ್ತು ನರಕವಂಗಜದರ್ಪದಲ್ಲಣನೆ ಕೇಳೆಂದರು೨೭
ಆರಿಂದ ನರಕವಾದುದು ಭೃಂಗಿಯಿಂದದೇಂ
ಕಾರಣಂ ಕಂಡು ನಕ್ಕುದಱಿಂದವೇನೆಂದ
ಘೋರತರ ಭವಿಗಳಹ ನರರಾಗಿಯೆಂದ ಮೇಲೇಂ ವಿಶಾಪವ ಕೊಟ್ಟನು
ಕ್ರೂರನಲ್ಲದ ನಿತ್ಯತೃಪ್ತಂ ಜಿತೇಂದ್ರಿಯಂ
ಶೂರನೇಕೋನಿಷ್ಠನಕ್ಷಯಂ ಮಂಗಳಾ
ಕಾರ ಶಿವಯೋಗಿ ಮಗನೆನಿಸಿ ಪುಟ್ಟಲು ನಿಮಗೆ ನರಜನ್ಮ ಪೋಪುದೆಂದ        ೨೮
ಇಂತಪ್ಪ ಮಹಿಮನುಂಟೇ ಸುಕೃತಮುಳ್ಳೊಡೆ
ಮ್ಮಂತಪ್ಪ ಪಾಪಿಗಳಿಗೊಗೆವನೇ ತಂದೆಯೆನ
ಲಂತದಂ ಶಿವನ ಕೇಳೆಂದಡಿನ್ನೇಗೆಯ್ವೆವೆಂದು ದೈನ್ಯದಿ ನುಡಿಯಲು
ಕಂತುಮದಹರನವಂಗಭಯವಿತ್ತಾತನೆಂ
ದಂತೆಯಾಸಱನಳಿವೆನಖಿಳಮಂ ಹೊರೆವೆ ನಿ
ಮ್ಮಂ ತೆಗೆದು ತಪ್ಪೆನುಮ್ಮಳಿಸಬೇಡಂಜಬೇಡೆಂದು ನಂಬುಗೆ ಗೊಟ್ಟನು      ೨೯
ಧಾರಿಣಿಯೊಳಗೆ ಜನಿಸಿ ಹೋಗಿ ನೀವೆಂದಡಾ
ವೂರೊಳಗೆ ಸೊನ್ನಲಿಗೆಯೊಳಗೆಂದಡೆಮಗೆಂದು
ಕಾರುಣ್ಯನಿಧಿ ಜನಿಸುವೆಯೆನೆ ದೇಹವಿಕಾರ ವಿಷಯಂಗಳಱತ ಬಳಿಕ
ಪಾರದ ಸಮೀರದೊಳಜಾತನೆನಿಸುವ ಬಿರುದು
ತೀರದಂತೊಗೆದು ನಿಮ್ಮಂ ಕಾವೆನೆನಲು ಗಿರಿ
ಜಾರಮಣನಡಿಗೆಱಗಿ ಬೀಳ್ಕೊಂಡರತುಳಸಂಭವಕಾರಣೋದ್ಯೋಗರು         ೩೦
ನಡೆತಂದು ಧರೆಯೊಳು ವಿಶಾಲತೆಯೊಳತಿ ಪೆಸರ್
ವಡೆದಿರ್ಪ ಪುರಪಟ್ಟಣಗ್ರಾಮ ಸಂಕುಳದ
ನಡುವೆ ಕಿಱುವಳ್ಳಿಯಾಗಿಯು ಕಣ್ಗೆ ಮೆಱೆದು ಹೆಂಪಿನೊಳಿರ್ಪುದೆಂತೆಂದಡೆ
ಒಡಲೊಳತಿ ತೋರವೆತ್ತಿರ್ಪವಯವಂಗಳೊಳು
ನಡು ಸಣ್ಣನಾಗಿಯುಂ ಕಣ್ಣಿಗೆಸೆವಂತೊಪ್ಪ
ವಿಡಿದಿಹ ಸುವರ್ಣವಲ್ಲಿಯ ಪುರಕ್ಕೆಯ್ತಂದರಾ ಗರುವ ಗಂಧರ್ವರು           ೩೧
ಧರೆಯ ಕುಡಿಯರ ಕುಲಶಿರೋಮಣಿಗಳೆನಿಪ ಗೌ
ಡರ ಬಸಿಱೊಳೊಗೆ ದ ಸುಮುಹೂರ್ತದೊಳು ಕಱಲು ಕ
ಲ್ಮೊರಡಿ ಬೆಳೆಯಲು ತಂದೆ ಬಾಲಂಗೆ ಪೆಸರ ಮೊರಡಿಯ ಮುದ್ದನೆಂದಿಟ್ಟನು
ತರುಣಿಯಂ ತಂದೆ ಸುಗ್ಗವ್ವೆಯೆಂದಿಟ್ಟನಿ
ಬ್ಬರ ಮನೆಯೊಳಿಬ್ಬರತಿ ಗಳಗಳನೆ ನವವನಾಂ
ತರದ ಕೊಳನೊಳಗೆ ಮಱಿದುಂಬಿಯುಂ ಸಣ್ಣನನೆಯುಂ ಬೆಳೆವವೋಲ್ ಬೆಳೆದರು      ೩೨
ಘನ ವಿದ್ಯದೊಳು ವಿನಿಯ ಕುಲದೊಳಾಚಾರ ರೂ
ಪಿನೊಳು ಗುಣ ಭಕ್ತಿಯೊಳುಭಯ ಭಾಗ್ಯದೊಳು ದಾನ
ವಿನುತ ಸತ್ಯದೊಳು ಸಾಹಸ ತಪದೊಳಗೆ ಶಾಂತಿ ಕೂಡಿ ಧರೆಗೊಪ್ಪುವಂತೆ
ನೆನಹು ನಿಲುಕದ ಪುಣ್ಯಪುಂಜೆಯಹ ಸುಗ್ಗವ್ವೆ
ಗನುರೂಪನಪ್ಪ ಮೊರಡಿಯ ಮುದ್ದಗೌಡನೆಂ
ದೆನಿಪವಂ ಪತಿಯಾಗೆ ಸಮಕಾಳ ಸಂಪತ್ತಿನಿಂದಿರ್ದರೇವೊಗಳ್ವೆನು   ೩೩
ವನಿತೆಯೈದಾಱು ಸೂಲಂ ಗೆಲಿದಳುಱೆ ತನ್ನ
ತನುವಿನೈದಾಱವಗುಣಂಗಳಂ ಗೆಲಿದಂತೆ
ಜನನ ಮರಣದ ಸೂತಕಂ ಕೆಡುವ ತೆಱದಿ ಕೆಟ್ಟವು ಹೊಲೆಗಳಾ ದಿವಸಕೆ
ಮನದ ಶುದ್ಧತಿಕೆ ತಲೆದೋರ್ಪವೊಲು ನರೆ ಮೊಳೆತು
ದನುನಯದೊಳೀ ತೆಱದಲಾಕೆಯಿರುತಿರಲೊಂದು
ದಿನ ಬರುತ್ತಿರ್ದನಾವೂರತ್ತಲಪ್ರತಿಮಸಿದ್ಧಕುಲ ಚಕ್ರೇಶನು          ೩೪
ಹರುಷದಿಂದಲಗನಾಹುತಿಗೊಂಡು ದೇವ್ಯರೆ
ಲ್ಲರನಾಳಿಸುತ್ತ ಧ್ಯಾನದೊಳಿರ್ದು (?) ನೆಱಿ ಕೇಳ್ದು
ಹರಿತಂದು ನದಿಯ ನಡುವಣ ಸುರಿಗೆವಿಡಿದು ತೆಗೆದಾ ಮಾಸನೂರ ನೆರೆದ
ತರುಣಿಯರ ಹರಣಮಂ ಕಾಯ್ದೊಂದು ಭಿಕ್ಷದಿಂ
ಧರಣಿಪನ ಕಟಕವೆಲ್ಲವನೂಡಿದಪ್ರತಿಮ
ಗುರು ರೇವಣಾಚಾರ‍್ಯನಾವೂರ ಸೀಮೆಯೊಳು ದಂಡಿಗೆಯನೊಲಿದಿಳಿದನು     ೩೫
ಹಾವುಗೆಗಳಂ ಕಳೆದು ಮೆಯ್ಯಿಕ್ಕಿ ಪುಳಕಿಸುತೆ
ಭಾವಿಸುತೆ ಕಂಪಿಸುತ್ತಡಿ ನೆಲನ ತಾಗದಂ
ತೋವಿ ನಡೆನಡೆದು ನಿಂದಡಿಗಡಿಗೆ ನೆನೆದು ಹಾರೈಸಿ ಬೆಱಗಾಗುತಿರಲು
ದೇವ ನೀವಿನಿತುಂ ಕೃತಾರ್ಥತೆಯನೆಯ್ದುವುದಿ
ದಾವ ಕಾರಣವೀ ಪ್ರದೇಶಂಗಳೊಳು ಮಹಾ
ದೇವ ಗೃಹಮಿಲ್ಲಾರ‍್ಯರಿಲ್ಲ ತೀರ್ಥಂಗಳಿಲ್ಲೆಂದು ಕೇಳ್ದರು ಶಿಷ್ಯರು          ೩೬
ಉದಕವಿಲ್ಲದ ತೀರ್ಥ ನೆಲೆ ಶಿಲಾ ಲಿಂಗ
ಲ್ಲದ ಶಿವಂ ತನುಧರ್ಮ ಕರ್ಮ ಕಲ್ಮಷತೆಯಿ
ಲ್ಲದ ಹಿರಿಯನೆನಿಪ ಶಿವಸಿದ್ಧನೀ ಪುರದೊಳಗೆ ಜನಿಸಿದಪನಾತನಿಂದ
ಇದು ಲಿಂಗ ಬೀಡಾಗಿ ಸಿರಿಗೆ ಕರುವಾಗಿ ಪು
ಣ್ಯದ ಪುಂಜವಾಗಿ ಮುಕ್ತಿಕ್ಷೇತ್ರವಾಗಿ ಧ
ರ್ಮದ ದಾನಿಯಾಗಿ ಧರೆಯಱೆಯೆ ಮೆೞೆದಪ್ಪುದೀ ಸೊನ್ನಲಿಗೆ ಕೇಳೆಂದನು೩೭

ನಿಂದಿರದೆ ಬಪ್ಪಾಗಳೆಡದ ಭಾಗಂ ಕೆತ್ತೆ
ಬೆಂದೆನೆನ್ನಯ ತಂದೆ ಹುಲಿ ಕರಡಿಗಳು ಕಚ್ಚೆ
ನೊಂದನೋ ಹಸಿದು ಬೆಂಡಾದನೋ ಹೋದನೋ ಏನಾದನೋ ಎನುತ್ತ
ಒಂದೊಂದನೆಣಿಸುತ್ತ ಬಂದು ನೋಳ್ಪಾಗಳ
ಲ್ಲಿಂದ ಮುನ್ನವೆ ಶಿವಂ ಹೋಗೆ ಕುಳ್ಳಿರ್ದ ಮೆಳೆ
ಇಂದು ತೊಲಗಿದ ರಾತ್ರೆಯಂತೊಪ್ಪವಳಿದಿರಲು ಕಂಡನಾ ಸಿದ್ಧೇಂದ್ರನು      ೩೪
ಬಹ ತವಕದಿಂ ಹೊಲಬುಗೆಡೆನಲೇ ನಮ್ಮ ಕೆ
ಯ್ಯಹುದೊ ಅಲ್ಲವೊ ಎನುತ್ತಂ ಸುತ್ತಲಂ ನೋಡಿ
ಸಹಸಿಗನ ಹಾವುಗೆಯ ಹೆಜ್ಜೆಯಿವೆನಿಂದಿರ್ದನಿಲ್ಲಿ ಕುಳ್ಳಿರ್ದನಿಲ್ಲಿ
ಬಹಳವೆಳಗಿನ ಕಮಂಡುಲುವನಿಳುಹಿದನಿಲ್ಲಿ
ಕುಹಕದಿಂ ಹಂಜಕ್ಕಿಯಂ ಸವಿದನಿಲ್ಲಿ ಬಳಿ
ಕೈಹಗಡಗಿ ಹೋದನೋ ತಾನೆ ಬಲ್ಲಂ ಕುಱುಹು ತಪ್ಪದೆನುತಾರೈದನು     ೩೫
ಬೆಳೆಗೆಯ್ಯ ಹೊದಱಿನೊಳು ಮುನ್ನಾಡಿದೆಡೆಗಳೊಳು
ತಳಿತ ಮರನಡಿಗಳೊಳಗೆಳ ಲತೆಯ ತಂಪಿನೊಳು
ತಿಳಿಗೊಳನ ತೀರದೊಳು ದೇವಭವನದೊಳು ಕೆಱೆಯೊಳು ಪುಷ್ಪ ವಾಟಗಳೊಳು
ಗುಳಿಗಳೊಳು ಗಡ್ಡೆಗಳ ಮಱಿಯೊಳೆಡೆಯಾಡುವವ
ರೊಳು ಮೇವ ತುಱುವಿಂಡಿನೊಳು ದಾರಿಯೊಳು ಸುತ್ತಿ
ಸುಳಿದಱಸಿದಂ ಸಿದ್ಧರಾಮನಾ ಪರ್ವತಾಗ್ರಣಿ ಮಲ್ಲಿಕಾರ್ಜುನನನು            ೩೬
ಬನ್ನವೆತ್ತಿದರಂತೆ ಮಱುಗಿ ಕಾಣದ ಕೋಪ
ದಿಂ ನಿನ್ನನಗಲಿದೆನೆನುತ್ತೋಗರವ ಕೆದಱಿ
ಕೆನ್ನೆಯಲಿ ಕೈಯಿಟ್ಟು ತಲೆಯೆತಿ ಬಿರಿಬಿರಿದು ಬಿಕ್ಕಿ ಬಾಯ್ವಿಟ್ಟೊಱಲುತ
ಚೆನ್ನಮಲ್ಲಯ್ಯ ಮಲ್ಲಯ್ಯ ಬಾ ಬಾ ಕಾಡ
ದೆನ್ನ ಮಲ್ಲಯ್ಯ ಎನ್ನಯ್ಯ ಮಲ್ಲಯ್ಯ ಓ
ಎನ್ನ ಮಲ್ಲಯ್ಯ ಬಾ ಎಂದೊಱಲಿ ಕರೆದು ಕರೆದತ್ತನಾ ಸಿದ್ಧೇಂದ್ರನು         ೩೭
ಹರಿಹರಿದು ಕರೆದು ಕರೆದತ್ತತ್ತು ಧಾತುಗೆ
ಟ್ಟುರಿವರಿವ ಬಿಸಿಲೊಳಗೆ ಕಾದ ಬಟ್ಟೆಯ ಹುಡಿಯ
ಹರಳೊಳಗೆ ಬಿದ್ದು ಮಲ್ಲಯ್ಯ ಮಲ್ಲಯ್ಯ ಎನುತಿಪ್ಪಾಗಳಿತ್ತ ಪಿಡಿದ
ಪರಿಪರಿಯ ಸತ್ತಿಗೆಯ ಸಂದಮಿಸುವಂದಣದ
ತರತರದ ತುರಗದೆತ್ತುಗಳ ಮೊತ್ತ ಮುಂದೆ
ನೆರೆದ ವೃಷಭಧ್ವಜದ ಗಾಢದಿಂ ಶ್ರೀಪರ್ವತದ ಪರುಷೆ ಬರುತಿರ್ದುದು        ೩೮
ಕಡಗಿ ಕಾಮನ ಹೆಸರನಡಗಿಸಲು ಧಾಳಿಡುವ
ಪಡೆಯೊ ಕಾಲನ ಕಟಕಮಂ ಸೂಱೆಗೊಳಲೆತ್ತಿ
ನಡೆವ ಸೇನೆಯೊ ಕವಿದವಿದ್ಯಾಮದೋತ್ಪಾಟನಕ್ಕೆ ಹರಿಯಿಡುವ ಬಲವೋ
ತೊಡರ್ವನಿನ್ನಾವನರಿಷಡ್ವರ್ಗ ತತಿಗೆ ಬೆಂ
ಬಡಿಗೆ ಸಪ್ತವ್ಯಸನದೆದೆಗೊಡ್ಡಿದಲಗೆಂದು
ಜಡಿವ ಕಹಳಾರವಂಗಳ ರಭಸದಿಂ ಪರ್ವತದ ಪರುಷೆ ಬರುತಿರ್ದುದು           ೩೯
ಹಿರಿಯರು ವಿಮಾಯರು ವಿಮತ್ಸರರು ಸಾಧುಗಳು
ಕರುಣಿಗಳು ಶಾಂತರು ದಯಾನಿಧಿಗಳಾನಂದ
ಭರಿತರುತ್ತಮ ದಾನಿಗಳು ಮಾನಿಗಳು ಮೌನಿಗಳು ಭೋಗಿಗಳು ಶುಚಿಗಳು
ನಿರಪೇಕ್ಷರಮಳರೇಕೋನಿಷ್ಠರುತ್ತಮರು
ಗರುವರು ನಿರಾಲಂಬಚಲಿತರು ನಿಸ್ಪೃಹರು
ನಿರುತನಿರ್ಬಾಧಕರು ಸತ್ಯರಾ ಪರುಷೆಯೊಳಸಂಖ್ಯಾತರೆಯ್ತಂದರು೪೦
ಕಂಗೆ ಮಂಗಳವಪ್ಪ ಪರಿಪರಿಯ ಶಿವಲಾಂಭ
ನಂಗಳಿಂದುಬ್ಬಟೆಯ ಭಾಷೆಯಿಂ ವಿವಿಧ ನೇ
ಮಂಗಳಿಂ ಬಹಳ ಭಕ್ತಿಜ್ಞಾನವೈರಾಗ್ಯದಿಂ ಬಲಿದ ತನುಗಳಾದ
ಜಂಗಮರಿನೆಸೆಯುತ್ತ ಬಹ ಪುರುಷೆಯೊಳಗೆ ಮಾ
ತಂಗ ಮೊದಲಿಱುಹೆ ಕಡೆಯೆನೆ ನೋಯಿಸದ ದಯಾ
ಸಂಗಿಗಳು ಬರುತ ಕಂಡರು ಬಟ್ಟೆಯೊಳ್ ಬಿದ್ದು ಬಾಯ್ವಿಡುವ ಬಾಲಕನನು            ೪೧
ಹಿಡಿದೆತ್ತಿ ಕುಳ್ಳಿರಿಸಿ ನೆಳಲೊಳಗೆ ಬೀಸಿ ಮೈ
ದೊಡೆದು ಬಾಯಳಿದಾರನಱಸಿದಪೆಯೆಂದಡೆ
ನ್ನೊಡೆಯನನದೆಲ್ಲಿಹನು ಪರ್ವತದಲೇ ಪೆಸರು ಮಲ್ಲಿಕಾರ್ಜುನನೆಂಬುದು
ಕಡೆಗವರ ಕಾಣಬೇಕೇ ಬೇಕು ಬೇಹಡೆ
ಮ್ಮೊಡನೆ ಬಾ ತೋರ್ಪೆವೆನೆ ಹೈ ಬಂದಪೆಂ ತೋಱಿ
ಕೊಡರಿಯ್ಯ ಎಂದು ಪೊಡಮಟ್ಟು ನಂಬುಗೆಗೊಂಡು ಹೋದನಾ ಪರುಷೆಯೊಡನೆ      ೪೨
ಅತ್ತಲಾತಂ ಪರುಷೆಯೊಡನೊಡನೆ ನಡೆಯೆ ಹಿಂ
ದಿತ್ತಲೂರೊಳಗೆಂದಿನಂತೆ ಕಱುಗಳು ಬಪ್ಪ
ಹೊತ್ತಾಗೆ ಸುಗ್ಗವ್ವೆ ಮಗನ ಬರವಂ ಪಾರ್ದು ಹೊಱಗೆ ಬಾಗಿಲ ಹುದಿಯನು
ಹತ್ತಿ ನಿಂದಿರ್ದು ಬಪ್ಪವರನಡಿಗಡಿಗೆ ಕೇ
ಳುತ್ತ ನೋಡುತ್ತ ನೆನೆಯುತ್ತ ಸುಯ್ಯುತ್ತ ಮಱು
ಗುತ್ತಮಿರಲಾ ಸತಿಯ ಹರುಷವಸ್ತಮಿಸುವಂತಿನನಸ್ತಗಿರಿಗಿಳಿದನು  ೪೩
ಕಡುಚಿಂತೆ ಮೊಳೆವಂತೆ ರಜನಿ ಹೊಳೆವಾಗ ಪತಿ
ಹಿಡಿಹಡೆಯ ಬಪ್ಪ ಪಡೆಯಂತೆ ಕಱುಗಳು ಹಾದಿ
ಯೆಡೆವರಿದು ತಮಗೆ ತಾವೇ ಬಪ್ಪುದಂ ಕಂಡು ಬಳಿಕ ಸೈರಿಸಲಾಱದೆ
ಮಡದಿಯವರವರ ಮನೆಮನೆಗಳಿಗೆ ಹೋಗಿ ಮಗ
ನೊಡನಾಡಿಗಳಿಗೆನ್ನ ಮಗನೇಕೆ ಬಾರನೆಂ
ದೊಡೆ ಬೇಱೆ ಹೋದನಿಂದೆಮ್ಮೊಡನೆ ಬಾರನಾವಱಿಯೆವೆಂದವರೆಂದರು     ೪೪
ಕೆಟ್ಟೆನಿನ್ನೇವೆನೆನ್ನಣುಗನಡವಿಯೊಳು ಹೊಲ
ಗೆಟ್ಟನೋ ಸರ್ಪನಗಿಯಿತ್ತೊ ಪೆರ್ಬುಲಿಗೆ ಮೈ
ಗೊಟ್ಟನೊ ಮರನೇಱಿ ಬಿದ್ದನೋ ನೀರೊಳದ್ದನೊ ನಂಜು ಮುಳ್ಳಡಿಯನು
ನಟ್ಟು ನಡೆಗೆಟ್ಟನೋ ಗರಗಿರಂ ಹೊಡೆದವೋ
ಬಟ್ಟೆಯೊಳು ಕಳ್ಳರಿಂ ಹಿಡಿವಡೆದನೋ ಹುಯ್ಯ
ಲಿಟ್ಟಾರ್ಗಿದಂ ಪೇಳ್ವೆನೆಮ್ಮವರ್ ತಳುವಿದರೆನುತ್ತೂರ ಹೊಱವಂಟಳು       ೪೫
ಮುಂದೇನು ಸುಳಿದೊಡಂ ಸಿದ್ಧರಾಮಾ ಎಂದು
ಹಿಂದೆ ಹುಲು ಗಿಱಕೆನಲು ಸಿದ್ಧರಾಮಾ ಎಂದು
ಅಂದು ಮಾದಾರಿಯೊಳು ಬಪ್ಪರಂ ಸಿದ್ಧರಾಮಾ ಎಂದು ಕರೆದು ಕರೆದು
ನಿಂದಿರದೆ ಹರಿದು ತಡವರಿಸಿ ಕಾಣದೆ ಮನಂ
ನೊಂದು ಹಲುಬುತ್ತವಿರಲಳುವ ಸತಿಯಾವಳೋ
ಎಂದು ಕೇಳತ್ತ ಕೆಯ್ಯತ್ತ ಕೆಲಸಂ ತೀರ್ದು ಬಂದರಾ ತಮ್ಮವರ್ಗಳು  ೪೬
ಮತ್ತಾವಳಱಿಮರುಳನಂ ಹೆತ್ತ ಕಡು ಪಾತ
ಗಿತ್ತಿಯಾನೆಂದಡೇನಾದನಿನ್ನುಂ ಬಾರ
ನತ್ತ ಕಱು ಬಂದವೆನಲಾಕೆವೆರಸವರೆಲ್ಲ ಹರಿದು ಬಂದಱಸುತಿರಲು
ಕತ್ತಲೆಯ ಕಾಹೊನಲನೀಸಾಡುವಂತೆ ತಡ
ವುತ್ತ ನೋಡುತ್ತ ಹರಿಯುತ್ತ ಹಳವಿಸುತ ಬಾಯ್
ಬತ್ತಲೊಱಲುತ್ತ ತಮತಮಗೆ ಕರೆದರು ಕರೆದರೇನೆಂಬೆನಚ್ಚರಿಯನು           ೪೭
ಒಬ್ಬನೆಲೆ ಸಿದ್ಧರಾಮಾ ಎಂದು ಹಿಂದೆ ಮ
ತ್ತೊಬ್ಬನೆಲೆ ಧೂಳಿಮಾಕಾಳನೇ ಎಂದು ಮ
ತ್ತೊಬ್ಬನೆಲೆ ತಮ್ಮ ಮರುಳುಮಗನೇ ಎಂದು ಮತ್ತೊಬ್ಬನೆಲೆ ತಮ್ಮ ಎನುತ
ಮಬ್ಬಿನೊಳು ಮೆಳೆಗಳೊಳು ಕುಳಿಗಳೊಳು ಕಲುಗಳೊಳ
ಗಬ್ಬಿಯೊಳು ಬೆಳೆಗೆಯ್ಯ ಸಂದಿಯೊಳು ಗೊಂದಿಯೊಳು
ಗಬ್ಬರಿಸಿ ತಮತಮಗೆ ಚೀಱಿ ಕರೆದರು ಕರೆದರೇನೆಂಬೆನದ್ಭುತವನು೪೮
ಗಿರಿಶನರ್ಧಾಂಗಿ ಕೊಂಡಾಡಿದೆನ್ನಂ ನಿರಾ
ಕರಿಸಿ ಕಱುಗಾಯಲಟ್ಟಿದರೆಂದು ಮುನಿದೆಯೋ
ಗುರು ಸಿದ್ಧ ರೇವಣಾರ‍್ಯಂ ಬಂದು ನಮಿಸಿ ಸೂಚಿಸಿದ ತೆಱದಿಂ ಕಾಣದೆ
ಮರುಳೆಂದು ಬಗೆದರೆಂದಡಗಿದೆಯೊ ಈ ನಾಡ
ನರಕಿಗಳ ಸಂಗವೆನಗೇಕೆಂದು ಹೋದೆಯೋ
ಕರೆದಡೇಕೋಯೆನ್ನೆ ಸಿದ್ಧರಾಮಾ ಎಂದು ನುಡಿದಾಕೆ ಶೋಕಿಸಿದಳು            ೪೯
ಎಂತು ಮಱೆವೆನೊ ಬೆಣ್ಣೆಯಿಕ್ಕಿ ಮೊಲೆಯೂಡಿ ಮೈ
ಯಂ ತೊಳೆದುವುಣಲಿಕ್ಕಿ ಸಾಕಿ ಲೋಕದ ಬಾಲ
ರಂತಿರ್ದು ಕಳೆಯೆ ಸೈರಿಸುವೆನೆಲಲ್ಲದೀ ಬಯಲು ಬಲಿದಾಕಾರವಾ
ದಂತಿಹ ಮಹಾಂತ ನೀನೆಂತಡಂಗಿದೆ ಜನನ
ದಂತಸ್ಥವಱಿಯದವರೀ ವೃದ್ಧರಿಗೆ ಈತ
ನೆಂತು ಮಗನಾದನೆಂದೆಲ್ಲರುಂ ನಗಲು ನೋಂತೆನೆ ಸಿದ್ಧಯೆಂದತ್ತಳು          ೫೦
ಆ ನಿಘ್ರವಂ ನೋಡಲಾಱದೀಶ್ವರನೊಬ್ಬ
ಮಾನವನ ರೂಪಿನಿಂ ಬಂದಿದಾರ್ಗಳುವೆಯೆಲೆ
ಮಾನಿನಿಯೆ ಎನಲೆನ್ನ ತನಯಂಗದೇಕೆ ಹೊಲಗೆಟ್ಟನೆಂದೆಂದೀಗಳು
ಕೂನವೇಂ ಕೂಸುವರಿಯದ ಜಾಡ್ಯನತಿ ಕೆಂಚ
ನೇನಕ್ಕೆ ಶಿವಮರುಳನಲ್ಲಲೇ ಅಹನಾದ
ಡಾನಿಂದು ಕಂಡೆನಾ ಹೋಗುತೈದನೆ ಪರ್ವತದ ಪರುಷೆಯೊಳಗೆಂದನು         ೫೧
ಬಱಿಯ ಮಾತಲ್ಲವೇ ಅಲ್ಲ ದಿಟವೇ ದಿಟಂ
ಕುಱುಹುಂಟೆ ಉಂಟಾವುದುಬ್ಬಿದ ಶಿರಂ ಕೆಂಚ
ನಱಿಮರುಳ ಮೌನಿ ಸ್ವತಂತ್ರನೆನಲೆಮ್ಮಾತನಹನಾದಡಿನ್ನಲಸದೆ
ಒಱಲಬೇಡೆಂದು ಸಂತೈಸುತಿಪ್ಪಾಗ ನೇ
ಸಱು ಮೂಡೆ ಕಂಡು ನೀನುಮ್ಮಳಿಸಬೇಡ ನಾ

ಈ ಕೈಯಲಿವನ ಕಲಿತನವನಾರೈವೆನೆಂ
ದಾ ಕಾಲಭೈರವನನಾಗಳೇ ಕರೆಸಿದನು
ನಾಕಿಗಳ ನಾಯಕರ ಮೌಳಿಗಳ ಮಣಿವೆಳಗು ಹೊಳೆವ ಪದಪಂಕೇಜನು          ೭೧
ಸುತ್ತಿ ತಂದೀತಂಗೆ ನಮ್ಮ ಪರ್ವತದ ನಾ
ಲ್ವತ್ತೆಂಟು ಗಾವುದದೊಳುಳ್ಳ ಲೇಸುಗಳೇಸ
ನಿತ್ತೆಲ್ಲವಂ ತೋಱಿ ತಾಯೆಂದು ಬೆಸನನಿತ್ತತಿ ಕರುಣದಿಂ ಹೇಳಲು
ಉತ್ತಮದ ಮೇರುವಿನ ಕೂಡೆ ಪರುಷದ ಮಱಿ ನ
ಗುತ್ತಾಡಹೋಹಂತೆ ಭೈರವನ ಸಂಗಡದೊ
ಳಾತ್ತಬಳ ಚಿತ್ತಭವ ಮತ್ತಗಜ ಕಂಠೀರವಂ ಸಿದ್ಧಪತಿ ಹೋದನು   ೭೨

***************
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ಮೂರನೆಯ ಗತಿ
ರಾಗ : ಮಾಳವ ಗೌಳ  ತಾಳ : ಝುಂಪೆ
ಪಲ್ಲವ ||           ದೇವ ಮಝ ಭಾಪು ಸಾಮರ್ಥ್ಯ ಸಾಗರವೆಂದು
ಭೂವಲಯವೈದೆ ಕೀರ್ತಿಸೆ ಮಲ್ಲಿಕಾರ್ಜುನನ
ನೋವಿ ಸಿರಿಗಿರಿವೆರಸಿ ಸೊನ್ನಲಿಗೆಯೊಳು ನಿಲಿಸಿದನು ಸಿದ್ಧಕುಲತಿಲಕನು ||
ಉದಯತಾಳಿನ ಮೋಹಿನೀ ಗಜದ ಶೈಲೋದ
ಕದ ವಜ್ರಲೇಪದ ಕುಮಾರಧಾರೆಗಳ ನೇ
ಱಿದ ನೆಲಹಿನಾಯುಧದ ಕುಳಿಯ ಘನ ನೆಳಲುಗತ್ತರಿಯ ಪಾಪಿಯ ಕೂಸಿನ
ಕುದಿವ ಕೂಪದ ಕಮ್ಮರಿಯ ಬಿಲಾಶ್ರಯದ ಮುಂ
ಡದ ಭೈರವನ ರಾಜಿಪಗ್ನಿ ಕುಂಡದ ಭಯಂ
ಪುದಿದ ಹೊಂಬಳಿದ ತಾಣಂಗಳಂ ತೋಱಿದಂ ಭೈರವಂ ಸಿದ್ಧಪತಿಗೆ            ೧
ನಡೆವ ಗಿಡುಗಳನು ಹಾಡುವ ಪಕ್ಷಿ ವೃಕ್ಷಮಂ
ನುಡಿವ ಮೆಳೆಗಳ ಕಥೆಯ ಕಮ್ಮರಿಯನುತ್ತರಂ
ಗೊಡುವ ಗುಹೆಗಳನು ಹಾಱುವ ಮೊರಡಿಗಳನೆದ್ದು ಹರಿದಿಡುವ ಹಾಸಱೆಗಳ
ಬಿಡದೆ ವಾಚಿಸುವ ಮರೆಯರ್ಥೈಸುವಾನೆಗಳ
ನೊಡನೆ ಸಭೆಯಾಗಿ ಕೇಳ್ವೆರಳೆಗಳನೆರಡನೆಯ
ಮೃಡ ಸಿದ್ಧರಾಮಂಗೆ ತೋಱುತ್ತ ನಡೆತಂದನಾ ದಿಗಂಬರವೀರನು೨
ಕರಿಯ ಹುಲಿಯಂ ಕೃಷ್ಣ ಹಂಸಂಗಳಂ ಬಿಳಿಯ
ಕರಡಿಯಂ ಶ್ವೇತಮಾತಂಗಂಗಳಂ ಕೆಂಪಿ
ನೆರಳೆಯಂ ರಕ್ತಸೂಕರ ತತಿಯನುರಿಯ ಬಣ್ಣವನುಗುಳ್ವ ಕೋಣಂಗಳಂ
ಗಿರಿಯ ಸರಿಯಿಱುಹೆಯನನಂತ ಹೆಡೆಗಳ ಹಾವ
ನೆರಡು ಮೊಗದಾವನೈಮೊಗದೊಟ್ಟೆಯಂ ಜಗದ
ಗುರು ಸಿದ್ಧರಾಮಂಗೆ ತೋಱುತ್ತ ನಡೆತಂದನಾ ದಿಗಂಬರವೀರನು  ೩
ಮೆಱಿವ ಸುರಕುಜದ ವನಮಂ ಕಲ್ಪಲತೆಯ ಕು
ತ್ತುಱನಮೃತ ರಸದ ಮಡುವಂ ಸಿದ್ಧರಸದ ಪೆ
ರ್ಗೆಱೆಯನಾಡುವ ಪುರುಷಮೃಗದ ಹಿಂಡಂ ಸುರಭಿಗಳ ನೆರವಿಯಂ ಪರುಷದ
ಸಱಿಯ ಮರುಜೇವಣಿಯ ಮಡಲ ದಿವಿಜರ ಬಾಯ್ಗ
ಳೊಱೆವ ಸುಧೆ ಚಿಂತಾಮಣಿಯ ಮೊರಡಿಯಂ ಹೊತ್ತು
ಹೊಱಗೆ ಹೊದಿಸಿದ ಪರಮಕಾಷ್ಠಯುತರಂ ತೋಱಿದಂ ವೃಶ್ಚಿಕಾರೂಢನ  ೪
ಹುಗದ ಮುನ್ನಂ ಕೊಱಿದು ಕಡಿಗಳಂ ಕಾಲನೋ
ಲಗಕಿಡುವ ಕದಳಿಯಂ ಹೊಕ್ಕು ಹೊಕ್ಕರನು ಮಾ
ರಿಗೆ ಭೋಜನಂಗೊಡುವ ಬಿಲ್ವವನದೊಳಗಾಡಿ ತಿರುಗಿ ಕೈಲಾಸಗಿರಿಗೆ
ನೆಗೆವ ಬಾಗಿಲನು ಮುಕುತಿಯ ಮುಚ್ಚುಳಂ ಸ್ವರ್ಗ
ದುಗಸೆಯಂ ರುದ್ರಲೋಕದ ಕೇರಿಗಳನು ಪ
ನ್ನಗಲೋಕದರಮನೆಗಳಂ ಕಾಂಬ ನೆಲೆಗಳಂ ಕಾಣುತ್ತೆ ನಡೆತಂದನು  ೫
ಹರಿ ಭಜಿಸಿ ಸುರಪನಾರಾಧಿಸಿ ವಿರಿಂಚಿಯುಪ
ಚರಿಸಿ ಮುನಿಗಳು ಸ್ಮರಿಸಿ ಮನುಗಳರ್ಚಿಸಿ ಮಹಾ
ಸುರರು ಮೆಚ್ಚಿಸಿ ರವಿಗಳೋಲೈಸಿ ಶಶಿ ನಮಿಸಿ ಹುತವಹಂ ಸಲೆ ಬೋಧಿಸಿ
ಗಿರಿಜೆ ಭಾವಿಸಿ ಸಿರಿ ಸರಸ್ವತಿಯರಾದರಿಸಿ
ಸುರರೈದೆ ಪೂಜಿಸಿ ಸಮಸ್ತ ಯಜ್ಞಂಯಜಿಸಿ
ನೆರೆದ ವೇದಂ ನುತಿಸಿ ಮುಕುತಿ ಜಾನಿಸಿ ವರಂಬಡೆದ ತಾಣಂ ಮೆಱೆದುವು      ೬
ಕರದ ಕಂಗಳ ಬೆನ್ನ ಬಾಯ ನೆತ್ತಿಯ ಬಸಿಱ
ಕೊರಲ ಯೋನಿಯ ಕಾಲ ಮೊಲೆಯ ಹೊಡೆಯ ಪೇ
ರುರದ ಬೇತಾಳರಂ ರೌದ್ರರಾಕ್ಷಸಿಯರಂ ನೆರೆದ ನಾನಾ ಸತಿಯರಂ
ಉರಿಯ ಹಳ್ಳವನು ಕೆಂಡದ ತೊಱೆಯನೆಸೆವ ಕ
ತ್ತರಿವಾಣಿಗಡಲ ವಿಷಕೂಪಂಗಳಂ ನಂಜಿ
ನೆರಳ ಮಾರಿಯ ಮನೆಯನಾ ಮೃತ್ಯುವಿನ ನೆಲೆಯನಾರಯ್ಯುತಂ ಬಂದನು   ೭
ತತ್ತ ಕತ್ತರಿವಾಣಿಯಂ ಪುಗುತ ವಿಷವನೀಂ
ಟುತ್ತುದಯತಾಳನೇಱುತ್ತ ಪಾಪಿಯ ಕೂಸ
ನೆತ್ತುತ್ತ ಮೋಹಿನೀಗಜವನಡರುತ್ತಾ ಕುಮಾರಧಾರೆಯನಾನುತ
ಸುತ್ತಣ ಬಿಲದ್ವಾರಮಂ ಪುಗುತ ಘನನೆಳಲು
ಗತ್ತರಿಯನೆಡಪುತ್ತ ವಜ್ರಲೇಪವನು ತುಡು
ಕುತ್ತ ನಡೆದಂ ಭಾಪು ಸಿದ್ಧಕುಲಪತಿಯೆಂದು ಭೈರವಂ ಕೈಮುಗಿದನು          ೮
ಕಿಡಿಯ ಕಡಲಂ ಹೊಗೆಯ ಹಗವಮಂ ದಳ್ಳುರಿಯ
ಮಡುಗಳಂ ಕೆಂಡದೊಱೆಯಂ ಪಾಯ್ದು ಮುಂದೆ ಜೀ
ರಿಡುವ ನಂಜಿನ ಮಂಜನುತ್ತರಿಸಿ ನಡೆದನಿನ್ನಾನುದಾವುದನುಸಿರುವೆಂ
ನುಡಿಸಿದೊಡೆ ನುಂಗುವವರಂ ನುಡಿಸಿ ಮುಟ್ಟಿದೊಡೆ
ಸುಡುವರಂ ಮುಟ್ಟಿ ನೋಡಿದಡೆ ಕಣ್ಗೆಡಿಪರಂ
ನಡೆ ನೋಡಿ ಸಿದ್ಧನಾಗಾರ್ಜುನಂ ತಲೆಗೊಟ್ಟ ತಾಣಮಂ ನಿಟ್ಟಿಸಿದನು         ೯
ಈ ಕಡೆಯೊಳೀ ಯೆಡೆಯೊಳೀ ಕುಱುಹನಾ ಕುಱುಹ
ನಾ ಕಡೆಯನೀಕ್ಷಿಸಿದನೆನಲೇನು ಪರ್ವತದ
ನಾಕು ಬಾಗಿಲ ನಡುವೆ ಮೆಱೆವ ನಾಲ್ವತ್ತೆಂಟು ಗಾವುದಂತರದೊಳುಳ್ಳ
ಆ ಕೌತುಕಂಗಳಂ ನೋಡುತ್ತ ಸರ್ವಮಹಿ
ಮಾಕರಂ ಸಿದ್ಧಪತಿ ನಡೆತಂದು ನಮಿಸಿದಡು
ಮಾಕಾಂತನೆತ್ತಿ ತೂಪಿಱಿದು ತಲೆದಡವುತ್ತ ತೊಡೆಯನೇಱಿಸಿ ಕೊಂಡನು     ೧೦
ಏನೇನನೂನ ಚೋದ್ಯಾವಳಿಗಳಂ ಕಂಡೆ
ನೀನೆಂದಡಾನೇನುವಂ ಕಾಣೆನೆಂದೆನಲ
ದೇನೆಂದು ಕಾಣೆಯೆನೆ ದೇವ ದಿವ್ಯಾಮೃತವನೊಸೆದುಂಡು ತಣಿದವಂಗೆ
ಜೇನುಱುವುದೇ ತಂದೆ ಹರಿಯಜರ ಬಗೆ ನಿಲುಕ
ದಾನಂದಮಯ ನಿನ್ನ ಕಂಡ ಹೊಸತಿಂಗೆ ಹೊಸ
ತೇನಾವುದಿನ್ನೆಂಬ ಮಾತಿಂಗೆ ಮೆಚ್ಚಿ ಗಿರಿಜಾಧೀಶನಿಂತೆಂದನು        ೧೧
ಕಂಗಸೆವ ನಾಲ್ಕು ಬಾಗಿಲ ಶಿವಾಲಯದ ಕಳ
ಸಂಗಳೇ ಕಳಸವಗಜಾತ ನಂದೀಶ್ವರಂ
ಭೃಂಗಿಯುಂ ವೀರೇಶರೆಸೆವ ಕಳಶಾಚಾರ‍್ಯರಾ ಮಲ್ಲಿನಾಥನೆಡೆಯ
ಲಿಂಗಾಲಯದ ಕಳಸ ಗುರುಕಳಸವಾ ಜಿತಾ
ನಂಗನೇ ಗುರುವಾಗಿ ಭರದೊಳಪ್ರತಿಮ ಸಿ
ದ್ಧಂಗನುಗ್ರಹವಿತ್ತನೊಸೆದು ಶೋಧಿಸಿದ ಪುಣ್ಯವನು ಪುಟವಿಟ್ಟಂತಿರೆ         ೧೨
ಉದಯವಪ್ಪಂದು ಕೂಡುತ್ತಮಾಂಗದಲಿ ಮೂ
ಡಿದ ಗೂಢಲಿಂಗಮಂ ತೋಱು ಪಂಚಾಕ್ಷರಿಯ
ಹೃದಯಮಂ ತಿಳಿಪಿ ನಿಜಭಕ್ತಿಯಂ ಗುರುಪೂಜೆಯಾಗಿ ಕೈಕೊಂಡು ಬಳಿಕ
ಮೊದಲ ನಾಮವನೆ ದೀಕ್ಷಾನಾಮವಿತ್ತು ಭೂ
ತದಯಾ ವಿಚಾರಮಂ ನೇಮಮಂ ಕೊಟ್ಟು ನೋ
ಡಿದಡೆ ಕನ್ನಡಿಗೆ ಕನ್ನಡಿದೋಱಿದಂತೆರಡನಳಿದೊಂದುವಿಡಿದಿರ್ದನು           ೧೩
ಎಲೆ ಸಿದ್ಧರಾಮಯ್ಯ ನಿನ್ನ ಮನದಱಕೆಯುಂ
ಫಲಿಸಿತೇ ಫಲಿಸಿದತ್ತಾದಡಿನ್ನೇಳ್ ನಿನ್ನ
ನೆಲೆಗೆ ಪೋಗೆಂದಡಾ ನುಡಿಕಾದ ಕಬ್ಬುನದ ಕೂರಂಬನುಱೆ ಕಿವಿಯಲಿ
ಸಲಿಸಿದಂತಾಗಿ ನೆನೆದಿದ್ದಿದ್ದಿದೇಕೆನ್ನ
ತೊಲಗಿಸಲ್ ಮನದಂದೆ ತಂದೆಯೆಂದೆನೆ ಹಿಂದೆ
ಮಲಮಲಂ ಮಱುಗುವರು ಮಾತೆಪಿತರೇಗೆಯ್ದೊಡಂ ಹೋಗಬೇಕೆಂದನು    ೧೪
ಎಂತಾದೊಡಂ ಹೊಗಳ್ದು ಹೋಗವೇಳ್ಕೆಂದಡಾ
ನೆಂತುವುಂ ಹೋಗೆನೆಂದೆನಲುಪಾಯದಲು ನಿ
ನ್ನಂ ತಗುಳಲೆಂದಾಡಿದೆನೆ ಧರೆಯ ಹಿತವನಾಚರಿಸಲಾಡಿದೆನಲ್ಲದೆ
ಮುಂತೆ ಧರೆಯುಂಡಡೇನೊಡಬಿದ್ದೊಡೇನೀಗ
ಕಂತುಹರ ನಿನ್ನನೆಂತಗಲಿ ಹೋಹೆಂ ತಂದೆ
ಪಿಂತೆ ಜೀವವನಿರಿಸಿ ತನು ಮುಂದೆ ಹೋದುದುಂಟೇ ದೇವ ಹೇಳೆಂದನು       ೧೫
ಕಂದ ಕೇಳ್ ಕಡೆಗೆನ್ನನಗಲಲಾಱದೆ ನೇಹ
ದಿಂದೈಸಲೇ ನುಡಿದೆಯಾ ನುಡಿಗೆ ತಕ್ಕಂತು
ಹಿಂದುಗೊಂಡೇ ಬಂದು ನೀಂ ಹಿಡಿದುದಂ ಹಿಡಿದು ಬಿಟ್ಟುದಂ ಬಿಟ್ಟು ಕಳೆದು
ನಿಂದಲ್ಲಿ ನಿಂದು ನಡೆದಡೆ ನಡೆದು ಕರೆದಡೋ
ಯೆಂದು ಬೇಡಿತನಿತ್ತು ಕೊಟ್ಟುದಂ ಕೊಂಡು ನೀ
ನೆಂದಂತೆ ಮಾಳ್ಪೆನುಮ್ಮಳಿಸಬೇಡಂಜಬೇಡೆಂದು ನಂಬುಗೆಯಿತ್ತನು೧೬
ಎಂತುವುಂ ಬಹುದುಳ್ಳಡತುಳ ಪುಣ್ಯಖ್ಯಾತಿ
ಯಂ ತಳೆದ ನಿನ್ನ ಪರ್ವತಕುಳ್ಳ ಸಾಮರ್ಥ್ಯ
ಮಂ ತೆಗೆದು ತಂದೆನ್ನ ಸೊನ್ನಲಿಗೆಯೆಂಬ ಕಿಱುವಳ್ಳಿಗಿತ್ತದಱ ನಡುವೆ
ಸಂತತಂ ನೆಲಸಿ ನೀನಿಪ್ಪಂತು ಬಾಯೆಂದ
ಡಂತಕಾಂತಕನದನೊಡಂಬಟ್ಟು ನೀನಿಂದು
ಮುಂತೆ ಹೋಗಾಂ ಪಿಂತೆ ಬಹೆನೆನಲು ಕೈಮುಗಿದು ಬಪ್ಪ ಕುಱುಹೇನೆಂದನು೧೭
ಮಂದೈಸಿ ಮಸಗಿ ಮುಸುಕಿದ ಮೋಡದಿಂ ಮಿಂ
ಚಿಂದ ಮೊಳಗಿಂದ ಸಿಡಿಲಿಂದ ನೆಱೆ ಬಿಱುಗಾಳಿ
ಯಿಂದೆದ್ದ ಕತ್ತಲೆಯೊಳೊಗೆದು ಮಂದಾರಡಿಯೊಳು ಲಿಂಗವಾಗಿರ್ದಪೆಂ
ಮುಂದೊಂದು ಲಿಂಗ ಪ್ರತಿಷ್ಠೆಗೈದನ್ನನಾ
ನಂದದಿಂದಾ ಲಿಂಗದುತ್ತಮಾಂಗದಲಿ ನಿಲಿ
ಸೆಂದಡೆಲೆ ಗಿರೀಶ ಲಿಂಗಕ್ಕೆ ಲಿಂಗಂ ಪೀಠವೇಕೆ ಕರುಣಿಪುದೆಂದನು     ೧೮
ಈ ಮಹಾಲಿಂಗಮಂ ಮೂರ್ತಿಗೊಳಿಸಿದ ಸಿದ್ಧ
ರಾಮಯ್ಯ ತನಗೆ ತಾನಾಧಾರವಯ್ಸಲ್ಲ
ದೀ ಮಹಿಯ ಮರ್ತ್ಯರಂತಲ್ಲೆಂದು ಮುಂದೆ ಜನವಱಿಯಬೇಕದು ಕಾರಣಂ
ಕ್ಷೇಮತರವಾಗಿ ಲಿಂಗದ ಮೇಲೆ ಲಿಂಗಮಂ
ಪ್ರೇಮದಿಂದಂ ಪ್ರತಿಷ್ಠಿಸು ಮಗನೆಯೆಂದಡೆಲೆ
ಸೋಮಾವತಂಸನೆ ಪ್ರತಿಷ್ಠೆಗಾಚಾರ‍್ಯರಾರಾದಪರು ಹೇಳೆಂದನು    ೧೯
ಸರಸಿಜಸುತಂ ಸ್ವಪುತ್ರೀವರಂ ವಾಯು ವಿಷ
ಧರನಿಕರಪೀತಾವಶೇಷನಿನನತ್ಯುಷ್ಣ
ಕರನಿಂದು ದೋಷಾಕರಂ ವಿಷ್ಣು ಪುಷ್ಪಾಕ್ಷನಗ್ನಿ ತಾಂ ಸರ್ವಭಕ್ಷ
ವರಮುನಿಗಳೆಲ್ಲ ಕುಸ್ಥಾನಜಾತರು ಮಹಾ
ಸುರಪನತಿ ಜಾರನಿಂತಿವರಾಗದಿಂದೆಮ್ಮ
ಸರಿ ಸರ್ವಧರ್ಮರೂಪಂ ವೃಷಭನಾಚಾರ‍್ಯನಾದಪಂ ಹೋಗೆಂದನು೨೦
ಆದಿ ವೃಷಭೇಂದ್ರನೇಂ ಕುಱುಹುವಿಡಿದಾಚಾರ‍್ಯ
ನಾದಪಂ ದೇವಯೆನೆ ನಿನ್ನೂರ ತುಱುವಿನೊಳು
ಭೂದೇವಿ ಯಿಂ ದಚ್ಚ ಬಱಡುಗವಿಲೆಯ ತೆಱದೊಳೈದಳಾ ಗರ್ಭದೊಳಗೆ
ಆ ದಿನದಲೇ ಮೂಡಿಯಾ ದಿನದಲೇ ಜನಿಸಿ
ಯಾ ದಿನದೊಳೇ ಯೌವನಂದಳೆದು ಬೆಳೆದು ಪ್ರ
ಮೋದದಲಿ ಬಂದಪ್ಪನಱಿತುಕೊಳ್ಳೆಂದನಗಜಾಹರ್ಷವನ ಚೈತ್ರನು           ೨೧
ಅಲ್ಲಿಂದ ಮೇಲೆನಗೆ ಕಜ್ಜವೇಂ ಕರುಣಿಸಘ
ದಲ್ಲಣನೆಯೆಂದಡೀ ಪರ್ವತದೊಳುಳ್ಳ ಲೇ
ಸಲ್ಲವೆಂ ನಿನ್ನ ಸೊನ್ನಲಿಗೆಯೊಳಲಂಕರಿಸು ಪುರವ ವಿರಚಿಸು ಧರೆಯೊಳು
ಪಲ್ಲವಿಸಿದಷ್ಟ ಷಷ್ಟಿಕ್ಷೇತ್ರ ಮೊದಲಾದ
ಸಲ್ಲಲಿತ ಲಿಂಗವೆನಿತುಂಟವಂ ನಿಲಿಸು ಬಳಿ
ಕಿಲ್ಲದುದನೆಮ್ಮ ಕೈಲಾಸಗಿರಿಗೆಡೆಯಾಗಿ ಬೇಡಿಕೋ ಹೋಗೆಂದನು            ೨೨
ಆವ ಧನದಿಂದ ಪುರವಂ ರಚಿಸುವೆಂ ತಂದೆ
ಭೂವಲಯದೊಳಗುಳ್ಳ ಸರ್ವಲಿಂಗಂಗಳಾ
ವಾವವಱ ನಾಮಮಂ ಬಲ್ಲೆನೆ ಪ್ರತಿಷ್ಠಿಸುವಡಂದಂದಿನವರಸವನು
ದೇವ ಬಿನ್ನಯ್ಸುವಡೆ ಭೂಚರಂ ಕೈಲಾಸ
ಕಾವಂದದಿಂ ಬಪ್ಪೆನೆಲೆ ರತೀಶ್ವರವಿಪಿನ
ದಾವ ನತಜೀವಯೆಂದಾ ಸಿದ್ಧಪತಿ ನುಡಿಯೆ ನಸುನಗುತ್ತಿಂತೆಂದನು            ೨೩
ಜಡ ಮನುಜನೇ ಮಗನೆ ನಿನ್ನ ಮಹಿಮೆಗಳ ಬಗೆ
ಗಡ ನೋಳ್ಪಡಿಂದ್ರಂಗೆ ಲೆಕ್ಕಿಪಡೆ ಸೂರ‍್ಯಂಗೆ
ಬಿಡೆ ಹೊಗಳ್ವುಡುರಗರಾಜಂಗರಿದು ತರುಬಲ್ಲುದೇ ತನ್ನ ಫಲರುಚಿಯನು
ಹಿಡಿದ ಕಲು ಪರುಷವೀಂಟಿದ ಜಲಂ ರಸವಾಡಿ
ದೆಡೆ ಮಹಾನಿಧಿ ಪೆಸರ್ಗೊಂಡುದೇ ದೈವ ನೀ
ನುಡಿದುದೇ ಮಂತ್ರವನುಗೈದುದೇ ಗಮನ ಹೆದಱದೆ ಮಾಡು ಹೋಗೆಂದನು೨೪
ನಿಲ್ಲದೆಯ್ತರ್ಪುದುಂಟೇ ದೇವ ಉಂಟು ಪುಸಿ
ಯಿಲ್ಲವೇ ಇಲ್ಲ ನಂಬುವೆನಯ್ಯ ನಂಬು ಮುಂ
ತೆಲ್ಲವಂ ಸಮಕಟ್ಟ ಹೋಹೆನೇ ಹೋಗೆನಲು ತಳುವದಿರು ತಂದೆಯೆಂದು
ಲಲ್ಲೆಗರೆದಡಿಗಡಿಗೆ ಹೇಳಿ ಕೈಮುಗಿದು ಬಸಿ
ಱಲ್ಲಿ ತಲೆಯಿಟ್ಟು ಕರುಣಂದೋಱಿ ಮೀಱಿ ಪದ
ಪಲ್ಲವಕ್ಕೆಱಗಿ ಬೀಳ್ಕೊಂಡನಂತಾಗಳೀಶ್ವರನ ಕರುಣದ ಕಂದನು   ೨೫
ತನ್ನನಲವತ್ತಱಸಿ ಕಂಡು ಕೊಡುಯ್ವ ತವ
ಕನ್ನಿಮಿತ್ತಂ ಬಪ್ಪ ಬೊಮ್ಮಯ್ಯನಂ ಕಂಡು
ಮನ್ನಿಸಿ ಮಹಾಕರುಣವಿತ್ತು ಭೈರವ ಶಬರನಾಗಿಯೊಡನೊಡನೆ ಬರಲು
ಉನ್ನತಾಂಬುಜವನಕೆ ದಿನಕರಂ ಬಪ್ಪಂತೆ
ಸೊನ್ನಲಿಗೆಗೊಲಿದು ಬಪ್ಪಾಗಳಿದಿರ್ಗೊಂಡರಾ
ಕನ್ನೆಯರು ಬಪ್ಪ ಚೈತ್ರವನಿದಿರ್ಗೊಂಬ ವನದೇವಿಯರ ನೆರವಿಯಂತೆ          ೨೬
ಅಂದು ತಮತಮಗೆ ಕಣ್ ಬಂದಂತೆ ಬಂದು ತಾ
ಯ್ತಂದೆಗಳು ಬಿಗಿದಪ್ಪಿಕೊಂಡೊಯ್ದು ಬಳಿಕ ಮನೆ
ಯಿಂದಗಲಲೀಯದೋವುತ್ತಿರ್ದರುಱೆ ಶರತ್ಕಾಲದ ಮುಗಿಲ ಮಱೆಯಲಿ
ಇಂದುವಂ ಗಗನಸತಿ ಸಲಹುವಂತಿರುತಮಿರೆ
ಹಿಂದೆ ಶಿವನಿತ್ತ ಕುಱುಹಿನ ದಿನದ ಬರವನಾ
ನಂದದಿಂ ಬಯಸುತಾ ಸಿದ್ಧನಿರ್ದಂ ಕೋಕನುದಯಮಂ ಬಯಸುವಂತೆ        ೨೭
ಎಳಸಿತ್ತು ಬಪ್ಪಂತೆ ಬಪ್ಪ ದಿನದೊಳು ಮಹಾ
ಬಳನಣ್ಣ ಬೊಮ್ಮಯ್ಯನೊಡನೆ ಬರೆ ನಡೆತಂದು
ನಳನಳಿಸಿ ತಳಿತು ಬೆಳೆದೆಳೆಯ ಮಂದಾರದಡಿಯಂ ಸಾರ್ದು ಮಂದಾರದ
ನೆಳಲ ಚಿಂತಾಮಣಿಯ ಚಿಣ್ಣನಂತಿಪ್ಪಾಗ
ಮುಳಿದು ಘುಳುಘುಳಿಸಿ ಭೂರಜದೊಡನೆ ಗಿಡುಮರಂ
ಗಳನಾಗಸಕ್ಕೆತ್ತಿ ಬೀಸಿತ್ತು ಗಾಳಿ ಸರ್ವಂ ಧರಾಮಯವಾಗಲು        ೨೮
ಗಗನವೆಡೆಗಿಡೆ ಮುಗಿಲು ನೆಗೆದವೆಡೆವಿಡದೆ ಭುಗಿ
ಭುಗಿಲು ಮಿಂಚಾಡಿದವು ಧರಣಿಯಂ ಹೊತ್ತ ಫಣಿ
ಸುಗಿದು ನಡನಡುಗೆ ಸಿಡಿಲಡಸಿ ಘುಡುಘುಡಿಸಿ ಮತ್ತವನಿಯಂ ಮಂದೈಸಿತು
ಹಗಲ ಹಣೆಯಕ್ಕರಂದೊಡೆದು ಇಡಿಗುಟ್ಟಿ ಕಾ
ಡಿಗೆಯೊಳಗೆ ಕಾರಿರುಳ ತಿರುಳ ರಸಮಂ ಕಲಸಿ
ಮೊಗೆದು ಬಳಿದಂತೆ ಬಳವೆತ್ತ ಕತ್ತಲೆ ಸಿದ್ಧರಾಮಂಗೆ ಬೆಳಗಾದುದು            ೨೯
ಮದನಮದಮರ್ದನನ ಬರವಿಂಗೆ ಕೂಡೆ ನೆಗ
ಪಿದ ತಳೆಗಳೆನಿಸಿರ್ದವಾ ಮೇಘವುಱಿ ಹೊತ್ತಿ
ಸಿದ ಹಲವು ಕೈದೀವಿಗೆಗಳೆನಿಸಿದವು ಕೂಡೆ ಹೊಳೆವ ಮಿಂಚುಗಳು ಮುಂದೆ
ಒದವಿ ಭೂರಜವನುಡುಗುವವನಂ ಗಾಳಿ ಪೋ
ಲ್ತುದು ನೆಲನನುಗ್ಗಡಿಪ ದನಿಯನಾ ಸಿಡಿಲು ನೆ ನ
ಸಿದುದು ಚಳೆಯಂಗೊಡುವವೋಲೆಸೆದುದಾ ಚಿಟುಕುವನಿ ಸಿದ್ಧಪತಿನಲಿಯಲು          ೩೦
ಘಳಿಲನಂತಾಗಳೆದ್ದುದು ಗಗನದೊಳಗೊಂದು
ಬೆಳಗು ಮೊಳೆಯಿತ್ತದಱ ಬಳಿವಿಡಿದು ಕಣ್ಗೆ ಮಂ
ಗಳವಪ್ಪ ಶೈತ್ಯಪ್ರಭಾಪಟಲದಿಂದ ನಾನಾ ದಿವ್ಯನಾದದಿಂದ
ಬಳಸಿ ಪುರುಷದ ಕರಂಡಗೆಯೊಳಣಿಮಾದಿ ಗುಣ
ಮಿಳಿತ ಸೆಜ್ಜೆಯೊಳಮಲ ಲಿಂಗವಿಳಿದಾ ಸಿದ್ಧ
ಕುಲತಿಲಕನಿರ್ದ ಮಂದಾರಗುಲ್ಮದ ತಳದ ಭೂಮಿಯೊಳು ಮೈದೋಱಲು   ೩೧
ತಳಿತ ಪುಳಕದ ಗುಡಿಗಳಿಂ ಮುಗಿದ ಕರಕಮಲ
ಕಳಶದಿಂದಾನಂದ ಜಲಬಿಂದು ಕುಸುಮದಿಂ
ಮೊಳೆವ ಗದುಗದದ ಹಱೆಯಿಂ ಮನೋರಾಗತಳಿರಿಂ ನಯನ ದೀವಿಗೆಗಳಿಂ
ಬಳವೆತ್ತ ಸಂತಸದ ಬೆಳುದಿಂಗಳೊಳಗೆ ನಿ
ರ್ಮಳ ದಿವ್ಯಲಿಂಗವನಿದಿರ್ಗೊಂಡು ಕೊಂಡು ನಿಜ
ನಿಲಯಕೈತಂದು ಘನ ಸುಖಸಂಕಥಾವಿನೋದದೊಳಿರ್ದ ಸಿದ್ಧೇಂದ್ರನು        ೩೨
ಆ ಲಿಂಗಮಂ ಮನೆಯೊಳಾರಾಧಿಸುತ್ತಾ ನಿ
ರಾಲಂಬನಿರಲೊಂದು ದಿವಸ ಮನೆದೈವವಹ
ಧೂಳಿಮಾಕಾಳನಂ ನೋಡಲೆಂದಾ ತಂದೆ ತಾಯ್ಗಳುದ್ಯೋಗಿಸಿದಡೆ
ಕೇಳಿ ಕಿಡಿಕಿಡಿಯಾಗಿ ಬೇಡಿತಂ ಕೊಡಬಲ್ಲ
ಶೂಲಿ ಬಂದಿರೆ ಬಗೆಯದಕಟಕಟ ಬೂದಿಯೊಳು
ಬೇಳುವಂತಧಮದೈವವ ಮಾಡಿದಪರೆಂದು ಹೊಱವಂಟ ನಿಜಗೃಹವನು     ೩೩
ಅತಿ ಜಡರೆನಿಪ್ಪ ಮಾನವರನಿನ್ನೇನೆಂಬೆ
ನತನುಹರನಿರಲನ್ಯ ದೈವಗಳ ನೋನುವಿರೆ
ಪತಿತರಿರ ನಿಮ್ಮ ಮನೆಯೊಳು ನಿಲುವನಲ್ಲೆಂದು ಲಿಂಗಮಂ ಧರಿಸಿ ಪಿಡಿದು
ಗತಿಗೆಟ್ಟು ಬೇಱಿನ್ನು ದೈವವೆಂದೆನ್ನದಿರಿ
ಧೃತಿಗೆಟ್ಟು ಬೇಱಿನ್ನು ದೈವವೆಂದೆನ್ನದಿರಿ
ಅತನುಹರ ಮಲ್ಲಿಕಾರ್ಜುನನೀವನೆಂದು ಹಾಡಿದನೊಂದು ಗುರು ವಚನವ   ೩೪
ಮುಂದಿಲ್ಲಿ ಮಲ್ಲಿಕಾರ್ಜುನನ ಗೃಹವಾದಪ್ಪು
ದೆಂದು ಪೇಳ್ವಂದದಿಂ ಹೊಱಗೆ ಮಠಮಂ ಕಟ್ಟಿ
ಹಿಂದುಗೊಂಡೆಯ್ದಿ ಬಂದಣ್ಣ ಬೊಮ್ಮಯ್ಯಂಗೆ ಕರುಣದಿಂ ದೀಕ್ಷೆಯಿತ್ತು
ಸಂದ ಹೂಗಿಡುಗಳಂ ಬಿತ್ತಿ ಸಲಹುತ್ತ ಮೇ
ಲೊಂದೆರಡು ತಿಂಗಳಂ ಸಿದ್ಧಕುಲತಿಲಕನಾ
ನಂದದಿಂದಿರಲಿತ್ತ ಚಿಂತೆ ಮೊಳೆಯಿತ್ತು ಶೂಲಿಗೆ ರಜತಪರ್ವತದಲಿ  ೩೫
ರಾಗದಿಂ ನಿನ್ನ ಸೊನ್ನಲಿಗೆಯಂ ಧರೆಯಱಿಯೆ
ಯೋಗರಮಣೀಯ ಸುಕ್ಷೇತ್ರಮಂ ಮಾಡುವೆಂ
ಹೋಗೆಂದು ಕಂದನಂ ಕಳುಹಿ ಪಲಕೆಲವು ದಿನವಾಯ್ತೆಂದು ನೆನೆದು ಹರನು
ಬೇಗದಿಂ ನಡೆದು ಬಂದಾವೂರೊಳುಱುವ ವಿಭು
ವಾಗಿಪ್ಪ ನನ್ನಪ್ಪನರಸಿ ಚಾಮಲದೇವಿ
ಗಾಗಳಂತೇ ಕನಸಿನೊಳು ಮನದ ಮೊನೆಯ ಮೇಲಿರ್ದು ಬಳಿಕಿಂತೆಂದನು        ೩೬
ಚಾಮವ್ವೆ ಮಗಳೆ ನಿನ್ನೂರೊಳೊಂದು ಕ್ರೋಶ
ಭೂಮಿಯಂ ಸಿದ್ಧರಾಮಂಗೆ ಕೊಡು ಕೊಟ್ಟಡಭಿ
ರಾಮದಿಂದೆಮಗೆ ಪುರಮಂ ರಚಿಸಿದಪನೇಳು ಬೇಗ ಮಾಡೆಂದು ಬೆಸಸಿ
ಸೋಮಧರನಡಗೆ ಮೈಮುರಿದೆದ್ದು ಕರೆದೊರ್ವ
ಕಾಮಿನಿಗೆ ಹಿಂದೆಮ್ಮ ಗುರು ರೇವಣಾರ‍್ಯನೆಂದ
ದಾ ಮಾತಿನಂತಿಂದು ಕನಸಿನೊಳು ಶಿವ ಪೇಳ್ದನೆಂದು ನುಡಿದಳು ಮುದದಲಿ  ೩೭
ಹರಹರ ಮಹಾದೇವ ಕನಸಲ್ಲ ನಡೆಯೆಂದು
ಹರುಷಜಲದಿಂ ಮಿಂದು ಮೊಳೆವ ಪುಳಕಂಗಳಾ
ಭರಣಮಂ ತೊಟ್ಟು ಸಂತಸದಣಿಂಬವನುಟ್ಟು ಮುಗಿದ ಕೈ ಹೊವ ಸೂಡಿ
ನೆರೆದ ಪರಿವಾರ ಸಹಿತೈತಂದು ಲೋಕೈಕ
ಗುರುವಿಂಗೆ ಮೈಯಿಕ್ಕಿ ನಿಂದಿರ್ದು ನಿಮ್ಮ ಶಿವ
ಪುರಕ್ಕೆ ತಕ್ಕನಿತು ಭೂಮಿಯನಿತ್ತೆನವಧರಿಪುದೆಂದು ಧಾರೆಯನೆಱೆದಳು       ೩೮
ಮುಂದೇನು ಬೇಕಾದೊಡಂ ಬೆಸಸು ಬೆಸಕೆಯ್ವೆ
ನೆಂದು ಪೊಡಮಟ್ಟಾಕೆ ಪೋಗೆ ಕಂಡಱಿಯದೀ
ಯಿಂದುಮುಖಿ ಕೊಟ್ಟಡಿಂತೀಯಯ್ಯ ಕೊಂಡನಿದ ಪುರವ ರಚಿಸುವೆನೆಂದಡೆ
ಹೆಂದದ ಧನಂ ಬೇಕು ಧನವಿಲ್ಲ ಲೋಕ ನಗು
ವಂದವಾಯ್ತೆಂದು ನುಡಿಯದೆ ಭ್ರಮಿಸಿ ಕಳೆಗುಂದಿ
ಮುಂದೆ ನಿಂದಣ್ಣ ಬೊಮ್ಮಯ್ಯನನುವಱಿದನಾ ಸಿದ್ಧಪತಿ ಮನದೊಳಂದು೩೯
ಎಸೆವ ಶಿವನಿಳಯಮಂ ಮಾಡುವಡೆ ನೆಲನ ಶೋ
ಧಿಸಬೇಹುದೀಯೆಡೆಯನಗೆಯೆನಲು ಮನದೊಳಗೆ
ನುಸಿಗೊಳುತುದಾಸೀನದಿಂ ಗುದ್ದಲಿಯನೆತ್ತಿ ಮೀಂಟುತ್ತೆ ಪೊಡೆಯೆ ಮುಂದೆ
ಹೊಸ ಹೊನ್ನ ಹಿರಿಯ ಕೊಪ್ಪರಿಗೆಯಂ ಕಂಡು ಶಂ
ಕಿಸುತ ನಿನ್ನವಱಿಯಲೆನ್ನಳವೆಯೆಂದು ಕೀ
ರ್ತಿಸುತೆಱಗಿದಣ್ಣ ಬೊಮ್ಮಯ್ಯಂಗೆ ನಸುನಗುತಲಪ್ರತಿಮನಿಂತೆಂದನು         ೪೦
ಶ್ರೀನಾರಿಯಂ ಧರೆಗೆ ಕೊಡುವ ಮಹಿಮಂ ತನಗೆ
ತಾನಧಮನೇ ಎಂದು ಶಿಲ್ಪಜ್ಞರಂ ಕರೆಸಿ
ನಾನಾ ನವೀನವೆನೆ ತನ್ನಿಚ್ಛೆಯಲಿ ಮಾಡಿಸಿದನೀಶ ನಿಲಯಂಗಳ
ಏನೆಂಬೆನೀ ಹಸ್ತವೀಯಳತೆಯಿಯಧಿ
ಷ್ಠಾನವೀ ರೇಖೆಯ ಖಂಡೆಯಂ ಕಡಿಗೆಯ
ತಾನವೀಯಾಯವೀ ಗೃಹವೆಂದು ಹೆಸರಿಡುವರಿಲ್ಲೆಂದು ಹಿಂದು ಮುಂದೆ    ೪೧
ಸಲೆ ಮಲ್ಲಿಕಾರ್ಜುನಂಗೊಂದು ನಾಲ್ದೆಸೆಯ ಬಾ
ಗಿಲಲಿರ್ಪ ದೇವರ್ಗೆ ನಾಲ್ಕಷ್ಟಮೂರ್ತಿಗ
ಳ್ಗಲಸದೆಂಟಾದಿಯೊಳು ಕಂಡ ನವಣೆಯ ಕೆಯ್ಯ ತಮ್ಮಡಿಯ ಹೆಸರಲೊಂದು
ನಲಿದು ಹರ ಕುಳ್ಳರ್ದ ಗೊಂಟಿಗೊಂದುರೆ ಸತ್ರ
ದಲ್ಲಿ ಮೆಱೆಯಲೊಂದನುಗ್ರಹವಿತ್ತ ಗುರುಮೂರ್ತಿ
ಯಲಿ ಬಳಿಕ್ಕೊಂದಿಂತು ಹದಿನೇಳು ಯೋಗ ಲಿಂಗಂಗಳಂ ನಿರ್ಮಿಸಿದನು         ೪೨
ಎಲ್ಲವಳವಟ್ಟುದೀ ಸಮಯದೊಳು ಗಿರಿಸುತೆಯ
ವಲ್ಲಭನ ವಾಹನಂ ಬಂದಡುತ್ಸವಕೆ ಪಡಿ
ಯಿಲ್ಲೆನುತ್ತಾವೂರ ತುಱುವಿನೊಳು ಸಿದ್ಧಪತಿ ನೋಡುತಿರೆ ಮುಂದೆಲ್ಲರು
ಬಲ್ಲ ಬಡ ಬಱಡುಗವಿಲೆಗೆಯಾಗಳೇ ಗರ್ಭ
ಪಲ್ಲವಿಸಿ ಬೆಳೆವೆತ್ತು ಬೆಸಲಾಯ್ದು ಸುರಭಿಗಳ
ನಲ್ಲನಂ ದುರಿತಗಜಮಲ್ಲನಂ ಹೊಗಳಲಳವಲ್ಲೆನಿಸಿಕೊಂಬವನನು           ೪೩
ಘನಮುಕ್ತಿ ಕಾಯ ದೇವಾಳಿ ರೋಮಾಳಿ ತೀ
ರ್ಥನಿಕಾಯ ಸುಳಿ ಪುಣ್ಯವವಯವ ಯುಗಂ ಚರಣ
ವಿನುತ ರುದ್ರಂ ಜೀವ ಸರ್ವಮಂತ್ರಂ ನಾದವಜಹರಿಗಳುಭಯಪಕ್ಷ
ಅನುಪಮ ಪ್ರಣವಮಂದುಗೆ ದಯೆಯೆ ತೊಡರು ಶ್ರುತಿ
ಧ್ವನಿಗಳುರಗೆಜ್ಜೆ ಸತ್ಯದ ಗಂಟೆ ಶಾಂತಿಮಂ
ಡನ ಭಕ್ತಿದಂಡೆ ಚಿತ್ತಿನ ನೊಸಲುಗನ್ನಡಿಯೊಳೆಸೆದನಾ ವೃಷಭೇಂದ್ರನು        ೪೪
ಆ ನಂದಿಕೇಶ್ವರನನಾ ಸಿದ್ಧರಾಮನ
ತ್ಯಾನಂದದಿಂ ಗುಡಿಯ ಕೆಲಸ ಕನ್ನಡಿಯ ವಾ
ದ್ಯಾನೀಕ ರವದಿಂದಿರ್ಗೊಂಡು ಬಂದೀಶನ ಗೃಹಾಂತರಾಳದೊಳು ಪೊಗಿಸಿ
ಸ್ವಾನುಭಾವದಿ ಪ್ರತಿಷ್ಠಾಪರಿಕರಂಗಳನ
ನೂನದಿಂ ನೆರಪಿ ಪುಣ್ಯಾಕಾರ ಲಿಂಗಕ್ಕೆ
ನಾನಾ ವಿಶೇಷ ಪೂಜೆಯನೊದವಿ ಪಿಡಿದು ಜಯಜಯತೆಂದು ನಿಂದಿರ್ದನು    ೪೫
ವಸುಧೆ ಪುಳಕಿಸೆ ಹಲವು ವಾದ್ಯಕುಲವುಲಿಯೆ ದೆಸೆ
ದೆಸೆಗಳಲಿ ಶಿವಹೋಮವುಣ್ಮೆ ಶರಣಾಳಿ ಸಂ
ತಸದಿಂದಲುಘೆಯೆಂದು ಕುಣಿಯೆ ಪೂಮಳೆವಿಡಿದು ದೇವರಂಬರದೊಳಾಡೆ
ಒಸೆದು ಪಿಡಿದಧರವೇ ಹಸ್ತವುಸಿರೇ ಮಂತ್ರ
ವಿಸರ ಲಾಲಾಜಲದಿನಭಿಷೇಕ ಫೇನವೇ
ಕುಸುಮವೆನೆ ನಿಲಿಸಿದಂ ಮುನ್ನಿನ ಸುಯೋಗ ಲಿಂಗದ ಶಿಖೆಯೊಳಾ ವೃಷಭನ೪೬
ಬಂದವರ್ಗಾನನನ್ಯಾಧಾರನೆಂದು ಪೇ
ಳ್ವಂದದಿಂ ಮೊದಲ ಲಿಂಗವೆ ಪೀಠವಾಗಿ ಮುದ
ದಿಂದೊಸೆದು ಮೂರ್ತಿಗೊಂಡಾಲಿಂಗದೊಳು ವೃಷಭನಡಗೆ ಕಂಡಾ ಸಿದ್ಧನು
ಹಿಂದೆ ಸವೆದಿರ್ದ ಹದಿನಾಱು ಲಿಂಗಸ್ಥಲವ
ನಿಂದೀಗಲೇಕ ಕಾಲದೊಳು ಪ್ರತಿಷ್ಠಿಸುವೆ
ನೆಂದು ಸಂಭ್ರಮದೊಳಗೆ ಸಂಭ್ರಮಂ ಬೆಳೆಯೆ ಪರಿಚಾರಕರಿಗಿಂತೆಂದನು         ೪೭
ನಿಲ್ಲದೆಲ್ಲಾಯೆಡೆಯೊಳೆಲ್ಲರನು ತಳು
ವಿಲ್ಲದಣಿಮಾಡಿಕೊಂಡಿರಿಯೆಂದು ಬೆಸನನಿ
ತ್ತಲ್ಲಲ್ಲಿಗಟ್ಟಿ ಚೆಚ್ಚರದೊಳಾಚಾರ‍್ಯರ ಶಿರೋರತ್ನ ಸಿದ್ಧನೈದಿ
ಅಲ್ಲಿ ಹದಿನಾಱು ಲಿಂಗವನೇಕ ಲಗ್ನದೊಳ
ಗೆಲ್ಲಂ ಪ್ರತಿಷ್ಠಿಸಿದನೊರ್ವನೇ ಮುನಿವರರ
ವಲ್ಲಭಂ ನೋಡಲೆಲ್ಲಿಯು ತಾನೆಯಾಗಿರ್ದನೇನೆಂದು ಬಣ್ಣಿಸುವೆನು         ೪೮
ಭಾಸುರ ಬ್ರಹ್ಮೇಶನೇಲೇಶ ಸಿದ್ಧೇಶ
ವಾಸುರ ತ್ರಿಪುರಾಂತಕೇಶನನುಜೇಶ ಕೊ
ಪ್ಪೇಶ ನಕ್ರೇಶ ನವಣೆಯ ತಮ್ಮಡೇಶನೆಂದೀಯೆಂಟು ಹೆಸರನಿಟ್ಟು
ಈಶನೆಂದೊಡಲೆನಿಸಿ ಮೆಱಿವ ಮಹಿ
ಮೇಶವಬಳೇಶ ಮಾಹೇಶನೇಹೇಶ ಸೂ
ಹೇಶ ತೇಜೇಶ ಸತ್ರಾಮೇಶನಾಹಿರೇಶ್ವರರೆಂದು ನಾಮಕರಣಂ ಗೆಯಿದನು     ೪೯
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ನಾಲ್ಕನೆಯ ಗತಿ
ರಾಗ : ಮಾಳವ ಗೌಳ
ಪಲ್ಲವ ||           ಶಾಪಹತರಾದ ಗಂಧರ್ವರ್ಗೆ ನಿಜವಿತ್ತು
ಕೋಪದಿಂದ ಬಂದ ಮದನನ ಬಿಲ್ಲ ಬಿಸುಡುಸಿದ
ಭಾಪುರೇ ಶಿವಸಿದ್ಧರಾಮಯ್ಯ ಮರ್ತ್ಯದ ಮಹಾದೇವನಂ ನಂಬಿರೇ ||
ಮರಳಿ ವರಮಲ್ಲಿಕಾರ್ಜುನನೆಡೆಗೆ ನಡೆತಂದು
ತೊರೆವ ಕಣ್ಣಿಂದ ಕಂಪಿಸುವ ಕೈಯಿಂದವಂ
ಕುರಿಪ ಮೈಯಿಂದ ತೊದಳಿಸುವ ಬಾಯಿಂದ ಡೆಂಡಣಿಪ ಕಾಲಿಂದ ಮೆಱೆವ
ಕರುಣದಿಂದಂ ನೋಡಿ ಮುಟ್ಟಿ ಬಿಗಿಯಪ್ಪಿ ತುತಿ
ಗರೆದು ಕುಣಿದಾಡಿ ಜಾನಿಸಿ ಬಳಿಕ ಲೋಕೈಕ
ಗುರು ಸಿದ್ಧರಾಮನಾಥಂ ದಾನ ಧರ್ಮಮಂ ಮಾಡಲುದ್ಯೋಗಿಸಿದನು        ೧
ಇಂದೊಮ್ಮೆ ನೆರೆದೀ ಮನುಷ್ಯಮಾತ್ರಕ್ಕಿತ್ತೆ
ನೆಂದಡೇನಹುದಖಿಳ ಮುಖದ ಜೀವಾಳಿಗಳಿ
ಗೆಂದುವುಂ ತಪ್ಪದಂತೀವೆನೆಂದನುಗೈದು ಸತ್ರಮಂ ಪರಿಕಲ್ಪಿಸಿ
ಸಂದ ಪುರದೆಣ್ದೆಸೆಯೊಳೊಂದು ಯೋಜನದೊಳಿಹ
ಹೆಂದದಣು ಮೊದಲಿಱುಹೆ ಪಶುಪಕ್ಷಿಮೃಗವಾನೆ
ಯೆಂದವಕ್ಕಲಸದುಚಿತಾಹಾರಮಂ ಕಟ್ಟಿಕೊಟ್ಟನನುದಿನಂ ನಡೆಯಲು        ೨
ದೀನರಿವರುತ್ತಮರಪಾತ್ರ ಸತ್ಪಾತ್ರವೆಂ
ಬೀ ನೋಟಮಿಲ್ಲ ಸರ್ವರಿಗೆ ಭೂದಾನ ಗೋ
ದಾನ ಕನ್ಯಾದಾನ ವಸ್ತ್ರದಾನಂ ಮಹಿಷಿದಾನವಖಿಳಾನ್ನದಾನ
ನಾನಾ ಮಹಾದಾನವಂ ಮಾಡಿ ನೆಱೆ ತಣಿಪಿ
ಜ್ಞಾನನಿಧಿ ಸರ್ವದೇವರು ನವಗ್ರಹ ತಣಿಯೆ
ನೂನವಿಲ್ಲದೆ ಜಗಜ್ಜನದ ಕೃಪೆಗಾ ನಿತ್ಯಹೋಮಕುದ್ಯೋಗಿಸಿದನು           ೩
ಹೋಮಾಗ್ನಿ ಮಲ್ಲಿನಾಥನ ಹಣೆಯಜಸ್ರಾಗ್ನಿ
ಹೋಮೇಶ ಮಲ್ಲಿನಾಥಂ ಹೋಮ ನಿಷ್ಕಾಮ
ಹೋಮವಿದಕಗ್ನಿಯೇ ಸಂಸ್ಕಾರ ಮುಲ್ಲೇಖ ಸಾಧನಂ ದ್ರವ್ಯಸಿದ್ಧಿ
ರಾಮವೆನಿಸಲು ಸಿದ್ಧಮಂತ್ರದಿ ನವಗ್ರಹಂ
ಭೂಮಿಯೊಳಗುಳ್ಳ ದೇವರು ಭೂತವಾಹುತಿಯ
ನೇಮದಿಂ ನಿತ್ಯಹೋಮದೊಳಿಲ್ಲಿ ಕೊಳುತಿರ್ಪುದೆಂದಾಸನವನಿತ್ತನು           ೪
ಮೃಡಮಲ್ಲಿನಾಥಂಗೆ ನಿತ್ಯನೇಮಂಗಳಂ
ನಡೆಯಿಸುತ ಹೋಮಮಂ ಮಾಡಿ ಮಂತ್ರದಿ ರುದ್ರ
ರೊಡಗೂಡಿ ಜಂಗಮಾರ್ಚನೆಯಿಂದ ಸರ್ವಗುಣದೊಳು ಧರಾತಳದ ಮೇಲೆ
ಪಡಿಯಿಲ್ಲೆನಲು ಪುರವ ರಚಿಸಿ ಬಳಿಕೊಂದು ದಿನ
ನಡುವಿರುಳು ಕ್ಷೇತ್ರಮಂ ಬಲವರುತ್ತಂ ಮೂಡ
ಗಡೆಯಿಂದ ತ್ರಿಪುರಾಂತಕದಿ ಸಿದ್ಧನೈತರುತ್ತಿರೆ ಭಯಂಕರ ಮೊಳೆತುದು        ೫
ಕಾರೊಡಲು ದಾಡೆ ಮಣಿಮಕುಟ ಫಣಿಕುಂಡಲಂ
ತೋರಗಣು ಕೆಮ್ಮೀಸೆ ರುಂಡಾಭರಣ ಸರ್ಪ

ಹೋರಾತ್ರೆ ಕಾವುದೆಂದಿರಿಸಿ ರಾತ್ರೆಯೊಳತಿ ಮ
ಹಾರುದ್ರ ಮಹಕಾಳಕಾದಿ ಶರಣೆಂದಡೀಶನ ದೆಸೆಯೊಳಿರಹೇಳ್ದನು  ೧೧
ಅಲ್ಲಿಂದ ಸಿದ್ಧನೈತರ್ಪನ್ನ ಲಕ್ಷ್ಮಿ ಬಂ
ದಿಲ್ಲಿಪ್ಪೆನೆನಗೆ ಠಾವಾವುದೆನೆ ನೀನೊಬ್ಬ
ರಲ್ಲಿಪ್ಪುದುಂಟೆ ಸಂಚಲೆ ಕೃತಕಿ ಪಿತೃಪುತ್ರವೈರದಾಯಿನಿ ನಿಷ್ಠುರೆ
ಬಲ್ಲತ್ತ ಹೋಗೆನಲಲ್ಲಿಂದ ಹೋದಡಘ
ಮಲ್ಲ ನಿನ್ನಾಣೆಯೆನೆ ಮಲ್ಲಿಕಾರ್ಜುನನ ಪದ

ಳ್ದಡೆ ಸುರೇಂದ್ರತ್ವ ಸೋಂಕಿದಡೆ ಕಮಲಜಪದವಿ ಮಱೆದೊಮ್ಮೆ ಕುಡಿತಗೊಂಡು
ಕುಡಿದನಾದಡೆ ಮುಕ್ತಿಯವಗಾಹವಿರ್ದನಾ
ದಡೆ ಗಣೇಶತ್ವ ಸಾರ್ದಡೆ ಮಹಾರುದ್ರತ್ವ
ವೊಡನಹುದು ಸಿದ್ಧನೊದವಿಸಿದಷ್ಟಷಷ್ಟಿವೆರೆಸಿದ ಕೆಱೆಯ ನವಜಲದಲಿ    ೨೫
ಕೆಱೆಯ ಠಾವಭಿನವ ಶ್ರೀಶೈಲವಾ ಕೆಱೆಯ
ನೆಱೆಯುಗೆ ನ ನೆರಡನೆಯ ಶಿವ ಸಿದ್ಧರಾಮಯ್ಯ
ಕೆಱೆಯ ಜಲವಷ್ಟಷಷ್ಟಿಕ್ಷೇತ್ರ ತೀರ್ಥಕುಲವೆಂಬ ವಾರ್ತೆಯನು ಕೇಳ್ದು
ಉಱುವ ದೇಶದ ಕಡೆಯ ಮನ್ನೆಯರು ಭೂಭುಜರು
ಕುಱುಹಿನ ಭಟರು ದಂಡನಾಯಕರು ಪ್ರಭುಗಳುಂ
ಗರುವರಧಿಕಾರಿಗಳು ಬಂದು ಹೊತ್ತಡಕಿ ಹೊಱಸುಸುತಿಪ್ಪರು ಮಣ್ಣನು     ೨೬
ಮೃಡಮೂರ್ತಿ ಸಿದ್ಧಪತಿಯೊಂದು ದಿನವಾ ಕೆಱೆಯ
ನಡುವೊಪ್ಪುತಿಪ್ಪ ಜಾಲಿಯ ಕುಱುವವೆಂಬ ಗಿಡು
ದಡದಲ್ಲಿ ಪದ್ಮಾಸನಂ ಗೆಯ್ದು ಶಶಿ ರವಿಗಳಂ ಬಲಿದು ಕರಣಂಗಳ
ತೊಡಚಿ ಕುಂಡಲಿಗೊತ್ತಿ ಸುತ್ತಿರ್ದ ವಾಯುವಂ
ಹಿಡಿದು ಲಂಬಿಕೆಯಿಂ ಸುಷುಮ್ನೆಯೊಳು ಜ್ಯೋತಿಯಂ
ನಡಿಸಿ ಗಗನದ ಚಂದ್ರಕಳೆಯ ಬೆಮರಿಸುವ ಚಿಹ್ನದೊಳಿರ್ದನೇವೊಗಳ್ವೆನು     ೨೭
ಆ ಸೊಡರ ಸೆಕಳಿಗಾ ಚಂದ್ರನೊಳಗಿಪ್ಪೆರಳೆ
ಬೇಸತ್ತು ಬೆಂಬಿರ್ದು ಧರೆಗಿಳಿದು ಬಂದು ಸಿ
ದ್ಧೇಶನಂ ಭಜಿಸಿದಪುದೋ ಎನಿಪ್ಪಂದದಿಂದೊಂದೆರಳೆ ವಿಪಿನದಿಂದ
ಆ ಸಮಯದೊಳು ಹರಿದು ಬಂದು ಕೋಡಿಂದ ಸಿ
ದ್ದೇಶನಂಗವನೊರಸೆ ಭಾವದಚ್ಚಳಿದು ಬಗೆ
ಸೂಸಲು ಸಮಾಧಿ ಸಂಚಳಿಸಿ ಕಣ್ದೆಱೆಯುತಾಗಳು ಹಾಡಿದಂ ಗೀತವ          ೨೮
ಪರಮ ಸುಖದಿಂದಂ ನಿವಾತ ನಿಶ್ಚಿಂತನಾ
ಗಿರುತಿಪ್ಪೆನೋ ಹೇಳು ಹೇಳು ಅಯ್ಯಯ್ಯ ನೀ
ಗುರುವೆ ಶಿವನೇ ಎನ್ನ ಮಱೆದು ನಿಮ್ಮಂ ಕೂಡಿ ಪರಿಣಮಿಸಿಯೆಂದಿಪ್ಪೆನೊ
ಹರಿಣ ಬಂದಿಂತೆನ್ನ ಮೇಲುವಾಯ್ದಡೆ ಬಳಿಕ
ತರಹರಿಸಿ ನಾನೆಂತು ನಿಲುವೆ ಹೇಳೈ ತಂದೆ
ಹರ ಕಪಿಲಸಿದ್ಧಮಲ್ಲಯ್ಯಯ್ಯ ಎಂದು ಹಾಡಿದನು ನೋಳ್ಪಾಗಳಂದು      ೨೯
ತಿರುಗಿ ನೋಡದ ಮುನ್ನ ಮೃಗತನಂ ಹಾಱಿ ರತಿ
ವರನ ಸುಕುಮಾರತೆಯನೇಳಿಸುವ ರೂಪ ಸುಂ
ದರತೆಯಿಂ ಬಂದು ವಂದಿಸಿ ನಿಂದು ಕೈಮುಗಿದು ಸಕಲ ದೀಕ್ಷಾವತಾರಾ
ಗುರುವೆ ಪುಣ್ಯದ ಕರುವೆ ನುತ ಕಲ್ಪತರುವೆ ಎಂ
ದಿರದೆ ಕೀರ್ತಿಸುತಿರಲು ಕಂಡು ನೀನಾರಾವ
ಪುರವಾವ ದೇಶವೇಂ ಪೆಸರಾರ ಮಗನೆಂದು ಕೇಳ್ದನಚಳಿತ ಸಿದ್ಧನು            ೩೦
ವಿವಿಧ ವಿದ್ಯಾಧರಾವನಿಯ ಜಲಜಾತ ಖೇ
ಟವೆನಿಪ್ಪ ಪುರದಲಿಹ ಪುಣ್ಯ ಧನದನ ವನಿತೆ
ನವಕುಸುಮಗಂಧಿಯೆಂಬಬಲೆಗೊಗೆದೆಂ ಮೇಘಚೂಡನೆಂದೆನ್ನ ನಾಮಂ
ಶಿವನಿಪ್ಪ ಹೇಮಕೂಟದೊಳು ಕೈವಲ್ಯಮುನಿ
ಯವರಂಘ್ರಿಗಳನೆಡಹೆ ಮುನಿದಾತನೆನಗೆ ಶಾ
ಪವನು ಮೃಗವಾಗೆಂದು ಕೊಟ್ಟಡಾ ಶಾಪ ನಿಮ್ಮಿಂದೀಗ ಹೋಯ್ತೆಂದನು   ೩೧
ಅವಧರಿಸಿದೆನ್ನ ಪೂರ್ವಾಪರವಿದೆನ್ನ ಶಾ
ಪ ವಿಮೋಕ್ಷವಿದು ನಿಮ್ಮ ಮಹಿಮೆಯ ಮಹತ್ವವಿದು
ಶಿವಮೂರ್ತಿ ಸಿದ್ಧಪತಿ ವಡಬಮುಖವೆಂಬುದಿಂತೀ ಪಿರಿಯ ಸುರಿಗೆಯಿದನು
ನಿಮಗೀವ ಮನವಿದಂ ಕೊಂಡು ಕರುಣಿಸಬೇಹು
ದವಿನಾಶೆಯೆಂದಡೆಲೆ ಮರುಳೆ ಹೇಳೈ ಕೈದು
ವೆಮಗೇವುದಯ್ಯ ಕಟ್ಟಾಳ್ಗಳೋ ಕಲಿಗಳೋ ನಾವೆಂದನಪ್ರತಿಮನು            ೩೨
ಲಲನೆಯರ ನಯನಬಾಣಕ್ಕಳುಕದಿಪ್ಪವಂ
ಕಲಿ ಕೋಪಗಿಚ್ಚನೊತ್ತರಿಸುವಂ ಕಲಿ ಲೋಭ
ದಲಗಿಂಗೆ ತೆರಳದವ ಕಲಿ ಮೋಹಸಂಕಲೆಯ ಮುಱಿದು ಕೊಳಲಾಪಂ ಕಲಿ
ಬಲಿದ ಮದಮತ್ಸರಾರಣ್ಯದಲ್ಲಿ ತೊಳಲದಂ
ಕಲಿಯವಿದ್ಯಾರಿಪು ಬಲಕ್ಕೆ ಬೆಂಗೊಡದವಂ
ಕಲಿಯಿವೆಲ್ಲವನುಳ್ಳ ನೀವೆ ಕಲಿಯಲ್ಲದಿನ್ನಿಳೆಯೊಳಾರುಂಟೆಂದನು           ೩೩
ಕಡೆಗಿದು ನಿಮಿತ್ತವೀ ಸುರಿಗೆ ನಿನಗಲ್ಲದಿ
ನ್ನೆಡೆಯವರ್ಗೊಪ್ಪದಿದನನವರತ ಹಿಡಿಯಬೇ
ಕೊಡೆಯ ಯೆಂದಡಿಗೆಱಗಿ ಕೊಡೆಕೊಂಡು ಕರುಣವೆರಸಾತನಂ ಕಳುಹಿ ತಿರುಗಿ
ನಡೆತಂದು ಬಳಿಕದನಜಸ್ರಮಿಳುಹದೆ ಕೂರ್ತು
ಹಿಡಿಯುತಿರೆ ಕಂಡು ಹಗೆ ಕೆಳೆಗಳೋರಂತೆ ನಡ
ನಡುಗತೊಡಗಿದರಿದೇನಪ್ರತಿಮನಲಗನೇಂ ಕಾರಣಂ ಪಿಡಿದನೆಂದು  ೩೪
ಹರನ ನಾಸಿಕದ ಸವಿಯಂ ಸಲಹುವಂತೆ ಶಂ
ಕರನ ಸುಖಮಂ ಸಾಗಿಪಂತೆ ಮೆಱೆವಂಬಿಕಾ
ವರನ ಮಂಗಳವ ಮನ್ನಿಸುವಂತೆ ಭಕ್ತರಿಗೆ ಧರ್ಮಾರ್ಥಕಾಮವೆಂಬ
ವರಫಳವನೀವ ಬೆಳೆಯಂ ಬೆಳಸುವಂತೆ ಸುಂ
ದರವೆನಿಸಿ ತಾನೆ ಬಿತ್ತಿದ ಪುಷ್ಪವಾಟಿಗಾ
ದರದೊಳುದಕವನೆತ್ತಿ ಹೊರೆದು ಹೂದಿಱಿವ ಜಾಣ್ಮೆಯನದೇವಣ್ಣಿಸುವೆನು            ೩೫
ಕುಡಿ ಮುರುಟಿ ಬೆಳುಪಿಡದೆ ಬೆಳೆದ ಮೊಗ್ಗೆಗಳನೆಸ
ಳೊಡೆಯದಂತರೆ ಬಿರಿದ ಮುಗುಳ್ಗಳಂ ಮಿಗೆ ಚೆಲ್ವು
ಗೆಡದಂತೆ ಚಿಪ್ಪರಳದೊಳ್ಳಲರ್ಗಳಂ ತುಂಬಿ ಮೊಗವಿಟ್ಟು ಪರಿಮಳವನು
ಕುಡಿಯದ ಪರಾಗರಸ ತುಳುಕದಂತೆಳಗಾಳಿ
ಜಡಿಯದ ಬಿಸಿಲ್ ಪೊಯ್ಯದೊಪ್ಪವುಡುಗದ ಹೂವ
ನೆಡೆವಿಡದೆಯಱಸಿ ಕೊಯ್ದಂ ಸಿದ್ಧವಲ್ಲಭಂ ದೇವರಾಯನ ಪೂಜೆಗೆ          ೩೬
ಕುಸುಮದೊಪ್ಪಕ್ಕೆ ಮನದೊಳು ಪುಳಕಿಸುತ್ತ ಕಂ
ಪಿಸುವ ಕೈ ಕಮಳವೆಂದೆಱಗಿ ಪರಿಮರಿಗೊಂಬ
ಹಸುಳೆದುಂಬಿಯನೂಡಿ ಸಾಕುವಾಸಕ್ತಿಯಿಂ ಸಿದ್ಧಪತಿಯಿಪ್ಪಾಗಳು
ಹೊಸ ಯೋಗಿಯೊಬ್ಬನಾಕಸ್ಮಿತಂ ಬಂದು ನಿಂ
ದೊಸೆದಿಪ್ಪೆನೋ ಹೋಹೆನೋ ಎಂದು ಹಲವು ಸೂಳ್
ಬೆಸಗೊಳುತ್ತಿರಲು ಬೇಸತ್ತು ಹೋಗೆಂದನಾಗಳು ಸಿದ್ಧಕುಲತಿಲಕನು           ೩೭
ಹೋಗೆಂಬ ನುಡಿ ಹಿಂಚೆ ಮುಂಚಿ ಜೀವಂ ನೆಗೆದು
ತಾಗಿ ನಡುನೆತ್ತಿಯಂ ಬಗಿದು ಬಾದಣದೆಗೆದು
ಮೇಗಡರ್ದು ಗಗನಕ್ಕೆ ದಂಡಾಯಮಾನದುರಿಯಾಗಿ ನೆಗೆಯಲ್ಕೆ ಬಳಿಕ
ಯೋಗಿಯ ಶಬಂ ಬಯಲ ನೆಮ್ಮಿ ನಿಲೆ ಕಂಡು ಬೆಱ
ಗಾಗುತ್ತ ಮಲ್ಲಿಕಾರ್ಜುನನೆಡೆಗೆ ಬಂದು ನಾ
ನೇಗೆಯ್ವೆನೊಬ್ಬನಿಂದಿಂತಸುವನಳಿದನೆಂದಾಡಿದಂ ಸಿದ್ಧೇಂದ್ರನು   ೩೮
ಇದಕಂಜಬೇಡಾತನತಿಹಂಸನೆಂಬ ನಾ
ಮದ ಯತಿಯತಿ ಬ್ರಹ್ಮಚಾರಿ ವನಚರಿಯ ಕೂ
ಡಿದಡೆ ಗುರು ಮೈಳಾಕ ಮುನಿದೈದು ಭವದ ಶಾಪವನಿತ್ತು ಸಿದ್ಧೇಂದ್ರನಿಂ
ತುದಿಯೊಳು ವಿಶಾಪ ಹೋಗೆಂದೆನಲು ಬಂದು ಹೊಂ
ದಿದನು ಮೂಲಸ್ವಾಮಿಯೆಂದು ಹೆಸರೀಗಂ ಮುಂ
ದುದಿಸಿ ನಿನಗುತ್ತುಂಗಭದ್ರನೆಂಬತುಳ ಬಲ ಗುಡ್ಡನಾದಪನೆಂದನು  ೩೯
ಅಂತವಂ ಮುಂದೆ ನಾಗಾರ್ಜುನಂ ಸಹಿತೀಗ
ಪಿಂತೆ ಮಾಯದ ಬಲೆಯೊಳಳಿದವರು ಘನಸಿದ್ಧ
ರಂಗ ತೆಗೆದು ತಂದು ಮೇಲಿಳೆಯಱಿಯೆ ನಿನ್ನ ನಿಜದೊಳು ಬೆರಸಿ ಬೆಳಗಾದಪಂ
ಚಿಂತೆ ಬೇಡನ್ನಕಂ ಗೊಪೆಯೊಳಿರಿಸವನೆನೆ
ಸಂತಸದೊಳತಿ ವಿಭವವೆರಸೊಯ್ದು ಕೆಱೆಯ ಪರಿ
ಯಂತದೊಳು ನಿಕ್ಷೇಪಿಸಿದನತುಳಬಳ ಮದನಮದರದನಿ ಪಂಚಾಸ್ಯನು         ೪೦
ಹೊಸ ಪುಷ್ಪವಾಟಿಯಂ ಸಾಗಿಸುತ ಕೆಱೆಯನಗು
ಳಿಸುತ ಶಿವನಿಳಯಮಂ ಮಾಡಿಸುತ ಪುರವ ವಿರ
ಚಿಸುತ ಲಿಂಗಾರ್ಚನಂ ಗೈಯ್ಯುತ್ತ ಧರೆಗೆ ಕರುಣಿಸುತ ನೃಪರೋಲೈಸುತ
ವಸುಧೆ ಗೋವುಂ ರತ್ನದಾಭಾರಣಮಂ ಮಹಾ
ಹೊಸ ವಸ್ತುಗಳನು ಸ್ವೀಕರಿಸಿ ಕವಿಲೆಯ ಹಟ್ಟಿ
ಗೊಸೆದು ನಡೆತಂದು ಸಿದ್ಧೇಂದ್ರನೆಳಗಱುಗಳಂ ಬಿಡಿಸಿ ನಗುತಿಪ್ಪಾಗಳು        ೪೧
ಮರಳಿ ನೋಡುವ ಹೆದಱುಗಂಗಳಿಂ ಮೈಗಂಡ
ಸರಳ ಮೊನೆಯಿಂ ಸುರಿವ ರುಧಿರ ಡೆಂಡಣಿಪ ನಡೆ
ಹುರಿಯೊಡೆದ ರೋಮ ಹೊಯ್ವಳ್ಳೆ ನಾಲಗೆ ಬೀಳ್ವ ಬಾಯರಳ್ವ ನಾಸಾಪುಟಂ
ಸುರಿವ ಬೆಮರೆಳಲ್ವ ಕಿವಿವೆರಸು ಕಂಗೆಟ್ಟೊಂದು
ಹರಿಣನೆಯ್ತಂದೆಡೆಯ ಸಗಣಿಯೊಳಗೆಡಹಿ ತರ
ಹರಿಸಲಾಱದೆ ಮುಗ್ಗಿ ಬಿದ್ದುದಾ ಸಿದ್ಧರಾಮಂ ಕರುಣದಿಂ ನೋಡಲು       ೪೨
ನೋಡಿ ಶಿವ ಶಿವಯೆನುತ ತಾನೆ ಹರಿತಂದು ಕೈ
ನೀಡಿ ಕೋಡಂ ಪಿಡಿದು ನೆಗಪೆ ನೆಗಪಿಸಿಕೊಂಬ
ಕೋಡು ಕೈಯಾಗೆ ತನು ಪುಣ್ಯತನುವಾಗೆ ಶಿರ ಶಿರವಾಗಲಡೆಯನೊಡೆದು
ಮೋಡಮಂ ಬಗಿದೇಳ್ವ ಬಾಲಾರ್ಕನಂತೆ ಕ
ಣ್ಗಾಡಂಬರಂ ಮುಕ್ಕಿ ನಿಂದಿರ್ದು ಹಾಡಿ ಕುಣಿ
ದಾಡಿ ಕೀರ್ತಿಸುವ ಗಂಧರ್ವನಂ ಕಂಡು ನೀನಾರೆಂದನಪ್ರತಿಮನು      ೪೩

ನಿನ್ನ ಮನ ಮೊದಲಾಗಿ ಸರ್ವ ಜೀವರೊಳಿಪ್ಪ
ನೆನ್ನೊಡೆಯನವನನನ್ಯರ್ ಕರೆಯಲಱಿಯರೀಶ್ವರ ನೀನೆ ಕರೆವುದೆನಲು
ಉನ್ನತ ಸ್ವಾತಂತ್ರನಖಿಳ ಚಿತ್ತಜನನೊಲ
ವಿಂ ನೆನೆದು ಕರೆಯೆ ಮೋಹನಗುಣಂ ತಂಪು ಕಂ
ಪಂ ನೆಮ್ಮಿ ಮುಂದೆ ಬಂದೋಲಗವನಾಲಿಂಗಿಸಿತ್ತು ಬಳಿಕೇವೊಗಳ್ವೆನು         ೬೩
ನಳಿನ ಗುಣದಂಬರದ ಮಲ್ಲಗಂಟಾಮ್ರದೆಳ
ದಳಿರ ಕೈಪೊಡೆ ಪುಷ್ಪದುಡಿಗೆ ಮಕರಂದರಸ
ತಿಳಕ ಕೇತಕಿಯೆಸಳ ಕೂರಲಗು ದಾಸಣದ ಗೊಂಡೆಯಂ ನನೆಗಣೆಗಳಂ
ತಳೆದ ಸಂಪಗೆಯ ಬಿರಿಮುಗುಳ ಮೂಡಿಗೆ ತುಂಬಿ
ಗಳ ರವದ ನಾರಿ ಕಬ್ಬಿನ ಬಿಲ್ಲು ಕುಮುದ ಕು
ಟ್ಮಳದ ಕಿಂಕಿಣಿ ಕುಸುಮಮಂಜರಿಯ ತಲೆ ಚಮರವೆರಸಿ ಮನ್ಮಥನೆಸೆದನು    ೬೪
ಶಶಿ ಮೇಲೆ ಮಂದಮರುತಂ ಮುಂದೆ ರತಿಯೆಡದ
ದೆಸೆಯೊಳು ವಸಂತ ಬಲದೊಳು ಪಿಂತೆ ಸತಿಯಿರಿ
ಪ್ಪೆಸಕಮಂ ಸುಖದ ಸುಕಮಾರತೆಯ ಮಂಗಳಕೆ ಮನಸಂದು ಮುಳಿಸ ಮಱೆದು
ಕುಸುಮಶರ ನಿನ್ನ ಮೋಹನದ ಬೀಜದ ತಿರುಳ
ರಸವ ಬಲಿದೊಂದು ಹೆಣ್ಣಂ ಮಾಡಿ ಕೊಂಡೊಯ್ದು
ವಸುಧೆಯೊಳು ಸಿದ್ಧರಾಮನೊಳು ನೆರಪಿದೊಡೆಮ್ಮನೀಂ ಗೆಲಿದೆ ಹೋಗೆಂದನು         ೬೫
ಹಿಂದೆ ನಿಜಮಿಥುನವಹ ನಿಮ್ಮನೆಚ್ಚಡೆ ಕೋಪ
ದಿಂದುರುಪಿ ಕಳೆದೆ ಗಿರಿಸುತೆಯ ಕರುಣದಲ್ಲಿ ಹೆಸ
ರಿಂದುಳಿದೆನಿಂದಿನಾತಂ ಜಿತೇಂದ್ರಿಯನು ಬಾಲಬ್ರಹ್ಮಚಾರಿ ಪುರುಷಂ
ಒಂದುಳ್ಳ ಹೆಸರನೊರಸಿದಡೇಗುವೆಂ ತಂದೆ
ಯೆಂದಡಾತಂ ನಿನಗೆ ಮುಳಿವಾತನಲ್ಲ ಹೋ
ಗೆಂದು ಬೀಳ್ಕೊಡಲಂಗಸೂನು ತಿರುಗದ ಮುನ್ನ ಮುಂದೆ ಚೈತ್ರಂ ಪರಿದನು  ೬೬
ಹೊಸಮಾಗಿ ಮದವಾಱೆ ಮಾವಂಕುರಂದೋಱೆ
ಯಸುಗೆ ತಳಿರಂ ಬೀಱೆ ಲತೆ ನನೆಗಳಂ ಪೇಱಿ
ಕುಸುಮ ರಜಮಂ ತೂಱೆ ತುಂಬಿ ಸುತ್ತಂ ಪಾಱೆ ತಂಪಾಳಿ ತಂಪ ಬೀಱೆ
ಸಸಿಗೆ ಕಳೆಯೇಱೆ ಕೋಕಿಳರವಂ ಮೀಱೆ ಕಾ
ಮಶರಂಗಳೂಱೆ ವಿರಹಿಗಳ ಬಾಯಾಱೆ ಮಾ
ಮಸಕದಿಂ ಬಂದನು ವಸಂತನು ವಿಯೋಗಿ ಹೃತ್ಕುಂತನು ಸುಖಾಶ್ರಾಂತನು    ೬೭
ಉದಯಕಾಲದೊಳನುದಿನಂ ಬಪ್ಪ ತೆಱದಿ ಪು
ಷ್ಪದ ರತಿಯಲಾ ಸಿದ್ಧಕುಲ ತಿಲಕನೆಯ್ತಂದು
ಮುದದಿಂದ ನೋಳ್ಪಾಗ ನಿಜದೊಳೊಪ್ಪುವ ನಂದನಂ ಮೇಲೆ ಮಧುಮಾಸದ
ಮದವೇಱಿ ನಳನಳಿಸುತೆಂದಿನೋಪಾದಿಯ
ಲ್ಲದೆ ಕಣ್ಗೆ ಮಂಗಳಂಬೆತ್ತು ಜೌವನವಡರ್ದ
ಸುದತಿ ಮತ್ತೊಂದಂದವಾಗಿ ಮೋಹಿಸುವಂತೆ ಮೋಹನಂಬೆತ್ತಿರ್ದುದು        ೬೮
ಪರಮ ಮಂಗಳವಾಗಿ ಏಕಾಂತತರ ಮನೋ
ಹರವಾಗಿ ಮೆಱೆಯುತಿರೆ ಕಂಡಿದಱೊಳಾನೆನ್ನ
ಪುರುಷನೊಳು ಕೂಡಿ ಸುಖವಡೆವೆನೊಂದೊಸೆದು ಹೃತ್ಕಮಲದಲರ್ವಸೆಯ ಮೇಲೆ
ಉರುತರ ಜ್ಞಾನಪ್ರಭಾವದೀಪ್ತಿವೆಳಗಿನೊಳು
ನೆರೆವ ತವಕದ ಕಳಾಸುಖಮುಖದ ಪರವಶದ
ಪರಮಕಾಷ್ಠಯೊಳಚಲ ಸಿದ್ಧನಿರೆ ಕಂಡು ರತಿವಲ್ಲಭಂ ಭುಜವೊಯ್ದನು    ೬೯
ರತಿಯ ಸೊಬಗಂ ತನ್ನ ಮೋಹನವ ಚಂದ್ರನು
ನ್ನತಕಳೆಗಳಂ ವನದ ಮಂಗಳವ ಮಂದಮಾ
ರುತನ ಸೊಗಸಂ ನನೆಗಣೆಯ ಕೂರ್ಪಮಂ ಕೂಡಿಕೊಂಡು ಮೂಜಗದೊಳುಳ್ಳ
ಸತಿಯರ ಶಿರೋರತ್ನವೆಂಬ ಪೆಸರಿನ ಪೆಣ್ಣ
ಚತುರು ಮಿಗೆ ಮಾಡಿತಂದಪ್ರತಿಮ ಶಿವಸಿದ್ಧ
ಪತಿಯ ಮುಂದಿರಿಸಿ ತಾಂ ಪಿಂತೆ ಬಿಲುವೊಯ್ದು ನಿಂದನುವಾದನಂಗಭವನು  ೭೦
ಬಳಸಿದಳಿ ಗಿಳಿ ಸೋಗೆ ಕೋಗಿಲೆಗಳುಲಿಯೆ ಪೂ
ಗಳ ಕಂಪು ಕವಿಯೆ ಮಂದಾನಿಲಂ ತೀಡೆ ಶಶಿ
ಕಳೆಗಳಂ ಬೀಱೆ ಸತಿ ಮೋಹನಂಬೆತ್ತು ನಿಲೆ ಮನುಮಂಥಂ ನನೆಗಣೆಯನು
ಸೆಳೆದು ತೆಗೆದೊಂದೊಂದಱಿಂದೆಚ್ಚಡವು ಸಮು
ಜ್ವಳ ತಪಃಪ್ರಭೆಯನೊತ್ತರಿಸಲಾಱದೆ ಬೀಳೆ
ಮುಳಿದೈದು ಕೋಲನೊಂದೇ ಬಾರಿ ತೊಟ್ಟು ಕುಸಿದೆಱಗಿ ಕುಕಿಲಿಱಿದೆಚ್ಚನು೭೧
ನನೆಯಂಬು ರತಿಯಿಲ್ಲದನ ಪೂಜೆಯಂತೆ ಹೊಱ
ಗನೆ ತಾಗೆ ಬಗೆ ಬೆದಱಿ ಕಣ್ದೆಱಿದು ಮುಂದಿರ್ದ
ಘನಕುಚೆಯ ಪಿಂದಿರ್ದ ಕಾಮನಂ ಕಂಡು ಕೈಮುಗಿದು
ಮುನಿಯದೀ ಕಾಂತೆಗೇಕಾಂತಮಂ ಕೊಡು ವೈರಿ
ವನಜ ಶಶಿಯೆಂದಲ್ಲಿ ಲಲ್ಲೆಗರೆದಂ ಬಿಲ್ಲನೀಡಾಡಿ ಫುಲ್ಲಶರನು  ೭೨
ಸತಿಗೆ ಸತಿ ಸೋಲ್ತು ಕೂಡಿದ ಕಾಲಪುಂಟೆ ವಸು
ಮತಿಯೊಳೆನೆ ನಿನ್ನ ಸೋಲಿಸುವೆನೆಂದಂಬಿಕಾ
ಪತಿಗೆ ಭಾಷೆಯನಿತ್ತೆನೆನ್ನ ವಶವಲ್ಲ ನೀಂ ಕರುಣಿಸದೆ ಮೆಯ್ದೆಗೆದಡೆ
ಅತಿಭಂಗವೆನ್ನ ವೀರಕ್ಕೆ ಸಿದ್ಧೇಂದ್ರಯೆನೆ
ಧೃತಿಗುಂದಬೇಡ ನಿನ್ನೂಳಿಗವನಂಬಿಕಾ
ಪತಿಯನೈದಿಸುವೆನೆನುತಾತನಂ ಕಳುಪಿಗುರು ವಚನಮಂ ಹಾಡುತಿರಲು       ೭೩
ದೇವರಂ ಕೈವೀಸಲವರಿವರುಯೆಂಬ ಬಗೆ
ಯಾವುದುಂ ನಿನಗಿಲ್ಲ ನೆಲೆಗೊಳಲ್ಕೀಯದಂ
ತೋವೊ ಮೊನೆಗೊಳಿಸುವೆಯೊ ಸರ್ವಜನಮಂ ನಿನ್ನ ಹೂಗೋಲ ಹೂಡಿ ತೆಗೆದು
ಭಾವಜಾಂತಕಗೆ ನೆಟ್ಟನೆ ಕೊಟ್ಟ ಭಾಷೆಯೊಳ್
ಕಾವನು ಕಪಿಲಸಿದ್ಧಮಲ್ಲಯ್ಯ ಮನನೋಡ
ಲಾವನ ನೆಸೆಯ ಹೇಳಿದರವನನೆಸುವೆ ನಿನ್ನ ಮೇಲೆ ತಪ್ಪೇನೆಂದನು  ೭೪
ಹಿರಿದೆನಿಪ ಘೋರ ಸಂಸಾರದಾರಣ್ಯದೊಳು
ಹರವರಿಯ ಕಾಮನೆಂದೆಂಬ ಬೇಂಟೆಯ ಬೇಡ
ನುರವಣೆಯನನ್ಯಾಯ ಮಾಣಿಸೈ ಎಂಬ ಗೀತವ ಹಾಡಿ ಸುಖದೊಳಿರಲು
ಪುರದೊಳೆಡೆಗೆಯ್ದ ಮೊರಬದವಿಪ್ರ ಸಂಕುಳಂ
ನೆರೆದು ಬಂದೀ ಕೆಱೆಗೆ ಸಂಸ್ಕಾರ ಜಲಶುದ್ಧಿ
ದೊರಕದು ಚತುರ್ಥನಿದನಗೆದಾತನಿಂದಿನ ಸ್ನಾನವಿಧಿಗೆಂತೆಂದರು    ೭೫
ಅದಱೊಳೊಬ್ಬಂ ನಿಮ್ಮ ವಚನದಿಂ ಶುದ್ಧವಾ
ಗದದಾವುದಭಿಮಂತ್ರಿಸಿ ಸ್ನಾನಮಾಳ್ಪೆವೆನ
ಲಿದು ಮಂತ್ರವೆಂದು ಹೊಕ್ಕರು ಕೆಱೆಯನತಿ ಪುಣ್ಯತೀರ್ಥ ನದಿನದ ಸಂಕುಳಂ
ಅದಿದೆನ್ನದಾರ್ತದಿಂ ನಡೆದು ಬಂದಿಲ್ಲಿ ನೆಲ
ಸಿದ ಹದನನಱಿಯದಕಟಕಟ ತಾವಭಿಮಂತ್ರಿ
ಸಿದರಂದು ಬೂದಿಯಿಂದಾದಿತ್ಯ ಬಿಂಬಮಂ ಬೆಳಗಲೆಳಸುವ ತೆರದೊಳು        ೭೬
ಸ್ನಾನಪಾನಕ್ಕಿನ್ನನುಜ್ಞೆಯ ಅನುಜ್ಞೆಯೆಂ
ದಾ ನೆರವಿ ಮುಳುಗಿ ನಿಂದಿರದ ಮುನ್ನಂ ಕಾಗೆ
ತಾನೊಂದು ಬಂದೆಲ್ಲರಂ ಮುಟ್ಟಿ ಮುಟ್ಟಿ ಮುಳುಗಾಡಿಸಿತ್ತುದಯ ತೊಡಗಿ
ಭಾನು ಮುಳುಗಲು ಬಿಡದೆ ಕಾಡುತಿರೆ ಕಂಡವರಿ
ದೇನೀ ಮಹಾತೀರ್ಥನಿಂದೆಯಿಂದಲ್ಲಲೇ
ಈ ನಿಘ್ರವಾತನಂ ಬಲಗೊಂಬವೆಂದು ಸಿದ್ಧೇಂದ್ರನೆಡೆಗೆಯ್ತಂದರು  ೭೭
ಬರವಿಂಗೆ ಮುಂದೆ ಕಾಗೆಯ ಕಥನಮಂ ಹೇಳು
ತಿರೆ ಕಂಡು ನಮಿಸೆ ನೀವೆ ಬ್ರಾಹ್ಮಣರು ನಾವು ನಿ
ಷ್ಠುರ ಶೂದ್ರರೆಮಗೇಕೆ ವಂದಿಸುವಿರೆಂದಡಖಿಳಾಗಮೋಕ್ತ ಬ್ರಹ್ಮಮಂ
ಚರಿಸುತಿಹ ನೀವಲ್ಲದಾವೇತಱ ಬ್ರಹ್ಮ
ರರಿವಿಜಯಯೆಂದ ವಿಪ್ರರ ಮನದ ಶಂಕೆಯಂ
ಪರಿಹರಿಸಿ ಬಳಿಕೆಂದಿನಂದದಿಂ ಕ್ಷೇತ್ರಮಂ ಬಲವರುತ್ತಿಪ್ಪಾಗಳು      ೭೮
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ಐದನೆಯ ಗತಿ
ರಾಗ : ಮಾಳವ ಗೌಳ  ತಾಳ : ಝುಂಪೆ
ಪಲ್ಲವ ||           ಗಿರಿಜೆ ನಡಸುವ ಯೋಗ ಮಜ್ಜನದ ಚೌಕಮಂ
ಪುರದೊಳಗೆ ಮಲ್ಲಿನಾಥಂಗೆ ನೇಮದಿ ನಡಸಿ
ಹರನಿಂ ವಿಷಪ್ರಸಾದವ ಮಾಡಿ ಎಕ್ಕವಿಂಡಿಗೆ ಕೊಟ್ಟ ಸಿದ್ಧೇಂದ್ರನು ||
ಒತ್ತರಿಸಿ ತವಕ ತನುವೆತ್ತಂದದಿಂ ವ್ಯಗ್ರಿ
ಸುತ್ತಂದು ನಂದಿ ನಡೆತಂದು ವಂದಿಸಿ ನಿಂದು
ಚಿತ್ತೈಸು ದೇವ ದೇವರು ನಿಮ್ಮ ಬಂದುದೇ ಹೊತ್ತಾಗಿ ಬರಹೇಳ್ದರು
ಮತ್ತೆಣಿಸದೇಳಬೇಕೆಂದು ಕೈನೀಡೆ ಮನ
ವಿತ್ತು ಲಿಂಗಕ್ಕೆಱಗಿ ಹಿಂದ ಸಂತೈಸಿ ಸಿ
ದ್ಧೋತ್ತಮಂ ಗಗನಕ್ಕೆ ನೆಗೆದು ರಜತಾಚಳಕೆ ಹೋದನಿಳೆ ಬೆಱಗಾಗಲು        ೧
ಸಂತಸದಿ ಬಪ್ಪಾಗಳೋಲಗಂ ಪರೆದು ತ
ನ್ನಂತರಂಗದೊಳಿರ್ದ ಸಕಲ ಲೋಕಂಗಳಂ
ಸಂತೈಸುತಿರ್ದಪನೊ ಬರ್ಪ ಸಿದ್ಧೇಶ್ವರನನಾವಾವ ಕೌತುಕದಲಿ
ಮುಂತೆ ಮೆಱೆವೆನೊ ಎಂದು ನೆನೆಯುತಿರ್ದಪನೋ ಮ
ಹಾಂತರ ಸಮಾಧಿಯಂ ಸವಿದಪನೊ ಕಡೆಗೆ ತ
ನ್ನಂ ತಾನೆ ನೋಡಿದಪನೋ ಎನಿಸಿ ಪರಮನೇಕಾಂತ ಸುಖದಿಂದಿರ್ದನು        ೨
ಕೆಲವು ಬಾಗಿಲುಗಳಂ ಕಳಿದು ಬರೆ ಮುಂದುಲಿವ
ಹಲವು ವಾದ್ಯದ ತಳಿತ ಝಲ್ಲರಿಯ ಪಲ್ಲವದ
ಲಲನೆಯರ ಕಳಸ ಕನ್ನಡಿಯ ದೆಸೆದೆಸೆಯ ಕೇಳಿಕೆಯ ಕನಕದ ಚೌಕದ

ಗದ ಸಾರಮಂ ಸವಿದು ಪೊಱಿಮಡುವೆನೆನಲೊಡಂಬಟ್ಟಖಿಳ ಜಗವನೊಳಗೆ
ಪುದಿದು ಪೊರೆವಂಗಿವಳು ಭಾರವೇ ಬಾಯ್ತೆಱಿದು
ಸುದತಿ ಬಾಯೆನೆ ಹೊಕ್ಕ ಕಾಳರಕ್ಕಸಿಯ ನುಂ
ಗಿದನೆನಗೆ ಲೋಭವಿಲ್ಲೆಂದು ಶಪಥದ ನಂಜಿನುರುಳಿಯಂ ನುಂಗುವಂತೆ        ೨೨
ಅಯ್ಯ ಕೇಳಯ್ಯ ನೀನೊಡ್ಡಿದೊಡ್ಡಿದ ಸಮಂ
ಮೆಯ್ಯನಿಱಿದಿಱಿದು ಕಿಱಿಕಿಱಿದಾಗಿ ಕಡಿದಡಂ
ಅಯ್ಯಯೆಂದಳುಕೆ ಹಿರಿಹಿರಿದಾಗಿ ನೆನೆವ ಕೇಳಯ್ಯ ಅಯ್ಯಯೆನುತ
ಕಯ್ಯ ಲಾಕುಳವನಂದಲುಗುತ್ತ ಹಾಡುತ್ತ
ಲೊಯ್ಯನೀ ಕಾಯವಿವಳಿಗೆ ಜೀವ ನಿಮಗೆಂದು
ಸಯ್ಯಮಿ ವ್ರತನಿರತ ಶ್ರೀ ಸಿದ್ಧರಾಮನಾಥಂ ಹಾಡಿದಂ ಗೀತವ      ೨೩
ಉದರದೊಳಗಿಳಿದಾರ್ತದಿಂ ನೋಡೆ ರೇತ ರ
ಕ್ತದಿನಾದ ತನುವಲ್ಲ ಸಪ್ತ ಧಾತುಗಳುಂಟೆ
ಹೃದಯದಲರ್ವಸೆಯ ಮೇಲೆಸೆವ ಚಿತ್ತಿನ ಸೊಡರ ಬೆಳಗಿನೊಳಗಾತ್ಮನಿರ್ದಂ
ಅದಱಿಂದ ಕೆಳಗೆ ಮುನ್ನಾರ್ತದಿಂದೇಕಚಿ
ತ್ತದೊಳೆ ಪುರಮಂ ಮಾಡಿದಾ ಭಾವ ಬಲಿದೊಳಗೆ
ಪುದಿದ ಶಿವನಿಳಯ ಕೋಟಿಗಳಿಂ ವಿರಾಜಿಸುತ್ತಿಪ್ಪ ಪುರಮಂ ಕಂಡಳು           ೨೪
ಅಲ್ಲಿಯುಂ ಕ್ಷೇತ್ರಮಂ ಬಲಗೊಂಬ ಶಿವಸಿದ್ಧ
ವಲ್ಲಭನ ಬಸುಱೊಳಗೆ ತೊಳಲುತಿಹ ತನ್ನನಂ
ತಲ್ಲಿ ಮುನ್ನಿನ ಪರಿಯನದಱೊಳಾ ಪರಿಯನೇಳೆಂಟು ಗಡಿತನಕ ಕಂಡು
ತಲ್ಲಣಿಸಿ ನಡುಗಿ ಹೊಱಮಡುವೆನೆಂದನೆ ಬಟ್ಟೆ
ಯಿಲ್ಲದಿರೆ ಸಿದ್ಧನಂ ಹೊಗಳಿದಡಧೋದ್ವಾರ
ದಲ್ಲಿ ಪೊಱಮಡಿಸಲ್ಕಧೋದೈತ್ಯೆಯೆಂಬ ಪೆಸರಾದುದಂತಾ ದನುಜೆಗೆ       ೨೫
ಅಱಿಯದೆಳಸಿದೆನೆಂದು ನಮಿಸಿದಸುರೆಯ ಬಸುಱ
ಬಱನಳಿಯೆ ತಣಿವಿತ್ತು ಮತ್ತೆ ಬಲಗೊಳ ಹೋಹ
ನೆಱೆ ವೀರಸಿದ್ಧರಾಮನ ಹಿಂದೆ ಹಿಂದೆ ಪುರಮಥನ ಸಲೆ ಕಂಡಿದೇನು
ಕಣುವಿನೊಡನೆಯ್ತಪ್ಪವೊಲ್ ಬಂದು ಕಂಡು ಚೆ
ಚ್ಚರದಿ ಕಲಿತನಕೆ ಬೆಱಗಾಗುತ್ತಿವಂಗೆನ್ನ
ಹರಿವರಿಯ ರೌದ್ರ ವೇಷವನು ತೋಱಿಸಿ ಮನದ ಬಲುಹ ನೋಡುವನೆಂದನು           ೨೬
ನೀಲಕಂಠಂ ರೂಹುದೋಱಿ ಸಿದ್ಧೇಶ್ವರನ
ನಾಲಿಂಗನಂಗೈದು ತಲೆದಡವಿ ಬಾರೆನ್ನ
ಸಾಲೋಕ್ಯದರಸ ನಿನಗೊಂದು ಹೊಸತಂ ತೋರ್ಪೆನೆಂದು ಕೈವಿಡಿದು ನೆಗೆದು
ಭೂಲೋಕದಿಂ ಭುವರ್ಲೋಕದಿಂ ಸ್ವರ್ಲೋಕ
ದಾಲಯ ಮಹಾಲೋಕ ಜನಲೋಕ ತಪಲೋಕ
ಮೇಲೆನಿಪ ಸತ್ಯಲೋಕಂ ವಿಷ್ಣುಲೋಕಂಗಳಂ ಕಳಿದು ಕೊಂಡೊಯ್ದನು      ೨೭
ಇದಕಂಜನೆಂದು ಶಿವಲೊಕದ ಗಯಾಪುರದ
ಸದನದೊಳು ಬೆದಱಿಸುವೆನೆಂದು ನೆನೆದಂ ಪಂಚ
ವದನ ದಶಲಪನ ಶತಮುಖ ಸಹಸ್ರಾಸ್ಯ ಲಕ್ಷಾನನಂ ಕೋಟಿವಕ್ತ್ರಂ
ಒದವಿ ಕೋಟಾಕೋಟಿ ತುಂಡಂಗಳೊಗೆದೊಗೆದು
ಪುದಿದು ಮೊಗದೊಳಗೆ ಮೊಗವಗೆವೊಯ್ದ ತೆಱದೊಳೊ
ಪ್ಪಿದುವು ಬೇಱವಱೊಳೊಂದೊಂದು ರಸವಾಗಿಯಭಿನಯಿಸಿದನು ಪುರಮಥನನು      ೨೮
ಹಲವು ದೆಸೆದೆಸೆಯೊಳಿಡಿದಿಡಿದ ವದನಂಗಳೊಳು
ಕೆಲವುಬ್ಬಿ ಬೊಬ್ಬಿಡುವ ಕೆಲವು ಮಾಣದೆ ನಗುವ
ಕೆಲವು ಗಜಱುವ ಕೆಲವು ಗರ್ಜಿಸುವ ಕೆಲವಗಿವ ಕೆಲವುರಿವ ಕೆಲವಾರುವ
ಕೆಲವು ಹಾಡುವ ಕೆಲವು ಹುಂಕರಿಸಿ ಕಣ್ದೆಱೆವ
ಕೆಲವು ಕರುಣಿಸುವ ಕೆಲವಾನಂದದಿಂದಿಪ್ಪ
ಕೆಲವು ನಿಜದಿಂದಿಪ್ಪ ನಾನಾ ರಸಂದಳೆದನತಿಭಯಂಕರ ರೂಪನು    ೨೯
ಮುಸುಕಿದುದ್ಭತಮುಖವಿಳಾಸಮಂ ಕಂಡು ಶಂ
ಕಿಸದೆ ಜಯಜಯವೆನುತ್ತಂ ಸಿದ್ಧನಿರಲು ಮಾ
ಮಸಕದಿಂ ಸಕಳಸ್ವರೂಪನಾಗಿರ್ದ ರುದ್ರಂ ನಿಷ್ಕಳಾಕಾರವ
ನೊಸೆದು ಕೈಕೊಂಡು ರವಿಯಿಲ್ಲ ಬಿಸಿಲುಂಟೆಂಬ
ದೆಸೆಯಂತೆ ನಿಷ್ಕ್ರಿಯಾತ್ಮಕ ನಿರ್ಮಳಂ ನಿರಾ
ವಸಥ ನಿರುಪಾಧಿಕ ಜ್ಯೋತಿರ್ಮಯಾಕಾರ ಶಿವಲಿಂಗವಾದನಂದು   ೩೦
ದೆಸೆದೆಸೆಯ ಪಸರಮಂ ಸಕಲಲೋಕಂಗಳಾ
ದಿ ಶಿಖಾಂತಮಂ ಕಳೆದು ಸರ್ವಗತವಾದ ಕಾಂ
ತಿ ಸಮೂಹ ಲಿಂಗಮಂ ನೋಡಲಮ್ಮದೆ ನಡುಗಿ ನಡುಗಲೇಕೆಂದು ನೆನೆದು
ಹೊಸತಾವುದಾವ ರೂಪಾದೊಡಾ ರೂಪಿನಿಂ
ದೊಸೆದು ಹಿಡಿವೆಂ ಶಿವನನೆಂದು ನಿಶ್ಚಯಿಸಿ ಶಂ
ಕಿಸದೆ ಲಿಂಗದ ಬೆಳಗಿನೊಳಗೆ ಬೆಳಗಾಗಿ ಹೊಗಲನುಗೈದನಪ್ರತಿಮನು           ೩೧
ಒಡಗೂಡಿ ಮಗನೆನ್ನೊಳಡಗಿ ಬೆರಸಲು ಮುಂದೆ
ನಡೆಯದೆನ್ನಯ ಲೀಲೆಯೆಂದಂಜಿ ಶಶಿಯ ಜಡೆ
ಮುಡಿಯ ಬಿಸಿಗಣ್ಣ ಫಣಿಕುಂಡಲಂಗಳ ಪಂಚವದನವೀರೈದು ಭುಜದ
ಒಡಲ ಭಸಿತದ ಕೊರಳ ಗರಳದ ಗಜಾಜಿನದ
ಹಿಡಿದ ಹಲವಾಯುಧಂಗಳ ಹರಿಣರಿಪುಚರ್ಮ
ದುಡಿಗೆ ಹರಿನಯನವೆರಸಿದ ಮೆಲ್ಲಡಿಯ ನಿಜದ ಮೂರ್ತಿಯಂ ತೋಱಿಸಿದನು         ೩೨
ಲೋಕದೊಳು ವೃಕ್ಷಬೀಜ ನ್ಯಾಯದಂತೆ ಬಿಡ
ದೇಕತ್ವದಾಕಾರದೊಳು ನಿರಾಕಾರಂ ನಿ
ರಾಕಾದೊಡಲೊಳಾಕಾರವಾಗಿರ್ದಖಿಳ ರೂಪುಗಳನಳಿದು ಕಳೆದು
ಆಕಾಶದಾದಿ ಬಯಲೊಳು ಲಿಂಗವಾಗಿರ್ಪ
ನೇಕಗುಣ ನಿನ್ನನವನಾರ್ ಬಲ್ಲರೆಂದು ಮಹಿ
ಮಾಕರಗೆ ಬಿನ್ನವಿಸೆ ಮೆಚ್ಚಿ ತೆಗೆದಪ್ಪಿ ಗಿರಿಜಾಧೀಶನಿಂತೆಂದನು      ೩೩
ಅಂಗವಿಸಿ ನಿನ್ನ ಸೊನ್ನಲಿಗೆಯೊಳು ನೀನಾದಿ
ಲಿಂಗವೆಸರಿಂದೆಮ್ಮನೀ ತೆಱದ ರೂಪಿನೊಳ
ಭಂಗ ಪ್ರತಿಷ್ಠಿಸಲು ಬೇಕೆಂಬ ಬೆಸನದಿಂ ತೋಱಿದೆಂದು ನಿಜರೂಪನು
ಹಿಂಗದಾ ಪುರದ ವಾಯುವ್ಯ ಯೋಜನದೊಳತಿ
ಕಂಗೆ ಮಂಗಳವಪ್ಪ ಲಿಂಗವಿದೆ ಬೇಗ ಬಿಜ
ಯಂಗೈಸಿ ತಂದು ಮಾಡೇಳು ಹೋಗೆಂದು ಬೀಳ್ಕೊಟ್ಟನಗಜಾ ರಮಣನು    ೩೪
ಮೇದಿನಿಗೆ ನಡೆತಂದು ಸೊನ್ನಲಿಗೆಯೊಳು ದುರಿತ
ಸೂದನಂ ಸಗುಣ ನಿರ್ಗುಣ ಸಂಗ ಸಂತುಷ್ಟ
ನಾದಿಲಿಂಗಾಲೋಕನಾಸಕ್ತಚಿತ್ತನಪ್ರತಿಮ ಶಿವ ಸಿದ್ಧರಾಮಂ
ಸಾದರಂ ಶ್ರೀ ಮಲ್ಲಿನಾಥ ಚರಣಾಂಬುಜಾ
ಮೋದ ಮಾನಸನಾಗುತಿರ್ಪ ಸಮಯದೊಳಿರುಳು
ತೀದು ರವಿ ಮೂಡಿದಂ ಜಗದಘಂ ತೀದು ಪುಣ್ಯೋದಯಂ ಸಮನಿಪಂತೆ      ೩೫
ತರಿಸು ಲಿಂಗದ ರಥಕೆ ವೃಷಭ ಸಂತತಿಗಳಂ
ಕರಸು ಶಿಲ್ಪಾಭಿಜ್ಞರಂ ಮಂಗಳದ್ರವ್ಯ
ಪರಿಕರವ ನೆರಪೆಂದು ಶಿವ ಸಿದ್ಧರಾಮಯ್ಯ ಚರಿತದಿಂ ತರಿಸಿ ನೆರಪಿ
ಉರಗೆಜ್ಜೆ ದಂಡೆ ಪೆಂಡಾರ ಬಾಸಿಗವನಾ
ದರದಿ ರುದ್ರಾಕ್ಷೆಯೊಳಲಂಕರಿಸಿ ಭಸಿತದಿಂ
ಹೊರೆದ ಹೊಸ ಹೋರಿಯೆತ್ತುಗಳನೊತ್ತಂಬದಿಂ ಹೂಡಿದಂ ಗಾಡಿವಡೆದು   ೩೬
ತಳಿತ ಬೆಳುಗೊಡೆಯ ತುಱುಗಿನ ಹೀಲಿದಳೆಯ ಮಂ
ಡಳಿಸಿದಣುಕುಗಳ ನೆಳಲೊಳು ನಡೆವ ಶತರಥಂ
ಗಳ ಮುಂದೆ ಮುಗ್ಧೆ ಮಧ್ಯಮೆ ವಿದಗ್ಧೆಯರು ತರದಿಂ ತಂಡದಿಂ ಸರಿಸದಿಂ
ತೊಳಪ ಕಳಸಂಗಳಂ ಪಿಡಿಯೆ ಚಂಬಕನ ಬೊಂ
ಬುಳಿಯ ಪದಡಕ್ಕೆ ಪಟಹಂಗಳಾವುಜ ಕರಡೆ
ಗಳ ತಾಳ ಕಂಸಾಳ ರವದೊಳಗೆ ನಡೆದನಪ್ರತಿಮನಚಳಿತ ಸಿದ್ಧನು    ೩೭
ಹೊಡೆವ ನಿಸ್ಸಾಳ ಕೋಟಿಗಳ ಬಿರುತೆತ್ತಿ ಬೊ
ಬ್ಬಿಡುವ ಕಹಳೆಗಳ ಪೂರೈಪ ಶಂಖಾವಳಿಯ
ಕಡುದಿನಿಯ ಕೊಂಬುಗಳ ಸೂಳೈಪ ತಮ್ಮಟಂಗಳ ತಳಿತ ಕೈಗುಡಿಗಳ
ಪಿಡಿದ ವೃಷಭಧ್ವಂಜಗಳ ಹಲವು ಕೇಳಿಕೆಯ
ಸಡಗರದ ಸಂಭ್ರಮದ ಸೌರಂಭದಿಂ ಮೀಱಿ
ನಡೆದನಪ್ರತಿಮಸಿದ್ಧಂ ಸಿದ್ಧರಾದಿತ್ಯ ಸಿದ್ಧಕುಲ ಚಕ್ರೇಶನು         ೩೮
ಪಸರಿಸಿದ ಹರುಷದಿಂ ಬರವರಲು ಶೂಲಿ ಸೂ
ಚಿಸಿದ ಕುಱುಹಂ ಕಂಡು ಮೆಯ್ಯಿಕ್ಕಿ ನಿಂದೆಲೆಲೆ
ವಸುಧೆ ವಸುಮತಿ ಚರಾಚರದ ಭರಭಾರಮಂ ಹೊತ್ತು ನಿತ್ತರಿಪ ಕರುಣಿ
ಒಸೆದಾದಿ ಲಿಂಗಮಂ ಬಸುಱೊಳಿಟ್ಟೋವಿ ಸಾ
ಗಿಸಿಕೊಂಡು ಸುಖದೊಳಿಹ ಸುಜನೆ ತೋಱವ್ವ ವಂ
ಚಿಸದೆ ಲಿಂಗಸ್ಥಳವನೆಂದು ಸಿದ್ಧರ ಬಲ್ಲಹಂ ಧರೆಗೆ ಕೈಮುಗಿದನು            ೩೯
ಮನಮೊಸೆದು ಧಮಾರ್ಥ ಕಾಮಮೋಕ್ಷಂಗಳೆಂ
ದೆನಿಪ ಕನ್ನಿಕೆಯರಂ ಸಿದ್ಧರಾಮವರಂಗೆ
ಘನ ಲಿಂಗವೀವ ಮದುವೆಗೆ ಹಿಡಿದ ಜವನಿಕೆಯ ಸೆಱಗು ತೆಱಹಪ್ಪಂದದಿಂ
ವಿನಯದಿಂದಾದಿಲಿಂಗದ ಸೆಜ್ಜೆಯರಳ್ವಂತೆ
ವಿನುತ ಧರೆ ಹಿಗ್ಗಿ ಸರಿದಿಂಬುಗೊಡೆ ಕಂಡನೊ
ಯ್ಯನೆ ಶಿಳಾಗರ್ಭದೊಳು ಹಿಂದೆ ಕಂಡಖಿಳ ಮುಖ ಕುಱುಹುಗಳು ಹೊಳೆಹೊಳೆಯಲು೪೦
ಧರಣಿಯಂ ಮೆಲ್ಲನೆ ಸಡಿಲ್ಚಿ ತೆಱಹಂ ಮಾಡಿ
ಹರುಷಜಲವಮೊಸರ್ವ ಕಣ್ಣಿಂ ನೋಡಿ ಪುಳಕವಾ
ವರಿಸುವೊಡಲಿಂದೆಱಗಿ ತೊದಳು ತುಂಬಿದ ನುಡಿಗಳಿಂ ಹೊಗಳಿ ನಡುಕವಡೆದ
ಕರಕಮಳದಿಂದ ನವ್ಯಕುಸುಮ ದಿವ್ಯಾಂಬರಾ
ಭರಣ ನಾನಾ ಯಕ್ಷಕರ್ದಮದಿನೊಪ್ಪೆ ಸಿಂ
ಗರಿಸಿ ಲಿಂಗವ ಮನೋರಥದೊಳಿಡುವಂತಿಟ್ಟನಾ ರಥ ಸುಖಾಸನದೊಳು      ೪೧
ಬಳವಱಿದು ಹರೆಯವಱಿದೆಣೆಯಱಿದು ಬಗೆಯೆತ್ತು
ಗಳನಾಯ್ದು ಹಲವು ತಲೆಯಾರ್ಗಳಂ ಹೂಡಿ ಬೆಂ
ಬಳಿಯಲನುವಱಿದು ನಡಸುವ ಭಟರನಿತ್ತು ಗಾಲಿಗಳದ್ದಡೆತ್ತಲೆಂದು
ಬಳಿವಿಡಿದು ಹಾರೆಗಳನಾಂತು ತಾಂ ಬಲ್ಲಿದ
ರ್ಬಳಸಿ ಖೋಯೆಂದು ಬೊಬ್ಬಿಟ್ಟಾರ್ದು ಹಱೆಗಳಂ
ಮೊಳಗಿ ನಡಸಲು ರಥಂ ನಡುಗದೆಂಬುದು ಮಾತು ಕಾರಣವನಾರ್ ಬಲ್ಲರು            ೪೨
ಮುಂದೆ ಸಿದ್ಧೇಶ್ವರಂ ನಡೆಯೆ ನಡೆವುದು ರಥಂ
ನಿಂದ ಠಾವಿನೊಳು ನಿಲುವುದು ದಿಟಂ ಹುಸಿಯೆಂಬೊ
ಡೊಂದು ದಿನವಾ ರಥಂ ಬಟ್ಟೆಯೊಳ್ ಬಪ್ಪ ಕಾಲದೊಳಿತ್ತ ದಿನಪನ ರಥಂ
ಬಂದು ಪಡುವಣ ಕಡಲೊಳಿಳಿಯೆ ಕಂಡಿರುಳಾದು
ದೆಂದಲ್ಲಿ ಬಿಡಿಸಿ ರವಿಯುದಯಿಸಿದ ಬಳಿಕವಾಂ
ಬಂದಲ್ಲದೆತ್ತುಗಳ ಹೂಡಬೇಡೆಂದು ಗುಡ್ಡರ್ಗೆ ಬೆಸನಂ ಕೊಟ್ಟನು            ೪೩
ಪುರಕೆ ನಡೆತಂದು ನೆಱೆ ಮಲ್ಲಿಕಾರ್ಜುನನನಾ
ದರದೊಳರ್ಚಿಸಿ ನಿತ್ಯನೇಮವಂ ಸಲಿಸಿ ಭಾ
ಸುರದ ರಾತ್ರಿಯ ಕಳೆದು ಬಳಿಕುದಯದವಸರದ ಪೂಜಾಸುಖಾತುರದೊಳು
ಇರಲಿತ್ತ ಗುಡ್ಡರೆತ್ತುಗಳ ಕೊರಳಂ ಹೂಡಿ
ಭರದೊಳಿದಿರಾಗಿ ಕೊಂಡೊಯ್ಯಲೆಂದುಲಿದು ಚ
ಪ್ಪರಿಸಿ ಹೊತ್ತೆತ್ತಿ ನೂಕಿಂದೊಡೆ ಮಿಡುಕದೆ ರಥಂ ಗಿರಿಯಂತೆ ನಿಲಸಿರ್ದುದು  ೪೪
ಭಂಡಿ ನಡೆಯದ ಹದನನಱಿಯದಂತಾಗಳು
ದ್ದಂಡ ಗುಡ್ಡರು ಹೊಡೆಯೆ ಬಿಡೆ ತೆಗೆದು ಮೂಗುಱಿ
ದಿಂಡುಗೆಡೆದೆತ್ತುಗಳು ದೇಹಮಂ ಬಿಟ್ಟು ಜೀವಂ ಮಲ್ಲಿನಾಥನೆಡೆಗೆ
ಹಿಂಡುಗೊಂಡಡುಗುತಿರೆ ನಿತ್ಯನೇಮದೊಳಿರ್ದು
ಕಂಡು ಸಿದ್ಧರ ದೇವನಾ ಜೀವವಂ ಹಿಡಿದು
ಕೊಂಡು ಜೀವನದ ಹೋಹ ಬಹ ಗೀತಮಂ ಬಿನ್ನಹಂ ಮಾಡಿ ನಡೆತಂದನು   ೪೫
ಮರಳಿ ಹರಣಂಗಳಂ ಹಿಡಿತಂದು ಕೆಡೆದಿರ್ದ
ಹಿರಿಯೆತ್ತುಗಳ ಶವಗಳೊಳಗಿಟ್ಟು ತಡವಿ ಚ
ಪ್ಪರಿಸೆ ಮೈಮುರಿದು ಕೊಣಕಿಟ್ಟೇಳೆ ಕಂಡು ಹರುಷಂದಳೆದು ಹೆಗಲ ಹೂಡಿ
ಗುರುವರೇಣ್ಯಂ ಸಕಲ ಚೇಷ್ಟಾಪರಂ ಚರಾ
ಚರ ಭರಿತನಖಿಳ ಸಾಮರ್ಥ್ಯಯುತ ಶಿವಕೀರ್ತಿ
ಶರಧಿಶಶಿ ರಾಮನಾಥಂ ಮುಂದೆ ನಡೆಯೆ ನಡೆದುದು ರಥಂ ಜಗ ಹೊಗಳಲು  ೪೬
ತಿಂಗಳಂ ಸಾಗರಕೆ ತಪ್ಪಂತೆ ಪುರದ ನಡು
ವಿಂಗೆ ರಥವಂ ತಂದು ಹಲಕೆಲವು ಶಿಲ್ಪ ಶಾ
ಸ್ತ್ರಂಗಳೊಳಭಿಜ್ಞರಂ ಕರಸಿ ಬೆಸನಂ ಕೊಟ್ಟು ಮುಂದಿಟ್ಟು ತೋಱಲವರು
ಕಂಗಳಾಲಿಗಳ ಮುಸುಕಿರ್ದೆವೆಯ ಬೆಸುಗೆಯಂ
ಪಿಂಗಿಸುವ ಮನವೆನಿಪ್ಪುಳಿಗಳಂ ಕೊಂಡಾದಿ
ಲಿಂಗದ ಮುಖಕ್ಕೆ ಮಱೆಯಾದ ಕತ್ತಳಿಕೆಯಂ ಕಳೆಯಲನುಗೈದರು೪೭
ಫಳದ ಮೇಲಣ ಸೊಪ್ಪು ತಿರುಳು ರಸಮಂ ತೆಗೆಯೆ
ಬಳಿಕೊಳಗೆ ಬೀಜ ಸ್ವಯಂಭುವಾಗಿಪ್ಪಂತೆ
ಬಳಸಿ ಲಿಂಗದ ಮುಖೆ ಕವಿದಡ್ಡವಾದ ಕತ್ತಳಿಕೆ ಹೊರೆತೆರೆಸೆರೆಗಳ
ಅಳವಟ್ಟ ಸೆಜ್ಜೆಗಳೆವಂತೆ ಪಿಂಗಿಸಿ ಕಳೆದು
ತೊಳಪ ಸ್ವಯಂಭುಲಿಂಗವ ಕಂಡರಾಗ ನಿ
ರ್ಮಳ ಲಿಂಗದೊಳು ಕಠಿನಮಂ ನುಡಿದವಂಗಾಗದಿಹುದೆ ನಾಯಕ ನರಕವು     ೪೮
ಸಂದ ಶಬ್ದಾರ್ಥದಂತರ್ಧನಾರೀಶತ್ವ
ದಿಂದೆಸೆವ ಸಹಜ ದಂಪತಿಗಳಂ ಬೇರ್ಪಡಿಸಿ
ದಂದತಿ ದ್ರೋಹವೆಂದು ಮಾಡಿದ ಸಯೋಗ ಲಿಂಗಕ್ಕೈದು ಮುಖವ ರಚಿಸಿ
ಅಂದವಱ ಮೇಲೆ ತರತರವಿಡಿದು ಬಳಸಿ ಮುಖ
ವೃಂದಮಂ ಸವೆದು ಬಳಿಕಂ ಬೇಱೆ ಬೇಱೆ ಮುದ
ದಿಂದಂ ಸಯೋಗಲಿಂಗವ ಸಾವಿರವನು ಒದವಿಸಿದನಚಳಿತ ಸಿದ್ಧನು೪೯
ಈ ಸರ್ವಲಿಂಗ ಪ್ರತಿಷ್ಠೆಯೊಳಗೆಸೆವ ನಾ
ನಾ ಶುದ್ಧ ನಾದವಾ ಹೋಮಧೂಮಂ ಸೋಂಕಿ
ದಾ ಸಕಲ ಜನದ ಪಾಪಂ ಪರೆದು ಪುಣ್ಯಮಯವಾಗಬೇಕೆಂದು ಚರರ
ದೇಶ ದೇಶಕ್ಕಟ್ಟಿ ಕರಸೆ ನೆರೆದುದು ಮೇಲೆ
ಸೂಸಿದಣು ಧರೆಗಾಣದೆನಲಪ್ಪುದೈ ಸಲ್ಲ
ದೀಸೈಸೆನಿಪ್ಪುದರಿದಾ ಪುರದ ಸುತ್ತಲರೆಗಾವುದಂತರದೆಡೆಯೊಳು   ೫೦
ರಸೆಯಱಿಯೆ ಕಾರಹುಣ್ಣುವೆಯ ಮುಂದಣ ಚತು
ರ್ದಶಿಯ ದಿನ ನಡುವಿರುಳು ಲಿಂಗಂಗಳಂ ಪ್ರತಿ
ಷ್ಠಿಸುವೆನೆಂದಲ್ಲಿಗೆ ತಥೋಚಿತ ದ್ರವ್ಯ ಪರಿಕರವನತಿ ಸಂಭ್ರಮದಲಿ
ಹೆಸರಿಡಲು ಬಾರದುಪಮಿಸಬಾರದೆನಿಸಿ ನೆರ
ಪಿಸಿ ನೆನೆದು ಲಿಂಗದಭಿಷೇಕದವಸರಕಮೃತ
ರಸವ ತರಬೇಕೆಂದು ನುಡಿದು ಪೊಱಮಡುವಾಗಲಿನನಸ್ತಗಿರಿಗಿಳಿದನು          ೫೧
ಅಳಿಯಿರಲು ಪೂವನಾ ಪೂವಿರಲು ಜಲವನಾ
ಜಲವಿರಲು ಕೊಳನನಾ ಕೊಳನಿರಲು ವನವನೊಸೆ
ದಳವಡಿಸಿದಜನಂತೆ ದೃಷ್ಟಮಹಿಮೆಗಳಿರಲು ಲಿಂಗವಂ ಲಿಂಗವಿರಲು
ಹೊಳೆವ ಪೀಠಮುಮನಾ ಪೀಠಮಿರಲಧಿಕತರ
ನಿಳಯಮಂ ಮಸುಮತಿಗೆ ಹೊಸತೆನಿಸಿ ಚೆಲುವಿಂಗೆ
ನೆಲೆಯೆನಿಸಿ ಮಂಗಳಕೆ ಮನೆದೈವವೆನಿಸಿ ರಚಿಸಿದನು ಸಿದ್ಧವರೇಣ್ಯನು          ೫೨
ನಾಡೆ ಮೊಳಗುವ ಬಹಳ ವಾದ್ಯತತಿಯೊಳಗೆ ಕುಣಿ
ದಾಡಿ ಹರಸುವ ಜನದ ಪುಣ್ಯರವದೊಳಗೆ ಕೈ
ನೀಡಿ ದಿವಿಜರು ಸುರಿಯೆ ಕವಿವ ಪೂಮಳೆಯೊಳಗೆ ತತ್ತ ಶುಭಲಗ್ನದೊಳಗೆ
ಕೂಡಿದನು ಶಿವಶಕ್ತಿಗಳನು ಶಿವಶಿವ ಮರಳಿ
ನೋಡಿ ಕೊಂಡಾಡಿ ಮುಂಡಾಡಿ ನೆಱೆ ಪಾಡಿ ತೂ
ಗಾಡಿದನು ಶಿರವನಾ ಲಿಂಗದ ಕಳಾವಿಳಾಸಕ್ಕೆ ಸಿದ್ಧರ ದೇವನು       ೫೩
ಮೌನದಿಂದೆಂತಕ್ಕೆ ಕಣ್ಮುಚ್ಚಿ ಮನದೊಳಗೆ
ಜಾನಿಸುತ್ತಾಹ್ವಾನಿಸುತ್ತರ್ಚಿಸುವ ತೊಡಕ
ನಾನಂದದಿಂ ನಿಲಿಸಿ ನಿಜಮೂರ್ತಿಯಂ ಧರೆಗೆ ತೋಱಿದೀ ಶಿವಲಿಂಗದ
ಆನನಂ ದಣಿಯೆ ಪಂಚಾಮೃತಂ ಮಾಡಬೇ
ಕೀ ನೆಲದೊಳುಳ್ಳ ಸಂಕಲ್ಪಾಮೃತದೊಳಪ್ಪು
ದೇನೊ ದಿವ್ಯಾಮೃತವನೀಶನಂ ಬೇಡುವೆಂ ತಂದು ಮಾಡುವೆನೆಂದನು         ೫೪
ಮಂಗಳರವಂಗಳಂ ಮಾಣಬೇಡುಲಿವ ವಾ
ದ್ಯಂಗಳಂ ನಿಲಿಸಬೇಡೋಲೈಸುತಿರ್ಪ ಪಾ
ತ್ರಂಗಳಂ ತಡೆಯಬೇಡುತ್ಸವದಿ ನೆರೆದಾಡುವೀ ಜನಂ ಪರೆಯಬೇಡ
ತಿಂಗಳೀಯೆಡೆಗೆ ಬಾರದ ಮುನ್ನ ಸುಧೆಯನೀ
ಲಿಂಗದವಸರಕೆಂದು ತಪ್ಪೆನೆಂದಂಗವಿಸಿ
ಹಿಂಗದೆ ಛಲವ ಹಿಡಿದು ನಡೆಗೊಂಡನಾಗಳಾ ಮೃಡನಿರ್ಪ ರಜತಗಿರಿಗೆ         ೫೫
ಅರಮನೆಗೆ ಬಂದು ಬಾಗಿಲುಗಳಂ ಕಳಿದು ಕಳಿ
ದುರವಣಿಪ ನಡೆಯೆಱಗಲನುಗೆಯ್ವ ತನು ಗಣೇ
ಶ್ವರರ ನೆರವಿಯ ಬಗಿದು ಶಿವನನಾರೈವ ಕಣು ಸುದೆಯನಿಂತೀಗಳೆನಗೆ
ಕರುಣಿಸೆಂದಾಡಲಟಮಟಿಪ ನಾಲಗೆವೆರಸು
ಹರಿತಂದು ಮೆಯ್ಯಿಕ್ಕಿದಚಳಿತನನೆತ್ತಿ ದೇ
ವರ ಬಲ್ಲಹಂ ತೊಡೆಗೆ ತೆಗೆದು ಬೋಳೈಸಿ ಕೇಳ್ದನು ಬಂದ ಕಾರಣವನು      ೫೬
ವಿಷಕಂಠ ವಿಸಮಾಕ್ಷ ವಿಷಮಾಸ್ತ್ರಹರ ವಿಷಮ
ವಿಷಧರಾಭರಣ ವಿಷಜಾಸನಕಪಾಲಧರ
ವಿಷರುಹಾಂಬಕನಯನಪಾದ ವಿಷಳ ವ್ಯಾಪ್ತ ನುತತರ ವಿಶಾಖಜನಕ
ವಿಷಧರಧರಾಧಿಪತಿ ವಿಷಧರಕಿರಣಮೌಳಿ
ವಿಷಯ ವಿಹ್ವಲದೂರ ವಿಶದಾಮೃತವನು ನಿ
ಸ್ತುಷನಾಗಿ ಕರುಣಿಸುವುದಾದಿಲಿಂಗಕ್ಕಭಿಷವಂ ಮಾಡಬೇಕೆಂದನು   ೫೭
ತನಯನಭಿಷೇಕಮಂ ಮಾಡುವಾರ್ತಕ್ಕೆ ಭ
ಕ್ತನಿಧಾನನತಿಸಂತಸಂಬಟ್ಟು ಕಂದ ಕೇ
ಳನುಪಮ ಸುಧಾರಸಂ ಪಾತಾಳ ತಳದೊಳದೆ ಕನಕಘಟದಿಂದ ನಿನ್ನ
ಮನೆಕೆ ಬಂದನಿತನೊಯಿ ಹೋಗೆಂದು ಬೆಸಸೆ ಪದ
ವನರುಹಕ್ಕೆಱಗಿ ಬೀಳ್ಕೊಂಡು ಸಂತೋಷಮಂ
ಡನನಿಳಿದು ಫಣಿಲೋಕಮಂ ಸಾರ್ದನಿತ್ತಲತ್ತಲು ರುದ್ರನೇಗೈದನು೫೮
ಎಳಸಿ ಸಿದ್ಧೇಶ್ವರನ ಕೂಡೆ ಹುಸಿ ಜಗಳಮಂ
ಬೆಳಸಬೇಕೆಂದು ಬೆಳಸುವೆನೆಂದು ಮನದೊಳು
ಮ್ಮಳಿಸುತೆನಗಂಜುವಂತೆನ್ನ ಭಕ್ತರ್ಗಂಜುವನೊ ಅಂಜದಿಹನೊ ಎಂದು
ತಿಳಿವೆನೆಂದೀಶ್ವರಂ ಮುಂದೆ ಹರಿದಮೃತಮಂ
ಕೊಳಬಂದವರ್ಗೆಮ್ಮ ಭಕ್ತರಾಣೆಯನಿಟ್ಟು
ಕಳುಹಿಯೆಂದರಲ್ಲಿ ಕಾವರ್ಗೆ ನುಡಿದಿತ್ತ ಬರಲತ್ತಲಾತಂ ಹೋದನು           ೫೯
ಘನ ಕಾಮಧೇನುಗಳು ಮೇವ ಕಲ್ಪದ್ರುಮದ
ವನದ ನಡುವಣ ಸಿದ್ಧರಸಕೂಪಕೂಲದೊ
ತ್ತಿನೊಳು ಪರುಷದ ಸಱಿಗಳಿಂ ವಿಶ್ವಕರ್ಮ ನಿರ್ಮಿಸಿದ ಹಿರಿಯರಮನೆಯೊಳು
ಕನಕಮಯ ಕೊಪ್ಪರಿಗೆಗಳೊಳು ಚಿಂತಾಮಣಿಯ
ಮಿನುಗೆಸೆವ ಮುಚ್ಚುಳುಗಳಿಕ್ಕಿ ಮುದ್ರಿಸಿ ರಾಜಿ
ಪನುಪಮಾಮೃತದೆಡೆಗೆ ಬಂದನಪ್ರತಿಮಸಿದ್ಧಂ ಸಿದ್ಧರಾದಿತ್ಯನು  ೬೦
ಕಿಡಿಗಣ್ಣ ಕೆಮ್ಮೀಸೆಗಳ ಕೆದಱುದಲೆಯ ಕಾ
ರೊಡಲ ಕೊಂಕಿದ ಕೋಱೆದಾಡೆಗಳ ರೋಮವಿದಿ
ರಡರ್ದ ಪೇರುರದ ಕೊಬ್ಬಿದ ಭುಜಂಗಳ ಪಿಡಿದ ಪೆರ್ಬಾಳ ನಿಡುವಲಗೆಯ
ತುಡುಕಿ ಗಗನವನಲೆವ ಮೌಳಿಗಳ ಚಲ್ಲಣದ
ಕುಡಿಯ ತೊಂಗಲ ಹಲವು ವಿಧದ ನಾಗಾಧ್ವಾನ
ವಿಡಿದ ಗರ್ಜನೆಯು ರಕ್ಕಸ ಭೂತವೇತಾಳರಮೃತಮಂ ಕಾದಿರ್ದರು೬೧
ಖಳರ ನಿಡಿಯೊಡಲದ್ಭುತಕ್ಕೆ ನಾನಾರೂಪು
ಗಳ ಭಯಂಕರಕೆ ಗರ್ಜನೆಗಳುಗ್ರಕ್ಕೆ ಸಂ
ಚಳಿಸದನೆ ಸಡಿಫಡಿಲ್ಲಿಲ್ಲ ಕರಿವಿಂಡ ಪೊಗುವಾ ಸಿಂಹಶಿಶುವಿನಂತೆ
ನಿಳಯಮಂ ಹೊಗೆ ಕಂಡು ಬೇಡ ಬೇಡೆಲೆ ಸಿದ್ಧ
ಕುಲತಿಲಕಯೆನಲು ಲೆಕ್ಕಿಸದಮೃತಮುದ್ರೆಯಂ
ಕಳೆಯುತಿರೆ ಕಳೆದೆಯಾದಡೆ ನಿನಗೆ ಶಿವಭಕ್ತರಾಣೆಯೆಂದಡೆ ನಿಂದನು೬೨
ಹರಭಕ್ತರಾಣೆಯಂ ಕೇಳ್ದು ಮತಿ ಮಾಸಿ ಭರ
ಕರಗಿ ಬಗೆ ಬಾಡಿ ಮುದವದಿರಿ ಕಾಲ್ಕುಂಬಿಕ್ಕಿ
ತಿರಿಗಿ ಲೋಕಂಗಳಂ ಕಳಿದೇಱಿ ಮೀಱಿ ನಡೆತಂದು ಕೈಲಾಸಪುರದ
ಹಿರಿಯ ಬಾಗಿಲ ದಾಂಟಿ ಸವೆದ ಸೈರಣೆಯ ಮಾ
ದುರವಣಿಪ ಸಲುಗೆ ಮುಕ್ಕಳಿಸೆ ಮುಚ್ಚಿದು ಮುನಿಸು
ವೆರಸು ಕದಡಿದ ಗಂಗೆಯಂತೆ ಬಂದಗಜಾಧಿಪತಿಯ ಸಭೆಯಂ ಹೊಕ್ಕನು       ೬೩
ನಗೆ ಸುಗಿದು ಕುಂಬಿಡುತ ಕೋಪದಿಂದ ಮೆಯ್ಯಿಕ್ಕೆ
ತೆಗೆದೆತ್ತಿ ತಲೆದಡವಿ ತೂಪಿಱಿದು ಮುಂಡಾಡಿ
ಬಿಗಿಯಪ್ಪಿ ತೊಡೆಗೆ ತೆಗೆದೋವಿ ಗಿರಿಜಾಮನೋರಾಮನಾ ರಾಮಯ್ಯನ
ಮಗನೆ ಮನದೊಳಗೆ ಮಾಜದೆ ಮಾತುಗೊಡು ಮೊಗದ
ದುಗುಡವೇನೇಕೆ ಮರಳಿದೆ ಹೋದ ಕಾರ‍್ಯದು
ಜ್ಜುಗವಾಯ್ತೆ ಹೇಳು ಹೇಳೆನ್ನಾಣೆ ಹೇಳಯ್ಯ ಹೇಳೆಂದು ಬೆಸಗೊಂಡನು     ೬೪
ಹುಸಿ ನುಸುಳು ನುಡಿಗಾಹು ಗನ್ನಗತಕಂಗಳಲಿ
ಕುಶಲನಲ್ಲದೊಡೆಲ್ಲರಂ ಕೊಂದು ಕಡೆಗೆ ವಂ
ದಿಸಿಕೊಂಬ ತಿರಿದು ಲೋಕಂಗಳಂ ಹೊರೆವ ವಿಷಪುಂಡುಳಿವ ಹೀನವೆಸರ
ಹಸಿಯ ತೊಗಲುಟ್ಟು ಶುದ್ಧಾಹ್ವಯನೆನಿಸುವ ಹೆಂ
ಗುಸಿಗೊಡಲೊಳರ್ಧಾಂಗವಿತ್ತು ಪುಣ್ಯಶರೀರ
ವೆಸರ ಧರಿಸಿರ್ಪ ನಿನ್ನಲ್ಲಿ ತಪ್ಪಂ ಸಾಧಿಸುವ ಧೀರನಾರೆಂದನು      ೬೫
ಏಗೈದೆ ನಾಂ ನೆಗಳ್ದ ತಪ್ಪಾವುದೆಂದೆನಲು
ಕೂಗಿ ಕರೆದೋಯೆಂಬನಂತಳಿಸಿ ತೊಟ್ಟಿಲಂ
ತೂಗುವವಳಂತೆನ್ನನಮೃತಕ್ಕೆ ಕಳುಹಿ ನಿನ್ನವರ ಮೇಲಾಣೆಯಿಡಿಸಿ
ಈಗಳುಪಚರಿಸಿದಪೆಯೆಂದಡಂತವರಾಣೆ
ಯೇಗುವುದು ನಿನ್ನನೆನೆ ಭಕ್ತರಾಣೆಯ ಮೀಱಿ
ಹೋಗಲೆಳಸಿದ ಹೊತ್ತು ನಿನ್ನಾಣೆಯಂ ಮೀಱಿದವನಲ್ಲವೇ ಎಂದನು        ೬೬
ತನ್ನ ಭಕ್ತರ ಮೇಲಣಾಣೆಯಂ ಪಾಲಿಸಿದ
ನನ್ನಿಕಾಱನನಭವನೆತ್ತಿ ತರ್ಕೈಸಿ ಕೇ
ಳಿನ್ನು ನಿನ್ನಾಣೆ ತೊಂಡಾಣೆ ಹೋಗೆಂದು ಕರುಣಿ ಕಳುಪಲ್ಕಿಳಿದು ಬಂದು
ಮುನ್ನಿನೆಡೆಗೈದಿ ರಕ್ಕರಸರ ಲೆಕ್ಕಿಸದೆ ಹೊ
ಕ್ಕುನ್ನತಾಮೃತದ ಘರ್ಘರ ಮುದ್ರೆಯಂ ಮುಱಿದು
ಹೊನ್ನಕಳಸದಲೋವಿ ತೀವಿಕೊಂಡಾ ವನದ ಕರಿಯ ಮರುಗವ ಕೊಂಡನು    ೬೭
ಹೃದಯದ ಕಳಂಕು ದೋಷಾಕರತೆ ನಷ್ಟಕಲೆ
ಮೊದಲಾದ ದುರ್ಗಣಂಗಳುವೆರಸು ಬಿಡದಳುಕ
ದುದಯವಪ್ಪಮೃತಕರನಂ ತನ್ನ ಸದ್ಗುಣದಿ ನಗುವೆನೆಂದುದಯವಪ್ಪ
ಸದಮಲಾಮೃತಕರನೊ ಎಂಬಂತೆ ಭೂತಳ
ಕ್ಕುದಯಿಸಿದನಮೃತಕರನಾಗಿ ಸಕಲರು ನಲಿಯೆ
ಪದೆದು ಕುವಲಯಲೋಕದಘತಿಮಿರವೋಡೆ ಕರಕಮಲಾಳಿ ಮುಗಿಯಲಂದು            ೬೮
ಚಾರು ಚಂದ್ರಿಕೆಯ ಬರವಂ ಪಾರ್ದು ನಿಂದಿಹ ಚ
ಕೋರ ಸಂಕುಳದಂತೆ ಬಪ್ಪ ಹೊತ್ತಂ ನೋಡು
ತಾರತಿಯ ಸೀಗುರಿಯ ಚಾಮರದ ಝಲ್ಲರಿಯ ಬಹಳ ಮಂಗಳವಾದ್ಯದ
ಸೌರಂಭದಿಂದಿರ್ಗೊಂಡರಂತಾ ಪುರದ
ವಾರನಾರಿಯರು ಸದ್ವೃತ್ತ ಭಕ್ತರು ನಯದೊ
ಳಾ ರಾಮನಾಥಂ ನುಡಿದಂತೆ ಗಂಡನಂ ವಂದಿಜನ ಬೃಂದಸಹಿತ      ೬೯
ನುಡಿದು ಹುಸಿದನೆ ಬಪ್ಪೆನೆಂದು ತಪ್ಪಿದನೆ ಸಡಿ
ಫಡ ಭಾನು ಪೋಪಾಗ ಪೋಗಿ ಸುಧೆಯಂ ಕೊಂಡು
ಕಡೆಗೆ ನಡುವಿರುಳು ಗಡಿಯೊತ್ತಿನೊಳು ಬಂದ ಭಾಪುರೆ ಸಿದ್ಧಪತಿಯೆ ಎಂದು
ಪೊಡವಿ ಬಣ್ಣಿಸಲಾದಿಲಿಂಗಾಂಘ್ರಿಯಂ ಕಂಡು
ಪೊಡಮಟ್ಟು ತಂದಮೃತ ಘಟಮನರ್ಚಿಸಿ ಹಿರಿಯ
ರೊಡೆಯನುಭಿಷೇಕಮಂ ಮಾಡಿದಂ ಬೊಬ್ಬಿಡುವ ಪಂಚಮಹ ಶಬ್ದದೊಳಗೆ            ೭೦
ಗಂಗೆ ನೆಲೆಗಿಡೆ ಜಡೆ ತರಂಗಿಸಲು ಮಸಗಿ ಮಱಿ
ದಿಂಗಳಲ್ಲಾಡೆ ಸೂಡಿದ ಶಿರೋಮಾಲೆ ಜೀ
ವಂಗೂಡೆ ನಾಡೆ ಹಣೆಗಣ್ ತಣಿಯೆ ಕೊರಳ ಹೊಸಗರಳವಿನಿದಾಗಿ ಕುಱುಪು
ಹಿಂಗಿ ವರ್ಣಂಗಳೊಂದೇ ವರ್ಣವಾಗೆ ಧವ
ಳಾಂಗವಿಮ್ಮಡಿ ಧವಳವಾಗೆ ಮೆಱೆವಾದಿಲಿಂ
ಗಂಗೆ ತುಂಗಾಭಿಷೇಕವನಲಂಕರಿಸಿದಂ ಸಿದ್ದಕುಲ ಚಕ್ರೇಶನು           ೭೧
ಶಿವನ ಮೆಯ್ಯೆಲ್ಲ ಮುಖವಾಗಿ ನಾಲಗೆಯಾಗಿ
ಸವಿಯೊಳವಗಾಹವಿರ್ದಂ ತಣಿದನೊಡನಖಿಳ
ಭುವನದ ಚರಾಚರಂಗಳು ತಣಿಯೆ ತೇಗಿದಂ ಸರ್ವದೊಳು ದನಿ ಪುಟ್ಟಲು
ಇವನೆಯ್ದೆ ಕಂಡು ಸಿದ್ಧರ ಬಲ್ಲಹಂ ತಣಿದು
ನವಸುಧಾ ಪಾದೋಕವನು ಗುಡ್ಡರ್ಗೆಱೆದು
ನಿವನಿವಗೆ ಕೊಂಬುದೆಂದಿತ್ತು ನಂದಿಯ ಹಿಂದೆ ಬಂದೋಲಗಂ ಗೊಟ್ಟನು      ೭೨
ಮರಣಮಂ ತೊಡೆವ ಪ್ರಸಾದಾಮೃತವನು ಕೊಂ
ಡಿರೆ ಕೊಂಡುದಿಲ್ಲೆಂದಡೇಕೆಂದು ಗುಡ್ಡರಂ
ಗುರು ಕೇಳ್ದಡಾವದಱ ಗೌರವದ ಶುದ್ಧತೆಯ ತುಹಿನತೆಯ ಸವಿಗಂಪಿನ
ಉರವಣೆಯ ಸೊಗಸಿಂಗೆ ಕಣ್ಮನಂ ದಣಿದು ಕೊ
ಕ್ಕರಿಸಿ ಕೊಳಲಱಿಯದಿರಿಸಿದೆವೆಂದಡಕಟ ಮೂ
ಢರಿರ ಸುಡುಸುಡು ಮುಂದೆ ಹೊಂದುವರ್ಗೇನಪ್ಪುದೆಂದು ನೊಂದನು ಮನದೊಳು     ೭೩
ಕರುಣಿಸುವುದೆಂದು ಕಾಲ್ವಿಡಿದೊಡಂ ಕುಡದೆ ತ
ತ್ಪುರ ತಟಾಕದ ಮಧ್ಯದೊಳು ಸುರಿದು ಲೋಕೈಕ
ಗುರು ನಮಿತಕಲ್ಪತರು ಸಾಮರ್ಥ್ಯಸಿಂಧು ಕಲಿಯುಗದ ಕಾರಣರುದ್ರನು
ಹರುಷದಿಂದಾಕೈಯಲಾ ಅಮೃತಲಿಂಗಮಂ
ಚರಿತದಿ ಪ್ರತಿಷ್ಠಿಸಿ ಮಹಾಪೂಜೆಯಂ ಮಾಡಿ
ಗುರುಸಿದ್ಧರಾಮಯ್ಯ ದಾನಧರ್ಮವ ಮಾಡಿದಂ ಸರ್ವಜನ ನಲಿಯಲು       ೭೪
************
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ಆರನೆಯ ಗತಿ
ರಾಗ : ತಮ್ಮಿಚ್ಛಿ  ತಾಳ : ಇಮ್ಮಡಿ ಝಂಪೆ
ಪಲ್ಲವ ||           ದೇಶವೆಲ್ಲಱಿಯೆ ಶಿರದಿಂ ಪಾಳಮಂಗೆಲಿದು
ರೋಷದಿಂ ಬಂದ ಖರ್ಪರನ ಕೃಪೆಯಿಂದೆತ್ತಿ
ತಾ ಸುರಿಗೆಯಿಂ ಸಿಡಿಲನಿಱಿದುಘೆಯ ಕಾಳನಂ ಸಲಹಿದಂ ಸಿದ್ಧೇಂದ್ರನು ||
ಹಸಿವಿಲ್ಲದಿಪ್ಪ ತಣಿವೆವೆಯಿಕ್ಕದಿಹ ಕಂಗ
ಳುಸುರಿಕ್ಕದಿಹ ಜೀವ ಹೆಜ್ಜೆಯಿಲ್ಲದ ಪದಂ
ಬೆಸನವಿಲ್ಲದ ಗಂಡುರೂಹು ನೆಳಲಿಲ್ಲದಿಹ ತನು ಚಲನವಿಲ್ಲದ ಮನಂ
ಹುಸಿಯಿಲ್ಲದಿಹ ಮಾತು ಬಯಕೆಯಿಲ್ಲದ ಚಿತ್ತ
ವೆಸೆವ ಶಿವಸಿದ್ಧರಾಮಂ ಸುಖದೊಳಿರಿಲಿನ್ನು
ವಸುಧೆ ಮೆಚ್ಚಲು ಮಾಳ್ಪ ಸಾಮರ್ಥ್ಯ ಸಂಭ್ರಮವನಾಲಿಪುದು ಸರ್ವಜ್ಞರು   ೧
ಬಿನದದಿಂ ಕೇತಾರಗುರುಗಳುಂ ಸಂದ ಹಾ
ವಿನಹಾಳ ಕಲ್ಲಿದೇವಂಗಳುಂ ಬಂದೊಂದು
ದಿನವಿರುಳು ಹೊತ್ತುಹೋಗದೆ ಕುಳ್ಳಿರ್ದ ಮಂಠೆಯದ ಮಂದಿಯೊಳಗೆ
ಘನನಿನದಿಂದುಲಿವ ಲಿಂಗಭೋಗದ ವಾದ್ಯ
ದನುವನಾಲಿಸಿ ಭಾಪು ಶಿವಸಿದ್ಧಪತಿಯೆಂದು
ಮನವುಕ್ಕಿ ಸುಜನನೊರ್ವಂ ಪೊಗಳ್ದಡೇಕೆ ಪೊಗಳ್ದಪೆಯೆಂದನೊರ್ವಧಮನು            ೨
ನಾವಱಿಯೆ ಸೊನ್ನಲಿಗೆಯೆಂಬ ಕಿಱುವಳ್ಳಿಯಿದು
ಗಾವದಿಗಳಿಕ್ಕೆ ದಾರಿದ್ರ‍್ಯದಾಗರವಿದಱೊ
ಳೇವೊಗಳ್ವೆನೊರ್ವ ಶಿವಸಿದ್ಧರಾಮಂ ಪುಟ್ಟೆ ಕಣ್ಗೆ ಮಂಗಳವಾದುದು
ಭಾವಿಸಲು ಸಿರಿಗೆ ಸಿಂಗರವಾಯ್ತು ಸರ್ವ ವಿ
ದ್ಯಾವಾಸವಾಯ್ತು ಶಿವಲಿಂಗ ಬೀಡಾದುದಿದ
ನಾವವಂ ಸೈರಿಸದೆ ನಿಂದಿಸಿದವಂಗಾಗದಿಹುದೆ ನಾಯಕನರಕವು      ೩
ಧನವುಳ್ಳ ಮಾನವಂ ಮಾಡಿದೊಡೆ ರಚನೆಯಲಿ
ಘನವಾಗಲಪ್ಪುದಲ್ಲದೆ ಮಹಿಮೆಗಳೊಳು ನೆ
ಟ್ಟನೆ ಕಾಶಿಗೆಣೆಯಹುದೆ ಗಯೆಗೆ ಹೊಯ್‌ಕೈಯಹುದೆ ಪರ್ವತಕೆ ಸರಿಯಪ್ಪುದೇ
ಘನ ಹೇಮಕೂಟಕ್ಕೆ ಮಿಗಿಲಹುದೆಯವಕೆ ಹೋ

ದತ್ತು ತಣಿವಿಂಗೆ ತನು ದಯೆಗೆ ಮನ ಧರ್ಮಕ್ಕೆ
ವಿತ್ತ ನೀತಿಗೆ ಚರಿತ್ರಂ ಸಮತೆಗಱಿವು ಸಾಮರ್ಥ್ಯಕ್ಕೆ ಸತ್ವವೆಸೆವ
ಸತ್ಯಕ್ಕೆ ನುಡಿ ಕೃಪೆಗೆ ವದನ ಭಕ್ತಿಗೆ ಭಾವ
ವಿತ್ತ ನಂಬಿರ್ದ ಮಾಯಾದಿ ದೇಹವಿಕಾರ
ಸತ್ತು ಕೆಟ್ಟಳಿದವಂದಿಂದಿತ್ತ ಸಿದ್ಧರಾಮಂ ಜಗಕೆ ಹೊಱಗಾದನು    ೨೩
ವಿವಿಧ ಸತ್ಯಂ ಮಾಯೆಗತಿಹುಸಿಕ ಕರುಣಿ ಪಾ
ಪವ ಕೊಲುವ ಶಾಂತನರಿಷಡುವರ್ಗವೆನೆ ಮುನಿವ
ನವನಿಯೊಳು ದಾನಿ ಧರ್ಮದ ಲೋಭಿ ನಿಸ್ಟ್ರಹಂ ಭಕ್ತಾರ್ತಿ ಲೋಕವಱಿಯೆ
ಅವಿಮತ್ಸರಂಪರರ ಸಮಯಮಂ ಗೆಲುವನೊ
ಪ್ಪುವ ಜಿತೇಂದ್ರಿಯ ಮುಕ್ತಿಸತಿಸಂಗಲಂಪಟಂ
ಶಿವಸಿದ್ಧರಾಮನೆಂದೊಳಗೆ ಬಲ್ಲವರು ವಂದಿಸಿ ತುಷ್ಟರಾಗುತಿಹರು          ೨೪
ಹುಸಿಯಿಲ್ಲ ಹುರುಡಿಲ್ಲ ಹಳಿವಿಲ್ಲ ಹಗೆಯಿಲ್ಲ
ಹಸಿವಿಲ್ಲ ಹಜ್ಜೆಯಿಲ್ಲಳುಪಿಲ್ಲ ಮುಳಿಸಿಲ್ಲ
ತೃಷೆಯಿಲ್ಲ ಮದವಿಲ್ಲ ಮಱಹಿಲ್ಲ ಕಱೆಯಿಲ್ಲ ಕುಂದಿಲ್ಲ ನಿಂದೆಯಿಲ್ಲ
ಬೆಸನವಿಲ್ಲಾರ್ತವಿಲ್ಲಾಸೆಯಿಲ್ಲ ಪಳಿವಿ
ಲ್ಲುಸಿರಿಡುವುದಿಲ್ಲ ಮತ್ಸರವಿಲ್ಲ ನೆರವಿಲ್ಲ
ವಸುಧೆಯೊಳು ಸಿದ್ಧರಾಮಂಗೆಂಬ ಕೀರ್ತಿ ಪಸರಿಸಿತು ಮೂಲೋಕದೊಳಗೆ    ೨೫
ಪಸರಿಸಿದ ಪುಣ್ಯವಾರ್ತೆಯ ಕೇಳ್ದು ಮುಳಿದು ಹುರು
ಡಿಸಿ ಕುಟಿಲ ವಿದ್ಯಾಸಮುದ್ರನೆಂದೆಂಬ ಬಿರು
ದೆಸೆವ ಖರ್ಪರನೆಂಬ ಜೋಗಿ ಶಿವಸಿದ್ಧರಾಮನ ಸರ್ವ ಸಾಮರ್ಥ್ಯದ
ಹೆಸರ ಧಟ್ಟಿಸುವೆ ವಾದಿಸುವೆ ಸೋಲಿಸುವೆನೆಂ
ದೊಸೆದು ಹದಿನೆಂಟು ಪೀಠದ ದಿವ್ಯ ಜೋಗಿಣಿಯ
ವಿಸರವೆರಸೈತಂದನಾನೆವಿಂಡಱಸಿ ಸಿಂಹದ ಗುಹೆಗೆ ಬಪ್ಪಂದಡಿ      ೨೬
ಹಿಡಿದ ಚಕ್ರದ ಗುಜುಱುದಲೆಯ ಶಂಖದ ಮಣಿಯ
ತೊಡಿಗೆಗಳ ತಿರಿವ ಸೋರೆಯ ಹೂಸಿದಿಟ್ಟಗೆಯ
ಹುಡಿಯ ಕೆಂಗಣ್ಣ ನಿಡಿಯೊಡಲ ಬಾದಣ ಗಿವಿಯ ಪಂಚ ರನ್ನದ ಕಂಥೆಯ
ಕುಡಿದ ಜೊಮ್ಮಿನ ಕೆಟ್ಟನುಡಿಯ ನಾನಾ ಜೋಗಿ
ವಡೆವೆರಸು ಖರ್ಪರಂ ಶಿವಸಿದ್ಧರಾಮಯ್ಯ
ನೆಡೆಗೆ ಬಂದಂ ಬಂದನುರಿವಗ್ನಿಯೆಡೆಗೆ ತಱಗೆಲೆ ಮುನಿದು ಬಪ್ಪಂದದಿ         ೨೭
ಅಣಿಯರದೊಳಿತ್ತಲೆಂದಿನ ತೆಱದಿ ಶಿವನ ಮೇ
ಲಣ ಭಕ್ತಿಯಿಂ ಸಕಳ ಭೂತಸಂಕುಳದ ಮೇ
ಲಣ ಕರುಣದಿಂ ಮುಕ್ತಿಸತಿಯ ಮೇಲಣ ಮೋಹದಿಂದ ಮಂತ್ರದ ಮೇಲಣ
ಗಣಿಸುವಾದರಣೆಯಿಂದೊದವಿದಗ್ನಿಗಳ ಮೇ
ಲಣ ವಿಪುಳ ವಿಶ್ವಾಸದಿಂ ಸಿದ್ಧಿಕುಲ ಶಿರೋ
ಮಣಿ ಮಾಡುತಿಹ ನಿತ್ಯಹೋಮಮಂ ಕಂಡು ಕೆಡಿಸಲ್ ಬಗೆದನಾ ದುರುಳನು೨೮
ಮುಟ್ಟಿ ಮಂತ್ರಾಕ್ಷತೆಯೊಳಗ್ನಿಕುಂಡವನು ಮುಳಿ
ದಿಟ್ಟಡೆ ನಿದಾಘವನಮೋಘ ಕಾರ್ಗಾಲವದ
ರಟ್ಟಿ ತಾಗುವ ತೆಱದಿ ತಾಗಲುರಿ ಕರಗಿ ಕಿಡಿಯುಡುಗಿ ಹೊಗೆ ಸುಗಿದು ಕೆಂಡ
ಕೆಟ್ಟು ಮಡುವಿಟ್ಟುಕ್ಕಿ ಹೊಱಸೂಸುವುದಕದೊಳು
ಕೊಟ್ಟಾಹುತಿಗಳು ತೇಂಕಾಡುತಿರೆ ರಿಪುಬಳ ಘ
ರಟ್ಟ ಶಿವಸಿದ್ಧರಾಮಂ ಮನದೊಳಱಿದನಧಮನ ಕುಟಿಲ ಕಾಯಕವನು      ೨೯
ಜಲಜಸಖಕುಲಜನಂದಿದಿರಾದ ಜಲರಾಶಿ
ಗಲಗಂಬನುಗಿದಂತೆ ಕೊಂಡಕ್ಕೆ ಸಿದ್ಧಕುಲ
ತಿಲಕನೊಯ್ಯನೆ ಲಾಕುಳಗೊಂಡು ಪುರಮಥನನಂತೆ ಹಣೆಗಣ್ಣ ಬೆಳಗ
ಹೊಲಿಗೆಯಂ ಬಿಡಲುದವಕವಱತಗ್ನಿಯೈದೆ ಗಜ
ಗಲಿಸಿ ಭುಗಿಲಿಟ್ಟು ದಳ್ಳುರಿ ಬಳ್ಳಿವರಿದು ಹರಿ
ದೆಲೆಲೆ ಸುಟ್ಟುದು ಸುಟ್ಟುದಾ ಜೋಗಿಯಂ ಜೋಗಿಯೊಡನಿರ್ದ ಪರಿಜನವನು          ೩೦
ಇಟ್ಟಣಿಸಿ ಜೋಗಿವಡೆಯಂ ಸುಟ್ಟು ಮೀಱಿ ಧಾ
ಳಿಟ್ಟು ಅಟ್ಟಳೆನಾಡ ಕೋವೂರನೈದಿ ಭುಗಿ
ಲಿಟ್ಟು ಉರಿ ಹಬ್ಬುತಿರಲಾವೂರ ಕಡೆ ಕೆಡೆದ ಜೋಗಿವಡೆ ಮೊದಲೆಡೆಯಣ
ದಟ್ಟೈಸಿದುರಿಯ ಹೊಯ್ಲಿಂಗಾಱದಕಟ ಬಾ
ಯ್ವಿಟ್ಟು ಪಶುಮೃಗಪಕ್ಷಿ ನೆರೆದೊಱಲುತಿರೆ ಕರುಣ
ಹುಟ್ಟಿ ಕಣ್ದೆಱಿದು ಕಂಡಂ ಬೇಗೆ ಹೊಡೆದಡವಿಯಂತಿರ್ದ ಜೋಗಿಗಳನು     ೩೧
ಭೂಮಿಯ ಚರಾಚರಕ್ಕೊಲಿದು ಮಾಡುವ ಶಾಂತಿ
ಹೋಮವೇಕೀ ಪ್ರಾಣಿವಧೆಯೇಕೆ ಮತ್ತೆ ನಿ
ರ್ಧೂಮಧಾಮಾಕಾರವಾಗಿ ನಿಷ್ಕಾರಣಂ ಕೋವೂರ ಬೇವುದೇಕೆ
ಸಾಮರ್ಥ್ಯ ಹಸನಾಯ್ತು ಭೂತದಯೆ ಲೇಸಾಯ್ತು
ಸೋಮಧರನೊಲವು ಫಲವಾಯ್ತೆಂದು ಶಿವಸಿದ್ಧ
ರಾಮನಾಥಂ ನೊಂದು ಕರುಣದಿಂ ನೋಡಲೆದ್ದಂ ಜೋಗಿವಡೆಯೊಡೆಯನಂ೩೨
ಸರಸ ಸುಂದರ ಸೊಬಗ ಸಿದ್ಧರಾಮಯ್ಯ ಸು
ಸ್ಥಿರ ಶುದ್ಧ ಶುಚಿ ಶೂರ ಸಿದ್ಧರಾಮಯ್ಯ ಶಂ
ಕರಸದೃಶ ಸಹಜಸಾಮರ್ಥ್ಯಸಾಗರ ಸಿದ್ಧರಾಮಯ್ಯನ ರಾಮನಾಥ
ಶರಣಸಂಕುಳಸುರದ್ರುಮ ಸಿದ್ಧರಾಮಯ್ಯ
ಶರಣಾಗು ಗುರುಸಿದ್ಧರಾಮಯ್ಯ ರಾಮಯೆಂ
ದೆಱಗಿ ಕೈಮುಗಿದು ಕಾರ್ಪಣ್ಯ ಮುಖನಾಗಿರ್ದ ಖರ್ಪರನನೀಕ್ಷಿಸಿದನು          ೩೩
ಏಕಾರಣಂ ಬಂದೆಯಿಲ್ಲಿಗೆಲ್ಲಿಯ ಕಿಚ್ಚಿ
ದಾಕಸ್ಮಿಕಂ ನೆಗೆದು ಸುಟ್ಟುದಕಟಕಟ ನೊಂ
ದಾ ಕುಟಿಲ ವಿದ್ಯಾಸಮುದ್ರನೆಂಬವನು ನೀನೇ ನಿನ್ನ ಪರಿಜನವನು
ಏಕೆತ್ತೆಯೆನೆ ಬೆಂದ ಹುಣ್ಣ ಕಂಬಿಯನಿಕ್ಕಿ
ನೂಕಿ ಕೀಸದಿರಖಿಳಖೂಳನೊಳು ದುರುಳನವಿ
ವೇಕಿಯೊಳು ಲೇಸನಱಸದೆ ಸಿದ್ಧಪತಿ ಕರುಣಿಸೆನಗೆಂದು ಬಾಯ್ವಿಟ್ಟನು       ೩೪
ಕರುಣಾವಲೋಕನದಿ ಸಿದ್ಧ ಹರಣಂಗಳಂ
ಕರುವೊಯ್ದು ಜೋಗಿವಡೆಗಭಯವಿತ್ತತಿ ಕರಿಕು
ವರಿದ ಕೋವೂರನೂರಂ ಮಾಡಿ ಕೃಪೆವೆರಸಿ ಹಾಡಿ ಹೋಮವನು ಮಾಡಿ
ಎರಡನೆಯ ರುದ್ರನಭಿನವ ಪಿತಾಮಹನು ಸು
ಸ್ಥಿರಕರ ಶ್ರೀವರಂ ಸಕಳ ಸಾಮರ್ಥ್ಯದಾ
ಕರ ಸಿದ್ಧರಾಮನಾಥಂ ಶೈವಸಾಮ್ರಾಜ್ಯ ಸುಖದೊಳಿರಲೇವೊಗಳ್ವೆನು        ೩೫
ಇವನೋಡೆ ನವಿಲಾಡೆ ವಿರಹಿಗಳು ಕೂಡೆ ಭೂ
ಜನ ಹಾಡೆ ತೃಣಮೂಡೆ ಹಂಸೆಗಳು ಬಾಡೆ ಕಡ
ವಿನ ಸೊವಡು ತೀಡೆ ಚಾದಗೆ ನೋಡೆ ಘನವಾಡೆ ಧರೆಗಂಬು ನೀಡೆ ಸಿಡಿಲು
ದನಿ ಮಾಡೆ ಧರೆ ಕೂಡೆ ಬೆಳೆಗಳಂ ಸೂಡೆ ನೆಲೆ
ಯನು ನದಿಗಳೀಡಾಡೆ ಬರ್ಪ ಕಾರ್ಗಾಲವೊ
ಯ್ಯನೆ ಮೊಳೆತು ದನಿದೋಱಿ ಮೀಱಿ ಮೊಳಗಂ ಹೇಱಿತೋಱಿತ್ತು ದುರ್ದಿನವನು    ೩೬
ಅಳಿಯ ಕಪ್ಪನು ನೀಲಮೇಘದಸಿತವನು ಕ
ಜ್ಜಳದ ಕಱಿಯನು ಕರಿದ ಕತ್ತುರಿಯ ಕರಿದ ಕೋ
ಕಿಳನ ಮಳಿನವ ಹರಿಯ ಕಾಳಿಮೆಯ ವಿಷದ ಕರ್ಬುರವ ನೀಲದ ನೀಲವ
ಎಳೆದುಕೊಂಡೊಡಗೂಡಿ ತುಳಿದು ಹಿಳಿದಬುಜಜಂ
ಬೆಳಗು ಮುಳುಗಲು ಬಳಿದನೋ ಬಯಲನೆಂದೆನಿಸಿ
ದಳವೇಱಿತೊತ್ತರಿಸಿ ಮೋಡಗತ್ತಲೆ ಗಾಳಿ ಹನಿ ಮಿಂಚು ಮೊಳಗು ಸಹಿತ      ೩೭
ಒಂದು ದಿನವಿರುಳೊಳಾ ಮಳೆಯೊಳು ಚಲಿಸದೆಂದಿ
ನಂದದಿಂ ಕ್ಷೇತ್ರಮಂ ಬಲಗೊಳತ್ತಂ ಲಿಂಗ
ವೃಂದಮಂ ನೋಡುತ್ತ ಸಂತೋಷದಿಂ ಬರುತ್ತಿರಲು ಸಿದ್ಧರ ದೇವನು
ಹಿಂದೆ ನಾನಾ ಜೀವ ಜಾಳಂಗಳಂ ಕೊಂದ
ಕುಂದನೀ ತಂದೆಯ ಪದಕ್ಕೆಱಗಿ ಕಳೆವೆ ನಾ
ನೆಂದು ಛಿಟಿಛಿಟಿಲೆನುತ್ತಡಸಿ ಕಿಡಿಗೆಱುತ್ತ ಬೆದಱದೆಱಗಿತ್ತು ಸಿಡಿಲು  ೩೮
ಮುನಿದೆಱಗಿತೆಂದು ಬಗೆದೆಲ್ಲರಂ ಕೊಲುವ ನೀ
ಚನನಿರಿಸಲೇಕೆಂದು ಪಿಡಿದಲಗಿನಿಂ ತಿವಿಯೆ
ಮೊನೆಯಲ್ಲಿ ಸಿಡಿಲು ಸಿಲುಕಿರಲು ಕರ್ಗತ್ತಲೆಯೊಳೆಡೆಯಾಡುತೆಡಹದಂತೆ
ತನಗೆ ತಾಂ ದೀವಟಿಗನಾದನೋ ಗಿರಿಯೋಡಿ
ವನಧಿಯಂ ಹುಗಹುಗಲು ತಿವಿಯೆ ಕೈತಪ್ಪಿ ವಡ
ಬನನಿಱಿದು ನೆಗಹಿದಮರೇಂದ್ರನೋ ಎಂದೆನಿಸಿ ಮೆಱಿದನಚಳಿತ ಸಿದ್ಧನು    ೩೯
ಉಗ್ರಸರ್ಪನ ಫಣಾಮಣಿಯಂತೆ ಕೂರಲಗಿ
ನಗ್ರದೊಳು ತೊಡರ್ದ ಸಿಡಿಲೆಲೆ ಮಹಾದೇವ ಗರ
ಳಗ್ರೀವ ಶಿವ ಶರಣೆನುತ್ತಿರಲು ಕೇಳ್ದು ಸೈರಿಸಲಾಱದಹಿಕಟಕನು
ವ್ಯಗ್ರದಿಂ ನಿಜವೆರಸಿ ಬಂದಿದೇನೈ ದಯಸ
ಮಗ್ರ ಭೂತಸ್ನೇಹ ನೀನಳುಕದೀ ಸಿಡಿಲ
ವಿಗ್ರಹಂ ನೋಯಲಿಱಿವರೆ ಮಡಕೆಯುಣಕಲಿತಡಾರು ಜೀವಿಪರೆಂದನು       ೪೦
ಬಂದು ಬಂದೆಲ್ಲರಂ ಕೊಲುವುದಂ ಕೊಂದಡೇ
ನೆಂದಿಱಿದೆನೆನಲೆಲ್ಲರಂ ಕೊಲುವ ಗರಳಮಂ
ಕೊಂದೆನೇ ಕೊರಳೊಲಿರಿಸಿದೆನಲ್ಲದೆನಲಱಿಯದಿಱಿದೆನೆಂದಡಿಗೆಱಗಲು
ಸಂದ ನಿಷ್ಕಂಟಕಂ ನಿರ್ಭಯಂ ನಿಶ್ಚಿಂತ
ನೆಂದೆನಿಪ ನಿನಗೆ ಕೂರಲಗೇವುದೆಂದು ತರು
ಣೇಂದುಧರನಾ ಸಿದ್ಧಪತಿಯೊಡನೆ ನುಡಿದು ನಡೆದಡಗಿದಂ ಲಿಂಗದೊಳಗೆ     ೪೧

ತಾ ವಿನಯ ಮೃದುಮಧುರ ವಾಕ್ಯದಿಂದಿರುವ ಗುರುವಂ ಕಾಣುತಿದಿರೆದ್ದನು            ೮೦
ಹಿಂದೊಬ್ಬ ಸಾನಂದನೆಂಬ ಶಿವಯೋಗಿಯಿಂ
ದಂದೊಮ್ಮೆ ನರಕವರೆಯಾಯ್ತು ಮತ್ತಿಂದೀತ
ನಿಂದ ನೆಱಿ ಹಾಳಾಗದಿರದೆಂದು ನಡುಗುತಿದಿರೆದ್ದು ಪರಿವಾರವೆರಸು
ಬಂದು ಕಾಲಂ ಕಾಲಮೇಲೆ ಬಿದ್ದೆದ್ದು ಭಯ
ದಿಂದ ಕೈಗೊಟ್ಟು ಸಿದ್ಧೇಂದ್ರನಂ ತಪ್ಪಾಗ
ಮುಂದೆ ನಾನಾ ಭಯಂಕರದೊಳಿಹ ನರಕವನದಾವ ಕವಿ ಬಣ್ಣಿಸುವನು        ೮೧
ಪರನಿಂದೆ ವಿಶ್ವಾಸಘಾತಕ ಸುರಾಪಾನ
ಗರುತಲ್ಪಕಂ ಪ್ರಾಣಿವಧೆ ಸುವರ್ಣಸ್ತೇಯ

ಚರಣೆ ನಿರ್ದೈವತೆ ಕೃತಘ್ನತೆ ಬ್ರಹ್ಮವಧೆ
ಹರಭಕ್ತವೈರ ಮಾಹೇಶ್ವರ ಪ್ರಹಸನದ ನರಕದಂಡನೆಯೆಸೆದುದು  ೮೨
ಅಱಿದಱಿದು ಪಾಪಮಂ ಮಾಡಿದಧಮರನು ಕೆಡೆ
ಇಱಿಸು ಹೊಡೆ ಕಡಿ ಕೆತ್ತು ಕೀಸು ಕೊಱಿ ಕೆರೆ ಕುಸುರಿ
ದಱಿ ಕಾಸು ಚುಚ್ಚು ಸುಡು ಹಿಂಡಿ ಹಿಳಿ ಹಿಕ್ಕು ಹರಹೆಂದೆಂಬ ಘಲ್ಲಣೆಗಳ

ನಡೆಯೆಂದು ಶೂಲಿ ಕಳುಪಲು ಬಂದನೆರಡನೆಯ
ಮೃಡ ಸಿದ್ಧರಾಮನಖಿಳಕಳಾಭಿರಾಮನಸ್ಖಲಿತ ಪುಣ್ಯಾರಾಮನು  ೯೮
ಆ ಮಹಾನರಕ ತೀರದೊಳಂದು ಶಿವಸಿದ್ದ
ರಾಮನಾಥಂ ನಿಂದು ಕೊರಳೆತ್ತಿ ಕಣ್ಮುಚ್ಚಿ
ಕೈಮುಗಿದು ಪುಳಕಿಸುತ ಹಿಗ್ಗಿ ಹಾರೈಸಿಯುಚ್ಚರಿಸಲೆಂದಗಜೇಶನ
ನಾಮಮಂ ಮಂಗಳಸ್ತೋಮಮಂ ಭಕ್ತರ
ಪ್ರೇಮಮಂ ಪುಣ್ಯಾಭಿರಾಮಮಂ ನೆನೆವರ
ಕ್ಷೇಮಮಂ ಸುಕೃತ ವಿಶ್ರಾಮವೆಂದೆನಿಪ ಪಂಚಾಕ್ಷರಿಯನನುಗೈದನು            ೯೯
ಹರ ಮಹಾದೇವ ಶಂಕರ ಮಹಾದೇವ ಪುರ
ಹರ ಮಹಾದೇವ ಸದ್ಗುರು ಮಹಾದೇವ ಸು
ಸ್ಥಿರ ಮಹಾದೇವ ಶಶಿಧರ ಮಹಾದೇವ ಲೋಕೈಕ ದೇವಾಧಿದೇವ
ಹರಹರ ನಮಃಶಿವಾಯೆಂದೂರ್ಧ್ವರವದೊಳು
ಚ್ಚರಿಸೆ ನಾಮಂ ಹರಿದು ನರಕಿಗಳನುದ್ಧರಿಸಿ
ಹೊಱವಂಡಿಸಲು ಕಂಡು ಹೊಱವಂಟುದಖಿಳ ನಾನಾ ಜೀವಜಾಲಂಗಳು       ೧೦೦
ಪರಿಪರಿಯ ದಂಡನೆಗಳುಳ್ಳಧೋಗತಿಯನು
ತ್ತರಿಸಿದೆವು ನಿನ್ನಿಂದ ತಂದೆ ಭರದಿಂದ ಪುರ
ಹರಬಂದಿಕಾಱ ಕೈವಲ್ಯದಳವುಳಕಾಱ ಶುಭಸುಕೃತಸೂಱಿಕಾಱ
ನರಕಮದಮಥನ ಮಾಯಾದಿಶಾಪಟ್ಟ ರತಿ
ವರ ದರ್ಪದಳನ ಸದ್ಗುರು ಸಿದ್ಧರಾಮಯ್ಯ
ಕರುಣಿ ಕೈಕೊಂಡಿನ್ನು ಜನನ ಮರಣಕ್ಕೆ ನೂಂಕದೆ ಸಲಹು ಸಲಹೆಂದರು       ೧೦೧
ಮೊದಲಲೇ ಜನನ ಮರಣಕ್ಕಾಱಿವೆಂದಡಾ
ಗದು ವಸುಧೆಯೊಳಗೆ ನೀವೆಲ್ಲರುಂ ಹುಟ್ಟಿ ಬೇ
ಗದಿ ಬಂದಡುಪದೇಶವಿತ್ತು ಗುಡ್ಡರ ಮಾಡಿ ಪುಣ್ಯಪಥಮಂ ತೋಱಿವೆಂ
ಅದಱಿಂದ ಜನನ ಮರಣವನು ಮಾಣಿಸಿ ಮುಕ್ತಿ
ಪದವನೀವೆಂ ಹೋಗಿ ಬೇಗವೆಂದಾ ಸತ್ಯ
ಸದನ ವರವದನ ಜಿತಮದನ ಬೀಳ್ಕೊಟ್ಟ ಬೊಮಯ್ಯನೊಳಗಾದವರನು    ೧೦೨
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ಏಳನೆಯ ಗತಿ
ರಾಗ : ತಮ್ಮಿಚ್ಛಿ  ತಾಳ : ಇಮ್ಮಡಿ ಝಂಪೆ
ಪಲ್ಲವ ||           ಧಾತ್ರೀ ತಳದ ಜೀವಿಗಳ ನರಕದಿಂ ತೆಗೆದು
ನೇತ್ರತ್ರಯಾಧಿಪಗೆ ತುಪ್ಪದಭಿಷೇಕಮಂ
ಕ್ಷೇತ್ರಪೂಜೆಯಲಿ ಮುದುವೇಗಳ ಮಾಡಿದ ಜಗದಗುರು ಸಿದ್ಧರಾಮಯ್ಯನು ||
ಮಲ್ಲಿಕಾರ್ಜುನನ ಮಹಮನೆಯ ಶೋಬನಕೆ ತಳು
ವಿಲ್ಲದೀ ವೈಶಾಖ ಪೌರ್ಣಮಿಗೆ ಬೇಗದಿಂ
ದೆಲ್ಲವಳಡಬೇಹುದಕ್ಕಿ ಕಣಿಕಂ ತುಪ್ಪ ಮೊದಲಾದ ಸಾಧನವನು
ಸಲ್ಲೀಲೆಯಿಂದೆ ಭರವಸವಾಗಲೆಂದು ಗುರು
ವಲ್ಲಭಂ ಬೆಸಸೆ ಕೈಕೊಂಡು ಗುಡ್ಡರು ಪೇಟೆ
ಯಲ್ಲಿಯ ಶ್ರೀಕರಣಮಂ ಕೂಡಿ ಕೊಟ್ಟಣಮನಿಕ್ಕಿಸಿದರೇವೊಗಳ್ವೆನು         ೧
ಕಾರಿ ಕಪ್ಪಂ ಹಂಡ ಹುಂಡ ಕೆಂದಂ ಬೆಳ್ಳಿ
ಹೋರಿಗಳುವೊಳಗಾದ ಹಿಂಡಿಂಗೆ ಮೊದಲಿಗರ
ದಾರಾರವರ್ಗೆ ಬೇಗದಲಿ ಬಹುದೆಂದು ಪ್ರಸಾದಮಂ ಕೊಟ್ಟು ಕಳುಹೆ
ದಾರಿ ದಾರಿಯೊಳು ನಾಲ್ಕೆರಡು ಯೋಜನಮುಟ್ಟ
ಬಾರಿಸುವ ಕೊಂಬು ಮದ್ದಳೆ ಘಂಟೆಯಂದುಗೆಯ
ಘೋರತರ ರಭಸದಲಿ ಕಡಲ ಕರೆಯೊಡೆದುದೆಂಬಂತೆ ಕವಿದೆಯ್ತಂದರು         ೨
ಅಲ್ಲಲ್ಲಿ ಬಂದ ಬಟ್ಟೆಗಳ ಕೇರಿಗಳ ಜನ
ರೆಲ್ಲರುಂ ಹರಿಹರಿದು ಹರದ ಹಾರುವರೆಯ್ದೆ
ನೆಲ್ಲು ರಾಜಾನ್ನ ಗೋದಿಯನು ಹೊತ್ತಡಕಿ ಕುಟ್ಟುತ್ತ ಬೀಸುತ್ತ ಕೂಡೆ
ಭುಲ್ಲವಿಸಿ ಸರವೆತ್ತಿ ಗುರುವ ಹಾಡುವ ಸೊಗಸಿ
ನಲ್ಲಿ ತಮ್ಮಂ ಮಱಿದು ಬಳಲಿಕೆಯ ತೆಱಿದು ತಳು
ವಿಲ್ಲೆನಿಸಿ ಅಕ್ಕಿ ಕಣಿಕವ ರಾಸಿ ಮಾಡಿದರು ಮಹಮನೆಯ ಉಗ್ರಾಣಕೆ          ೩
ಬೆಳ್ಳಿಹಿಂಡುಗಳಂಧ್ರ ದೇಶದಿಂ ಹೇಱಿ ಬಂ
ದೆಳ್ಳ ರಾಸಿಗಳ ತೆಲ್ಲಿಗರೊಯ್ದು ಗಾಣವಾ
ಡೊಳ್ಳಿತೆನಿಸಿದ ತೈಲ ಕುಂಭಕೋಟಿಗಳ ತಂದರು ಹಿಂಡಿ ಪಚಡಿಗಾಗಿ
ಬೆಳ್ಳಿಯರವುಡಿಯಂತಿರೆಸೆವ ಸೊಜ್ಜಿಗೆಗುಟ್ಟಿ
ಬಳ್ಳಿಯಲಿ ತಿಱಿಸೇವಗೆಯ ರಾಸಿಗಳ ಮಾಡಿ
ಹಳ್ಳಿಕಾರ್ತಿಯರಲ್ಲದರಸು ಮಕ್ಕಳು ಮಾಡಿದರು ಪರಡಿ ಸರವಳಿಗೆಯ       ೪
ಉಪ್ಪು ಸಾಸವೆಯ ಮಾಗಾಯ ಸೆಳ್ಳಂಬಟೆಯ
ಹಪ್ಪಳಂ ಕುಂಬಳದ ಸಂಗಡಗೆಯ ಸೇವಗೆಯೆ
ನಿಪ್ಪವಿಪು ಮೊದಲಾಗಿ ನೊರೆಸಂಡಗೆಯನು ಹುರಿಸಂಡಗೆಯ ಬಾಳಕವನು
ತಪ್ಪದೆಲ್ಲಾ ಸಾಧನವನು ಸಂವರಿಸಿ ತಂ
ದೊಪ್ಪಿಸಿದಡಪ್ರತಿಮ ಗುರುರಾಯ ಮೆಚ್ಚುತ್ತ
ಕಪ್ಪುರದ ವೀಳೆಯವ ಮಲ್ಲಿಕಾರ್ಜುನಗಿತ್ತು ಕೊಟ್ಟನು ಪ್ರಸಾದಗಳನು       ೫
ಜಗಲಿಗಳ ಜಾಗದಂಕುರವೊಯಿದ ಕುಂಭಗಳ
ಬಿಗಿದ ಬಿಂಗಾರಿಗಳ ಹಸುರ್ವಂದರವ ಮುಸುಕಿ
ನೆಗೆದ ಮೇಲ್ಕಟ್ಟುಗಳ ಸೂಯಾಣ ಪಂಚವರ್ಣದ ಚೂಳಿಕೆಗಳೊಪ್ಪಲು
ಜಗ ಪೊಗಳೆ ಪುಲ್ಲಿಯ ಕಥಾಯಿ ಕಡೆಗಟ್ಟಿಂದ
ಸೊಗಯಿಸಿದ ನೇತ್ರ ಸೂತ್ರಾವಳಿಗಳಿಂ ವಿವಾ
ಹ ಗೃಹವೆಸೆಯಿತ್ತು ಗಿರಿರಾಜಸುತೆಯೆಸೆವ ಕಲ್ಯಾಣಶಾಲೆಯ ತೆಱದೊಳು     ೬
ರತಿಯ ಕಾಮನ ಸರಸ್ವತಿಯ ಬ್ರಹ್ಮನ ಸಿರಿಯ
ಸತಿಯ ನಾರಾಯಣನ ಚಿತ್ರ ವೀಧಿಗಳಲ್ಲಿ
ಅತಿಶಯದುಮಾಮಹೇಶ್ವರರ ಸಹಚಿತ್ರ ಕಂಗತಿ ಚಿತ್ರಮಾಗಿ ತೋಱಿ
ಲತೆಗಳಂ ಪತ್ರಂಗಳಂ ಸರ್ವತೋಭದ್ರ
ತತಿಗಳಂ ಪುರುಷಮೃಗ ಪವನಸೂನುಗಳನಾ
ಯತವಾಗಿ ಬರೆಸಿದಂ ಗುರುರಾಯ ತನ್ನ ನಿಷ್ಕಾಮತೆಯ ಕೀರ್ತಿಯಂತೆ         ೭
ಸುಣ್ಣ ಸೊದೆಗಳ ಸಾರಣೆಯ ಕಾರಣೆಯ ಪಂಚ
ವಣ್ಣ ಭರಿತದ ರಂಗವಲ್ಲಿಗಳ ವೀಧಿಯೊಳು
ಹಣ್ಣಿರ್ದ ಮಕರತೋರಣ ರತ್ನಕಾಂಸ್ಯತೋರಣವೋರಣಂಗಳಾಗೆ
ಕಣ್ಣೆರಡರವರು ಈ ಪುರದ ರಚನೆಯ ನೋಡೆ
ಕಣ್ಣು ಸಾವಿರವಾದಡಹುದೆಂಬರಾಯಿಂದ್ರ
ಕಣ್ಣಸಂಖ್ಯಾತವಾದಡೆ ತಣಿಯಲಾರ್ಕುಮೇ ಎಂಬನಿನ್ನೇ ವೊಗಳ್ವೆನು         ೮
ಪಸುರ್ಮಡಿಯ ಬೆಳ್ಳಿಪಟ್ಟೆಯ ಚಿನ್ನದಾರ ಹೊಂ
ಬಿಸಿಲ ಚೀನಂ ಸಂಧ್ಯರಾಗ ಚೂಳಿಯ ಬಿಳಿದು
ಕುಸುಮಗರ್ಭಂ ಗರ್ಭಸುಖಿ ವಜ್ರಪಟ್ಟಮಂಜಿಷ್ಠ ಪಟ್ಟ ಕ್ರಮವನು
ಹೊಸ ದೇಸಿಕಾಱತನ ಮಿಗಲು ಗಳೆಗಳಲು ಜೋ
ಡಿಸಿ ಕಳಶ ಕನ್ನಡಿಯ ಗೊಂಡೆಯದ ಗುಡಿಯ ಸಂ
ಧಿಸಿದರಿದ್ದೆಸೆಯಲ್ಲಿಯಂಬರವನಂತವಂಬರದ ವರ್ಣದಲೊಪ್ಪಲು           ೯
ಚಿತ್ರತರ ನರಕದೊಳಗಾಳುತೇಳುವ ಪ್ರಾಣಿ
ಮಾತ್ರಮಂ ತೆಗೆದು ಪುಳುಗೊಂಡಮಂ ತೊಳೆವುದಕೆ
ನೇತ್ರತ್ರಯಂಗೆ ಸಾವಿರಸೊಲಿಗೆ ತುಪ್ಪದಿಂ ಸ್ನಾನಮಂ ಮಾಡಿಸಿದಪಂ
ಪುತ್ರರಿಗೆ ಮದುವೆ ಬೇಕಾದವರು ಕನ್ನಿಕೆಯ
ಗೋತ್ರಜರು ಸಹಿತಾಗಿ ಬಹುದು ಗುರು ಮಾಡುವೀ
ಕ್ಷೇತ್ರಪೂಜೆಯ ಜಾತ್ರೆಗೆಂದು ಸಾಱಿಸಲು ನೆರೆಯಿತ್ತು ಜನ ಜಗದಗಲಕೆ         ೧೦
ಅಂಗ ವಂಗ ಕಳಿಂಗ ಲಾಳಮಾಳವ ಚೋಳ
ಕೊಂಗು ಮಲಯಾಳ ಹೊಯಿಸಳ ತುಳವ ದ್ರಾವಿಡ ತೆ
ಲುಂಗ ದೇಶದ ಮಹಾರಾಷ್ಟ್ರ ಸೌರಾಷ್ಟ್ರ ಭಾಗದೊಳಿದಂ ಕೇಳ್ದು ನಲಿದು
ಜಂಗಮಂ ಬಂದುದೆತ್ತಿದ ವೃಷಧ್ವಜ ಮಿಳಿರೆ
ಸಂಗಡಿಸಿ ಕರಿತುರಗ ವಸ್ತ್ರಂಗಳಿಂ ಬಂದು
ಮಂಗಳಂಬೆತ್ತು ನಾನಾ ವಿಧದ ಚೆಂದವಿಡಿದಿರ್ದ ಪಸರಗಳೆಸೆದವು    ೧೧
ಎಲ್ಲಿ ನೋಡಿದೊಡೆ ಊರೂರು ಬಟ್ಟೆಗಳೊಳಗೆ
ಹುಲ್ಲಿಱುಹೆ ನುಸುಳಲೆಡೆಯಿಲ್ಲ ತುಪ್ಪದ ಕೊಡಂ
ನಿಲ್ಲದೆಯ್ತಂದುವಾ ಮಲ್ಲಿಕಾರ್ಜುನನ ಮಹಮನೆಯ ಉಗ್ರಾಣದೆಡೆಗೆ
ಎಲ್ಲವನುವಾಯ್ತೆಂದು ಬಂದು ಗುಡ್ಡರು ಸಿದ್ಧ
ವಲ್ಲಭಗೆ ಬಿನ್ನವಿಸೆ ಲೇಸಾಯ್ತು ನಾಳೆ ತಳು
ವಿಲ್ಲದೆ ಮಹಾನೂಲು ಮುಂತಾಗಿ ಮಾಡುವೆಂ ಕ್ಷೇತ್ರಪೂಜೆಯನೆಂದನು      ೧೨
ಹಱಿಯ ಹೊತ್ತಱಿ ಮಲ್ಲಿನಾಥನವಸರದಿಂದ
ಕೆಱಿಯ ಕೆಲಸವ ಮಾಡಿ ಅಳೆಯಂಬಕಳವನಾ
ಹೆಱಿಧರಂಗರ್ಪಿಸುತ್ತ ಮಧ್ಯಾಹ್ನದೊಳು ಛತ್ರಶಾಲೆಯಿಂ ಬೋನ ಬರಲು
ಕಱಿಕಂಠಗಿತ್ತು ಹೋಮವ ಮಾಡಿ ರುದ್ರರಿಂ
ತಱುವಾಯಿಗೊಂಡು ದಾನವ ನೆರಪಿ ತ್ರೈಲೋಕ್ಯ
ದೆಱಿಯ ಗುರು ಚೌಕದಿಂ ಯೋಗಮಜ್ಜನ ಹಿರಿಯ ಪಡಿ ಮಹಾ ಬೋನವಿತ್ತು          ೧೩
ಪರಿವಿಡಿಯ ಕೇಳಿ ಪ್ರಸಾದವಸುಗೆಯನಿತ್ತು
ಹರಮಲ್ಲಿಕಾರ್ಜುನಂಗಷ್ಟ ಪೂಜೆಯ ಕೊಟ್ಟು
ಪರಿಸೂತ್ರದೊಳಗಿರ್ದ ಬಾದುವೆಯ ಕಟ್ಟಿ ತನಗೊಡವರ್ಪ ಗುಡ್ಡರುಗಳ
ಇರಹೇಳ್ದು ಮಧ್ಯರಾತ್ರಿಯೊಳು ಕ್ಷೇತ್ರವನು ಬಲ
ವರುತ ಕೈಲಾಸಕ್ಕೆ ಹೋಗಿ ಶಿವಗೆಱಗಿ ಶ್ರೀ
ಗುರು ನಾಳೆ ವೈಶಾಖ ಪೌರ್ಣಮಿಯ ಪೂಜೆಗೆಂದಿರದೆ ಬಹ ಸಮಯದೊಳಗೆ೧೪
ಕೂಡೆ ಪೂರೈಸಿದವು ಶಂಖ ಶಿವಭವನದೊಳು
ನಾಡೆ ಮೊಳೆಗಿದವು ಪ್ರಹಾರಭೇರೀನಾದ
ಹಾಡುತಿರ್ದರು ಗುಡ್ಡರೊಲಿದು ಗುರುವಿನ ವಚನಮಂ ಶುದ್ಧ ಭೈರವಿಯಲಿ
ಬಾಡುತಿರೆ ಕುಮುದ ಕಮಲಿನಿಯಿನನ ಬರವಿಂಗೆ
ರಾಡೆ ಮುಖವರಳಿ ಕೆಂಬೆಳಗನೊಳಕೊಂಡಿರ್ಪ
ಮೂಡಗಡೆಯಿ ಮೂಡಿದಂ ದಿನಪನೀ ಕ್ಷೇತ್ರ ಪೂಜೆಯಂ ನೋಡುವಂತೆ         ೧೫
ಷಡು ಸಮಾರ್ಜನೆ ರಂಗವಲ್ಲಿ ತೋರಣ ಗುಡಿಯ
ಸಡಗರಂ ವೀಧಿ ವೀದಿಯೊಳು ಸಿಂಗರಿಸಲ್ಕೆ
ಮೃಡಮೂರ್ತಿ ಸಿದ್ಧಪತಿ ಮಲ್ಲಿನಾಥಂಗೆಸೆವ ಒಸಗೆಯವಸರವ ನಡಸಿ
ಗಡಣದಿಂ ಕೇಳಿಕೆಯ ವಾದ್ಯ ರವದೊಳು ಭಕ್ತ
ರೊಡನೆ ನಂದಿಯನೇಱಿ ಹಾಟಕೇಶ್ವರನು ಹೊಱ
ವಡಲು ಭಂಡಿಯಮೇಲೆ ನವನೂಲಿನಿಂಡೆ ಗಂಗಾ ತರಂಗಂ ಹೇಱಿತು           ೧೬
ಮಲ್ಲಿಕಾರ್ಜುನ ಮೊದಲು ನಾಲ್ಕು ದ್ವಾರಂಗಳಲಿ
ನಿಲ್ಲದೆಲ್ಲಾ ದೇವರಿಗೆ ನೂಲನಿಕ್ಕುತ್ತ
ಬಲ್ಲೆವೆಂಬಧಿಕರಾರೋ ಸಿದ್ಧಸಂಕೇತ ಹೊನ್ನು ಬೆಳ್ಳಿಯ ನಾಳದಿಂ
ಎಲ್ಲಿಯುಂ ಎಡೆವಿಡದೆ ಸೂತ್ರ ಸುತ್ತಲು ಸಿದ್ಧ
ವಲ್ಲಭಂ ಕ್ಷೇತ್ರಪೂಜೆಯ ಮಾಡಿಯಾಗಳೇ
ಭುಲ್ಲವಿಸುತೈತಂದು ಸ್ನಪನಕ್ಕೆ ಘೃತದ ಕೊಡನೆಲ್ಲವಂ ತರಿಸುತಿರಲು      ೧೭
ಧಾರೆಗಹಳೆಯ ಕೊಂಬು ಶಂಖಧ್ವನಿಗಳೊಳಗೆ
ಬಾರಿಸುವ ಭೇರಿ ಮುರಜಂ ಕರಡೆ ಕಂಸಾಳ
ಭೋರೆಂಬ ಜನದ ಕಳಕಳವುಘೇ ಚಾಂಗು ಬೊಲ್ಲೆಂಬ ಜಯಜಯ ರವದಲಿ
ವಾರಿಧಿಯ ಘೋಷಕ್ಕೆ ಪಡಿಯಾಗೆ ಗುರುವಾಜ್ಯ
ವಾರಾಶಿಯಂ ತರಿಸಿದನೊ ಲಿಂಗಸ್ನಪನಕ್ಕೆ
ಆರಱಿವರಲ್ಲದೊಡೆ ಈ ಲೋಕದೊಳಗಿಲ್ಲ ಈ ತುಪ್ಪವೆನುತಿರ್ದರು         ೧೮
ಸುರಪನೀ ಸಿದ್ಧೇಂದ್ರ ಬೆಸಸಲ್ಕೆ ಮೇಘದಿಂ
ಸುರಿದನೋ ಘೃತಕುಂಭ ಕೋಟಿಯನದಲ್ಲ ಮಾಣ್
ಸುರಭಿ ಬಂದಿರದಲೇ ಬಾಣಸುಗ್ರಾಣದೊಳಗಲ್ಲದಿನಿಸೊಂದು ತುಪ್ಪ
ನೆರೆದುದುಂಟೇ ಸರ್ವಸಾಧನಂ ಬಗೆವಡೀ
ಶರಧಿ ತಾನಿನಿತಾದ ತೆಱನೆಂದು ಜಗದ ಜನ
ಶಿರವನಲ್ಲಾಡಿ ಹೊಡವಂಟು ಹೊಗಳುತ್ತಿರ್ದುದೇನೆಂದು ಬಣ್ಣಿಸುವೆನು     ೧೯
ಮಿಸುಪ ಚೌಕದ ಹಟ್ಟಿಯಿಂದಾದಿಲಿಂಗತನ
ಕುಸುರು ನುಸುಳಲಿಕೆ ತೆಱಿಹಿಲ್ಲೆನಿಸಿ ತುಪ್ಪಮಂ
ಕುಸಿಯುತ್ತ ಹೊತ್ತಡಕುತಿರ್ದರು ಮಹಾಭಕ್ತರಾನಂದಮಯರಾಗುತ
ದೆಸೆದೆಸೆಯೊಳುಲಿವ ನಾನಾ ವಾದ್ಯರವದೊಳಗೆ
ಮಿಸುನಿಯಲ್ಲಿ ಕಟ್ಟಿರ್ದ ವೃಷಭ ವಾಲಜದಲ್ಲಿ
ಅಸಮಾಕ್ಷಲಿಂಗಕ್ಕೆ ಸಿದ್ಧನಾ ಸ್ನಪನಕ್ಕೆ ಸಂಕಲ್ಪ ಮಾಡಲೆಂದು      ೨೦
ದೇವ ದಾನವ ಮಾನವರು ಮುಖ್ಯವಹ ಸರ್ವ
ಜೀವಮಂ ನರಕದಿಂ ತೆಗದುದಕೆ ಘೃತಬಿಂದು
ಸಾವಿರ ಸೊಲಿಗೆಯಾಗಿ ಕೈಕೊಳ್ಳು ತಂದೆಯಿಂದಿನ ಮದುವೆಯೆನಿತಾದವಂ
ದೇವ ದೇವರೆ ನೀವೆ ಚಿತ್ತೈಸುವುದು ಎಂದು
ಭಾವಜಾಂತಕನೆನಿಪ ಶಿವಸಿದ್ಧರಾಮಯ್ಯ
ಪಾವನಕರಂಗಳಿಂ ಹೊಂಗೊಡನ ತುಂಬಿಯುಘೆಯುಘೆಯೆಂದು ಸುರಿಯುತಿರಲು        ೨೧
ಗಂಗಾಳ ಕೊಪ್ಪರಿಗೆಯೊಳು ಮೊಗೆದ ಘೃತಧಾರೆ
ಯಂಗಕೆ ಸುಖೋಷ್ಣವಂ ಪರಿಮಳವ ನಾಸಿಕಕೆ
ಕಂಗಳಿಗೆ ಚೆಲುವರಭಸವ ಕಿವಿಗೆ ಸೊಗಸೆಯೆಲ್ಲಾಜ್ಯಪ್ರವಾಹದಿಂದ
ಗಂಗಾನದಿಯ ಭಂಗವಡಗಿತಂದಾದಿ ಶಿವ
ಲಿಂಗ ಕವಕವಿಸಿ ನಗೆ ಜಿಹ್ವೆಗಿನಿಂದಾಗಲಾ
ಮಂಗಳವೆನಿಪ್ಪ ಮಹಮಜ್ಜನಂ ಶಿವನ ಪಂಚೇಂದ್ರಿಯಕೆ ಸೊಗಸಿರ್ದುದು     ೨೨
ಪಂಚಮಹಪಾತಕವುವುಪಪಾತಕಂ ಮಿತ್ರ
ವಂಚನಂ ಗೋಘ್ನತೆ ಕೃತಘ್ನತೆ ಬರೆದ ಸಿವುಡಿ
ಸಂಚಗೆಟ್ಟುದು ಕಲಿಮಲಕ್ಕೆ ನಿರುಹರಣ ಕಾರಣನಾದ ಸಿದ್ಧೇಂದ್ರನಿಂ
ಇಂಚೆವೋಯಿತ್ತು ನಮ್ಮಯ ತೇಜವಿನ್ನೇನು
ಲಂಚಗುಳಿಯಾದ ಶಿವ ಮೀಹವಡೆಯದರಂತೆ
ಮಿಂಚುಧಾರೆಯ ತುಪ್ಪವಿನಿತೆಱಿಯೆ ನರಕವಱಿಯಾಯ್ತೆಂದು ಜವ ಜಱಿದನು         ೨೩
ಮಂಡಳಿಕರುದ್ದಂಡ ನಾಯಕರು ಸಾಮಂತ
ದಿಂಡೆಯರು ಅಧಿಕಾರಿ ಸಜ್ಜನರು ರಾಯರುಂ
ಕಂಡುಗು ಕೊಳಗ ಬಳ್ಳ ಮಾನ ಸೊಲ್ಲಿಗೆಯಿನಿತು ಮೊದಲಾಗಿ ಸ್ನಪನಕೆಂದು
ಕೊಂಡುಬಂದವರ ಕುಲಕೋಟಿ ನರಕದೊಳಪ್ಪ
ದಂಡಣೆಯನುಳಿದು ವೈತರಣಿಯಂ ಕಳಿದು ದಿವ
ಮಂಡಳಕ್ಕೆಯ್ದೆಯಾ ನರಕ ಹಾಳಾಗಲೆಱಿದರು ಗವ್ಯಘೃತವನಂದು           ೨೪
ಆದಿಲಿಂಗಕ್ಕಮೃತ ಮಜ್ಜನವ ಗುರುವೆಱಿದು
ಆ ದಿನಂ ಮಾಡೆ ದಣ್ಣನೆ ದಣಿದು ಶಾಂತಮಯ
ವಾದತ್ತು ನೊಸಲ ಕಣ್ಣಲ್ಲದೊಡೆ ಇನಿತು ತುಪ್ಪವನೆಱಿಯೆ ಭುಗುಭುಗಿಸುತ
ಮೇದಿನಿಗೆ ಪ್ರಳಯವನೊಡರ್ಚುವುದು ಲಿಂಗಮುಖ
ವೇದಕೋಟಿಗಳಱಿಯದಪ್ರತಿಮ ಮೂರ್ತಿಯನು
ಸಾಧಿಸಿದ ಶಿವಸಿದ್ಧಗಾರು ಸರಿಯೆಂದು ಸಾಧುಗಳು ಶಾಂತರು ನುಡಿದರು      ೨೫
ಆದಿಲಿಂಗಕ್ಕೆ ಹರಿಯಜರುದ್ರರಿಂದ ಮು
ನ್ನಾದಲಿಂಗಕ್ಕಷ್ಟ ತನುಗಳಿಂ ಮುಂಚೆ ತಾ
ನಾದಲಿಂಗಕ್ಕಂಡ ಷಂಡ ಕೋಟಿಗಳನೊಳಕೊಂಡ ಮಹದಾಕಾಶದ
ಆದಿಲಿಂಗಕ್ಕೆ ವೇದದ ಬೋಧೆ ನಿಲುಕದ ಮ
ಹಾದಿಲಿಂಗಕ್ಕೆ ಸ್ನಪನಂ ಮಾಡಿ ಶಿವಸಿದ್ಧ
ಕಾದಗ್ಘವಣಿಯಟ್ಟಕಳಿ ಕರುಟು ಚಂದನಂಗಳನೊರಸಿ ಮಜ್ಜನವನು           ೨೬
ಹೊರೆದಗ್ಘವಣಿಯ ಮಜ್ಜನಕೆಱಿದು ಚಂದನಕೆ
ಪರಮಳಂ ತಂಪುಳ್ಳ ಪನ್ನೀರ ಕರ್ಪುರವ
ಬೆರಸಿ ಕಸ್ತೂರಿಯಿಂದುದ್ವರ್ತನಂ ಮಾಡಿ ಕರಿಯ ಮರುಗವನೆ ಸೂಡಿ
ಪರಿಪರಿಯ ನವರತ್ನದಾಭರಣ ಪೂಜೆಯಂ
ವಿರಚಿಸಿ ಸುಗಂಧ ಧೂಪಾರತಿಯನೆತ್ತಿ ಶಂ
ಕರ ಕರುಣಿಯಿರುಳು ತವಗದ ಮೇಲೆ ಜಂಗಮದೊಳಾರೋಗಿಸುದೆಂದನು      ೨೭
ಪೊಡವಿಯೊಳಗುಳ್ಳ ದುಷ್ಕರ್ಮಿಗಳನಂತಕಂ
ಹಿಡಿದು ಕಾಸಲು ಕೊಯ್ದು ಸುಡಲು ಕುಂಭಂಗಳೊಳ
ಗಿಡಿದಿಡಿದು ಕುದಿಸಲ್ಕೆ ಗುಣನಾಮ ಚಿತ್ತದಾಪತ್ತುವೀ ಸಿದ್ಧೇಂದ್ರನಿಂ
ಬಿಡುಗಡೆಯದಾಯ್ತು ಪುಳುಗೊಂಡ ತೊಳೆಯಿತ್ತು ಮುಂ
ದೊಡರಿಚದ ಮುನ್ನ ಶರಧಿಯೊಳಿಪ್ಪ ವಡಬಶಿಖಿ
ಯೊಡಗೂಡಿ ಸುಖದೊಳಿಹೆನೆನುತ ನರಕಾಗ್ನಿ ಪೋಪಂತಬುಧಿಗಿನನಿಳಿದನು    ೨೮
ಕೆಂಬೆಳಗಿನೊಳು ಮೊಳೆವ ಶಶಿಯ ಕಾಣುತ್ತಿನನ
ಬಿಂಬವೆಂದಾ ಚಕ್ರಚಯ ನಲಿಯೆ ಕಮಳವರ
ಳಂಬಡೆದ ವಿಕಳ ಹರುಷಕ್ಕೆ ನಸುನಗುವಂತಿರರೆಬಿರಿದು ಕುಮುದವರಳೆ
ಅಂಬರಕ್ಕೊಗೆವೆ ಹರಿಣಾಂಕನಂ ತಾರಾಕ
ದಂಬಮಂ ಕಾಣುತ್ತ ಕೋಕ ಪದ್ಮಿನಿ ಕಾಮ
ನಂಬುಗೂಡಾಗಿ ಮೊಗ ಕಂದಿತೆನೆ ವಿರಹಿಗಳ ಚಿತ್ತವಾರಂ ನಗಿಸದು   ೨೯
ಪುರದೊಳಗೆ ಸರ್ವ ಜೀವಾಳಿಗುಚಿತಾನ್ನಮಂ
ಪರಿಕಲ್ಪನಂ ಮಾಡಿ ನೆರೆದೀ ಚಕೋರಿ ಹಸಿ
ದಿರಲಾಗದೆಂದು ಸುರಪತಿ ಸೋಮನಂ ಕಳುಪಲೆನ್ನುತಾಜ್ಞಾಪಿಸಿದೊಡೆ
ಪರಮಾಮೃತವ ಸುಧಾಪಿಂಡದೊಳು ತೀವಿ ಕ
ಸ್ತುರಿಯಿಂದ ಮೇಲಕ್ಕರಕ್ಕೆ ಕುಱುಪಿಟ್ಟು ಶ್ರೀ
ಗುರುವಿನೆಡೆಗಟ್ಟಿದನೊ ಸಂಧ್ಯಾಂಗನೆಯ ಕೈಯೊಳೆಂಬಂತೆ ಶಶಿಯೆಸೆದನು     ೩೦
ಆಸುರದೊಳಲ್ಲಲ್ಲಿ ಶಿವಭವನದೊಳಗೆ ಸಂ
ಧ್ಯಾಸಮಯ ಭೇರಿ ಶಂಖಂ ವಾದ್ಯಕುಳ ನಾದ
ಸೂಸುತಿರ್ದವು ಹೊಱನಿವಾಳಿ ಮಂಗಳವುಘೆಯಲಿಡಿದಿಡಿದು ಚೆಲುವು ಮಿಗಲು
ಆ ಸಮಯದೊಳಗಾದಿ ಲಿಂಗದಿಂ ಚೌಕದ ನಿ
ವಾಸದೊಳು ಗುರು ಬಂದು ಸಿಂಹಾಸನದೊಳಿಹ ವಿ
ಳಾಸಮದನೇನೆಂಬೆನಮರಗಣ ಮಧ್ಯದೋಲಗದ ಶಿವನಂತಿರ್ದನು  ೩೧
ಹಾಡುತಿಹ ಗುರುನಿರೂಪಿತದ ವಚನಂಗಳಿಂ
ದಾಡುತಿಹ ಪೇರಣೆಯ ವೇಡಾಂಕ ಕೇಳಿಕೆಯ
ನೋಡುತಿಹ ಪೃಥ್ವಿಯ ಮಹಾಭಕ್ತ ಜನದ ಸಮ್ಮರ್ದನವ ಕೆಲವಿಂಗಿಸಿ
ಮಾಡುತಿಹ ಷಡುರಂಗವಲ್ಲಿಯಂ ಚೌಕಕ್ಕೆ
ಕೂಡುತಿಹ ಗುಡ್ಡರಿಂದರ್ಚಿಸಲು ಸಿಂಗರವ
ಸೂಡುತಿಹ ವಿಸ್ತರವನಾವ ಕವಿ ಬಣ್ಣಿಸುವ ದೇವ ಚಾರಿತ್ರವೆನಲು  ೩೨
ಉನ್ನತವೆನಿಪ್ಪ ಕೃತಪುಣ್ಯರಾಗಿಪ್ಪವರು
ತನ್ನ ಕುಲಕೋಟಿಯುದ್ಧಾರಕ್ಕುಪಾಯಂಗ
ಳನ್ನೆನೆದು ಕ್ಷೇತ್ರ ಪೂಜೆಯಲು ಚೌಕದ ವರಾರಾಧನೆಯ ಮಾಳ್ಪೆವೆಂದು
ಹೊನ್ನ ಕಟಕಂ ಮಕುಟ ವಸ್ತ್ರಾಭರಣ ಕಳಶ
ಕರ್ಣಕುಂಡಲ ಕೀರ್ತಿಮುಖವ ತೋಳೊಳು ತೊಡಿಸಿ
ಚೆನ್ನಾಗಿ ಪೂಜಿಸುವರಖಿಳ ರಾಯರು ಮಂಡಳಿಕರು ದಂಡಾಧೀಶರು            ೩೩
ಶಿವ ವಿಶ್ವತೋಮುಖನು ಎಂದು ಸೂಚಿಸುವಂತೆ
ಚವುಕದೊಳಗೆತ್ತನೋಡಿದಡತ್ತ ಮುಖವಾಗಿ
ಹವಣಿಸಿದ ದೀವಿಗೆಯ ನವನವ ನವೀನ ಗತಿಗಳ ವಾದ್ಯಕೇಳಿಕೆಯೊಳು
ತವತವಗುಘೇಯೆಂದು ನಮಿಸುವರ ಕುಲಕೋಟಿ
ದಿವಮಂಡಲವನಡರೆ ಲಾಕುಳೇಶ್ವರವಿಡಿದು
ಅವಿರಳಜ್ಞಾನ ಪ್ರಭಾಮಯನು ಸಿದ್ಧ ಮಲ್ಲಯ್ಯನಲ್ಲಿಗೆ ಬಂದನು೩೪
ಯೋಗಿಜನ ಹೃತ್ಕಮಲ ಕರ್ಣಿಕಾಸೀನಂಗೆ
ಯೋಗಮಜ್ಜನದಶಾಮೃತವನೊಲವಿಂ ಮಾಡಿ
ಭೋಗಿಕುಳ ಭೂಷಂಗೆ ಗಂಧವಕ್ಷತೆ ಪುಷ್ಪ ಪಟ್ಟಪದಕವನು ಸೂಡಿ
ರಾಗದಿಂ ಧೂಪಾರತಿಯ ನಿವೇದ್ಯವನಿತ್ತು
ಈಗಳೀ ತವಗದಾರಾಧನೆಯ ಕೈಕೊಳಲ್
ಬೇಗ ಬಹುದೆಂದು ಬಿನ್ನೈಸೆ ಸಿದ್ಧೇಂದ್ರನಾ ತವಗಕ್ಕೆ ನಡೆತಂದನು  ೩೫
ಇಂದಿನೀ ತವಗದಾರಾಧನೆಯ ಚೌಕದವ
ರೆಂದುವುಂ ತಪ್ಪದಿರೆ ವಂಶಕ್ಕಿದೇ ತೇಜ
ವೆಂದು ಬೆಸನಿತ್ತು ಶಿವಶಕ್ತಿ ಸಂಪುಟವಾಗಿ ದಿಕ್ಕುದಿಕ್ಕುಗಳೊಳಿರಿಸಿ
ಚಂದನಾಕ್ಷತ ಪುಷ್ಪ ಧೂಪ ದೀಪವನಿತ್ತು
ಮಂದೈಸಿ ಭೋರೆಂಬ ವಾದ್ಯಘನರವದೊಳಗೆ
ತಂದು ಹೊಸ ಪರಿಯಾಣ ಭರಿತವೆನೆ ಬಡಿಸುತಿಹ ಸಡಗರವನೇನೆಂಬೆನು       ೩೬
ಉಪಮೆಗೆ ಅತೀತನಾರೋಗಣೆಯ ಸಾಧನಕೆ
ಉಪಮೆಯಂ ಕೊಡಬಹುದೆ ರುಚಿಯ ಮನದೊಳು ತಾಳ್ದು
ವಪರಾಥಮಂತಿರ್ಕೆ ಪರಿಪರಿಯ ಭಕ್ಷ್ಯ ಪಾಯಸವನೋಗರ ತುಪ್ಪವ
ಅಪರಿಮಿತ ಸಕ್ಕರೆಯ ಮೋಲೋಗರಂಗಳಂ
ತೃಪುತಿಯನುಳಿದು ತಣಿಯದಾರೋಗಿಸುತ್ತಿರ್ದ
ಕಪಿಲಸಿದ್ಧೇಂದ್ರಮಲ್ಲಯ್ಯಲಿಂಗಂ ಜಂಗಮದ ಮುಖದೊಳೇವೊಗಳ್ವೆನು   ೩೭
ತಱಗು ಚಕ್ಕುಲಿ ಹೂಸಣಂಬ ಹೂರಿಗೆಗಳಂ
ಅಱಿಬೋನ ಫೇಣಿ ಗಾರಿಗೆ ಇಡ್ಡಲಿಗೆ ಅವುಗು
ತಿಱಿಸೇವಗೆಯನು ಸರವಳಿಗೆ ಪರಡಿಗೆಯ ನಖಮಿತ್ತೆಲ್ಲ ಲಡ್ಡುಗೆಯನು
ತುಱುವೆಮ್ಮೆ ಕಱಿದ ಹಾಲುಂಡೆ ಹೂರುಂಡೆಯನು
ತೆಱಹಿಲ್ಲೆನಿಸಿ ಗಡಣಿಸುತ್ತ ಗುಡ್ಡರುಗಳಿಗೆ
ಕಱಿಕಂಠನಾರೋಗಿಸಿದಡೆ ಇನಿದಾವರಸಿ ಗರಳ ಸುಧೆಯಂತಿರ್ದುದು೩೮
ಹೆಡಗೆ ಹೆಡಗೆಯಲಿ ಭಕ್ಷ್ಯಂಗಳಂ ತುಪ್ಪಮಂ
ಕೊಡ ಕೊಡಂಗಳೊಳಡಕಿ ತರಲು ತವಗದ ಮೇಲೆ
ಗಡಣಿಸುತ್ತಿರ್ದರಾ ಸಿದ್ಧೇಂದ್ರನಾಜ್ಞೆಯಲಿ ಆರೋಗಣೆಯ ಸಮಯದ
ಹೊಡೆವ ನಾನಾ ಭೇರಿಗಳ ವಾದ್ಯಸಂಕುಳದ
ಸಡಗರದ ಕೇಳಿಕೆಯ ನೋಡುತಿಹ ಭಕ್ತರೆಡೆ
ಯುಡುಗದುಘೆಯುಘೆಯೆಂಬ ಮಂಗಳವಂಗಳೊಳು ಮದುವೆಯ ಮನೆಯೊಳಿತ್ತಲು    ೩೯
ಲಿಂಗದ ಸಮಕ್ಷದೊಳು ಗುರುವಿನೊಕ್ಕುದನಿಕ್ಕಿ
ಮಂಗಳ ವಿವಾಹವನು ಮಾಳ್ಪೆವೆಂದವರೆಯ್ದೆ
ಸಿಂಗರಿಸಿ ಮದವಕ್ಕಳಿಗೆ ಬಾಸಿಗಂ ದಂಡೆ ವಸ್ತ್ರಾಭರಣದಿಂದ
ಕಂಗೆ ಕೌತುಕವೆನಲು ಆರತಿಗಳಂ ಬೆಳಗಿ
ಯಂಗನೆಯರಲ್ಲಲ್ಲಿ ಧವಳಮಂ ಪಾಡುತಿರೆ
ಜಂಗಮವ ತಣಿಪಿ ಶಿವಸಿದ್ಧ ವಿಘ್ನಹ ಲಗ್ನವೆಂದು ಓಂ ಪುಣ್ಯವೆನಲು         ೪೦
ಅಲ್ಲಲ್ಲಿ ಹಿಡಿದ ತೆರೆಗಳು ಸರಿಯಲವರವರು
ಚೆಲ್ಲಿದರು ಒಬ್ಬರೊಬ್ಬರಿಗೆ ಜೀರಗೆವೆರಸು
ಬೆಲ್ಲವಂ ಕೈಧಾರೆಯೆಱಿದು ಮೆಟ್ಟಕ್ಕಿಯಿಡೆ ತಂಡುಲಂ ಧೃತಮೂರ್ಧ್ನರು
ತೆಲ್ಲಯಿಸಿ ಮಂಗಳಾರತಿಯ ವನಿತೆಯರೆಲ್ಲ
ಭುಲ್ಲಯಿಸಿ ಹಾಡಿ ಹರಸುವ ಹೊತ್ತು ಮೆಱಿದು ಸಿರಿ
ವಲ್ಲಭಂ ಗೋಪಿಯರ್ಗೊಲಿದು ಪ್ರತ್ಯೇಕ ರೂಪಾಗಿ ನೆರೆದಂತಿರ್ದರು           ೪೧
ಇತ್ತಲಾರೋಗಿಸಿದವರ್ಗೆ ಕೈಘಟ್ಟಿಯಂ
ಕತ್ತುರಿಯ ಪನ್ನೀರ ಹದನ ಚಂದನವನೊರ
ಸುತ್ತ ಪುರುಷರು ಮಲ್ಲಿನಾಥನಂ ಪ್ರಕೃತಿಗಳು ವೃಷಭವದನವ ಮುಟ್ಟಲು
ಅತ್ಯಂತ ಹರುಷರಸದೊಳಗೆ ಅವಗಾಹನವಿ
ರುತ್ತ ಸಿದ್ಧೇಂದ್ರನು ವಿವಾಹಗೇಹವನು ನೋ
ಡುತ್ತ ಬರಬರಲಲ್ಲಿ ಮಂಗಳಾರತಿವಿಡಿದು ಧವಳಮಂ ಹಾಡುತಿರಲು         ೪೨
ಶಿವಶಕ್ತಿ ಸಂಪುಟದಸಂಖ್ಯಾತ ಮಿಥುನಮಂ
ಶಿವಮೂರ್ತಿ ಸಿದ್ಧಪತಿ ನೋಡುತ್ತ ಪಾಡುತ್ತ
ಶಿವಶಿವೋತ್ಸಾಹದೊಲು ಭೂಮವಿಡಿಸಿದನು ಬಣ್ಣಿಸಲೇನು ಬಾಯ ಬಱನು
ತವಿಲಾಗೆ ತಣಿಪಿ ಮಲ್ಲಯ್ಯನಲ್ಲಿಗೆ ಬಂದು
ಭವ ಶರ್ವ ಶಂಕರನೆ ಅವಧರಿಸು ಸರ್ವಜೀ
ವವ ನರಕದಿಂ ತೆಗೆದ ನೇಮಪೂಜೆಯನು ನೀನೇ ನೋಡಿ ಕೈಕೊಂಬುದು        ೪೩
ಆ ಸಮಯದೊಳಗೆ ಅರುಣೋದಯದ ಕೆಂಬೆಳಗು
ಲೇಸಾಗಿ ತುಡುಕಿತ್ತು ಚಂದ್ರಿಕೆಯ ಕುಮುದಿನಿಯ
ಘಾಸಿಮಾಡಿತ್ತು ತಾರಾಸತಿಯರಿನನ ಕರಘಾಸಿಯೊಳು ರೂಪಳಿದರು
ಈಸೊಂದು ಮಾನಹತಿಯಾಯ್ತೆಂದು ಶಶಿ ಕಂದಿ
ವಾಸಿಯಿಂ ವೈರಾಗ್ಯವೆಡೆಗೊಳಲು ಅಂಬರವ
ಬೀಸಾಡುವಂತೆ ನಭವಂ ಬಿಟ್ಟು ಅಪರವಾರಾಶಿಯೊಳು ಮೈಗರೆದನು          ೪೪
ಇತ್ತಲಾ ಪುರದ ಮಹಮನೆಯ ಬಾಗಿಲೊಳು ಮೊಳ
ಗಿತ್ತು ಪ್ರಹಾರ ಭೇರಿಯ ಶಂಖನಾದ ಪೊ
ಣ್ಮಿತ್ತು ಪ್ರಾತಃಕಾಲ ಪೂಜೆ ವಚನಾಧ್ಯಾಯ ಸ್ತೋತ್ರಪಠನಂಗಳಿಂದ
ಬಿತ್ತರಂಬಡೆದ ಶರಣಾಳಿ ಹಾಡುತ ನೆನೆವ
ಹೊತ್ತು ತ್ರೈಲೋಕ್ಯ ಜೀವಿಗಳ ಜ್ಞಾನಜ್ಯೋತಿ
ಯಿತ್ತಲುಂ ಪುಟ್ಟಿತೆಂಬಂತೆ ರವಿಯುದಲಾಚಲಾಗ್ರದೊಳು ಬೆಳಗುತಿರಲು     ೪೫
ನಿತ್ಯ ಪೂಜೆಯ ಮಾಡಿ ಗುರು ಬಂದು ನೋಡುತಿರೆ
ಭತ್ತವಂ ತವನಿಧಿಗೆ ಕವಿಲೆಯಂ ಕಱಿವೆಡೆಗೆ
ಎತ್ತುಗಳ ಬಣ್ಣಿಗೆಯ ಹಿಂಡಿಗೆಂದಖಿಳ ನೃಪರೋಲೈಸೆ ಪಾವುಡವನು
ಚಿತ್ತೈಸಿಯುಗ್ರಾಣದೆಡೆಗಟ್ಟಿ ಮದುವೆಯ ಚ
ತುರ್ಥಿಯಂ ಮಾಡಿ ಬಂಡಿಯೊಳು ಮದವಕ್ಕಳಂ
ಬಿತ್ತರಂಬಡೆದು ಹಾಡುತ್ತ ಮಹಮನೆಯಿಂದ ಆದಿಲಿಂಗಕೆ ತಂದನು೪೬
ಧರೆಯಱಿಯೆ ಸರ್ವ ಜೀವಾಳಿ ಹರುಷಂಬಡೆಯೆ
ಸುರರು ತುಷ್ಟಿಯನೆಯ್ದೆ ವಿಶ್ವತೋಮುಖನೆನಿಪ
ಹರಗೆ ಆಜ್ಯಸ್ನಪನ ಪೂಜೆ ತವಗಾರ್ಚನೆಯ ಜಂಗಮದ ತೃಪ್ತಿ ಮದುವೆ
ನೆರೆದವಂ ಲೇಸೆನಿಸಿ ಮಾಡಿ ತ್ರಿಲೋಕೈಕ
ಗುರುವೆನಿಪ ಸಿದ್ಧರಾಮಯ್ಯ ಬಾಯಿನವಿತ್ತು
ಪುರಜನಕೆ ಮದುವೆಯೌತಣವಿಕ್ಕಿ ಕ್ಷೇತ್ರಪೂಜೆಯ ಮೂಱುವರುಷಕೊಮ್ಮೆ   ೪೭
ಈ ಪರಿಯ ಕ್ಷೇತ್ರಪೂಜೆಯ ಮಾಡಿ ದಿನದಿನ
ವ್ಯಾಪಾರದೊಳು ಲಿಂಗಪೂಜೆ ಕೆಱಿಯೊಳು ಖನನ
ವಾಪೊತ್ತು ಕಲ್ಲ ಕೆಲಸಂ ಸತ್ರ ಹೋಮ ಚೌಕಂ ಪ್ರದಕ್ಷಿಣ ಸಮಾಧಿ
ಶ್ರೀ ಪಾರ್ವತೀಶನೋಲಗಕೈದಿ ಬಂದಖಿಳ
ವ್ಯಾಪಕಂ ಶಿವಸಿದ್ಧನನುದಿನಂ ನಡಸುತಿರೆ
ಭೂಪ ಬಿಜ್ಜಳನಳಿದ ವೀರ ಜಗದೇವನಿಂ ಸಿದ್ಧಸಂಕೇತದಂತೆ         ೪೮
ರಾಘವಾಂಕನ ಸಮಗ್ರ ಕಾವ್ಯ: ಸಿದ್ಧರಾಮ ಚಾರಿತ್ರ: ಎಂಟನೆಯ ಗತಿ
ರಾಗ : ತಮ್ಮಿಚ್ಛಿ  ತಾಳ : ಝಂಪೆ
ಪಲ್ಲವ ||           ಸತ್ತ ಪ್ರಾಣಿಗಳ ಜೀವವ ಪಡೆಯುತಿರೆ ಜಗವು
ಚಿತ್ತಮುಟ್ಟೆಱಗುತ್ತಮಿರಲು ಸಿದ್ಧೇದ್ರಂಗೆ
ಉತ್ತಮಜ್ಞಾನಿಯಲ್ಲಮಪ್ರಭು ಬಂದನಾ ಸಿದ್ಧಕುಲತಿಲಕನೆಡೆಗೆ ||
ಸೃಷ್ಟಿಯೆಲ್ಲವನಾಳ್ವ ಸ್ಥಿರಪಟ್ಟವಂ ತನಗೆ
ಕಟ್ಟಲಿಕೆ ಶಿವಸಿದ್ಧರಾಮನಾಥನ ತರ
ಲ್ಕಟ್ಟಿದಂ ಕರ್ಣದೇವಂ ಸುಖಾಸನವನಾಳ್ಕುದುರೆಯಂ ಮಂತ್ರಿಯೊಡನೆ
ವಿಷ್ಟರವನೇಕ ಮಣಿಖಚಿತ ರಚಿತವ ಕಾಣ್ಕೆ
ಗೊಟ್ಟೆಱಗಿ ಬಿನ್ನವಿಸಿ ಬಾರದಿರ್ದಡೆ ಅಸುವ
ಬಿಟ್ಟು ಕಳೆವುದು ಬಱಿದೆ ಬಂದರೆನ್ನವರಲ್ಲ ಎಂದು ಕಳುಹಿದನಾಗಳು        ೧
ಬಂದ ಸಚಿವರು ಸಿದ್ಧ ಕೆಱಿಯ ಕೆಲಸದೊಳಿರ
ಲ್ಕಂದು ಮೆಯ್ಯಿಕ್ಕಿ ಕಾಣ್ಕೆಯನಿರಿಸೆ ಕಂಡಿದೇ
ನೆಂದಡವಧರಿಸುವುದು ದೇವ ಬಿಜ್ಜಳನ ತಮ್ಮಂ ಕರ್ಣದೇವ ತನಗೆ
ಎಂದೆಂದುಮಚಲ ಸಿಂಹಾಸನದೊಳಿರ್ಪುದಕೆ
ಇಂದುಧರಮೂರ್ತಿ ನಿಮಗೋಲೈಸಿದಂ ತಂದೆ
ಬಂದು ಪಟ್ಟವನು ಶ್ರೀ ಹಸ್ತದಿಂ ಕಟ್ಟಬೇಹುದಿದ ಚಿತ್ತೈಸೆಂದರು  ೨
ನಸುನಗುತ್ತೀ ಹೊನ್ನ ಪೀಠವೇಕೆಮಗಯ್ಯ
ಕಿಸುವೊನ್ನ ಹೆಗ್ಗೊಡನೊ ಮಲ್ಲಿಕಾರ್ಜುನನ ಬಾ
ಣಸ ಕೊಂದು ಚರುವಿಗೆಯೊ ಸಟ್ಟುಗವೊ ಎಮಗೆ ಗುದ್ದಲಿಯೊ ಹಾರೆಯೊ ಗೋರೆಯೋ
ವಸುವಿದೇಕೆಮಗೆ ತೆಗೆ ಪಟ್ಟಗಟ್ಟಿಸುವ ಜೋ
ಯಿಸನೊ ಭೂಪಾಳಿಗನೊ ಹಾರುವನೊ ಬಹುಮಂತ್ರ
ವಿಸರದಾಚಾರ‍್ಯನೋ ದೇಶಕ್ಕೆ ಮುಖ್ಯನೋ ನಾನೇನ ಬಲ್ಲೆನೆನಲು೩
ದೇವ ಸರ್ವಜ್ಞ ನೀನೇ ಸದಾಶಿವಮೂರ್ತಿ
ಗಾವ ಮಿಗಿಲುಂಟೆನಲು ಶಿವಶಿವೀ ಜೀವರಂ

ಹೆಂದದಿಂ ನಂಟರಿಷ್ಟರ ಬರಿಸಿ ಗೃಹಶೋಭೆಯಂ ಮಾಡಿಯನಿಬರೈದೆ
ಮಿಂದು ಮೈದೊಳೆದು ಸಿಂಗರಿಸುತಿರಲಂತವರ
ಹಿಂದೆ ಯಜಮಾನಿತಿಯೆನಿಪ್ಪ ಕಾಳವ್ವೆಯಂ
ಬಂದು ಕಾಳೋರಗಂ ಹಿಡಿಯೆ ಸತ್ತಳು ಮೀಸಿ ಕುಳ್ಳಿರಿಸಿ ಗೋಳಿಟ್ಟರು         ೨೩
ಆ ಸುದ್ದಿಯಂ ಕೇಳ್ದು ಬೊಮ್ಮಿಸೆಟ್ಟಿಯುಮಿನಿತು
ಕ್ಲೇಶ ದುಗುಡಂದಳೆಯೆ ಗುರುಪ್ರಸಾದಂಗೊಂಡ
ಡಾ ಸತಿಯ ಹೊಱಗೆ ದಾನವ ಕುಡಿಯಲೆಂಬ ವಿಶ್ವಾಸವಿರೆ ಸದ್ಧೇಂದ್ರನು
ಏಸು ಕೆಲಸವನಱಿಯದಂತೆ ಹೇಳ್ದಡೆ ಮಾಡಿ
ಬೇಸಱಿಕೆಯಳಲುದೋಱದ ಭಕ್ತಿಭಾವಮಂ
ಲೇಸೆಂದು ಮೆಚ್ಚಿ ರಾತ್ರಿಯಲಿ ಮಹಪಡಿಯ ಪರಿಯಾಣ ಪಾತ್ರೆಯನಿತ್ತನು   ೨೪
ಕಾಳವ್ವೆಯಂ ಕೂಡಿಕೊಂಡು ದಾನವ ಕುಡಿಯ
ಲೇಳು ಮಕ್ಕಳು ಹಸಿದವೆನುತ ಪ್ರಸಾದಮಂ
ಭಾಳಲೋಚನನ ಅವತಾರ ಕರುಣಿಸಲು ಹರುಷಂದಳೆದು ತರ್ಪಾಗಳು
ಗೋಳಿಡುತ್ತಿನ್ನಾರ್ಗೆ ತಂದೆ ತಂದೆಯೆ ಎಂದು
ಬಾಲೆಯರು ಬಾಯ್ವಿಡುವುದಂ ನಿಲಿಸಿ ನಿಂದು ಬೇ
ಗೇಳು ಗುರುಕರುಣ ಪ್ರಸಾದವಿದೆಯೆನೆ ನಿದ್ರೆತಿಳಿದೇಳುವಂತೆದ್ದಳು  ೨೫
ನಟ್ಟ ಗುಂಟವ ತೆಗೆದು ತಾನೆ ಬೀಸಾಡುತ್ತ
ಹೊಟ್ಟೆಯೆಂ ಹತ್ತಿ ಮೊಲೆಗಲವರುವವರ್ಕೂಡೆ
ಉಟ್ಟ ಹೊಸ ಸೀರೆ ಮುಡಿಸಿದ ದಂಡೆ ಗುರುಕರುಣದಿಂದ ಮಂಗಳವಾಗಲು
ಬಟ್ಟಿಹೊಡೆವಂತೊಱಲುವವರು ನಗುತಂ ನಲಿವು
ಹುಟ್ಟಿಯಾನಂದಮಯರಾಗೆಲ್ಲರುಂ ಪಂತಿ
ಗಟ್ಟಿ ಕುಳ್ಳಿರ್ದು ದಾನವ ಕುಡಿದು ಗುರುಪದವ ಹಾಡಿ ಹರಸುತ್ತಿರ್ದರು      ೨೬
ಇಂತು ಪುಣ್ಯಖ್ಯಾತಿಯಂ ಕೊಂಡು ವಚನವ ದಿ
ಗಂತದೊಳು ಹಾಡುತಿರೆ ಕೇಳಿ ನೋಡಲು ಬಂದ
ಕಾಂತೆಯೊಬ್ಬಳು ಜಂಗಮವ ಕೂಡಿಕೊಂಡು ಹಾಡುತ್ತಮಿರೆ ಗುರು ಮೆಚ್ಚುತ
ಸಂತತಂ ದಾನವಿತ್ತವರ ಸಲಹಲ್ಕೆ ನಿ
ಶ್ಚಿಂತರೇಲೇಶ್ವರದಿ ಮಠವ ಕಟ್ಟಿರಲವರ
ಸಂತೋಷಲತೆ ಫಲಿತವಪ್ಪಂತೆ ಆಕೆಗೊಬ್ಬಂ ಪುತ್ರನುದಯಿಸಿದನು  ೨೭
ಬಾಲಂಗೆ ಬಾರಸವ ಮಾಡಿ ತೊಟ್ಟಿಲೊಳಿಕ್ಕಿ
ಏಲೇಶನೆಂದು ನಾಮವ ಕೊಟ್ಟು ಕರೆಯುತ್ತ
ಲೀಲೆಯಿಂದೆಕ್ಕವಿಂಡಿಂಗೆ ಮುದ್ದಾಗಿ ಗುರುಪದವನೋಲೈಸಿ ಪಲವು
ಕಾಲವಿರುತಿರುತ ಚಿಣ್ಣಂಗೆ ಮದುವೆಯ ನೆನೆದು
ಬಾಲೆಯಂ ನೋಡಿ ಮಾಡುವೆನೆಂಬ ಹೊತ್ತು ಬಂ
ದಾಲಿಂಗಿಸಿತ್ತು ಆತನ ತನುವನುರಿಯಿಲ್ಲದುಷ್ಣವತಿ ತೃಷ್ಣೆ ಮಿಗಲು         ೨೮
ದಾಹ ಪಿರಿದಾಗೆ ನೀರಂ ಕುಡಿದು ಬಾಯಾಱಿ
ಕಾಹೊಳಂಗಡಗಿ ತಾಪದಳವಂ ಬಳಲುತ್ತ
ಬೇಹೈಸಿಯಂದುದಕಮಂ ಕುಡಿಯಲವರವ್ವೆ ಬೇಡಯ್ಯ ಕಳಲ ಕೊಳಲು
ದೇಹದುರಿ ತಗ್ಗುವುದೆನಲು ಕೊಂಡು ಬಾ ಎನುತ
ಹಾ ಹೋದೆನೆನುತ ಜೀವಂಗಳೆಯಲಂತವಳು
ಹಾ ಹಾಯೆನುತ್ತ ಗೋಳಿಟ್ಟು ನಾಲಗೆ ಕಿತ್ತುಕೊಳಲು ಹಿಡಿದರು ಜಡಿದರು   ೨೯
ಪುತ್ರ ಶೋಕಾಗ್ನಿ ಭುಗಿಲನೆ ನೆಗೆಯಲಳಲುರಿಗೆ
ಧಾತ್ರಿಯೊಳು ಕೆಡೆಯೆ ತಲೆಯೊಡೆಯಲಾಕೆಗೆ ನೋವು
ಮಾತ್ರವಿಲ್ಲದೆ ಜೀವಗಳೆಯುತ್ತಲೆಂತಕ್ಕೆ ಎಚ್ಚಱಲು ಸಂಕ್ರಾಂತಿಯ
ಜಾತ್ರೆಗೈತಂದ ಜನ ಕಂಡು ಶೋಕಿಸಿ ಕೆಲರು
ನೇತ್ರತ್ರಯನು ಮಲ್ಲಿಕಾರ್ಜುನನ ಮನೆಯಲಿಹ
ಸೂತ್ರಧಾರಕನು ಶ್ರೀಗುರು ಮಾಡಿದಂತಿರ್ದು ಪರಿಣಾಮಿಸೆನೆ ಹರಿದಳು         ೩೦
ಕೆಱೆಯಿಂದ ಮಲ್ಲಿಕಾರ್ಜುನನ ಮಂದಿರಕೆ ಜಗ
ದೆಱೆಯನೆನಿಸುವ ಸಿದ್ಧಪತಿ ಬರುತ್ತಿರೆ ಕಾಣು
ತೊಱಲಿ ಹಳಿಲನೆ ಬಿದ್ದು ಏಕೆಯೆನ್ನುವನಾಥೆಯನು ಕರುಣಿಸಿ ನೋಡದೆ
ಅಱೆ ಕಂಡೆ ತಂದೆ ಕಣ್ಣಿಂಗೆ ದಿಮ್ಮಿದನೆಯೆನೆ
ಬೆಱಗಾಗಿದೇನೆನಲು ತಾನೆಯೊಯ್ದೀಗ ಮ
ತ್ತಱಿಯದಂದಲೆನ್ನ ಬೆಸಗೊಂಡಪಂ ನೋಡಿರಯ್ಯ ಎನುತೊಱಲ್ದತ್ತಳು     ೩೧
ಏನನೊಯ್ದೆಂ ತಾಯೆ ಹೇಳೆನಲು ಎನ್ನಯ ನೀ
ಧಾನವಂ ಹೊನ್ನ ಪುತ್ತಳಿಯ ಮಾಣಿಕದೊಡವ
ನೀನೊಯ್ದೆಯೆನ್ನ ಕಂದನನೆನ್ನ ಕಣ್ಣೊಂದನೆನಲು ಬೆಱಗಾಗಿ ನೋಡಿ
ಏನ ಮಾಡುವೆನಕ್ಕಟಾ ಮಲ್ಲಿಕಾರ್ಜುನನು
ತಾನೊಲಿದಡೊಯ್ವನಲ್ಲದೊಡಿರಿಸುವವನಲ್ಲ
ನೀನು ಸೈರಿಸು ಬೇಗಮಾಡಿ ಕೇಳಿಕೆ ವಿಮಾನದಲೊಯ್ವುದೀಗವೆನಲು          ೩೨
ಅಕ್ಕಟಾ ಕರುಣವಿಲ್ಲಾ ತಂದೆ ಆದಡೀ
ಚಿಕ್ಕವಂ ಸೊಲ್ಲಿಗುಪ್ಪಂ ಸವೆಯಲುಣ್ಣನಾ
ಬೆಕ್ಕಿನಿಂ ಕಷ್ಟನೇ ಆದಿಲಿಂಗನ ಬಂಡಿಯೆತ್ತಿನಿಂದಿವ ಹೀನನೇ
ಮಕ್ಕಳಲ್ಲಾ ಹೇಳು ನಿನ್ನ ಪಾದವ ನೆನೆದು
ದಿಕ್ಕುದಿಕ್ಕಿನಲಿ ತೊಳಲುವ ದಿಶಾಚರಿಯ ನೀಂ
ಸಿಕ್ಕಿಸಿ ಬಳಿಕ್ಕಿಂತು ಗೋಣ ಕೊಯ್ವರೆ ಕಾಳಿಯಬ್ಬೆಗಸುವಿತ್ತೆಂದಳು೩೩
ಸೆಱೆಗೊಡ್ಡಿ ಬೇಡಿದೆಂ ಪುತ್ರದಾನವ ಕೊಟ್ಟು
ಮೆಱೆದುಕೊಳ್ಳಾ ಸಿದ್ಧ ಅಕ್ಕಟಾ ಕೀರ್ತಿಯನು
ಹಱೆಯ ಕುಟ್ಟುವೆನು ಜಗದೊಳಗೆಂದುವೊಱಲುತ್ತವಿರಲಿಕೆ ವಿಮಾನವತ್ತ
ಮೆಱೆಯುತ್ತ ಬರ್ಪುದಂ ಕಂಡು ಮೊರೆಯೋ ಹೊನ್ನ
ಮಱಿಯನುಂಬನ್ನ ಜವ ಮಾಣ್ಬುದೆಂದೊಡೆ ಮಾಣ್ದು
ಮುಱಿದು ಕೊಂಡೊಯ್ದೆ ದೇವಾ ಕಳಲ ಕುಡಿವನ್ನ ಸೈರಿಸುವುದೇನೆಂದಳು   ೩೪
ಬಟ್ಟಲೊಳು ಕಡೆದಿರ್ದ ಕಳಲ ಕುಡಿದಪೆನೆನುತ
ಬಿಟ್ಟನಸುವನು ಅಕ್ಕಟಾ ಅದಂ ಕುಡಿಯಲ್ಗೆ
ಹೊಟ್ಟೆಯಂ ಹೊಕ್ಕ ಬಳಿಕಾದೊಡಂ ಹೋಗಲೆಂದೆನಲು ತಾಯೆನೆ ತಂದಳು
ಸೃಷ್ಟಿಯ ಜನಂ ಕಾಣೆ ಕರೆದೊಡೋಯೆನೆ ನಲಿದು
ಕೊಟ್ಟಡದ ಕುಡಿದು ಉದಕವನು ಮುಕ್ಕುಳಿಸುತ್ತ
ಬಿಟ್ಟ ಪ್ರಾಣವನು ಮತ್ತಾಕೆ ಗೋಳಿಡೆ ಇನ್ನು ಎನ್ನ ವಶವಲ್ಲೆಂದನು          ೩೫
ನಾಡೆಲ್ಲ ಬಂದು ನೆರೆದಿರ್ದ ಜಾತ್ರೆಯ ಪರುಷೆ
ನೋಡಿ ಬೆಱಗಾಗಿಯಿಂತಪ್ಪ ಸಾಮರ್ಥ್ಯಮಂ
ರೂಢಿಯೊಳು ಮುನ್ನ ಕೇಳಿದರಿಲ್ಲ ಕಂಡರೆಂತೂ ಇಲ್ಲವೆನುತ ಹರೆದು
ನಾಡು ನಾಡೊಳಗೆಲ್ಲಿಯುಂ ಸಿದ್ಧಪತಿಯ ಕೊಂ
ಡಾಡುತ್ತ ರಾಯರಧಿಕಾರಿಗಳು ನಡೆತಂದು
ನೋಡುತ್ತ ಗುರುವಿಂಗೆ ಬೆಸಕೈದು ಬಾಳುತ್ತಮಿರಲು ಕೌತುಕ ನೆಗೆದುದು      ೩೬
ಎಲ್ಲಿಯಾದರು ಹಾವು ತಿಂದವರ ಬೇಗೆಯೊಳು
ಹುಲ್ಲಾಗಿ ಮುರುಟಿ ಸತ್ತವರ ವ್ಯಾಧಿಯೊಳಳಿದ
ರೆಲ್ಲರಂ ಹೊತ್ತು ಹೊತ್ತೈತಂದು ಮಹಮನೆಯ ಬಾಗಿಲೊಳು ಬಿಸುಟರೆನಲು
ಹುಲ್ಲ ಕಚ್ಚುವರ್ಗೆ ಕರುಣಂದೋಱಿ ಬಾಯಳಿದು
ಲಲ್ಲೆಗರೆವರಿಗೆ ಗುರು ಕರುಣಿಸುತ ಸುಮ್ಮನಿ
ಪ್ಪಲ್ಲಿ ಬಂದಂ ಲಿಂಗದೊಳಗೆ ನೆಱೆ ನೆಟ್ಟ ದೃಷ್ಟಿಯ ಧೀರನೆನಲಲ್ಲಮ     ೩೭
ಲಿಂಗದ ಮಹತ್ವ ಮನದಿಂ ತನುವ ವೇಧಿಸಲು
ಮಂಗಳವೆನಿಪ್ಪ ಬೆಳಗಳವಟ್ಟು ಭೌತಿಕಕೆ
ಹಂಗಿಗತನವನುಳಿದು ಸುಖದಿ ಮೆಱೆಯುತ್ತ ಸದ್ಯೋವರವ ನೀಡುವಂತೆ
ರಂಗರೀತಿಯಿನೆಸೆವ ವಚನದಿಂ ತ್ರೈಜಗವ
ಭಂಗಿಸುತ ಬಸವರಾಜನ ಜಾನಿಸುತ್ತೊಂದು
ಜಂಗಮಾಕಾರವಿಡಿದಿಹ ಮಹಾಂತನು ನೋಡ ಬಂದ ಸೊನ್ನಲಿಗೆ ಪುರಕೆ       ೩೮
ಕೆಱೆಯ ಕೆಲಸದಲಿ ಸಿದ್ಧೇಂದ್ರನಿರುತಿರೆ ಬಂದು
ಹಱೆವಿಲ್ಲವೆನುತ ಕರೆಯೋ ಒಡ್ಡರೆಱೆಯನಂ
ಕೊಱೆಕೂಲಿಗೊಂಡನೋ ನಾಳೆ ಮಿಕ್ಕುದನಗೆಯ ಬಾರದೇ ಎಂಬನ್ನೆಗಂ
ಅಱಿದನಾಗಳೆ ಜಗಜ್ಜನದ ಅಂತರ್ಯಾಮಿ
ಕುಱುಹುವಿಡಿದುಂ ಜಱೆವುದಂ ಕಂಡು ಅಲ್ಲಮಂ
ಗಱುಹಿಸುವೆ ಬಡವ ಮಡಗಿದ ಕಡವರದ ತೆಱೆದ ಮಕುಟದಮಱೆಯ ಲಿಂಗವ          ೩೯
ಎಂದು ನಸುನಗುತಲ್ಲಮನ ಸಮ್ಮುಖಕೆ ಬಂದು
ನಿಂದುತ್ತಮಾಂಗ ಮಧ್ಯದ ವಸ್ತ್ರಮಂ ಬೆರಳಿ
ನಿಂದಲೋಸರಿಸೆ ಕಮ್ಮುಗಿಲ ಸಂಧಿಯೊಲಿಂದುಕೋಟಿ ಪ್ರಭಾ ಪಟಲಮಂ
ಹಿಂದುಗಳೆದೆಸೆವ ಶೈತ್ಯ ಪ್ರಜ್ವಲಿತ ಕಾಂತಿ
ಯಿಂದೆಸೆವ ನಿರುಪಾಧಿಕ ಜ್ಯೋತಿಲಿಂಗವಿ
ಪ್ಪಂದಮಂ ಬಾಹ್ಯಕ್ರಿಯೆಯೊಳು ಬಳಕೆಯಂ ತೋಱಲಲ್ಲಮಂ ಮತ್ತೆಂದನು            ೪೦
ಲೋಹ ಸಂಗದಿ ಕಿಚ್ಚು ಬಡಿಹಡೆದುದೆಂಬಂತೆ
ದೇಹಸಂಗದೊಳಾತ್ಮನಾಯಸಂಬಡುವಂತೆ
ಬೇಹುದೊಂದಳವಟ್ಟ ಬಳಿಕ ಬಿಡಲಾಗದೆನೆ ನೆರೆಯವರಿಗತ್ತು ಕಣ್ಣು
ಹೋಹಂದ ನಿಮಗೆನಲು ದೊರಕಿದಾತಂ ಸವಿಯ
ಬೇಹುದೇ ಮತ್ತಾರ್ಗೆ ದೊರೆಕೊಳುವುಪಾಯಕ್ಕೆ
ಸೋಹೆಯಂ ಕೊಡಲಾಗದೇ ಜಗಜ್ಜನದ ಕೃಪೆಗೆಂದನಾ ಸಿದ್ಧೇಂದ್ರನು         ೪೧
ಜಡರ ನಡುವಿರಲವರ ಸಂಗದಿಂ ಕಾಯಗುಣ
ವಿಡಿದು ಬಳಲುವರೆನಲು ನಸುನಗುತ ಗಾಳಿಯಂ
ಹುಡಿ ಹಿಡಿವುದೇ ರಸನೆ ಹೆಡಸಹುದೆ ಆಲಿಯಂಜನವನೊಳಕೊಂಡಿರ್ಪುದೆ
ಪೊಡವಿಯೊಳು ಶಿವಯೋಗಿ ಸುಳಿದಡಂ ನೀರ ನಡು
ವಿಡಿದ ಕಂಜದ ತೆಱದಿ ಭಕ್ತಿಯುಕ್ತನು ಅಲ್ಲ
ಮೃಡಮೂರ್ತಿಗಗ್ರನೆಂದೆನುತ ಹಾಡಿದನು ಗುರುವಚನವಲ್ಲಮ ಮೆಚ್ಚಲು  ೪೨
ಲೋಕವೆಲ್ಲಂ ಬದುಕಲೆಂದು ನಾಗಾರ್ಜುನನ
ದೇಕೆ ಹೋಗಾಡಿದಂ ತಲೆಯನಾ ವ್ಯಾಳಿಬಳಿ
ಕೇಕಾದ ಬೆಳ್ಳಿ ಕೋರಾಂಟಕಂ ನೀರೊಳೇಕದ್ದನೆನಲಱಿದುದಿಲ್ಲ
ಏಕನದ್ವಿತೀಯನೆನಿಸುವ ಲಿಂಗವಂ ನಂಬ
ದಾ ಕಾರಣಂ ಕೆಟ್ಟರಲ್ಲದವರಳಿವರೇ
ಸಾಕಾರನಿಷ್ಠೆ ಭೂತಂಗಳೊಳಗನುಕಂಪೆ ತಾನೆ ಪರಬೊಮ್ಮವೆನಲು  ೪೩
ಆಗಲಹುದದಕೇನೊಡಂಬಟ್ಟೇನೀ ಯುಗಂ
ಬಾಗಿ ಬಲಿಗಾಲಿನುಗುಂಟವನೂಱಲ್ಕಂಜಿ
ಯೋಗಿಗಗಳು ಕದಳಿಯಂ ಮುನಿಗಳನಿಬರು ಮೇರು ಮಂದರ ಗುಹೋದರವನು
ಭೋಗಿಗಳು ಸರ್ಪಲೋಕಕ್ಕೆ ದಿವಿಜರು ದಿವಕೆ
ಸಾಗರದ ಕಟ್ಟೆಯಂ ಕಟ್ಟಿ ರಾಕ್ಷಸರು ಭಯ
ರಾಗಿರ್ಪರೆಂಬಾಗ ಮಾನವರ ನಡುವಿರಲು ಬೇಡ ಸಿದ್ಧೇಂದ್ರಯೆನಲು          ೪೪
ಅದನು ನಾ ಬಲ್ಲೆನೀ ಯುಗದ ಜೀವರ ಪುಣ್ಯ
ದೊದವಿಂಗೆ ಕೈಕೊಂಡ ಮೂರ್ತಿಯಿದು ಹುಸಿಯ ಮಾ
ಡಿದೆನಾದೊಡುಳಿದ ಮಾನವರ ಪರಿಯೈಸಲೇ ಅಲ್ಲಮಪ್ರಭುವೆಯೆನೆಲು
ಚದುರ ನಿನ್ನೀ ಸೃಷ್ಟಿಯೇ ಬೇಱೆ ಅದಕೆ ಮೆ
ಚ್ಚಿದೆನು ನೀನಿರ್ದುಮಿಲ್ಲೆಂಬ ಬಯಲಿನ ಭ್ರಮೆಯ
ಬೆದಱ ಬಿಸುಡೆಂದು ಶಿವಸುಖಗೋಷ್ಠಿಯಿಂದ ಕದಳಿಯ ಬಟ್ಟೆಗೊಂಡ ಪ್ರಭುವು         ೪೫
ಸಂತರನುಭವ ಸ್ವಾನುಭವವಾಗಿ ಮನದೊಳಗೆ
ಚಿಂತಿಸಿದ ಕೆಱೆಯ ಮಧ್ಯದ ಯೋಗಿನಾಥನ ಗೃ
ಹಾಂತರದೊಳೊಂದು ಗೊಪೆಯಂ ಮಾಡಿ ನಡುಗುಂಡಿನೊಳು ಬಾಗಿಲಂ ಮಾಡಿಸಿ
ಚಿಂತಿಸಲ್ಕರಿದೆನಿಪ ವಜ್ರದ ಕವಾಟದಿಂ
ಭ್ರಾಂತುಗೊಳಿಸುವೆ ಸರ್ವ ಜನವನಿಲ್ಲಿಹೆನೆಂದು
ಮುಂತಿನಂತೀ ಕ್ಷೇತ್ರದೊಳಗು ಹೊಱಗೆನ್ನದಂತಿರುತಿರ್ದು ತೋರ್ಪೆನೆಂದ      ೪೬
ಹತ್ತೈದು ದಿವಸಮಂ ಕಳೆದು ಶಿವಕೂಟಣಿಯೆ
ಇತ್ತ ಬಾಯೆನಲು ಹಾವಿನಾಳ ಕಲ್ಲಯ್ಯ
ನತ್ಯಂತ ಹರುಷಮಯನಾಗಿ ಪುಳಕಿತಗಾತ್ರ ಮೆಯ್ಯಿಕ್ಕಿ ಕೆಲಸಾರ್ದಡೆ
ಹತ್ತಿರ್ದವರ್ಗೆ ಬೆಸನವ ಕೊಟ್ಟು ಕಳುಪುತ್ತ
ನಿತ್ಯತೃಪ್ತನು ತಾನೆನಿಪ್ಪ ಗುರುವೇಕಾಂತ
ಚಿತ್ತನಾಗಿರ್ದು ಮತ್ತಾತಂಗೆ ಮನದಾಯತವ ಹೇಳಲನುವಾದನು   ೪೭
ಎಮ್ಮ ಮನವೊಂದಂ ನಿವಾತ ಗೊಪೆಯಂ ಸವೆಸಿ
ಸುಮ್ಮಾನದಿಂದ ಪದ್ಮಾಸನವ ಚಲಿಯಿಸದೆ
ಹಮ್ಮಮತೆಯಂ ಬಿಟ್ಟು ಆತ್ಮನ ವಿಚಾರದಿಂ ಪರಮಕಾಷ್ಠೆಯನೈದುವ
ನೆಮ್ಮಗೆಯ ನೆನೆನೆನೆದು ಪರಮ ಶಿವತತ್ವವನು
ಬೊಮ್ಮವೆಳಗಿನ ಬೆಳಗುವೆರಸಿ ಬೆಱಗಾಗದಿ
ಪ್ಪುಮ್ಮಹದಭೀಷ್ಟಮಂ ನಿನಗೆ ಹೇಳಿದೆವೆನಲು ದೇವ ಬಿನ್ನಪವೆಂದನು       ೪೮
ನಿತ್ಯತ್ವಮುತ್ತಮಾಂಗವ ಪಡೆದೆಂಬಂತೆ
ಸತ್ಯ ಸಮತೆಯ ಧರೆಗೆ ಪೇಳಲೆಳಸಿರ್ದಂತೆ
ಅತ್ಯಂತ ಭೂತದಯೆ ಅವಯವಂಬಡೆದುದೋ ಯೋಗಿಗಳ ಚಿತ್ತವೆಳಗು
ಪ್ರತ್ಯಕ್ಷ ಗುರುರೂಪ ಧರಿಸಿ ರಾಜಿಸಿ ಪರಮ
ತತ್ವವೆನಿಸಿಹ ನೀನು ನೆನವುದೇನೈ ಜಗದ
ಕತ್ತಲೆಯ ಕಳೆಯಲೆಂದವತರಿಸಿ ಬಂದೆ ನೀ ನಿನಗೆ ಪರವೇನೆಂದನು    ೪೯
ನೀನಱೆಯೆ ಮಲ್ಲಿಕಾರ್ಜುನನೊಬ್ಬನೇ ನಿತ್ಯ
ಜ್ಞಾನಮಯ ಸರ್ವಜ್ಞ ಷಡ್ಗುಣೈಶ್ವರ‍್ಯಂಗ
ಳೇನುವುಂ ಕೊಱತೆಯಿಲ್ಲದಲೆಸೆವನೆನದೆನ್ನ ನೀ ನಿಹಗೆ ಕೀರ್ತಿಸುವರೇ
ಭಾನುವಿನ ಮುಂದುಳಿದ ಬೆಳಗೆಸೆವುದೇ ಶಿವ
ಜ್ಞಾನ ನಿನಗುಂಟೆಂದು ಆಳೋಚಿಸಿದೊಡೆಮ
ಗೇನುವುಂ ತತ್ವ ನೆಮ್ಮುಗೆಯ ಹೇಳದೆ ಸ್ತೌತ್ಯಮಂ ಮಾಡಿ ಕಳೆದೆಯೆನಲು     ೫೦
ಧರೆಯಱಿಯುತಿರೆ ಕಪಿಲಸಿದ್ಧಮಲ್ಲೇಶ್ವರನ
ಹರಿವರಿಯ ನಾಮವಿದೆ ನಾ ಕೊಟ್ಟೆನೇ ತಂದೆ
ನಿರುಪಾಧಿಕ ಜ್ಯೋತಿಮಯ ನಿನ್ನ ಕಾಯಕ್ಕೆ ನೆಳಲಡಿಗೆ ಹಜ್ಜೆಯಿಲ್ಲ
ನರಲೋಕದನ್ನಪಾನದ ಹಂಗು ನಿನಗಿಲ್ಲ
ಸುರರಸುರಮಾನವರೊಳಿನ್ನು ಮುನ್ನೆಂದುಂಟೆ
ಪರಬೊಮ್ಮ ನೀ ನಿಮ್ಮ ನೆನೆವಾತನೇ ಬೊಮ್ಮಧಾರಿಯೆನುತಿಂತೆಂದನು        ೫೧
ಲೋಕದೊಳು ನರರಂ ಕೃತಾರ್ಥತೆಯ ಮಾಡಲೆಂ
ದಾಕಾರವಾದ ಶಿವಸಿದ್ಧಮೂರುತಿ ದೇವ
ಸಾಕಾರ ನಿಷ್ಕಳಾಕಾರ ವೇದಿಸಲು ಸರ್ವರಿಗೆ ಬೊಮ್ಮದ ಪೆರ್ಮೆಯ
ಬೇಕೆಂಬನಿತು ಸೂಱಿಯೇಂ ಸುಲಭವಾಗಿತ್ತೆ
ಏಕಕ್ಕಟಾ ಬಯಲಭ್ರಮೆಯನೆಲ್ಲರಿಗಿಕ್ಕ
ಬೇಕಾದಡಿಕ್ಕು ದೇವರು ಸ್ವತಂತ್ರರು ನಮೋನಮೊ ಎಂದು ಶುದ್ಧನೆನಲು     ೫೨
ಕಲ್ಲಯ್ಯನೆಂದೆ ಬಿನ್ನಹಕೆ ಉಮ್ಮಹದಿ ಕರ
ಪಲ್ಲವದಿ ಮೈದಡವಿ ಬೋಳೈಸಿ ನಿನ್ನಂತೆ
ಬಲ್ಲರಾರೂ ಇಲ್ಲ ಮನವ ವಂಚಿಸಬಹುದೆ ನಮಗಾಗದಿರವೆಂಬುದು
ಹೊಲ್ಲಹುದು ಕಲಿಕಾಲ ನರರು ಸುರರಸುರರಿಂ
ಬಲ್ಲಿದರು ಅದು ಕಾರಣಂ ಸಮಾಧಿಯ ಧರೆಗೆ
ಪಲ್ಲವಿಸಿ ಮಲ್ಲಿಕಾರ್ಜುನನ ಕ್ಷೇತ್ರದೊಳಿರ್ದು ಇರದಂತೆ ತೋರ್ಪೆನೆನಲು     ೫೩
ಅದನಾನೊಡಂಬಡಲ್ಕಾರ್ಪೆನೇ ದೇವ ಶ್ರೀ
ಪದವ ನೋಡಿದ ಕಣ್ಣು ಕೀರ್ತಿಸಿದ ಬಾಯಿ ಮಾ
ಣದೆ ನೆನೆವ ಮನ ನಿನ್ನ ಹಂಬಲಿಂ ಮತ್ತೊಂದಕೆಳಸದದಱಿಂದಲೆನಗೆ
ಹೃದುಗತಂ ನೀನು ನೆನವರ ಮನವೆ ಮನೆಯೆಂಬು
ದಿದು ನಿನ್ನ ವಚನಮಂ ನಂಬಿದೆನು ಗುರುವೆಯೆನೆ
ಯದನೆ ಮೆಚ್ಚುತ್ತಣ್ಣ ಬೊಮ್ಮಯ್ಯ ಕೇತಾರ ಗುರುಗಳಿಗೆ ನೇಮವಿತ್ತ        ೫೪
ಧರೆಯಱಿಯೆ ಕೆಱೆಯ ನಡುವಣ ಸಮಾಧಿಸ್ಥಳವ
ಪರಮ ಮಂಗಳವೆನಲು ಬೇಗ ಖನನವ ಮಾಡಿ
ತರವಿಡಿದು ಭಿತ್ತಿಯಂ ಕಂಬಂಗಳಂ ಮೇಲೆ ಕವಿಯ ಅಱೆಗಲ್ಲ ತರಿಸಿ
ಹಿರಿಯದೊಂದೆಮ್ಮೆಗುಂಡದೆ ಅದಱ ಬಾಗಿಲಂ
ವಿರಳವಾಗಿರಲೊಳಗೆ ತೋಡಿ ಕೀಲಿನ ಕಲ್ಲ
ಕರಚೆಲುವ ಕಾಳಸಗಳಲವಡಲು ಮಾಡಿ ಬೇಗದೊಳೆನೆ ಭಯಂಗೊಂಡರು      ೫೫
ದೇವ ಇದ್ದಿದ್ದಿದೇನೇನ ನೆನದಿರಿ ಇಲ್ಲಿ
ಯಾವುದಂ ಸ್ಥಳವಿಲ್ಲವೇನು ಘಾತಕವಾಯಿ
ತಾವ ಕಾರ‍್ಯದೊಳೀಗ ಗೊಪೆಗೆ ಬಿಜಯಂಗೆಯ್ವುದೇಕೆ ಬಿನ್ನಪವೆಂದೆನೆ
ನೀವಿದಕ್ಕಂಜಲೇಕಾನಿ ಮಹಾಕ್ಷೇತ್ರ
ದಾವಾಸದೊಳು ಸಮಾಧಿಯೊಳಚಲನಾಗಿರ
ಲ್ಕಾವಗಂ ಈ ಪುರದ ಮಹಿಮೆ ಮಂಗಳವಾಗಿ ಮೆಱೆಯುತಿರಬೇಹುದೆನಲು  ೫೬
ಎಕ್ಕವಿಂಡಂ ಕರೆದು ಮಲ್ಲಿಕಾರ್ಜುನನ ಬೋ
ನಕ್ಕೆ ಸತ್ರಕ್ಕೆ ಮಱೆಯದೆ ನಂಬಿ ಬೆಸಕೈದು
ಇಕ್ಕಿದಾ ಬೀಯದಿಂ ದಾನವನು ಉಂಡು ಕಲುಗೆಲಸ ಕೊಟ್ಟಿಗೆ ಕೆಱಿಯಲಿ
ಅಕ್ಕುಳಿಸದಲಸದಂಜುತ್ತ ಮಾಡಿದಡವರ್ಗೆ
ಸಿಕ್ಕುವುದು ಮುಕುತಿ ಕರತಳದಾಮಳಕವೆಂದು
ನಿಕ್ಕವಿಪ್ಪುದು ಸುಖವು ಮಾಡುವುದು ಕೂಡಿ ಲಿಂಗದೊಳಗೈಕ್ಯವ ಪಡೆವೊಡೆ೫೭
ಕರುವಾಗಿ ಹಾಡಿದೀ ಗೀತಮಂ ಬಲ್ಲೆವೆಂ
ಬರಿಗೀಗ ಯೋಗಮಜ್ಜನದನುವ ತೋಱುವುದು
ಉರವಣೆಯ ಬಿಟ್ಟು ಪರಿಣಾಮವಳವಟ್ಟು ನೆಟ್ಟನೆ ಶಿವನ ನಂಬಿರ್ಪುದು
ಪರಕ್ಷೇತ್ರದತ್ತಣಾಸೆಯನುಳಿದು ಇಲ್ಲಿರಲು
ಕರುಣಿಸುವ ಶ್ರೀ ಮಲ್ಲಿಕಾರ್ಜುನನು ನಿಮ್ಮ ನಾ
ಲ್ವರ ಕಂಬಳಿಯ ಬೆಂಬಳಿಯೊಳಿಪ್ಪೆ ಉಮ್ಮಳಿಸಬೇಡಂಜಬೇಡೆಂದನು          ೫೮
ಇಂದು ತಳಗೊಳಿಸಿದೀ ವೇದಿಕೆಯ ಕೊಂಡದೊಳು
ಮಂದರ ಗಿರಿಯ ಹೋಮವಂ ಮಾಡುವಂದಿಂಗೆ
ಹೊಂದಿದೀ ಸಿದ್ಧರೆನಿಸುವ ನಾಲ್ವರಂ ಎತ್ತಿ ಪರಿಚಾರಕರ ಮಾಡುವೆಂ
ಹೆಂದದ ಧರೆಯ ನೃಪರ ಗುಡ್ಡರಂ ಮಾಡಿ ಕೆಱೆ
ಯಿಂದೊಗೆದ ಬಿಳಿಯಾನೆಯಂ ಮಲ್ಲಿಕಾರ್ಜುನನ
ಮಂದಿರದಿ ಕಟ್ಟುವೆಂ ಸರ್ವಲಿಂಗವ ಪ್ರತಿಷ್ಠಿಸುವೆ ನಾ ಬಂದೆಂದನು೫೯
ನೆಟ್ಟನೆ ಮಹಾರಾಜಿಕಂ ದೈವಿಕಂಗಳಳ
ವಟ್ಟು ಲೋಕದೊಳು ನಾನಾ ಜೀವಜಾಲ ಪಡ
ಲಿಟ್ಟು ಮೆದೆಗೆಡೆದೊಡಂ ಧೃತಿಮಾಡಿ ಇಲ್ಲಿ ತಲ್ಲಣವಿಲ್ಲದೀ ಕ್ಷೇತ್ರವ
ಬಿಟ್ಟು ಹೋಗದಿರಿ ಕಲುಗೆಲಸಕ್ಕೆ ಜಾಱಿ ಮೃಡ
ನಿಷ್ಠೆಯಂ ನಂಬಿಕೊಂಡಿಹುದು ಮಲ್ಲಯ್ಯಂಗೆ
ಬಿಟ್ಟಿಯಂ ಮಱಿಱೆದೇ ಸರ್ವನೇಮವ ನಡಸಿ ಶಿವನಾಜ್ಞೆಯಿಂದೆಂದನು         ೬೦
ಈ ಪರಿಯಲೆಲ್ಲವಂ ಗುಡ್ಡರಿಗೆ ಆಜ್ಞಾನಿ
ರೂಪಮಂ ಕೊಟ್ಟು ಶ್ರೀಮಲ್ಲಿಕಾರ್ಜುನನಲ್ಲಿ
ಆ ಪೊತ್ತುವೀ ಪೊತ್ತುವೆನ್ನದೆಲ್ಲಾ ಕೆಲಸದಲ್ಲಿ ಸನ್ನಿಹಿತನಾಗಿ
ಶ್ರೀ ಪರಮಗುರು ಭರಿತನಾಗಿ ಸುಖಮಿರ್ಪ ಪಂ
ಪಾಪತಿ ವಿರೂಪಾಕ್ಷನಾಣೆ ಹುಸಿಯೆಂದೆಂಬ
ಪಾಪನಿಷ್ಠರಿಗೆ ಪ್ರತಿಯಿಲ್ಲ ಶಿರದಿಂ ಪಾಳದಿಂ ಗೆಲುವೆ ವಾದಿಸಿದಡೆ೬೧
ಕ್ಷಿತಿಯೊಳೆಲ್ಲಾ ಜನಂ ಕೇಳ್ದು ಸಿದ್ಧೇಂದ್ರನು
ನ್ನತಮಹಿಮೆಯೆಂಬ ಸುಧೆಯಂ ಸವಿದು ಬದುಕಲೆಂ
ದತಿ ಕೃತಾರ್ಥತೆಯಿಂದೆ ನಿರಪೇಕ್ಷೆಯಿಂದೆ ಶ್ರೀಗುರುಪದವ ಪೊಗಳ್ದಾತನು
ಚತುರ ಕವಿರಾಯ ಹಂಪೆಯ ಹರೀಶ್ವರನ ವರ
ಸುತನುಭಯಕವಿ ಕಮಲರವಿ ರಾಘವಾಂಕ ಪಂ
ಡಿತನೆನಲು ಕರುಣಿಸುಗೆ ಪರಮಾ ಮಾಹೇಶ್ವರರು ಅನ್ಯವಂ ಪೊಗಳನೆಂದು   ೬೨
ಗುರುಭಕ್ತರೆಲ್ಲ ಪುಳುಕಿಸಿ ಕೇಳ್ದರಾರವರು
ಪರಮ ಸುಖವಳವಟ್ಟು ದುರ್ನೀತಿ ಬಿಟ್ಟು ಶಂ
ಕರ ಭಕ್ತಿಯಳವಟ್ಟು ಧನ್ಯರಪ್ಪಂದದೀ ಕಾವ್ಯಮಂ ಪೇಳ್ದ ದೆಸೆಯಿಂ
ಧರೆಯೊಳು ಸುವೃಷ್ಟಿ ಸುಫಲಂ ಕ್ಷೇಮ ಧಾನ್ಯಮಂ
ಕರುಣಿಸುಗೆ ಸರ್ವ ಭೂಪಾಲರವನೀತಳವ
ಸ್ಥಿರವಾಗಿ ಪಾಲಿಸಲಿ ಶ್ರೀ ಗುರು ವಿರೂಪಾಕ್ಷನೊಲಿದು ಭಕ್ತರ ಸಲಹಲಿ        ೬೩

ಪಲ್ಲವ
            ಮೃಡನೋಲಗದೊಳು ಮನ್ನಣೆವಡೆಯದೆ ದಕ್ಷಂ
ಕಡು ಮುಳಿಸಿಂ ಹರವಿರಹಿತ ಯಾಗವ ನಡೆಸಲು
ಘುಡು ಘುಡಿಸುತ ನಡೆತಂದು ದಧೀಚಿವ್ರತಿ ಶಪಿಸಿದನಮರರ ಮುನಿಗಳನು
ಪದ
ಶ್ರೀಪತಿ ವಾಣೀಪತಿ ಸುರಪತಿ ದಿನಪತಿ ತಾ
ರಾಪತಿ ಮೊದಲಾದ ಸಮಸ್ತಾಮರನತನೆನಿ
ಪಾ ಪಾದದ್ವಯನಕ್ಷಯನದ್ವಯನದ್ವಯನನುಪಮನತಿಶಯ ರೂಪಂ ಶಿವನು
ಕೋಪಾಟೋಪದ ದಕ್ಷಾಧ್ವರ ವಿಧ್ವಂಸಾ
ಳಾಪದೆ ವೀರೇಶನನುದ್ಭವಿಸಿದ ಗುರು ಪೊಂ
ಪಾಪುರದರಸ ವಿರೂಪಾಕ್ಷಂ ಕೂರ್ತೆಮಗೀಗಿಷ್ಟಾರ್ಥದ ಸಿದ್ಧಿಯನು            ೧
ನಿಡುಜಡೆಯಿಡುಕುಱಮಡಲೆಡೆಯೆಡೆಯೊಳು ಬಿಡದಡಿ
ಯಿಡುವೋಳ್ಗಡಲಿನ ತಡಿವಿಡಿದುಡುಗಡಣದ ಪತಿ
ಯೊಡಲೊಡಕಿನ ಕಡುಹಿಮವಡಿಗುಡಿದಿಡಿದಡಸಲು ಕುಡಿದುಱೆದಣ್ಣನೆ ದಣಿದು
ಘುಡು ಘುಡಿಸುತ ಕಡು ಕೋಪವದೆಡೆಗಿಡೆ ಶಾಂತಿಯ
ಮಡುವೆನಿಸಿದ ನಡುಗಣ್ಣಿನ ಕುಡಿವೆಳಗಿಂದೆಡೆ
ವಿಡದೊಪ್ಪುವ ನಗೆಮೊಗದೊಡೆಯಂ ಗುರು ಹಂಪೆಯ ಮೃಡನೆಮ್ಮಂ ರಕ್ಷಿಸಲಿ          ೨
ಅಕ್ಷಯನಕ್ಷರನಕ್ಷಿತ್ರಯನುಕ್ಷಧ್ವಜ
ರಂಕ್ಷಾಪಲಕ್ಷಣ ಲಕ್ಷಿತ ಕ್ಷೇಮದೆಕ್ಷ
ಣಕ್ಷುದ್ರಕ್ಷೀಣಾ ಕ್ಷೂರಕ್ಷಮ ನತಜನಪಕ್ಷಂ ಮೋಕ್ಷಪ್ರದನು
ದಕ್ಷಾ ಪಕ್ಷಾ ಸಖ ಶಿಕ್ಷಾ ದಕ್ಷಾ ನಿಜ
ಕುಕ್ಷಿಸ್ಥಲ ನಿಕ್ಷಿಪ್ತ ಬ್ರಹ್ಮಾಂಡಂ ನೆಱೆ
ರಕ್ಷಿಸುಗೆಮ್ಮಂ ಬಹಳ ವಿಪಕ್ಷ ಕ್ಷಯ ವಿಮಲಾಂಗಂ ವೀರೇಶ್ವರನು   ೩
ಪರಿಣಾಮದಕಣಿ ಶಾಂತಿಯನಿಧಿ ಭಕ್ತಿಯ ಸಾ
ಗರವೇಕೋ ನಿಷ್ಠೆಯ ಹರವರಿ ಸಾಮರ್ಥ್ಯದ
ಕರು ನೀತಿಯ ತಿರುಳು ದಯಾಕಾರಂ ಪುಣ್ಯದ ಪುಂಜಂ ಸತ್ಯದಸದನ
ಹರುಷದ ಮಡು ಸರ್ವಜ್ಞತ್ವದ ಶಾಸನ ಸು
ಸ್ಥಿರ ತ್ರಿವಿಧ ಸ್ಥಲ ಯುಕ್ತನುಮೆನಿಸಿ ಹಂಪೆಯ
ಹರಿದೇವರ ಕಾರುಣ್ಯ ಪ್ರಭೆ ಬೆಳಗುಗೆ ಬಿಡದೆಮ್ಮ ಮನೋಮಂದಿರವ         ೪
ಬಿಡೆ ಸಕಲಕ್ಕೆ ಬಲಂ ಬಗೆಗೆಂಟೊಡಲಾ ಎಂ
ಟೊಡಲಿಂಗೆ ಬಲಂ ರುದ್ರಂ ರುದ್ರಂಗೆ ಬಲಂ
ನಡುಗಣ್ಣಾ ನಡುಗಣ್ಣಿಂಗೆ ಬಲಂ ವೀರೇಶ್ವರನೆನಲತನ ಬಲದ
ಕಡುಪಂ ಬಣ್ಣಿಪೊಡುರಗೇಂದ್ರಂಗೆಣಿಸುವೆನೆಂ
ಬೊಡೆ ತರಣಿಗೆ ನೋಡುವಡಮರೇಂದ್ರಂಗರಿದೆನೆ
ಕಡೆಗಿನ್ನೆನ್ನಳವೇ ಶಿವಭಕ್ತರ ಕೃಪೆಯಿಂ ಬಲ್ಲಂದದಿ ಪೊಗಳುವೆನು  ೫
ನಾನಾರಸ ಭಾವಾರ್ಥಂ ಬಂಧಕಳಾ ಸಂ
ಧಾನಂ ಸಂಧಿ ಸಮಾಸ ವಿಭಕ್ತಿಗಳೆಸೆವಭಿ
ಧಾನವಲಂಕಾರ ಪ್ರಕರಣ ಯತಿ ಧಾತು ಕ್ರಿಯೆಕಾರಕ ನಿರ್ವಾಹ
ಸ್ಥಾನ ಪ್ರಕೃತಿ ಪ್ರತ್ಯಯ ಲಿಂಗತ್ರಯದೊಳ
ಗೇನೆಡಹಿದೊಡಂ ಪರರಣಕಿಸದಂತಾಲಿಪು
ದಾನಂದದೊಳೆಲ್ಲಾ ಶಿವಭಕ್ತರು ಕರುಣಿಸಿ ತಿರ್ದುವುದಾಂ ನಿಮ್ಮವನು         ೬
ಕಡುಗಲಿಸಿದ ಕದನದ ಕರ್ಕಶದನುಜನ ಬೆ
ನ್ನಡಿಯಂ ಬಗಿದೇಱಿಂ ದೊಸರುವ ಬಿಸಿ ನೆತ್ತರ
ಕಂಡಿದಡಗಂ ಕಾರಿದ ಕೊಬ್ಬಿದ ಮರುಳಾಟದ ಮಱಹಿಂ ಲೋಕಂಗಳನು
ಹುಡಿಗೆಯ್ಯುತ್ತಿಹ ನರಸಿಂಹನ ಹಣೆಯಕ್ಕರ
ತೊಡೆಧಾಡಿದ ವೀರನ ಲೀಲಾ ಕಥನವ ಪದ
ವಿಡುವೆನು ಚಿತ್ತೈಸುವುದಪ್ರತಿಮ ಶಿವಾರ್ಚಕರೆರಡಱಿಯದ ನಿಚ್ಚಟರು       ೭
ಕೃತಿನಾಮಂ ವೀರೇಶ್ವರ ಚರಿತವು ಬಗೆಗೀ
ಕೃತಿಪತಿಯೋರುಂಗಲ್ಲಿನ ವೀರಶ್ವರ ನೀ
ಕೃತಿಗೆ ಸಹಾಯರು ಲಿಂಗ ಸದರ್ಥರು ಕೃತಿಯಂ ತಾಂ ಬಣ್ಣಿಸಿ ಪೇಳ್ದವನು
ಯತಿಪತಿ ಹಂಪೆಯ ಹರಿದೇವರ ಕಾರುಣ್ಯದ
ಸುತ ಶಿವಕವಿ ಭೃತ್ಯಂ ಹಂಪೆಯ ರಾಘವ ಪಂ
ಡಿತನೆನಲೀ ಕೃತಿಯಂ ಮೆಚ್ಚದ ಸಜ್ಜನರಾರೀ ವಸುಧಾ ಚಕ್ರದೊಳು            ೮
ಕ್ಷಿತಿಯೊಳು ಶಿವಭಕ್ತರ್ಗೆ ಶಿವಂಗಾಂ ಮಾಱಿದ
ಮತಿಯೊಳು ಮಱೆದಜಗಿಜ ಹರಿಗಿರಿ ಸುರಪತಿ ಗಿರ
ಪತಿ ಮೊದಲೆನಿಸಿದ ದೇವರ್ಕಳೊಳೊಬ್ಬರನವನೀಶ್ವರರೊಳು ಭವಿಗಳನು
ತುತಿಸಿದೆನಾದೊಡೆ ಸಲೆ ಶಿವದೂಷಕನಾನೆಂ
ಬತಿ ಬಿರಿದಿನ ಶಿವಕವಿ ಹಂಪೆಯ ರಾಘವ ಪಂ
ಡಿತನೊದವಿದ ಮೀಸಲುಗವಿತೆಯ ಚಿತ್ತೈಸುವುದೆರಡಱಿಯದೆ ನಿಚ್ಚಟರು    ೯
ಪರಿಕಿಪೊಡೀ ಕೃತಿಗಾವುದು ಮೊದಲೆನೆ ಹಳಚುವ
ತೆರೆಯೊಳು ತಿರುಗುವ ಕರಿಮಕರಂಗಳ ಪುಚ್ಛೋ
ತ್ಕರ ಹತಿಯಿಂ ಚಲ್ಲಿದ ಮಣಿವೆಳಗಿಂ ಸಪ್ತ ದ್ವೀಪಂಗಳನಣಕಿಸುತ
ಶರನಿಧಿಯೊಪ್ಪುವುದಂತಾ ಶರನಿಧಿ ಪರಿವೃತ
ಧರೆಯೊಪ್ಪುವುದಂತಾ ಧರೆಯ ಶಿರೋಮಣಿಯನೆ
ಸುರಗಿರಿಯೊಪ್ಪುವುದಂತಾ ಸುರಗಿರಿಯುತ್ತರ ಭಾಗವನೇಂವಣ್ಣಿಪೆನು          ೧೦
ಶಶಿ ಬಿಂಬದ ತೊಟ್ಟಿಯೊ ಬೆಳುದಿಂಗಳ ಘಟ್ಟಿಯೊ
ಬಿಸಗೊರಲನ ಕೀರ್ತಿಲತಾಕಂದವೊ ಲೋಕ
ಪ್ರಸರದ ಕಂಗಳ ಮಂಗಳ ದೊಬ್ಬುಳಿಯೋ ಭಕ್ತರ ಪುಣ್ಯದು ಹೆಬ್ಬೆಳೆಯೊ
ಹೊಸರಾಶಿಯೊ ವಸುಧೆಯ ಸಂತಸವೋಯೆಂದಂ
ಕಿಸಿ ಮೆಱೆದುದು ಕೈಲಾಸಂ ಶರ್ವಾವಾಸಂ
ಲಸಿತಾಮರ ಕೋಶಂ ಮಾಯಾ ಸಂಕ್ಲೇಶಂ ಕುಧರಾಧೀಶಂ ಕಡೆಗೆ   ೧೧
ಗಗನವ ಬಗಿದೊಗೆದೆಲ್ಲಾ ಲೋಕಂಗಳ ನೆ
ತ್ತಿಗೆ ನಿಗುರುವ ಗಿರಿ ಮುಖ್ಯನ ಮಕುಟವೊ ಪೇಳೆನ
ಲಗಣಿತ ರವಿಶಶಿ ಬಿಂಬಂಗಳ ಬೆಳಗಂ ಬೀಱುತ್ತೆಸೆಯಿತ್ತಭವನ ಭವನ
ತೆಗೆ ಸಡಿಫಡ ಕುಡಬೇಡುಪಮಾನವನೆನಲೋ
ಲಗೆ ಶಾಲೆ ಸುವರ್ಣದ ನವಮಣಿಗಳ ಪರುಷದ
ಮೃಗಧರ ಕಾಂತದ ಚಿಂತಾರತ್ನದ ಭಿತ್ತಿಯೊಳೆಸೆಯಿತ್ತೇಂವಣ್ಣಿಪೆನು           ೧೨
ವಿನು ತಾವಾಸದ ನವಮಣಿಗಳ ಮಯ ಸಿಂಹಾ
ಸನದೊಳು ನೋಡುವ ಮಾತಾಡುವ ಕೈನೀಡುವ
ಸನುಮಾನಿಸಿ ಬಯಸಿತ ಸಲಿಸುತ್ತಿಹ ಕಲ್ಪದ್ರುಮವೋ ಯೆನಿಸುವ ಶಿವನು
ತನತನಗೋಲಗದೊಳು ನೆರೆದಿರ್ದೆಲ್ಲಾ ದೇ
ವ ನಿಕಾಯಂ ಹೊಗಳಲು ಮಂಗಳ ದರ್ಪಣದಂ
ತನುವರ್ತಿಸುತೊಪ್ಪಿದನಪ್ರತಿಮಂ ಸಕಲ ಚರಾಚರ ಜನ್ಮಸ್ಥಲನು  ೧೩
ನಡುಗಣ್ಣುರಿವಿಸಿಲಿಂ ಬಳಲುವ ಶಶಿಗಮೃತವ
ನಿಡುಕುವವೊಲ್ಬಳುಕುವ ಚಮರಿಯ ಪೊಸಸೀಗುರಿ
ಜಡಿಯಲು ಫಣಿಗಾಹುತಿಯಂ ಕೊಡುವಂತಿಕ್ಕುವ ವಿಜ್ಜನ ಮಾರುತ ತತಿಯ
ತೊಡಿಗೆಯ ನಾನಾ ದೇವರ ತಲೆಗಳು ನಾಚಲು
ಪಿಡಿದೆತ್ತಿದ ಮುಕುರಂಗಳ ಕಡುಮನ್ನಣೆಗಳ
ಮಡದಿಯರೊಪ್ಪಿದರು ವಸಂತನನುಪಚರಿಸುತ್ತಿಹ ವನದೇವಿಯರಂತೆ        ೧೪
ಎಡಬಲದೊಳು ಕೈಮುಗಿದಿಪ್ಪ ಹರಿಬ್ರಹ್ಮರ
ನಡುವಣ ಸಾಲೋಕ್ಯರ ನಿಕಟದ ಸಾಮೀಪ್ಯರ
ತೊಡೆಸೋಂಕಿನ ಸಾರೂಪ್ಯರ ಬೆರಸಿಹ ಸಾಯುಜ್ಯರ ಸುತ್ತಣ ಗಣಕುಲದ
ಕಡೆಗಂಗಳೊಳಾಡುವ ಸಿರಿಸರಸತಿಯರ ಸಾ
ಲ್ವಿಡಿದಿಹ ಸರ್ವಾಮರ ನಿಕರದ ಮುಂದೆ ತರಂ

ಜಾಳದ ಜಯ ಸೇಸೆಯ ತೋಱುವೆನೆಂದನುಗೆಯ್ದಂ ದಕ್ಷ ಪಿತಾಮಹನು       ೧೮

ನೇವೇಳ್ವೆಂ ಕೆಂಡದ ತೊಡಿಗೆಗೆ ಚಿತ್ತವನಿತ್ತರಗಿನ ಪುತ್ಥಳಿಯಂತೆ      ೨೦
ಘನ ತೂರ್ಯತ್ರಯಮಂ ಕೇಳುವ ಭರದಿಂ ದ
ಕ್ಷನನಭವಂ ಮನ್ನಿಸ ಮಱೆದನೆನಿಪ್ಪುದು ಪುಸಿ
ತನುವಿನ ರೋಮಂಗಳೊಳೊಂದೊಂದಱ ಮೇಲಲೊಂದೊಂದಂ ಮುಟ್ಟದೆ ಕಡೆಗೆ

ಮರರಲ್ಲಿಗೆ ವಿದ್ಯಾಧರ ಕಿನ್ನರ ಖೇಚರರಲ್ಲಿಗೆ ನೆಱೆ ಮನ್ನಣೆಯ
ಗುರುಡೋರಗ ಗುಹ್ಯಕ ಗಂಧರ್ವ ಮರುದ್ಗಣ
ತುರಗಾನನ ಮನುಮುನಿ ಮುಖ್ಯರ್ಗದಿದೆನ್ನದೆ
ಬರೆದಟ್ಟಿದನಿಂದೇ ಬರಬೇಕೆಂದೋಲೆಗಳಂ ಕಡು ಪಾಪಾತುರನು    ೩೫
ತವ ತವಗದಿದೆನ್ನದೆ ಕಾಶಿಗೆ ಪಡುವಲು ತೋ
ಱುವ ರಮ್ಯಾಶ್ರಮದೆಡೆಯಣಕನ ಖಳವೆಂದೆನಿ
ಸುವ ಪುರದೊಳು ನೆರೆದೊಗ್ಗಿಂ ಜಗದಗಲದೊಳೋಲಗವಿತ್ತ ಸಭಾಜನಕೆ
ಶಿವ ಶಿವ ಅನುಮತಿ ಗೊಟ್ಟುದ್ದರಿಪುದಂ ಘನ ಯಾ
ಗವನೊಂದು ಮಾಡುವೆನೆಂದಾ ದಕ್ಷಂ ಬಿ
ನ್ನವಿಸೆ ಶಿವ ದ್ರೋಹೆಂದಱಿಯದೊಡಂಬಟ್ಟರು ತೊಟ್ಟರು ತಮ್ಮಳಿವಿಂಗೆ  ೩೬
ಪ್ರೇಮದಿ ಯಾಗಾಭಿಜ್ಞರ ಕರದತ್ಯಗ್ನಿ
ಷ್ಟೋಮಾದಿಷ್ಟೋಮದಿನತಿರಾತ್ರ ದಿನಪ್ತೋ
ರ್ಯಾಮಾದಾದ್ಯಂ ಪೋಡಶ ವಾಜಪೇಯಂಗಳೊಳಾವುದು ಲೇಸಾವುದನು
ಕಾಮಿಸಿ ತೊಡಗುವೆನೆಂದೆನಲವರತ್ಯಗ್ನಿ
ಷ್ಟೋಮವನೆನೆ ಯಜ್ಞದ್ರವ್ಯದ ತರವೇಳ್ದಾ
ಭೂಮಿಯ ಶೋಧಿಸಿ ಶಾಲಾವೇದಿಕೆ ಕುಂಡಂಗಳ ಮಾಡಿಸತೊಡಗಿದನು        ೩೭
ಘನ ಕುಂಡದ ಡಮರುಗ ವೇದಿಕೆಯಂ ತೆಂಕಲು
ಧನುನಿಭ ವರ್ತುಳ ಮೂಡಲು ಪಡವಲು ಬೌಕವ
ನನುವರ್ತಿಸುತೆ ಹವಿರ್ದಾನ ಸದಸ್ಯ ದೇವಯಜನಂ ಯೂಪಂ ಮೇಲೆ
ವಿನುತ ಪ್ರಾಗ್ವಾಸಂ ಮುನಿಪತ್ನಿ ಸದನವೆಂ
ದೆನಿಸುವ ಶಾಲಾಗರ್ಭಿತ ಶಾಲೆಯ ಕೈಗೈ
ದನು ಜನ್ನದ ಜನದಳುವಿನ ಗರೆವರಹದ ಸೆರೆವನೆಯನು ಕೈಗೆಯ್ವಂತೆ         ೩೮
ಹೊಸಮರ ಸುರಗಿ ಕಪಾಲ ಉಲೂಖ ಮೃಗಾಜಿನ
ಮಂಸಲಂ ಶೂರ್ಪದೃಮ ಸ್ರುಕ್ ಸ್ರುಮ ತಪನಿಗ್ರಹ
ಕುಶೆ ಸೋಮ ದ್ವಂದ್ವಾರುಣಿಯಾ ಮದನಿ ಮಹಾ ವಿರಣಿ ವಿಷಾಣಂ ಶಂಖಂ
ಚಷ ಕೂರ್ಪರವಾಸಂಧಿಗಳೆನಿಸುವ ಪರಿಕರ
ವಿಸರವನೊದವಿಸಿ ಕೋಟೀರ ಬೋಧಿತ ಯೂಪ
ವೆ ಸಮಿತನುಜ ಪಶುಶಸ್ತ್ರಂ ರಜ್ಜುಗಳಂ ತರಿಸಿದನಾತ್ಮದ್ರೋಹಕನಂ           ೩೯
ಹೋತೃ ಸದಸ್ಯ ಬ್ರಹ್ಮಾಧ್ವರ್ಯು ಮಹಾ ಪ್ರ
ಸ್ತೋತೃ ತ್ವಷ್ಟಾಗ್ನಿ ಧನುರ್ವಾಚ್ಯಂ ವಾಕು
ಸ್ತೋತೃ ಪ್ರತಿ ಹರ್ತೃ ಸುಮೈ ತ್ರಾವರುಣೋದ್ಗಾತ್ರಂ ನೇಷ್ಟಂ ನೇತೃವನು
ಹೋತೃಂ ಬ್ರಹ್ಮಾಂಶುಗಳೆನಿಸುವ ಹದಿನಾಱು
ಕ್ಕೋತಾಸನ ವಿತ್ತನು ಸಹಮರಣಾಸನ್ನ
ಪ್ರೀತನು ಯಜ್ಞದ ರಕ್ಷೆಗೆ ಕಾಹನು ಹೇಳಲು ಕರೆದನು ದಿಕ್ಪಾಲರನು  ೪೦
ಕುಂದದೆ ತಂತಮ್ಮೆಡೆಯಂ ತಾವೇ ರಕ್ಷಿಪು
ದೆಂದಷ್ಟ ದಿಶಾಧಿಪರಿಗೆ ಬೆಸನಂ ಕೊಟ್ಟು ಮು
ಕುಂದಂಗಗ್ರಾಸನವಿತ್ತೆಲ್ಲಾ ಮಾನ್ಯರ್ಗುಚಿತಾಸನವನು ಸಲಿಸಿ
ಸಂದ ಮಹಾದ್ರೋಹಿಯ ಮನೆಯಗ್ರದೆ ಕೊಂಬೆಸೆ
ವಂದದೆ ಕೈಯ್ಯೋಳ್ಕೋಡಂ ಬಂಧಿಸಿ ಮೃಗದೊವ
ಲಿಂದಾಚ್ಛಾದಿಸಿ ನವನೀತವನುದ್ವರ್ತಿಸಿದರು ಪಾಪಿಗೆ ಪಾತಕರು    ೪೧
ನೆನೆದುಲ್ಲೇಖನವಾದಾನಂ ಪಾತ್ರಾ ಸಾ
ಧನ ಸರ್ವದ್ರವ್ಯದ ಸಂಸ್ಕಾರಂ ಪರಿಷೇ
ಚನ ಪೂರ ಪರಿಸ್ತರಣಾದಿಯನೊದವಿಸಿ ಹೋಮ ಪ್ರಾರಂಭಕ್ಕಿನ್ನು
ಅನುಮತಿಯೇ ಮುನಿವರರೆಲ್ಲಂ ಬಂದರೆ ನೋ
ಡೆನಲು ದಧೀಚಿ ಮುನೀಶ್ವರರಿಲ್ಲೆಂದೆನೆ ಚರ
ನನಟ್ಟದಂ ಕರತಾ ಹೋಗೆಂದುಱೆ ಬೆಟ್ಟೇಱಿಯೆ ಮೃತ್ಯುವ ಕರೆದಂತೆ        ೪೨
ನಿಂದಿರದೆ ಚರಂ ಬಂದುಱೆ ಪಂಪಾಧೀಶನ
ಮುಂದಣ ತೀರ್ಥದ ತಡಿಯ ತಪೋವನದೊಳು ಮುನಿ
ವೃಂದದ ನಡುವಿರ್ದ ದಧೀಚಿಗೆ ದಕ್ಷಂ ಕಳುಹಿದ ಹದನಂ ಭಿನ್ನೈಸೆ
ಎಂದೋಯಿಂದೇ ಹೊತ್ತೀ ಹೊತ್ತಿಂದುಧರಂ
ಬಂದನೆಯವರಿವರಿನ್ನದೆ ಬಂದರೆನ್ನಲಡೆ
ತಂದಂ ಪುಳಕದ ಪೂರಾಯದ ತವಕದ ತವನಿಧಿ ಸುಖದ ಸುಧಾಮಯನು      ೪೩
ಗಡಣದ ವೇದಂಗಳ ಬಗೆ ಹೊಗದಜ ಹರಿಗಳ
ಸಡಗರ ಸಂಧಿಸದಪ್ರತಿಮನನಭವನನೆ
ನ್ನೊಡೆಯನನೀಕ್ಷಿಸುವೆಂ ಮೈಯಿಕ್ಕುವೆನುಕ್ಕುವೆನಪ್ಪುವೆನಡಿಗಳನೆನುತ
ನಿಡುಜಡೆಯಿಡುಕುಱನೆಡಗೈಯೊಳು ಸುತ್ತುತ್ತಳಿ
ವುಡೆದೊವಲಂ ಸಂತೈಸುತ ಭೂತಿಯನಂತಿಂ
ತಿಡುತಂ ನಡೆತಂದು ದಧೀಚಿ ವ್ರತಿ ಹೊಕ್ಕನು ಯಾಗಸಭಾ ಸದನವನು         ೪೪
ಕಡು ತವಕದೊಳಗ್ರಾಸನದೊಳು, ವೇದಂಗಳ
ನಡುನೆತ್ತಿಯೊಳೆಲ್ಲಾ ದೇವರ ಮಕುಟಂಗಳ
ಕುಡಿಯೊಳು ಮಂತ್ರಂಗಳ ಮಸ್ತಕದೊಳು ಕಾಣದೆ ವಱುಗುತ ಮಂದಿಗೆ ತಿರುಗಿ
ಜಡೆಗಳು ತಳಿತವರೊಳು ಕುಂಡಲವುಳ್ಳವರೊಳು
ತೊಡಿಗೆಗಳೆಸೆವವರೊಳು ಹೆಗ್ಗುಱುಹಿನ ಹೆಮ್ಮೆಗೆ
ಳೊಡೆಯನ ಕಾಣದೆ ಸುಟ್ಟುರುಹುವೆ ನಿಂತೀ ಯಾಗವನೆಂದಟವಟಿಸಿದನು     ೪೫
ಘುಡು ಘುಡಿಸುತ್ತೇನೋ ದಕ್ಷ ಪುರಾಂತಕನಾ
ವೆಡೆಯಲು ಪುರಾಂತಕನೆಂದಾರೀಯಧ್ವರ
ದೊಡೆಯನದೇತಕಿದ ರಕ್ಷಿಸಬೇಡಾ ಬೇಡನಲೇಂ ಕಾರಣ ಬೇಡ
ನುಡಿಯದಿರವನಿಲ್ಲಿಗೆ ಯೋಗ್ಯನೆಯಲ್ಲಲ್ಲಂ
ಬಿಡದೇಕಲ್ಲೆನೆಲೆಲುದೊಡುವನು ತೊಗಲುಡುವನು
ಸುಡುವನು ತಲೆವಿಡಿವನು ಪಡುವಂ ಪ್ರೇತೋರ್ವಿಯೊಳೆಂದನು ಮುಂದಱಿಯದನು    ೪೬
ಘನ ಮಂಗಳಮಯ ನಾವು ದನುಟ್ಟದೆ ಪಾವನ
ತನುವಿಂ ತೊಟ್ಟೆನ್ನೊಡೆಯನದೇನಂ ನೆಟ್ಟನೆ
ಸುಟ್ಟದದೇನಾವುದ ಪಿಡಿದಡದೇ ಸನ್ಮಾರ್ಗ ದೊಳೀಹರಿಯಜ ಸುರರು
ಮುನಿಕುಲವೆರ ಸೊಡನವ ರೊಕ್ಕುದನುಡಿತ್ತುದ
ನನುಭವಿಸಿ ಸಮಸ್ತರು ಮೊಲಿದಂತಾಗರೆ ಹೇ
ಳೆನಲೀ ಮಹಿಮೆಗಳೆನ್ನಳಿಯನೆನಿಸಲಾದವು ಕೇಳೆಂದನು ಪಾತಕನು   ೪೭
ಹರಿಯಜ ಸುರರಳಿವಂತಳಿಯಂ ನಿನ್ನೀಯ
ಧ್ವರವಳಿವಂತಳಿಯಂ ನೀನಳಿವಂತಳಿಯಂ
ಶರಣೆಂದರನಳಿಯಂ ಮಲತವರಳಿವವೊಲಳಿಯಂನೆಱೆ ನಿನ್ನಳಿಯನೆನೆ
ಅರೆವೆಣ್ಣ ಕುಲನನಾಥನನಾಮಿಕನವನೂ
ರ್ವರೆಯಱಿಯಲಬದ್ಧಂ ನಿರ್ಗುಣಿ ನಿರ್ದೈವಂ
ಸುರಹರನಾಥನ ನೆನೆಯದಿರೆನೆ ಮುನಿ ಕಡು ಕೋಪಿಸಿದನದೇಂ ವಣ್ಣಿಪೆನು     ೪೮
ಕಿಡಿಗೆದಱಲು ಕಣ್ಣುರಿಮಸಗಲು ಬಿಱುನುಡಿ ಹೊಗ
ರಿಡೆ  ಮೊಗ ನಡಗಲು ಕೈಯ್ಯಲುಗಲು ಪಂರ್ಬಡಿ ಕುಂ
ಬಿಡೆ ಕಾಲ್ಮಿಸುಪದರಂ ಸಿಡಿಯಲು ಪೂಸಿದ ಭಸಿತಂ ಧೂಮವನನುಕರಿಸಿ
ಹಿಡಿದ ಕಮಂಡಲ ಜಲ ಕುದಿಯಲು ರೋಮಂ ಕೌ
ಱಿಡೆ ಲಾಕುಳ ಹೊಗೆಯಲು ಭರ್ಗನ ಭಾಳಾಕ್ಷಂ
ಜಡೆವೊತ್ತಂ ತೊಡೆಯನ ನಿಂದಿಗೆ ಮುನಿ ಮುನಿದಿಂತೆಂದಂ ಸಭೆ ಕಂಪಿಸಲು     ೪೯
ಸುಡು ಸುಡು ಕಡು ಪಾತಕ ನಿಂದಕ ನಿನ್ನ ಶಿರಂ
ಹುಡಿಯಲಿ ಹೊರಳಲಿ ನಿನ್ನಧ್ವರಮಂ ತಡಿಗಡಿ
ಗೆಡೆಯಲಿ ಹರಿ ಹರಣವನೀಗಲಿ ಪೂಷನ ಹಲ್ಲುದುರಲಿ ಕಾಲನತೋಳು
ಕಡಿವಡೆಯಲಿ ಭಗನಯನಂ ನೋಯಲಿ ಬೊಮ್ಮನ
ಮಡದಿಯ ನಾಸಿಕವರೆಯಾಗಲಿ ದಿಗುಧೀಶರು
ಕಡು ಭಂಗಿತರಾಗಲಿ ಎಂದಿತ್ತನು ಶಾಪವ ದೂಷಕ ದಾವಾನಳನು    ೫೦
ಒಡೆಯನ ಕದ್ದುಣ ಬಂದಗ್ನಿಯ ನಾಲಗೆ ಕೊ
ಯ್ವಡೆಯಲಿ ಸುರರೆಲ್ಲಂ ಮಡಿಯಲಿ ಮಿಕ್ಕರು ಹುಲು
ವಿಡಿಯಲಿ ಮೇಲಱಿಯದೆ ನೆಱದಿರ್ದಷ್ಟಾಶೀತಿ ಸಹಸ್ರ ಮುನಿಸ್ತೋಮ
ಮೃಡನಡಿಗಳಿಗೆಡೆದೆಱಪಾಗಲಿ ವೇದಾರ್ಥದಿ
ನಡೆಯದೆ ನರಕಾಪೇಕ್ಷಿತರಾಗಲಿ ಹಿಡಿ ಹಿಡಿ
ಹಿಡಿ ಶಾಪವನೆಂದಿತ್ತು ದಧೀಚಿ ಮುನೀಶ್ವರ ಹೊಱವಡೆ ಸಭೆಗಜಬಜಿಸೆ       ೫೧
ನಿಂದೆಯ ಯಜ್ಞವಿದೆಂದಱಿಯೆವು ಶಿವ ಬಂದಪ
ನಿಂದಿರ್ದೆವು ನಾವೀ ಶಾಪವ ಹೊಱುವವರ
ಲ್ಲೆಂದೆನು ತಲಗಸ್ತ್ಯ ವಶಿಷ್ಠಂ ಭೃಗು ಗೌತಮ ದೇವಲ್ಯುಪಮನ್ಯುಗಳು
ನಿಂದಿರದೆದ್ದು ದಧೀಚಿ ಮುನಿಯ ಕೂಡೇಳಲು
ವೊಂದೊಂದಱ ಕೊಡೆಂಟೆಂ ಸಹಸ್ರಂಬರ
ಲಂದು ತೊಡಗಿ ಮೂವತ್ತಿರ್ಚ್ಛಾಸಿರವಾದುದು ಶಾಪಕ್ಕೊಳಗಾದವರು        ೫೨
ರಕ್ಕಿಸಿ ಹೀರಿದ ಕುಂಭಕ್ಕೆಣೆಯಾದುದು ಮುನಿ
ಹೊಕ್ಕಿರ್ದುಳಿದ ಸಭಾಜನವಿನ್ನೇಗುವೆವೆನೆ
ಕಕ್ಕುಲಿತೆಯ ಬಿಡಿ ಮುನ್ನವೆ ಬರಲಾಗದು ಬಂದಿನ್ನೋಡುವುದತಿ ಕಷ್ಟಂ
ತೆಕ್ಕನೆ ಹೋಮಂ ನಡೆವುದು ಲೇಸೆಂದಗ್ಗಿಸಿ
ಸಿಕ್ಕಿಸಿ ಕಡುಹಿತವನವೋಲ್ತೊಡಗಿಸಿ ನೆಱೆಬಿ
ದಿಕ್ಕುವೆನಿದಕೆಂದೆಯ್ದಿದನೀಶನ ಸಭೆಗತ್ತಲು ಮುನಿನಾರದನಂದು   ೫೩
ಕ್ರುತುವರರೆಲ್ಲಂ ಹೋದರು ವಿಘ್ನಪ್ರಾಯ
ಶ್ಚಿತಮಂ ಮಾಡು ಭಯಾರಣಿಯೊಳು ಮಥನಿಯ ಹೊಸ

ಕುಳಿಕನ ವಿಷದಿಂ ನೀರೂಡಿಸಿ ನೇಸಱ ಮಂ

ವರ ಖಡ್ಗವನೀಗಳೆ ತಪ್ಪೆಂ ನುಡಿನುಡಿದೇ

ಮ್ಮಡಿಗಳು ಬೇಡನೆ ಕೊಲಬಹುದೇ ಯಾ ಜನ್ನದ

ಗಳ ಪಿಲ್ಲಣಿಗೆಗಳು ಮಹಾಕಾಲನ ಕೋಣನ ಕೋಡಿನ ಹೊಸ ಬಡಿಗೆಗಳ
ಕುಳಿಕನ ಕಡ್ಡಣಿಗೆಯ ಶಶಿರವಿಗಳ ತಾಳಂ
ಗಳ ಧರೆಗಗನಂಗಳ ಪಲ್ಲಟಿಸುವ ಲೀಲೆಯ
ಬಳಯುತ ಗಣಕುಲ ನಡೆದುದು ವೀರೇಶನ ಕೆಲಬಲದೊಳು ಜಗದಗಲದೊಳು           ೨೧
ಜಗದಗಲದೊಳೆಯ್ದುವ ವೀರರ ಪದಹತಿಯಿಂ
ನೆಗೆದ ರಜವ್ರಜ ಪೂಜಿಸಿ ಗಗನವ ಹೊಗೆಯಲು
ಹಗಲಿನ ಹಣೆಯಕ್ಕರದೊಡೆದುದೊ ವೀರೇಶನ ನವಕೋಪಾನಳ ರಾಹು
ಖಗನಂ ಸರ್ವಗ್ರಾಸಂಗೊಂಡುದೊ ಎನಿಸುವ
ಬಿಗಿ ಗತ್ತಲೆಯನು ಸಬಳಂಗಳು ಬೆಳಗಲು ಸ
ತ್ತಿಗೆಗಳು ಕವಿಯಲು ಕಿತ್ತಸಿಗಳ ತಳಪಂ ಬೆಳಗಲು ಪಡೆ ಕಣ್ಗೊಪ್ಪಿದುದು     ೨೨
ತೊಲತೊಲಗೀ ಬಂದನೆ ಹರನುರಿಗಣ್ಣಮಗಂ
ತೊಲತೊಲಗೀ ಬಂದನೆ ದೂಷಕ ಗಜ ಸಿಂಹಂ
ತೊಲತೊಲಗೆಂದುಲಿಯುತ್ತಿಹ ಕಹಳಾನಾದಂ ದಸೆದಸೆ ಗೆಯ್ದಲು ಮುಂದೆ
ನಲಿನಲಿದುರ್ಬುದ ಕೋಟಿಗಳಂ ದಾಳಿಕ್ಕುವ
ಬಲವಂತರ ಸೇನಾ ಸಂಭ್ರಮಮಂ ಕಂಡ

ದನಿತಱೊಳೆನ್ನಯ ಕಣ್ಣ ಬಱಂ ತೀರದು ಉಭಯ ಬಲಂ ಮುಂದಲೆವಿಡಿದು
ತನತನಗಿಱಿದಾಡುತ್ತಿರೆ ನೋಡುತ್ತಿಹನಲು
ವೆನೆಗಿಲ್ಲೆಂದನುಮಾನಿಸಿ ಹರಿತಂದೆಲೆ ಮ

ಣ್ದೆಸೆಯಯ್ದದು ವೀರರ ಮಾರಿಯ ಭಾರಕ್ಕಾ

ಬಿಸಗೊರಲನ ಬಿಸುಗಣ್ಣ ಮಗಂ ಬರುತೈದನೆ
ಹುಸಿದಡೆ ನಿನ್ನಯ ಪ್ರಾಣಕೆ ತಪ್ಪಿದನೆನೆ ಕೋ

ನಡೆ ನಡೆ ಧನಪತಿ ನಡೆನಡೆ ದಿನಮಣಿ ನಡೆನಡೆ ಶಶಿಯಮರರು ಮೊದಲೆಲ್ಲಾ
ಸಡಿಫಡ ನಾನಱಿಯದ ಮೃಡಗಿಡನೇಯಾತನ
ಪಡೆಗಿಡೆ ಬರಬಹುದೇ ಬಂದರೆ ಹಣೆಯಕ್ಕರ

ಅಗ್ಗಿಸಿದೊಡೆ ದಿಟವೆಂದೆಗ್ಗಱಿಯದು ಸಗ್ಗದ
ಮೊಗ್ಗರು ನುಗ್ಗುಗರಂ ಬಗ್ಗಿಸಿ ಕರ ಟೊಕ್ಕಿಂ
ಮೊಗ್ಗರವಾದೊಡ್ಡಿನ ಹಗ್ಗಿಯ ಹುಗ್ಗಿಯ ಸುಗ್ಗಿಯ ಹಂಗಂ ಹದುಳಿಸಲು
ಮುಗ್ಗುವೆವೆಂದಗ್ಗದ ಲಗ್ಗೆಯ ಜನ ಭರದಿಂ
ಮುಗ್ಗದೆ ಮುಗ್ಗುಡಿವರಿದುರವಣಿಯಿಂ ತನತನ
ಗಗ್ಗದ ಒಯ್ಯಾರದಿ ಮೋಹರಿಸುವ ಭರದಿಂ ನೆರೆದುದು ಧರೆಯಗಲದಲಿ      ೨೭
ಕಾಲನ ಕೈಚಳಕವನೇಳಿಸಿ ತಿರುಗುವ ಮನ
ದಾಳಪಂ ಪಿಂತಿರೆ ಮುಂತೆಯ್ದುವ ಲುಳಿಯಿಂ
ಚೂಣಿಕೆ ಬೆವರಲ್ಕಮರರನಲುಗಿಸಿ ತೋಱುವ ಕಂಗೆ ಸಹಸ್ರಮುಮಾಗಿ
ಮೇಲೇಱುವ ಬಗೆಮಿಗೆ ತಿಗುರಿನ ಹೊಂಬಳೆಗಳ
ಭಾಳದ ಚಂದ್ರದ ಮೊಗರಂಬದ ಕೈದಾಳಿನ
ಕಾಲ್ಗಾಹಿನ ಱಂಚೆಯ ಹಮ್ಮಿದ ಕರಿಘಟೆ ನೆರೆದುದು ಅಮರರ ಬಲದೊಳಗೆ  ೨೮
ಕಡುಗೋಪದಿ ಬಿಟ್ಟಂಬಿಂಗೆಯ್ದುವ ದಿಟ್ಟಿಗೆ
ನಡೆವ ಮನಕ್ಕಿಮ್ಮಡಿ ಮೂವಡಿ ನಾಲ್ವಡಿ ಅಯಿ
ವಡಿ ಬಲದೊಳು ಭರದೊಳು ಬೀದಿಯ ಸರಿಸದೊಳತ್ಯನುಪಮ ಚಳಚಳಿಕೆಯೊಳು
ತೊಡಮಡಕಿಸಿ ಕಬ್ಬಿಸರಂ ಸನ್ನೆಗಳಾಟದ
ತೊಡಕಂ ಹೊದ್ದದೆಯೇಱುವ ಮನವಾಯು ವೇಗ
ಸಡಕದ ತುರಗಂಗಳು ನೆರೆದವು ದೆಸೆ ಬೆಸಲಾಯ್ತೆನಲಮರರ ಬಲದೊಳಗೆ      ೨೯
ತೀವಿದ ಶಾಸ್ತ್ರಾಸ್ತ್ರದ ದೊಣೆಗಳ ಹೞವಿಗೆಗಳ
ಧೂವಾಳಿಪ ತುರಗದ ಪಕ್ಕರಿಕೆಯ ಸೂತರು
ಜೀವದ ಜತನದ ವಜ್ರಾಂಗಿಯ ಸಲೆ ಬತ್ತೀಸಾಯುಧಗಳು ತುಂಬಿರಲು
ಭಾವಜಹರ ಸಮರದೊಳಿದಿರಾದರೆ ಜಯಿಸುವ
ದೇವ ಬಲಕೆ ತಲೆ ನಾಯಕರೆನಿಸುವ ಧನುವಿ
ದ್ಯಾ ವಾರುಧಿಯೆನಿಪವಱೇರಿದ ರಥ ಚಕ್ರದ ಚೀತ್ಕೃತಿಯಿಂದೆಯ್ದಿದರು      ೩೦
ಕಡಿತಲೆ ಕರಗಸ ಗತ್ತಿಗೆ ಕೊಂತಂ ಕಣೆ ಕ
ಕ್ಕಡ ಸೆಲ್ಲೆಹ ಬಲ್ಲೆಹ ಬಿಲ್ಲಲಗಂಬುಂದಸಿ
ದಡಿ ಬಡಿ ಬಿಟ್ಟೇಱಿಟ್ಟಿ ಸಬಳ ಚಕ್ರಂ ಪರಶು ಸುಂಡ್ಯಲಗು ಪೆರ್ಬಾಳು
ಖಡುಗಂ ಸೊನಗೆ ವಜ್ರಾಸನ ಹತ್ತಳ ಬಿಱಿ
ಬಡಿಗೆ ಕಠಾರಂ ಕೈಖೇಟಕ ಪಳಕಂಗಳ
ಪಿಡಿದಮರರ ಪಡೆ ನೆರೆದುದು ತಮತಮಗೇವೊಗಳ್ವೆಂ ಭೂಮಿಯೆ ಕಡೆಗಿಡಲು           ೩೧
ಕಡುಗುವ ಜವ ಚೂಣಿಯ ಮೊನೆಯೊಳು ಭಗ ಪೂಷರು
ನಡೆದಿದ್ದೆಸೆಗಳ ಬಾಹೆಯೊಳಾ ದಕ್ಷನ ಬಲ
ದೊಡೆಯರು ಕರ್ಣಿಕೆಯೊಳು ಸುರಪತಿ ಮುಖ್ಯಾಮರುಗಳು ನೆಲೆಯೊಳು ಬಳಿಕುಳಿದ
ಪಡೆಸಹಿತಬುಜೋದರ ಹೊಂತಲೆಯೊಳು ಮುಂದೊ
ಗೊಡೆಯದೆ ನಡೆದಿದಿರಾಗುತೆ ದಲದಿಂ ಬಲವಂ
ಬಿಡದೆ ಕರಂ ತಂತಮ್ಮಾಳಂ ಜೋಡಿಸಿ ಮೇಳೈಸಿದರೇವಣ್ಣಿಪೆನು    ೩೨
ಮುಂದೊಡ್ಡಿದ ಹರಿಗೆಯನೊತ್ತುವಿಡಿದ ಸಬಳದ
ದೊಂದುಳಿಯೊತ್ತಿನೊಳೊತ್ತರಿಸಿದ ಬಿಲುಗಾಱರ
ಹಿಂದಣ ಸರ್ವಪದಾತಿಯ ಬಳಸಿದ ತುರಗದ ಹೆಡೆಮೆಟ್ಟಿನ ಗಜಘಟೆಯ
ಸಂದಣಿಸಿದ ರಥತತಿ ಮೆಱೆಯಲು ಮೇಳೈಸಿದ
ಮಂದಿಯ ಮುಂದೊಲೆದಾಡುವ ಗೌವಳ ಗಟ್ಟಿಗೆ
ಯಿಂದೊಪ್ಪಿತ್ತಮರರ ಪಡೆ ಬಿಱುಗಾಳಿಯ ಮುಂದಣ ಮೇಘವಳಿಯಂತೆ     ೩೩
ಇಳೆಯೊಳಗೆಳನೇಸಱು ಮೊಡುಹತಡಕೊಂದೇ
ಕಳೆಯನುತೊದವಿದ ಕತ್ತಲೆಯೊತ್ತಿಯ ತತ್ತಿಯ
ಬಳದಂತಾದಕ್ಷನ ಬಲದೊಡೆಯರ ಕಂಡುಬಿಬೆನುತ ಮಹಾಬಲವಾಲೆ
ಇಳೆಹಿಳಿಯಲು ಜವ ಜರಿಯಲು ಸುರಪತಿಯೆದೆ ಬಿರಿ
ಯಲು ಸುರರುಸುರಿಕ್ಕಲು ಫಣಿ ಕಮಠರುಗಳು ಉ
ಮ್ಮಳಿಸಲು ಹರಿಬೊಮ್ಮರು ಕಂಬನಿದುಂಬಿದರೆಲೆಲೆಲೆ ಯೆಮಗಪಜಯವೆನುತ          ೩೪
ಹರಿಬಲವಂ ಕಂಡಳುಕುವ ಮದಕರಿ ವೋಲಂ
ತುರವಣಿಸುವ ಹರಿಯಂ ಘರವಟಿ ಕಂಡಾರಲು
ಹರಿಚಕ್ರವ ತಿರುಹಿಸಿ ತಿರುಗುವ ಮದದಿಂ ಕಾಣದೆ ಬೊಮ್ಮನ ತಲೆಗಿಟ್ಟ
ಶಿರವಲ್ಲೆನುತಿರೆ ಸುರಪತಿ ಮೊದಲಾದಮರರು
ಗರಳದಭಯಂ ಸುರರಸುರರ ಸುಡುವಂದಿಲ್ಲೀ
ವುರಿ ಹರ ಹರಯೆಂದೆನುತಂ ಪಡೆ ಬೆಹಱೋಡುತ್ತಿರೆ ಹರಿಯುರವಣಿಸಿದನು೩೫
ಕಂಡಿವೆರಲಿಂ ದಿಱ್ಱನೆ ತಿರುಗಿಸಿ ಚಕ್ರವ ತಾಂ
ಪಿಡಿದುಬುಬುಬೆನುತಿಡೆ ಕಿಡಿಗೆದಱುತೆ ಬರುತಿಹ
ಚಕ್ರವ ಕಡೆಗೆಸೆಯಲು ಕಡಿವಿಡಿದಾಕಾಶಕೆ ನೆಗಳ್ದೋವದೆ ಬಿದ್ದಾಗಾ
ಪಡೆಸಹಿತಬುಜೋಧರನಳಿವಿಂದಾಕಾಶ ದೊ
ಳಿಳಾಡಿದ ಮಹೋತ್ಪಾತದ ತುಂಡೆದ್ದು ನೆಲಕ್ಕುಱೆ
ಕೆಡೆಯಿತ್ತೆಂಬಂತಿರೆ ಕೆಡೆಯುತ ಹೇವರಿಸುತ್ತಂತಿಂತೆಂದಾಡಿದನು      ೩೬
ಕಡಿದೆನು ಅಳಿದೆನ ಉಳಿಂದೆನಿಸಱೊಳೆನ್ನಂ ಬಿಡು
ಬಿಡುವುದು ತಾಂ ಕೆಡುವುದು ವರಚಕ್ರವ ತೆಗೆಯೆನೆ
ಸಡಿಫಡ ನೋಡಾದೊಡೆ ನೋಡೆಂದತಿ ಭರದಿಂ ತಿರುಪಿ ಕರಂ ಕುಕಿಲಿಱಿದು
ಇಡಲೆಂದೆತ್ತಿದ ಕೈಯ್ಯಂ ಪಾಶಾಸ್ತ್ರದೆ ಜಗ
ದೊಡೆಯಂ ಬಂದಿಸಿ ಭೂತಳಕೆಲ್ಲಂ ನೆಱೆಮೊಱೆ
ಯಿಡುವಂತಿರೆ ಭೂತಗಣಂಗಳ್ ಕಂಡುಱಿ ಹುಱಿಗಟ್ಟಲು ಹೇವರಿಸಿದನು    ೩೭
ಕಡುಭಾಷೆಯನಿತ್ತಮರರ ಪಡ ನೆಱೆ ಕಾಣಲು
ಕೆಡೆ ಕೆಡೆಹುತೆ ಘಟ್ಟಿಸಿ ತಾಗಲು ಬಿಲ್ಲುಂ ಮಿಗೆ
ಹುಡಿಹುಡಿಯಪ್ಪಂತಿಟ್ಟರೆ ಚಕ್ರಂ ಮುಱಿದುದು ಮತ್ತಿಡಲನು ಮಾಡಿದಡೆ
ಮಿಡುಕಾಡದೆ ನಿಂದುದು ತೋಳಿನ್ನೆನಗಿನ್ನೇ

ಗೆದ್ದನೆ ನೋಡೇಣಾಕೃತಿಯಿಂದುಱೆ ಮಱೆಗಾ

